
ᕿᑐᕐᖏᐅᖅᑐᓂᑦ ᐊᕐᓇᕐᓗᓐᓂᑦ ᓈᓴᖅᑕᐅᓯᒪᔪᑦ ᐃᓱᒪᒋᔭᐅᔪᓂᑦ ᖃᑦᓯᐅᓂᖏᑦ ᓇᔾᔨᒻᒪᖔᑦ (ᖁᓛᓂ) ᐊᒻᒪᓗ ᑲᑎᑦᑐᒋᑦ 

ᐃᓛᒃᑰᓕᖓᓂᖏᑦ ᑐᙵᕕᒋᓗᒋᑦ ᐊᕐᕌᒍᓄᑦ ᐊᒥᓱᓄᑦ ᖃᐅᔨᓴᕐᓂᕐᒧᑦ ᓄᐊᑦᓯᒍᑎᓂᑦ ᖃᐅᔨᓴᕐᓂᕐᒥᑦ. ᑭᕙᓪᓕᕐᒥᑦ ᐃᓛᒃᑰᓕᖓᓂᖏᑦ 

ᐱᒋᐊᕐᖓᕐᓂᖓ 

ᓄᓇᕗᑦ ᒐᕙᒪᒃᑯᑦ (GN), ᑕᕝᕘᓇ ᓄᓇᕗᒻᒥ ᐊᖏᕈᑎᒃᑯᑦ ᐊᒻᒪᓗ ᐆᒪᔪᓕᕆᓂᕐᒧᑦ ᐱᖁᔭᒃᑯᑦ, ᒪᓕᒐᑦᑎᒍᑦ ᐱᔭᑦᓴᖃᖅᑐᑦ 
ᐊᐅᒪᑦᓯᓂᕐᒥᑦ ᐆᒪᔪᓂᑦ ᐊᒻᒪᓗ ᐆᒪᔪᖃᕐᕕᐅᔪᓂᑦ ᓄᓇᕗᒻᒥ ᖃᐅᔨᓴᕐᓂᒃᑯᑦ ᐊᒻᒪᓗ ᓇᐅᑦᑎᖅᓱᕐᓂᒃᑯᑦ, ᐊᖑᓇᓱᑦᑕᐅᔪᓂᑦ 
ᐊᐅᓚᑦᓯᓂᕐᒥᑦ, ᐆᒪᔪᖃᕐᕕᐅᔪᓂᑦ ᐊᐅᓚᑦᓯᓂᕐᒥᑦ, ᓄᓇ ᐊᑐᖅᑕᐅᓂᖓᓄᑦ ᐸᕐᓇᐃᓂᕐᒥᑦ, ᐊᒻᒪᓗ ᐊᕙᑎᓕᕆᓂᕐᒧᑦ 
ᐊᑦᑐᐃᓂᐅᔪᓂᑦ ᖃᐅᔨᓴᕐᓂᕐᒥᑦ. ᓄᓇᕗᑦ ᒐᕙᒪᒃᑯᑦ ᐊᕙᑎᓕᕆᔨᒃᑯᑦ (ENV) ᑕᒪᒃᑯᓂᖓ ᑲᔪᓯᑎᑦᓯᖃᑦᑕᖅᑐᑦ. 

ᓄᓇᕗᒻᒥ, ᑖᒃᑯᐊ ᐱᓕᕆᐊᖑᔪᑦ ᐊᒻᒪᓗ ᐱᓕᕆᐊᑦᓴᑦ ᑲᒪᒋᔭᐅᓲᑦ ᑲᑐᔾᔨᖃᑎᒌᓐᓂᒃᑯᑦ ᑕᑉᐹᙵᑦ ᐊᒻᒧᑦ 
ᐱᓕᕆᐊᖑᔪᒃᑰᖏᑦᑐᖅ. ᓄᓇᕗᒻᒥ ᐊᖏᕈᑎ ᐃᓱᒪᓕᐅᕆᓂᕐᒧᑦ ᐱᓕᕆᔾᔪᓯᐊ ᓇᓗᓇᐃᔭᐃᓲᖅ ᖃᓄᖅ ᐆᒪᔪᓂᒃ 
ᐊᐅᓚᑦᓯᓂᕐᒥᑦ ᐃᓱᒪᓕᐅᕆᓲᖑᒻᒪᖔᑦ. ᐊᐅᓚᑦᓯᖃᑎᒌᑦᑐᑦ ᑲᑐᔾᔨᖃᑎᒌᑦ ᐱᓕᕆᖃᑎᒌᓲᑦ ᐊᒻᒪᓗ ᐊᑐᖃᑦᑕᖅᑐᑦ ᐱᐅᓛᓂᑦ 
ᐊᑐᐃᓐᓇᐅᔪᓂᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ (IQ) ᐊᒻᒪᓗ ᖃᐅᔨᓴᖅᑐᓕᕆᓂᕐᒧᑦ ᖃᐅᔨᒪᔭᐅᔪᓂᑦ. ᑖᒃᑯᐊ ᒪᕐᕉᒃ 
ᐱᕝᕕᐅᖃᑦᑕᖅᑑᒃ ᑐᑭᓯᒋᐊᕈᑎᑦᓴᓂᑦ ᐊᑦᑐᐊᖃᑦᑕᐅᑎᔫᒃ ᐊᒻᒪᓗ ᐊᑐᐃᓐᓇᐅᑎᑦᓯᓲᑦ ᑐᑭᓯᒋᐊᕈᑎᑦᓴᓂᑦ ᐊᔾᔨᒌᙱᑦᑐᓂᑦ 
ᐊᒻᒪᓗ ᐊᔾᔨᒌᙱᑦᑐᓂᑦ ᑕᐅᑐᓐᓇᖅᑐᓂᑦ ᐃᑲᔪᕐᓂᖃᖅᑐᓂᑦ ᐃᓗᐃᑦᑐᒥᑦ ᑐᑭᓯᐅᒪᓂᕐᒥᑦ ᓄᓇᕗᑦ ᓄᓇᖓᓂ ᐊᒻᒪᓗ 
ᐆᒪᔪᖁᑎᖏᓐᓂᒃ. 

ᐱᔭᑦᓴᕆᔭᐅᔪᖅ ᐱᔨᑦᓯᕋᕐᓂᕐᒥᑦ ᓄᓇᒥᑦ ᐊᑐᖅᑕᐅᖃᓯᐅᑎᔪᖅ ᐊᒥᓱᓄᑦ ᑲᑐᔾᔨᖃᑎᒌᓄᑦ ᐊᒻᒪᓗ ᐃᓄᓐᓄᑦ ᓄᓇᕗᒻᒥ. 
ᑕᒪᓐᓇ ᐃᓚᖃᖅᑐᖅ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ, ᓄᓇᒥ ᐊᒻᒪᓗ ᓄᓇᒥᙶᖅᑐᓂᑦ ᑲᑎᒪᔨᓂᑦ, ᐆᒪᔪᕐᓂᐊᖅᑎᒃᑯᑦ 
ᑲᑐᔾᔨᖃᑎᒌᓂᕐᒧᑦ ᑲᑐᔾᔨᖃᑎᒌᑦ ᓲᕐᓗ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ (NWMB), ᐊᕕᑦᑐᖅᓯᒪᔪᓂᑦ 
ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ (RWOs) ᐊᒻᒪᓗ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ (HTOs) ᐊᒻᒪᓗ ᐊᒥᓱᑦ 
ᖁᑦᑎᓐᓂᐅᔪᓂᑦ ᒐᕙᒪᒃᑯᓐᓂ. ᑕᒪᓐᓇ ᐊᐅᓚᑦᓯᖃᑎᒌᓐᓂᖅ ᐋᖅᑭᑦᓱᖅᓯᒪᔪᖅ ᑕᐃᒪᐃᑎᑦᓯᔪᖅ ᓄᓇᕗᑦ ᓄᓇᕐᔪᐊᕐᒥᑦ 
ᓯᕗᓕᖅᑎᐅᔪᖅ ᑲᒪᒋᔭᖃᕐᓂᕐᒥᑦ ᐱᔭᕆᐊᑐᔪᓂᑦ ᐱᓕᖃᑎᒌᓐᓂᐅᔪᓂᑦ ᐱᖅᑯᓯᑐᖃᒃᑯᑦ ᐃᓅᓯᕆᔭᐅᔪᓂᑦ, ᐅᓪᓗᒥᐅᔪᖅ 
ᐱᓗᐊᖅᑕᐅᓕᒪᓂᕐᒧᑦ ᐱᐅᓯᕆᔭᐅᔪᓂᑦ, ᐊᒻᒪᓗ ᓴᓇᔪᓕᕆᓂᕐᒧᑦ ᐱᕙᓪᓕᐊᑎᑦᓯᓂᕐᒥᑦ. 

ᐊᑑᑎᖃᖅᑐᒥᑦ ᐊᐅᓚᑦᓯᖃᑎᒌᓐᓂᕐᒥᑦ ᓄᓇᕗᑦ ᐆᒪᔪᖁᑎᖏᓐᓂᒃ ᐱᓗᐊᙳᐊᖅᑐᒥᑦ ᐱᒻᒪᕆᐅᕗᖅ ᓄᓇᕗᑦ 
ᐃᓄᒋᐊᑦᓯᕙᓪᓕᐊᑎᓪᓗᒍ. ᓄᓇᕗᑦ ᐱᑕᖃᑦᑎᐊᕐᓂᖓᓄᑦ ᐆᒪᔪᓂᑦ ᐆᒪᒍᑕᐅᓯᒪᕗᖅ ᐃᓄᓐᓄᑦ ᐊᕐᕌᒍᒐᓵᓗᓐᓄᑦ. ᑭᓯᐊᓂ, 
ᐊᑦᑐᐃᓂᖓ ᐃᓄᒋᐊᕐᓂᖓᓄᑦ ᐊᒻᒪᓗ ᐱᕙᓪᓕᐊᑎᑦᓯᓂᐅᔪᖅ ᐊᐅᓚᑕᐅᑦᓯᐊᕆᐊᓕᒃ ᐱᖅᑯᓯᑐᖃᒃᑯᑦ ᐊᖑᓇᓱᓐᓂᐅᔪᖅ 
ᐱᐅᓯᕆᔭᐅᔪᑦ ᐊᑐᖅᑕᐅᖏᓐᓇᕐᓂᐊᖅᑲᑕ ᑭᖑᕚᕆᔭᐅᔪᓄᑦ. ᑕᒪᕐᒥᑦᑎᐊᑦ ᐊᐅᓚᑦᓯᖃᑎᒌᑦᑐᑦ ᑲᑐᔾᔨᖃᑎᒌᑦ ᐱᔭᑦᓴᖃᖅᑐᑦ 
ᐱᓕᕆᓂᕐᒥᑦ ᐊᑯᓂᐅᔪᒃᑯᑦ ᑲᔪᓯᓂᖃᖅᑎᑕᐅᓗᓂ ᓄᓇᕗᒻᒥ ᐊᔾᔨᒌᙱᑦᑐᑦ ᐆᒪᔪᑦ ᑲᑎᙵᔪᑦ. ᓄᓇᕗᒻᒥᐅᑦ ᐊᑐᖃᑦᑕᕐᒪᑕ 
ᐆᒪᔪᓂᑦ ᑎᒥᖏᓐᓄᑦ ᐊᒻᒪᓗ ᖃᓄᐃᙱᑦᓯᐊᕐᓂᕐᒧᑦ ᐃᓚᒋᔭᖏᓐᓄᓪᓗ ᐊᒻᒪᓗ ᐊᔾᔨᐅᙱᑦᑐᒥᑦ ᐃᓅᓯᕆᔭᖏᓐᓄᑦ. 

ᐱᓗᐊᖅᑕᐅᓕᒪᓂᕐᒥᑦ ᐊᐅᓚᑦᓯᓂᖅ ᑕᐃᒪᐃᓲᖅ ᓄᓇᓕᒻᒥᑦ, ᓄᓇᕗᒻᒥ, ᑲᓇᑕᒥ, ᐊᒻᒪᓗ ᓄᓇᕐᔪᐊᕐᒥᑦ ᖁᑦᓯᓐᓂᖓᓂ. 
ᐊᑐᓂ ᑖᒃᑯᓂᖓ ᖁᑦᓯᓐᓂᐅᔪᓂᑦ ᐊᔾᔨᒌᙱᑦᑐᓂᑦ ᐱᔭᐅᒍᒪᔪᓂᑦ ᐊᒻᒪᓗ ᓈᓴᐅᑎᓂᑦ ᐊᑐᖃᑦᑕᖅᑐᑦ (ᓲᕐᓗ 
ᒪᓕᒐᓕᕆᓂᖅ, ᑮᓇᐅᔾᔭᑦᓴᕐᓂᖅ, ᐊᒻᒪᓗ ᐃᓅᓯᕐᒨᖓᔪᓂᑦ). ᐊᑐᕐᓂᐊᕐᓗᒋᑦ ᑕᒪᒃᑯᐊ ᐊᔾᔨᒌᙱᑦᑐᑦ ᑕᐃᒪᐃᑦᑕᕆᐊᓕᒃ 
ᓱᓕᔪᓂᑦ ᐊᒻᒪᓗ ᐊᑐᕈᓐᓇᓪᓚᕆᑦᑐᓂᑦ ᑐᑭᓯᒋᐊᕈᑎᑦᓴᓂᑦ ᐃᑉᐱᒍᓱᑦᓯᐊᖅᑐᒥᓪᓗ ᐊᒻᒪᓗ ᐊᐅᓚᓂᖃᑦᓯᐊᖅᑐᒥᑦ 
ᐊᐅᓚᑦᓯᓂᕐᒧᑦ ᐋᖅᑭᑦᓱᖅᓯᒪᔪᒥᑦ. ᐊᐅᓚᑦᓯᖃᑎᒌᓐᓂᕐᒧᑦ ᐋᖅᑭᑦᓱᖅᓯᒪᔪᖁᑎᑉᐳᑦ ᑲᔪᖏᖅᓴᐃᕗᖅ ᓇᓕᒧᒌᓗᑎᒃ ᐊᕙᑎᒥᑦ 
ᓴᐳᔾᔨᓂᕐᒥᑦ, ᐱᓗᐊᙱᓪᓗᑎᒃ ᐊᖑᓇᓱᓐᓂᕐᒥᑦ, ᐊᒻᒪᓗ ᓴᓇᔪᓕᕆᓂᕐᒧᑦ ᐱᕙᓪᓕᐊᑎᑦᓯᓂᕐᒥᑦ. 

ᑐᕌᒐᕆᔭᐅᔪᒥᑦ ᑎᑭᐅᒪᓂᕐᒧᑦ, ᒪᕐᕉᒃ ᐆᒪᔪᓕᕆᓂᕐᒧᑦ ᐱᓕᕆᕝᕖᒃ ᐊᕙᑎᓕᕆᔨᒃᑯᓐᓂ (ᐆᒪᔪᓕᕆᓂᕐᒧᑦ ᐊᐅᓚᔾᔪᑎᖏᓐᓄᑦ 
ᐊᒻᒪᓗ ᐆᒪᔪᓕᕆᓂᕐᒧᑦ ᖃᐅᔨᓴᕐᓂᖅ) ᓄᐊᑦᓯᓲᑦ ᖃᐅᔨᓴᕐᓂᕐᒧᑦ ᑐᑭᓯᒋᐊᕈᑎᑦᓴᓂᑦ ᐊᒻᒪᓗ ᐊᕌᖓᖃᓯᐅᑎᔪᓂᑦ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ ᐃᑲᔪᖅᓱᕐᓂᕐᒧᑦ ᐸᕐᓇᐃᓂᕐᒥᑦ ᐊᒻᒪᓗ ᐊᐅᒪᑦᓯᓂᕐᒥᑦ ᓄᓇᕗᑦ ᐆᒪᔪᖁᑎᖏᓐᓂᒃ ᐊᒻᒪᓗ 
ᐆᒪᔪᖃᕐᕕᖁᑎᖏᓐᓂᒃ. ᐅᖃᖃᑎᖃᓲᑦ ᑖᒃᑯᓂᖓ ᑲᑐᔾᔨᖃᑎᒋᔭᐅᔪᓂᑦ ᐆᒪᔪᓂᒃ ᐊᐅᓚᑦᓯᕐᒧᑦ, ᐃᓚᖃᖅᑐᖅ 
ᐃᓐᓇᑐᖃᕐᓂᑦ, ᓄᓇᓕᓐᓂ ᐊᑐᖅᑎᐅᔪᓂᑦ ᐊᒻᒪᓗ ᖃᐅᔨᒪᔭᐅᔪᑐᖃᕐᓂᒃ ᑎᒍᒥᐊᖅᑎᐅᔪᓂᑦ, ᓄᓇᕗᒻᒥ 

ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ, ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ, ᐊᕕᑦᑐᖅᓯᒪᔪᓂᑦ ᐆᒪᔪᕐᓂᐊᖅᑎᒃᑯᑦ 
ᑲᑐᔾᔨᖃᑎᒌᖏᑦ, ᐊᒻᒪᓗ ᐊᓯᖏᑦ ᐃᓄᐃᑦ ᑲᑐᔾᔨᖃᑎᒌᖏᑦ, ᐃᓱᒪᓕᐅᖃᑎᒌᓐᓂᕐᒧᑦ ᐃᑲᔪᖅᓱᖅᑐᓂᑦ ᑲᔪᓯᓂᖃᑦᓯᐊᖅᑐᒥᑦ 
ᐊᐅᓚᑦᓯᓂᕐᒥᑦ ᓄᓇᕗᑦ ᐆᒪᔪᖁᑎᖏᓐᓂᒃ.  

ᐆᒪᔪᐃᑦ ᐃᓚᖏᑦ ᑭᓯᐊᓂ ᓅᖃᑦᑕᖅᑐᑦ ᐊᓯᖏᓐᓄᑦ ᐅᑭᐅᖅᑕᖅᑐᒥᑦ ᐊᕕᑦᑐᖅᓯᒪᔪᓂᑦ, ᓂᒋᐊᓂ ᐊᕕᑦᑐᖅᓯᔪᓂᑦ, 
ᐅᕝᕙᓘᓐᓃᑦ ᓄᓇᓕᕐᔪᐊᕐᓄᑦ. ᑕᐃᒪᐃᑎᓪᓗᒍ, ᐊᕙᑎᓕᕆᔨᒃᑯᑦ ᑲᑐᔾᔨᖃᑎᖃᑦᑎᐊᓲᑦ ᖃᓂᒋᔭᖓᓂ ᓄᓇᐅᔪᓂᑦ (ᓲᕐᓗ 
ᐊᑯᑭᑦᑐᖅ, ᑯᐱᐊᒃ, ᐊᓐᑎᐅᕆᐆ, ᓴᔅᑳᑦᓱᐊᓐ, ᓂᐅᕙᓐᓛᓐ ᐊᒻᒪᓗ ᓛᐸᑐᐊ, ᒫᓂᑑᐸ, ᐊᒻᒪᓗ ᓄᓇᑦᓯᐊᖅ (NWT)) 
ᖃᐅᔨᒪᑦᓯᐊᕆᐊᕐᓂᕐᒥᑦ ᓈᒻᒪᑦᑐᓂᑦ ᐆᒪᔪᓄᑦ ᐃᓱᒪᓕᐅᖅᑕᐅᔪᑦ ᐊᒻᒪᓗ ᐊᕙᑎᓕᕆᓂᕐᒧᑦ ᐱᓕᕆᐊᖑᔪᑦ 
ᓯᕗᒧᒃᑲᓗᐊᕐᒪᖔᑦ. 

ᑖᓐᓇ ᐅᓂᒃᑳᓕᐊᖅ ᑐᓴᐅᒪᑎᑦᓯᒍᑎᐅᔪᖅ ᖃᓄᐃᓕᐅᕈᑕᐅᔪᓂᑦ ᐊᕙᑎᓕᕆᔨᒃᑯᑦ ᐆᒪᔪᓕᕆᓂᕐᒧᑦ ᐱᓕᕆᕝᕕᖏᓐᓄᑦ 
ᐱᓕᕆᐊᖑᓯᒪᔪᓂᑦ ᑕᐃᒪᙵᓂ ᑭᖑᓪᓕᕐᒥᑦ ᐅᓂᒃᑳᓕᐊᒥᑦ. ᑕᑯᑦᓴᐅᑎᑦᓯᔪᖅ ᐱᕙᓪᓕᐊᓂᐅᔪᒥᑦ ᓄᓇᕗᑦ ᓴᖅᑭᓯᒪᔭᖓᓂ 
ᓇᒻᒥᓂᖅ ᑲᑎᔾᔨᖃᑎᕐᓂᕐᒥᑦ ᐊᐅᓚᑦᓯᖃᑎᒌᓐᓂᕐᒧᑦ ᐊᑐᖅᑕᖓᓂ. 

ᐊᖓᔪᖅᑲᐅᑎᓄᑦ ᓇᐃᓈᕆᔾᔪᑎ 

ᒪᓕᒐᑦᑎᒍᑦ ᐅᓂᒃᑳᓕᐊᖅ ᐆᒪᔪᓄᑦ ᑖᒃᑯᓄᖓ ᓄᓇᕗᒻᒥ ᒪᓕᒐᓕᐅᕐᕕᒻᒧᑦ 
ᐃᓚᖓ 176 ᐆᒪᔪᓕᕆᓂᕐᒧᑦ ᐱᖁᔭᖅ, ᐄᐳᓗ 2023 
 
ᑖᓐᓇ ᐅᓂᒃᑳᓕᐊᖅ ᐆᒪᔪᓕᕆᓂᕐᒧᑦ ᓄᓇᕗᑦ ᒪᓕᒐᓕᕐᕕᖓᓄᑦ ᐊᕙᑎᓕᕆᔨᒃᑯᓐᓂᑦ ᐃᓚᖃᖅᑐᖅ ᕿᒥᕐᕈᔭᐅᓯᒪᔪᓂᑦ 
ᐊᐅᓚᑦᓯᖃᑎᒌᓐᓂᕐᒧᑦ ᐋᖅᑭᑦᓱᖅᓯᒪᔪᒥᑦ, ᖃᐅᔨᔭᐅᔪᓂᑦ ᐆᒪᔪᐃᑦ ᐊᒥᓲᓂᖏᓐᓄᑦ, ᐊᒻᒪᓗ ᖃᐅᔨᓴᕐᓂᕐᒧᑦ 
ᐊᓂᒍᖅᑕᐅᓯᒪᔪᓂᑦ ᐆᒪᔪᓕᕆᓂᕐᒧᑦ ᖃᐅᔨᓴᕐᓂᕐᒧᑦ ᐱᓕᕆᐊᖑᔪᓂᑦ ᑕᑯᑦᓴᐅᑎᑦᓯᓗᑎᒃ ᐆᒪᔪᓂᑦ ᐃᓚᓕᐅᑎᓯᒪᔪᓂᑦ. 
ᖃᐅᔨᓴᕐᓂᕐᒧᑦ ᑐᓴᐅᒪᑎᑦᑎᓂᕐᒥᑦ ᐊᕕᑦᑐᖅᓯᒪᔪᑦ ᐃᓚᖃᖅᑐᑦ ᓇᓗᓇᐃᔭᐅᑎᒃᓂᑦ ᐱᓕᕆᔾᔪᓯᕐᓂᒃ ᐊᑐᖅᑕᐅᓲᓂᑦ 
ᓄᐊᑦᑎᓂᕐᒥᑦ ᐆᒪᔪᓕᕆᓂᕐᒧᑦ ᑐᑭᓯᒋᐊᕈᑎᑦᓴᓂᑦ, ᐃᑲᔪᕐᓂᕐᒥᑦ ᐋᖅᑭᑦᓱᐃᓂᕐᒥᑦ ᑐᓴᐅᒪᑦᓯᐊᕐᓂᒃᑯᑦ ᐊᐅᓚᑦᓯᖃᑎᒌᓐᓂᕐᒥᑦ 
ᐸᕐᓇᐅᑎᓂᑦ ᐊᒻᒪᓗ ᐃᓱᒪᓕᐅᖅᑕᐅᔪᓂᑦ. 

ᑭᖑᓂᑦᑎᓐᓂᑦ ᐊᕐᕌᒍᓂᑦ, ᐊᒥᓱᓂᑦ ᑲᔪᓯᓂᖃᑦᓯᐊᖅᓯᒪᔪᓂᑦ ᐊᐅᓚᑦᓯᖃᑎᒌᓐᓂᕐᒧᑦ ᐱᒋᐊᕈᑎᑦᓴᓂᑦ ᐱᑕᖃᖅᓯᒪᔪᖅ 
ᐊᒻᒪᓗ ᐱᒻᒪᕆᐅᔪᓂᑦ ᐆᒪᔪᓕᕆᓂᕐᒧᑦ ᐊᐅᓚᑦᓯᓂᕐᒧᑦ ᐃᓱᒪᓕᐅᖅᑕᐅᔪᓂᑦ. ᑖᒃᑯᐊ ᐃᓱᒪᓕᐅᖅᑕᐅᔪᑦ ᐊᒻᒪᓗ 
ᖃᓄᐃᓕᐅᕈᑏᑦ ᐊᑐᖅᓯᒪᔪᑦ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᓂᑦ ᐊᒻᒪᓗ ᐃᑲᔪᖅᓱᖅᑕᐅᓂᕐᒥᑦ ᓄᓇᕗᑦ ᒐᕙᒪᒃᑯᑦ 
ᖃᐅᔨᓴᖅᑎᖏᓐᓂᒃ, ᐊᒻᒪᓗ ᑐᑭᓯᒋᐊᕈᑎᑦᓴᓂᑦ ᑕᕝᕙᙵᑦ ᖃᐅᔨᒪᔭᐅᔪᑐᖃᕐᓂᒃ ᑎᒍᒥᐊᖅᑎᓂᑦ, ᐃᓐᓇᑐᖃᕐᓂᒃ, 
ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᓐᓂᒃ, ᐊᕕᑦᑐᖅᓯᒪᔪᓂᑦ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᓐᓂᒃ, ᓄᓇᕗᑦ 
ᑐᙵᕕᒃᑯᓐᓂ (NTI), ᐊᒻᒪᓗ ᐊᓯᖏᑦ ᒐᕙᒪᒃᑯᑦ ᑲᑐᔾᔨᖃᑎᒌᖏᓐᓂᑦ. ᑖᒃᑯᐊᓕᒫᑦ ᐱᕝᕕᐅᔪᑦ ᑐᑭᓯᒋᐊᕈᑎᑦᓴᓂᑦ 
ᐱᒻᒪᕆᐅᖃᑕᐅᔪᓕᒫᑦ ᐊᔾᔨᐅᙱᑦᑐᒥᑦ ᐋᖅᑭᑦᓱᖅᓯᒪᔪᒥᑦ ᐱᓗᐊᖅᑕᐅᓕᒪᓂᕐᒧᑦ ᐊᒻᒪᓗ ᐊᐅᓚᑦᓯᓂᕐᒧᑦ ᐆᒪᔪᓂᑦ 
ᓄᓇᕗᒻᒥ ᐱᕚᓪᓕᕈᑕᐅᖁᓪᓗᒍ ᓄᓇᕗᒻᒥᐅᓄᑦ. ᑐᑭᓯᒋᐊᕈᑎᑦᓴᓂᑦ ᓄᐊᑦᓯᓂᕐᒥᑦ ᐊᒻᒪᓗ ᐃᓱᒪᓕᐅᕆᓂᕐᒥᑦ 
ᐱᐅᓯᕚᓪᓕᖅᑎᑕᐅᖏᓐᓇᑦᑐᑦ ᐃᑲᔪᖅᓱᓂᖅᓴᐅᓂᕐᒥᑦ ᐱᔭᐅᔭᕆᐊᓕᓐᓂᒃ ᐊᒻᒪᓗ ᓯᕗᓪᓕᐅᔾᔭᐅᖁᔭᐅᔪᓂᑦ 
ᓄᓇᕗᒻᒥᐅᓄᑦ. ᑖᒃᑯᐊ ᐋᖅᑭᒋᐊᕈᑏᑦ ᐃᓚᖃᖅᑐᑦ ᐃᑲᔪᕐᓂᕐᒥᑦ ᐱᕙᓪᓕᐊᑎᑦᓯᓂᕐᒥᑦ ᓴᓇᔪᓕᕆᓂᕐᒧᑦ (ᐱᓗᐊᖅᑐᒥᑦ 
ᕿᓂᕐᓂᕐᒥᑦ ᐊᒻᒪᓗ ᓄᓇᒥᙶᖅᑐᓂᑦ ᐲᔭᐃᓂᕐᒥᑦ) ᑮᓇᐅᔭᓕᐅᕐᓂᕐᒧᑦ ᐱᕚᓪᓕᕈᑎᐅᓂᕐᒧᑦ ᐃᓄᓐᓄᑦ 
ᐱᓗᐊᖅᑎᑦᑎᖏᓪᓗᑎᒃ ᐅᕝᕙᓘᓐᓃᑦ ᐊᑦᑐᐃᓂᕐᓗᑎᑦᑎᖏᓪᓗᑎ ᑖᒃᑯᓇᙵᑦ ᓄᓇᒥ ᐊᑐᕐᓂᕐᒧᑦ ᐆᒪᔪᓂᑦ ᐊᔾᔨᒌᙱᑦᑐᓂᑦ 
ᐊᒻᒪᓗ ᐆᒪᔪᖃᕐᕕᐅᔪᓂᑦ. 

ᖃᐅᔨᓴᕐᓂᖅ ᐊᒻᒪᓗ ᐊᐅᓚᑦᓯᓂᕐᒧᑦ ᐸᕐᓇᐃᓂᕐᒥᑦ ᑐᑦᑐᓄᑦ ᐊᒻᒪᓗ ᐅᒥᒻᒪᓄᑦ 

ᖃᐅᔨᓴᕐᓂᖅ ᐃᓚᖃᖅᑐᖅ ᓇᐅᑦᑎᖅᓱᕐᓂᕐᒥᑦ, ᓇᓚᐅᑦᑖᕐᓂᕐᒥᑦ ᐃᓄᒋᐊᕐᓃᑦ ᖃᑦᓯᐅᓂᖏᓐᓂᒃ, ᐊᒻᒪᓗ 
ᖃᐅᔨᓴᑦᓯᐊᕐᓂᕐᒥᑦ ᑐᕌᖓᔪᓕᒫᓂᑦ ᐊᑐᖅᑐᓕᒫᓂᑦ ᑐᑭᓯᒋᐊᕈᑎᑦᓴᓂᑦ ᐃᓱᒪᓕᐅᕆᓂᕐᒧᑦ. ᐊᕙᑎᓕᕆᔨᒃᑯᑦ 
ᐱᓕᕆᐊᖃᖅᓯᒪᔪᑦ ᐊᒥᓲᓂᖏᓐᓄᑦ ᖃᐅᔨᓴᕐᓂᐅᔪᓂᑦ ᐊᔾᔨᒌᙱᑦᑐᓄᑦ ᐆᒪᔪᓄᑦ ᐊᑐᖅᑐᑎᒃ ᐊᔾᔨᒌᙱᑦᑐᓂᑦ 
ᐱᓕᕆᔾᔪᓯᕐᓂᑦ. ᑖᓐᓇ ᐊᖏᓂᖓ ᓄᓇᕗᑦ ᐊᒻᒪᓗ ᐊᒥᒐᕐᓂᖏᑦ ᐃᖏᕋᔪᓕᕆᓂᕐᒧᑦ ᒪᑭᒪᔾᔪᑎᑦᓴᓂᑦ ᓴᖅᑮᕗᖅ ᐊᒥᓱᓂᑦ 
ᐊᑦᓱᕉᑕᐅᔪᓂᑦ ᑕᕝᕙᓂ ᖃᐅᔨᓴᕐᓂᕐᒥᑦ ᐆᒪᔪᐃᑦ ᐊᒥᓲᓂᖏᓐᓂᑦ. ᐃᓄᐃᑦ ᐊᖑᓇᓱᑦᑏᑦ ᐱᓕᕆᐊᖃᖃᑕᐅᒻᒪᕆᑦᑐᑦ 
ᑖᑦᓱᒥᖓ ᐱᓕᕆᐊᖑᔪᒥᑦ, ᐅᖃᐅᓯᖃᕐᓂᕐᒥᑦ ᑕᑯᓯᒪᔭᒥᓂᒃ ᓄᐊᓯᒪᔭᒥᓂ ᐊᖑᓇᓱᑦᑎᓪᓗᒋᑦ, ᐱᖃᑕᐅᑎᓪᓗᒋᑦ ᓯᓚᒥ 
ᐱᓕᕆᐊᖑᔪᓂᑦ ᓲᕐᓗ ᖃᖓᑕᔪᒃᑯᑦ ᖃᐅᔨᓴᕐᓂᕐᒥᑦ, ᐊᒻᒪᓗ ᐅᖃᐅᓯᖃᕐᓂᕐᒥᑦ ᓇᒻᒥᓂᖅ ᖃᐅᔨᒪᓂᕆᔭᕐᔪᐊᖏᓐᓂᒃ 
ᓄᓇᒥ ᐊᒻᒪᓗ ᐆᒪᔪᖁᑎᖏᓐᓂᒃ. 

ᖃᓄᐃᓕᖓᓂᖃᖅᑎᓪᓗᒋᑦ ᓇᓗᓇᐃᖅᓯᔾᔪᑎᑕᖃᖅᑎᓪᓗᒍ ᐊᒥᓲᖏᓐᓂᖅᓴᐅᓕᖅᑎᓪᓗᒋᑦ ᐊᑑᑎᖃᖅᑐᑦ ᐊᐅᓚᑦᓯᓂᕐᒧᑦ 
ᐱᓕᕆᔾᔪᓰᑦ ᑕᐃᒪᐃᑎᑦᓯᒋᐊᓖᑦ ᓇᓗᓇᐃᔭᖅᓯᒪᔪᓂᑦ ᐊᒻᒪᓗ ᐅᓪᓗᒥᒨᖓᔪᓂᑦ ᑐᑭᓯᒋᐊᕈᑎᑦᓴᓂᑦ. ᓲᕐᓗ, 2014-ᒥᑦ, 
ᐊᒥᓲᓂᖏᑦ ᓇᓚᐅᑦᑖᖅᑕᐅᔪᑦ ᕿᑭᖅᑖᓗᒃ ᑐᑦᑐᖏᓐᓄᑦ ᓇᓗᓇᐃᖅᓯᓚᐅᖅᑐᖅ ᐊᒥᓲᖏᓐᓂᖅᓴᐅᓕᕐᔪᐊᕐᓂᖏᓐᓂᒃ. 
ᑭᖑᓂᐊᒍᑦ, ᓇᐃᑦᑐᒥᑦ ᓄᖅᑲᖓᑎᑦᓯᓚᐅᖅᑐᑦ ᔮᓐᓄᐊᓕᒥᑦ ᐋᒡᒌᓯᒧᑦ 2015-ᒥᑦ ᕿᑭᖅᑕᓕᒫᒥᑦ, ᐊᑐᓕᖅᑎᑦᓯᓪᓗᑎᒃ 
ᑲᑎᓪᓗᒋᑦ ᐊᖑᓇᓱᑦᑕᐅᔪᓐᓇᖅᑐᑦ (TAH) 250-ᓂᒃ ᐊᖑᓴᓪᓗᓐᓂ ᑭᓯᐊᓂ ᑐᑦᑐᒍᓐᓇᕐᓂᕐᒥᑦ. ᑖᓐᓇ ᑲᑎᓪᓗᒋᑦ 

ᐊᖑᓇᓱᑦᑕᐅᔪᓐᓇᖅᑐᑦ ᐊᓯᔾᔨᖅᑕᐅᔪᔪᖅ 2019-ᒥᑦ ᐱᕕᖃᖅᑎᑦᓯᓪᓗᑎᒃ ᑭᓪᓕᖃᖅᑐᒥᑦ ᑐᑦᑐᒐᓱᓐᓂᕐᒧᑦ ᑎᑭᓪᓗᒍ 25 
ᐊᕐᓇᕐᓗᐃᑦ, ᐊᒻᒪᓗ ᐋᖅᑭᒋᐊᖅᓯᒃᑲᓐᓂᓚᐅᖅᑐᑦ 2022-2023 ᑐᑦᑐᒐᓱᓐᓇᐅᑎᓪᓗᒍ, ᑐᙵᕕᖃᖅᓱᑎᒃ 
ᐊᒥᓱᕈᖅᐸᓪᓕᓂᖏᓐᓂᒃ ᑎᑭᓪᓗᒍ 2032. 

ᐅᖃᐅᓯᓂᐅᓂᖅᑐᖅ ᐅᓇᓂᒃᑲᓐᓂᖅ ᑕᕝᕙᓂ ᐅᓂᒃᑳᓕᐊᒥᑦ, ᑖᒃᑯᐊ ᐊᑐᕈᓐᓇᖅᑐᑦ ᐱᐅᔪᒥᑦ ᐊᑦᑐᐃᔾᔪᑎᓖᑦ 
ᒪᑭᒪᑎᑕᐅᓂᖏᓐᓂᒃ ᕿᑭᖅᑖᓗᒃ ᑐᑦᑐᖁᑎᖏᑦ. ᐊᒥᓱᑦ ᑐᑦᑐᐃᑦ ᐃᓛᒃᑰᓕᖓᓂᖏᑦ ᓄᓇᕗᒻᒥ 
ᐊᒥᓲᙱᓐᓂᖅᓴᐅᓕᖅᐸᓪᓕᐊᔪᑦ ᐊᒻᒪᓗ ᑕᐃᒪᐃᓐᓂᖓᓄᑦ ᐊᑦᓱᕈᒃᑲᓐᓂᕆᐊᓖᑦ ᓇᐅᑦᑎᖅᓱᖅᑕᐅᓂᖏᓐᓂᒃ. ᐋᓐᓂᐊᖑᔪᑦ 
ᓲᕐᓗ ᓇᕆᐊᕐᓗᓐᓂᖅ ᐊᑦᑐᐃᓯᒪᓪᓚᕆᑦᑐᖅ ᐊᔾᔨᒌᙱᑦᑐᓂᑦ ᐃᓛᒃᑰᓕᖓᓂᖏᑦ, ᐊᑯᓂᐅᔪᒥᑦ ᐋᓐᓂᐊᕈᑕᐅᓯᒪᔪᑦ ᐊᒻᒪᓗ 
ᑎᒥᖓ ᖃᓄᐃᓐᓂᖓᓄᑦ ᓇᐅᑦᑎᖅᓱᖅᑕᐅᒋᐊᓖᑦ ᐱᓕᕆᖃᑎᖃᕐᓗᑎᑦ ᓄᓇᓕᓐᓂᑦ ᐊᖑᓇᓱᑦᑎᓂᑦ.  

ᐃᓚᒃᑲᓐᓂᕐᓗᒍ, ᐊᒥᓱᕈᖅᐸᓪᓕᐊᓂᖏᑦ ᓴᓇᔪᓕᕆᓂᕐᒧᑦ ᐱᕙᓪᓕᐊᑎᑦᓯᓂᕐᒥᑦ, ᐃᓱᒫᓗᒋᔭᐅᔪᑦ ᐱᔾᔪᑎᒋᓪᓗᒍ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓ, ᐊᒻᒪᓗ ᑐᑭᓯᒋᐊᕈᑎᑦᓴᓂᑦ ᐊᒥᒐᕐᓂᖏᓐᓂᒃ ᐆᒪᔪᐃᑦ ᓂᕆᖃᑦᑕᐅᑎᖃᑦᑕᕐᓂᖏᓐᓂᒃ 
ᑐᕌᒐᖃᖅᓯᒪᔪᑦ ᖃᐅᔨᓴᕐᓂᐅᔪᒥᑦ ᑐᑦᑐᐃᑦ ᓅᓐᓂᕆᖃᑦᑕᖅᑕᖏᓐᓂᒃ, ᓇᓗᓇᐃᖅᓯᒐᓱᐊᕐᓂᕐᒥᑦ ᐱᓪᓗᐊᑕᕐᓂᒃ 
ᐆᒪᔪᖃᕐᕕᐅᔪᓂᑦ ᐊᒻᒪᓗ ᐊᖅᑯᓵᕐᕕᒋᖃᑦᑕᖅᑕᖏᓐᓂᒃ, ᐊᒻᒪᓗ ᖃᐅᔨᓴᕐᓂᕐᒥᑦ ᓂᕆᖃᑦᑕᖅᑐᓂᑦ ᐱᓪᓗᐊᑕᕐᓂᒃ 
ᑐᑦᑐᖃᕐᕕᐅᔪᓂᑦ. ᐊᒥᓱᓂᑦ ᐅᒥᒻᒪᑦ ᐊᒥᓲᓂᖏᓐᓄᑦ, ᐃᓚᒋᓗᓂᒋᑦ ᐅᒥᒻᒪᓐᓂᒃ ᐊᐅᓚᑦᓯᓂᕐᒧᑦ-08 ᐊᒻᒪᓗ ᐅᒥᒻᒪᓐᓂᒃ 
ᐊᐅᓚᑦᓯᓂᕐᒧᑦ-11, ᐊᒥᓱᕈᖅᐸᓪᓕᐊᔪᑦ. ᐃᓂᒋᔭᐅᔪᓂᑦ ᑐᑦᑐᑭᓗᐊᓕᖅᑐᓂᑦ, ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ 
ᐊᒥᓲᓂᖅᓴᓂᑦ ᐅᒥᒻᒪᒍᓐᓇᖅᑎᑦᑎᔪᑦ ᑐᑦᑐᐃᑦ ᐃᓛᑰᓕᖓᓂᖏᑦ ᐊᑦᓱᕈᓗᐊᓐᓂᐊᖏᒻᒪᑕ ᐊᒻᒪᓗ ᒪᑭᒪᑎᑕᐅᓂᖏᓐᓂᒃ. 

ᐃᓄᐃᑦ ᐱᒻᒪᕆᐅᖃᑕᐅᔪᑦ ᐅᑭᐅᖅᑕᖅᑐᒥᑦ ᐆᒪᔪᖃᕐᕕᐅᔪᒥᑦ, ᐊᒻᒪᓗ ᓄᓇᕗᑦ ᐃᓄᒋᐊᕐᓂᖏᑦ ᐃᒥᓱᕈᖅᐸᓪᓕᐊᑎᓪᓗᒋᑦ, 
ᓂᕆᔭᑦᓴᖃᑦᓯᐊᕆᐊᖃᕐᓂᖅ ᐃᓱᒫᓘᑎᒋᔭᐅᔪᒻᒪᕆᐊᓗᒃ. ᑕᒪᓐᓇ ᐱᓗᐊᖅᑐᒥᑦ ᐱᒻᒪᕆᐅᔪᖅ ᐱᔾᔪᑎᒋᓪᓗᒍ 
ᑐᑦᑐᑭᓗᐊᓕᕐᓂᖓᓄᑦ ᐃᓛᒃᑰᓕᖓᓂᖏᑦ ᐊᒻᒪᓗ ᐊᑐᐃᓐᓇᖃᕐᕕᐅᖏᒧᑦ ᑐᑦᑐ ᓂᕿᖓᓂ. ᐱᒻᒪᕆᐅᕗᖅ ᐊᐅᓚᑦᓯᓂᕐᒥᑦ 
ᐆᒪᔪᒥᑦ ᐊᑦᑕᕆᔾᔫᒥᓗᒋᑦ ᖃᐅᔨᒪᑦᓯᐊᕆᐊᕐᓂᕐᒥᑦ ᓄᓇᕗᒻᒥᐅᑦ ᐊᑐᐃᓐᓇᖃᕐᕕᐅᖏᓐᓇᕐᓗᑎᑦ ᐃᓄᓕᖅᑕᓂᑦ, ᒫᓐᓇᐅᔪᒥᑦ 
ᓯᕗᓂᑦᓴᒥᓪᓗ. 

ᓇᓄᐃᑦ, ᐊᒃᖤᐃᑦ, ᐊᒪᕈᐃᑦ ᐊᒻᒪᓗ ᖃᕝᕖᑦ 

ᓄᓇᕗᒻᒥ, ᐊᐅᓚᑦᓯᓂᕐᒥᑦ ᐅᕝᕙᓘᓐᓃᑦ ᐊᐅᓚᑦᓯᖃᑎᒌᓐᓂᕐᒥᑦ 12-ᓂᒃ ᓄᓇᕐᔪᐊᕐᒥᑦ 19-ᖑᔪᓂᑦ ᓇᓄᐃᑦ 
ᐊᕕᑦᑐᖅᓯᒪᔪᓄᑦ ᑲᑎᙵᔪᓄᑦ ᑲᒪᒋᔭᐅᓲᖅ ᐱᓗᐊᖅᑕᐅᓕᒪᓂᒃᑯᑦ ᐊᖑᓇᓱᓐᓂᕐᒧᑦ ᐋᖅᑭᑦᓱᖅᓯᒪᔪᒃᑯᑦ. ᑲᑎᓪᓗᒋᑦ 
ᐊᖑᓇᓱᑦᑕᐅᔪᓐᓇᖅᑐᑦ ᖁᑦᓯᓐᓂᖏᑦ ᐋᖅᑭᑦᑕᐅᓲᑦ ᐊᑐᓂ ᐊᕕᑦᑐᖅᓯᒪᔪᓄᑦ ᑲᑎᙵᔪᓄᑦ ᑐᙵᕕᖃᖅᓱᑎᒃ ᐱᐅᓛᓂᑦ 
ᑐᑭᓯᒋᐊᕈᑎᑦᓴᓂᑦ ᐊᒻᒪᓗ ᖃᐅᔨᓴᑦᓯᐊᖅᓯᒪᔭᖏᓐᓂᒃ ᐊᒻᒪᓗ ᐊᐅᓚᑦᓯᓂᕐᒥᑦ ᐱᓕᕆᔾᔪᓰᑦ ᐊᑐᓕᖅᑎᑕᐅᓗᑎᒃ 
ᖃᐅᔨᒪᑦᓯᐊᕆᐊᕐᓂᕐᒥᑦ ᐱᓗᐊᖅᑕᐅᓕᒪᓂᒃᑯᑦ ᐊᖑᓇᓱᓐᓂᕐᒥᑦ.  

ᖃᑦᓯᐅᓂᖏᑦ ᓇᓐᓄᑦᑕᐅᔪᑦ ᖄᖏᐅᑎᓐᓂᖅᑲᑕ ᐊᕐᕌᒍᑕᒫᑦ ᑲᑎᓪᓗᒋᑦ ᐊᖑᓇᓱᑦᑕᐅᔪᓐᓇᖅᑐᑦ ᐊᕐᕌᒍᒥᑦ, 
ᐊᑐᐃᓐᓇᖅᑕᖃᓐᓂᖅᑲᑦ ᐊᒥᐊᒃᑯᓂᑦ ᐊᑐᕐᓂᖅᑲᑕ, ᐅᕝᕙᓘᓐᓃᑦ ᑲᑎᓪᓗᒋᑦ ᐊᖑᓇᓱᑦᑕᐅᔪᓐᓇᖅᑐᑦ ᑭᖑᓪᓕᕐᒧᑦ ᐊᕐᕌᒍᒧᑦ 
ᐋᖅᑭᒋᐊᖅᑕᐅᒐᔭᖅᑐᖅ ᓈᒻᒪᓈᖅᑎᒋᐊᕐᓗᒋᑦ. ᐊᕐᕌᒍᒐᓵᓗᓐᓂᑦ ᐊᑑᑎᖃᑦᓯᐊᖅᑐᒃᑯᑦ ᓇᓄᕐᓂᑦ ᐊᐅᓚᑦᓯᓂᕐᒧᑦ 
ᐱᓕᕆᔾᔪᓯᕐᓂᑦ, ᐊᒥᓱᑦ ᓄᓇᓖᑦ ᐅᖃᖅᓯᒪᔪᑦ ᐊᒥᓲᓂᖅᓴᓂᑦ ᓇᓄᕐᓂᑦ ᑕᑯᖃᑦᑕᖅᑐᑦ ᓄᓇᒥᑦ ᐊᒻᒪᓗ ᓄᓇᓖᑦ 
ᖃᓂᒋᔭᖏᓐᓂᒃ. ᑲᒪᒋᔭᖃᖅᓯᓐᓈᑦ ᐊᑑᑎᓕᒻᒥᑦ ᐊᒻᒪᓗ ᐱᓗᐊᖅᑕᐅᓕᒪᓂᒃᑯᑦ ᓄᓇᐃᑦ ᐊᒥᓲᓂᖏᓐᓄᑦ ᐱᒻᒪᕆᐅᕗᖅ, 
ᓯᕗᓪᓕᐅᔾᔨᔭᕆᐊᓖᑦ ᐃᓄᓕᒫᑦ ᐊᑦᑕᕐᓇᖅᑐᒦᒋᐊᖃᙱᓐᓂᖏᓐᓂᒃ ᐊᐅᓚᑦᓯᓂᕐᒧᑦ ᐋᖅᑭᑦᓱᖅᓯᒪᔪᒥᑦ ᓇᓕᒧᑦᑐᒥᑦ 
ᐱᒻᒪᕆᐅᒻᒥᔪᖅ. ᐱᓕᕆᔪᒻᒪᕆᐅᓯᒪᔪᑦ ᐊᓂᒍᐃᑦᓯᐊᓂᕐᒥᑦ ᐆᒪᔪᓂᑦ ᕿᒫᑎᑦᓯᒐᓱᐊᕐᓂᕐᒧᑦ ᐱᓕᕆᐊᖑᔪᓂᑦ ᓄᓇᕗᒻᒥ, 
ᓯᕗᓪᓕᐅᔾᔨᓂᕐᒥᑦ ᐊᑦᑕᕐᓇᖅᑐᒦᖁᓇᒋᑦ ᐃᓄᐃᑦ ᓄᓇᓖᓪᓗ ᑐᕌᒐᕆᔭᐅᓂᖅᐹᖑᓪᓗᓂ. 

ᓄᓇᒦᓲᑦ ᐊᒃᖤᐃᑦ ᐊᖏᔪᒻᒪᕆᓐᓂᑦ ᓇᔪᒐᖃᖅᑐᑦ ᐊᒻᒪᓗ ᑲᑎᙵᓗᐊᖃᑦᑕᖏᑦᑐᑦ, ᐊᑦᓱᕈᕈᑕᐅᔪᑦ ᐊᒻᒪᓗ 
ᐊᑭᑐᔪᐊᓘᓪᓗᓂ ᖃᐅᔨᓴᖅᑕᐅᒐᓱᐊᕐᓂᖏᓐᓄᑦ. ᐆᒪᑯᑖᖃᑦᑕᕐᓂᖏᑦ ᐊᒻᒪᓗ ᓱᒃᑲᐃᑦᑐᒥᑦ ᕿᑐᕐᖏᐅᕐᓂᖏᑦ 
ᐅᓗᕆᐊᓇᖅᑐᒦᑎᑦᓯᔪᖅ ᐆᒪᔪᖅᑕᐅᓗᐊᕐᓂᖏᓐᓂᒃ. ᑐᑭᓯᒋᐊᕈᑎᑦᓴᓂᑦ ᓄᐊᑦᓯᔪᑦ ᐆᒪᔪᖅᑕᐅᔪᓂᑦ, ᐊᒥᖏᓐᓂᒃ, ᐊᒻᒪᓗ 
ᐃᓄᐃᑦ ᖃᐅᔨᒪᔭᑐᖃᖏᓐᓂᒃ. ᓄᓇᕗᒻᒥ ᐊᒃᖤᓄᑦ ᐊᐅᓚᑦᓯᖃᑎᒌᓐᓂᕐᒧᑦ ᐸᕐᓇᐅᑎᒥᑦ ᐋᖅᑭᑦᓯᓚᐅᖅᑐᑦ ᓄᓇᓕᓐᓂᒃ 

ᑐᓴᖅᑎᑕᐅᕐᔪᐊᖅᓱᑎᒃ, ᑐᕌᒐᖃᖅᓱᑎᒃ ᐱᕚᓪᓕᖅᑎᑦᓯᓂᕐᒥᑦ ᐊᒃᖤᓂᑦ ᐊᐅᓚᑦᓯᓂᕐᒧᑦ ᐸᕐᓇᐃᒍᒪᓪᓗᑎᒃ ᓲᕐᓗ ᓴᐳᔾᔨᓂᕐᒥᑦ 
ᐃᓚᒌᖑᔪᓂᑦ ᑲᑎᙵᔪᓂᑦ ᐅᕝᕙᓘᓐᓃᑦ ᑎᓯᒦᑦᑐᓂᑦ. ᐊᕙᑎᓕᕆᔨᒃᑯᑦ ᑲᔪᓯᔪᑦ ᑲᑐᔾᔨᖃᑎᖃᕐᓂᕐᒥᑦ ᓄᓇᓕᓐᓂᑦ 
ᐊᑐᓕᖅᑎᑦᓯᓗᑎᒃ ᕿᒫᑎᑦᓯᒐᓱᐊᕐᓂᕐᒥᑦ ᐱᓕᕆᐊᖑᔪᓂᑦ ᐊᒻᒪᓗ ᐱᓗᐊᖅᑕᐃᓕᒪᑎᑦᓯᓂᕐᒥᑦ ᓇᓄᕐᓂᒃ ᐸᕝᕕᓵᕆᔪᓂᑦ 
ᑐᖂᑦᑎᓂᕐᒥᑦ. 

ᖃᕝᕕᓂᑦ ᖃᐅᔨᓴᖃᑦᑕᖅᑐᑦ ᓂᐊᖁᖏᓐᓂᒃ ᓄᐊᑦᓯᓂᒃᑯᑦ ᐱᓕᕆᐊᑦᓴᒃᑯᑦ ᐊᒻᒪᓗ ᑭᓲᔾᔪᑎᖏᓐᓂᒃ ᐊᒥᖏᓐᓂᒃ 
ᐲᔭᐃᓂᕐᒧᑦ ᐱᓕᕆᐊᑦᓴᑎᒍᑦ. ᖃᐅᔨᓴᖅᑕᐅᔾᔪᑎᒥᓃᑦ ᐅᓪᓗᒥᒧᑦ ᐱᕕᖃᖅᑎᑦᓯᓯᒪᔪᖅ ᖃᐅᔨᓴᕐᓂᕐᒧᑦ ᐱᓕᕆᕝᕕᐅᔪᖅ 
ᐋᖅᑭᑦᓯᒍᓐᓇᕐᓗᑎᒃ ᑐᙵᕕᒋᔭᐅᔪᒥᑦ ᑐᖅᑯᓯᒪᔪᓂᑦ ᖃᕝᕖᑦ ᐊᒥᓲᓂᖏᓐᓂᒃ ᕿᑎᕐᒥᐅᓂᑦ ᐊᒻᒪᓗ ᑭᕙᓪᓕᕐᒥᑦ. ᒫᓐᓇᐅᔪᖅ 
ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᐃᑦ ᓇᓗᓇᐃᖅᓯᔪᑦ ᐃᓄᐃᑦ ᖃᐅᔨᓯᒪᔭᖏᓐᓂᒃ ᖃᕝᕖᑦ ᐊᒥᓲᓂᖏᓐᓄᑦ ᓄᓇᕗᒻᒥ 
ᐊᒥᓲᔪᑦ, ᐆᒪᑦᓯᐊᖅᑐᑦ, ᐊᒻᒪᓗ ᐊᖑᓇᑦᑕᐅᑦᑎᐊᕈᓐᓇᖅᑐᑦ 

ᐃᑲᔪᕐᓂᕐᒧᑦ ᒪᑭᒪᑎᑕᐅᓂᖏᓐᓂᒃ ᕿᖓᐅᑦ ᐊᒻᒪᓗ ᑐᒃᑑᔮᖅᑑᑉ ᐃᓅᕕᐅᓪᓗ ᒥᑦᓵᓂ-ᑲᓇᓐᓇᖅ ᑐᑦᑐᐃᑦ, ᓄᓇᕗᑦ 
ᐊᕙᑎᓕᕆᔨᒃᑯᑦ ᐱᓕᕆᕝᕕᖓ ᐱᒋᐊᖅᑎᑦᓯᓚᐅᖅᑐᑦ ᐊᒪᕈᕐᓂᒃ ᖃᐅᔨᓴᕋᑦᓴᓂᑦ ᓄᐊᑦᓯᓂᕐᒥᑦ ᐱᓕᕆᐊᑦᓴᒥᑦ. ᑕᒪᓐᓇ 
ᐊᑦᓱᕈᖅᑕᐅᓂᖓ ᐱᒋᐊᓚᐅᖅᑐᖅ ᕿᑎᕐᒥᐅᓂ ᑕᐃᑲᓂ 2018-2019 ᐊᕐᕌᒍ ᐃᓚᖓᓂ ᐊᒻᒪᓗ ᐃᓚᒋᐊᖅᑕᐅᓪᓗᓂ 
ᓄᓇᕘᓕᒫᒧᑦ ᑕᐃᑲᓂ 2019-2020 ᐊᕐᕌᒍ ᐃᓚᖓᓂ. 

ᓄᓇᕗᒻᒥ ᐊᒪᕈᓐᓂᐊᖅᑏᑦ ᑕᑯᑦᓴᐅᑎᑦᓯᔪᑦ ᐊᑑᑎᖃᕐᓂᖏᓐᓂᒃ, ᑎᑭᐅᒪᓂᕐᒥᑦ ᐊᕐᕌᒍᑕᒫᑦ ᐊᖑᓇᓱᓐᓂᕐᒥᑦ ᐃᓚᖏᓐᓂᒃ 
ᓄᓇᓕᐅᔪᓂᑦ. ᐊᖑᓇᓱᑦᑏᑦ ᐅᖓᓯᑦᑐᓕᐊᒐᔪᓲᑦ, ᐱᓗᐊᖅᑐᒥᑦ ᐅᑭᐅᒃᑯᑦ ᐊᒻᒪᓗ ᐃᓂᒋᔭᐅᔪᓄᑦ ᑐᑦᑐᖃᕐᓂᖅᓴᐅᔪᓄᑦ. 
ᐅᑭᐅᖏᑦ ᐊᔾᔨᒌᙱᑦᑐᑦ ᐊᒪᕈᖅᑕᐅᔪᓂᑦ ᓇᓗᓇᐃᖅᓯᕗᖅ ᓴᖅᑭᔮᕐᓂᕆᔭᖏᓐᓂᒃ ᐊᑐᐃᓐᓇᐅᔪᓂᑦ ᐊᒪᕈᕐᓂᑦ 
ᐊᒥᓲᓂᖏᓐᓄᑦ. ᑲᔪᓯᔪᒥᑦ ᓇᐅᑦᑎᖅᓱᕐᓂᕐᒥᑦ ᐊᒻᒪᓗ ᖃᐅᔨᓴᖅᑕᐅᑦᓯᐊᕐᓂᖏᑦ ᐸᕐᓇᑕᐅᓯᒪᔪᑦ ᖃᐅᔨᓴᕐᓂᕐᒥᑦ 
ᐱᓕᕆᐊᖑᔫᑉ ᐊᑦᑐᐊᓂᕆᔭᖓᓂ ᑲᔪᓰᓐᓇᖅᑐᒥᑦ ᐊᑦᓱᕉᑕᐅᔪᓂᑦ. 

ᐊᐅᓚᔾᔪᑎᖏᑦ ᐊᒻᒪᓗ ᐊᑐᓕᖅᑎᑦᓯᓂᕐᒥᑦ 

ᑖᒃᑭᐊ ᐊᕙᑎᓕᕆᔨᒃᑯᑦ ᑲᒪᒋᔭᖃᓲᑦ ᐆᒪᔪᕐᓂᐊᖅᑎᒃᑯᑦ ᐊᓪᓚᕝᕕᖓᓂ ᐊᑐᓂ ᓄᓇᓕᒻᒥᑦ ᑕᕝᕙᓂᓕᒫᖅ ᓄᓇᕗᒻᒥ. 
ᐆᒪᔪᓕᕆᔩᑦ ᓄᓇᓕᓐᓂ ᑭᒡᒐᖅᑐᐃᔨᐅᓲᑦ ᐊᕙᑎᓕᕆᔨᒃᑯᓐᓄᑦ, ᐊᑐᐃᓐᓇᐅᑎᑦᑎᓲᑦ ᐊᔾᔨᒌᙱᑦᑐᓂᑦ ᐱᔨᑦᓯᕋᐅᑎᓂᑦ 
ᐃᑲᔪᖅᑐᐃᓂᕐᒥᑦ ᓄᓇᓕᖏᓐᓂᒃ.  

ᑕᒪᓐᓇ ᐃᓚᖃᖅᐳᖅ ᖃᐅᔨᒪᑦᓯᐊᕆᐊᕐᓂᕐᒥᑦ ᒪᓕᑦᓯᐊᕐᓂᕐᒥᑦ ᒪᓕᒐᕐᓂᒃ ᐊᒻᒪᓗ ᒪᓕᑦᑕᐅᔭᕆᐊᓕᓐᓂᒃ ᐊᑐᖁᔭᐅᔪᓂᑦ, 
ᖃᐅᔨᓴᕐᓂᕐᒥᑦ ᐅᖃᐅᓯᐅᓯᒪᔪᓂᑦ ᓯᖁᒥᑦᓯᔪᖃᕐᓂᖅᑲᑦ ᐱᖁᔭᕐᓂᒃ ᐊᒻᒪᓗ ᒪᓕᑦᑕᐅᔭᕆᐊᓕᓐᓂᒃ, ᑐᓂᓯᓂᕐᒥᑦ 
ᓚᐃᓴᓐᓯᓂᑦ ᐊᒻᒪᓗ ᐱᔪᓐᓇᐅᑎᓂᑦ, ᐊᑐᓕᖅᑎᑦᓯᓂᕐᒥᑦ ᐆᒪᔪᓂᑦ ᕿᒫᑎᑦᓯᒐᓱᐊᕐᓂᕐᒥᑦ ᐱᓕᕆᔾᔪᑎᓂᑦ ᐊᒻᒪᓗ 
ᐃᑲᔪᕐᓂᕐᒥᑦ ᓄᓇᕗᒻᒥᐅᑕᕐᓂᒃ ᐊᑐᐃᓐᓇᖃᕐᕕᐅᓂᕐᒥᑦ ᐊᕙᑎᓕᕆᔨᒃᑯᑦ ᐊᖑᓇᓱᑦᑎᓄᑦ ᐃᑲᔪᖅᑐᐃᓂᕐᒥᑦ 
ᐱᓕᕆᐊᖑᔪᓂᑦ. ᐱᖃᑕᐅᒐᔪᓲᑦ ᐆᒪᔪᓕᕆᓂᕐᒧᑦ ᖃᐅᔨᓴᕐᓂᕐᒧᑦ ᐱᓕᕆᐊᖑᔪᓂᑦ ᐃᓂᒋᔭᖓᓂ ᐊᒻᒪᓗ ᐃᑲᔪᓲᑦ 
ᐊᕙᑎᓕᕆᔨᒃᑯᑦ ᐆᒪᔪᓕᕆᔨᖏᓐᓂᒃ ᓄᐊᑦᓯᓂᕐᒥᑦ ᐆᒪᔪᓐᓂᙶᖅᑐᓂᑦ ᖃᐅᔨᓴᕋᑦᓴᓂᑦ. ᐱᓕᕆᖃᑎᖃᓲᑦ 
ᐊᐅᓚᑦᓯᖃᑎᒌᓐᓂᕐᒧᑦ ᑲᑐᔾᔨᖃᑎᒋᔭᐅᔪᓂᑦ ᖃᐅᔨᒪᑦᓯᐊᕆᐊᕐᓂᕐᒥᑦ ᐱᓗᐊᖅᑕᐅᓕᒪᓂᕐᒥᑦ ᓄᓇᕗᒻᒥ ᐆᒪᔪᓂᑦ 
ᐊᔾᔨᒌᙱᑦᑐᓂᑦ. 

ᐃᓕᓐᓂᐊᕐᓂᖅ ᐊᒻᒪᓗ ᖃᐅᔨᓴᕐᓂᕐᒧᑦ ᐱᓕᕆᐊᖑᔪᑦ 

ᐆᒪᔪᓕᕆᔩᑦ ᐱᓕᕆᑎᑦᓯᓲᑦ ᐊᔾᔨᒌᖏᑦᑐᓂᑦ ᐃᓕᓐᓂᐊᕐᓇᖅᑐᓂᑦ ᐱᒋᐊᕈᑎᑦᓴᓂᒃ ᓄᓇᓕᖏᓐᓂᒃ. ᑕᐃᒪᐃᓲᖑᔪᑦ 
ᐱᓕᕆᐊᖃᓲᑦ ᐃᓕᓐᓂᐊᕐᕕᓐᓂ ᑕᑯᑦᓴᐅᑎᑦᓯᓂᕐᒥᑦ, ᑲᒪᒋᔭᖃᓲᑦ ᓄᓇᓕᓐᓂ ᐃᓕᓐᓂᐊᖅᑎᑦᓯᓂᕐᒥᑦ, ᑕᐃᒪᐃᓲᑦ 
ᓈᓚᐅᑎᒃᑯᑦ ᑐᓴᕋᑦᓴᓕᐅᓲᑦ, ᐊᒻᒪᓗ ᑐᓐᓂᖅᓴᐅᓲᑦ ᐊᑭᓐᓇᕐᒥᐅᑕᕐᓂᑦ. ᑕᐃᒪᐃᓲᖑᒻᒥᔪᑦ ᑭᐅᖃᑦᑕᖅᑐᑦ ᐊᐱᖅᑯᑕᐅᔪᓂᑦ 
ᒪᓕᒐᕐᓄᑦ ᒪᓕᑦᑕᐅᑎᑦᓯᒍᑎᒋᔭᖏᓐᓂᒃ ᐊᒻᒪᓗ ᐱᖃᑕᐅᓲᑦ ᓄᓇᓕᓐᓂ ᐊᒻᒪᓗ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ 
ᑲᑎᒪᓂᖏᓐᓂᒃ ᖃᐃᖁᔭᐅᑎᓪᓗᒋᑦ. ᓯᕗᓪᓕᖅᐹᒥᑦ ᐃᓄᓕᕆᓲᖑᓪᓗᑎ, ᐆᒪᔪᓕᕆᔩᑦ ᐱᔨᑦᓯᕋᖃᑦᑕᖅᑐᑦ 
ᖃᐅᔨᒋᐊᕐᕕᐅᖅᑳᓲᖑᓪᓗᑎ ᐊᕙᑎᓕᕆᔨᒃᑯᓐᓂ ᐊᒥᓱᓂᑦ ᓄᓇᓕᐅᔪᓂᑦ. 

ᐃᓚᖏᑦ ᐃᓕᓐᓂᐊᕐᓂᐅᔪᑦ ᐱᓕᕆᐊᖑᔪᑦ ᑲᔪᖏᖅᓴᐃᓯᒪᔪᑦ ᐃᓅᓱᑦᑐᓂᑦ ᐃᓕᓐᓂᐊᖁᔭᐅᓂᕐᒥᑦ ᐆᒪᔪᓂᑦ ᐊᒻᒪᓗ 
ᐊᐅᓚᑕᐅᓂᖏᓐᓂᒃ ᐱᖃᑕᐅᑎᑕᐅᓪᓗᑎ ᖃᐅᔨᓴᕐᓂᕐᒧᑦ ᐱᓕᕆᐊᖃᖅᑎᓪᓗᒋᑦ. ᖃᖓᑕᔪᒃᑯᑦ ᖃᐅᔨᓴᕐᓃᑦ 
ᐱᕕᑦᓴᖃᖅᑎᑦᓯᓲᑦ ᓄᓇᓕᒻᒥᐅᑕᕐᓂᑦ ᐃᓕᓐᓂᐊᕐᓂᐊᕐᒪᑕ ᑕᐃᒪᑦᑐᖅ ᖃᐅᔨᓴᕐᓂᐅᔪᖅ ᖃᓄᖅ ᑲᒪᒋᔭᐅᓲᖑᒻᒪᖔᖅ 
ᖃᓄᕐᓗ ᐃᑲᔪᓲᖑᒻᒪᖔᖅ ᓇᓗᓇᐃᖅᓯᓂᕐᒥᑦ ᐊᒥᓲᓂᖏᓐᓂᒃ ᖃᑦᓯᐅᓂᖏᓐᓂᒃ, ᐆᒪᔪᐃᑦ ᓇᒦᓐᓂᖏᓐᓂᒃ, ᐊᒻᒪᓗ 
ᐆᒪᔪᖃᕐᕕᐅᔪᑦ ᖃᓄᐃᑦᑑᓂᖏᓐᓂᒃ. ᖄᒃᑲᓐᓂᐊᒍᑦ ᖃᐅᔨᓴᕐᓂᕐᒧᑦ ᐱᓕᕆᐊᖑᔪᓂᑦ, ᓄᓇᕗᒻᒥᐅᑦ ᐱᒻᒪᕆᐅᔪᓂᑦ 
ᐃᑲᔪᖃᑦᑕᖅᑐᑦ ᑕᒫᓂ ᑐᙵᕕᒋᔭᐅᔪᓂᑦ ᖃᐅᔨᓴᕐᓂᕐᒧᑦ ᐱᓕᕆᐊᑦᓴᓄᑦ. ᑐᑭᓯᐅᒪᓂᕐᒧᑦ ᓄᓇᓕᓐᓂᑦ ᓯᕗᓪᓕᐊᔾᔭᐅᔪᓂᑦ 
ᐱᔾᔪᑎᒋᓪᓗᒍ ᐆᒪᔪᐃᑦ, ᐊᕙᑎᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ ᐱᓕᕆᑦᓯᐊᓲᑦ ᓴᙱᔪᒥᑦ ᐱᓕᕆᖃᑎᖃᑦᓯᐊᕐᓂᕐᒥᑦ 
ᓄᓇᓕᓐᓂᑦ ᐊᒻᒪᓗ ᑕᐃᒪᐃᑎᑦᓯᒐᔪᓲᑦ ᐅᖃᖃᑎᒌᓐᓂᐅᔪᓂᑦ. ᑖᓐᓇ ᖃᐅᔨᒪᑦᓯᐊᕆᐊᕈᑕᐅᔪᖅ ᓄᓇᓕᒻᒥ ᐃᓱᒫᓗᒋᔭᐅᔪᑦ 
ᐊᒻᒪᓗ ᐅᖃᐅᓯᑦᓴᕆᔭᐅᔪᑦ ᐊᑕᖅᑕᐅᖃᓯᐅᑎᓗᑎᑦ ᖃᐅᔨᓴᕐᓂᕐᒧᑦ ᐱᒋᐊᕈᑎᑦᓴᓂᒃ. 

ᐊᖏᓂᕆᔭᖓᓄᓇᕗᑦ, ᐅᖓᓯᓐᓂᖓ ᐃᓂᖓ, ᐊᔾᔨᐅᙱᑦᑐᑦ ᐱᔭᕆᐊᑐᓂᖓ, ᐊᒻᒪᓗ ᕿᓚᒥᐅᖃᑦᑕᖅᑐᑦ 
ᐱᓕᕆᕝᕕᐅᔪᒥᑦ ᐊᕐᕌᒍ ᐃᓚᖓᓂ ᑕᐃᒪᐃᒍᑕᐅᓲᖑᕗᑦ ᖃᐅᔨᓴᕐᓂᕐᒥᑦ ᐊᒻᒪᓗ ᓇᐅᑦᑎᖅᓱᕐᓂᕐᒥᑦ ᓄᓇᕗᒻᒥ 
ᐊᑦᓱᕈᕐᓇᖅᑐᖅ ᐊᒻᒪᓗ ᐊᑭᑐᓪᓗᓂ ᑕᑯᖃᓯᐅᑎᓗᒍ ᐊᓯᖏᑦ ᓄᓇᓕᖃᕐᕕᐅᔪᑦ. ᑕᒪᒃᑮᒃ ᐱᕙᓪᓕᐊᑎᑦᓯᓂᕐᒧᑦ 
ᐊᑦᓱᕈᖅᑎᑦᓯᓂᖅ ᐊᒻᒪᓗ ᐱᑕᖃᕆᐊᖃᕐᓂᖓ ᐆᒪᑦᓯᐊᕆᑦᑐᓂᑦ, ᐊᑐᑦᓯᐊᕈᓐᓇᖅᑐᓂᑦ ᐃᓄᓕᖅᑕᓂᑦ 
ᐊᒥᓱᕈᖅᐸᓪᓕᐊᑎᓪᓗᒋᑦ, ᑕᐃᒪᐃᒋᐊᖃᕐᒥᔪᖅ ᑐᕌᖓᓂᖃᖅᑐᒥᑦ ᖃᐅᔨᓴᕐᓂᕐᒥᑦ ᓇᓕᒧᒌᓂᖅᓴᐅᓗᑎᑦ ᐃᓄᐃᑦ 
ᖃᐅᔨᒪᔭᑐᖃᖏᑦ ᐊᒻᒪᓗ ᑭᓱᑐᐃᓐᓇᕐᓂᒃ ᖃᐅᔨᓴᕐᓂᕐᒥᑦ. ᑕᐃᒪᐃᑎᓪᓗᒍ ᓄᓇᕗᑦ ᑕᑯᑦᓴᐅᑎᑦᓯᔪᖅᐱᕐᔪᐊᖑᔪᒥᑦ 
ᑮᓇᐅᔭᑦᑎᒍᑦ ᐱᓕᕆᒍᒪᓂᕐᒥᑦ ᐆᒪᔪᓂᑦ ᖃᐅᔨᓴᕐᓂᕐᒧᑦ ᐊᒻᒪᓗ ᐊᐅᓚᑦᓯᓂᕐᒧᑦ ᐱᓕᕆᐊᖑᔪᓂᑦ, ᑕᒪᕐᒥᑲᓴᑦ ᐃᑲᔫᑎᑦᓴᑦ 
ᐱᔭᐅᔭᕆᐊᓖᑦ ᑎᑭᐅᒪᑦᓯᐊᕐᓂᕐᒧᑦ ᑖᒃᑯᓂᖓ ᐱᒋᐊᕈᑎᑦᓴᓂᒃ ᐱᔭᐅᖃᑦᑕᖅᑐᑦ ᑐᓂᖅᑯᓯᐊᒃᑯᑦ ᐊᒻᒪᓗ 
ᑲᑐᔾᔨᖃᑎᒌᓐᓂᒃᑯᑦ ᑖᒃᑯᓂᖓ ᐊᔾᔨᒌᖏᑦᑐᓂᑦ ᑐᑦᑕᕐᕕᓐᓂᑦ, ᓯᓚᑦᑐᖅᓴᕐᕕᔾᔪᐊᕐᓂᑦ, ᐊᕙᑎᓕᕆᓂᕐᒧᑦ ᒐᕙᒪᐅᙱᑦᑐᓄᑦ 
ᑲᑐᔾᔨᖃᑎᒌᓄᑦ, ᐊᒻᒪᓗ ᓇᒻᒥᓂᖁᑎᒋᔭᐅᔪᓄᑦ. 

ᐊᑦᓱᕈᕐᓇᖅᑐᖃᖅᐳᖅ ᐱᔭᕆᐊᖃᖅᑐᒥᑦ ᐱᕚᓪᓕᖅᑎᑦᓯᓂᕐᒥᑦ ᐆᒪᔪᓂᑦ ᐊᒻᒪᓗ ᐆᒪᔪᖃᕐᕕᐅᔪᓂᑦ ᓇᐅᑦᑎᖅᓱᕐᓂᕐᒥᑦ 
ᐊᒻᒪᓗ ᓴᙱᓂᖅᓴᐅᓕᕐᓗᓂ ᐊᐅᓚᑦᓯᖃᑎᒌᓐᓂᕐᒧᑦ ᑲᑐᔾᔨᖃᑎᒌᓐᓂᐅᔪᓂᑦ ᐱᕚᓪᓕᖅᑎᑦᓯᓂᕐᒥᑦ ᐆᒪᔪᓂᑦ ᐊᐅᓚᑦᓯᓂᕐᒥᑦ 
ᓄᓇᕗᒻᒥ. ᐃᖅᑲᓇᐃᔭᖅᑎᑖᕐᓂᕐᒥᑦ ᐊᒻᒪᓗ ᐃᖅᑲᓇᐃᔭᑯᑖᑎᑦᓯᓂᕐᒥᑦ ᐆᒪᔪᓕᕆᓂᕐᒧᑦ ᐱᓕᕆᕝᕕᖓᓂ 
ᐃᖅᑲᓇᐃᔭᖅᑎᓂᑦ ᓄᓇᓕᓐᓂᑦ ᐊᑦᓱᕈᕐᓇᕐᔪᐊᖅᑐᖅ. ᑕᐃᒪᐃᒃᑲᓗᐊᖅᑎᓪᓗᒋᑦ ᑕᒪᒃᑯᐊ ᐊᕝᕕᐊᕈᑎᐅᔪᑦ, ᐆᒪᔪᓕᕆᔨᒃᑯᑦ 
ᐱᓕᕆᕝᕕᖓᑦ ᐱᓕᕇᓐᓇᕈᒪᔪᑦ ᐋᖅᑭᒋᐊᖅᓯᓂᕐᒥᑦ ᐊᑦᓱᕉᑎᒋᔭᖏᓐᓂᒃ, ᖃᐅᔨᒪᑦᓯᐊᕆᐊᕐᓂᕐᒥᑦ ᑲᔪᓯᑎᑦᓯᓂᕐᒥᑦ 
ᐊᑐᕈᓐᓇᖅᑐᒥᑦ ᐊᒻᒪᓗ ᑭᖑᕙᖓᖏᑦᑐᒥᑦ ᑐᑭᓯᒋᐊᕈᑎᑦᓴᓂᑦ ᐱᓕᕆᐊᖑᑦᓯᐊᖅᑐᓂᑦ ᐱᓗᐊᖅᑕᐅᓕᒪᓂᕐᒧᑦ 
ᐱᓕᕆᔾᔪᓯᕐᓄᑦ ᐊᒻᒪᓗ ᐊᑑᑎᖃᖅᑐᓂᑦ ᐊᕙᑎᓕᕆᓂᕐᒧᑦ ᓴᐳᔾᔨᓂᕐᒥᑦ ᐊᑐᕈᓐᓇᖅᑐᓂᑦ. 

1. ᐆᒪᔪᓕᕆᓂᕐᒧᑦ ᐱᓕᕆᕝᕕᐅᑉ ᐱᔭᑦᓴᕆᔭᖏᑦ ᐊᒻᒪᓗ 
ᑲᒪᒋᔭᕆᐊᓕᖏᑦ 

ᓄᓇᕗᑦ ᒐᕙᒪᒃᑯᑦ ᒪᓕᒐᑦᑎᒍᑦ ᐱᓇᓱᐊᒐᖃᕐᒪᑕ ᐊᐅᓚᑦᓯᓂᕐᒥᑦ ᓄᓇᒥᐅᑕᓂᑦ ᐆᒪᔪᓂᑦ ᐊᔾᔨᒌᙱᑦᑐᓂᑦ ᓄᓇᕗᒻᒥ. 
ᐊᕙᑎᓕᕆᔨᒃᑯᑦ ᑎᑭᐅᒪᓗᓂ ᓄᓇᕗᑦ ᒐᕙᒪᒃᑯᑦ ᒪᓕᒋᐊᖃᖅᑕᖏᓐᓂᒃ ᐊᑖᒍᑦ ᓄᓇᕗᒻᒥ ᐆᒪᔪᓕᕆᓂᕐᒧᑦ ᐱᖁᔭᖅ 
ᐊᒻᒪᓗ ᑐᕌᖓᖃᓯᐅᑎᔪᓂᑦ ᒪᓕᒋᐊᓕᖏᓐᓂᒃ. ᑕᐃᒪᐃᒻᒥᔪᖅ ᑎᑭᐅᒪᓂᕐᒥᑦ ᓄᓇᕗᑦ ᒐᕙᒪᒃᑯᑦ ᐱᔭᑦᓴᕆᔭᖏᓐᓂᒃ ᐊᑖᒍᑦ 
ᐊᔾᔨᒌᙱᑦᑐᑦ ᒐᕙᒪᑐᖃᒃᑯᑦ ᒪᓕᒐᖏᓐᓂᒃ, ᑖᒃᑯᐊᓗ ᐊᖏᕈᑕᐅᓯᒪᔪᓂᑦ ᑲᓇᑕᒥ ᐊᒻᒪᓗ ᓄᓇᕐᔪᐊᕐᒥᑦ ᐊᖏᕈᑎᓄᑦ 
ᐊᒻᒪᓗ ᑲᑎᒪᕕᔾᔪᐊᕐᓄᑦ. ᑕᒪᓐᓇ ᐃᓚᖃᖅᑐᖅ ᑲᔪᓰᓐᓇᖅᑐᒥᑦ ᒪᓕᒋᐊᓕᓐᓂᒃ ᐊᐅᓚᑦᓯᖃᑎᒌᓐᓂᕐᒧᑦ ᓄᓇᕗᑦ 
ᐆᒪᔪᖁᑎᖏᓐᓂᒃ ᓇᓗᓇᐃᖅᓯᒪᔪᑦ ᐅᕙᓂ ᓄᓇᕗᑦ ᐊᖏᕈᑎᖓᓂ. 

ᐊᑕᐅᓯᐅᔪᖅ ᑐᕌᒐᕆᔭᐅᓪᓗᐊᑕᖅᑐᖅ ᑖᒃᑯᓄᖓ ᐊᕙᑎᓕᕆᔨᒃᑯᑦ ᐱᓕᕆᕝᕕᖓᓂ ᑎᑭᐅᒪᓗᑎ ᓇᓕᒧᒌᑦᑐᒥᑦ 
ᐱᓕᕆᔾᔪᓯᕐᒥᑦ ᐆᒪᔪᓂᑦ ᐊᐅᓚᑦᓯᓂᕐᒧᑦ ᑎᑭᐅᒪᔪᒥᑦ ᒪᓕᒐᕐᓂᒃ ᒪᓕᒋᐊᓕᓐᓂᒃ, ᐊᑐᕐᓗᓂ ᑕᒪᒃᑮᓐᓂᒃ ᐃᓄᐃᑦ 
ᖃᐅᔨᒪᔭᑐᖃᖏᑦ ᐊᒻᒪᓗ ᑭᓱᑐᐃᓐᓇᕐᓂᒃ ᖃᐅᔨᓴᕐᓂᕐᒥᑦ, ᑐᕌᖓᓂᓕᒃ ᐱᒻᒪᕆᐅᒋᔭᐅᔪᓂᑦ ᐊᒻᒪᓗ ᐱᔭᐅᒍᒪᔪᓂᑦ 
ᓄᓇᕗᒻᒥᐅᓄᑦ, ᐊᒻᒪᓗ ᐃᑲᔪᕐᓂᖃᕐᓗᓂ ᑲᔪᓯᒧᙵᑦ ᑲᒪᑦᓯᐊᕐᓂᕐᒥᑦ ᐆᒪᔪᓂᑦ ᓄᓇᕗᒻᒥ.  

ᐊᕙᑎᓕᕆᔨᒃᑯᑦ ᑐᕌᖅᑐᑦ ᑐᓂᓯᓂᕐᒥᑦ ᐅᓪᓗᒥᒨᖓᔪᓂᑦ ᐊᒻᒪᓗ ᐊᑐᑦᓯᐊᖅᑐᓂᑦ ᑐᑭᓯᒋᐊᕈᑎᑦᓴᓂᑦ 
ᐊᔾᔨᒌᙱᑦᑐᓂᙶᖅᑐᓂᑦ, ᐃᓚᒋᓗᒋᑦ ᓄᓇᓕᒻᒥᑦ ᖃᐅᔨᒪᔭᐅᔪᑦ (ᐃᓄᐃᑦ ᖃᐅᔨᒪᔭᑐᖃᖏᑦ) ᐊᒻᒪᓗ ᐃᓗᐊᓂᙶᖅᑐᓂᑦ 
ᑭᓱᑐᐃᓐᓇᕐᓂᒃ ᖃᐅᔨᓴᕐᓂᕐᒥᑦ ᖃᐅᔨᓴᖅᑕᐅᓂᑰᔪᓂᑦ. ᑕᒪᓐᓇ ᐃᑲᔪᕐᓂᖃᖅᑐᖅ ᐊᐅᓚᑦᓯᔩᑦ ᐊᑐᓕᖁᔭᖏᓐᓂᒃ 
ᑐᓂᔭᐅᔪᓂᑦ ᐊᐅᓚᑦᓯᖃᑎᒌᓐᓂᕐᒧᑦ ᑲᑐᔾᔨᖃᑎᒋᔭᐅᔪᓄᑦ, ᑐᕌᖅᓱᑎᒃ ᐊᑑᑎᖃᖅᑐᒥᑦ ᐆᒪᔪᓕᕆᓂᕐᒧᑦ ᐊᐅᓚᑦᓯᓂᕐᒥᑦ 
ᐊᒻᒪᓗ ᓄᓇᒥ ᐊᑐᕐᓂᕐᒧᑦ ᐃᓱᒪᓕᐅᖅᑕᐅᔪᓂᑦ ᓇᓕᒧᒌᑦᑐᓂᑦ ᐊᒻᒪᓗ ᐊᑐᑦᓯᐊᕈᓐᓇᖅᑐᓂᑦ.  

ᖄᒃᑲᓐᓂᐊᒍᑦ ᑐᕌᒐᕆᔭᐅᔪᑦ ᐃᓚᖃᖅᑐᑦ ᐱᓕᕆᖃᑎᖃᕐᓂᕐᒥᑦ ᐊᐅᓚᑦᓯᖃᑎᒌᓐᓂᕐᒧᑦ ᐱᓕᕆᖃᑎᒋᔭᐅᔪᓂᑦ 
ᐋᖅᑭᑦᓱᐃᓂᕐᒥᑦ ᐆᒪᔪᓂᑦ ᐊᐅᓚᑦᓯᓂᕐᒧᑦ ᐸᕐᓇᐅᑎᓂᑦ ᑐᕌᖓᔪᓂᑦ ᓴᐳᔾᔨᓂᕐᒥᑦ ᐆᒪᔪᐃᑦ ᐊᒥᓲᓂᖏᓐᓂᒃ, ᑎᑭᐅᒪᓂᕐᒥᑦ 
ᑲᓇᑕᒥ ᐊᒻᒪᓗ ᓄᓇᕐᔪᐊᕐᒥᑦ ᐊᖏᕈᑕᐅᓯᒪᔪᓂᑦ, ᐊᒻᒪᓗ ᐃᑲᔪᕈᒪᓂᕐᒥᑦ ᐊᒻᒪᓗ ᐃᑲᔫᑎᑦᓴᓂᑦ ᐊᐅᓚᑦᓯᖃᑎᒌᓐᓂᕐᒧᑦ 
ᐱᓕᕆᖃᑎᖃᕐᓂᕐᒥᑦ ᐊᒻᒪᓗ ᐊᖑᓇᓱᑦᑎᓂᑦ. ᐃᓚᒋᐊᒃᑲᓐᓂᕐᓗᒍ, ᖃᐅᔨᒪᑦᓯᐊᕆᐊᕐᓂᕐᒥᑦ ᒪᓕᑦᓯᐊᕋᓗᐊᕐᒪᖔᑦ 
ᒪᓕᒐᕐᓂᑦ ᐊᒻᒪᓗ ᒪᓕᑦᑕᐅᔭᕆᐊᓕᓐᓂᒃ ᐃᓕᓐᓂᐊᖅᑎᑦᓯᓂᒃᑯᑦ ᐊᒻᒪᓗ ᒪᓕᑦᓯᐊᕋᓗᐊᕐᒪᖔᑦ ᑐᕌᒐᕆᔭᐅᓪᓗᐊᑕᖅᑐᖅ. 

ᑲᑐᔾᔨᖃᑎᒋᔭᐅᔪᑦ ᑖᑦᓱᒧᖓ ᐊᔾᔨᐅᙱᑦᑐᒧᑦ ᐆᒪᔪᓕᕆᓂᕐᒧᑦ ᐊᐅᓚᑦᓯᓂᕐᒧᑦ ᐋᖅᑭᑦᓱᖅᓯᒪᔪᒥᑦ ᐃᓚᖃᖅᑐᑦ ᑖᒃᑯᓂᖓ 
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ, ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ, ᐊᕕᑦᑐᖅᓯᒪᔪᓂᑦ ᐆᒪᔪᕐᓂᐊᖅᑎᒃᑯᑦ 
ᑲᑐᔾᔨᖃᑎᒌᖏᑦ, ᐊᒻᒪᓗ ᓄᓇᕗᑦ ᑐᙵᕕᒃᑯᑦ. ᑕᐃᒪᐃᑎᓪᓗᒋᑦ ᐊᑐᓂ ᐊᐅᓚᑦᓯᖃᑎᒌᓐᓂᕐᒧᑦ ᐱᓕᕆᖃᑕᐅᔪᖅ 
ᐊᐅᓚᓂᖃᖅᑎᓪᓗᒍ ᓇᒻᒥᓂᖅ ᐱᓕᕆᔾᔪᓯᖓᓂ ᐊᒻᒪᓗ ᐱᒋᐊᕈᑎᑦᓴᓂᒃ, ᐱᓕᕆᖃᑎᒌᓐᓂᖅ ᑐᙵᕕᒋᔭᐅᔪᑦ 
ᐋᖅᑭᑦᓱᐃᑦᓯᐊᕐᓂᕐᒥᑦ ᐊᑐᐊᒐᕐᓂᑦ ᐊᒻᒪᓗ ᐃᓱᒪᓕᐅᖅᑕᐅᓂᐊᖅᑐᓂᑦ ᐃᓱᒪᒋᓗᒋᑦ ᐆᒪᔪᓂᑦ ᐊᒻᒪᓗ ᐆᒪᔪᖃᕐᕕᐅᔪᓂᑦ 
ᓴᐳᔾᔨᓯᒪᓂᕐᒥᑦ, ᖃᐅᔨᒪᑦᓯᐊᕆᐊᕐᓂᕐᒥᑦ ᓂᕿᖃᑦᓯᐊᕐᓂᕐᒥᑦ, ᖃᐅᔨᓇᓱᓐᓂᕐᒥᑦ ᑮᓇᐅᔾᔭᓴᓐᓂᕐᒧᑦ ᐱᕕᑦᓴᐅᔪᓐᓇᖅᑐᓂᑦ, 
ᐊᒻᒪᓗ ᑲᔪᓯᑎᑦᓯᓂᕐᒥᑦ ᑖᒃᑯᓂᖓ ᐱᖅᑯᓯᑐᖃᒃᑯᑦ ᐊᑐᖃᑦᑕᕐᓂᕐᒥᑦ ᐆᒪᔪᓂᑦ ᓄᓇᓕᓐᓂ ᐃᓅᓯᕆᔭᐅᔪᖤᑦ ᐊᒻᒪᓗ 
ᑮᓇᐅᔾᔭᓴᕐᓂᕐᒧᑦ. 

2. ᐆᒪᔪᓕᕆᓂᕐᒧᑦ ᐱᓕᕆᕝᕕᒃ ᑲᑐᔾᔨᖃᑎᒌᑦ 

2020-ᒥᑦ, ᑖᒃᑯᐊ ᐆᒪᔪᓂᑦ ᐊᐅᓚᑦᓯᓂᕐᒧᑦ ᐱᓕᕆᕝᕕᖓ ᐋᖅᑭᑦᓱᑦᓯᐊᓚᐅᕐᒪᑕ ᒫᓐᓇᐅᔪᕐᓗ ᐱᑕᖃᓕᖅᓱᓂ ᒪᕐᕉᓐᓂᒃ 
ᐃᓛᒃᑰᖓᔫᓐᓂᒃ ᐱᓕᕆᕝᕕᓐᓂᒃ: ᐆᒪᔪᓕᕆᓂᕐᒧᑦ ᖃᐅᔨᓴᕐᓂᕐᒥᑦ ᐊᒻᒪᓗ ᐆᒪᔪᓕᕆᓂᕐᒧᑦ ᐊᐅᓚᔾᔪᑎᖏᑦ. 

ᐆᒪᔪᓕᕆᓂᕐᒧᑦ ᖃᐅᔨᓴᕐᓂᕐᒥᑦ ᐱᓕᕆᕝᕕᒃ  

ᐆᒪᔪᓕᕆᓂᕐᒧᑦ ᖃᐅᔨᓴᕐᓂᕐᒧᑦ ᐱᓕᕆᕝᕕᒃ ᐊᖏᔪᖅᑳᖃᕐᕕᖃᖅᑐᖅ ᐊᒻᒪᓗ ᐊᕕᑦᑐᖅᓯᒪᔪᖅ. ᖃᐅᔨᓴᕐᓂᕐᒧᑦ ᐱᓕᕆᕝᕕᒃ 
ᑐᙵᕕᖃᖅᑐᖅ ᐃᒡᓗᓕᒻᒥ, ᐊᕕᑦᑐᖅᓯᒪᔪᓂᑦ ᐊᓪᓚᕝᕕᖃᖅᓱᑎᒃ ᖁᕐᓗᖅᑐᒥ, ᐊᕐᕕᐊᓂ, ᐊᒻᒪᓗ ᒥᑦᑎᒪᑕᓕᒻᒥ. 9 
ᐅᓪᓗᓕᒫᖅᓯᐅᑏᑦ ᐆᒪᔪᓕᕆᔩᑦ ᐊᒻᒪᓗ ᐃᓅᓯᕐᒥᑦ ᑭᓱᑐᐃᓐᓇᕐᓂᒃ ᖃᐅᔨᓴᖅᑎ ᐊᖏᔪᖅᑳᖃᖅᑐᑦ ᐆᒪᔪᓕᕆᓂᕐᒧᑦ 
ᖃᐅᔨᓴᕐᓂᕐᒥᑦ, ᖁᓕᐅᓪᓗᑎ ᐅᓪᓗᓕᒫᖅᓯᐅᑏᑦ ᐱᔭᕆᐊᑐᓂᖓᓄᑦ ᐃᖅᑲᓇᐃᔭᖅᑎᓂᑦ ᐃᑲᔪᖅᓱᖅᑐᑦ ᐊᕕᑦᑐᖅᓯᒪᔪᓂᑦ 
ᐊᒻᒪᓗ ᐆᒪᔪᓄᑦ ᑐᕌᖓᔪᓂᑦ ᐱᓕᕆᐊᑦᓴᓂᑦ, ᐊᑐᐊᒐᕐᓂᒃ ᐊᒻᒪᓗ ᒪᓕᒐᕐᓄᑦ ᐊᑲᐅᙱᓕᐅᕈᑕᐅᔪᓂᑦ, ᓄᐊᑦᓯᓂᕐᒥᑦ 
ᐊᒻᒪᓗ ᐊᑐᖃᓯᐅᑎᓂᕐᒥᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ, ᐊᒻᒪᓗ ᐃᓄᓕᒫᑦ ᐅᖃᐅᓯᑦᓴᖏᓐᓂᒃ ᖃᐅᔨᓴᕐᓂᕐᒥᑦ. 
ᖄᒃᑲᓐᓂᐊᒍᑦ ᐃᖅᑲᓇᐃᔭᖅᑎᑖᓲᑦ ᐊᕐᕌᒍ ᐃᓚᖓᓂ ᐃᑲᔪᖅᓱᓂᕐᒧᑦ ᐱᓕᕆᕝᕕᐅᔪᒥᑦ ᐊᒻᒪᓗ ᖃᐅᔨᓴᕐᕕᒻᒥᑦ 
ᐱᓕᕆᐊᖑᔪᓂᑦ. ᑳᓐᑐᓛᒃᑏᑦ ᐊᑐᖅᑕᐅᓲᖑᒻᒥᔪᑦ ᐱᓕᕆᔨᒻᒪᕆᓐᓂ ᖃᐅᔨᒪᔨᑕᕐᓂᒃ ᐊᒻᒪᓗ ᖃᐅᔨᓴᕐᕕᔾᔪᐊᕐᓂᑦ 
ᖃᐅᔨᓴᖅᑕᐅᑦᓯᐊᕆᐊᖃᕐᓂᖏᑦ ᐊᑐᐃᓐᓇᐅᙱᑎᓪᓗᒋᑦ ᓄᓇᕗᒻᒥ, ᐅᕝᕙᓘᓐᓃᑦ ᐱᓕᕆᕝᕕᒃ ᐱᔭᕇᖅᓯᔪᓐᓇᙱᑎᓪᓗᒍ 
ᐱᓕᕆᐊᑦᓴᕆᔭᐅᔪᓂᑦ ᐃᖅᑲᓇᐃᔭᖅᑎᓄᑦ ᐊᑐᐃᓐᓇᐅᔪᓄᑦ. ᑕᒪᒃᑮᒃ ᐊᐅᓚᑦᓯᔨ ᐆᒪᔪᓕᕆᓂᕐᒧᑦ ᖃᐅᔨᓴᕐᓂᕐᒥᑦ ᐊᒻᒪᓗ 
ᖁᑦᓯᓂᖅᓴᖅ ᐆᒪᔪᓕᕆᓂᕐᒧᑦ ᐅᖃᐅᔾᔪᐃᔨ, ᐊᖏᔪᖅᑳᖃᖅᑑᒃ ᑐᑭᒧᐊᖅᑎᑦᓯᔨᒥᑦ ᐆᒪᔪᓕᕆᓂᕐᒧᑦ ᖃᐅᔨᓴᕐᓂᕐᒥᑦ. 

ᐆᒪᔪᓕᕆᓂᕐᒧᑦ ᐊᐅᓚᔾᔪᑎᖏᓐᓄᑦ ᐱᓕᕆᕝᕕᒃ  

ᐆᒪᔪᓕᕆᓂᕐᒧᑦ ᐊᐅᓚᔾᔪᑎᖏᓐᓄᑦ ᐱᓕᕆᕝᕕᒃ ᓯᐊᒻᒪᑦᑎᑦᓯᓯᒪᒋᐊᓪᓚᑦᑐᑦ ᐊᔾᔨᒌᙱᑦᑐᓃᓕᖅᑐᑦ ᐊᐅᓚᑦᓯᓃᑦ, 
ᐋᖅᑭᑦᓱᐃᓪᓗᑎᒃ ᐆᒪᔪᓕᕆᔨᒃᑯᑦ ᐊᓪᓚᕝᕕᖓᓂ ᐊᑐᓂ ᓄᓇᕗᒻᒥ 25-ᓂᒃ ᓄᓇᓕᐅᔪᓂᑦ. 9-ᓂᒃ ᐆᒪᔪᓕᕆᔩᑦ III-
ᑕᖃᖅᑐᖅ, 21-ᓂᒃ ᐆᒪᔪᓕᕆᔩᑦ II-ᑕᖃᖅᑐᖅ, ᐊᒻᒪᓗ ᐱᖓᓱᓂᑦ ᐆᒪᔪᓕᕆᓂᕐᒧᑦ ᑎᑎᕋᖅᑎᓂᒃ ᐊᕕᑦᑐᖅᓯᒪᔪᓂᑦ 
ᑎᓴᒪᓂᑦ ᓄᓇᓕᖃᕐᕕᐅᔪᓂᑦ − ᕿᑎᕐᒥᐅᑦ, ᑭᕙᓪᓕᖅ, ᕿᑭᖅᑖᓘᑉ ᐅᐊᖕᓇᖓᓂ ᐊᒻᒪᓗ ᕿᑭᖅᑖᓘᑉ ᓂᒋᐊᓂ. ᑎᓴᒪᑦ 
ᐊᕕᑦᑐᖅᓯᒪᔪᑦ ᐆᒪᔪᓕᕆᓂᕐᒧᑦ ᐊᐅᓚᑦᓯᔩᑦ, ᑐᑦᑕᕐᕕᓖᑦ ᐊᕐᕕᐊᓂ, ᐃᖃᓗᓐᓂ, ᖁᕐᓗᖅᑐᒥ ᐊᒻᒪᓗ ᒥᑦᑎᒪᑕᓕᒻᒥ, ᐊᒻᒪᓗ 
ᒪᕐᕉᒃ ᐆᒪᔪᓕᕆᓂᕐᒧᑦ ᐊᐅᓚᑦᓯᔨᐅᓂᕐᒧᑦ ᐃᓕᓐᓂᐊᖅᑑᒃ, ᑖᕙᓂ ᐊᕐᕕᐊᓂ ᐊᒻᒪᓗ ᖁᕐᓗᖅᑐᒥ, ᐊᖏᔪᖅᑳᓖᑦ 
ᑐᑭᒧᐊᖅᑎᑦᓯᔨᒥᑦ, ᐆᒪᔪᓕᕆᓂᕐᒧᑦ ᐊᐅᓚᔾᔪᑎᖏᓐᓄᑦ. ᐱᑕᖃᕐᓂᔪᖅ ᐆᒪᔪᓂᑦ ᕿᒫᑎᑦᓯᒐᓱᐊᕐᓂᕐᒧᑦ ᖃᐅᔨᒪᔨᑕᕐᒥᑦ 
ᐊᖏᔪᖅᑳᖃᕐᓗᓂ ᑲᒪᔨᐅᔪᒥᑦ, ᐊᐅᓚᑦᓯᓂᕐᒧᑦ ᐊᒻᒪᓗ ᒪᓕᑦᑕᐅᔭᕆᐊᓕᓐᓄᑦ, ᐊᖏᔪᖅᑳᖃᖅᑐᒥᑦ ᑐᑭᒧᐊᖅᑎᑦᓯᔨᒥᑦ, 
ᐆᒪᔪᓕᕆᓂᕐᒧᑦ ᐊᐅᓚᑦᓯᓂᕐᒥᑦ.  

3. ᐆᒪᔪᓕᕆᓂᕐᒧᑦ ᐱᖁᔭᖅ ᐊᒻᒪᓗ ᒪᓕᑦᑕᐅᔭᕆᐊᓖᑦ  

ᓄᓇᕗᒻᒥ ᐆᒪᔪᓕᕆᓂᕐᒧᑦ ᐱᖁᔭᖅ (ᒪᓕᒐᐃᑦ ᓄᓇᕗᒻᒥ 2003, ᐅᖃᓕᒫᒐᓕᐊᖑᓯᒪᓂᖓ 26) ᐊᑐᓕᖅᑎᑕᐅᓚᐅᖅᑐᖅ 
2005-ᒥᑦ. ᐊᕙᑎᓕᕆᔨᒃᑯᑦ ᐱᔭᑦᓴᖃᖅᑐᑦ ᑎᑭᐅᒪᓂᕐᒥᑦ ᓄᓇᕗᑦ ᒐᕙᒪᒃᑯᑦ ᐱᔭᑦᓴᕆᔭᖏᓐᓂᒃ ᐱᖁᔭᐅᑉ ᐊᑖᒍᑦ. 
ᐱᔾᔪᑎᒋᔭᖓ ᐱᖁᔭᐅᑉ ᐃᒫᖑᕗᖅ “ᐋᖅᑭᑦᓯᓂᕐᒥᑦ ᐃᓗᓕᖃᑦᓯᐊᖅᑐᒥᑦ ᒪᓕᑦᑕᐅᓂᐊᖅᑐᒥᑦ ᐊᐅᓚᑦᓯᓂᕐᒥᑦ ᐆᒪᔪᓂᑦ 
ᐊᒻᒪᓗ ᐆᒪᔪᖃᕐᕕᐅᔪᓂᑦ ᓄᓇᓄᒻᒥ, ᐃᓚᒋᓗᓂᐅᒃ ᐱᓗᐊᖅᑕᐅᓕᒪᓂᖏᑦ, ᓴᐳᔾᔨᓂᖏᑦ ᐊᒻᒪᓗ ᐆᒪᑦᑎᑦᑎᒃᑲᓐᓂᓂᕐᒥᑦ 
ᐆᒪᔪᓂᑦ ᐅᓗᕆᐊᓇᖅᑐᒦᑦᑐᓂᑦ, ᐱᓕᕆᓂᒃᑯᑦ ᐊᑐᓕᖅᑎᑦᓯᓗᑎᒃ ᒪᓕᒋᐊᓕᓐᓂᒃ ᓄᓇᕗᑦ ᐊᖏᕈᑎᖓᓂ 
ᐃᑉᐱᒍᓱᑦᓯᐊᕐᓂᕐᒥᑦ ᐆᒪᔪᓂᑦ, ᐆᒪᔪᖃᕐᕕᓐᓂᑦ ᐊᒻᒪᓗ ᐱᔪᓐᓇᐅᑎᒋᔭᐅᔪᓂᑦ ᐃᓄᓐᓄᑦ ᑐᕌᖓᔪᓂᑦ ᐆᒪᔪᓂᑦ ᐊᒻᒪᓗ 
ᐆᒪᔪᖃᕐᕕᐅᔪᓂᑦ. (ᐃᓚᖓ 1 (1))”.  

ᐊᑦᓱᕈᖅᓯᒪᔪᑦ ᐅᕙᙵᑦ ᐊᐅᓚᑦᓯᖃᑎᒌᓐᓂᕐᒧ ᑲᑐᔾᔨᖃᑎᒋᔭᐅᔪᓕᒫᓂᑦ ᐃᑲᔪᕐᓂᖃᓚᐅᖅᑐᑦ ᐱᕙᓪᓕᐊᑎᑦᓯᓂᕐᒥᑦ 
ᐱᓕᕆᐊᖑᓯᒪᑦᓯᐊᖅᑐᒥᑦ ᒪᓕᒐᕐᓂᒃ ᐱᔭᐅᔭᕆᐊᓕᓐᓂᒃ ᐊᑐᓕᖅᑎᑦᓯᓪᓚᕆᓐᓂᕐᒥᑦ ᓄᑖᒥᑦ ᐱᖁᔭᕐᒥᑦ. ᑖᒃᑯᐊ ᒪᓕᒐᑦ 
ᓴᖅᑭᑕᐅᓚᐅᖅᑐᑦ ᐊᒻᒪᓗ ᐊᑐᓕᖅᑎᑕᐅᓪᓗᑎᒃ ᔪᓚᐃ 1, 2015-ᒥ. ᑖᒃᑯᐊ ᒪᓕᒐᑦ ᐱᖁᔭᙳᖅᑎᑕᐅᓚᐅᖅᑐᑦ: 

• ᐱᓕᕆᐊᖑᔪᓄᑦ ᒪᓕᒐᑦ 
• ᓴᐳᔾᔭᐅᓯᒪᔪᓄᑦ ᐃᓂᐅᔪᓄᑦ ᒪᓕᒐᐃᑦ 
• ᐊᑭᓕᕆᐊᓖᑦ ᒪᓕᒋᐊᓖᑦ 
• ᐆᒪᔪᓂᑦ ᐊᖑᓇᓱᓐᓂᕐᒥᑦ ᐊᒻᒪᓗ ᐱᓯᒪᑦᓯᓂᕐᒧᑦ ᑭᓪᓕᒋᔭᐅᔪᓂᑦ ᑎᓕᐅᕆᔾᔪᑎ 
• ᐊᖑᓇᓱᓐᓂᕐᒧᑦ ᒪᓕᒐᑦ 
• ᓚᐃᓴᓐᓰᑦ ᐊᒻᒪᓗ ᓂᕕᖓᑕᓄᑦ ᒪᓕᒋᐊᓖᑦ 
• ᐊᕐᕌᒍ ᐃᓚᖓᓂ ᒪᑐᖓᓂᕐᒧᑦ ᑎᓕᐅᕆᔾᔪᑎ 
• ᐲᖅᑕᐅᔪᑦ ᐊᖑᓇᓱᓐᓂᕐᒧᑦ ᒪᓕᒋᐊᓖᑦ 
• ᐅᖃᐅᓯᖃᕆᐊᖃᕐᓂᕐᒥᑦ ᒪᓕᒋᐊᓖᑦ 

ᖄᒃᑲᓐᓂᐊᒍᑦ ᑖᒃᑯᓄᖓ ᒪᓕᒋᐊᓕᓐᓂᒃ ᐊᑐᓕᖅᑎᑕᐅᓂᖏᓐᓂᒃ, ᐊᓯᔾᔩᓚᐅᕐᒥᔪᑦ ᓇᐃᓈᕆᔾᔪᑎ ᐸᓯᔭᑦᓯᐊᓕᐅᕐᓂᕐᒧᑦ 
ᐱᓕᕆᔾᔪᓯᕐᓂᒃ ᒪᓕᒋᐊᓕᓐᓂᒃ, ᓇᓗᓇᐃᖅᓯᔪᑦ ᖃᓄᐃᒍᑕᐅᒍᓐᓇᖅᑐᓂᑦ ᐱᕋᔭᓐᓂᐅᔪᓂᑦ ᐆᒪᔪᓕᕆᓂᕐᒧᑦ ᐱᖁᔭᐅᑉ 
ᐊᑖᒍᑦ. ᑕᒪᓐᓇ ᐃᓚᖃᖅᑐᖅ ᓴᖅᑮᓂᕐᒥᑦ ᑖᑦᓱᒥᖓ ᓇᐃᓈᖅᓯᒪᔪᖅ ᒪᓕᑦᓯᐊᙱᓐᓂᕐᒧᑦ ᐊᑭᓕᕆᐊᓕᓐᓂᒃ 
ᑐᑭᓯᒋᐊᕈᑎᑦᓴᓂᑦ (SOTIs), ᐊᑐᐃᓐᓇᐅᓚᐅᙱᑦᑑᒐᓗᐊᑦ ᑖᑦᓱᒪ ᐊᑖᒍᑦ ᐆᒪᔪᓕᕆᓂᕐᒧᑦ ᐱᖁᔭᖅ ᓯᕗᓂᐊᒍᑦ 
ᒪᓕᑦᑕᐅᔭᕆᐊᓕᓐᓂᒃ. 

4. ᐆᒪᔪᓂᒃ ᐊᐅᓚᑦᓯᖃᑎᒌᓐᓂᖅ 

ᓄᓇᕗᒻᒥ ᐆᒪᔪᓕᕆᓂᕐᒧᑦ ᐊᐅᓚᑦᓯᖃᑎᒌᓐᓂᕐᒧᑦ ᐋᖅᑭᑦᓱᖅᓯᒪᔪᖅ: ᕿᒥᕐᕈᔭᐅᓂᖏᑦ  

ᒪᓕᓪᓗᒍ ᓄᓇᕗᒻᒥ ᐊᖏᕈᑎ, ᐱᔭᑦᓴᕆᔭᐅᔪᖅ ᐊᐅᓚᑦᓯᓂᕐᒥᑦ ᐆᒪᔪᓂᑦ ᐊᒻᒪᓗ ᐆᒪᔪᖃᕐᕕᐅᔪᓂᑦ ᑲᒪᒋᔭᐅᖃᓯᐅᑎᔪᖅ 
ᐊᒥᓱᓄᑦ ᑲᑐᔾᔨᖃᑎᒌᖑᔪᓄᑦ ᐊᒻᒪᓗ ᐃᓄᓐᓄᑦ. ᑕᒪᓐᓇ ᐃᓚᖃᖅᑐᖅ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ, ᐆᒪᔪᓂᒃ 
ᐊᐅᓚᑦᓯᖃᑎᒌᓐᓂᕐᒧᑦ ᑲᑐᔾᔨᖃᑎᒌᖑᔪᓂᑦ ᓲᕐᓗ ᐊᕕᑦᑐᖅᓯᒪᔪᓂᑦ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ ᐊᒻᒪᓗ 
ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ, ᓄᓇᒥ ᐊᒻᒪᓗ ᓄᓇᒥᙶᖅᑐᓂᑦ ᑲᑎᒪᔨᓂᑦ ᓴᖅᑭᑕᐅᓯᒪᔪᓂᑦ ᓄᓇᕗᒻᒥ 
ᐊᖏᕈᑎᒃᑯᑦ, ᑖᒃᑯᐊᓗ ᐊᒥᓱᑦ ᖁᑦᑎᓐᓂᐅᔪᓂᑦ ᒐᕙᒪᒃᑯᓐᓂ. ᓄᓇᕗᒻᒥ ᐊᖏᖅᓯᒪᓂᖅᑕᖃᕐᒪᑦ ᐱᓕᕆᖃᑎᒌᑦᓯᐊᕐᓂᕐᒥᑦ 
ᐊᒻᒪᓗ ᑲᑐᔾᔨᖃᑎᒌᓐᓂᕐᒥᑦ ᖃᐅᔨᒪᑦᓯᐊᕆᐊᕐᓂᕐᒥᑦ ᐊᑑᑎᖃᖅᑐᒥᑦ ᐊᐅᓚᑦᓯᖃᑎᒌᓐᓂᕐᒥᑦ ᓄᓇᒥ ᐊᑐᕐᓂᕐᒧᑦ 
ᐸᕐᓇᐃᓂᕐᒥᑦ, ᐊᕙᑎᒥ ᐊᑦᑐᐃᔪᓂᑦ ᖃᐅᔨᓴᕐᓂᕐᒥᑦ ᐊᒻᒪᓗ ᐆᒪᔪᓂᑦ ᐊᐅᓚᑦᓯᓂᕐᒥᑦ ᓄᓇᕗᒻᒥ, ᐊᕕᑦᑐᖅᓯᒪᔪᓂᑦ ᐊᒻᒪᓗ 
ᓄᓇᓕᓐᓂ ᖁᑦᓯᓐᓂᐅᔪᓂᑦ.  

ᐱᕙᓪᓕᐊᓂᕐᒧᑦ ᐅᓂᒃᑳᓕᐊᖅ: ᐆᒪᔪᓂᒃ ᐊᐅᓚᑦᓯᖃᑎᒌᓐᓂᖅ  

ᑕᒪᐃᑎᒍᑦ ᑐᕌᒐᕆᔭᐅᔪᑦ ᐊᐅᓚᑦᓯᖃᑎᒌᓐᓂᕐᒧᑦ ᐋᖅᑭᑦᓱᖅᓯᒪᔪᒥᑦ ᐊᐅᓚᑕᐅᓂᐊᖅᑐᑦ ᐊᒻᒪᓗ ᐊᑐᓕᖅᑎᑦᓯᓗᑎᒃ 
ᑐᙵᕕᒋᔭᐅᔪᓂᑦ ᐱᓗᐊᖅᑕᐅᓕᒪᓂᕐᒥᑦ, ᐃᓕᓴᖅᓯᑦᓯᐊᕐᓗᑎᒃ, ᐊᒻᒪᓗ ᑐᕌᖓᓂᖃᕐᓗᑎᒃ ᐱᔭᑦᓴᕆᔭᐅᔪᓂᑦ ᐃᓅᔪᑦ 
ᐆᒪᔪᖃᑦᑕᕐᓂᖏᓐᓂᒃ, ᐊᒻᒪᓗ ᐱᔨᑦᓯᕋᕐᓂᕐᒥᑦ ᐊᒻᒪᓗ ᖁᕝᕙᑦᓴᐃᓂᕐᒥᑦ ᐊᑯᓂᐅᔪᒃᑯᑦ ᑮᓇᐅᔾᔭᕋᓱᐊᕐᓂᕐᒧᑦ, ᐃᓅᓯᕐᒧᑦ 
ᐊᒻᒪᓗ ᐃᓕᖅᑯᓯᕐᒨᖓᔪᓂᑦ ᐃᓄᓐᓄᑦ ᐊᖑᓇᓱᑦᑎᓄᑦ. ᖄᒃᑲᓐᓂᐊᒍᑦ ᑐᕌᒐᕆᔭᐅᔪᑦ ᐃᓚᖃᖅᑐᑦ ᐊᑐᖃᐅᓯᑎᓂᕐᒥᑦ 
ᐊᐅᓚᑦᓯᓂᕐᒥᑦ ᐊᔾᔨᒌᙱᑦᑐᓕᒫᓂᑦ ᐆᒪᔪᓂᑦ ᐅᖓᓯᓛᒧᑦ ᐊᔪᕐᓇᙱᑉᐸᑦ ᐊᒻᒪᓗ ᑐᙵᓴᐃᓂᕐᒥᑦ ᐃᓄᓕᒫᓂᑦ 
ᐱᖃᑕᐅᑎᑦᓯᓂᕐᒥᑦ ᐃᓄᓕᒫᑦ ᐅᐱᒍᓱᖁᓪᓗᒋᑦ, ᐱᓗᐊᖅᑐᒥᑦ ᐃᓄᐃᑦ ᓄᓇᓕᖏᓐᓂᒃ. 

ᐆᒪᔪᓂᒃ ᐊᐅᓚᑦᓯᖃᑎᒌᓐᓂᖅ: ᑲᔪᓯᓂᖃᑦᓯᐊᖅᓯᒪᔪᑦ ᐊᒻᒪᓗ ᐊᑦᓱᕉᑕᐅᓯᒪᔪᑦ  

ᑲᔪᓯᓂᖃᑦᓯᐊᖅᓯᖅᑐᒥᑦ ᐊᐅᓚᑦᓯᖃᑎᒌᓐᓂᕐᒥᑦ ᑐᑭᖃᖅᑎᑕᐅᒍᓐᓇᖅᑐᖅ ᑲᑐᔾᔨᖃᑎᒌᓐᓂᒃᑯᑦ ᐱᓕᕆᓂᕐᒥᑦ ᐊᒥᓱᑦ 
ᐱᓕᕆᔨᐅᖃᑕᐅᔪᑦ ᑖᒃᑯᓂᖓᑦᓴᐃᓐᓇᖅ ᐃᓱᒪᒋᔭᖃᖅᑐᓂᑦ ᐱᓕᕆᖃᑎᒌᓗᑎᒃ ᑖᒃᑯᓄᖓᑦᓴᐃᓐᓇᖅ ᑐᕌᒐᖅ ᐊᒻᒪᓗ 
ᐊᑐᒐᒃᓴᕆᔭᐅᔪᖅ. ᐱᓕᕆᔨᐅᖃᑕᐅᔪᓕᒫᑦ ᐱᖃᑕᐅᓲᑦ ᐃᓱᒪᓕᐅᕆᓂᕐᒥᑦ ᐱᓕᕆᓂᐅᔪᒥᑦ, ᖃᐅᔨᒪᑦᓯᐊᕆᐊᕐᓂᕐᒥᑦ 
ᐊᑯᓂᐅᔪᒃᑯᑦ ᒪᑭᒪᑦᓯᐊᖅᑎᑦᓯᓂᕐᒥᑦ ᓄᓇᕗᑦ ᐆᒪᔪᖁᑎᖏᓐᓂᒃ, ᐊᑐᕐᓗᑎᑦ ᐱᐅᓛᓂᑦ ᖃᐅᔨᒪᔭᐅᔪᓂᑦ ᐊᑐᐃᓐᓇᐅᔪᓂᑦ. 
ᑲᔪᓯᓂᖃᕐᓂᖅ ᓇᓗᓇᐃᖅᑕᐅᑐᐃᓐᓇᖏᑦᑐᖅ ᐊᓂᒍᖅᑕᐅᔪᓂᑦ ᐃᓛᒃᑰᖓᔪᓂᑦ ᐱᓕᕆᐊᑦᓴᓂᑦ, ᑭᓯᐊᓂ 
ᐊᑲᐅᙱᓕᐅᕈᑎᑕᖃᙱᓐᓂᖅᓴᐅᓗᓂ ᐆᒪᔪᓕᕆᓂᕐᒧᑦ ᐊᐅᓚᑦᓯᖃᑎᒌᑦᑐᓄᑦ, ᑐᑭᓯᐅᒪᓂᖃᖃᑎᒌᓗᑎ 
ᐱᔭᑦᓴᕆᔭᐅᔪᓂᑦ, ᐱᓕᕆᔾᔪᓯᕐᓂᑦ, ᐊᒻᒪᓗ ᐊᑐᖅᑕᐅᒍᒪᔪᓂᑦ ᑎᑭᐅᒪᑦᓯᐊᕐᓂᕐᒧᑦ ᑖᒃᑯᓂᖓᑦᓴᐃᓐᓇᖅ ᑐᕌᒐᕆᔭᐅᔪᓂᑦ. 
ᑕᐃᒪᐃᒍᒫᖅᑐᖅ, ᑲᔪᓯᓂᖃᑦᓯᐊᕐᓂᖅ ᑎᑭᐅᒪᔭᐅᓲᖅ ᐊᑯᓂᐅᔪᒃᑯᑦ ᒪᑭᒪᑦᓯᐊᕐᓂᖓᓂ ᐆᒪᔪᓕᕆᓂᕐᒧᑦ 
ᑐᓴᐅᒪᖃᑎᒌᑦᓯᐊᕐᓂᒃᑯᑦ, ᐊᖏᖃᑎᒌᓐᓂᒃᑯᑦ ᐊᒻᒪᓗ ᐃᓱᒪᓕᕆᑦᓯᐊᕐᓂᒃᑯᑦ. 

ᑎᑭᐅᑎᔭᐅᑦᓯᐊᖅᓯᒪᔪᑦ  

ᑐᓴᐅᒪᑎᑦᑎᓂᕐᒧᑦ ᐊᒻᒪᓗ ᑐᓴᖅᑎᑦᓯᓂᕐᒧᑦ ᐱᓕᕆᐊᖑᔪᑦ: 2008-ᒥᑦ, ᐊᕙᑎᓕᕆᓂᕐᒥᑦ ᐃᓕᓐᓂᐊᖅᑎᑦᓯᔨᒥᑦ 
ᖃᐅᔨᒪᑕᕐᒥᑦ ᐃᖅᑲᓇᐃᔮᑦᓴᒥᑦ ᓴᖅᑭᑕᐅᔪᖃᓚᐅᖅᑐᖅ ᐊᕙᑎᓕᕆᔨᒃᑯᑦ ᐊᑐᐊᒐᓕᕆᔨᒃᑯᑦ ᐱᓕᕆᕝᕕᖓᓂ, 
ᐊᑑᑎᖃᑦᓯᐊᖅᑐᒥᑦ ᐊᒻᒪᓗ ᐱᓕᕆᖃᑎᖃᕐᓗᑎᒃ ᐃᓄᓕᒫᓂᑦ ᑐᓴᐅᒪᑎᑦᓯᓂᕐᒥᑦ, ᐃᓕᓐᓂᐊᖅᑎᑦᓯᓂᕐᒥᑦ ᐊᒻᒪᓗ 
ᐱᓕᕆᓂᕐᒥᑦ, ᐃᓚᖃᕐᓗᓂ ᐊᔾᔨᒌᙱᑦᑐᓂᑦ ᐃᓕᓐᓂᐊᕈᑎᑦᓴᓂᑦ ᐊᒻᒪᓗ ᐱᓕᕆᐊᖑᔪᓂᑦ ᐅᔾᔨᕈᓱᓕᖅᑎᑦᓯᓂᕐᒥᑦ. 
ᐊᕐᕌᒍᓂᑦ ᑕᓪᓕᒪᓂᑦ, ᑖᓐᓇ ᐃᓂᒋᔭᐅᔪᖅ ᑲᒪᒋᔭᖃᖅᓯᒪᔪᖅ ᓴᖅᑮᓂᕐᒥᑦ ᐊᒥᓱᓂᑦ ᐃᓕᓐᓂᐊᕈᑎᑦᓴᓂᑦ ᓄᓇᕗᒻᒥᐅᓄᑦ 
ᓲᕐᓗ: 

• ᓄᓇᕗᒻᒥ ᐊᖑᓇᓱᑦᑎᓄᑦ ᐃᓕᓐᓂᐊᕈᑎᑦᓴᑦ ᐱᓕᕆᐊᖑᔪᑦ ᐃᓚᖃᖅᑐᑦ ᖃᕋᑕᐅᔭᒃᑯᑦ ᐊᖑᓇᓱᑦᑎᓄᑦ 
ᐃᓕᓐᓂᐊᕈᑎᑦᓴᒥᑦ ᐊᒻᒪᓗ ᐊᖑᓇᓱᑦᑎᓂᑦ ᐃᓕᓐᓂᐊᕈᑕᐅᓲᑦ ᐅᖃᓕᒫᒐᑦ ᐊᒻᒪᓗ ᑕᕐᕆᔮᑦᓴᐃᑦ ᑕᐃᒎᓯᓖᑦ ᓲᕐᓗ 
ᓇᓐᓄᒐᓱᓐᓂᕐᒥᑦ ᐅᑭᐅᒃᑯᑦ, ᓇᑦᑎᕋᓱᓐᓂᕐᒥᑦ ᐅᐱᕐᖓᑦᓵᒃᑯᑦ, ᑐᑦᑐᒐᓱᐊᕐᓂᕐᒥᑦ ᐅᑭᐊᑦᓵᒃᑯᑦ, ᐊᒻᒪᓗ 
ᑑᒐᓕᒐᓱᐊᕐᓂᕐᒥᑦ ᐅᐱᕐᖓᑦᓵᖅ ᐊᐅᔭᒃᑯᓪᓗ.  

• ᐊᕙᑎᓕᕆᓂᕐᒧᑦ ᑐᙵᕕᓕᒃ ᖁᑦᓯᓐᓂᓕᕇᑦᑐᑦ ᐃᑲᔫᑎᑦᓴᑦ ᐅᖃᓕᒫᒐᑦ ᐃᓕᓐᓂᐊᕐᕕᓐᓄᑦ ᑕᐃᒎᓯᓖᑦ ᐊᕙᑎ 
ᑲᒪᒋᑦᓯᐊᖃᑦᑕᖅᑕᕗᑦ, ᐆᒪᔪᕆᐅᕐᓂᕋ, ᐊᓂᕐᓂᐅᑉ ᓱᕈᖃᕐᓂᖓ ᐊᒻᒪᓗ ᒫᓐᓇᒫᖑᔪᒥᑦ ᐱᔭᕇᖅᑕᐅᔪᔪᖅ 
ᑲᔾᔮᕐᓇᖅ: ᑭᓱ ᐱᒻᒪᕆᐅᑎᑦᓯᒻᒪᑦ ᓄᓇᕗᑦ ᒥᕐᖑᐃᖅᓯᕐᕕᖏᓐᓂᒃ. 

ᒫᓐᓇᐅᔪᖅ ᐋᖅᑭᑦᓱᐃᕙᓪᓕᐊᔪᒍᑦ ᓄᓇᕗᒻᒥ ᒥᑭᒋᐊᖅᑎᐅᓂᕐᒧᑦ ᐃᓕᓐᓂᐊᕈᑎᑦᓴᒥᑦ ᐃᑲᔪᖅᓱᓂᖅᓴᐅᓂᕐᒥᑦ 
ᐊᖑᓇᓱᑦᑎᓂᑦ ᐊᒻᒪᓗ ᓂᐱᖁᑎᒋᔭᐅᓂᕐᒥᑦ ᐱᓗᐊᖅᑕᐅᓕᒪᓂᒃᑯᑦ ᒥᖅᑯᓕᓐᓂᐊᕙᑦᑐᓂᑦ ᐱᐅᓯᕆᔭᐅᔪᓄᑦ. 

ᐱᖃᑕᐅᓂᕐᒥᑦ ᐃᓕᓐᓂᐊᕐᓂᕐᒥᑦ, ᑲᑎᒪᓂᕐᒥᑦ ᐊᒻᒪᓗ ᖃᐅᔨᓴᕐᓂᕐᒥᑦ: ᐊᕙᑎᓕᕆᔨᒃᑯᑦ ᑐᕌᒐᖃᖅᓯᒪᔪᑦ 
ᐱᐅᓯᕚᓪᓕᖅᑎᑦᓯᓂᕐᒥᑦ ᑐᓴᐅᒪᖃᑦᑕᐅᑎᓂᕐᒥᑦ ᐊᒻᒪᓗ ᐱᓕᕆᖃᑎᖃᕐᓂᕐᒥᑦ ᑲᑐᔾᔨᖃᑎᒋᔭᐅᔪᓕᒫᓂᑦ. ᐊᒥᓱᓂᑦ 
ᑲᑐᔾᔨᖃᑎᒌᓐᓂᒃᑯᑦ ᑲᑎᒪᓃᑦ ᐊᒻᒪᓗ ᐃᓕᓐᓂᐊᕐᓃᑦ ᐱᕙᓪᓕᐊᕈᑕᐅᓯᒪᔪᑦ ᓄᓇᓕᓐᓂᑦ ᑐᙵᕕᐅᔪᓂᑦ ᐊᐅᓚᑦᓯᓂᕐᒧᑦ 
ᐸᕐᓇᐅᑎᓂᑦ ᐆᒪᔪᓄᑦ, ᐃᓚᒋᓗᓂᒋᑦ ᑎᑳᒍᓪᓖᑦ ᐊᒻᒪ ᔫᓐᔨᐊᓐ ᑐᑦᑐᐃᑦ, ᐊᒃᖤᐃᑦ, ᐊᒻᒪᓗ ᖁᑦᓯᓂᖅᐹᑦ ᑐᑦᑐᖏᑦ. 
ᐅᖃᖃᑎᖃᓲᖑᔪᒍᑦ ᓄᓇᕗᑦ ᑐᙵᕕᒃᑯᓐᓂ, ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᓐᓂᒃ, ᐊᕕᑦᑐᖅᓯᒪᔪᓂᑦ 
ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᓐᓂᒃ, ᐊᒻᒪᓗ ᐃᓐᓇᑐᖃᐃᑦ ᐅᖃᐅᔾᔪᐃᔨᒃᑯᑦ ᑲᑎᒪᔨᕋᓛᖏᓐᓂᒃ ᐊᑐᖃᓯᐅᑎᓂᕐᒥᑦ 
ᖃᐅᔨᒪᔭᐅᔪᑐᖃᕐᓂᒃ (ᐃᓄᐃᑦ ᖃᐅᔨᒪᔭᑐᖃᖏᑦ) ᐊᒻᒪᓗ ᐃᓄᐃᑦ ᐃᓱᒪᒋᔭᖏᓐᓂᒃ ᓯᕗᓪᓕᐅᔾᔨᓂᕐᒥᑦ, ᐸᕐᓇᐃᓂᕐᒥᑦ, 
ᐊᒻᒪᓗ ᑲᔪᓯᑎᑦᓯᓂᕐᒥᑦ ᖃᐅᔨᓴᕐᓂᕐᒧᑦ ᐊᒻᒪᓗ ᓇᐅᑦᑎᖅᓱᕐᓂᕐᒧᑦ ᐱᒋᐊᕈᑎᑦᓴᓄᑦ. 

ᓄᓇᓕᐅᖃᑎᒌᙱᑦᑐᓂᑦ ᐊᖏᕈᑏᑦ ᐊᒻᒪᓗ ᑲᑐᔾᔨᖃᑎᒌᓐᓃᑦ: ᓄᓇᕗᑦ ᐊᐅᓚᑦᓯᖃᑎᖃᕐᒪᑦ ᐊᒥᓱᓂᑦ ᐊᒥᓲᓂᖏᓐᓂᒃ 
ᐆᒪᔪᓂᑦ ᖃᓂᒋᔭᖏᓐᓂᒃ ᓄᓇᓕᖃᕐᕕᐅᔪᓂᑦ. ᐊᒥᓱᓄᑦ ᐊᖏᕈᑎᓂᑦ ᐊᒻᒪᓗ ᑐᑭᓯᐅᒪᖃᑎᒌᓐᓂᕐᒧᑦ ᐊᖏᖃᑎᒌᒍᑏᑦ 
(MOUs) ᐋᖅᑭᑦᓱᐃᓯᒪᔪᑦ ᐅᕝᕙᓘᓐᓃᑦ ᐱᒋᐊᕈᑕᐅᓯᒪᔪᑦ ᑐᕌᖓᔪᓂᑦ ᒐᕙᒪᓂᑦ ᐅᕝᕙᓘᓐᓃᑦ ᐊᐅᓚᑦᓯᓂᕐᒧᑦ 
ᑲᑐᔾᔨᖃᑎᒌᓂᑦ. ᑖᒃᑯᐊ ᐃᓚᖃᖅᑐᑦ ᑐᑭᓯᐅᒪᖃᑎᒌᓐᓂᕐᒧᑦ ᐊᖏᖃᑎᒌᒍᑎᓂᑦ ᐋᖅᑭᑦᓯᓯᒪᔪᖅ ᑖᑦᓱᒥᖓ ᑲᓇᑕ-ᐊᑯᑭᑦᑐᑦ 
ᑲᑐᔾᔨᖃᑎᒌᑦᑐᑦ ᑲᒥᓯᓐ ᓇᓄᕐᓄᑦ, ᑖᒃᑯᐊᓗ ᓄᓇᖅᑲᑎᒌᖑᖏᑦᑐᑦ ᐊᖏᕈᑏᑦ ᑖᒃᑯᓄᖓ ᓄᓇᕗᑦ ᒐᕙᒪᒃᑯᑦ ᐊᒻᒪᓗ 
ᓄᓇᑦᓯᐊᕐᒥ ᒐᕙᒪᒃᑯᑦ (GNWT) ᑐᑦᑐᓂᑦ ᐊᒻᒪᓗ ᓇᓄᕐᓂᑦ ᐊᐅᓚᑦᓯᓂᕐᒧᑦ, ᐊᒻᒪᓗ ᑖᒃᑯᓄᖓ ᓄᓇᕗᑦ ᐊᒻᒪᓗ ᑖᒃᑯᐊ 
ᑎᕝᔭᓕᐅᑉ ᐊᒻᒪᓗ ᖃᒪᓂᕐᔪᐊᖅ ᑐᑦᑐᖏᓐᓄᑦ ᐊᐅᓚᑦᓯᓂᕐᒧᑦ ᑲᑎᒪᔨᖏᓐᓂᒃ (BQCMB). 

ᐊᑦᓱᕉᑕᐅᔪᑦ  

ᑲᑐᔾᔨᖃᑎᒋᔭᐅᔪᓕᒫᑦ ᐊᐅᓚᑦᓯᖃᑎᒌᓐᓂᕐᒧᑦ ᐋᖅᑭᑦᓱᖅᓯᒪᔪᒥᑦ ᐊᑦᓱᕉᑎᖃᓲᑦ ᑎᑭᐅᑎᒐᓱᐊᕐᓂᕐᒥᑦ ᐱᓇᓱᐊᖅᑕᒥᓂ. 
ᑕᐃᒪᐃᒻᒥᔪᖅ ᓄᓇᕗᒻᒥ, ᐊᔾᔨᒌᖏᑦᑐᑦ ᐊᐅᓚᑦᓯᖃᑎᒌᓐᓂᕐᒧ ᑲᑐᔾᔨᖃᑎᒋᔭᐅᔪᑦ, ᐊᑐᓂ ᓇᒻᒥᓂᖅ ᐃᓱᒪᒋᔭᓖᑦ ᐊᒻᒪᓗ 
ᑐᕌᒐᑦᓴᓖᑦ, ᑲᑐᔾᔨᖃᑎᒌᔭᕆᐊᓖᑦ ᐊᔾᔨᒌᙱᓐᓂᖃᑲᐃᓐᓇᕋᓗᐊᖅᑎᓪᓗᒋᑦ. ᑮᓇᐅᔭᓕᕆᓂᕐᒧᑦ ᓄᖅᑲᖓᐅᑎᐅᔪᓐᓇᖅᑐᑦ 
ᐊᒻᒪᓗ ᑭᓪᓕᖃᖅᑐᒥᑦ ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑦᓱᕉᑕᐅᒻᒥᔪᑦ ᐱᖃᑕᐅᓂᖏᓐᓂᒃ ᐃᓚᖏᓐᓂᒃ ᑲᑐᔾᔨᖃᑎᒌᖑᔪᓂᑦ 
ᐊᒻᒪᓗ ᐊᐅᓚᑦᓯᖃᑎᒌᓐᓂᕐᒧ ᑲᑐᔾᔨᖃᑎᒋᔭᐅᔪᓂᑦ. ᐊᓯᔾᔨᖅᐸᓪᓕᐊᔪᒥᑦ ᐊᕙᑎᒥᑦ, ᐱᑕᖃᒃᑲᓐᓂᕆᐊᓕᒃ ᖃᐅᔨᓴᕐᓂᕐᒥᑦ 
ᐊᒻᒪᓗ ᓇᐅᑦᑎᖅᓱᕐᓂᕐᒥᑦ, ᐊᒥᒐᓗᐊᖅᐸᑦᑐᑎᒃ ᑮᓇᐅᔭᕐᓂᒃ ᐊᒻᒪᓗ ᐃᖅᑲᓇᐃᔭᖅᑎᓂᑦ. ᑕᐃᒪᐃᒃᑲᓗᐊᖅᑎᓪᓗᒍ ᑖᒃᑯᐊ 
ᐊᕝᕕᐊᕈᑕᐅᔪᑦ, ᐱᓕᕆᑎᒌᓐᓇᓱᓚᐅᖅᑐᑦ ᑲᑐᔾᔨᖃᑎᒋᔭᐅᔪᑦ ᓯᕗᒧᐊᖅᑎᑦᓯᓂᕐᒥᑦ ᐱᒻᒪᕆᐅᔪᓂᑦ ᐃᓱᒫᓗᒋᔭᐅᔪᓂᑦ. 

ᑲᒪᒋᔭᖃᕐᓂᕐᒥᑦ ᑐᑭᓯᓂᕐᓗᑦᑕᐅᓂᖓᓂ ᖃᐅᔨᒪᔭᐅᔪᑐᖃᐃᑦ (ᐃᓄᐃᑦ ᖃᐅᔨᒪᔭᑐᖃᖏᑦ) ᐊᒻᒪᓗ ᑭᓱᑐᐃᓐᓇᕐᓂᒃ 
ᖃᐅᔨᓴᕐᓂᕐᒥᑦ ᐊᑕᐅᑦᓯᒃᑰᕈᓐᓇᙱᓐᓂᖏᓐᓂᒃ, ᐅᕝᕙᓘᓐᓃᑦ ᑭᓪᓕᓯᓂᐊᖅᑕᐅᓯᒪᔪᑦ ᖃᐅᔨᓴᕐᓃᑦ ᐊᑐᖅᑕᐅᖔᕋᓱᐊᖅᑐᑦ 
ᐅᕝᕙᓘᓐᓃᑦ ᐲᖅᓯᓗᑎ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ, ᐱᒻᒪᕆᐅᕗᖅ. ᐃᓚᒃᑲᓐᓂᕐᓗᒍ, ᑐᑭᓯᒐᓱᐊᕐᓂᕐᒥᑦ ᐊᒻᒪᓗ 
ᐊᓂᒍᐃᑎᑦᓯᓂᕐᒥᑦ ᐃᓱᒪᒋᔭᐅᔪᓂᑦ ᐅᕝᕙᓘᓐᓃᑦ ᑕᐃᒪᐃᓪᓚᕆᑦᑐᓂᑦ ᐊᔾᔨᒌᙱᓐᓂᐅᔪᓂᑦ ᑲᓇᑕᒥ/ᓄᓇᕐᔪᐊᕐᒥᑦ 
ᒪᓕᒋᐊᓕᓐᓂᒃ ᐊᒻᒪᓗ ᓄᓇᓕᓐᓂᑦ ᐱᔭᐅᒍᒪᔪᓂᑦ ᑐᐊᕕᖅᑎᑦᓯᒍᓐᓇᑐᐃᓐᓇᕆᐊᓕᒃ ᐃᓱᒪᓕᐅᕆᓂᕐᒥᑦ ᐊᒻᒪᓗ 
ᐊᑐᓕᕐᓂᕐᒥᑦ ᐊᖏᓂᖅᓴᒥᑦ ᐊᖏᖅᓯᒪᓂᕐᒥᑦ ᑖᒃᑯᓂᖓ ᐃᓱᒪᓕᐅᖅᑕᐅᔪᓂᑦ ᓄᓇᕗᑦ ᓯᓚᑖᓂ. ᐊᑦᓱᕈᖅᑐᑦ 

ᐱᐅᓯᕚᓪᓕᖅᑎᑦᓯᓂᕐᒥᑦ ᐅᖃᖃᑎᒌᓐᓂᐅᔪᒥᑦ ᐊᒻᒪᓗ ᑲᑐᔾᔨᖃᑎᒌᓐᓂᐅᔪᒥᑦ ᓴᓇᔪᓕᕆᔨᓂᑦ ᐊᒻᒪᓗ ᐆᒪᔪᓕᕆᓂᕐᒧᑦ 
ᐊᐅᓚᑦᓯᖃᑎᒌᖑᔪᓂᑦ ᑕᐃᒪᐃᒋᐊᓖᑦ ᓯᕗᒧᑎᑦᓯᓂᖅᓴᐅᓂᕐᒥᑦ ᓄᓇᕗᒻᒥ ᑐᕌᒐᕆᔭᐅᔪᓂᑦ. 

 

ᐊᑦᑐᖅᑕᐅᔪᑏᑦ ᓄᕙᒡᔪᐊᕐᓇᖅ-19 ᐊᒻᒪᓗ ᐆᒪᔪᓕᕆᓂᕐᒧᑦ ᖃᐅᔨᓴᕐᓂᕐᒥᑦ  

ᓄᓇᕗᑦ ᒐᕙᒪᒃᑯᑦ ᐊᑦᑐᖅᑕᐅᔪᔪᑦ ᓄᓇᕐᔪᐊᕐᒥᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑲᑐᔾᔨᖃᑎᒌᑦ (WHO) 
ᓇᓗᓇᐃᖅᓯᑎᓪᓗᒋᑦ ᓄᕙᒡᔪᐊᕐᓇᖅ 2019 (COVID-19) ᐃᓄᓕᒫᓄᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᑐᐊᕕᕐᓇᖅᑐᒋᔭᐅᓪᓗᓂ ᓄᓇᕐᔪᐊᕐᒥᑦ ᐃᓱᒫᓗᒋᔭᐅᓪᓗᓂ ᔮᓐᓄᐊᓕ 2020-ᒥᑦ; ᓯᐊᕈᒋᐊᖅ ᑕᒪᓐᓇ ᓄᓇᕐᔪᐊᕐᒥᑦ 
ᓄᕙᔾᔪᐊᓕᓚᐅᖅᑐᑦ, ᑕᒫᓂᐸᓗᑦ 767 ᒥᓕᐊᓐᓂᒃ ᓄᕙᔾᔪᐊᖅᑐᖃᖅᓱᓂ ᐊᒻᒪᓗ 6.9 ᒥᓕᐊᓐ ᑐᖁᓪᓗᑎᒃ ᓄᓇᕐᔪᐊᕐᒥᑦ. 
ᐊᒥᓱᓂᑦ ᐱᓕᕆᓂᕐᒧᑦ ᓄᖅᑲᖓᕈᑕᐅᔪᑦ ᐊᒻᒪᓗ ᐊᔾᔨᒌᖏᑦᑐᑦ ᐊᐅᓚᑦᓯᓂᕐᒧᑦ ᓄᖅᑲᖓᕈᑕᐅᔪᓂᑦ, ᓲᕐᓗ ᐊᖏᕐᕋᖅᓯᒪᓗᓂ 
ᐋᖅᑭᑦᓱᖅᓯᒪᔪᓂᑦ, ᓄᕙᔾᔪᐊᕐᓇᖅᑎᓪᓗᒍ. ᑕᒪᓐᓇ ᐱᔾᔪᑎᖃᓕᓚᐅᖅᑐᖅ ᓄᖅᑲᖅᑎᑦᓯᓂᕐᒥᑦ ᐅᕝᕙᓘᓐᓃᑦ 
ᐅᖓᕝᕙᕆᐊᖅᑎᑦᓯᓂᕐᒥᑦ ᐊᒥᓱᓂᑦ ᖃᐅᔨᓴᕐᓂᕐᒧᑦ ᐱᓕᕆᐊᑦᓴᓂᑦ ᐊᒻᒪᓗ ᐅᓯᐅᔨᓂᕐᒥᑦ ᓯᓚᑖᓂᙶᖅᑐᒥᑦ ᖃᐅᔨᓴᕐᓂᕐᒧᑦ 
ᑮᓇᐅᔭᕐᓂᒃ. 2020-ᒥᑦ, ᑕᒫᓂᐸᓗᒃ $600,000-ᓂᒃ ᑮᓇᐅᔭᕐᓂᒃ ᐊᓯᐅᔨᓚᐅᖅᑐᑦ ᑕᐃᑲᙵᑦ ᓄᓇᕗᒻᒥ ᐆᒪᔪᓕᕆᓂᕐᒧᑦ 
ᖃᐅᔨᓴᕐᓂᕐᒧᑦ ᑮᓇᐅᔭᕐᓂᒃ. ᖃᐅᔨᓴᕐᓂᕐᒧᑦ ᐱᓕᕆᐊᑦᓴᑦ ᓇᓗᓇᐃᖅᑕᐅᔪᑦ ᓯᕗᓪᓕᐅᔾᔭᐅᒋᐊᖃᕐᓂᕐᒥᑦ ᓄᓇᓕᓐᓄᑦ 
ᐊᒻᒪᓗ ᐊᕙᑎᓕᕆᔨᒃᑯᓐᓄᑦ ᐅᖓᕐᕙᕆᐊᖅᑕᐅᔪᔪᑦ ᑭᖑᓂᐊᒍᑦ ᐊᕐᕌᒍᓄᑦ, ᐱᔾᔪᑎᖃᖅᓱᑎᒃ ᑮᓇᐅᔭᕐᓂᒃ ᐊᑐᐃᓐᓇᐅᔪᓂᑦ. 

ᓄᕙᒡᔪᐊᕐᓇᖅ-19 ᐊᑦᑐᐃᓚᐅᕐᒥᔪᖅ ᐱᓕᕆᖃᑎᖃᕈᓐᓇᑦᑎᓐᓂᒃ ᐊᒻᒪᓗ ᐅᖃᖃᑎᖃᕐᓂᕐᒥᑦ ᐆᒪᔪᕐᓂᐊᖅᑎᒃᑯᑦ 
ᑲᑐᔾᔨᖃᑎᒌᖏᓐᓂᒃ ᐊᓯᖏᓪᓗ ᐊᐅᓚᑦᓯᖃᑎᒌᓐᓂᕐᒧ ᑲᑐᔾᔨᖃᑎᒋᔭᐅᔪᑦ. ᐅᐸᒍᑎᓯᒪᓪᓗᑎᒃ ᖃᐅᔨᓴᕐᓂᕐᒥᑦ ᐊᒻᒪᓗ 
ᓄᓇᓕᓐᓄᑦ ᐳᓚᕋᕐᓂᖏᑦ ᑭᓪᓕᖃᖅᑎᑕᐅᓚᐅᖅᑐᑦ ᓄᕙᔾᔪᐊᖅᑎᓪᓗᒋᑦ. ᐊᑐᓚᐅᖅᑐᒍᑦ ᐊᒥᒎᖔᕈᑎᓂᑦ ᐱᓕᕆᔾᔪᓯᕐᓂᒃ, 
ᓲᕐᓗ ᐅᖄᓚᐅᑎᒃᑯᑦ ᑲᑎᒪᑎᑦᓯᓂᕐᒥᑦ, ᖃᐅᔨᒪᑦᓯᐊᕆᐊᕐᓂᕐᒥᑦ ᑐᓴᐅᒪᖃᑦᑕᐅᑎᑦᓯᐊᕐᓂᕐᒥᑦ ᐱᒻᒪᕆᐅᔪᓂᑦ 
ᓯᕗᓪᓕᐅᔾᔭᐅᒋᐊᓕᓐᓂᒃ ᐊᑲᐅᙱᓕᐅᕈᑕᐅᔪᓂᑦ ᐊᐅᓚᑦᓯᖃᑎᒌᓐᓂᕐᒧ ᑲᑐᔾᔨᖃᑎᒋᔭᐅᔪᓂᑦ ᓄᕙᔾᔪᐊᕐᓇᖅᑎᓪᓗᒍ. 

ᐱᔾᔪᑎᒋᓪᓗᒍ ᑭᖑᕙᓂᐅᔪᑦ ᓯᕗᓂᐊᒍᑦ ᐋᖅᑭᑦᓱᖅᑕᐅᓯᒪᔪᓂᑦ ᖃᐅᔨᓴᕐᓂᕐᒧᑦ ᖃᖓᒃᑰᕐᓂᖏᓐᓂᒃ, ᐱᓕᕆᕝᕕᐅᔪᖅ 
ᐊᒥᓱᓂᑦ ᐊᕐᕌᒍᓂᑦ ᑭᖑᕙᖓᓕᖅᑐᑦ. ᐅᔾᔨᕈᓱᓪᓗᑕ ᐊᐅᓚᑦᓯᑦᓯᐊᕆᐊᖃᓕᖅᑐᒍᑦ ᖃᐅᔨᓴᕐᓂᕐᒧᑦ ᓯᕗᓪᓕᐅᔾᔨᔭᑦᑎᓐᓂᒃ 
ᓄᖅᑲᖓᕈᑕᐅᔪᓂᑦ ᐊᑐᐃᓐᓇᐅᔪᓂᑦ ᑮᓇᐅᔭᕐᓂᒃ ᐊᒻᒪᓗ ᐱᑕᖃᕈᓐᓇᕐᓂᖓᓄᑦ ᐱᔭᕇᖅᓯᓂᕐᒥᑦ ᑕᒪᒃᑯᓂᖓ 
ᐱᓕᕆᐊᑦᓴᓂᑦ. ᑕᒪᓐᓇ ᐊᑦᓱᕈᖅᑎᑦᓯᓯᒪᔪᖅ ᑎᑭᐅᒪᓂᕐᒥᑦ ᐱᓇᓱᐊᖅᑕᑦᑎᓐᓂᒃ ᐆᒪᔪᓕᕆᓂᕐᒧᑦ ᖃᐅᔨᓴᕐᓂᕐᒥᑦ ᐊᒻᒪᓗ 
ᓇᐅᑦᑎᖅᓱᕐᓂᕐᒥᑦ.  

5. ᖃᐅᔨᓴᕐᓂᕐᒧᑦ ᐊᒻᒪᓗ ᐊᐅᓚᑦᓯᓂᕐᒧᑦ ᐱᒋᐊᕈᑎᑦᓴᑦ ᐊᕕᑦᑐᖅᓯᒪᔪᓂᑦ 
ᐊᒻᒪᓗ ᐆᒪᔪᓂᑦ 

ᐊᕙᑎᓕᕆᔨᒃᑯᑦ ᐆᒪᔪᓂᑦ ᖃᐅᔨᓴᕐᓂᕐᒧᑦ ᐱᓕᕆᕝᕕᖓ ᓄᐊᑦᓯᓲᑦ ᑭᓱᑐᐃᓐᓇᕐᓂᒃ ᖃᐅᔨᓴᕐᓂᕐᒥᑦ ᐊᒻᒪᓗ 
ᖃᐅᔨᒪᔭᐅᔪᑐᖃᕐᓂᒃ (ᐃᓄᐃᑦ ᖃᐅᔨᒪᔭᑐᖃᖏᑦ) ᐆᒪᔪᓐᓂᙶᖅᑐᓂᑦ ᐃᓚᒋᔭᐅᓪᓗᓂ ᑲᑐᔾᔨᖃᑎᒌᓐᓂᒃᑯᑦ 
ᐊᐅᓚᑦᓯᓂᕐᒧᑦ ᐱᓕᕆᔾᔪᓯᐊᓄᑦ ᑐᕌᖅᑐᖅ ᖃᐅᔨᒪᑦᓯᐊᕆᐊᕐᓂᕐᒥᑦ ᐱᓗᐊᖅᑕᐅᓕᒪᓂᒃᑯᑦ ᐆᒪᔪᓂᑦ ᐊᐅᓚᑦᓯᓂᕐᒧᑦ. 
ᐱᖅᑯᓯᑐᖃᒃᑯᑦ ᐱᐅᓯᕆᔭᐅᔪᑦ ᓲᕐᓗ ᐊᖑᓇᓱᓐᓂᖅ, ᒥᑭᒋᐊᕐᓂᖅ, ᐊᒻᒪᓗ ᐃᖃᓪᓕᐊᕐᓂᖅ ᐱᒻᒪᕆᐅᔪᑦ ᓄᓇᕗᒻᒥ 
ᓄᓇᒥᙶᖅᑐᓂᑦ ᑮᓇᐅᔾᔭᓴᓐᓂᕐᒧᑦ. ᐃᓄᓕᖅᑕᑦ ᐱᒻᒪᕆᐊᓘᒻᒪᑕ ᐊᒥᓱᓄᑦ ᓄᓇᕗᒻᒥᐅᑕᓄᑦ ᐊᒻᒪᓗ ᐊᖑᓇᓱᓐᓂᕐᒧᑦ 
ᖃᓄᐃᓕᐅᕈᑏᑦ ᐱᒻᒪᕆᐅᖃᑕᐅᔪᑦ ᐃᓕᖅᑯᓯᕐᒧᑦ, ᐃᓅᓯᕐᒧᑦ, ᐊᒻᒪᓗ ᑮᓇᐅᔾᔭᓴᓐᓂᕐᒧᑦ ᖃᓄᐃᓕᐅᕈᑎᓂᑦ ᐃᓄᐃᑦ 
ᐃᓅᓯᖏᓐᓂᒃ. 

ᐅᑭᐅᖅᑕᖅᑐᒥᑦ, ᑲᓇᑕᒥ, ᐊᒻᒪᓗ ᓄᓇᕐᔪᐊᕐᒥᑦ ᐆᒪᔪᓕᕆᓂᕐᒧᑦ ᓈᓴᐅᑏᑦ ᖃᐅᔨᓇᖅᑐᑦ ᐊᑦᓱᕉᑕᐅᔪᓂᑦ ᓴᐳᔾᔨᓂᕐᒥᑦ 
ᐅᑭᐅᖅᑕᖅᑐᒥᑦ ᐆᒪᔪᖃᕐᕕᐅᔪᓂᑦ ᐋᖅᑭᑦᓱᐃᓂᕐᒥᑦ ᓄᑖᓂᑦ ᓴᐳᔾᔨᕕᓐᓂᑦ ᐃᓂᐅᔪᓂᑦ (ᓲᕐᓗ ᑐᕙᐃᔪᐃᑦᑐᖅ ᐃᒪᕕᒻᒥ 
ᓴᐳᒻᒥᔅᓯᕕᐅᔪᖅ ᐃᓂᖓ, ᑲᓇᑕᒥ ᐃᒪᕕᒻᒥ ᓴᐳᒻᒥᔅᓯᕕᐅᔪᖅ ᐃᓂᐅᔪᑦ, ᐊᒻᒪᓗ ᐊᒥᓱᓂᑦ ᓂᕆᐅᓇᖅᑐᓂᑦ ᐅᑭᐅᖅᑕᖅᑐᒥᑦ 
ᒥᕐᖑᐃᖅᓯᕐᕕᓐᓂᑦ). ᐱᒍᒪᓂᕆᔭᐅᔪᑦ ᐃᓚᖃᖅᑐᑦ ᕿᓂᕐᓂᕐᒥᑦ ᐊᒻᒪᓗ ᐱᕙᓪᓕᐊᑎᑦᓯᓂᕐᒥᑦ ᐅᔭᕋᓐᓂᐊᕋᑦᓴᓂᑦ ᐊᒻᒪᓗ 
ᐅᖅᓱᐊᓗᑦᓴᓂᑦ ᐊᒻᒪᓗ ᐅᒥᐊᕐᔪᐊᒃᑰᖅᑎᑦᓯᓂᕐᒧᑦ ᐊᖅᑯᑎᑦᓴᓂᑦ. ᓴᖅᑭᑦᑐᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᐃᓚᖃᖅᑐᖅ 
ᒥᑭᓪᓕᒋᐊᖅᑕᐅᓪᓗᓂ ᐊᒻᒪᓗ ᓵᓪᓕᕐᓂᖏᓐᓂᒃ ᐊᐅᔭᒃᑯᑦ ᐅᑭᐅᖅᑕᖅᑐᒥᑦ ᑕᕆᐅᑉ ᓯᑯᖓ, ᒪᑐᐃᖅᓯᔪᖅ 
ᐱᑕᖃᑐᐃᓐᓇᕆᐊᖃᕐᓂᖓᓂ ᐊᒥᓲᓂᖅᓴᓂᑦ ᐊᒻᒪᓗ ᐊᑯᓂᐅᔪᒥᑦ ᓄᓇᒥᑦ ᐊᒻᒪᓗ ᑎᕆᐊᕐᒥᑦ ᐃᖏᕐᕋᕕᐅᒍᓐᓇᖅᑐᓂᑦ 
ᐊᖅᑯᓂᑎᑦ ᐲᔭᐃᓂᕐᒥᑦ ᐅᔭᕋᓐᓂᐊᕋᑦᓴᓂᑦ ᐊᒻᒪᓗ ᐆᒻᒪᖅᑯᑎᑦᓴᓂᑦ. ᑐᑦᓯᕌᖑᓯᒪᔪᑦ ᓄᓇᒥ ᐊᑐᕐᓂᕐᒥᑦ ᖃᓄᐃᓕᐅᕈᑏᑦ 
ᐊᑦᑐᐃᓂᕐᓗᒍᓐᓇᖅᑐᑦ ᐆᒪᔪᐃᑦ ᐊᒥᓲᓂᖏᓐᓂᒃ ᐊᒻᒪᓗ ᐊᖑᓇᓱᑦᑕᐅᓂᖏᓐᓂᒃ ᐊᑦᓱᕈᖅᑎᑦᓯᓗᑎᒃ ᓄᓇᕗᒻᒥ ᓄᓇᒥ 
ᐆᒪᔪᓂᑦ ᐊᔾᔨᒌᙱᑦᑐᓂᑦ. ᐱᔾᔪᑎᒋᓪᓗᒍ ᐅᖓᓯᓐᓂᖓ, ᓯᓚᐅᑉ ᖃᓄᑦᑑᓂᖓ, ᐊᒻᒪᓗ ᐊᑭᑐᓂᖓᓄᑦ ᖃᐅᔨᓴᕐᓂᕐᒧᑦ 
ᐊᑭᓂᖏᑦ, ᐊᒥᓱᓂᑦ ᐆᒪᔪᓕᕆᓂᕐᒧᑦ ᑐᑭᓯᒋᐊᕈᑎᑦᓴᓂᑦ ᐊᒥᒐᖅᑐᖃᖅᑐᖅ. ᐆᒪᔪᓕᕆᓂᕐᒧᑦ ᖃᐅᔨᓴᕐᓂᕐᒥᑦ ᐊᒻᒪᓗ 
ᐊᐅᓚᑦᓯᓂᕐᒧᑦ ᓯᕗᓪᓕᐅᔾᔭᐅᔭᕆᐊᓖᑦ ᐱᔾᔪᑎᓖᑦ ᓄᓇᕗᑦ ᒐᕙᒪᒃᑯᑦ (ᐊᕙᑎᓕᕆᔨᒃᑯᑦ) ᐱᔭᑦᓴᕆᔭᖏᓐᓂᒃ 
ᓇᓗᓇᐃᖅᑕᐅᓯᒪᔪᑦ ᓄᓇᕗᒻᒥ ᐊᖏᕈᑎᒥ, ᓄᓇᓕᒻᒥ ᐃᓱᒫᓗᒋᔭᐅᔪᑦ, ᐊᒻᒪᓗ ᐊᑲᐅᙱᓕᐅᕈᑕᐅᕙᓪᓕᐊᔪᑦ. 
ᐆᒪᔪᓕᕆᓂᕐᒧᑦ ᖃᐅᔨᓴᕐᓂᕐᒥᑦ ᓯᕗᓪᓕᐅᔾᔭᐅᔭᕆᐊᓖᑦ ᐊᕐᕌᒍᑕᒫᖑᕙᑦᑐᑦ ᐃᓚᒋᔭᐅᓪᓗᑎᒃ ᑮᓇᐅᔭᐃᑦ ᐊᑐᖅᑐᑦᓴᐃᑦ 
ᐸᕐᓇᑕᐅᓂᖏᓐᓄᑦ.  

5.1 ᕿᑭᖅᑖᓗᒻᒥ ᖃᐅᔨᓴᕐᓂᕐᒧᑦ ᐊᒻᒪᓗ ᐊᐅᓚᑦᓯᓂᕐᒧᑦ ᐱᒋᐊᕈᑎᑦᓴᑦ 

ᕿᑭᖅᑖᓗᒃ ᐊᕕᑦᑐᖅᓯᒪᓂᖓ, ᐊᖏᓂᓕᒃ 1,040,418 ᑭᓛᒥᑕ², ᐊᖏᓂᖅᐹᖑᔪᑦ ᓄᓇᕗᒻᒥ ᐊᒻᒪᓗ ᓇᑉᐸᓪᓗᐊᖏᑦ 
ᓄᓇᕗᒻᒥᐅᑕᑦ ᑖᕙᓃᑦᑐᑦ. ᐃᓚᖃᖅᑐᖅ 8-ᓂᒃ 13-ᖑᔪᓂᑦ ᓄᓇᓕᐅᔪᓂᑦ ᕿᑭᖅᑖᓗᒻᒥ. ᕿᑭᖅᑖᓗᒃ ᐃᓛᒃᑰᖓᓗᓂ 
ᐊᖏᓂᖃᖅᑐᖅ ᐅᖓᑖᓄᑦ 500,000 ᑭᓛᒥᑕ², ᑭᒡᒐᖅᑐᐃᔪᖅ ᓇᑉᐸᓪᓗᐊᐸᓗᖓᓂ ᐊᕕᑦᑐᖅᓯᒪᓂᖓᑕ ᓄᓇᖓᑕ 
ᐊᖏᓂᖓᓂ. ᐊᕕᑦᑐᖅᓯᒪᔪᖅ ᐅᖓᓯᓐᓂᖃᖅᑐᖅ ᕿᑭᖅᑕᓂᑦ ᔭᐃᒻᔅ ᐸᐃᒥᑦ ᓂᒋᐊᓂ ᐅᐊᓐᓇᖓᓄᑦ ᐊᐅᓱᐃᑦᑑᑉ 
ᐅᐊᓐᓇᖓᓂ ᕿᑭᖅᑖᓗᒻᒧᑦ. ᑭᑭᑕᐅᓗᓂ ᐃᓗᐃᓪᓕᖅ, ᐊᕕᑦᑐᖅᓯᒪᓂᓕᒫᖓ ᐃᓚᖃᖅᑐᖅ ᕿᑭᖅᑕᓂᑦ ᐅᑭᐅᖅᑕᖅᑐᒥᑦ 
ᕿᑭᖅᑕᕋᓛᖑᔪᓂᑦ. ᐅᑭᐅᖅᑕᖅᑐᒥᑦ ᕿᑭᖅᑕᒐᓛᑦ ᐊᔾᔨᒌᙱᑦᑐᓂᑦ ᐆᒪᔪᖃᖅᑐᑦ.  

ᑐᑦᑐ (Rangifer tarandus) ᐱᕐᔪᐊᖑᔪᑦ, ᐱᒻᒪᕆᐅᒋᔭᐅᔪᑦ ᓄᓇᒦᓲᑦ ᐆᒪᔪᐃᑦ ᓂᕿᑦᓯᐊᕙᓖᑦ ᐊᒻᒪᓗ ᐃᓕᖅᑯᓯᕐᒧᑦ 
ᐱᒻᒪᕆᐅᒋᔭᐅᔪᑦ ᐃᓄᐃᑦ ᓄᓇᓕᖏᓐᓄᑦ. ᑕᐃᑲᓂ ᐅᑭᐅᖅᑕᖅᑐᒥᑦ ᕿᑭᖅᑕᒐᓛᓂᑦ, ᒪᕐᕉᓐᓂᒃ ᐆᒪᔪᓂᑦ ᐊᕕᑦᑐᖅᓯᒪᔪᓂᑦ 
ᐱᑕᖃᖅᑐᖅ: ᖁᑦᓯᓂᖅᐹᑦ ᑐᑦᑐᖏᑦ (Rangifer tarandus groenlandicus x pearyi), ᑎᑎᕋᖅᓯᒪᔪᑦ 
ᐅᓗᕆᐊᓇᖅᑐᒦᑦᑐᑦ ᐊᑖᒍᑦ ᒐᕙᒪᑐᖃᒃᑯᑦ ᐆᒪᔪᐃᑦ ᐅᓗᕆᐊᓇᖅᑐᒦᑦᑐᓂᑦ ᐱᖁᔭᖅ ᑕᐃᑲᓂ ᕕᕝᕗᐊᓕ 2023-ᒥᑦ) 
ᐊᒻᒪᓗ ᓇᐹᖅᑐᖃᙱᑦᑐᕐᒥᐅᑕᐃᑦ ᑐᑦᑐᐃᑦ (Rangifer tarandus groenlandicus, ᖃᐅᔨᓴᖅᑕᐅᔪᑦ 

ᐅᓗᕆᐊᓇᖅᑐᒦᑦᑐᑦ ᑖᒃᑯᓄᖓ ᑲᑎᒪᔨᕋᓛᑦ ᖃᓄᐃᓕᖓᓂᖏᓐᓂᒃ ᐅᓗᕆᐊᓇᖅᑐᒦᑦᑐᓄᑦ ᐆᒪᔪᓄᑦ ᑲᓇᑕᒥ 
(COSEWIC) ᓄᕕᐱᕆ 2016-ᒥᑦ). ᖁᑦᑎᑦᑐᒥ ᕿᑭᖅᑕᐃᑦ ᐊᖏᕐᕋᕆᔭᐅᒻᒥᔪᑦ ᐅᒥᒻᒪᓄᑦ (Ovibos moschatus). 

 

5.1.1 ᕿᑭᖅᑖᓗᒻᒥ ᖃᐅᔨᓴᕐᓂᖅ ᐊᒻᒪᓗ ᐊᐅᓚᑦᓯᓂᕐᒧᑦ ᐱᓕᕆᐊᖑᔪᑦ 

ᕿᑭᖅᑖᓗᒻᒥ ᐅᐱᕐᖓᑦᓵᒃᑯᑦ ᖃᓄᐃᓕᖓᓂᖏᑦ 

ᑕᐃᒪᙵᓂ 2014-ᒥᑦ ᖃᐅᔨᓴᕈᑎᒥᑦ ᐊᕙᑎᓕᕆᔨᒃᑯᑦ ᐱᓕᕆᓯᒪᔪᑦ ᐅᑭᐊᑦᓵᒃᑯᑦ ᐊᒻᒪᓗ/ᐅᕝᕙᓘᓐᓃᑦ ᐅᐱᕐᖓᑦᓵᒃᑯᑦ 
ᖃᖓᑕᔪᒃᑯᑦ ᖃᓄᐃᓕᖓᓂᖏᓐᓄᑦ ᖃᐅᔨᓴᕈᑎᓂᑦ ᐊᕐᕌᒍᑕᒫᑦ ᑕᐃᑲᙵᑦ 2015-ᒥᑦ ᑕᐃᑲᖓ 2023-ᒧᑦ, ᑭᑭᓪᓗᒍ 
ᑖᓐᓇ ᐅᐱᕐᖓᑦᓵᖓᓂ 2020-ᒥᑦ, ᓇᐅᑦᑎᖅᓱᕐᓂᕐᒧᑦ ᑖᒃᑯᓂᖓ ᕿᑐᕐᖏᐅᕐᓂᖏᑦ ᐊᒻᒪᓗ ᐊᒥᓲᓂᖏᑦ ᑐᑦᑐᓂᑦ 
ᕿᑭᖅᑖᓗᓕᒫᒥᑦ. ᑖᒃᑯᐊ ᓇᐅᑦᑎᖅᓱᕐᓂᕐᒧᑦ ᐊᑦᓱᕉᑕᐅᔪᑦ ᑐᕌᖅᑐᑦ ᒪᑯᓄᖓ ᑐᕌᒐᕆᔭᐅᔪᓄᑦ: 

1) ᓇᓚᐅᑦᑖᖅᑕᐅᔪᑦ ᑲᑎᓕᒫᖅᑐᒋᑦ ᖃᓄᐃᓕᖓᓂᖏᑦ ᐊᕕᑦᑐᖅᓯᒪᔪᓄᑦ ᑲᑎᙵᔪᓄᑦ, ᐃᓚᒋᓗᓂᒋᑦ ᕿᑭᖅᑖᓘᑉ 
ᐅᐊᖕᓇᖓᓂ ᑲᑎᙵᔪᑦ, ᕿᑭᖅᑖᓘᑉ ᓂᒋᐊᓂ ᑲᑎᙵᔪᑦ, ᐊᒻᒪᓗ ᕿᑭᖅᑖᓘᑉ ᕿᑎᐊᓂ, ᓲᕐᓗ 
ᖃᑦᓯᐅᓚᐅᖅᑲᑦ ᐊᒥᓲᓂᖏᑦ ᐊᖑᓴᕐᓗᑦ, ᐸᓐᓃᑦ, ᐊᕐᓇᕐᓗᐃᑦ, ᐃᓅᕋᑖᑦ, ᐊᒻᒪᓗ ᓄᕐᕋᐃᑦ.  

2) ᓇᓚᐅᑦᑖᖅᑕᐅᔪᑦ ᐊᖅᑯᑎᒋᔭᐅᔪᖅ ᐃᓂᐅᔪᒥᑦ ᐊᒥᓲᓂᖅᓴᐅᓕᓲᑦ ᐱᖓᓱᓪᓗᐊᑕᕐᓂᒃ ᑲᑎᙵᔪᓂᑦ ᕿᑭᖅᑖᓗᒃ 
ᑐᑦᑐᖏᑦ ᑲᑎᙵᔪᓂᑦ ᑐᙵᕕᒋᓗᒋᑦ ᓇᒦᓐᓂᖏᓐᓂᒃ ᖃᓄᐃᓕᖓᓂᖏᓐᓂᒃ. ᐊᑐᕐᓗᒋᑦ ᐅᐱᕐᖓᑦᓵᖅᓯᐅᑏᑦ 
ᖃᐅᔨᔭᐅᓯᒪᔪᑦ, ᓇᓗᓇᐃᖅᓯᓂᕐᒥᑦ ᑕᑯᖃᓯᐅᑎᓗᒋᑦ ᐅᑭᐊᑦᓵᒃᑯᑦ ᐋᖅᑭᑦᓱᖅᓯᒪᔪᓂᑦ ᖃᐅᔨᔭᐅᓚᐅᖅᑐᓂᑦ, 
ᐊᒻᒪᓗ ᑕᐃᒪᐃᒍᓐᓇᖅᑎᓪᓗᒍ, ᐊᔾᔨᐸᓗᖏᑦ ᓄᓇᒥ ᐅᑮᕖᑦ ᓇᐹᖅᑐᖃᙱᑦᑐᕐᒥᐅᑕᕐᓄᑦ ᐊᕕᑦᑐᖅᓯᒪᔪᓄᑦ 
ᑲᑎᙵᔪᓄᑦ ᓇᓗᓇᐃᒃᑯᑕᑕᖃᕈᓂ ᓄᕐᕆᐅᕐᓂᖏᓐᓂᒃ (ᐆᑦᑑᖅᑕᐅᓲᖅ ᓄᕐᕋᐃᑦ ᐊᑐᓂ 100 ᐊᕐᓇᕐᓗᐃᑦ) 
ᐊᒥᓱᕈᕆᐊᕋᔭᖅᑐᑦ ᐅᕝᕙᓘᓐᓃᑦ ᐊᒥᓲᙱᓐᓂᖅᓴᐅᓗᑎ ᐊᒥᓲᓂᖏᓐᓄᑦ ᖃᓄᐃᑉᐸᓪᓕᐊᔪᓂᑦ.  

3) ᓇᐅᑦᑎᖅᓱᕐᓗᒋᑦ ᖃᑦᓯᐅᓂᖏᑦ ᐸᓐᓃᑦ ᐊᒥᓲᓂᖏᓐᓂᒃ ᖃᐅᔨᒪᑦᓯᐊᕆᐊᕐᓂᕐᒥᑦ ᐸᓐᓂᑐᐊᓂᑦ 
ᐊᖑᓇᓱᒋᐊᖃᕐᓂᖏᑦ ᐊᒥᓲᙱᓐᓂᖅᓴᐅᑎᑦᓯᓕᖏᒃᑲᓗᐊᕐᒪᖔᖅ ᐸᓐᓂᓂᑦ ᐅᓚᕕᓴᐃᕋᔭᖅᑐᒥᑦ 
ᕿᑐᕐᖏᐅᕐᓂᖏᓐᓂᒃ (ᓄᓕᐊᕐᓂᕐᒥᑦ) ᑲᔪᓯᓂᖃᖅᑐᒥᑦ.  

4) ᓴᓇᓗᑎᑦ ᑐᖅᑯᓯᒪᔪᒃᑯᕕᒻᒥᑦ ᓇᓚᐅᑦᑖᖅᑕᐅᓪᓗᑎᒃ ᕿᑐᕐᖏᐅᖅᐸᓪᓕᐊᓂᖏᑦ ᖃᓄᐃᑉᐸᓪᓕᐊᓂᖓᓂ 
ᐊᔾᔨᒌᙱᑦᑐᓂᑦ ᐆᑦᑑᑎᖃᕐᓗᑎ, ᑐᙵᕕᐅᓗᓂ ᐊᒥᓲᓂᖏᓐᓄᑦ ᖃᓄᐃᑉᐸᓪᓕᐊᔪᓂᑦ.  

5) ᐊᑐᐃᓐᓇᑎᑦᓯᓂᕐᒥᑦ ᑐᑭᓯᒋᐊᕈᑎᑦᓴᓂᑦ ᐊᐅᓚᑦᓯᓂᕐᒧᑦ ᖃᓄᐃᓕᐅᕆᐅᕈᑎᓄᑦ (ᐃᓚᒋᓗᓂᒋᑦ ᑲᑎᓪᓗᒋᑦ 
ᐊᖑᓇᓱᑦᑕᐅᔪᓐᓇᖅᑐᑦ) ᐊᒻᒪᓗ ᓇᐅᑦᑎᖅᓱᕐᓂᕐᒧᑦ ᐸᕐᓇᐅᑎᓂᑦ ᐊᒻᒪᓗ ᐱᕐᔪᐊᖑᓂᖏᑦ.  

 

ᖃᐅᔨᔭᐅᓚᐅᖅᑐᑦ ᑕᐃᑲᙵᑦ 2019-2022 ᑕᑯᖃᓯᐅᑎᓂᕐᒥᑦ ᖃᐅᔨᓴᕈᑏᑦ ᐅᖃᖅᑐᑦ ᐱᐅᔪᒥᑦ ᕿᑐᕐᖏᐅᓚᐅᖅᑐᑦ 
ᐊᒥᓱᓂᑦ ᖃᐅᔨᓴᕐᕕᐅᔪᓂᑦ ᐃᓂᓂᑦ (ᑎᑎᕋᒃᓯᒪᔪᖅ 5.2 ᐊᑖᓂ) ᓇᓗᓇᐃᖅᓯᔪᑦ ᐃᓅᕋᑖᓂᑦ ᐊᕐᓇᕐᓗᓐᓄᑦ 
ᖃᑦᓯᐅᓂᖏᑦ (ᐃᓅᕋᑖᑦ ᐊᑐᓂ 100 ᐊᕐᓇᕐᓗᐃᑦ) ᓇᓗᓇᐃᖅᓯᓪᓚᕆᑦᑐᑦ ᓈᒻᒪᑦᑐᒥᑦ ᐅᕝᕙᓘᓐᓃᑦ 
ᐊᒥᓱᕈᖅᐸᓪᓕᐊᔪᓂᑦ ᐊᒥᓲᓂᖏᑦ ᓴᖅᑭᔮᖅᑐᖅ ᕿᑭᖅᑕᓕᒫᒥᑦ, ᑕᑯᖃᓯᐅᑎᓗᒍ ᑐᙵᕕᐅᔪᓐᓇᖅᑐᖅ ᓈᓴᐅᑎᖏᑦ 
ᐊᓯᖏᓐᓄᑦ ᐊᒥᓲᓂᖏᓐᓄᑦ.  

ᑎᑎᕋᒃᓯᒪᔪᖅ 5.1. ᖃᑦᓯᐅᓂᖏᑦ ᑕᑯᔭᐅᓯᒪᔪᑦ ᑐᑦᑐᐃᑦ ᓄᓇᒥ ᓇᒦᓐᓂᖏᓐᓂᒃ ᑲᑎᙵᔪᓂᑦ ᕿᑭᖅᑖᓗᒻᒥ ᖃᓄᐃᓕᖓᓂᖏᑦ ᖃᐅᔨᓴᕐᓂᐅᔪᓂᑦ 2015-2018. 

36 33 161

ᐃᓅᕋᑖᑦ/100 ᐊᕐᓇᕐᓗᐃᑦ 71 72 70 77 34

1 351 249 139

32 37 62

222 94 196 120

5 7 37

58 55 19

ᓄᕐᕋᐃᑦ ᑕᑯᔭᐅᓯᒪᔪᑦ ᐱᑕᖃᙱᑦᑐᖅ ᐱᑕᖃᙱᑦᑐᖅ ᐱᑕᖃᙱᑦᑐᖅ ᐱᑕᖃᙱᑦᑐᖅ 10 76

25 22 57 41 39 100

029 ᐱᑕᖃᙱᑦᑐᖅ 42 23

ᐸᓐᓃᑦ ᑕᑯᔭᐅᓯᒪᔪᑦ 76 29 126 46 25

57 75 17

38 40 73204 151 54 126 64 6

106 121 4562 68 57 64 53 600

ᐸᓐᓂᖅ + ᐊᕐᓇᕐᓗᐃᑦ 153 68 315 110 92

38 73 53ᐸᓐᓃᑦ/100 ᐊᕐᓇᕐᓗᐃᑦ 99 74 67 72 37

74 73 234532 373 148 322 184 7

ᖅ

ᓯᒪ

ᐱ
ᔭᕇ

ᖅ
ᑕᐅ

ᓯᒪ
ᙱ

ᑦᑐ
ᖅ

ᐱ
ᔭᕇ

ᖅ
ᑕᐅ

ᓯᒪ
ᙱ

ᑦᑐ
ᖅ

ᐱ
ᔭᕇ

ᖅ
ᑕᐅ

ᓯᒪ
ᙱ

ᑦᑐ
ᖅ

ᐱ
ᔭᕇ

ᖅ
ᑕᐅ

ᓯᒪ
ᙱ

ᑦᑐ
ᖅ

ᐱ
ᔭᕇ

ᖅ
ᑕᐅ

ᓯᒪ

230ᐃᓐᓇᐃᑦ + ᓄᕐᕋᐃᑦ 
ᑕᑯᔭᐅᓯᒪᔪᑦ

ᑲᑎᓪᓗᒋᑦ ᑕᑯᔭᐅᓯᒪᔪᑦ
(ᐃᓅᕋᑖᑦ, ᓄᕐᕋᐃᑦ ᐊᒻᒪᓗ 

ᑎᑎᕋᒃᓯᒪᔪᖅ 5.2. ᖃᑦᓯᐅᓂᖏᑦ ᑕᑯᔭᐅᓯᒪᔪᑦ ᑐᑦᑐᐃᑦ ᓄᓇᒥ ᓇᒦᓐᓂᖏᓐᓂᒃ ᑲᑎᙵᔪᓂᑦ ᕿᑭᖅᑖᓗᒻᒥ ᖃᓄᐃᓕᖓᓂᖏᑦ ᖃᐅᔨᓴᕐᓂᐅᔪᓂᑦ 2019-2022. 
**ᖃᐅᔨᓴᕐᓂᕐᒥᑦ ᐱᔭᕇᖅᓯᓚᐅᙱᑦᑐᑦ 2020-ᒥᑦ ᐱᔾᔪᑎᒋᓪᓗᒍ ᖃᖓᑕᕆᐊᖃᓚᐅᙱᓐᓂᖏᓐᓂᒃ ᓄᕙᒡᔪᐊᕐᓇᖅ-19 ᐱᔾᔪᑕᐅᓪᓗᓂ. 

 

  

ᕿ
ᑭᖅ

ᑖᓘ
ᑉ 
ᕿ
ᑎ
ᐊ
ᓂ
 +

 ᐳ
ᕆ
ᓐᔅ
 ᓵ

ᓗ
ᔅ 
ᕿ
ᑭᖅ

ᑕᖅ

ᕼᐊ
ᓪ 

+ 
ᓚ
ᒃᔅ
 ᓄ

ᓇ

ᕿ
ᑎ
ᐊ
ᓂ

159

324

49

65

130

454

519

ᑲᑎᓪᓗᒋᑦ ᑕᑯᔭᐅᓯᒪᔪᑦ
(ᐃᓅᕋᑖᑦ, ᓄᕐᕋᐃᑦ ᐊᒻᒪᓗ 

ᐃᓐᓇᐃᑦ)
1584 977 379 228 607 192 1734

820 292 241 2023 1196 559

219 731

ᐃᓐᓇᐃᑦ + ᓄᕐᕋᐃᑦ ᑕᑯᔭᐅᓯᒪᔪᑦ 1237 774 308 155 463 137 1355

728 248 219 1811 1080 512

39 280

ᑐᑦᑐᐃᑦ ᑎᒥᖏᑦ ᖃᓄᐃᙱᒃᑲᓗᐊᕐᒪᖔᑦ ᖃᐅᔨᓴᕐᓂᕐᒥᑦ ᐱᓕᕆᐊᖑᔪᖅ 

ᐱᔾᔪᑎᒋᓪᓗᒍ ᐃᓄᓕᒫᑦ ᐊᒻᒪᓗ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᑦ ᐃᓱᒫᓘᑎᖏᓐᓂᒃ ᐱᔾᔪᑎᒋᓪᓗᒍ 
ᐊᑦᑐᖅᑕᐅᔾᔪᑕᐅᑐᐃᓐᓇᕆᐊᓖᑦ ᐱᕙᓪᓕᐊᑎᑦᓯᓂᕐᒥᑦ ᓱᕈᓐᓇᖅᑐᓂᑦ ᖁᑦᓯᖅᑑᓂᖏᓐᓂᒃ ᑐᑦᑐᓂᑦ ᐊᒻᒪᓗ 
ᑐᕌᖓᖃᓯᐅᑎᔪᓂᑦ ᑎᒥᒧᑦ ᐊᑲᐅᙱᓕᐅᕈᑎᓂᑦ, ᐊᕙᑎᓕᕆᔨᒃᑯᑦ ᓴᖅᑮᓚᐅᖅᑐᑦ ᑐᑦᑐᓂᑦ ᖃᓂᒪᖏᒃᑲᓗᐊᕐᒪᖔᑦ 
ᓇᐅᑦᑎᖅᓱᕐᓂᕐᒥᑦ ᐱᓕᕆᐊᖑᔪᒥᑦ ᕿᑭᖅᑖᓗᒻᒥᑦ. ᑎᒥᖏᓐᓂᙶᖅᑐᓂᑦ ᖃᐅᔨᓴᕋᑦᓴᓂᑦ ᓄᐊᑦᓯᓚᐅᖅᑐᑦ 
ᐊᖑᓇᓱᑦᑕᐅᔪᓂᑦ ᑐᑦᑐᓂᑦ ᕿᑭᖅᑖᓗᒻᒥᑦ ᖃᐅᔨᓴᖅᓱᑎ ᐊᕐᕌᒍᖏᓐᓂᒃ ᐊᒻᒪᓗ ᑎᒥᖓ ᖃᓄᐃᓐᓂᖓᓂ, ᐃᓚᒋᓗᓂᒋᑦ 
ᐋᓐᓂᐊᖃᖅᑐᑦ ᖁᑦᓯᓐᓂᖏᑦ. ᖃᐅᔨᔭᐅᓚᐅᖅᑐᑦ ᐱᓕᕆᐊᖑᔪᒥᑦ ᓴᖅᑮᓚᐅᖅᑐᖅ ᖃᐅᔨᓴᕋᑦᓴᑦ ᓈᒻᒪᓚᐅᖅᑐᑦ 
ᑕᐃᒃᑯᓂᖓ ᐊᓯᖏᓐᓂᒃ ᐃᓛᒃᑰᓕᖓᔪᓂᑦ ᓄᓇᕗᒻᒥ. 

ᐱᓕᕆᐊᖑᔪᖅ ᐱᒋᐊᓚᐅᖅᓯᒪᔪᖅ 2020-ᒥ; ᑭᓯᐊᓂ, ᐱᔾᔪᑎᒋᓪᓗᒍ ᓄᕙᒡᔪᐊᕐᓇᖅ-19-ᒧᑦ ᐃᓱᒫᓗᒋᔭᐅᔪᓂᑦ, 
ᖃᐅᔨᓴᖅᑕᐅᔾᔪᑎᑦᓴᓕᕆᓂᖅ ᑐᕌᖓᓚᐅᖅᑐᖅ ᑖᒃᑯᓄᖓᑐᐊᖅ ᒥᑦᑎᒪᑕᓕᒻᒥ ᐊᖑᓇᓱᑦᑎᖏᓐᓄᑦ. ᑭᖑᓂᐊᒍᑦ 
ᕿᑭᖅᑖᓗᒃ ᑐᑦᑐᖏᑦ ᐊᖑᓇᓱᓐᓂᕐᒧᑦ ᐊᕐᕌᒍ ᐃᓚᖓᓂ 2021-2022 ᐊᒻᒪᓗ 2022-2023, ᐱᓕᕆᐊᖑᔪᖅ 
ᐊᖓᕙᕆᐊᖅᑕᐅᓚᐅᖅᑐᖅ ᓄᓇᓕᓕᒫᓄᑦ ᐱᖃᑕᐅᔪᓂᑦ ᕿᑭᖅᑖᓗᒻᒥ ᑐᑦᑐᒐᓱᐊᕐᓂᕐᒧᑦ. ᐱᔾᔪᑎᒋᓪᓗᒍ ᐊᒥᓲᓂᖅᓴᑦ 
ᐱᓕᕆᒍᒪᓂᖏᓐᓂᒃ, ᐱᓕᕆᐊᖑᔪᖅ ᐊᖏᓪᓕᒋᐊᖅᑕᐅᔪᔪᖅ ᐃᓚᖃᕐᓗᓂ ᖃᐅᔨᓴᕋᑦᓴᓂᑦ ᑖᕙᙵᑦ ᐅᒃᑯᓯᒃᓴᓕᐅᑉ 
ᑲᖏᖅᑐᐊᓂ ᑐᑦᑐᐃᑦ ᐃᓛᒃᑰᓕᖓᓂᖏᑦ ᑕᐃᑲᓂ 2022-2023 ᐊᑐᖅᑎᓪᓗᒍ. ᑖᓐᓇ ᐱᓕᕆᐊᖑᔪᖅ ᑲᔪᓰᓐᓇᖅᑐᖅ 
ᐊᒻᒪᓗ ᑲᔪᓯᓂᐊᖅᑐᖅ ᓂᕆᐅᓇᖅᑐᖅ ᓯᕗᓂᑦᓴᒥᑦ.  

ᑕᒻᒪᕇᒃᑯᑎ ᖃᐅᔨᓴᕐᓂᕐᒧᑦ ᓄᐊᑦᓯᒍᑎ ᐱᓕᕆᐊᖑᔪᖅ 

ᑕᒻᒪᕇᒃᑯᑎᒥᑦ ᖃᐅᔨᓴᕐᓂᕐᒧᑦ ᓄᐊᑦᓯᒍᑎᒧᑦ ᐱᓕᕆᐊᖑᔪᖅ ᐱᒋᐊᖅᑕᐅᔪᔪᖅ ᕿᑭᖅᑖᓘᑉ ᐅᐊᖕᓇᖓᓂ ᐄᐳᓗ 2021-
ᒥᑦ ᐊᒻᒪᓗ 7-ᓂᑦ ᖁᖓᓯᕈᐃᑦ ᐋᖅᑭᑦᓯᓚᐅᖅᑐᑦ ᐃᓐᓇᕐᓂᑦ (3+) ᐊᕐᓇᕐᓗᓐᓂᑦ ᐊᑐᖅᑐᑎᒃ ᖃᖓᑕᔪᒃᑯᑦ 
ᒪᑦᑎᑦᑕᐅᑎᒧᑦ−ᖁᑭᕆᐊᕐᓂᕐᒧᑦ (ᐊᔾᔨᙳᐊᖅ 5.1). ᐱᓕᕆᐊᖑᔪᖅ ᐸᕐᓇᑕᐅᓚᐅᖅᑐᖅ ᑭᓯᐊᓂ ᐱᓕᕆᐊᖑᓚᐅᙱᑦᑐᖅ 
2022-ᒥᑦ ᐱᔾᔪᑎᒋᓪᓗᒍ ᓄᓇᓕᒻᒥ ᐃᓱᒫᓗᒋᔭᐅᔪᓂᑦ ᓄᕙᒡᔪᐊᕐᓇᖅ-19-ᒧᑦ. ᐄᐳᓗ 2023-ᒥᑦ, ᐱᓕᕆᐊᖑᔪᖅ 
ᑲᔪᓯᑎᑕᐅᓚᐅᖅᑐᖅ ᓂᒋᐊᓂ ᐊᒻᒪᓗ ᕿᑎᐊᓂ ᕿᑭᖅᑖᓗᒃ ᑲᑎᑦᑐᒋᑦ 29-ᓂᒃ ᖁᖓᓯᕈᖅᓯᓚᐅᖅᑐᑦ. 25-ᓂᑦ 
ᖁᖓᓯᕈᕐᓂᑦ ᐋᖅᑭᑦᓯᓚᐅᖅᑐᑦ ᕿᑭᖅᑖᓘᑉ ᓂᒋᐊᓂ ᐊᒻᒪᓗ ᑎᓴᒪᓂᑦ ᖁᖓᓯᕈᕐᓂᑦ ᐋᖅᑭᑦᓯᓚᐅᖅᑐᑦ ᕿᑭᖅᑖᓘᑉ 
ᕿᑎᐊᓂ (ᐊᔾᔨᙳᐊᖅ 5.2). ᐊᑐᓂ ᐋᖅᑭᑦᓯᒪᔪᖅ ᖁᖓᓯᕈᑦ ᓄᐊᑦᓯᓂᐊᖅᑐᖅ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᓂᑦ 
ᑕᒫᓂᐊᓗᒃ 4-4.5 ᐊᕐᕌᒍᓄᑦ ᐃᒻᒥᓂ ᐲᕋᔭᖅᑐᖅ ᐊᑯᓂᐅᑎᒋᓂᖓ ᐲᖅᑕᐅᒍᓐᓇᖅᑐᖅ ᖁᖓᓯᕉᑉ ᓴᓇᓯᒪᓂᖓᓄᑦ.  

ᐊᔾᔨᙳᐊᖅ 5.1. ᖁᖓᓯᕈᐃᑦ ᐋᖅᑭᑦᓱᖅᑕᐅᓂᖏᑦ ᓇᒦᓐᓂᖏᑦ ᕿᑭᖅᑖᓘᑉ ᐅᐊᖕᓇᖓᓂ ᐄᐳᓗ 2021-ᒥᑦ. 

ᐱᓕᕆᔾᔪᑎᓪᓗᐊᑕᖅ 
ᕿᑭᖅᑖᓗᒃ ᓄᓇᓕᖏᑦ 
ᓯᕐᒦᑦ 
ᑕᓰᑦ 
ᑰᑦ 
ᖁᖓᓯᕈᐃᑦ ᐋᖅᑭᑦᓱᖅᑕᐅᓂᖏᑦ  
ᓇᒦᓐᓂᖓ 

ᑭᓚᒦᑕᐃᑦ 

ᐅᐊᓐᓇᖅ 
ᒥᑦᑎᒪᑕᓕᒃ 

ᐊᔾᔨᙳᐊᖅ 5.2. ᖁᖓᓯᕈᐃᑦ ᐋᖅᑭᑦᓱᖅᑕᐅᓂᖏᑦ ᓇᒦᓐᓂᖏᑦ ᕿᑭᖅᑖᓘᑉ ᓂᒋᐊᓂ ᐊᒻᒪᓗ ᕿᑎᐊᓂ  
ᐄᐳᓗ 2023-ᒥᑦ.  

ᕿᑭᖅᑖᓗᒻᒥ ᐊᖑᓇᓱᓐᓂᕐᒧᑦ ᐊᐅᓚᑦᓯᓂᕐᒥᑦ ᐊᒻᒪᓗ ᑲᑎᓪᓗᒋᑦ ᐊᖑᓇᓱᑦᑕᐅᔪᓐᓇᖅᑐᑦ ᐊᓯᔾᔨᕐᓂᐅᔪᑦ 

2014-ᒥᑦ ᕿᑭᖅᑕᓕᒫᒥᑦ ᑐᑦᑐᐃᑦ ᐱᑕᖃᕐᓂᖏᓐᓄᑦ ᖃᐅᔨᓴᕐᓂᖅ ᖃᐅᔨᔭᐅᓚᐅᖅᑐᓂᑦ ᕿᑭᖅᑖᓗᒻᒥ ᓴᖅᑮᓚᐅᖅᑐᑦ 
ᐊᒥᓲᙱᓐᓂᖅᓴᐅᓕᕐᓂᖏᓐᓂᒃ. ᖃᐅᔨᒪᓇᕈᑎᑦ ᐱᑕᖃᙱᓐᓂᖅᓴᐅᓂᖏᓐᓂᒃ ᑲᑎᓪᓗᒍ ᓄᓇᓕᒻᒥ-ᐅᔾᔨᕆᔭᐅᓯᒪᔪᓂᑦ 
ᑐᙵᕕᒋᔭᐅᔪᓂᑦ ᐊᒻᒪᓗ ᖃᐅᔨᒪᔭᐅᔪᑐᖃᕐᓂᒃ (ᐃᓄᐃᑦ ᖃᐅᔨᒪᔭᑐᖃᖏᑦ), ᐱᒋᐊᕈᑕᐅᓚᐅᖅᑐᖅ ᑖᑦᓱᒥᖓ 
ᐋᖅᑭᑦᓯᓂᕐᒥᑦ ᑕᖅᑭᓄᑦ 8-ᓄᑦ ᐊᖑᓇᓱᒋᐊᖃᙱᓐᓂᕐᒧᑦ ᓄᖅᑲᖓᑎᑦᓯᒍᑎᒥᑦ ᐱᒋᐊᖅᓱᓂ ᔮᓐᓄᐊᓕ 1, 2015-ᒥᑦ. 
ᓄᖅᑲᖓᑎᑦᓯᑲᐃᓐᓇᕐᓂᖅ ᐃᓇᖏᖅᑕᐅᔪᔪᖅ ᐋᒡᒌᓯ 2015-ᒥᑦ ᑲᑎᓪᓗᒋᑦ ᐊᖑᓇᓱᑦᑕᐅᔪᓐᓇᖅᑐᑦ. 

ᐱᕕᑦᓴᖃᖅᑎᑦᓯᓂᕐᒥᑦ ᓂᕆᔭᑦᓴᓄᑦ ᐊᖑᓇᓱᓐᓂᕐᒥᑦ ᕿᑭᖅᑖᓗᒻᒥ (ᑎᑎᕋᒃᓯᒪᔪᖅ 5.3), ᑲᑎᓪᓗᒋᑦ ᐊᖑᓇᓱᑦᑕᐅᔪᓐᓇᖅᑐᑦ 
ᐋᖅᑭᑦᑕᐅᓚᐅᖅᑐᖅ 250-ᓂᒃ ᐊᖑᓴᓪᓗᓂ ᑭᓯᐊᓂ, ᐅᖃᐅᓯᖃᕆᐊᖃᕐᓂᕐᒥᓪᓗ. ᖃᐅᔨᓴᕐᓂᕐᒧᑦ ᐊᑦᑐᖅᑕᐅᔾᔪᑎᓂᑦ 
ᐊᕐᓇᕐᓗᓐᓄᑦ ᐊᖑᓴᓪᓗᓄᓘᓐᓃᑦ ᑐᕌᖓᔪᓂᑦ ᐊᖑᓇᓱᑦᑕᐅᔪᓂᑦ, ᐊᖑᓴᓪᓗᑦ ᐊᕐᓇᕐᓗᐃᓪᓗ ᐊᔾᔨᒌᙱᓐᓂᖏᓐᓂᒃ 
ᖃᐅᔨᓴᖅᑕᐅᓯᒪᔪᑦ ᐊᕐᕌᒍᑕᒫᑦ ᖃᓄᐃᓕᖓᓂᖏᓐᓂᒃ ᖃᐅᔨᓴᕈᑎᒃᑯᑦ. 

ᔪᓚᐃ 2019-ᒥᑦ, ᑲᑎᓪᓗᒋᑦ ᐊᖑᓇᓱᑦᑕᐅᔪᓐᓇᖅᑐᑦ ᐋᖅᑭᒋᐊᖅᑕᐅᔪᔪᖅ ᐃᓚᖃᕐᓗᓂ ᐊᖑᓇᓱᓐᓂᕐᒥᑦ ᑎᑭᓪᓗᒍ 25-
ᓂᒃ ᐊᕐᓇᕐᓗᓐᓂᒃ ᐃᓚᒋᔭᐅᓪᓗᓂ ᐊᕐᕌᒍᑕᒫᑦ ᐊᖑᓇᓱᓐᓂᕐᒧᑦ.  

ᔪᓚᐃ 2022-ᒥᑦ, ᑲᑎᓪᓗᒋᑦ ᐊᖑᓇᓱᑦᑕᐅᔪᓐᓇᖅᑐᑦ ᐋᖅᑭᒋᐊᖅᑕᐅᒃᑲᓐᓂᔪᔪᖅ ᐱᒍᓐᓇᖅᑎᑦᓯᓪᓗᓂ ᐊᖑᓇᓱᓐᓂᕐᒥᑦ 
350-ᓂᒃ ᑐᑦᑐᓂᑦ ᑎᑭᓪᓗᒍ 75-ᓂᒃ ᐊᕐᓇᕐᓗᓐᓂᒃ. ᑖᓐᓇ ᐃᓱᒪᓕᐅᖅᑕᐅᔪᖅ ᐃᓚᖃᖅᑐᖅ ᖄᒃᑲᓐᓂᐊᒍᑦ ᐊᖑᓇᓱᓐᓂᕐᒥᑦ 
ᐃᓚᒋᐊᖅᓯᓂᕐᒥᑦ 50-ᓂᒃ ᑐᑦᑐᓂᑦ ᐊᕐᕌᒍᑕᒫᑦ ᑭᖑᓪᓕᕐᓄᑦ 8-ᓄᑦ ᐊᕐᕌᒍᓄᑦ ᑎᑭᓪᓗᒍ 20 ᐳᓴᓐᑎ ᐊᖑᓇᓱᑦᑕᐅᔪᑦ 

ᖁᖓᓯᕈᐃᑦ ᐋᖅᑭᑦᓱᖅᑕᐅᓂᖏᑦ 
ᓇᒦᓐᓂᖓ 

ᕿᑭᖅᑖᓗᒃ ᓄᓇᓕᖏᑦ 

ᓯᕐᒦᑦ 

ᑕᓰᑦ 

ᑰᑦ 

ᐱᓕᕆᔾᔪᑎᓪᓗᐊᑕᖅ 

ᑭᓚᒦᑕᐃᑦ ᐸᓐᓂᖅᑑᖅ 

ᐃᖃᓗᐃᑦ 

ᑭᒻᒥᕈᑦ 

ᑭᙵᐃᑦ 

ᐅᐊᓐᓇᖅ 

ᐊᕐᓇᕐᓘᓗᑎᒃ (ᓲᕐᓗ ᑲᑎᓪᓗᒋᑦ ᐊᖑᓇᑦᑕᐅᔪᓐᓇᖅᑐᑦ = 400 ᑕᐃᑲᓐ 2023/2024, ᑲᑎᓪᓗᒋᑦ ᐊᖑᓇᑦᑕᐅᔪᓐᓇᖅᑐᑦ = 
450 ᑕᐃᑲᓂ 2024/2025, ᐊᓯᖏᓪᓗ). 

 

ᑎᑎᕋᒃᓯᒪᔪᖅ 5.3. ᐊᕐᕌᒍ ᐃᓚᖓᓂ ᐊᖑᓇᓱᓐᓂᕐᒧᑦ ᓴᓂᕐᕙᑦᑕᐅᓯᒪᔪᑦ ᐊᒻᒪᓗ ᑐᑦᑐᑕᐅᔪᑦ ᐊᕐᕌᒍ ᐃᓚᖓᓂ ᐊᒻᒪᓗ 
ᓄᓇᐃᑦ ᐊᕕᒃᑐᖅᓯᒪᓂᖓ.  

ᐊᕐᕌᒍ 

ᑲᑎᓪᓗᒋᑦ 
ᐱᔭᐅᔪᓐᓇᖅᑎᑕᐅᔪᑦ 
ᐊᖑᓇᓱᐊᖅᑕᐅᔪᓐᓇᕐᓗᑎᒃ 
(TAH) 

ᐊᖑᓇᑦᑕᐅᒍᓐᓇᖅᑐᑦ ᓴᓂᕐᕙᑦᑕᐅᓯᒪᔪᑦ ᑐᑦᑐᑕᐅᔪᑦ 
ᑲᑎᓪᓗᒋᑦ 
ᑐᑦᑐᑕᐅᔪᑦ 

ᐊᕐᓇᕐᓗᑦ 
ᐊᖑᓇᓱᑦᑕᐅᔪᑦ* ᕿᑭᖅᑖᓘᑉ 

ᐅᐊᖕᓇᖓᓂ1 
ᕿᑭᖅᑖᓘᑉ 
ᕿᑎᐊᓂ2 

ᕿᑭᖅᑖᓘᑉ 
ᓂᒋᐊᓂ3 

ᕿᑭᖅᑖᓘᑉ 
ᐅᐊᖕᓇᖓᓂ1 

ᕿᑭᖅᑖᓘᑉ 
ᕿᑎᐊᓂ2 

ᕿᑭᖅᑖᓘᑉ 
ᓂᒋᐊᓂ3 

2015/16 170 50 60 60 42 71 74 187 19** 
2016/17 250 67 92 91 56 87 90 233 10 
2017/18 250 66 90 94 52 88 92 233 14 
2018/19 250 66 90 94 54 89 93 236 7 
2019/20 250 63 89 98 58 75 118 251 18 
2020/21 250 63 76 98 68 80 99 247*** 21 
2021/22 250 67 84 99 72 77 101 250 21 
2022/23 350 105 101 144 119 86 143 348 43 
 
* ᐊᕐᓇᕐᓗᐃᑦ ᐊᖑᓇᓱᑦᑕᐅᔪᑦ ᐃᓚᓕᐅᑎᓯᒪᔪᑦ ᑕᐃᑲᓂ “ᑲᑎᑦᑐᒋᑦ ᑐᑦᑐᑕᐅᔪᑦ” 
** ᑕᓪᓕᒪᑦ ᐊᕐᓇᕐᓗᓐᓂᑦ ᐊᖑᓇᑦᑕᐅᔪᓂᑦ ᑲᖐᒋᔭᐅᔪᑦ ᑭᓯᐊᓂ ᓇᓗᓇᐃᖅᑕᐅᓯᒪᙱᑦᑐᑦ 
*** ᐃᓚᓕᐅᑎᙱᑦᑐᑦ 9 ᖄᒃᓐᓂᐊᒍᑦ ᑲᖐᒋᔭᐅᔪᓂᑦ ᐊᖑᓇᑦᑕᐅᔪᓂᑦ.  
1ᕿᑭᖅᑖᓗᒃ ᐅᐊᓐᓇᖓᓂ ᓴᓂᕐᕙᑦᑕᐅᓯᒪᔪᑦ ᐊᕕᑦᑐᖅᓯᒪᔪᑦ ᓄᓇᓕᐅᔪᓂᑦ ᒥᑦᑎᒪᑕᓕᒃ, ᐃᒡᓗᓕᒃ, ᐃᒃᐱᐊᕐᔪᒃ ᐊᒻᒪᓗ ᓴᓂᕋᔭᒃ (ᓴᓂᕋᔭᒃ). ᓴᓂᕋᔭᒃ ᓴᓂᕐᕙᑦᑕᐅᓯᒪᔪᑦ 
ᐱᑕᖃᓚᐅᙱᑦᑐᖅ (0) 2019-2021-ᒧᑦ. 
2ᕿᑭᖅᑖᓘᑉ ᕿᑎᐊᓂ ᓴᓂᕐᕙᑦᑕᐅᓯᒪᔪᑦ ᐊᕕᑦᑐᖅᓯᒪᔪᑦ ᓄᓇᓕᐅᔪᓂᑦ ᑲᖏᖅᑐᒑᐱᒃ, ᐸᓐᓂᖅᑑᖅ ᐊᒻᒪᓗ ᕿᑭᖅᑕᕐᔪᐊᖅ. 
3ᕿᑭᖅᑖᓗᒃ ᓂᒋᐊᓄᑦ ᓴᓂᕐᕙᑦᑕᐅᓯᒪᔪᑦ ᐊᕕᑦᑐᖅᓯᒪᔪᑦ ᓄᓇᓕᐅᔪᓂᑦ ᐃᖃᓗᐃᑦ, ᑭᒻᒥᕈᑦ ᐊᒻᒪᓗ ᑭᙵᐃᑦ (ᑭᙵᐃᑦ). 
4ᑕᕝᕙᓂ ᓄᕕᐱᕆ 20, 2023  

ᕿᑭᖅᑖᓗᒃ ᑐᑦᑐᓂᑦ ᐊᐅᓚᑦᓯᓂᕐᒧᑦ ᐸᕐᓇᐅᑎ 

 
ᑎᑎᕋᖅᑕᐅᒋᐊᕐᖓᕈᑦ ᕿᑭᖅᑖᓗᒃ ᑐᑦᑐᓂᑦ ᐊᐅᓚᑦᓯᓂᕐᒧᑦ ᐸᕐᓇᐅᑎ ᐱᒋᐊᖅᑕᐅᔪᔪᖅ 2013-ᒥᑦ ᐱᓕᕆᓪᓗᑎᒃ 
ᐊᐅᓚᑦᓯᖃᑎᒌᓐᓂᕐᒧᑦ ᐃᓕᓐᓂᐊᖅᑎᑦᑎᓪᓗᑎᑦ ᐊᒻᒪᓗ ᓄᓇᓕᓐᓂ ᐅᖃᖃᑎᖃᖅᓱᑎ. ᐊᒥᓱᑦ ᓇᓗᓇᐃᖅᑕᐅᔪᑦ 
ᑐᑭᓯᒋᐊᕈᑎᑦᓴᓂᑦ ᐊᒥᒐᕆᔭᐅᔪᑦ ᑭᖑᓂᑦᑎᐊᖓᒍᑦ ᑲᒪᒋᔭᐅᓚᐅᖅᑐᑦ ᑕᐃᑰᓇ 2014-2018 ᕿᑭᖅᑖᓗᒃ ᑐᑦᑐᖏᓐᓂᒃ 
ᖃᐅᔨᓴᕐᓂᕐᒧᑦ ᐊᑦᓱᕉᑕᐅᔪᓂᑦ. ᑎᑎᕋᖅᑕᐅᒋᐊᕐᙵᕈᑦ ᐊᐅᓚᑦᓯᓂᕐᒧᑦ ᐸᕐᓇᐅᑎ ᐱᔭᕇᖅᑕᐅᔪᔪᖅ ᐊᒻᒪᓗ ᑐᓂᔭᐅᓪᓗᓂ 
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᐊᖏᖅᑕᐅᓂᕐᒧᑦ ᑲᑎᒪᓂᑐᐃᓐᓇᖃᖅᑎᓪᓗᒋᑦ ᒫᔾᔨ 11, 2020-ᒥᑦ 
(RM001-2020). ᑲᑎᒪᔩᑦ ᐊᑐᕈᒪᓚᐅᙱᑦᑐᑦ ᐃᓱᒪᓕᐅᕈᓐᓇᕐᓂᖏᓐᓂᒃ ᐱᔪᓐᓇᕐᓂᖏᓐᓂᒃ ᐊᖏᕐᓂᕐᒧᑦ 
ᑐᑦᓯᕋᐅᑕᐅᓯᒪᔪᒥᑦ ᐊᐅᓚᑦᓯᓂᕐᒧᑦ ᐸᕐᓇᐅᑎᒥᑦ. ᐃᓱᒪᒋᓗᒍ ᐃᓱᒪᓕᐅᖅᑕᐅᔪᖅ, ᑕᐃᒪᐃᓚᐅᖅᑐᖅ ᖃᐅᔨᔭᐅᓪᓗᓂ 
ᐋᖅᑭᒋᐊᖅᓯᓂᕐᒥᑦ ᑖᑦᓱᒥᖓ ᐸᕐᓇᐅᑎᒥᑦ ᓈᒻᒪᑦᓴᕐᓂᐊᕐᒪᑕ ᓂᕆᐅᒋᔭᐅᔪᓂᑦ ᖃᐅᔨᒪᔭᐅᔪᑐᖃᕐᓂᒃ (ᐃᓄᐃᑦ 
ᖃᐅᔨᒪᔭᑐᖃᖏᑦ, ᑭᓱᑐᐃᓐᓇᕐᓂᒃ ᖃᐅᔨᓴᕐᓂᕐᒥᑦ ᐊᒻᒪᓗ ᑐᕌᒐᑦ ᐊᒻᒪᓗ ᐱᓇᓱᐊᖅᑕᐅᔪᑦ ᑕᒪᐃᓐᓂᒃ 
ᐊᐅᓚᑦᓯᖃᑎᒌᓐᓂᕐᒧᑦ ᑲᑐᔾᔨᖃᑎᒋᔭᐅᔪᓂᑦ ᐊᑦᓱᕈᓐᓇᖅᑐᑦᓴᐅᒐᔭᖅᑐᖅ. ᑕᐃᒪᐃᓚᐅᖅᑐᖅ, ᐊᐅᓚᑦᓯᓂᕐᒧᑦ ᐸᕐᓇᐅᑎ 
ᐊᑐᖅᑕᐅᓕᖅᑐᖅ ᐃᓗᐊᓂ ᑐᑭᒧᐊᕈᑕᐅᓪᓗᓂ ᑎᑎᖅᑲᖅ.

5.1.2 ᖁᑦᑎᑦᑐᒥᑦ ᖃᐅᔨᓴᕐᓂᕐᒧᑦ ᐊᒻᒪᓗ ᐊᐅᓚᑦᓯᓂᕐᒧᑦ ᐱᒋᐊᕈᑎᑦᓴᑦ 

ᖁᑦᓯᓂᖅᐹᑦ ᑐᑦᑐᖏᑦ ᐊᒻᒪᓗ ᐅᒥᒻᒪᓐᓂᒃ ᖃᐅᔨᓴᕈᑏᑦ 

ᖃᐅᔨᓴᕐᓃᑦ ᖁᑦᓯᓂᖅᐹᑦ ᑐᑦᑐᖏᓐᓂᒃ ᐊᒻᒪᓗ ᐅᒥᒻᒪᖏᓐᓂᒃ ᓇᓗᓇᐃᖅᓯᓚᐅᖅᑐᖅ ᐊᒥᓲᙱᓐᓂᖅᓴᐅᓕᕐᓂᖏᓐᓂᒃ 
ᐃᓚᖏᓐᓂᒃ ᐅᑭᐅᖅᑕᖅᑐᒥᑦ ᕿᑭᖅᑕᓂᑦ, ᑕᐃᒪᐃᒍᑕᐅᕐᔪᐊᖅᓯᒪᔪᖅ ᓯᓚ ᐱᔾᔪᑎᒋᓪᓗᒍ. ᐊᓯᖏᓐᓂᒃ ᐊᒥᓲᓂᖏᓐᓂᒃ, 
ᐱᑕᖃᕈᓐᓃᕐᔫᒥᓂᖏᑦ ᐊᒻᒪᓗ ᒪᑭᒪᑎᑕᐅᓂᖏᓐᓂᒃ ᐅᔾᔨᕐᓇᓚᐅᖅᑐᑦ, ᐊᓯᔾᔨᕐᓂᖃᖅᓱᑎᒃ ᐅᖓᓯᓐᓂᖏᑦ ᐊᒻᒪᓗ 
ᕿᑭᖅᑕᓂᑦ. ᐃᒫᖑᕙᒻᒪᑦ, ᑐᙵᕕᑦᓴᑦ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᑦ ᓇᒦᓐᓂᖏᓐᓂᒃ ᐊᒻᒪᓗ ᐱᑕᖃᕐᓂᖏᓐᓂᒃ 
ᐊᒥᓱᓂᑦ ᖁᑦᓯᓂᖅᐹᑦ ᑐᑦᑐᖏᓐᓂᒃ ᐊᒻᒪᓗ ᐅᒥᒻᒪᐃᑦ ᐊᒥᓲᓂᖏᓐᓄᑦ ᑕᐃᒪᐃᓗᐊᓚᐅᙱᑦᑐᑦ ᐅᕝᕙᓘᓐᓃᑦ 
ᐱᑕᖃᓚᐅᙱᑦᑐᖅ. 

ᑕᐃᑲᙵᑦ 2013-ᒥᑦ 2021-ᒧᑦ, ᓄᓇᕗᑦ ᒐᕙᒪᒃᑯᑦ ᖃᖓᑕᔪᒃᑯᑦ ᖃᐅᔨᓴᕈᑎᓕᕆᓚᐅᖅᑐᑦ ᓇᓚᐅᑦᑖᖅᑕᐅᓪᓗᑎ 
ᑲᑎᙵᓂᕆᔭᖏᑦ ᐊᒻᒪᓗ ᐱᑕᖃᕐᓂᖏᑦ ᖁᑦᓯᓂᖅᐹᑦ ᑐᑦᑐᖏᓐᓂᒃ ᐊᒻᒪᓗ ᐅᒥᒻᒪᓂᑦ ᕿᖓᐅᒻᒥᑦ, ᑕᓪᓗᕈᒻᒥ, ᓂᒋᐊᓂ 
ᐊᒻᒪᓗ ᕿᑎᐊᓂ ᐊᐅᓱᐃᑦᑑᑉ ᐅᐊᓐᓇᖓᓂ ᕿᑭᖅᑖᓗᒃ, ᓚᐅᕖᑦ ᕿᑭᖅᑕᖅ, ᑲᖐᓚᖅ, ᐊᒻᒪᓗ ᑰᒐᓇᔫᑉ ᕿᑭᖅᑕᖓ.  

ᖃᐅᔨᔭᐅᓚᐅᖅᑐᑦ ᖃᐅᔨᓴᕐᓂᐅᓚᐅᖅᑐᓕᒫᓂᑦ ᐊᑯᓐᓂᖏᓐᓂᒃ 2013 ᐊᒻᒪᓗ 2018 ᓴᖅᑭᑕᐅᓚᐅᖅᑐᑦ ᓄᓇᓕᓐᓄᑦ 
ᑐᓴᕐᕕᐅᒍᒪᓪᓗᑎ ᐊᒻᒪᓗ ᑐᑭᓯᐊᓂᕆᔭᖏᓐᓂᒃ. 2019-ᒥᑦ ᑲᑎᖅᓱᖅᓯᒪᔪᒥᑦ ᖃᐅᔨᓴᕐᓂᕐᒥᑦ ᖁᑦᓯᓂᖅᐹᑦ ᑐᑦᑐᖏᓐᓂᒃ 
ᐊᒻᒪᓗ ᐅᒥᒻᒪᓂᑦ ᐱᓕᕆᐊᖑᓚᐅᖅᑐᖅ ᐅᒥᖕᒪᑦ ᓄᓈᓐᓂᑦ (ᐅᒥᒻᒪᓐᓂᒃ ᐊᐅᓚᑦᓯᓂᕐᒧᑦ-02). ᖃᐅᔨᓴᕐᓂᕐᒧᑦ 
ᖃᐅᔨᔭᐅᓚᐅᖅᑐᑦ ᓇᓗᓇᐃᖅᓯᓚᐅᙱᑦᑐᑦ ᐱᓗᐊᖅᑕᐅᓕᒪᓂᕐᒥᑦ ᐃᓱᒫᓗᒋᔭᐅᔪᓂᑦ ᐅᕝᕙᓘᓐᓃᑦ ᐊᐅᓚᑦᓯᓂᕐᒧᑦ 
ᐊᑐᓕᖁᔭᐅᔪᓂᑦ ᓇᓕᐊᑐᐃᓐᓇᕐᒧᑦ ᐆᒪᔪᓄᑦ, ᐱᓗᐊᖅᑐᒥᑦ ᐱᔾᔪᑎᒋᓪᓗᒍ ᕿᑭᖅᑕᐅᑉ ᐅᖓᓯᑦᑐᒦᓐᓂᕆᔭᖓᓂ.  

ᑖᓐᓇ ᖃᐅᔨᓴᕈᑎ ᐱᕚᓪᓕᖅᑎᑦᓯᓂᐊᖅᑐᖅ ᑕᒪᐃᓐᓂᒃ ᑐᙵᕕᒋᔭᑦᑎᓐᓂᒃ ᑐᑭᓯᒋᐊᕈᑎᑦᓴᓄᑦ ᐊᒻᒪᓗ ᑐᑭᒧᐊᕈᑕᐅᓗᓂ 
ᓯᕗᓂᑦᓴᒥᑦ ᖃᐅᔨᓴᕐᓂᕐᒧᑦ. ᖃᐅᔨᔭᐅᓚᐅᖅᑐᑦ 2021-ᒥᑦ ᐱᓕᕆᐊᖑᔪᓂᑦ ᑐᓂᔭᐅᓛᐆᖅᑐᑦ ᐊᐅᓚᑦᓯᖃᑎᒌᓐᓂᕐᒧᑦ 
ᑲᑐᔾᔨᖃᑎᒋᔭᐅᔪᓂᑦ ᐱᔭᕇᖅᑕᐅᓯᒪᓕᖅᑲᑕ. ᖃᐅᔨᕚᓪᓕᕈᑕᐅᔪᑦ ᑖᒃᑯᓇᙵᑦ ᖃᐅᔨᓴᕐᓂᐅᔪᓂᑦ ᐃᑲᔪᕐᓂᖃᖅᑐᑦ 
ᐋᖅᑭᑦᓱᐃᓂᕐᒥᑦ ᐊᐅᓚᑦᓯᓂᕐᒥᑦ ᐊᒻᒪᓗ ᓇᐅᑦᑎᖅᓱᕐᓂᕐᒥᑦ ᐸᕐᓇᐅᑎᓂᑦ ᑐᙵᕕᖃᖅᑐᓂᑦ ᑕᒪᒃᑮᓐᓂᒃ 
ᖃᐅᔨᒪᔭᐅᔪᑐᖃᕐᓂᒃ ᐊᒻᒪᓗ ᑭᓱᑐᐃᓐᓇᕐᓂᒃ ᖃᐅᔨᓴᕐᓂᕐᒥᑦ. ᐃᓚᒃᑲᓐᓂᕐᓗᒍ, ᐃᑲᔪᕐᓂᖃᓲᑦ ᒪᑭᒪᑎᑕᐅᓂᖏᓐᓂᒃ 
ᐸᕐᓇᐃᓂᕐᒥᑦ ᑕᐃᒪᐃᒋᐊᖃᕐᒪᑕ ᐊᑖᒍᑦ 2011 ᖄᒃᑲᓐᓂᐊᒍᑦ ᖁᑦᓯᓂᖅᐹᑦ ᑐᑦᑐᖏᓐᓄᑦ ᐋᖅᑭᒃᓯᒪᔪᑦ 1 ᒐᕙᒪᑐᖃᒃᑯᑦ 
ᐆᒪᔪᓄᑦ ᐅᓗᕆᐊᓇᖅᑐᒦᑦᑐᓄᑦ ᐱᖁᔭᖅ. 

ᖃᐅᔨᔭᐅᓚᐅᖅᑐᑦ ᑖᒃᑯᓇᙵᑦ ᖃᐅᔨᓴᕐᓂᐅᔪᓂᑦ ᐊᑐᖅᑕᐅᓯᒪᔪᑦ ᕿᒥᕐᕈᓂᕐᒧᑦ ᐊᖑᓇᑦᑕᐅᔪᑦ ᓈᓴᐅᑎᓂᖏᓐᓂᒃ ᐊᒻᒪᓗ 
ᐱᑕᖃᕈᓐᓇᕐᓂᖓᓂ ᐊᒻᒪᓗ ᐊᑐᓕᖁᔭᐅᔪᓂᑦ ᑐᑦᑐᓂᑦ ᐊᒻᒪᓗ ᐅᒥᒻᒪᐃᑦ ᐱᓗᐊᖅᑕᐅᓕᒪᓂᕐᒥᑦ ᐊᒻᒪᓗ ᐊᐅᓚᑦᓯᓂᕐᒧᑦ 
ᐊᒻᒪᓗ ᐃᑲᔪᖅᑐᐃᓂᕐᒥᑦ ᐊᕙᑎᒥᑦ ᐊᑦᑐᐃᓂᐅᔪᓂᑦ ᖃᐅᔨᓴᕐᓂᐅᔪᓂᑦ. ᐱᒍᓐᓇᖅᑎᑕᐅᓂᒃᑯᑦ ᖃᐅᔨᓴᕋᑦᓴᓂᑦ 
ᓄᐊᑦᓯᓂᕐᒥᑦ ᐃᑲᔪᕐᓂᖃᕐᓂᔪᖅ ᐊᖏᓂᖅᓴᒧᑦ ᓯᕗᓕᖅᓱᕈᑎᖏᓐᓂᒃ ᐊᒻᒪᓗ ᓂᕆᖃᑦᑕᖅᑕᖏᓐᓂᒃ ᖃᐅᔨᓴᕐᓂᕐᒥᑦ 
ᐊᕕᑦᑐᖅᓯᒪᔪᓕᒫᒥᑦ (ᓇᓗᓇᐃᔭᐅᑏᑦ ᐊᑖᓃᑦᑐᑦ ᑕᑯᓗᒋᑦ). 

ᖁᑦᓯᓂᖅᐹᑦ ᑐᑦᑐᖏᑦ ᓄᓇᒥᑦ ᓯᕗᓕᖅᓱᕈᑎᖏᑦ 

ᑕᐃᒫᒃ ᑲᑐᔾᔨᖃᑎᖃᖅᓱᑎᒃ ᐊᓯᖏᓐᓂᒃ ᑐᑦᑕᕐᕕᓐᓂᑦ, ᑖᒃᑯᐊ ᓄᓇᕗᑦ ᒐᕙᒪᒃᑯᑦ ᑕᐃᒪᐃᓯᒪᔪᑦ ᐱᓕᕆᖃᑎᒌᑦᓯᒪᔪᑦ ᐃᒫ 
ᑐᑭᓯᐅᒪᑎᑦᓯᒃᑲᓐᓂᓂᕐᒥᑦ ᐊᒥᓲᓂᖏᓐᓂᒃ ᖃᓄᐃᓕᖓᓂᖏᑦ ᑖᒃᑯᐊ ᖁᑦᓯᓂᖅᐹᑦ ᑐᑦᑐᖏᑦ ᑕᕝᕘᓇ 
ᓯᕗᓕᖅᓱᕈᑎᖏᓐᓂᒃ ᖃᐅᔨᓴᕐᓂᒃᑯᑦ. ᖃᐅᔨᔭᐅᔪᑦ ᑐᑭᒧᐊᖃᑎᓖᑦ ᖃᐅᔨᒪᔭᐅᔪᑐᖃᕐᓂᒃ (ᐃᓄᐃᑦ ᖃᐅᔨᒪᔭᑐᖃᖏᑦ) 
ᐊᒻᒪᓗ ᑭᖑᓂᖓᓂ ᖃᐅᔨᓴᕐᓂᖅ ᓇᓗᓇᐃᖅᓯᔪᖅ ᓅᓐᓂᕆᖃᑦᑕᖅᑐᖏᓐᓂᒃ ᐊᒥᓱᓂᑦ ᖁᑦᓯᓂᖅᐹᑦ ᑐᑦᑐᖏᑦ ᕿᑭᖅᑕᕐᒥᑦ 
ᑲᑎᙵᔪᓂᑦ, ᓇᓗᓇᐃᖅᓯᓯᓐᓈᑦ ᐃᓛᒃᑰᖓᔪᓂᑦ ᑲᑎᙵᔪᓂᑦ ᐃᓛᒃᑰᖓᓯᒪᔪᓂᑦ ᐊᕐᕌᒍᒐᔭᕐᔪᐊᕐᓄᑦ. ᖄᒃᑲᓐᓂᐊᒍᑦ 
ᖃᐅᔨᓴᕋᑦᓴᓂᑦ ᓄᐊᑦᓯᓲᑦ ᐃᓂᒋᔭᐅᔪᓂᑦ ᓲᕐᓗ ᓂᒋᐊᓂ ᐊᐅᓱᐃᑦᑑᑉ ᐅᐊᓐᓇᖓᓂ ᕿᑭᖅᑖᓗᒃ ᐊᒻᒪᓗ ᐃᓗᐃᓪᓕᖅ 

ᕿᑭᖅᑕᖓᓂ ᑐᑭᓯᐊᒪᑎᑦᓯᓂᖅᓴᐅᒐᔭᖅᑐᖅ ᐅᕙᑦᑎᓐᓂ ᐊᑦᑐᐊᖃᑎᒌᓐᓂᖏᓐᓂᒃ ᑖᒃᑯᐊ ᖁᑦᓯᓂᖅᐹᑦ ᑐᑦᑐᖏᑦ 
ᑲᑎᙵᑦ. 

ᑎᓯᔪᓂᑦ ᐃᓯᒐᓖᑦ ᐆᒪᑦᓯᐊᕆᓐᓂᖏᓐᓄᑦ ᓇᐅᑦᑎᖅᓱᕐᓂᕐᒧᑦ ᐱᓕᕆᐊᖑᔪᑦ 

ᐊᒥᓲᙱᓐᓂᖅᓴᐅᓕᕐᓂᖏᑦ ᖁᑦᓯᓂᖅᐹᑦ ᑐᑦᑐᖏᑦ, ᐃᓛᓐᓂᑯᓪᓗ ᑐᖁᑐᐃᓐᓇᖃᑦᑕᕐᓂᖏᑦ ᑕᒪᒃᑮᓐᓂᒃ ᖁᑦᓯᓂᖅᐹᑦ 
ᑐᑦᑐᖏᑦ ᐊᒻᒪᓗ ᐅᒥᒻᒪᐃᑦ, ᐊᓯᔾᔨᕋᑦᓴᐅᙱᑦᑐᕐᓗ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ, ᑕᐃᒪᐃᑎᑦᓯᔪᖅ 
ᓇᐅᑦᑎᖅᓱᖅᑕᐅᒐᔪᒋᐊᖃᕐᓂᖏᓐᓂᒃ. ᑕᐃᒫᒃ ᓇᐅᑦᑎᖅᓱᕐᓂᕐᒥᑦ ᐊᑐᐃᓐᓇᐅᑎᑦᓯᓂᐊᖅᑐᖅ ᐊᑑᑎᖃᖅᑐᓂᑦ 
ᑐᑭᓯᒋᐊᕈᑎᑦᓴᓂᑦ ᑭᓱᑐᐃᓐᓇᕐᓂᒃ ᖃᐅᔨᓴᖅᑎᓄᑦ, ᐆᒪᔪᓕᕆᓂᕐᒧᑦ ᐊᐅᓚᑦᓯᔨᓄᑦ, ᐊᒻᒪᓗ ᐱᓕᕆᔨᐅᖃᑕᐅᔪᓂᑦ. 
ᓄᓇᓕᒻᒥᐅᑦ ᐊᖑᓇᓱᑦᑏᑦ ᑕᑯᐃᓐᓇᐅᔭᖅᑐᑦ ᑐᑦᑐᓂᑦ ᐊᒻᒪᓗ ᐅᒥᒻᒪᓂᑦ ᐊᒻᒪᓗ ᑲᓲᒪᓂᖃᑦᓯᐊᖅᑐᑦ ᐊᕙᑎᒥᑦ.  

ᑕᒪᓐᓇ ᖃᐅᔨᒪᔭᐅᔪᖅ ᐱᔭᐅᓲᖅ ᑲᑐᔾᔨᖃᑎᖃᕐᓂᒃᑯᑦ ᐃᓄᓐᓂᒃ ᐊᖑᓇᓱᑦᑎᓂᑦ ᓄᐊᑦᓯᓂᕐᒥᑦ ᖃᐅᔨᓴᕋᑦᓴᓂᑦ ᐊᒻᒪᓗ 
ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᓂᑦ ᐆᒪᔪᖃᑦᑕᖅᑕᖏᓐᓂᒃ, ᐆᒪᔪᖃᕐᕕᖏᓐᓂᓪᓗ. ᑐᕌᒐᕆᔭᐅᔪᖅ ᐋᖅᑭᑦᓯᓂᕐᒥᑦ 
ᑐᙵᕕᑦᓴᒥᑦ ᓈᓴᐅᑎᓄᑦ ᐆᒪᔪᖃᕐᕕᓂᑦ ᐊᒻᒪᓗ ᐆᒪᑦᓯᐊᕆᓂᕐᒧᑦ ᑐᕌᖓᔪᓂᑦ ᓈᓴᐅᑎᓂᑦ, ᓯᕗᓪᓕᐅᔾᔨᓂᕐᒥᑦ 
ᓇᐅᑦᑎᖅᓱᕐᓂᕐᒥᑦ ᖃᐅᔨᓴᕐᓂᕐᒥᑦ ᐊᓯᔾᔨᖅᐸᓪᓕᐊᔪᓂᑦ. ᓴᖅᑮᓂᒃᑯᑦ ᓄᓇᓕᒻᒥ ᑐᙵᕕᒋᔭᐅᔪᓂᑦ ᓇᐅᑦᑎᖅᓱᕐᓂᕐᒧᑦ 
ᐱᓕᕆᐊᖑᔪᓂᑦ, ᑐᕌᒐᕆᔭᕗᑦ ᑲᒪᒋᔭᖃᕐᓂᕐᒥᑦ ᐃᓚᖏᓐᓂᒃ ᐊᑦᓱᕉᑕᐅᔪᓂᑦ ᑲᔪᓯᑎᑦᓯᓂᕐᒥᑦ ᖃᐅᔨᓴᕐᓂᕐᒥᑦ 
ᐅᑭᐅᖅᑕᖅᑐᒥᑦ. ᑖᓐᓇ ᐱᓕᕆᔾᔪᓯᐅᔪᖅ ᐃᓚᖃᖅᑐᖅ ᐱᖃᑕᐅᑦᓯᐊᕐᓂᕐᒥᑦ ᓄᓇᓕᒻᒥᐅᑕᕐᓂᒃ, ᐆᒪᔪᓕᕆᓂᕐᒧᑦ 
ᐊᐅᓚᑦᓯᔨᓂᑦ, ᐊᐅᓚᑦᓯᖃᑎᒌᓐᓂᕐᒧ ᑲᑐᔾᔨᖃᑎᒋᔭᐅᔪᓂᑦ, ᐊᒻᒪᓗ ᖃᐅᔨᓴᖅᑎᕐᔪᐊᕐᓂᑦ, ᑲᑐᔾᔨᖃᑎᒌᓗᑎᒃ 
ᐊᑐᖃᓯᐅᑎᓗᑎ ᐃᑲᔫᑎᑦᓴᓂᑦ ᐊᒻᒪᓗ ᖃᐅᔨᒪᔨᑕᕐᓂᒃ. 

ᓯᕗᓂᑦᓴᒥᑦ ᖃᐅᔨᓴᕐᓂᕐᒧᑦ ᑐᑭᒧᐊᕐᓂᖏᑦ 

ᓯᕗᓂᑦᓴᒥᑦ ᖃᐅᔨᓴᕐᓂᐅᑐᐃᓐᓇᕆᐊᓖᑦ ᖁᑦᓯᓂᖅᐹᑦ ᑐᑦᑐᖏᓐᓂᒃ ᐃᓚᖃᑐᐃᓐᓇᕆᐊᓕᒃ ᐆᒪᑦᓯᐊᕆᒐᓗᐊᕐᒪᖔᑦ 
ᓇᐅᑦᑎᖅᓱᕐᓂᕐᒥᑦ, ᐆᒪᔪᖃᕐᕕᐅᔪᓂᑦ ᖃᐅᔨᓴᕐᓂᕐᒥᑦ, ᓄᓇᒥᙶᖅᑐᓂᑦ ᓂᕈᐊᕐᓂᖏᓐᓂᒃ, ᐊᒻᒪᓗ ᐆᑦᑑᑎᓕᐅᕐᓂᕐᒥᑦ 
ᖃᐅᔨᓴᕐᓂᕐᒥᑦ ᐊᑦᑐᐃᓂᐅᔪᓂᑦ ᐊᖑᓇᑦᑐᓂᖏᓐᓄᑦ, ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ, ᐊᒻᒪᓗ ᐃᓛᓐᓂᒃᑯᑦ 
ᓯᑯᖃᑦᑕᕐᓂᐅᔪᓂᑦ. ᐃᓚᒃᑲᓐᓂᕐᓗᒍ, ᕿᓂᕐᓂᕐᒥᑦ ᐸᕝᕕᓴᙱᓐᓂᖅᓴᐅᔪᒥᑦ ᖃᐅᔨᓴᕐᓂᕐᒧᑦ ᐱᓕᕆᔾᔪᓯᕐᓂᑦ ᐊᒻᒪᓗ 
ᐊᑐᖅᑕᐅᑐᐃᓐᓇᕆᐊᖃᕐᓂᖏᑦ ᖁᑦᓯᓂᖅᐹᑦ ᑐᑦᑐᐃᑦ ᐊᒥᓲᓂᖏᓐᓄᑦ ᑕᐃᒪᐃᒍᓐᓇᖅᑐᑦ ᑕᐃᒫᒃ ᖃᐅᔨᔭᐅᓇᓱᓪᓗᑎ. 

ᖁᑦᓯᓂᖅᐹᑦ ᑐᑦᑐᖏᓐᓂᒃ ᐊᐅᓚᑦᓯᓂᕐᒧᑦ ᐸᕐᓇᐅᑎ 

ᐊᕙᑎᓕᕆᔨᒃᑯᑦ ᐱᓕᕆᖃᑎᖃᓚᐅᖅᑐᑦ ᓄᓇᓕᐅᔪᓂᑦ ᖃᐅᓱᐃᑦᑐᖅ, ᐃᒃᐱᐊᕐᔪᒃ, ᐊᒻᒪᓗ ᐊᐅᓱᐃᑦᑐᖅ ᐋᖅᑭᑦᓯᓪᓗᑎᒃ 
ᑎᑎᕋᖅᑕᐅᒋᐊᕐᙵᕈᑦ ᐊᐅᓚᑦᓯᓂᕐᒧᑦ ᐸᕐᓇᐅᑎᒥᑦ ᖁᑦᓯᓂᖅᐹᑦ ᑐᑦᑐᖏᓐᓄᑦ 2014-ᒥᑦ, ᐊᑐᖃᓯᐅᑎᓪᓗᑎ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ ᐊᒻᒪᓗ ᑭᓪᓕᓯᓂᐊᖅᑕᐅᓯᒪᔪᓂᑦ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᓂᑦ. ᑎᑎᕋᖅᑕᐅᒋᐊᕐᖓᕈᑦ 
ᐸᕐᓇᐅᑎ ᓴᖅᑭᔮᖅᑎᑕᐅᓚᐅᕐᒥᔪᖅ ᑖᒃᑯᓄᖓ ᑰᒑᕐᔪᒃ, ᑕᓗᕐᔪᐊᖅ, ᐅᖅᓱᖅᑑᖅ, ᐊᒻᒪᓗ ᐃᖃᓗᒃᑑᑦᑎᐊᕐᒧᑦ 
ᐊᑐᖃᓯᐅᑎᓂᕐᒥᑦ ᐅᖃᐅᓯᑦᓴᖏᓐᓂᒃ ᐊᒻᒪᓗ ᐃᓱᒫᓗᒋᔭᐅᔪᓂᑦ ᕿᑎᕐᒥᐅᑦ ᓄᓇᓕᖏᓐᓂᒃ. ᐊᒥᓱᐊᖅᑎ 
ᐋᖅᑭᒋᐊᖅᓯᓚᐅᖅᑐᑎᒃ, ᑎᑎᕋᖅᑕᐅᒋᐊᕐᖓᕈᑦ ᐸᕐᓇᐅᑎ ᑭᖑᓪᓕᖅᐹᒥᑦ ᑐᓂᔭᐅᓚᐅᖅᑐᖅ ᓄᓇᕗᒻᒥ 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᔫᓂ 2018 ᑲᑎᒪᓂᐅᑐᐃᓐᓇᖃᖅᑎᓪᓗᒋᑦ. ᑐᙵᕕᒋᓗᒋᑦ ᑐᓴᓚᐅᖅᑕᑦᑎᓐᓂᒃ 
ᑲᑎᒪᓂᐅᔪᓂᑦ, ᐅᖃᖃᑎᖃᖅᑎᓪᓗᑕ ᐊᒻᒪᓗ ᐊᐅᓚᑦᓯᖃᑎᒌᓐᓂᕐᒧᑦ ᐱᓕᕆᖃᑕᐅᔪᓂᑦ ᐱᕙᓪᓕᐊᑎᑦᓯᓂᒃᑯᑦ, 
ᖃᐅᔨᓇᖅᓯᓚᐅᖅᑐᖅ ᐸᕐᓇᐅᑎ ᑲᒪᒋᔭᖃᕈᓐᓇᓚᐅᙱᑦᑐᖅ ᐃᓱᒫᓗᒋᔭᐅᔪᓕᒫᓂᑦ ᓴᖅᑭᑕᐅᔪᓂᑦ. ᑕᐃᒪᐃᓐᓂᖓᓄᑦ, 
ᐸᕐᓇᐅᑎ ᐃᓗᐊᓂ ᐊᑐᖅᑕᐅᔪᖅ ᑐᑭᒧᐊᕈᑕᐅᓪᓗᓂ ᑎᑎᖅᑲᐅᓪᓗᓂ. ᒫᓐᓇᐅᔪᖅ ᑐᕌᒐᕆᔭᕗᑦ ᐊᓯᔾᔨᖅᓯᒪᔪᖅ 
ᐃᑲᔪᖅᑐᐃᓂᕐᒥᑦ ᒐᕙᒪᑐᖃᒃᑯᓐᓂ ᐱᕙᓪᓕᐊᑎᑦᓯᓂᕐᒥᑦ ᑲᓇᑕᒥ ᒪᑭᒪᑎᑕᐅᓂᖏᓐᓂᒃ ᐸᕐᓇᐅᑎᒥᑦ ᖁᑦᓯᓂᖅᐹᑦ 
ᑐᑦᑐᖏᓐᓄᑦ. ᑖᓐᓇ ᒪᑭᒪᑎᑕᐅᓂᖏᓐᓂᒃ ᐸᕐᓇᐅᑎ ᐊᖏᖅᑕᐅᓚᐅᖅᑐᖅ ᒐᕙᒪᑐᖃᒃᑯᑦ ᒥᓂᔅᑕᖓᓄᑦ ᒫᔾᔨ 2022-ᒥᑦ. 
ᐊᐅᓚᑦᓯᖃᑎᒌᓐᓂᕐᒧ ᑲᑐᔾᔨᖃᑎᒋᔭᐅᔪᑦ ᑲᒪᒋᔭᖃᓲᑦ ᐱᓕᕆᖃᑎᒌᓐᓂᖏᓐᓂᒃ ᑐᓂᓯᖃᑦᑕᐅᑎᓂᕐᒧᑦ ᑐᑭᓯᒋᐊᕈᑎᑦᓴᓂᑦ, 

ᐱᓕᕆᐊᑦᓴᖃᖅᑐᐃᓐᓇᐅᓗᑎᒃ ᐊᑐᓕᖅᑎᑦᓯᓗᑎᒃ ᒪᑭᒪᑎᑕᐅᓂᖏᓐᓄᑦ ᐸᕐᓇᐅᑎᒥᑦ, ᐊᒻᒪᓗ ᐅᖃᖃᑎᒌᖏᓐᓇᕐᓗᑎᒃ 
ᐱᔾᔪᑎᒋᓪᓗᒍ ᓄᑖᑦ ᑐᑭᓯᒋᐊᕈᑎᑦᓴᑦ ᐊᒻᒪᓗ ᐊᐅᓚᑦᓯᓂᕐᒧᑦ ᖃᓄᐃᓕᐅᕆᐅᕈᑎᓂᑦ. 

ᐅᒥᒻᒪᕐᓂᒃ ᐊᐅᓚᑦᓯᓂᕐᒧᑦ ᐸᕐᓇᐅᑎ 

ᐃᓚᕙᓪᓕᐊᓗᓂ ᐊᑑᖃᕐᓂᖓᓂ ᐃᓱᒪᓕᐅᖅᑕᐅᔪᓂᑦ ᑐᙵᕕᖃᕐᓗᑎᑦ ᑭᕙᓪᓕᕐᒥᑦ ᐊᐅᓚᑦᓯᓂᕐᒧᑦ ᐸᕐᓇᐅᑎ, 
ᐊᕙᑎᓕᕆᔨᒃᑯᑦ ᐱᓕᕆᖃᑎᖃᓚᐅᖅᑐᑦ ᐃᒃᐱᐊᕐᔪᒻᒥ, ᐊᐅᓱᐃᑦᑐᕐᒥ, ᖃᐅᓱᐃᑦᑐᕐᒥ, ᐊᒻᒪᓗ ᓄᓇᕗᑦ ᑐᙵᕕᒃᑯᓐᓂ 
ᐋᖅᑭᑦᓯᓂᒥᑦ ᖁᑦᑎᑦᑐᒥᑦ ᐅᒥᒻᒪᓐᓂᒃ ᐊᐅᓚᑦᓯᓂᕐᒧᑦ ᐸᕐᓇᐅᑎᒥᑦ. ᐅᖃᖃᑎᒌᓐᓃᑦ ᐱᓕᕆᐊᖑᓚᐅᖅᑐᑦ ᒫᔾᔨ 2012-ᒥᑦ, 
ᐊᒻᒪᓗ ᐅᖃᐅᓯᑦᓴᑦ ᐊᑐᖃᓯᐅᑎᓚᐅᖅᑐᑦ ᐸᕐᓇᐅᑎᒧᑦ, ᐊᒻᒪᓗ ᓄᓇᓕᓕᒫᑦ ᐃᑲᔪᖅᓱᓚᐅᖅᑐᑦ ᑭᖑᓪᓕᖅᐹᒥᑦ 
ᑎᑎᕋᖅᑕᐅᒋᐊᕐᖓᕈᒻᒥ. ᑐᓂᔭᐅᔪᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᒫᔾᔨ 2013-ᒥᑦ, ᐸᕐᓇᐅᑎ 
ᐊᖏᖅᑕᐅᔪᔪᖅ ᔫᓂ 13, 2013-ᒥᑦ. 

ᑖᓐᓇ ᐊᐅᓚᑦᓯᓂᕐᒧᑦ ᐸᕐᓇᐅᑎ ᓇᓗᓇᐃᖅᓯᓚᐅᖅᑐᖅ ᓄᓇᓕᒻᒥ ᑐᙵᕕᒋᔭᐅᔪᒥᑦ ᐊᖏᖃᑎᒌᓐᓂᕐᒧᑦ ᐱᓕᕆᓂᕐᒥᑦ, 
ᓄᓇᒥ ᖃᐅᔨᓴᕈᑏᑦ, ᐊᒥᖅᑳᖅᑐᑎ ᕿᑭᖅᑕᒦᑦᑐᓂᑦ ᑲᑎᙵᔪᓂᑦ ᑕᐃᒪᐃᒋᐊᖃᓚᐅᖅᑐᑦ, ᐊᒻᒪᓗ ᐊᑦᑐᐃᔪᓐᓇᖅᑐᑎ 
ᐊᐅᓚᑦᓯᓂᕐᒧᑦ ᐃᓱᒪᓕᐅᖅᑕᐅᔪᓂᑦ ᐅᕝᕙᓘᓐᓃᑦ ᓇᓗᓇᐃᖅᓯᓗᑎ ᐱᑕᖃᕆᐊᖃᕐᓂᖓᓂ ᓇᓗᓇᐃᔭᖅᓯᒪᑦᓯᐊᖅᑐᒥᑦ 
ᑐᑭᓯᒋᐊᕈᑎᑦᓴᓂᑦ ᖃᖓᑕᔪᒃᑯᑦ ᖃᐅᔨᓴᕈᑎᓂᑦ ᐱᑕᖃᕐᓂᖏᓐᓄᑦ ᓇᓚᐅᑦᑖᖅᑕᐅᓯᒪᔪᓂᑦ. ᐱᓕᕆᔨᐅᖃᑕᐅᔪᑦ 
ᑲᑎᒪᓂᖏᑦ ᐊᑐᖃᓯᐅᑎᓂᕐᒥᑦ ᐅᓪᓗᒥᒨᖓᔪᓂᑦ ᓄᓇᓕᒻᒥ ᐊᒻᒪᓗ ᑭᓱᑐᐃᓐᓇᕐᓂᒃ ᖃᐅᔨᓴᕐᓂᕐᒥᑦ ᖃᐅᔨᒪᔭᐅᔪᓂᑦ 
ᐊᒻᒪᓗ ᐊᑐᖅᑕᐅᓚᐅᖅᑐᑦ ᓇᓗᓇᐃᖅᓯᓂᕐᒥᑦ ᐊᐅᓚᑦᓯᓂᕐᒥᑦ ᑐᕌᒐᕆᔭᐅᔪᓂᑦ ᐊᒻᒪᓗ ᑐᑭᒧᐊᕐᓂᖏᓐᓂᒃ ᐊᒻᒪᓗ 
ᓱᒃᑲᓕᔪᒥᑦ ᑭᐅᔭᐅᓂᕐᒧᑦ ᐊᓯᔾᔨᕐᓂᐅᔪᓂᑦ ᐊᒥᓲᓂᖏᓐᓂᒃ. ᑲᔪᓯᔪᒥᑦ ᑲᑐᔾᔨᖃᑎᒌᓐᓂᕐᒥᑦ ᐊᐅᓚᑦᓯᖃᑎᒌᓐᓂᕐᒧ 
ᑲᑐᔾᔨᖃᑎᒋᔭᐅᔪᓂᑦ ᑐᕌᖓᓂᖃᖅᑐᑦ ᖁᑦᑎᑦᑐᒥᑦ ᐅᒥᒻᒪᓂᑦ ᐊᐅᓚᑦᑎᓂᕐᒥᑦ, ᑲᒪᒋᔭᖃᕐᓂᕐᒥᑦ ᓄᓇᓕᒻᒥ 
ᐃᓱᒫᓗᒋᔭᐅᔪᓂᑦ ᐊᒻᒪᓗ ᒐᕙᒪᒃᑯᓐᓄᑦ ᓯᕗᓪᓕᐅᔾᔭᐅᖁᔭᐅᔪᓂᑦ. 

5.2 ᕿᑎᒻᒥᐅᑦ ᖃᐅᔨᓴᕐᓂᕐᒧᑦ ᐊᒻᒪᓗ ᐊᐅᓚᑦᓯᓂᕐᒧᑦ ᐱᓕᕆᐊᖑᔪᑦ 

ᕿᑎᕐᒥᐅᓂᑦ, ᐊᖓᑖᓂ ᓇᑉᐸᓪᓗᐊᖏᑦ ᐊᒥᓲᓂᖏᓐᓂᒃ ᐊᖑᓇᓱᑉᐸᑦᑐᑦ ᐆᒪᔪᓂᑦ ᓂᕆᔭᑦᓴᓄᑦ ᐊᒻᒪᓗ ᑮᓇᐅᔾᔭᓴᓐᓂᕐᒧᑦ 
ᓂᐅᕕᐊᑦᓴᖃᕐᓂᒃᑯᑦ ᓂᕿᓂᑦ, ᐃᖃᓗᓐᓂᒃ, ᒥᖅᑯᓂᑦ, ᐊᒻᒪᓗ ᐊᐅᓪᓚᐅᔾᔨᖃᑦᑕᖅᑐᑦ ᑎᑭᑦᑐᓄᑦ ᐊᖑᓇᓱᒋᐊᕐᓂᕐᒧᑦ. 
ᓴᓇᔪᓕᕆᔨᐅᔪᑦ ᕿᑎᕐᒥᐅᓂᑦ ᐅᔭᕋᓐᓂᐊᕋᑦᓴᓂᑦ ᕿᓂᖅᑐᑦ ᐊᒻᒪᓗ ᐅᔭᕋᓐᓂᕐᓂᕐᒥᑦ, ᐃᖅᑲᓇᐃᔮᖃᖅᑎᑦᓯᓲᑦ ᐊᒻᒪᓗ 
ᑮᓇᐅᔭᓕᐅᕈᑕᐅᑦᓯᐊᖅᓱᑎᒃ. ᐊᑑᑎᖃᖅᑐᑦ ᓄᓇᒥ ᐊᑐᕐᓂᕐᒥᑦ, ᐆᒪᔪᓕᕆᓂᕐᒧᑦ ᐸᕐᓇᐃᓂᕐᒥᑦ, ᐊᒻᒪᓗ 
ᐊᐅᓚᑦᓯᖃᑎᒌᓐᓂᖅ ᐱᒻᒪᕆᐅᔪᑦ ᓴᐳᔾᔨᓂᕐᒥᑦ ᐊᑦᑕᕐᓇᖅᑐᓂᑦ ᐃᓂᓂᑦ, ᐃᓚᒋᓗᓂᒋᑦ ᐊᖅᑯᓵᖅᑕᐅᖃᑦᑕᖅᑐᑦ ᐊᖅᑯᑏᑦ 
ᑕᐅᓄᖓᖓᔪᓂᑦ ᑕᕆᐅᑉ ᓯᑯᖓᓄᑦ. ᑕᒪᕐᒥᑦᓯᐊᑦ ᖃᐅᔨᓴᕐᓂᕐᒧᑦ ᐱᓕᕆᐊᖑᔪᑦ ᐊᒻᒪᓗ ᖃᐅᔨᔭᐅᕙᓪᓕᐊᔪᑦ ᑕᐃᒪᐃᑉᐳᑦ 
ᐅᖃᐅᓯᕆᔭᐅᖏᓐᓇᐅᔭᓲᑦ ᐊᐅᓚᑦᓯᖃᑎᒌᑦᑐᓄᑦ ᑲᑐᔾᔨᖃᑎᒋᔭᐅᔪᓄᑦ ᑲᑎᒪᓂᒃᑯᑦ ᐊᑦᑐᖅᑕᐅᓯᒪᔪᓄᑦ ᐆᒪᔪᕐᓂᐊᖅᑎᒃᑯᑦ 
ᑲᑐᔾᔨᖃᑎᒌᖏᑦ ᐊᒻᒪᓗ ᐊᕕᑦᑐᖅᓯᒪᔪᓂᑦ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ. 

ᕿᑎᕐᒥᐅᓂᑦ, ᐱᖓᓐᓇᖓᓃᓂᖅᐹᖑᔪᖅ ᓄᓇᕗᒻᒥ ᐱᖓᓱᓂᑦ ᐊᕕᑦᑐᖅᓯᒪᔪᓂᑦ, ᑲᑎᕝᕕᐅᓲᖅ ᐅᑭᐅᖅᑕᖅᑐᒥᑦ ᐊᒻᒪᓗ 
ᓇᐹᖅᑐᒻᒥᐅᑕᕐᓂᒃ ᐆᒪᔪᓂᑦ ᓂᒋᐊᓃᑦᑐᓂᑦ. ᖁᕝᕙᑦᓴᐃᔪᖅ ᐊᔾᔨᒌᙱᑦᑐᓂᑦ ᐆᒪᔪᓂᑦ, ᑕᒪᒃᑯᐊᓗ ᑐᑦᑐᐃᑦ, ᐅᒥᒻᒪᐃᑦ, 
ᑐᑦᑐᕙᐃᑦ, ᐊᒃᖤᐃᑦ, ᓇᓄᐃᑦ, ᐊᒪᕈᐃᑦ, ᑎᕆᒐᓂᐊᑦ, ᑲᔪᐃᑦ ᑎᕆᒐᓂᐊᑦ, ᐊᒻᒪᓗ ᖃᕝᕖᑦ. ᐊᔾᔨᒌᖏᑦᑐᑦ ᑐᑦᑐᐃᑦ 
ᐃᓛᒃᑰᓕᖓᓂᖏᑦ, ᓲᕐᓗ ᖁᑦᓯᓂᖅᐹᑦ ᑐᑦᑐᐃᑦ, ᑎᑳᒍᓪᓖᑦ ᐊᒻᒪ ᔫᓐᔨᐊᓐ ᑐᑦᑐᐃᑦ, ᐊᒻᒪᓗ ᐊᒥᓱᑦ 
ᓇᐹᖅᑐᖃᙱᑦᑐᕐᒥᐅᑕᕐᓄᑦ ᑐᑦᑐᐃᑦ ᐃᓛᒃᑰᓕᖓᓂᖏᑦ ᓇᒦᓐᓂᕆᔭᖏᓐᓄᑦ ᖄᖏᐅᑎᓲᑦ ᕿᑎᕐᒥᐅᓂᑦ, 
ᐃᕐᓂᐅᕕᐅᖃᑦᑕᖅᑐᑦ ᐊᒥᓱᓄᑦ ᓇᐹᖅᑐᖃᙱᑦᑐᕐᒥᐅᑕᕐᓄᑦ ᑐᑦᑐᓄᑦ. ᐊᕐᕌᒍᒐᓴᕐᔪᐊᕐᓄᑦ, ᐃᓄᐃᑦ ᑕᒫᓂ 
ᐊᖑᓇᖃᑦᑕᖅᓯᒪᔪᑦ ᐆᒪᔪᓂᑦ ᓂᕆᔭᑦᓴᓄᑦ ᐊᒻᒪᓗ ᑮᓇᐅᔾᔭᓴᕐᓂᕐᒧᑦ, ᓂᐅᕕᐊᑦᓴᖃᕐᓂᒃᑯᑦ ᓂᕿᒥᑦ, ᒥᖅᑯᓂᑦ, 
ᐊᓐᓄᕌᕈᓯᑐᖃᕐᓂᑦ, ᐊᒻᒪᓗ ᓴᓇᐅᒐᕐᓂᒃ ᓇᔾᔪᓂᑦ. 

ᐊᑑᑎᖃᖅᑐᒥᑦ ᐊᐅᓚᑦᓯᖃᑎᒌᓐᓂᕐᒥᑦ ᑲᑐᔾᔨᖃᑎᒋᔭᐅᔪᓂᑦ ᐱᒻᒪᕆᐅᕗᖅ ᓇᓕᒧᒌᓕᖅᑎᑦᓯᓂᕐᒥᑦ ᓄᓇᐅᑉ 
ᐊᑐᖅᑕᐅᓂᖓᓂ ᐊᒻᒪᓗ ᐆᒪᔪᓂᒃ ᐊᐅᓚᑦᓯᓂᕐᒥᑦ ᐊᑐᓕᖅᑎᑦᓯᓂᒃᑯᑦ ᓇᐅᑦᑎᖅᓱᕐᓂᕐᒧᑦ ᐱᓕᕆᐊᑦᓴᓂᑦ. ᑕᒪᓐᓇ 

ᐊᑦᓱᕉᑕᐅᓂᖓ ᐱᕚᓪᓕᕈᓐᓇᖅᑐᖅ ᐱᑕᖃᕈᓐᓇᕐᓂᖏᑦ ᑲᑐᔾᔨᖃᑎᒌᓐᓂᕐᒥᑦ ᓯᓚᑦᑐᖅᓴᕐᕕᔾᔪᐊᓂᑦ, ᐊᓯᖏᓐᓂᒃ ᒐᕙᒪᓂᑦ, 
ᐊᒻᒪᓗ ᓄᓇᓕᓐᓂᑦ. 

ᐅᒥᒻᒪᐃᑦ ᐱᑕᖃᕐᓂᖏᑦ ᐊᒻᒪᓗ ᐊᐅᓚᑦᓯᓂᕐᒥᑦ 

ᕿᑎᐊᓂ ᕿᑎᕐᒥᐅᑦ ᐱᓕᕆᖃᑎᒌᑦ, ᐅᒥᒻᒪᓐᓂᒃ ᐊᐅᓚᑦᓯᓂᕐᒧᑦ-11 
 
ᕿᑎᐊᓂ ᕿᑎᕐᒥᐅᑦ ᐱᓕᕆᖃᑎᒌᑦ (ᐅᒥᒻᒪᓐᓂᒃ ᐊᐅᓚᑦᓯᓂᕐᒧᑦ-11) ᐊᑕᐅᓯᐅᔪᑦ ᐊᒥᓱᓂᑦ ᐅᒥᒻᒪᓐᓂᒃ ᐊᐅᓚᑦᓯᓂᕐᒧᑦ 
ᕿᑎᕐᒥᐅᓂ (ᐅᐃᒍᖓ 2). ᕿᑎᕐᒥᐅᑦ ᐱᖓᓐᓇᖓᓃᑦᑐᑦ ᓄᓇᓖᑦ ᐃᖃᓗᒃᑑᑦᑎᐊᖅ, ᖁᕐᓗᖅᑐᖅ, ᐅᒥᖕᒪᖅᑑᖅ 
(ᐅᒥᖕᒪᖅᑑᖅ), ᐊᒻᒪᓗ ᕿᖓᐅᑦ, ᐊᖑᓇᓱᑉᐸᑦᑐᑦ ᑖᒃᑯᓇᙵᑦ ᐊᐅᓚᑦᓯᓂᕐᒧᑦ ᐊᕕᑦᓯᒪᔪᓂᑦ. ᐅᒥᒻᒪᓐᓂᒃ ᐊᐅᓚᑦᓯᓂᕐᒧᑦ-
11 ᑕᐃᑲᓃᑦᑐᐃᓐᓇᐅᔪᑦ ᕿᑎᕐᒥᐅᓂ ᐊᒻᒪᓗ ᑖᕙᓃᑦᑐᑦ ᓂᒋᐊᓂ ᓄᓇᕗᑦ ᑭᓪᓕᖓᓂ ᓄᓇᑦᓯᐊᕐᒧᑦ ᐅᐊᓐᓇᖅᐸᓯᖓᓄᑦ 
ᓯᔾᔭᖓᓄᑦ ᐅᐊᓐᓇᖓᓂ ᐱᖓᓐᓇᖓᓂ ᓱᓪᓗᖓᒍᑦ. ᑖᓐᓇ ᐊᐅᓚᑦᓯᓂᕐᒧᑦ ᐃᓛᒃᑰᖓᔪᖅ ᐱᖓᓐᓇᖓᓃᑦᑐᖅ ᖁᕐᓗᖅᑑ 
ᑰᖓᓂ ᐊᒻᒪᓗ ᐱᐅᕆ ᑰᖓᓂ ᐃᖃᓗᒃᑑᑦᑎᐊᑉ ᑕᕆᐅᖓᓂ ᑎᒻᒥᐊᒃᑯᕕᒻᒥ ᑲᓇᓐᓇᖓᓄᑦ. 

2013-ᒥᑦ, ᖃᐅᔨᓴᕐᓂᐅᔪᖅ ᐱᖓᓐᓇᖓᓃᑦᑐᓂᑦ ᐊᐅᓚᑦᓯᓂᕐᒧᑦ ᑖᑦᓱᒥᖓ ᐅᒥᒻᒪᓐᓂᒃ ᐊᐅᓚᑦᓯᓂᕐᒧᑦ-11 
ᓇᓚᐅᑦᑖᓚᐅᖅᑐᑦ 6,746-ᓂᒃ ᐅᒥᒻᒪᓐᓂᒃ, ᐊᒥᐊᒃᑯᖓ ᐃᓂᖓ ᓇᓚᐅᑦᑖᓚᐅᖅᑐᑦ 754-ᓂᒃ ᐅᒥᒻᒪᓂᒃ, ᑲᑎᑦᑐᒋᑦ 
ᓇᓚᐅᑦᑖᖅᑕᐅᔪᑦ 7,500-ᓂᒃ ᐅᒥᒻᒪᓂᒃ ᑕᐃᑲᓂ ᐅᒥᒻᒪᓐᓂᒃ ᐊᐅᓚᑦᓯᓂᕐᒧᑦ-11. ᒫᔾᔨ 2022-ᒥᑦ, ᖃᖓᑕᔪᒃᑯᑦ 
ᖃᐅᔨᓴᕐᓂᖃᓚᐅᖅᑐᑦ ᓇᐅᑦᑎᖅᓱᕐᓂᕐᒧᑦ ᐅᒥᒻᒪᐃᑦ ᐱᑕᖃᕐᓂᖏᓐᓂᒃ ᐅᒥᒻᒪᓐᓂᒃ ᐊᐅᓚᑦᓯᓂᕐᒧᑦ-11-ᒥᑦ, ᑕᐃᑲᓂ 130-
ᓂᒃ ᐅᒥᒻᒪᓂᒃ ᑲᑎᙵᔪᓂᑦ ᑕᑯᓚᐅᖅᑐᑦ. ᖁᑦᓯᓂᖅᐹᑦ ᐊᒥᓲᓂᖏᑦ ᑎᑎᕋᖅᑕᐅᓚᐅᖅᑐᑦ ᐱᖓᓐᓇᖓᓂ ᐊᐅᓚᑦᓯᓂᕐᒧᑦ, 
24-ᓂᒃ ᐅᒥᒻᒪᓂᑦ ᐊᑐᓂ 100 ᑭᓛᒥᑕ², ᐊᒥᓲᙱᓐᓂᖅᓴᐅᔪᑦ ᖃᐅᔨᔭᐅᓚᐅᖅᑐᑦ ᐊᓯᖏᓐᓂᒃ ᐃᓂᐅᔪᓂᑦ. ᐊᑐᕐᓗᒍ 
ᓇᓗᓇᐃᒃᑯᑕᓕᕐᒥᑦ−ᐱᔭᐅᒃᑲᓐᓂᕐᓗᑎᑦ ᐅᖓᓯᑦᑐᒥᑦ ᖃᐅᔨᓴᖅᑕᐅᔾᔪᑎᑦᓴᓂᑦ (MRDS) ᖃᐅᔨᓴᕐᓂᕐᒥᑦ, ᐊᕙᑎᓕᕆᔨᒃᑯᑦ 
ᓇᓚᐅᑦᑖᖅᑕᐅᔪᑦ ᑲᑎᑦᑐᒋᑦ 10,246-ᓂᒃ ᐅᒥᒻᒪᓂᑦ (ᐊᔾᔨᙳᐊᖅ 5.3). ᑭᓯᐊᓂ, ᐱᔾᔪᑎᒋᓪᓗᒍ ᐊᔾᔨᒌᙱᓐᓂᐅᔪᓂᑦ 
ᖃᐅᔨᓴᖅᑕᐅᔫᑉ ᐃᓂᖓᓂ ᐊᒻᒪᓗ ᐱᓕᕆᔾᔪᓯᖓ, ᑕᑯᖃᓯᐅᑎᒍᓐᓇᙱᑦᑕᕗᑦ ᓇᓚᐅᑦᑖᖅᑕᐅᔪᑦ ᑕᐃᑲᙵᑦ 2022-ᒥᑦ 
2013-ᒧᑦ ᐅᕝᕙᓘᓐᓃᑦ ᖃᐅᔨᓴᕈᓐᓇᙱᑦᑕᕗᑦ ᐊᒥᓲᓂᖏᓐᓄᑦ ᖃᓄᐃᑉᐸᓪᓕᐊᔪᓂᑦ.  

 

ᐊᔾᔨᙳᐊᖅ 5.3: ᐅᒥᒻᒪᐃᑦ ᐱᑕᖃᕐᓂᖏᑦ ᕿᑎᐊᓂ ᕿᑎᕐᒥᐅᑦ ᐱᓕᕆᖃᑎᒌᑦ, ᐅᒥᒻᒪᓐᓂᒃ ᐊᐅᓚᑦᓯᓂᕐᒧᑦ-11, ᑕᐃᑲᙵᑦ 
2013-ᒥᑦ 2023-ᒧᑦ.  

ᑭᖑᓂᐊᒍᑦ ᓴᖅᑭᑎᑦᑎᓚᐅᖅᑐᑦ ᐅᒥᒻᒪᓐᓂᒃ ᐊᐅᓚᑦᓯᓂᕐᒧᑦ-11 2015-ᒥᑦ, ᑲᑎᓪᓗᒋᑦ ᐊᖑᓇᓱᑦᑕᐅᔪᓐᓇᖅᑐᑦ 225-ᓂᒃ 
ᐅᒥᒻᒪᓂᑦ ᐋᖅᑭᑦᓱᓚᐅᖅᑐᑦ 225-ᓂᒃ ᓴᓂᕐᕙᐃᓯᓪᓗᑎᒃ ᖁᕐᓗᖅᑑᕐᒧᑦ, ᐃᖃᓗᒃᑑᑦᑎᐊᕐᒧᑦ, ᕿᖓᐅᕐᒧᑦ, ᐊᒻᒪᓗ 
ᐅᒥᒻᒪᒃᑑᕐᒧᑦ. ᑐᓂᔭᐅᔪᖅ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 2023-ᒥᑦ, ᐊᒻᒪᓗ ᐊᖏᖅᑕᐅᓪᓗᓂ ᒥᓂᔅᑕᒧᑦ 

ᐊᕙᑎᓕᕆᔨᒃᑯᓐᓄᑦ, ᑖᓐᓇ ᑲᑎᓪᓗᒋᑦ ᐊᖑᓇᓱᑦᑕᐅᔪᓐᓇᖅᑐᑦ MX-11-ᒧᑦ ᐃᓚᒋᐊᖅᑕᐅᓚᐅᖅᑐᖅ 225 ᐅᒥᒻᒪᓂᒃ 350-
ᓄᑦ ᐅᒥᒻᒪᓄᑦ ᐱᒋᐊᙵᕐᓂᖓᓂ 2023-2024. ᒫᓐᓇᐅᔪᖅ ᑲᑎᓪᓗᒋᑦ ᐊᖑᓇᓱᑦᑕᐅᔪᓐᓇᖅᑐᑦ ᑖᑦᓱᒧᐊ ᐅᒥᒻᒪᓐᓂᒃ 
ᐊᐅᓚᑦᓯᓂᕐᒧᑦ-11 ᐊᑐᐃᓐᓇᐅᑎᑦᓯᔪᖅ ᖄᒃᑲᓐᓂᐊᒍᑦ ᐊᖑᓇᓱᓐᓂᕐᒧᑦ ᐱᕕᔅᓴᐅᔪᓐᓇᖅᑐᓂᑦ ᐊᓯᐊᒍᖔᖅ ᐃᓄᓕᖅᑕᓄᑦ 
ᓂᕿᓄᑦ ᖃᓂᒋᔭᖓᓃᑦᑐᑦ ᑐᑦᑐᐃᑦ ᐃᓛᒃᑰᓕᖓᓂᖏᑦ ᐊᒥᓱᕈᕋᓱᓐᓂᖏᓐᓂᒃ.  
 
ᓯᕗᓂᑦᓴᒥᑦ ᖃᐅᔨᓴᕐᓂᕐᒧᑦ ᑐᑭᒧᐊᕐᓂᖏᑦ 
 
ᐅᒥᒻᒪᐃᑦ ᐊᒥᓲᓂᖏᑦ ᐃᓚᖏᑦ ᐊᒥᓱᕈᖅᐸᓪᓕᐊᔪᑦ ᐊᒻᒪᓗ ᐅᑎᓕᖅᑐᑦ ᓇᒦᓐᓂᕆᖃᑦᑕᔪᔭᖏᓐᓂᒃ, ᐊᓯᖏᑦ, ᓲᕐᓗ 
ᐅᒥᒻᒪᓐᓂᒃ ᐊᐅᓚᑦᓯᓂᕐᒧᑦ-07, ᐊᒥᓲᙱᓐᓂᖅᓴᕐᔪᐊᖑᓕᖅᑐᑦ ᐱᔾᔪᑎᒋᓪᓗᒍ ᐋᓐᓂᐊᕐᔪᐊᖃᑦᑕᕐᓂᖏᓐᓂᒃ. ᐃᓄᐃᑦ 
ᓄᓇᓕᖏᑦ ᐃᓱᒫᓗᑦᑐᑦ ᐊᒥᓲᓂᖅᓴᐅᓕᕐᓂᖏᓐᓂᒃ ᐅᒥᒻᒪᐃᑦ ᐊᒥᓲᓂᖏᑦ, ᐊᑦᑐᐃᓂᕐᓗᑐᐃᓐᓇᕆᐊᓖᑦ ᑐᑦᑐᐃᑦ 
ᐃᓛᒃᑰᓕᖓᓂᖏᓐᓂᒃ ᐊᑐᖃᓯᐅᑎᔪᓂᑦ ᐆᒪᔪᖃᕐᕕᐅᔪᓂᑦ. ᑕᐃᒪᐃᒃᑲᓗᐊᖅᑎᓪᓗᒍ ᑕᒪᒃᑮᒃ ᐆᒪᔪᐃᑦ ᑲᓇᑕᐅᑉ 
ᐅᑭᐅᖅᑕᖅᑐᖓᓃᑦᑐᑦ, ᐆᒪᔪᖃᑎᒌᓐᓂᖏᑦ ᖃᐅᔨᓴᖅᑕᐅᓯᒪᑦᓯᐊᙱᑦᑐᑦ. ᓯᕗᓂᑦᓴᒥᑦ ᖃᐅᔨᓴᕐᓃᑦ ᖃᐅᔨᓴᕆᐊᓖᑦ 
ᓄᓇᒥᙶᖅᑐᓂᑦ ᐊᑦᓱᕈᖃᑦᑕᐅᑎᔪᓂᑦ ᐊᒻᒪᓗ ᖃᐅᔨᓴᕐᓗᑎ ᐊᒥᓲᓂᖏᑦ ᐊᓯᔾᔨᕐᓂᕆᔭᖏᑦ ᑐᕌᖓᖃᓯᐅᑎᒻᒪᖔᑦ 
ᐊᕙᑎᐅᑉ ᐊᓯᔾᔨᖅᐸᓪᓕᐊᓂᖓᓂ. ᖃᐅᔨᓴᕐᓂᖅ ᑐᕌᒐᖃᖅᑐᖅ ᐊᕕᑦᑐᖅᓯᒪᔪᓂᑦ ᓯᕗᓪᓕᐅᔾᔭᐅᒋᐊᓕᓐᓂᒃ ᐱᒻᒪᕆᐅᔪᓂᑦ 
ᐃᑲᔪᕐᓂᖃᑐᐃᓐᓇᕆᐊᓖᑦ ᐃᑲᔪᖅᑐᐃᓂᕐᒥᑦ ᑐᑦᑐᓂᑦ ᒪᑭᒪᑎᑕᐅᓂᖏᓐᓂᒃ ᐊᑦᓱᕉᑕᐅᔪᓂᑦ. 

ᑐᑦᑐᐃᑦ ᐱᑕᖃᕐᓂᖏᑦ ᐊᒻᒪᓗ ᐊᐅᓚᑦᓯᓂᕐᒥᑦ 

ᑎᑳᒍᓪᓖᑦ ᐊᒻᒪ ᔫᓐᔨᐊᓐ ᑐᑦᑐᐃᑦ  

ᑎᑳᒍᓪᓖᑦ ᐊᒻᒪ ᔫᓐᔨᐊᓐ ᑐᑦᑐᐃᑦ ᐊᒥᓱᒻᒪᕆᐊᓘᔪᑦ ᑮᓕᓂᕐᒥᑦ ᐊᒻᒪᓗ ᐃᓚᖏᓐᓂᒃ ᑲᓇᑕᐅᑉ ᐅᐊᓐᓇᖓᓂ ᓄᓇᑉᐸᓯᒻᒥ. 
ᑖᒃᑯᐊ ᑐᑦᑐᐃᑦ, ᖃᐅᔨᒪᔭᐅᔪᑦ ᖁᔾᔫᓂᖅᓴᐅᓂᖏᓐᓂᒃ ᐊᒻᒪᓗ ᒥᑭᓐᓂᖅᓴᐅᓗᑎᒃ, ᐊᔾᔨᐅᑎᑦᑐᓂᑦ ᐃᓕᖅᑯᓯᓖᑦ, ᓲᕐᓗ 
ᓅᖃᑦᑕᖅᑐᑦ ᑕᕆᐅᑉ ᓯᑯᐊᒍᑦ. ᐊᕙᑎᓕᕆᔨᒃᑯᑦ ᖃᐅᔨᓴᕐᓂᕆᔭᖏᑦ ᐊᕐᕌᒍᓂᑦ ᑕᓪᓕᒪᓂᑦ ᑐᕌᒐᖃᖅᓯᒪᔪᑦ ᓇᓚᐅᑦᑖᕐᓂᕐᒥᑦ 
ᐊᒥᓲᓂᖏᓐᓂᒃ ᖃᖓᑕᔪᒃᑯᑦ ᖃᐅᔨᓴᕐᓂᒃᑯᑦ ᑕᐃᑲᓂ 2018-ᒥᑦ ᐊᒻᒪᓗ 2020-ᒥᑦ. ᐃᓚᒃᑲᓐᓂᕐᓗᒍ, 
ᖃᖓᑦᑕᖅᑎᑕᐅᓯᒪᔪᑦ ᖃᐅᔨᓴᕐᓂᕐᒧᑦ ᓄᐊᑦᓯᒍᑎᓂᑦ ᖁᖓᓯᕈᐃᑦ ᐋᖅᑭᑦᓯᓚᐅᖅᑐᑦ ᐅᐱᕐᖓᑦᓵᖓᓂ 2018 (n=50) 
ᐊᒻᒪᓗ 2021-ᒥᑦ (n=36), ᐊᑐᖃᓯᐅᑎᓪᓗᑎᑦ ᐊᒥᓱᓂᑦ ᐃᓂᐅᔪᒥᑦ ᖃᐅᔨᓴᕐᓂᕐᒧᑦ ᑐᑭᓯᐅᒪᓂᖅᓴᐅᓂᐊᕋᑦᑕ 
ᐆᒪᔪᖃᕐᕕᐅᔪᓂᑦ ᐊᑐᖅᑕᐅᓂᖏᑦ ᑖᒃᑯᓄᖓ ᑎᑳᒍᓪᓖᑦ ᐊᒻᒪ ᔫᓐᔨᐊᓐ ᑐᑦᑐᓄᑦ ᐊᕐᕌᒍᑕᒫᑦ ᓅᓐᓂᕆᖃᑦᑕᖅᑕᖏᓐᓂᒃ 
(ᑕᑯᓗᒍ ᐊᔾᔨᙳᐊᖅ 5.4) 

ᐊᔾᔨᙳᐊᖅ 5.4: ᑎᑳᒍᓪᓖᑦ ᐊᒻᒪ ᔫᓐᔨᐊᓐ ᑐᑦᑐᐃᑦ ᐊᕐᕌᒍᑕᒫᑦ ᓇᒦᓐᓂᖏᑦ (ᖁᖅᓱᖅᑕᖅ ᓇᓗᓇᐃᒃᑯᑕᖅ), ᑐᙵᕕᒋᓗᒋᑦ 
ᖃᐅᔨᓴᖅᑕᐅᓯᒪᔪᑦ ᖁᖓᓯᕈᐃᑦ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᑦ ᑕᐃᑲᙵᑦ 1996-2020.  

ᐅᑭᐊᑦᓵᖓᓂ 2018, ᐊᒥᓲᓂᖏᓐᓄᑦ ᖃᐅᔨᓴᕐᓂᖃᓚᐅᖅᑐᑦ ᐊᑐᖅᑐᑎᒃ ᓯᔾᔭᖓᓂ ᖃᐅᔨᓴᕐᓂᕐᒥᑦ ᐱᓕᕆᔾᔪᓯᕐᒥᑦ 
ᐱᒋᐊᙵᖅᑕᐅᓚᐅᖅᑐᖅ 1997-ᒥᑦ, ᐱᕚᓪᓕᖅᑎᑦᓯᓂᕐᒥᑦ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᓂᑦ ᖃᖓᑦᑕᖅᑎᑕᐅᓯᒪᔪᓂᑦ 
ᖁᖓᓯᕈᕐᓂᑦ. ᖃᐅᔨᓴᕐᓂᕐᒥᑦ ᓄᓕᐊᖅᑎᓪᓗᒋᑦ/ᕿᑐᕐᖏᐅᖅᑎᓪᓗᒋᑦ ᓈᒻᒪᓈᖅᑎᑦᓯᓚᐅᖅᑐᖅ, ᐊᖑᓴᓪᓗᓄᑦ ᐊᒻᒪᓗ 
ᐊᕐᓇᕐᓗᓄᑦ ᓂᒋᐊᓂ ᓯᔾᔭᖓᓂ ᑮᓕᓂᐅᑉ. ᑕᕝᕙᓂ, ᖃᐅᑕᒫᑦ ᓅᓐᓂᕆᔭᖏᑦ ᐊᑦᓯᓂᖅᓴᐅᓚᐅᖅᑐᖅ ᑕᓪᓕᒪᓂᑦ 
ᑭᓛᒥᑕᓂᑦ/ᖃᐅᑕᒫᑦ, ᒥᑭᓪᓕᒋᐊᖅᑕᐅᓪᓗᓂ ᖃᐅᔨᓴᕐᕕᐅᔪᖅ ᐃᓂᖓ ᐊᒻᒪᓗ ᐊᑦᓱᕈᕐᓂᖏᑦ ᑕᑯᖃᓯᐅᑎᓗᒍ ᐊᐅᔭᒃᑯᑦ 
ᖃᐅᔨᓴᕐᓂᐅᔪᑦ, ᑐᑦᑐᐃᑦ ᕿᑭᖅᑕᓕᒫᒦᑎᓪᓗᒋᑦ. ᖃᐅᔨᓴᕐᓂᖅ ᑎᑎᖅᓯᓚᐅᖅᑐᖅ 91-ᓂᑦ ᑐᑦᑐᓂᑦ ᑲᑎᙵᔪᓂᑦ ᐊᒻᒪᓗ 

ᑭᖑᓪᓕᖅᐹᒥᑦ ᓇᓚᐅᑦᑖᖅᑕᐅᓯᒪᔪᓂᑦ 4,105-ᓂᒃ ᑐᑦᑐᓂᑦ. ᑕᒪᓐᓇ ᐊᒥᓲᙱᓐᓂᖅᓴᕐᔪᐊᖑᓚᐅᖅᑐᑦ ᐊᑯᓐᓂᖏᓐᓂᒃ 
2015 ᐊᒻᒪᓗ 2018 ᐊᓯᔾᔨᕐᓂᖃᖅᓱᑎᒃ 62 ᐳᓴᓐᑎᒥᑦ ᐅᕝᕙᓘᓐᓃᑦ 38 ᐳᓴᓐᑎᒥᑦ ᐃᓛᒃᑰᓕᖓᓂᖏᑦ 
ᐊᒥᓲᙱᓐᓂᖅᓴᐅᓪᓗᑎ ᐊᑐᓂ ᐊᕐᕌᒍᒧᑦ (ᐊᔾᔨᙳᐊᖅ 5.5).  

ᐃᓱᒫᓘᑎᖃᓚᐅᖅᑐᑦ 2018-ᒥᑦ ᖃᐅᔨᓴᕐᓂᐅᔪᖅ ᓄᐊᑦᓯᓚᐅᙱᑦᑐᖅ ᓂᕆᐅᓇᙱᑦᑐᒥᑦ ᐊᕐᕌᒍ ᐃᓚᖓᓂ 
ᐅᖓᓯᓐᓂᕆᔭᖏᓐᓂᒃ ᐊᓯᔾᔨᕐᓂᔪᒥᑦ ᓇᓗᓇᐃᖅᑕᐅᔪᒥᑦ ᓄᓇᓕᓐᓄᑦ ᐊᒻᒪᓗ ᖃᐅᔨᓴᕐᓂᕐᒧᑦ ᓄᐊᑦᓯᒍᑎ ᑎᑎᕋᖅᓯᒪᔪᑦ 
ᖃᐅᔨᓴᖅᑕᐅᓂᑯᓂᑦ. ᑕᐃᒪᐃᓚᐅᖅᑐᖅ, ᖃᐅᔨᓴᒃᑲᓐᓂᓚᐅᖅᑐᑦ ᐅᑭᐊᑦᓵᖓᓂ 2020. ᖃᐅᔨᓴᖅᑕᐅᔪᖅ ᐃᓂᖓ 2020-
ᒥᑦ ᐊᖏᓪᓕᒋᐊᖅᑕᐅᕐᔪᐊᔪᔪᖅ ᐃᓚᓕᐅᑎᓂᕐᒥᑦ ᑕᒪᒃᑮᓐᓂᒃ ᐅᑭᐊᑦᓵᒃᑯᑦ ᓅᓐᓂᕆᔭᖏᓐᓂᒃ ᐊᒻᒪᓗ 
ᓄᓕᐊᖅᑎᓪᓗᒋᑦ/ᕿᑐᕐᖏᐅᖅᑎᓪᓗᒋᑦ ᓇᒦᓐᓂᖏᓐᓂᒃ. ᐃᓱᒪᒋᓚᐅᕐᓗᒋᑦ ᐃᓂᓕᒫᖑᔪᑦ ᑐᑦᑐᖃᑐᐃᓐᓇᕆᐊᓕᓐᓂᒃ 
ᖃᐅᔨᓴᕐᓂᖃᖅᑎᓪᓗᒋᑦ, ᐊᒥᓲᓂᖏᑦ 2020-ᒥᑦ ᓇᓚᐅᑦᑖᖅᑕᐅᓚᐅᖅᑐᑦ 3,815-ᓂᒃ ᑐᑦᑐᓂᑦ (ᐊᔾᔨᙳᐊᖅ 5.5). ᑖᓐᓇ 
ᐊᒥᓲᓂᖏᓐᓄᑦ ᓇᓚᐅᑦᑖᖅᑕᐅᓯᒪᔪᖅ ᑕᑯᑦᓴᐅᑎᑦᓯᖏᑦᑐᖅ ᐊᔾᔨᒌᙱᓐᓂᕐᔪᐊᖑᔪᒥᑦ ᐊᑯᓐᓂᖏᓐᓂᒃ 2018 ᐊᒻᒪᓗ 
2020, ᐊᒻᒪᓗ ᓇᒦᓐᓂᕆᔭᖏᓐᓂᒃ ᑎᑳᒍᓪᓖᑦ ᐊᒻᒪ ᔫᓐᔨᐊᓐ ᑐᑦᑐᐃᑦ ᐊᓯᔾᔨᓚᐅᙱᑦᑐᑦ. 

 
ᐊᔾᔨᙳᐊᖅ 5.5: ᑎᑳᒍᓪᓖᑦ ᐊᒻᒪ ᔫᓐᔨᐊᓐ ᑐᑦᑐᐃᑦ ᐃᓛᒃᑰᓕᖓᓂᖏᑦ ᐊᒥᓲᓂᖏᓐᓄᑦ ᓇᓚᐅᑦᑖᖅᑕᐅᓯᒪᔪᑦ 1997-ᒥᑦ 
2020-ᒧᑦ. 

 
ᑖᒃᑯᐊ ᒪᕐᕉᒃ ᖃᐅᔨᓴᕈᑏᒃ ᓇᓗᓇᐃᖅᓯᓚᐅᖅᑐᑦ ᐊᔾᔨᒌᙱᓐᓂᕐᔪᐊᖑᔪᒥᑦ ᑎᑳᒍᓪᓖᑦ ᐊᒻᒪ ᔫᓐᔨᐊᓐ ᑐᑦᑐᐃᑦ 
ᐃᓛᒃᑰᓕᖓᓂᖏᑦ ᑕᐃᑲᙵᑦ 2015 ᐊᒥᓲᓂᖏᓐᓄᑦ ᓇᓚᐅᑦᑖᖅᑕᐅᓯᒪᔪᓂᑦ 18,413 ᑐᑦᑐᓂᑦ (ᐊᔾᔨᙳᐊᖅ 5.5), 
ᐊᐅᓚᑦᓯᓂᕐᒧᑦ ᖃᓄᐃᓕᐅᕆᐊᖃᕐᓂᕐᒧᑦ. ᐋᒡᒌᓯ 2020-ᒥᑦ, ᐊᑐᑲᐃᓐᓇᖅᑐᒥᑦ ᑲᑎᓪᓗᒋᑦ ᐊᖑᓇᓱᑦᑕᐅᔪᓐᓇᖅᑐᑦ 42-
ᓂᒃ ᑐᑦᑐᓂᑦ ᐋᖅᑭᑦᓯᓚᐅᖅᑐᑦ ᐱᓗᐊᖅᑕᐅᓕᒪᓂᕐᒧᑦ ᐅᖃᖃᑎᒌᒃᑲᓐᓂᕋᓱᓐᓂᖏᓐᓂᒃ. ᑐᓂᔭᐅᔪᖅ ᓄᓇᕗᒻᒥ 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᑎᓯᐱᕆ 2020-ᒥᑦ ᐱᔾᔪᑎᖃᓕᓚᐅᖅᑐᖅ ᒥᓂᔅᑕ ᐊᕙᑎᓕᕆᓂᕐᒥᑦ ᐊᖏᖅᑐᓂ 
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑕ ᐃᓱᒪᓕᐅᖅᑕᖓᓂ ᐃᓚᓯᒋᐊᕐᓂᕐᒥᑦ ᑲᑎᓪᓗᒋᑦ ᐊᖑᓇᓱᑦᑕᐅᔪᓐᓇᖅᑐᑦ 105-
ᓄᑦ ᑐᑦᑐᓄᑦ. ᑭᖑᓂᐊᒍᑦ ᑐᓂᓯᓚᐅᖅᑐᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᑎᓯᐱᕆ 2021-ᒥᑦ, ᐊᑐᖅᑐᑎᒃ 
2020-ᒥᑦ ᐊᒥᓲᓂᖏᓐᓂᒃ ᓇᓚᐅᑦᑖᖅᑕᐅᓯᒪᔪᒥᑦ, ᐊᑐᓕᖁᔨᓪᓗᑎᒃ ᑲᔪᓯᑎᑦᑎᓂᕐᒥᑦ ᑲᑎᓪᓗᒋᑦ ᐊᖑᓇᓱᑦᑕᐅᔪᓐᓇᖅᑐᑦ 
105-ᓂᒃ ᑐᑦᑐᓂᑦ; ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐊᓯᔾᔩᕈᒪᓚᐅᙱᑦᑐᑦ ᑲᑎᓪᓗᒋᑦ ᐊᖑᓇᓱᑦᑕᐅᔪᓐᓇᖅᑐᑦ, 
ᑕᐃᒪᐃᓐᓂᖓᓄᑦ ᐊᓯᔾᔨᖅᓯᒪᙱᑦᑐᖅ. ᑭᖑᓪᓕᕐᒥᑦ ᐊᒥᓲᓂᖏᓐᓄᑦ ᖃᐅᔨᓴᕐᓂᖅ ᐱᓕᕆᐊᖑᔪᔪᖅ ᓄᕕᐱᕆ 2023-ᒥᑦ 
ᐊᒻᒪᓗ ᒫᓐᓇᐅᔪᖅ ᖃᐅᔨᓴᖅᑕᐅᑦᓯᐊᖅᑐᖅ.  

2015-ᒥᑦ, ᖃᖓᑦᑕᖅᑎᑕᐅᓯᒪᔪᓄᑦ ᖃᐅᔨᓴᕐᓂᕐᒧᑦ ᓄᐊᑦᓯᒍᑎ ᑐᑦᑐᓂᑦ ᖁᖓᓯᕈᑦᓯᓂᕐᒥᑦ ᐱᓕᕆᐊᖑᔪᒥᑦ 
ᐱᒋᐊᖅᑎᑦᓯᓚᐅᖅᑐᑦ ᑎᑳᒍᓪᓖᑦ ᐊᒻᒪ ᔫᓐᔨᐊᓐ ᑐᑦᑐᐃᑦ ᐃᓛᒃᑰᓕᖓᓂᖏᓐᓄᑦ. ᑖᒃᑯᐊ ᐱᓕᕆᐊᖑᔪᑦ ᐊᑐᐃᓐᓇᐅᑎᑦᓯᓲᑦ 
ᐱᒻᒪᕆᐅᔪᓂᑦ ᑐᑭᓯᒋᐊᕈᑎᑦᓴᓂᑦ ᐃᓚᒋᓗᓂᒋᑦ ᓅᓐᓂᕆᔭᖏᑦ, ᐆᒪᓂᖏᑦ, ᓇᒦᓐᓂᖏᑦ ᖃᐅᔨᓴᕐᓂᖃᖅᑎᓪᓗᒋᑦ, ᐊᒻᒪᓗ 
ᐊᕐᕌᒍᓕᒫᒥᑦ ᓅᓐᓂᕆᖃᑦᑕᖅᑕᖏᓐᓂᒃ. 2021-ᒥᑦ, ᖃᐅᔨᓴᖅᑕᐅᑦᓯᐊᖅᑐᖅ ᓇᔾᔨᓂᕆᔭᖏᓐᓂᒃ ᑲᒪᒋᔭᐅᓚᐅᖅᑐᖅ 
ᐊᕐᓇᕐᓗᓐᓄ ᖁᖓᓯᕈᖅᓯᒪᔪᓄᑦ ᑕᐃᑲᓂ 2015, 2016, 2018, ᐊᒻᒪᓗ 2021, ᓴᖅᑮᓪᓗᑎᒃ ᖃᑦᓯᐅᓂᖏᑦ 
ᐊᔾᔨᒌᙱᓐᓂᖃᖅᓱᑎᒃ 86.8 ᐳᓴᓐᑎᒥᑦ 93.6 ᐳᓴᓐᑎᒧᑦ ᑕᐃᑲᓂ, ᓇᓗᓇᐃᖅᓯᓪᓗᓂ ᐆᒪᑦᓯᐊᕆᑦᑐᓂᑦ 
ᕿᑐᕐᖏᐅᕐᓂᖏᓐᓂᒃ. ᐊᑐᕐᓗᓂ ᖁᖓᓯᕈᕐᒥᑦ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᓂᑦ 2018-ᒥᑦ, ᑎᓴᒪᓂᑦ ᐊᕐᕌᒍᑕᒫᑦ 
ᓄᓇᙳᐊᓂᑦ ᓴᖅᑮᓚᐅᑦᑐᑦ ᐊᑐᐃᓐᓇᐅᑎᑦᓯᓂᕐᒥᑦ ᐊᐅᓚᑦᓯᖃᑎᒌᓐᓂᕐᒧ ᑲᑐᔾᔨᖃᑎᒋᔭᐅᔪᑦ ᐅᓂᒃᑲᐅᓯᐅᓂᖓᓂ ᑐᑦᑐᐃᑦ 
ᓇᒦᓐᓂᖏᓐᓂᒃ ᐊᔾᔨᒋᙱᑦᑐᒃᑯᑦ ᐊᕐᕌᒍ ᐃᓚᖓᓂ. ᑭᖑᓂᐊᒍᑦ 2021-ᒥᑦ ᖁᖓᓯᕈᖅᓯᓂᕐᒧᑦ, ᓄᓇᙳᐊᖅ 
ᐃᓚᒋᐊᖃᑦᑕᓚᐅᖅᑐᖅ ᒪᕐᕉᒃ ᐱᓇᓱᐊᕈᓰᒃ ᐊᓂᒍᒐᐃᒻᒪᑕ ᐅᓪᓗᖅᓯᐅᑎᒥᑦ, ᐃᓚᒋᐊᖅᓯᓂᕐᒥᑦ ᑐᑭᓯᒋᐊᕈᑎᑦᓴᑦ 
ᑐᓂᓯᓂᕆᔭᑦᑎᓐᓂ ᐊᐅᓚᑦᓯᖃᑎᒌᓐᓂᕐᒧ ᑲᑐᔾᔨᖃᑎᒋᔭᐅᔪᑦ (ᐊᔾᔨᙳᐊᖅ 5.6). ᖄᒃᑲᓐᓂᐊᒍᑦ ᖃᐅᔨᓴᕐᓂᐅᔪᑦ 
ᒫᓐᓇᐅᔪᖅ ᑲᒪᒋᔭᐅᔪᑦ ᖃᐅᔨᓴᕐᓂᕐᒥᑦ ᐃᕐᓂᐅᕕᐅᖃᑦᑕᖅᑐᑦ ᓄᓇᖓ ᖃᓄᐃᓐᓂᖓᓂ, ᐅᑭᐅᒃᑯᑦ ᓄᓇᖓ 
ᖃᓄᐃᓐᓂᖓᓂ, ᐆᒪᔪᖃᕐᕕᐅᔪᑦ ᓈᒻᒪᓐᓂᖓᓂ ᐃᕐᓂᐅᑎᓪᓗᒋᑦ ᐊᒻᒪᓗ ᐅᑭᐅᒃᑯᑦ, ᐊᒻᒪᓗ ᓈᒻᒪᓈᕐᓂᖏᓐᓂᒃ ᑕᕆᐅᑉ 
ᓯᑯᐊᒍᑦ ᐃᑳᖃᑦᑕᕐᓂᖏᓐᓂᒃ, ᓂᕆᐅᓇᖅᑐᖅ ᐱᔭᕇᖅᑕᐅᓯᒪᓛᖅᑐᑦ ᑎᓯᐱᕆ 2023-ᒥᑦ. 

ᐊᔾᔨᙳᐊᖅ 5.6: ᐆᑦᑑᑎ ᑎᑳᒍᓪᓖᑦ ᐊᒻᒪ ᔫᓐᔨᐊᓐ ᖁᖓᓯᕈᕐᓄᑦ ᓄᓇᙳᐊᖅ ᑕᑯᑦᓴᐅᑎᑦᓯᔪᖅ ᖃᐅᑕᒫᑦ ᓇᒦᓐᓂᖏᓐᓂᒃ 
(ᐅᓪᓗᖓ ᐊᕐᕌᒍᒥᑦ) ᖁᖓᓯᕈᕐᓂᑦ ᐱᓇᓱᐊᕈᓰᓐᓄᑦ ᒪᕐᕉᓐᓄᑦ. 

ᕿᖓᐅᑦ ᑐᑦᑐᖏᑦ  

ᑖᒃᑯᐊ ᕿᖓᐅᑦ ᑐᑦᑐᖏᑦ ᐃᓛᒃᑰᓕᖓᓂᖏᑦ ᐊᖑᓇᑦᑕᐅᓲᑦ ᐊᖑᓇᓱᑦᑎᓄᑦ ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ (ᖁᕐᓗᖅᑐᖅ, 
ᐃᖃᓗᒃᑑᑦᑎᐊᖅ, ᕿᖓᐅᑦ, ᐊᒻᒪᓗ ᐅᒥᖕᒪᒃᑑᖅ (ᐸᐃ ᓴᐃᒧ)). ᐊᑯᓂᐅᔪᒃᑯᑦ ᓇᐅᑦᑎᖅᓱᕐᓂᕐᒥᑦ ᑲᔪᓰᓐᓇᖅᓯᒪᔪᖅ 
ᑲᑐᔾᔨᖃᑎᖃᕐᓂᕐᒥᑦ ᓄᓇᑦᓯᐊᕐᒥ ᒐᕙᒪᒃᑯᓐᓂ ᐊᒻᒪᓗ ᒪᕐᕉᒃ ᖃᖓᑕᔪᒃᑯᑦ ᖃᐅᔨᓴᕈᑏᑦ ᐱᔭᕇᖅᑕᐅᓯᒪᔪᖅ ᐊᕐᕌᒍᓂᑦ 
ᑕᓪᓕᒪᐅᓕᖅᑐᓂᑦ. ᔫᓂ 2021-ᒥᑦ, ᕿᖓᐅᑦ ᑐᑦᑐᖏᑦ ᐃᓛᒃᑰᓕᖓᓂᖏᑦ ᐱᑕᖃᕐᓂᖏᑦ ᓇᓚᐅᑦᑖᖅᑕᐅᓚᐅᖅᑐᑦ 
6,240-ᓂᒃ ᑐᑦᑐᓂᑦ (ᐊᔾᔨᙳᐊᖅ 5.7). ᑭᖑᓂᐊᒍᑦ ᕿᖓᐅᑦ ᑐᑦᑐᖏᓐᓂᒃ ᖃᐅᔨᓴᕐᓂᕐᒥᑦ ᔫᓂ 2022-ᒥᑦ ᓴᖅᑮᓚᐅᖅᑐᖅ 
ᐊᒥᓲᔪᓂᑦ ᓇᓚᐅᑦᑖᖅᑕᐅᓯᒪᔪᑦ 6,850-ᓂᒃ ᑐᑦᑐᓂᑦ. ᐱᑕᖃᓗᐊᓚᐅᙱᑦᑐᖅ ᐊᓯᔾᔨᕐᓂᐅᔪᒥᑦ ᕿᖓᐅᑦ ᑐᑦᑐᖏᓐᓂᒃ 
ᐱᑕᖃᕐᓂᖏᓐᓂᒃ ᑖᒃᑯᐊ ᐊᕐᕌᒎᒃ ᒪᕐᕉᒃ ᐊᑯᓐᓂᖏᓐᓂᒃ. ᑭᓯᐊᓂ, ᐊᑯᓐᓂᖏᓐᓂᒃ 2018 ᐊᒻᒪᓗ 2021 
ᐃᓛᒃᑰᓕᖓᓂᖏᑦ ᓇᓚᐅᑦᑖᖅᑕᐅᔪᑦ ᑭᒡᒐᖅᑐᐃᓚᐅᖅᑐᑦ ᐊᕐᕌᒍᑕᒫᑦ ᖃᑦᓯᐅᓂᖏᑦ ᐊᑦᓯᓂᖅᓴᐅᓕᖅᓱᑎᒃ ᑕᒫᓂᐸᓗᒃ 8 
ᐳᓴᓐᑎᒥᑦ.  

ᑎᑳᒍᓪᓖᑦ ᐊᒻᒪ ᔫᓐᔨᐊᓐ ᑐᑦᑐᐃᑦ ᖃᐅᔨᓴᕐᓂᕐᒧᑦ ᓄᐊᑦᓯᒍᑎ 
ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᑦ 

ᑖᓐᓇ ᓄᓇᙳᐊᖅ ᓴᓇᔭᐅᔪᔪᖅ ᓄᓇᕗᑦ ᒐᕙᒪᒃᑯᓐᓄᑦ ᐊᕙᑎᓕᕆᔨᒃᑯᓐᓄᑦ ᔫᓂ 16, 2023-ᒥᑦ. 

ᐅᓪᓗᖓ ᐊᕐᕌᒍᒥᑦ 

ᓄᓇᙳᐊᕐᒥᑦ: ᐋᖅᑭᑦᓱᖅᑕᐅᓂᖏᑦ ᐃᓂᖏᑦ (ᖃᑯᖅᑕᑦ ᓯᒃᑭᑦᑐᑦ), ᑐᖁᖓᔪᑦ ᐃᓂᖏᑦ (ᐊᐅᐸᖅᑐᑦ ᐄᙳᐊᑦ), ᑭᖑᓪᓕᖅᐹᒥᑦ ᓇᒦᓐᓂᖏᑦ (ᕿᕐᓂᖅᑕᑦ ᐊᒻᒪᓗᑭᑖᑦ ᖃᑯᖅᑕᓂᑦ 
ᐊᕙᓗᓯᒪᔪᑦ) ᓄᓇᓖᑦ ᐊᒻᒪᓗ ᓄᓇᓕᕋᓛᑦ (ᕿᕐᓂᖅᑕᑦ ᑕᐃᒪᙳᐊᖅ) ᐊᒻᒪᓗ ᖃᐅᑕᒫᑦ ᓇᒦᓐᓂᖏᑦ ᐱᓇᓱᐊᕈᓰᓐᓂᒃ ᒪᕐᕉᓐᓂᒃ (ᐊᔭᒍᑕᐅᑉ ᐊᒥᐊᖏᓐᓂᒃ ᐊᒻᒪᓗᑭᑖᑦ). 

ᑖᓐᓇ ᓄᓇᙳᐊᖅ ᑲᖑᓇᖅᑑᔪᖅ ᑎᑭᓪᓗᒍ ᐋᒡᒌᓯ 11, 2023 ᐊᒻᒪᓗ ᑐᕌᖓᑐᐃᓐᓇᖅᑐᖅ ᐱᔾᔪᑎᒋᔭᖓ ᐆᒪᔪᓂᑦ ᓇᐅᑦᑎᖅᓱᕐᓂᕐᒧᑦ ᐊᒻᒪᓗ ᐊᐅᓚᑦᓯᓂᕐᒧᑦ. 

114°ᐱᖓᓐᓇᖅ 112°ᐱᖓᓐᓇᖅ 110°ᐱᖓᓐᓇᖅ 108°ᐱᖓᓐᓇᖅ 106°ᐱᖓᓐᓇᖅ 104°ᐱᖓᓐᓇᖅ 

100 ᑭᓛᒥᑕ 

ᐊᔾᔨᙳᐊᖅ 5.7: ᓇᓚᐅᑦᑖᖅᑕᐅᔪᑦ ᐊᖏᓂᖓ ᕿᖓᐅᑦ ᐃᓛᒃᑰᓕᖓᓂᖏᑦ ᐅᕙᖓᖅᑐ 2009-2022. 

ᑕᕝᕙᐅᕗᑦ ᕿᖓᐅᑦ ᐃᓛᒃᑰᓕᖓᓂᖏᑦ ᐊᒥᓲᓂᖏᓐᓄᑦ ᓇᓗᓇᐃᒃᑯᑕᑦ: 
• 73 ᐳᓴᓐᑎ ᖁᖓᓯᕈᕐᓂᑦ ᑐᙵᕕᓖᑦ ᐊᕐᓇᕐᓗᐃᑦ ᐆᒪᓂᖏᑦ ᑕᐃᑲᓂ 2021-ᒥᑦ 
• 79.8 ᐳᓴᓐᑎ ᕿᑐᕐᖏᐅᖅᑐᑦ ᐊᕐᓇᕐᓗᐃᑦ ᔫᓂ 2022-ᒥᑦ 
• 38.4 ᐃᓅᕋᑖᑦ: 100 ᐊᕐᓇᕐᓗᐃᑦ ᐅᑐᐱᕆ 2022-ᒥᑦ 
• 64.1 ᐸᓐᓃᑦ: 100 ᐊᕐᓇᕐᓗᐃᑦ ᐅᑐᐱᕆ 2020-ᒥᑦ. ᖃᐅᔨᓴᕋᓱᓚᐅᖅᑐᑦ ᐅᑐᐱᕆ 2022-ᒥᑦ ᑭᓯᐊᓂ 

ᖃᐅᔨᔭᐅᓚᐅᖅᑐᑦ ᐊᐱᖅᓱᕐᓇᖅᑐᑦ. 
• 30.4 ᐃᓅᕋᑖᑦ: 100 ᐊᕐᓇᕐᓗᐃᑦ ᒫᔾᔨ 2020-ᒥᑦ. *ᖃᐅᔨᓴᕐᓂᖃᕈᓐᓇᓚᐅᙱᑦᑐᑦ ᒫᔾᔨ 2022-ᒥᑦ 

ᐱᔾᔪᑎᒋᓪᓗᒍ ᐃᓛᒃᑰᓕᖓᓂᖏᑦ ᑲᑎᖃᑎᒌᓐᓂᖏᓐᓂᒃ 
 
ᒫᔾᔨ 2020-ᒥᑦ, ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐃᓄᓕᒫᓄᑦ ᓈᓚᓐᓂᖃᖅᑎᑦᓯᓚᐅᖅᑐᑦ ᐃᖃᓗᒃᑑᑦᑎᐊᕐᒥᑦ 
ᐱᔾᔪᑎᒋᓪᓗᒍ ᒥᑭᓪᓕᒋᐊᖅᑕᐅᓂᖏᑦ ᑲᑎᓪᓗᒋᑦ ᐊᖑᓇᓱᑦᑕᐅᔪᓐᓇᖅᑐᑦ ᐋᖅᑭᑦᓱᖅᑕᐅᔪᓂᑦ 30-ᓄᑦ ᐊᖑᓇᓪᓗᓄ 
ᑭᓯᐊᓂ ᑐᑦᑐᓂᑦ 2017-ᒥᑦ ᒥᓂᔅᑕ ᐋᒡᒑᓚᐅᖅᑐᖅ ᐃᓱᒪᓕᐅᖅᑕᐅᙵᖅᑐᒥᑦ ᐊᒻᒪᓗ ᑭᖑᓂᐊᒍᑦ 2020-ᒥᑦ 
ᐊᖏᓕᓚᐅᖅᑐᖅ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᑭᖑᓪᓕᖅᐹᒥᑦ ᐃᓱᒪᓕᐅᖅᑕᖓᓂ ᐋᖅᑭᑦᓯᓂᕐᒥᑦ ᑲᑎᓪᓗᒋᑦ 
ᐊᖑᓇᓱᑦᑕᐅᔪᓐᓇᖅᑐᑦ ᖁᓕᓂᑦ ᐊᖑᓴᓪᓗᓂ ᑭᓯᐊᓂ ᑐᑦᑐᓂᑦ ᕿᖓᐅᑦ ᑐᑦᑐᖏᑦ ᐃᓛᒃᑰᓕᖓᓂᖏᓐᓄᑦ ᓄᓇᕗᒻᒥ. 
ᑕᐃᒪᙵᓂ 2017, ᐊᕙᑎᓕᕆᔨᒃᑯᑦ ᐱᓕᕆᑦᓯᐊᖅᓯᒪᔪᑦ, ᐱᕙᓪᓕᐊᑎᑦᓯᓯᒪᔪᑦ, ᐊᒻᒪᓗ ᐊᑐᐃᓐᓇᐅᑎᑦᓯᒪᔪᑦ 
ᐱᔭᕆᐊᑐᓂᖓᓄᑦ ᐃᑲᔪᖅᑐᐃᓂᕐᒥᑦ ᓄᓇᓕᖃᕐᕕᓐᓂᑦ ᐊᐅᓚᑦᓯᔾᔪᑎᓂᑦ ᐸᕐᓇᐅᑎᒥᑦ ᕿᖓᐅᑦ ᑐᑦᑐᖏᑦ 
ᐃᓛᒃᑰᓕᖓᓂᖏᓐᓄᑦ. ᐊᕙᑎᓕᕆᔨᒃᑯᑦ ᐱᖃᑕᐅᓚᐅᕐᒥᔪᑦ ᐱᕙᓪᓕᐊᑎᑦᓯᓂᕐᒥᑦ ᖃᓄᐃᓕᐅᕆᐊᕐᓂᕐᒧᑦ ᐸᕐᓇᐅᑎᒥᑦ 
2022-2023-ᒥᑦ.  

ᑐᒃᑑᔮᖅᑑᑉ ᐃᓅᕕᐅᓪᓗ ᒥᑦᓵᓂ-ᑲᓇᓐᓇᖅ ᑐᑦᑐᐃᑦ  

 
ᑖᒃᑯᐊ ᑐᒃᑑᔮᖅᑑᑉ ᐃᓅᕕᐅᓪᓗ ᒥᑦᓵᓂ-ᑲᓇᓐᓇᖅ (BNE) ᑐᑦᑐᐃᑦ ᐃᓛᒃᑰᓕᖓᓂᖏᑦ ᓄᓇᓕᖃᕐᕕᐅᖃᑎᒌᙱᑦᑐᓂᑦ 
ᐃᓛᒃᑰᓕᖓᔪᑦ ᐊᑐᖅᑕᐅᖃᓯᐅᑎᓲᑦ ᓄᓇᕗᒻᒥ ᐊᒻᒪᓗ ᓄᓇᑦᓯᐊᕐᒥᑦ, ᖁᕐᓗᖅᑐᖅ ᐊᖑᓇᓱᑦᑎᖏᑦ ᑖᒃᑯᐊᑐᐊᖑᔪᑦ, ᐊᒻᒪᓗ 
ᓄᓇᕗᒻᒥ ᓄᓇᓕᑐᐊᖑᔪᑦ, ᑐᑦᑐᖃᑦᑕᖅᑐᑦ ᑖᒃᑯᓂᖓ ᐃᓛᒃᑰᓕᖓᓂᖏᓐᓂᒃ (36 ᐳᓴᓐᑎ ᑲᑎᑦᑐᒋᑦ ᑐᑦᑐᑦᑕᐅᒍᓐᓇᖅᑐᑦ 
ᓴᓂᕐᕙᑦᑕᐅᓯᒪᔪᓂᑦ). ᓄᓇᑦᓯᐊᕐᒥ ᒐᕙᒪᒃᑯᑦ ᐱᓕᕆᐊᖃᓲᑦ ᐊᒥᓲᓂᖏᓐᓄᑦᓇᓚᐅᑦᑖᕐᓂᕐᒥᑦ ᑖᒃᑯᓂᖓ ᐃᓛᒃᑰᓕᖓᔪᓂᑦ. 
2021-ᒥᑦ, ᓄᓇᑦᓯᐊᕐᒥ ᒐᕙᒪᒃᑯᑦ ᖃᐅᔨᓴᕐᓂᖃᖅᑎᑦᓯᓚᐅᖅᑐᑦ ᐃᕐᓂᐅᕕᐅᖃᑦᑕᖅᑐᑦ ᐃᓂᖏᓐᓂᒃ, ᖃᐅᔨᓪᓗᑎᒃ ᑕᒫᓂ 
ᓇᓚᐅᑦᑖᖅᑕᐅᔪᓂᑦ ᐃᒫ 23,202-ᓂᒃ ᑐᑦᑐᓂᑦ ᑐᒃᑑᔮᖅᑑᑉ ᐃᓅᕕᐅᓪᓗ ᒥᑦᓵᓂ-ᑲᓇᓐᓇᖅ ᐃᓛᒃᑰᓕᖓᓂᖏᓐᓄᑦ. ᑖᓐᓇ 

ᓇᓚᐅᑦᑖᖅᑕᐅᓯᒪᔪᖅ ᑭᓪᓕᓯᓂᐊᖅᑕᐅᓯᒪᔪᒃᑯᑦ ᐊᖏᔪᕐᔪᐊᖑᓚᐅᙱᑦᑐᖅ 2018-ᒥᑦ ᓇᓚᐅᑦᑖᖅᑕᐅᓯᒪᔪᑦ 19,294-ᓂᒃ ᐆᒪᔪᓂᑦ, 
ᓇᓗᓇᐃᖅᓯᔪᖅ ᖃᓄᐃᓗᐊᙱᑦᑐᖅ ᑕᐃᑲᓂ ᖃᐅᔨᓴᖅᑕᐅᓂᖏᓐᓂᒃ ᖃᖓᒃᑰᕐᓂᖏᑦ (ᐊᔾᔨᙳᐊᖅ 5.8). ᐊᒥᓲᓂᖏᑦ 
ᐱᑕᖃᕐᓂᖏᓐᓄᑦ ᐱᔾᔪᑕᐅᓚᐅᖅᑐᖅ ᐊᒥᓲᓂᖅᓴᐅᓂᖏᓐᓂᒃ ᐸᓐᓃᑦ, ᓇᓚᐅᑦᑖᖅᑕᐅᓯᒪᔪᑦ ᐃᓐᓇᕐᓄᑦ ᐊᕐᓇᕐᓗᓐᓄᑦ 
ᑕᐃᒫᑦᓴᐃᓐᓇᐅᓪᓗᑎᒃ ᑕᒪᒃᑮᓐᓂᒃ ᖃᐅᔨᓴᕐᓂᖃᖅᑎᓪᓗᒋᑦ, ᑕᒃᑯᐊ 13,988 ᓇᓚᐅᑦᑖᖅᑕᐅᓯᒪᔪᑦ ᑕᐃᑲᓂ 2018 ᐊᒻᒪᓗ 
13,991 ᑕᐃᑲᓂ 2021. 
 

 
ᐊᔾᔨᙳᐊᖅ 5.8: ᓇᓚᐅᑦᑖᖅᑕᐅᔪᑦ ᐊᖏᓂᖓ ᑐᒃᑑᔮᖅᑑᑉ ᐃᓅᕕᐅᓪᓗ ᒥᑦᓵᓂ-ᑲᓇᓐᓇᖅ ᐃᓛᒃᑰᓕᖓᓂᖏᑦ ᑕᐃᑲᙵᑦ 
2009-2022.ᐊᒥᓲᓂᖏᓐᓄᑦ ᓇᓗᓇᐃᒃᑯᑕᖏᑦ ᑖᒃᑯᓄᖓ ᑐᒃᑑᔮᖅᑑᑉ ᐃᓅᕕᐅᓪᓗ ᒥᑦᓵᓂ-ᑲᓇᓐᓇᖅ (BNE) 
ᐃᓛᒃᑰᓕᖓᓂᖏᑦ ᓇᐃᓈᖅᑕᐅᒍᓐᓇᖅᑐᑦ ᐃᒪᐃᓕᖓᓗᑎ: 

ᐊᒥᓲᓂᖏᓐᓄᑦ ᓇᓗᓇᐃᒃᑯᑕᖏᑦ ᑖᒃᑯᓄᖓ ᑐᒃᑑᔮᖅᑑᑉ ᐃᓅᕕᐅᓪᓗ ᒥᑦᓵᓂ-ᑲᓇᓐᓇᖅ ᐃᓛᒃᑰᓕᖓᓂᖏᑦ 
ᓇᐃᓈᖅᑕᐅᒍᓐᓇᖅᑐᑦ ᐃᒪᐃᓕᖓᓗᑎ: 

• ᐊᕐᓇᕐᓗᐃᑦ ᐆᒪᒍᓐᓇᕐᓂᖏᑦ: 86.6% 2021-ᒧᑦ, 89.0% 2020-ᒧᑦ ᐊᒻᒪᓗ ᐊᑐᖅᑕᐅᒐᔪᑦᑐᖅ 2018-2021 
ᑖᓐᓇ 85.1% 

• ᖃᑦᓯᐅᓂᖏᑦ ᕿᑐᕐᖏᐅᖅᑐᑦ ᐊᕐᓇᕐᓗᑦ: 86.2% ᔫᓂ 2022, 91.9% ᔫᓂ 2021, 87.5% ᔫᓂᒥ 2019 
• ᐅᑭᐊᑦᓵᒃᑯᑦ ᓄᕐᕋᖅ: ᐊᕐᓇᕐᓗᐃᑦ ᖃᑦᑎᐅᓂᖏᑦ: 52.3 ᐃᓅᕋᑖᑦ:100 ᐊᕐᓇᕐᓗᐃᑦ ᐅᑐᐱᕆ 2022-ᒥᑦ, 49.6 

ᐃᓅᕋᑖᑦ:100 ᐊᕐᓇᕐᓗᐃᑦ ᐅᑐᐱᕆ 2021-ᒥᑦ, 51.7 ᐃᓅᕋᑖᑦ:100 ᐊᕐᓇᕐᓗᐃᑦ ᐅᑐᐱᕆ 2020-ᒥᑦ 
• ᐅᑭᐊᑦᓵᒃᑯᑦ ᐊᖑᓴᓪᓗᑦ ᐊᕐᓇᕐᓗᐃᓪᓗ ᐊᔾᔨᒌᙱᓐᓂᖏᓐᓂᒃ: 64.8 ᐸᓐᓃᑦ:100 ᐊᕐᓇᕐᓗᐃᑦ ᐅᑐᐱᕆ 

2022-ᒥᑦ ᐊᒻᒪᓗ 68.6 ᐸᓐᓃᑦ:100 ᐊᕐᓇᕐᓗᐃᑦ ᐅᑐᐱᕆ 2021-ᒥᑦ, 63.3 ᐸᓐᓃᑦ: 100 ᐊᕐᓇᕐᓗᐃᑦ 
ᐅᑐᐱᕆ 2020-ᒥᑦ 

• ᐅᑭᐅᒃᑯᑦ ᐊᕐᓇᕐᓗᒃ: ᐊᕐᓇᕐᓗᐃᑦ ᖃᑦᓯᐅᓂᖏᑦ: 46.9 ᐃᓅᕋᑖᑦ:100 ᐊᕐᓇᕐᓗᐃᑦ ᒫᔾᔨ 2022-ᒥᑦ, 46.7 
ᐃᓅᕋᑖᑦ:100 ᐊᕐᓇᕐᓗᐃᑦ ᒫᔾᔨ 2021-ᒥᑦ, 41.8 ᐃᓅᕋᑖᑦ: 100 ᐊᕐᓇᕐᓗᐃᑦ ᒫᔾᔨ 2020-ᒥᑦ 

 
2016-ᒥᑦ, ᒥᓂᔅᑕ ᐊᕙᑎᓕᕆᓂᕐᒥᑦ ᓄᓇᕗᑦ ᒐᕙᒪᒃᑯᓐᓂ ᐋᖅᑭᑦᓯᓚᐅᖅᑐᖅ ᑲᑎᓪᓗᒋᑦ ᐊᖑᓇᓱᑦᑕᐅᔪᓐᓇᖅᑐᑦ 340-
ᓂᒃ ᑐᑦᑐᓂᑦ ᑐᒃᑑᔮᖅᑑᑉ ᐃᓅᕕᐅᓪᓗ ᒥᑦᓵᓂ-ᑲᓇᓐᓇᖅ ᐃᓛᒃᑰᓕᖓᓂᖏᑦ ᐱᕙᓪᓕᐊᑎᑦᓯᓚᐅᖅᑐᖅ ᓄᓇᓕᒻᒥ 
ᐊᐅᓚᑦᓯᓂᕐᒧᑦ ᐸᕐᓇᐅᑎᒥᑦ. 2018-ᒥᑦ ᖃᐅᔨᓴᖅᑕᐅᔪᑦ ᖃᐅᔨᔭᐅᓚᐅᖅᑐᓂᑦ ᑐᓂᔭᐅᓚᐅᖅᑐᑦ ᓄᓇᕗᒻᒥ 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 2020-ᒥᑦ, ᑐᕌᕈᑕᐅᓪᓗᓂ ᐋᖅᑭᒋᐊᖅᓯᓂᕐᒥᑦ ᑲᑎᓪᓗᒋᑦ ᐊᖑᓇᓱᑦᑕᐅᔪᓐᓇᖅᑐᓂᑦ 

170-ᓂᒃ ᑐᑦᑐᓂᑦ 2020-2021-ᒥᑦ ᐊᖑᓇᓱᓐᓂᕐᒧᑦ ᐊᕐᕌᒍ ᐃᓚᖓᓂ, ᒪᓕᒋᐊᖃᖅᓱᑎᒃ ᐱᒍᓐᓇᖅᓱᑎᒃ ᑎᑭᓪᓗᒍ 50 
ᐳᓴᓐᑎ ᐊᕐᓇᕐᓗᐃᑦ (ᑎᑭᓪᓗᒍ 1:1 ᐊᖑᓇᓱᓐᓂᕐᒧᑦ ᐊᖑᓴᓪᓗᑦ ᐊᕐᓇᕐᓗᐃᓪᓗ ᐊᔾᔨᒌᙱᓐᓂᖏᓐᓂᒃ). 2023-ᒥᑦ 
ᐊᔾᔨᙳᐊᒃᑯᑦ ᖃᐅᔨᓴᕐᓂᕐᒥᑦ ᑐᒃᑑᔮᖅᑑᑉ ᐃᓅᕕᐅᓪᓗ ᒥᑦᓵᓂ-ᑲᓇᓐᓇᖅ ᐃᕐᓂᐅᕕᐅᖃᑦᑕᖅᑐᓂᑦ ᐱᔭᕇᖅᑕᐅᓯᒪᔪᖅ, 
ᐊᒻᒪᓗ ᖃᐅᔨᔭᐅᓚᐅᖅᑐᓂᑦ ᑐᓂᔭᐅᓛᖅᑐᑦ ᐊᑦᑐᖅᑕᐅᔪᓄᑦ ᓄᓇᓕᓐᓄᑦ ᐊᒻᒪᓗ ᐊᐅᓚᑦᓯᖃᑎᒌᓐᓂᕐᒧ 
ᑲᑐᔾᔨᖃᑎᒋᔭᐅᔪᓂᑦ ᐊᒻᒪᓗ ᑐᕌᖓᓕᑐᐃᓐᓇᕆᐊᓖᑦ ᓄᑖᓄᑦ ᐊᖑᓇᓱᓐᓂᕐᒧᑦ ᐊᑐᓕᖁᔭᐅᔪᓂᑦ 
ᓄᓇᓕᖃᕐᕕᐅᖃᑎᒌᙱᑦᑐᓄᑦ ᐃᓛᒃᑰᓕᖓᓂᖏᓐᓄᑦ.  

ᐊᓚᕐᓈᕐᔪᒻᒥ ᖃᐅᔨᓴᕐᓂᖅ  

ᐊᓚᕐᓈᕐᔪᒃ ᐃᓕᓴᕆᔭᐅᕗᖅ ᓄᓇᓕᐅᔪᒥᑦ ᑕᓗᕐᔪᐊᓂ ᐱᒻᒪᕆᐅᒋᔭᐅᓪᓗᓂ ᐃᕐᓂᐅᕕᐅᖃᑦᑕᖅᑐᖅ ᓄᓇᖓ 
ᐊᑕᐅᓯᐅᙱᑦᑐᒧᑦ ᑐᑦᑐᓄᑦ ᐊᕕᑦᑐᖅᓯᒪᔪᓄᑦ; ᖄᒃᑲᓐᓂᐊᒍᑦ ᖃᐅᔨᓴᕐᓃᑦ ᐊᒻᒪᓗ ᖃᐅᔨᓴᖅᑕᐅᑦᓯᐊᕐᓂᖃᕆᐊᓖᑦ 
ᑕᒪᑦᓱᒥᖓ ᓇᓗᓇᐃᖅᓯᓂᕐᒥᑦ. ᑭᖑᓂᑦᑎᓐᓂ ᑐᑦᑐᓂᑦ ᖃᐅᔨᓴᕐᓃᑦ ᐊᓚᕐᓈᕐᔪᒻᒥ ᐱᓕᕆᐊᖑᓚᐅᖅᑐᑦ 
ᐃᕐᓂᐅᓕᖅᑎᓪᓗᒋᑦ ᒪᐃᒥᑦ ᔫᓂᒧᑦ ᐊᒻᒪᓗ ᔪᓚᐃᒥᑦ ᐋᒡᒌᓯᒧᑦ. 1985-ᒥᑦ ᐱᑕᖃᓚᐅᖅᑐᖅ 4,831-ᓂᒃ ᑐᑦᑐᓂᑦ 
ᓇᓚᐅᑦᑖᖅᑕᐅᔪᑦ ᐊᒻᒪᓗ 1995-ᒥᑦ ᓇᓚᐅᑦᑖᖅᑕᐅᓚᐅᖅᑐᑦ 6,658 ᑐᑦᑐᐃᑦ ᐊᑕᖏᖅᑐᒧᑦ ᐊᓚᕐᓈᕐᔪᒻᒥ. 
 
2022-ᒥᑦ, ᓄᑖᒥᑦ ᖃᐅᔨᓴᕐᓂᕐᒧᑦ ᐱᓕᕆᐊᑦᓴᒥᑦ ᓴᖅᑮᓚᐅᖅᑐᑦ ᑐᕌᒐᖃᓪᓗᐊᑕᖅᓱᑎ ᖃᐅᔨᓴᕐᓂᕐᒥᑦ ᑐᑦᑐᐃᑦ 
ᐊᒥᓲᓂᖏᓐᓂᒃ ᐊᓚᕐᓈᕐᔪᒻᒥ. ᑖᓐᓇ ᐱᓕᕆᐊᑦᓴᖅ ᓇᓗᓇᐃᖅᓯᓇᓱᑦᑐᖅ ᓯᕗᓕᖅᓱᕈᑎᖏᓐᓂᒃ ᐊᔾᔨᒌᙱᓐᓂᐅᔪᓂᑦ 
ᑐᑦᑐᓂᑦ ᐱᑕᖃᖅᑐᓂᑦ ᓄᓇᒥ ᐃᕐᓂᐅᕕᐅᖃᑦᑕᖅᑐᑦ ᐊᕐᕌᒍ ᐃᓚᖓᓂ, ᓇᓚᐅᑦᑖᖅᓯᓐᓈᑦ ᑕᒪᐃᓐᓂᒃ ᑐᑦᑐᐃᑦ 
ᐱᑕᖃᕐᓂᖏᓐᓂᒃ ᑕᕝᕙᓂ, ᐃᓛᒃᑰᖓᔪᒥᓪᓗ ᓇᓚᐅᑦᑖᖅᑕᐅᓯᒪᔪᒥᑦ ᕿᑐᕐᖏᐅᕐᓂᖏᓐᓂᒃ ᐊᕐᓇᕐᓗᓐᓂᑦ. 
 
ᓯᓚᒥᑦ ᐱᓕᕆᐊᖑᔪᑦ ᑲᒪᒋᔭᐅᓚᐅᖅᑐᑦ ᔫᓂ 12-ᒥᑦ ᔫᓂ 18-ᒧᑦ, 2022. ᑐᑦᑐᐃᑦ ᑲᑎᙵᔪᓂᑦ ᓇᓗᓇᐃᖅᑕᐅᓚᐅᖅᑐᑦ 
ᑕᐃᑲᓂ ᐱᒋᐊᙵᕐᓂᖓᓂ ᖃᐅᔨᓴᑦᓯᐊᕐᓂᕐᒥᑦ ᖃᐅᔨᓴᕈᑎᒥᑦ, ᐊᑐᓕᕐᓗᑎ ᑕᐅᑐᓐᓂᒃᑯᑦ ᐊᒻᒪᓗ ᖃᓄᐃᓕᖓᓂᖏᓐᓄᑦ 
ᖃᐅᔨᓴᕈᑎᓂᑦ. ᖃᖓᑕᔪᒃᑯᑦ ᖃᐅᔨᓴᕐᓂᖅᑕᖃᑎᓪᓗᒍ, 66-ᓂᒃ ᑐᑦᑐᓂᑦ 30-ᓂᑦ ᑲᑎᙵᔪᓂᑦ ᖃᐅᔨᓚᐅᖅᑐᑦ. 
ᐃᓚᒃᑲᓐᓂᕐᓗᒍ, ᐅᕙᒍᑦ ᑕᑯᓚᐅᖅᑐᒍᑦ ᐊᕐᓇᕐᓗᓐᓂᑦ ᐃᓅᕋᑖᓕᔭᖅᑐᓂᑦᐊᑐᓕᖅᑎᑦᓯᒃᑲᓐᓂᕐᓂᕐᒥᑦ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ ᑐᑦᑐᐃᑦ ᑕᐃᒪᐃᓐᓂᖏᓐᓂᒃ ᐃᕐᓂᐅᓐᓂᖏᓐᓂᒃ ᐊᓚᕐᓈᕐᔪᒻᒥ, ᐊᒻᒪᓗ ᐅᕙᒍᑦ ᖃᐅᔨᓴᓚᐅᖅᑐᒍᑦ 
ᓇᔾᔨᔪᑦ ᖃᑦᓯᐅᓂᖏᓐᓂᒃ. ᐊᓇᐃᑦ ᖃᐅᔨᓴᕋᑦᓴᓂᑦ ᓄᐊᑦᓯᓚᐅᖅᑐᑦ ᑖᕙᙵᑦ ᐃᕐᓂᐅᕕᐅᖃᑦᑕᖅᑐᒥᑦ ᓇᓗᓇᐃᖅᓯᓂᕐᒥᑦ 
ᐃᓛᒃᑰᓕᖓᓂᖏᓐᓂᒃ ᖃᐅᔨᓂᕐᒧᑦ. ᐊᕙᑎᓕᕆᔨᒃᑯᑦ ᑐᓐᓂᖅᓴᐃᓚᐅᖅᑐᑦ 150-ᓂᒃ ᖃᐅᔨᓴᕋᑦᓴᓄᑦ ᑲᑎᙵᔪᓂᑦ 
ᐊᖑᓇᓱᑦᑎᓄᑦ (100 ᑕᓗᕐᔪᐊᕐᓂ, 25 ᐅᖅᓱᖅᑑᕐᒥ, ᐊᒻᒪᓗ 25 ᑰᒑᕐᔪᒻᒥ), 97 ᑲᑎᙵᔪᑦ ᐅᑎᖅᑎᑕᐅᓚᐅᖅᑐᑦ. ᑖᒃᑯᐊ 
ᐆᑦᑑᑏᑦ ᑐᔫᑕᐅᔪᔪᑦ ᓯᕗᓕᖅᓱᕈᑎᖏᓐᓂᒃ ᖃᐅᔨᓴᖅᑕᐅᑦᓯᐊᕐᓂᕐᒧᑦ ᐱᕚᓪᓕᖅᑎᑦᓯᓂᕐᒥᑦ ᑐᑭᓯᐅᒪᓂᕆᔭᑦᑎᓐᓂᒃ ᑐᑦᑐᐃᑦ 
ᓇᒦᓐᓂᖏᓐᓂᒃ ᐊᖓᑖᓂ ᐃᕐᓂᐅᕕᐅᖃᑦᑕᖅᑐᑦ ᐊᕐᕌᒍ ᐃᓗᐊᓂ ᖃᖓᒃᑰᕐᓂᖓᓂ ᐊᒻᒪᓗ ᓇᓗᓇᐃᖅᓯᓂᕐᒥᑦ ᑖᒃᑯᓂᖓ 
ᑐᑦᑐᓂᑦ ᐃᓛᒃᑰᓕᖓᓂᖏᓐᓂᒃ ᐅᕝᕙᓘᓐᓃᑦ ᐆᒪᔪᓂᑦ ᐱᑕᖃᖅᑐᓂᑦ ᐊᓚᕐᓈᕐᔪᒻᒥ. ᑕᒪᓐᓇ ᖃᐅᔨᓴᕐᓂᖅ ᑲᔪᓰᓐᓇᖅᑐᖅ 
ᐅᑕᖅᑭᑎᑕᐅᔪᖅ ᓯᕗᓕᖅᓱᕈᑎᖏᓐᓂᒃ ᖃᐅᔨᔭᐅᓚᐅᖅᑐᓂᑦ, ᑖᓐᓇ ᑭᖑᓪᓕᖅᐹᒥᑦ ᐅᓂᒃᑳᓕᐊᖅ ᓂᕆᐅᒋᔭᐅᓪᓗᓂ 
ᑮᓇᐅᔭᓕᕆᓂᕐᒧᑦ ᐊᕐᕌᒍᖓᓂ 2023-2024. 
 
ᓯᕗᓂᑦᓴᒥᑦ ᖃᐅᔨᓴᕐᓂᕐᒧᑦ ᑐᑭᒧᐊᕐᓂᖏᑦ 

ᐃᓚᒋᔭᐅᓪᓗᓂ ᕿᑎᕐᒥᐅᓂ ᖃᐅᔨᓴᕐᓂᕐᒧᑦ ᐱᓕᕆᐊᖑᔪᒥᑦ, ᑐᒃᑑᔮᖅᑑᑉ ᐃᓅᕕᐅᓪᓗ ᒥᑦᓵᓂ-ᑲᓇᓐᓇᖅ, ᕿᖓᐅᑦ, 
ᐊᒻᒪᓗ ᑎᑳᒍᓪᓖᑦ ᐊᒻᒪ ᔫᓐᔨᐊᓐ ᑐᑦᑐᐃᑦ ᐃᓛᒃᑰᓕᖓᓂᖏᑦ ᓴᖅᑭᔮᖅᑎᑦᓯᔪᑦ ᓇᓗᓇᐃᕈᑎᓂᑦ 
ᐊᒥᓲᙱᓐᓂᖅᓴᐅᓕᕐᓂᖏᓐᓂᒃ. ᑖᒃᑯᐊ ᐃᓛᒃᑰᓕᖓᓂᖏᑦ ᒫᓐᓇᐅᔪᖅ ᐅᓗᕆᐊᓇᖅᑐᒦᑦᑐᑦ ᐊᒥᓲᓂᖏᓐᓄᑦ 
ᖁᑦᓯᓐᓂᖏᑦ, ᐊᑦᑐᐃᓂᕐᓗᖃᑐᐃᓐᓇᕆᐊᓖᑦ ᐃᓄᐃᑦ ᐃᓕᖅᑯᓯᖓᓂ. ᐊᕙᑎᓕᕆᔨᒃᑯᑦ ᓇᐅᑦᑎᖅᓱᐃᓐᓇᕐᓂᐊᖅᑐᑦ 
ᐊᒥᓲᓂᖏᓐᓂᒃ ᖃᓄᐃᑉᐸᓪᓕᐊᔪᓂᑦ ᐊᒻᒪᓗ ᓇᓗᓇᐃᖅᓯᒐᓱᐊᕐᓗᑎᒃ ᐱᒻᒪᕆᐅᔪᓂᑦ ᐆᒪᔪᖃᕐᕕᐅᔪᓂᑦ 
ᐊᑐᖅᑕᐅᒋᐊᓖᓐᓂᒃ ᐃᓛᒃᑰᓕᖓᓂᖏᑦ ᒪᑭᒪᑎᑕᐅᓂᖏᓐᓂᒃ ᐊᒻᒪᓗ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ 
ᓱᖏᐅᑎᑎᑦᓯᓂᕐᒧᑦ ᐸᕐᓇᐃᓂᕐᒥᑦ.  

ᓂᕆᐅᓂᖃᖅᓱᑎᒃ ᐅᑭᐅᖅᑕᖅᑐᒥᑦ ᓂᓪᓚᓱᙱᓐᓂᖅᓴᐅᔪᒥᑦ, ᓇᓚᐅᑦᑖᖅᑕᐅᓯᒪᔪᖅ ᖃᓪᓗᓈᓂᙶᖅᑐᑦ ᐆᒪᔪᐃᑦ 
ᐅᐊᓐᓇᖓᓄᑦ ᓅᑉᐸᓪᓕᐊᓛᖅᑐᑦ. ᑐᑦᑐᕙᐃᑦ ᒫᓐᓇᐅᔪᖅ ᐃᓄᓕᖅᑕᕆᔭᐅᓲᖑᓪᓗᑎ ᑕᑯᖃᓯᐅᑎᓗᒋᑦ ᑐᑦᑐᐃᑦ, 
ᐅᑭᐅᖅᑕᖅᑐᒦᓐᓂᕆᔭᖏᑦ ᖃᐅᔨᓴᖅᑕᐅᓯᒪᑦᓯᐊᙱᑦᑐᑦ. ᓯᕗᓂᑦᓴᒥᑦ ᖃᐅᔨᓴᕐᓃᑦ ᑐᕌᒐᖃᓪᓗᐊᖅᑐᑦ ᐋᖅᑭᑦᓯᓂᕐᒥᑦ 
ᑐᙵᕕᐅᓂᐊᖅᑐᒥᑦ, ᑲᒪᒋᔭᖃᕐᓂᕐᒥᑦ ᖃᐅᔨᒪᔭᐅᙱᑦᑐᓂᑦ ᐱᑕᖃᕐᓂᖓᓄᑦ ᖃᐅᔨᓴᕐᓂᕐᒥᑦ, ᑎᒥᖓ ᖃᓄᐃᓐᓂᖓ 
ᓇᐅᑦᑎᖅᓱᕐᓂᕐᒥᑦ, ᐊᒻᒪᓗ ᑐᑭᓯᐅᒪᓂᖅᓴᐅᓂᕐᒥᑦ ᓄᓇᖓ ᐆᒪᔪᖃᕐᕕᐅᔪᓂᑦ. 
 

ᑎᓯᔪᓂᑦ ᐃᓯᒐᓖᑦ ᐆᒪᑦᓯᐊᕆᓐᓂᖏᓐᓄᑦ ᓇᐅᑦᑎᖅᓱᕐᓂᕐᒧᑦ ᐱᓕᕆᐊᖑᔪᑦ 

ᑕᐃᒪᙵᓂ 2013, ᐅᒥᒻᒪᐃᑦ ᐊᒻᒪᓗ ᑐᑦᑐᐃᑦ ᑎᒥᖏᑦ ᖃᓄᐃᙱᒃᑲᓗᐊᕐᒪᖔᑦ ᖃᐅᔨᓴᕐᓂᕐᒥᑦ ᐱᓕᕆᐊᖑᔪᖅ 
ᑲᔪᓰᓐᓇᖅᓯᒪᔪᖅ ᐊᕕᑦᑐᖅᓯᒪᔪᒥᑦ ᑲᑐᔾᔨᖃᑎᖃᖅᓱᑎᒃ ᓯᓚᑦᑐᓴᕐᕕᔾᔪᐊᕐᕕᒃ ᑭᐅᒍᕆᒥ (UCalgary). ᑖᓐᓇ 
ᐱᓕᕆᐊᖑᔪᖅ ᑲᑐᔾᔨᓪᓗᑎᒃ ᐋᖅᑭᑦᓱᖅᑕᐅᔪᔪᖅ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᓐᓂᒃ, ᓄᓇᕗᑦ ᒐᕙᒪᒃᑯᑦ 
ᐊᕙᑎᓕᕆᔨᒃᑯᑦ, ᐊᒻᒪᓗ ᓯᓚᑦᑐᖅᓴᕐᕕᔾᔪᐊᖅ ᑭᐊᓪᒋᐊᕆᒥᑦ ᑲᒪᒋᔭᖃᕐᓂᕐᒧᑦ ᓄᓇᓕᒻᒥ ᐱᔭᐅᔭᕆᐊᓕᓐᓂᒃ, 
ᖃᐅᔨᓴᕐᓂᕐᒧᑦ ᐊᐱᖅᑯᑎᓂᑦ, ᖃᐅᔨᓴᕋᑦᓴᓄᑦ ᐃᓂᓂᑦ, ᖃᐅᔨᓴᕋᑦᓴᓂᑦ ᐊᑦᓱᕉᑎᖃᕐᓂᖏᓐᓂᒃ, ᐊᒻᒪᓗ ᐃᓗᓕᖏᓐᓂᒃ. 
ᕿᑎᕐᒥᐅᑦ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ ᑐᕌᖓᓂᖃᖅᑐᒥᑦ ᐱᔭᑦᓴᖃᖅᑐᑦ ᑖᑦᓱᒥᖓ ᐱᓕᕆᐊᖑᔪᒥᑦ ᐊᒻᒪᓗ 
ᐱᒻᒪᕆᐅᓪᓗᑎᑦ ᐱᓕᕆᔨᐅᖃᑎᒌᑦᑐᑦ. ᐱᑕᖃᕐᓂᖓᓂ ᖃᐅᔨᓴᕋᑦᓴᓂᑦ ᓇᓗᓇᐃᖅᓯᔪᖃᖅᑎᓪᓗᒍ, ᑲᓇᑕᒥ 
ᐆᒪᔪᓕᕆᓂᕐᒧᑦ ᖃᓄᐃᙱᑦᑎᐊᕐᓂᕐᒧᑦ ᑲᑐᔾᔨᖃᑎᒌᑦ (CWHC) ᐊᒻᒪᓗ ᓄᓇᕗᑦ ᒐᕙᒪᒃᑯᑦ ᐊᕙᑎᒥ 
ᐋᓐᓂᐊᖃᕐᓇᙱᑦᑐᓕᕆᔨ ᑐᓴᖅᑎᑕᐅᑎᓪᓗᒋᑦ, ᐊᒻᒪᓗ ᖃᐅᔨᓴᕋᑦᓴᐅᔪᑦ ᑐᔫᑕᐅᑎᓪᓗᒋᑦ ᑲᓇᑕᒥ ᓂᕿᓂᑦ 
ᖃᐅᔨᓴᖅᑎᒃᑯᓐᓄᑦ (CFIA) ᓇᓗᓇᐃᖅᓯᓂᕐᒧᑦ.  
 
CFIA ᑐᓴᖅᑎᑦᓯᓕᓲᖅ ᓄᓇᕗᑦ ᒐᕙᒪᒃᑯᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ ᖃᓄᐃᑦᑐᑐᐃᓐᓇᕐᓂᑦ ᐃᓄᓐᓄᑦ ᑎᒥᖏᓐᓄᑦ 
ᐃᓱᒫᓗᓐᓇᖅᑐᖃᖅᑲᑦ. ᐃᓱᓕᓂᐅᓴᔪᑦ ᐃᓕᓐᓂᐊᖅᑏᑦ ᐱᓕᕆᖃᑎᖃᓲᑦ ᑎᓯᔪᓂᑦ ᐃᓯᒐᓕᓐᓂᒃ ᖃᐅᔨᓴᕋᑦᓴᓂᑦ 
ᐃᓚᒋᔭᐅᓪᓗᓂ ᐃᓕᓐᓂᐊᕈᑎᖏᓐᓂᒃ. ᖃᐅᔨᓴᕐᓂᕐᒧᑦ ᖃᐅᔨᔭᐅᔪᑦ ᑐᓐᓂᖅᓴᐅᖅᑕᐅᓲᑦ ᑕᐃᑰᓇ “UCalgary-Kutz 
ᖃᐅᔨᓴᕐᓂᕐᒧᑦ ᑲᑎᙵᔪᑦ” ᕙᐃᔅᐳᒃᑯᑦ, ᑕᖅᑭᑕᒫᑦ ᐱᕙᓪᓕᐊᔪᓂᑦ, ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ ᑲᑎᒪᓂᖏᑦ, 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐃᓕᓐᓂᐊᕐᓃᑦ, ᑲᑎᒪᓃᑦ, ᖄᒃᑲᓐᓂᐊᒍᑦ ᐱᓕᕆᖃᑎᒌᓄᑦ-ᕿᒥᕐᕈᔭᐅᔪᓂᑦ ᓴᖅᑭᑕᐅᔪᓂᑦ, 
ᐊᒻᒪᓗ ᑎᑎᕋᖅᑕᐅᔪᓂᑦ. 

ᑖᓐᓇ ᐱᓕᕆᐊᖑᔪᖅ ᓇᓗᓇᐃᖅᓯᓚᐅᖅᑐᖅ ᐱᑕᖃᕐᓂᖓᓂ ᖁᐱᕐᕈᓂᑦ ᐅᒥᒻᒪᓂᑦ ᑮᓕᓂᕐᒥᑦ ᐊᒻᒪᓗ ᑕᒫᓂᐸᓗᑦ 
ᐊᑕᐅᓯᕐᒥᑦ ᐱᖓᓱᓂᙶᖅᑐᓂᑦ ᐃᓐᓇᐃᑦ ᐅᒥᒻᒪᐃᑦ ᐱᔭᐅᕙᓪᓕᐊᔪᑦ ᖃᓂᒋᔭᖓᓂ ᐅᓗᒃᕼᐅᒃᑐᖅ, ᓄᓇᑦᓯᐊᕐᒥ, 
ᖁᐱᕐᕈᖃᓚᐅᖅᑐᑦ ᖃᐅᔨᓴᖅᑕᐅᑎᓪᓗᒋᑦ. ᖃᓄᐃᔾᔪᑕᐅᔪᑦ ᓄᓇᑉᐸᓯᒻᒦᓯᒪᓕᖅᑐᑦ, ᐱᓗᐊᖅᑐᒥᑦ ᑭᐊᓐᑦ ᓄᓇᖓᓂ. 
ᖁᐱᕐᕈᖃᕐᓂᖅ ᐅᓗᕆᐊᓇᓪᓚᕆᑦᑐᖅ ᐅᒥᒻᒪᐃᑦ ᐊᒥᓲᓂᖏᓐᓄᑦ, ᒪᒃᑯᓂᖅᓴᑦ ᐆᒪᔪᑦ ᓴᖅᑭᕝᕕᐅᔪᑦ ᐋᓐᓂᐊᒧᑦ 
ᐅᔾᔨᕆᔭᐅᓚᐅᖅᑐᑦ ᓇᔾᔨᓕᕈᓐᓇᙱᓐᓂᖅᓴᐅᓪᓗᑎᒃ, ᐊᑦᑐᐃᓂᖃᖅᓱᓂ ᐊᒥᓲᓂᖏᓐᓄᑦ ᐱᕈᖅᐹᓪᓕᕐᓂᖏᓐᓂᒃ ᐊᒻᒪᓗ 
ᐱᑕᖃᕈᓐᓃᖅᐸᓪᓕᐊᓂᖓᓂ ᐅᒥᒻᒪᓂᑦ ᐱᖓᓐᓇᖓᓂ ᑮᓕᓂᕐᒥᑦ. ᖃᐅᔨᓴᕈᑏᑦ ᐸᕐᓇᑕᐅᓯᒪᔪᑦ 2023-ᒧᑦ 
ᐊᑐᐃᓐᓇᐅᑎᑦᓯᓂᕐᒥᑦ ᓄᑖᖑᔪᓂᑦ ᐊᒥᓲᓂᖏᓐᓄᑦ ᓇᓚᐅᑦᑖᖅᑕᐅᓯᒪᔪᓂᑦ ᑮᓕᓂᕐᒧᑦ, ᐅᒥᒻᒪᓐᓂᒃ ᐊᐅᓚᑦᓯᓂᕐᒧᑦ-07, 
ᐊᒻᒪᓗ ᑲᔪᓯᔪᒥᑦ ᐆᒪᑦᓯᐊᕆᓂᕐᒧᑦ ᓇᐅᑦᑎᖅᓱᕐᓂᕐᒥᑦ ᖃᐅᔨᓴᕐᓂᕐᒧᑦ ᐋᓐᓂᐊᓂᑦ ᓯᐊᒻᒪᑉᐸᓪᓕᐊᔪᓂᑦ ᖃᓂᒋᔭᖓᓃᑦᑐᓄᑦ 
ᐅᒥᒻᒪᓐᓂᒃ ᐊᐅᓚᑦᓯᓂᕐᒧᑦ. ᐱᓕᕆᐊᖑᔪᑦ ᑖᒃᑯᐊᑎᑐᑦ ᐱᒻᒪᕆᐅᔪᑦ ᑐᑭᓯᐅᒪᑎᑦᓯᓂᕐᒥᑦ ᐊᒥᓲᓂᖏᓐᓄᑦ 
ᖃᓄᐃᑉᐸᓪᓕᐊᔪᓂ, ᖃᐅᔨᓴᕐᓂᕐᒧᑦ ᐸᕐᓇᐃᓂᕐᒥᑦ, ᐊᒻᒪᓗ ᖃᐅᔨᒪᑦᓯᐊᕐᓂᕐᒥᑦ ᐱᓗᐊᖅᑕᐅᓕᒪᓂᒃᑯᑦ ᐊᖑᓇᓱᓐᓂᕐᒥᑦ 
ᐆᒪᑦᓯᐊᕆᑦᑐᓂᑦ ᓂᕿᑖᕐᕕᑦᓴᐅᔪᓂᑦ.  



 

 
ᖃᐅᔨᓴᕐᓂᕐᒧᑦ ᐊᒻᒪᓗ ᐊᐅᓚᑦᓯᓂᕐᒧᑦ ᐱᒋᐊᕈᑎᑦᓴᑦ ᐊᕕᑦᑐᖅᓯᒪᔪᓂᑦ ᐊᒻᒪᓗ ᐆᒪᔪᓂᑦ 
ᒪᓕᒐᑦᑎᒍᑦ ᐅᓂᒃᑳᓕᐊᖅ ᐆᒪᔪᓄᑦ 2023   ᒪᑉᐱᒐᖅ 40 

 

(ᐊᔾᔨᙳᐊᖅ ᑕᕝᕙᙵᑦ ᐅᒥᒻᒪᒃ ᓴᓇᔪᓕᕆᔨᒃᑯᑦ ᑯᐊᐳᕇᓴ)  

5.3 ᑭᕙᓪᓕᕐᒥᑦ ᖃᐅᔨᓴᕐᓂᕐᒧᑦ ᐊᒻᒪᓗ ᐊᐅᓚᑦᓯᓂᕐᒧᑦ ᐱᒋᐊᕈᑎᑦᓴᑦ 

ᑎᓯᔪᓂᑦ ᐃᓯᒐᓕᓐᓂᒃ ᓇᐅᑦᑎᖅᓱᕐᓂᕐᒥᑦ 

ᑐᑦᑐᐃᑦ ᐱᒻᒪᕆᐅᒋᔭᐅᒻᒪᑕ ᐃᓄᓐᓄᑦ ᑭᕙᓪᓕᕐᒥᑦ, ᐱᖅᑯᑐᖃᖏᑎᒍᑦ ᐱᐅᓯᖃᕐᒪᑕ, ᐊᔪᖅᓴᖅᑕᐃᓕᒪᓂᕐᒥᑦ, ᐊᒻᒪᓗ 
ᐃᑲᔪᕐᓂᖃᖅᓱᑎᒃ ᓇᓚᐅᑦᑖᖅᑕᐅᔪᓂᑦ ᐊᕐᕌᒍᑕᒫᑦ ᓂᕿᓂᑦ ᐃᓇᖏᖅᓯᓂᖏᑦ ᐊᑭᖃᖅᑐᑦ 20 ᒥᓕᐊᓐ ᑮᓇᐅᔭᑦ 
ᐅᖓᑖᓄᑦ. ᓇᐅᑦᑎᖅᓱᕐᓂᕐᒥᑦ ᑐᑦᑐᐃᑦ ᐊᒥᓲᓂᖏᓐᓂᒃ, ᐋᖅᑭᑦᓱᐃᓂᕐᒥᑦ ᐊᐅᓚᑦᓯᓂᕐᒧᑦ ᐊᒻᒪᓗ ᖃᓄᐃᓕᐅᕆᐊᕐᓂᕐᒧᑦ 
ᐸᕐᓇᐅᑎᓂᑦ, ᓴᐳᔾᔨᓯᒪᓂᕐᒥᑦ ᐊᖑᓇᓱᓐᓂᐅᔪᒥᑦ ᐱᒻᒪᕆᐅᔪᑦ ᖃᐅᔨᒪᑦᓯᐊᕆᐊᕐᓂᕐᒥᑦ ᐱᓗᐊᖅᑕᐅᓕᒪᓂᒃᑯᑦ 
ᐱᑕᖃᑦᓯᐊᕐᓗᓂ ᐆᒪᑦᓯᐊᕆᑦᑐᓂᑦ ᑐᑦᑐᓂᑦ ᐱᓗᐊᖅᑕᐅᓕᒪᔪᓄᑦ ᐊᖑᓇᓱᑦᑎᓄᑦ. ᐱᕐᔪᐊᖑᔪᑦ ᐅᓗᕆᐊᓇᖅᑐᑦ 
ᐊᑯᓂᐅᔪᒃᑯᑦ ᐆᒻᒪᑦᓯᐊᕐᓂᖏᓐᓄᑦ ᑭᕙᓪᓕᐅᑉ ᑐᑦᑐᖏᓐᓄᑦ ᐃᓛᒃᑰᓕᖓᓂᖏᑦ ᐃᓚᖃᖅᑐᑦ ᐊᑦᑐᐃᓂᐅᔪᓂᑦ 
ᓴᓇᔪᓕᕆᓂᕐᒧᑦ ᐱᕙᓪᓕᐊᑎᑦᓯᓂᕐᒥᑦ ᐊᒻᒪᓗ ᐊᕐᕌᒍ ᐃᓚᖓᓂ ᓇᒦᓐᓂᕆᔭᖏᓐᓂᒃ. ᐃᓱᒫᓗᒋᔭᐅᔪᑦ ᐊᖅᑯᑏᑦ ᐊᒻᒪᓗ 
ᐃᖏᕐᕋᔪᑦ, ᐆᒪᔪᖃᕐᕕᐅᔪᒥᑦ ᐊᓯᔾᔩᔪᖅ ᐊᒻᒪᓗ ᓴᖅᑮᓂᕐᒥᑦ ᑭᓪᓕᐅᔪᓂᑦ ᐅᓚᕕᓴᐃᔪᓂᑦ ᑐᑦᑐᓂᑦ ᑕᑯᑦᓴᐅᔪᒥᑦ, 
ᑕᕝᕙᐅᑎᓪᓗᒋᑦ, ᓂᐱᓄᑦ, ᐊᒻᒪᓗ ᐅᓚᕕᓴᐃᓂᕐᒥᑦ. ᐃᓚᒃᑲᓐᓂᕐᓗᒍ, ᐊᕙᑎᒦᑦᑐᑦ ᓱᕈᓐᓇᖅᑐᑦ ᐊᑯᓂᐅᔪᒃᑯᑦ 
ᐅᓗᕆᐊᓇᕈᑕᐅᔪᑦ ᑐᑦᑐᐃᑦ ᐊᒥᓲᓂᖏᓐᓄᑦ. 
 
ᖄᒃᑲᓐᓂᐊᒍᑦ ᐃᓱᒫᓗᒋᔭᐅᔪᑦ ᐃᓚᖃᖅᑐᑦ ᖃᕆᓴᐅᔭᒃᑯᑦ ᓂᐅᕕᐊᑦᓴᖃᕐᓂᖏᓐᓂᒃ ᑐᑦᑐ ᓂᕿᖏᓐᓂᒃ ᐊᒥᓲᓂᖅᓴᓂᑦ 
ᑐᑦᑐᕙᓕᖅᓱᑎᒃ, ᐆᒪᔪᐃᑦ ᑐᑦᑐᑐᖃᑦᑕᖅᑐᑦ ᐊᑦᑐᐊᓂᖏᓐᓂᒃ ᐋᖅᑭᒋᐊᖅᓯᒪᔪᓂᑦ ᐊᒻᒪᓗ ᐊᕕᑦᑐᖅᓯᒪᔪᓂᑦ ᐊᕙᑎᓂᑦ, 
ᐊᒻᒪᓗ ᑲᑎᓕᒫᖅᓱᒋᑦ ᐃᓄᓐᓄᑦ ᐊᑦᑐᐃᔾᔪᑕᐅᔪᓂᑦ. ᐅᒥᒻᒪᐃᑦ ᐊᒥᓲᙱᓗᐊᖅᑎᓪᓗᒋᑦ ᐅᕝᕙᓘᓐᓃᑦ 
ᓂᕆᔭᐅᓗᐊᕌᓗᕙᓐᓇᑎ ᑐᑦᑐᑎᑐᑦ, ᐱᒻᒪᕆᐅᒋᔭᐅᔪᑦ ᐃᓄᓕᖅᑕᐅᓪᓗᑎ ᐱᑕᖃᕐᓂᖅᓴᐅᓗᓂ ᐊᒥᓲᖏᓐᓂᖅᓴᐅᓕᖅᑐᑦ 
ᐊᒥᓱᓂᑦ ᑭᕙᓪᓕᕐᒥᑦ ᑐᑦᑐᐃᑦ ᐃᓛᒃᑰᓕᖓᓂᖏᓐᓂᒃ. ᑎᑎᕋᒃᓯᒪᔪᖅ 5.4 ᓇᐃᓈᖅᓯᔪᖅ ᖃᓄᐃᓕᖓᓂᖏᓐᓂᒃ ᑭᕙᓪᓕᐅᑉ 
ᑐᑦᑐᖏᑦ ᐊᒻᒪᓗ ᐅᒥᒻᒪᐃᑦ ᐃᓛᒃᑰᓕᖓᓂᖏᑦ ᐊᒻᒪᓗ ᐊᕕᑦᑐᖅᓯᒪᔪᓄᑦ ᑲᑎᙵᔪᓄᑦ, ᖃᐅᔨᓴᕐᓂᐅᔪᖅ ᒫᓐᓇᐅᔪᖅ 
ᖃᓄᐃᑉᐸᓪᓕᐊᔪᓂᑦ. 

ᑐᑭᓯᐅᒪᓂᕐᒥᑦ ᐊᑦᑐᐃᓂᐅᔪᓂᑦ ᐃᓄᐃᑦ ᖃᓄᐃᓕᐅᖅᑕᖏᓐᒃᓂ ᑐᑦᑐᐃᑦ ᐃᓛᒃᑰᓕᖓᓂᖏᓐᓂᒃ ᐊᑦᓱᕈᓐᓇᖅᑐᖅ 
ᐱᔾᔪᑎᒋᓪᓗᒍ ᓅᓐᓂᕆᖃᑦᑕᖅᑕᖏᓐᓂᒃ ᐊᒻᒪᓗ ᐊᕐᕌᒍ ᐃᓚᖓᓂ ᐊᒻᒪᓗ ᐱᕈᖅᑐᖃᕐᓂᖓᓂ ᐊᓯᔾᔨᕐᓂᐅᔪᓂᑦ 

ᐊᕐᕌᒍᑕᒫᑦ ᐅᖓᓯᓐᓂᕆᔭᖏᓐᓄᑦ. ᑐᑦᑐᐃᑦ ᐊᒥᓲᓂᖏᑦ ᐊᓯᔾᔨᖃᑦᑕᖅᑐᑦ ᖃᖓᐅᓕᕋᐃᒻᒪᑦ ᐱᔾᔪᑎᒋᓪᓗᒍ ᐊᔾᔨᒌᙱᑦᑐᑦ, 
ᐱᓗᐊᖅᑐᒥᑦ ᐊᑦᓱᕈᕐᓂᖏᑦ ᐆᒪᔪᖃᕐᕕᐅᔪᑦ ᐊᓯᔾᔨᕐᓂᖏᓐᓂᒃ ᐊᒻᒪᓗ ᐃᓕᖅᑯᓯᕆᔭᖏᓐᓂᒃ ᐅᓚᕕᓴᖅᑕᐅᑎᓪᓗᒋᑦ, 
ᐃᒻᒥᓂ ᑕᐃᒪᐃᑦᑐᓂᑦ ᐊᒻᒪᓗ ᐃᓄᓐᓄᑦ ᑕᐃᒪᐃᑦᑐᓄᑦ. 
 
ᑲᔪᓯᔪᒥᑦ ᐱᓕᕆᐊᖑᓯᒪᑦᓯᐊᖅᑐᖅ ᖃᐅᔨᓴᖅᑕᐅᑦᓯᐊᖅᓯᒪᔪᑦ ᖃᐅᔨᓴᕐᓂᕐᒧᑦ ᓄᐊᑦᓯᒍᑎ ᑎᑎᕋᖅᓯᒪᔪᑦ 
ᖃᐅᔨᓴᖅᑕᐅᓂᑯᓂᑦ ᓄᐊᑕᐅᓯᒪᔪᓂᑦ ᐊᒥᓱᓂᑦ ᐊᕐᕌᒍᓂᑦ ᖁᖓᓯᕈᑦᓯᓂᕐᒥᑦ ᑐᑦᑐᐃᑦ ᐊᕐᓇᕐᓗᓐᓂᑦ, ᑐᕌᖓᓂᓕᒃ 
ᖃᐅᔨᓴᕐᓂᕐᒥᑦ ᐊᓯᔾᔨᕐᓂᐅᕙᓪᓕᐊᔪᓂᑦ ᐊᒻᒪᓗ ᖃᐅᔨᓴᕐᓂᕐᒥᑦ ᑭᓱᒥᑦ ᐱᔾᔪᑎᖃᖅᓱᑎᒃ ᐊᓯᔾᔨᖅᐸᓪᓕᐊᒻᒪᖔᑦ. ᑭᕙᓪᓕᕐᒥᑦ 
ᑐᑦᑐᓄᑦ ᖃᐅᔨᓴᕐᓂᕐᒧᑦ ᓄᐊᑦᓯᒍᑎ ᐱᓕᕆᐊᖑᔪᖅ, ᐱᒋᐊᓚᐅᖅᑐᖅ 1996-ᒥᑦ, ᑐᕌᖓᓂᖃᙵᓚᐅᖅᑐᖅ 
ᓇᓗᓇᐃᖅᓯᓂᕐᒥᑦ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᓂᑦ ᑐᑦᑐᐃᑦ ᐊᕐᕌᒍ ᐃᓚᖓᓂ ᓇᒦᖃᑦᑕᕐᓂᖏᓐᓂᒃ ᐊᒻᒪᓗ 
ᐊᖅᑯᓵᕐᕕᐅᖃᑦᑕᖅᑐᑦ ᐊᑐᖅᑕᐅᔪᑦ ᐊᒻᒪᓗ ᐊᖅᑯᑎᒋᔭᐅᓲᓂᑦ ᓄᐊᑕᐅᓯᒪᔪᓂᑦ ᐊᔾᔨᒌᖏᑦᑐᓂᙶᖅᑐᓂᑦ. ᑭᖑᓂᐊᒍᑦ 
ᓇᓗᓇᐃᖅᓯᓂᕐᒥᑦ ᐊᑦᑐᖅᑕᐅᔾᔪᑎᓂᑦ ᐊᓯᔾᔨᕋᑦᓴᐅᙱᑦᑐᓂᑦ ᑐᑦᑐᐃᑦ ᐅᐱᕐᖓᑦᓵᒃᑯᑦ ᐊᒻᒪᓗ ᐅᑭᐊᑦᓵᒃᑯᑦ 
ᓅᓐᓂᕆᔭᖏᓐᓂᒃ ᐱᔾᔪᑎᒋᓪᓗᒍ ᐅᔭᕋᓐᓂᐊᕐᕕᐅᑉ ᐊᖅᑯᑎᖓ, ᖃᐅᔨᓴᕐᓂᕐᒧᑦ ᓄᐊᑦᓯᒍᑎ ᐱᓕᕆᐊᖑᔪᖅ 
ᐊᓯᔾᔨᓚᐅᖅᑐᖅ ᐊᑑᑎᖃᖅᓱᓂ ᐃᑲᔫᑎᑦᓴᐅᓪᓗᓂ ᖃᐅᔨᓴᕐᓂᕐᒧᑦ ᐊᑦᑐᐃᓂᐅᔪᓂᑦ ᓴᓇᔪᓕᕆᓂᕐᒧᑦ ᖃᓄᐃᓕᐅᕈᑏᑦ 
ᑐᑦᑑᑉ ᓅᓐᓂᕆᔭᖏᓐᓂᒃ, ᑐᕌᒐᓪᓗᐊᑕᖏᑕ ᓴᓂᐊᓂ. ᑖᒃᑯᐊ ᖃᐅᔨᓴᕐᓂᐅᔪᑦ ᐱᒻᒪᕆᐅᔪᑦ ᑐᑭᓯᐅᒪᓂᕐᒧᑦ ᐊᒻᒪᓗ 
ᐱᓗᐊᖅᑕᐅᓕᒪᑎᑦᓯᓂᕐᒥᑦ ᑕᒪᒃᑯᓂᖓ ᐊᑦᑐᐃᓂᐅᔪᓂᑦ, ᑭᓯᐊᓂ ᐃᓚᖏᑦ ᐊᑦᓱᕈᓐᓇᖅᑐᑦ ᐱᓗᐊᖅᑕᐃᓕᒪᑎᒋᐊᖏᑦ. 
ᖃᐅᔨᔭᐅᔪᑦ ᑖᒃᑯᓇᙵᑦ ᖃᐅᔨᓴᕐᓂᐅᔪᓂᑦ ᑐᑭᒧᐊᖃᑎᓖᑦ ᐊᒻᒪᓗ ᐊᑐᖃᓯᐅᑎᔪᑦ ᓄᓇᓕᒻᒥ ᖃᐅᔨᒪᔭᐅᔪᓂᑦ, 
ᓄᓇᖃᖅᑳᖅᓯᒪᔪᑦ ᑐᑦᑐᓂᑦ ᖃᐅᔨᒪᔨᑕᐅᒻᒪᑕ ᐅᔾᔨᕈᓱᑦᓯᐊᕐᓂᒃᑯᑦ ᐊᒻᒪᓗ ᓇᓗᓇᐃᖅᓯᒍᓐᓇᕐᒪᑕ ᐊᓯᔾᔨᕐᓂᐅᔪᓂᑦ 
ᐃᓛᒃᑰᓕᖓᓂᖏᑦ ᓅᓐᓂᕆᖃᑦᑕᖅᑕᖏᓐᓂᒃ, ᓇᒦᓐᓂᖏᓐᓂᒃ, ᐊᒻᒪᓗ ᐆᒪᑦᓯᐊᕆᓐᓂᖏᓐᓂᒃ, ᓇᓗᓇᐃᖅᑕᐅᒐᔪᓲᑦ 
ᑭᓯᐊᓂ ᑭᓱᑐᐃᓐᓇᕐᓂᒃ ᖃᐅᔨᓴᖅᑎᒻᒪᕆᓐᓄᑦ ᑐᓯᐅᒪᔭᐅᑦᓯᐊᖃᑦᑕᖏᑦᑐᑦ.  

ᖃᐅᔨᓴᕐᓂᕐᒧᑦ ᓄᐊᑦᓯᒍᑎ ᖃᐅᔨᓴᕐᓂᐅᔪᓂᑦ ᖃᐅᔨᔭᐅᓚᐅᖅᑐᓂᑦ ᐊᕙᑎᓕᕆᔨᒃᑯᓐᓂ, ᓄᓇᙳᐊᓕᐅᖃᑦᑕᓚᐅᖅᑐᑦ 
ᐊᕐᕌᒍᑕᒫᑦ ᐊᒻᒪᓗ ᐊᕐᕌᒍ ᐃᓚᖓᓂ ᑐᑦᑐᐃᑦ ᓇᒦᓐᓂᖏᓐᓂᒃ, ᐊᖅᑯᓵᖅᑕᐅᕙᑦᑐᑦ, ᐊᒻᒪᓗ ᐊᑦᑐᖅᑕᐅᔪᑏᑦ 
ᓴᓇᔪᓕᕆᓂᕐᒧᑦ ᖃᓄᐃᓕᐅᕈᑕᐅᔪᓂᑦ, ᑕᐃᑲᙶᓪᓚᕆᓚᐅᖅᑐᑦ ᐊᕕᑦᑐᖅᓯᒪᔪᓂᑦ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᓂᑦ 
ᐊᒻᒪᓗ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᓐᓂᒃ. ᐊᕐᕌᒍ ᐃᓚᖓᓂ ᓇᒦᓐᓂᕆᔭᖏᓐᓂᒃ ᓄᓇᙳᐊᖅ ᓴᖅᑭᑕᐅᔪᖅ 
ᖃᐅᔨᓴᕐᓂᐅᔪᒧᑦ ᐃᓕᓴᕆᔭᐅᓪᓗᕆᑦᑐᑦ ᐱᓕᕆᐊᖑᓯᒪᑦᓯᐊᖅᑐᖅ ᐊᒻᒪᓗ ᐃᑲᔪᖅᓱᖅᑕᐅᑦᓯᐊᖅᑐᖅ 
ᓇᐹᖅᑐᖃᙱᑦᑐᕐᒥᐅᑕᕐᓄᑦ ᑐᑦᑐᐃᑦ ᐃᓛᒃᑰᓕᖓᓂᖏᑦ ᓇᒦᓐᓂᕆᔭᖏᓐᓂᒃ ᓄᓇᕗᒻᒥ ᓄᓇᑉᐸᓯᒻᒥ (ᐅᐃᒍᖓ 3). 
ᐃᓚᒋᐊᒃᑲᓐᓂᕐᓗᒍ, ᐊᖏᖃᑎᒌᓚᐅᖅᑐᑦ ᑕᒪᒃᑮᓐᓄᑦ ᑭᓱᑐᐃᓐᓇᕐᓂᒃ ᖃᐅᔨᓴᕐᓂᕐᒥᑦ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᓂᑦ 
ᐊᒻᒪᓗ ᓄᓇᖃᖅᑳᖅᓯᒪᔪᑦ ᖃᐅᔨᒪᔭᖏᓐᓂᒃ (ᐃᓄᐃᑦ ᖃᐅᔨᒪᔭᑐᖃᖏᑦ) ᐱᔾᔪᑎᒋᓪᓗᒋᑦ ᓇᒦᓐᓂᖏᑦ ᐊᒻᒪᓗ ᑭᓪᓕᖏᑦ 
ᐊᕐᕌᒍᑕᒫᑦ ᐃᕐᓂᐅᕕᐅᖃᑦᑕᖅᑐᑦ ᐃᓂᖏᓐᓂᒃ ᐊᒻᒪᓗ ᐊᖅᑯᓲᖅᑕᐅᖃᑦᑕᖅᑐᑦ ᐊᖅᑯᑏᑦ, ᐊᓯᖏᓐᓂᓪᓗ ᐊᕐᕌᒍ ᐃᓚᖓᓂ 
ᓇᒦᓐᓂᕆᔭᖏᓐᓂᒃ. ᑖᒃᑯᐊ ᑐᑭᓯᒋᐊᕈᑎᑦᓴᑦ ᐱᒻᒪᕆᐅᔪᑦ ᐱᓕᕆᓂᕐᒥᑦ ᐊᕙᑎᐅᑉ ᐊᑦᑐᖅᑕᐅᓂᖓᓄᑦ ᖃᐅᔨᓴᕐᓂᕐᒥᑦ, 
ᓴᐳᔾᔨᓂᕐᒥᑦ ᐱᒻᒪᕆᐅᔪᓂᑦ ᐊᕐᕌᒍ ᐃᓚᖓᓂ ᐆᒪᔪᖃᕐᕕᐅᔪᓂᑦ ᓴᓇᔪᓕᕆᓂᕐᒧᑦ ᐱᕙᓪᓕᐊᑎᑦᓯᓂᕐᒥᑦ ᐊᒻᒪᓗ ᐊᓯᖏᓐᓂᒃ 
ᐅᓚᕕᓴᐃᔪᓂᑦ ᓄᓇᐅᑉ ᐊᑐᖅᑕᐅᓂᖓᓄᑦ, ᐊᒻᒪᓗ ᐋᖅᑭᑦᓱᐃᓂᕐᒥᑦ ᖃᐅᔨᓴᕐᓂᕐᒥᑦ ᓴᐳᔾᔨᓂᕐᒥᑦ ᐅᓗᕆᐊᓇᖅᑐᒦᑦᑐᓂᑦ 
ᑐᑦᑐᐃᑦ ᐆᒪᔪᖃᕐᕕᖏᓐᓂᒃ ᐱᓗᐊᖅᑕᐅᓕᒪᓂᕐᒥᑦ ᐅᓚᕕᓴᖅᑕᐅᒍᑎᓂᑦ ᖃᓄᐃᓕᐅᕈᑎᓂᑦ ᐊᒻᒪᓗ ᐱᕙᓪᓕᐊᓂᐅᔪᓂᑦ 
(ᐊᔾᔨᙳᐊᖅ 5.9).

ᑎᑎᕋᒃᓯᒪᔪᖅ 5.4. ᖃᓄᐃᓕᖓᓂᖏᓐᓂᒃ ᑎᓯᔪᓂᑦ ᐃᓯᒐᓖᑦ ᐊᒥᓲᓂᖏᑦ ᐊᒻᒪᓗ ᐊᕕᑦᑐᖅᓯᒪᔪᓄᑦ ᑲᑎᙵᔪᓄᑦ ᑭᕙᓪᓕᕐᒥᑦ ᓄᓇᕗᒻᒥ. 

ᐆᒪᔪᐃᑦ 
ᐊᕕᑦᑐᖅᓯᒪᔪᑦ 
ᐊᒥᓲᓂᖏᑦ 

ᓇᓗᓇᐃᖅᑕᐅᓂᖏᑦ 

ᑭᖑᓂᐊᒍᑦ 
ᐱᑕᖃᕐᓂᖓᓄᑦ 
ᖃᐅᔨᓴᕐᓂᖅ 
(ᐊᕐᕌᒍ) 

ᒥᔅᓴᐅᓴᑦᑕᐅᔪᖅ 
ᖃᓄᐃᓕᖓᓂᖓ 
ᐊᔾᔨᒌᙱᓐᓂᐅᔪᖅ 

(%) 

ᓄᑖᖑᓂᖅᐹᑦ 
ᒫᓐᓇᒫᖑᔪᒥᑦ 

ᐱᑕᖃᕐᓂᖓᓄᑦ 
ᖃᐅᔨᓴᕈᑎ 
(ᐊᕐᕌᒍ) 

ᒥᔅᓴᐅᓴᑦᑕᐅᔪᖅ 
ᖃᓄᐃᓕᖓᓂᖓ 
ᐊᔾᔨᒌᙱᓐᓂᐅᔪᖅ 

(%) 

ᑭᓪᓕᓯᓂᐊᖅᑕᐅᓯᒪᔪᑦ 
ᓇᓗᓇᐃᖅᑕᐅᓯᒪᔪᑦ 
ᖃᓄᐃᑉᐸᓪᓕᐊᔪᓂᑦ 

ᓄᓇᒥ 
ᒪᓂᕋᕐᒥᐅᑕᐃᑦ 

ᑐᑦᑐᐃᑦ 

ᐊᕼᐃᐊᒃ 2011 71,340 5.4 2021 39,131 7.8 ᐊᒥᓲᖏᓐᓂᖅᓴᐅᓕᖅᑐᑦ 

ᑎᕝᔭᓕᐅᑉ 2011 136,608 4.8 2018 103,372 4.9 ᐊᒥᓲᖏᓐᓂᖅᓴᐅᓕᖅᑐᑦ 

ᐊᒃᐸᑑᕐᔪᐊᖅ 2010 4,089 14.0 2013 1,304 21.0 ᐊᒥᓲᖏᓐᓂᖅᓴᐅᓕᖅᑐᑦ 

ᓗᐃᓛᑦ ᐱᑕᖃᙱᑦᑐᖅ ᐱᑕᖃᙱᑦᑐᖅ ᐱᑕᖃᙱᑦᑐᖅ 2021 33,454 19.2 ᖃᐅᔨᒪᔭᐅᙱᑦᑐᖅ 

ᖃᒪᓂᕐᔪᐊᖅ 2017 288,244 7.8 2022 252,892 13.9 ᐊᒥᓲᖏᓐᓂᖅᓴᐅᓕᖅᑐᑦ 

ᓴᓪᓖᑦ ᕿᑭᖅᑕᖓ 2015 12,368 8.1 2019 12,255 9.7 ᒪᑭᒪᑦᑎᐊᖅᑐᑦ 

ᐅᒃᑯᓯᒃᓴᓕᐅᑉ 
ᑲᖏᖅᑐᐊ 

ᐱᑕᖃᙱᑦᑐᖅ ᐱᑕᖃᙱᑦᑐᖅ ᐱᑕᖃᙱᑦᑐᖅ 2021 45,005 7.3 ᖃᐅᔨᒪᔭᐅᙱᑦᑐᖅ 

ᐅᒥᒻᒪᒃ 

ᕿᑎᐊᓂ ᑭᕙᓪᓕᖅ 
ᐅᒥᒻᒪᐃᑦ* 

2010 4,506 11.0 2016 4,437 11.6 ᒪᑭᒪᑦᑎᐊᖅᑐᑦ 

ᕿᑎᐊᓂ ᑭᕙᓪᓕᖅ 
ᐅᒥᒻᒪᐃᑦ* 

2012 2,341 11.7 2017 3,239 16.0 ᐊᒥᓱᕈᖅᐸᓪᓕᐊᔪᑦ 

*ᑭᓪᓕᒋᔭᐅᔪᑦ ᐊᒻᒪᓗ ᐊᑎᖏᑦ ᐊᓯᔾᔨᖅᓯᒪᔪᑦ ᑕᐃᒪᐃᓚᐅᖅᑐᑦ 2015-ᒥᑦ ᓄᑖᓂᑦ ᒪᓕᒋᐊᓕᓐᓂᒃ ᓴᖅᑮᑎᓪᓗᒋᑦ. 

ᐊᔾᔨᙳᐊᖅ 5.9. ᓄᓇᒥ ᒪᓂᕋᕐᒥᐅᑕᐃᑦ ᑐᑦᑐᐃᑦ ᐅᐱᕐᖓᑦᓵᒃᑯᑦ ᐊᖅᑯᓵᕐᓂᕐᒧᑦ ᐊᖅᑯᑎᖏᑦ ᓄᓇᕘᓕᒫᒥᑦ. 

ᖃᒪᓂᕐᔪᐊᖅ ᑐᒃᑐᖏᑦ ᖃᐅᔨᓴᕈᑏᑦ 

ᖃᒪᓂᕐᔪᐊᕐᒥᑦ ᑐᑦᑐᓂᑦ ᓇᐅᑦᑎᖅᓱᕐᓂᕐᒧᑦ ᐱᓕᕆᐊᖑᔪᖅ ᐃᓚᖃᖅᑐᖅ ᐅᐱᕐᖓᑦᓵᒃᑯᑦ ᐊᕕᑦᑐᐃᓂᕐᒥᑦ ᐊᒻᒪᓗ 
ᖃᖓᑦᑕᖅᑎᑕᐅᓯᒪᔪᒥᑦ ᖃᐅᔨᓴᕐᓂᕐᒧᑦ ᓄᐊᑦᓯᒍᑎᓂᑦ ᖃᐅᔨᓴᕐᓃᑦ (ᐊᔾᔨᙳᐊᖅ 5.10), ᐊᒻᒪᓗ ᐱᑕᖃᕐᓂᖏᓐᓄᑦ 
ᖃᐅᔨᓴᕐᓃᑦ. ᑖᒃᑯᐊ ᖃᐅᔨᓴᕐᓂᐅᔪᑦ ᑕᐃᒪᐃᓯᒪᔪᑦ ᐊᒻᒪᓗ ᑲᔪᓰᓐᓇᖅᑐᑦ ᐱᓕᕆᐊᖑᓪᓗᑎᑦ ᑐᓴᖅᑎᑕᐅᓪᓗᑎ ᐊᒻᒪᓗ 
ᐃᑲᔪᖅᓱᖅᑕᐅᓪᓗᑎ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᓐᓂᑦ ᐊᒻᒪᓗ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᓐᓂᑦ, ᐃᓚᒋᓪᓗᒋᑦ 
ᐊᒥᓱᑦ ᑲᑐᔾᔨᖃᑎᒋᔭᐅᔪᑦ ᓄᓇᕗᒻᒥ ᐊᒻᒪᓗ ᓄᓇᑦᓯᐊᕐᒥ. 

ᑐᑭᓯᐅᒪᓂᕐᒥᑦ ᓇᒦᓐᓂᕆᔭᖏᓐᓂᒃ ᑐᑦᑐᐃᑦ ᐱᒻᒪᕆᐅᕗᖅ ᐋᖅᑭᑦᓯᓂᕐᒥᑦ ᐊᑑᑎᖃᖅᑐᓂᑦ ᖃᐅᔨᓴᕐᓂᕐᒧᑦ ᐱᒋᐊᕈᑎᑦᓴᓂᑦ 
ᐊᒻᒪᓗ ᓴᖅᑮᓂᕐᒥᑦ ᐃᓱᒪᑦᓴᖅᓯᐅᕐᓂᒃᑯᑦ ᓄᓇᒥ ᐊᑐᕐᓂᕐᒧᑦ ᐊᐅᓚᑦᓯᓂᕐᒧᑦ ᐃᓱᒪᓕᐅᕆᓂᕐᒥᑦ. ᑕᒫᓂᐸᓗᒃ 50 
ᖃᒪᓂᕐᔪᐊᖅ ᑐᑦᑐᖏᑦ ᐊᕐᓇᓪᓗᐃᑦ ᖁᖓᓯᕈᓖᑦ ᐊᕐᕌᒍᓄᑦ ᒪᕐᕉᓐᓂᒃ ᑎᓴᒪᓄᑦ ᐊᑯᓂᐅᓂᖓ ᐅᐱᕐᖓᑦᓵᒃᑯᑦ 
ᓇᒦᓐᓂᖏᓐᓂᒃ (ᐊᔾᔨᙳᐊᖅ 5.11). ᑖᒃᑯᐊ ᑐᕌᒐᕆᔭᐅᓪᓗᐊᑕᖅᑐᑦ ᑖᑦᓱᒧᖓ ᐱᓕᕆᐊᑦᓴᒧᑦ ᐃᓚᖃᖅᑐᑦ 
ᓇᐅᑦᑎᖅᓱᕐᓂᕐᒥᑦ ᓇᒦᓐᓂᕆᔭᖏᓐᓂᒃ ᐊᒻᒪᓗ ᐊᕐᕌᒍ ᐃᓚᖓᓂ ᐅᖓᓯᓐᓂᕆᔭᖏᓐᓂᒃ ᐊᑐᕐᓂᕐᒥᑦ ᐊᒻᒪᓗ ᓴᖅᑮᓂᕐᒥᑦ 
ᐱᓕᕆᐊᖑᓯᒪᑦᓯᐊᖅᑐᒥᑦ ᐆᒪᔪᖃᕐᕕᐅᔪᓂᑦ ᑐᖅᑯᓯᒪᔪᓂᑦ ᖃᒪᓂᕐᔪᐊᖅ ᑐᒃᑐᐃᑦ ᐃᓛᒃᑰᓕᖓᔪᓄᑦ. 
ᑕᐃᒪᒐᔭᙳᐊᖅᑑᒐᓗᐊᖅ, ᑖᓐᓇ ᑐᖅᑯᖅᓯᒪᔪᒃᑯᕕᒃ ᐱᓯᒪᑦᓯᒐᔭᖅᑐᖅ ᐊᕐᕌᒍ ᐃᓚᖓᓂ ᑎᑎᕋᖅᓯᒪᔪᑦ 
ᖃᐅᔨᓴᖅᑕᐅᓂᑯᓂᑦ ᓇᒦᓐᓂᖏᓐᓂᒃ ᐊᒻᒪᓗ ᐃᓕᖅᑯᓯᖓᓂ, ᐊᑐᕈᒪᔭᒥᓂᒃ ᐆᒪᔪᖃᕐᕕᐅᔪᓂᑦ ᐊᒻᒪᓗ ᐱᕈᖅᑐᓂᑦ, 
ᐃᒪᕐᒧᑦ ᐊᒻᒪᓗ ᓄᓇᒧᑦ ᐊᑐᕈᒪᔭᒥᓂᒃ, ᑖᒃᑯᐊᓗ ᖃᓄᐃᑉᐸᒻᒪᖔᑦ ᐅᓚᕕᓴᖅᑕᐅᑎᓪᓗᒋᑦ ᐊᒻᒪᓗ ᑕᐃᒪᐃᑦᑕᐃᓕᒪᓂᕐᒧᑦ 

ᐃᓕᖅᑯᓯᕐᓂᑦ. ᐃᓚᒃᑲᓐᓂᕐᓗᒍ, ᖃᐅᔨᓴᕐᓂᕐᒧᑦ ᓄᐊᑦᓯᒍᑎ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᐃᑦ ᐃᑲᔪᕈᓐᓇᖅᑐᑦ 
ᐃᑲᔫᑎᑦᓴᓂᑦ ᐊᑐᖅᑐᓂᑦ, ᐊᕕᑦᑐᖅᓯᒪᔪᓂᑦ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᓐᓂᒃ, ᐅᑭᐅᖅᑕᖅᑐᒥᑦ ᐊᖏᔪᖅᑲᐅᑎᓂᑦ, 
ᐊᒻᒪᓗ ᓄᓇᓕᖃᕐᕕᐅᖃᑎᒌᙱᑦᑐᑦ ᐊᐅᓚᑦᓯᓂᕐᒧᑦ ᑲᑎᒪᔩᑦ ᐱᒻᒪᕆᐊᓗᓐᓂ ᑐᑭᓯᒋᐊᕈᑎᑦᓴᓕᓐᓂᒃ ᐃᓱᒪᓕᐅᕆᓂᕐᒧᑦ 
ᐱᔾᔪᑎᒋᓪᓗᒋᑦ ᓈᒻᒪᑦᑐᒥᑦ ᓄᓇ ᐊᑐᖅᑕᐅᓂᖓᓄᑦ.  
 
ᑕᐃᒪᐃᑦᑐᒃᑲᓐᓂᖅ ᐱᒻᒪᕆᐅᔪᖅ ᑐᕌᒐᕆᔭᐅᔪᖅ ᖃᐅᔨᓴᕐᓂᕐᒧᑦ ᓄᐊᑦᓯᒍᑎ ᖃᐅᔨᓴᕐᓂᕐᒥᑦ ᓇᓗᓇᐃᖅᓯᓂᕐᒥᑦ ᐊᕐᕌᒍ 
ᐃᓚᖓᓂ ᓇᒦᓐᓂᕆᔭᖏᓐᓂᒃ ᑐᑦᑐᐃᑦ ᑖᕙᓂ ᐊᕐᕌᒍᑕᒫᑦ ᓇᒦᖃᑦᑕᕐᓂᖏᓐᓂᒃ, ᑐᕌᒐᖃᓪᓗᐊᑕᖅᓱᑎᒃ ᐅᐱᕐᖓᑦᓵᒃᑯᑦ 
ᐊᒻᒪᓗ ᐅᑭᐊᑦᓵᒃᑯᑦ ᖃᐅᔨᓴᕐᓂᐅᔪᑦ ᐅᑭᐅᒃᑲᑦ ᓄᕐᕋᐃᑦ ᐆᒪᐃᓐᓇᕐᓂᖏᓐᓂᒃ ᐊᒻᒪᓗ ᐃᓛᒃᑰᓕᖓᓂᖏᑦ ᐊᖑᓴᓪᓗᑦ 
ᐊᕐᓇᕐᓗᐃᓪᓗ ᐊᔾᔨᒌᙱᓐᓂᖏᓐᓂᒃ ᐱᓕᕆᐊᖑᑎᓪᓗᒋᑦ. ᑖᒃᑯᐊ ᑲᔪᓰᓐᓇᖅᑐᑦ ᖃᐅᔨᓴᕐᓃᑦ ᐱᒻᒪᕆᐅᔪᑦ ᖃᐅᔨᕐᓂᕐᒥᑦ 
ᐃᓛᒃᑰᓕᖓᓂᖏᑦ ᕿᑐᕐᐅᕐᓂᖏᓐᓂᒃ, ᑕᐃᒫᒃ ᓇᓗᓇᐃᖅᓯᔪᖅ ᑖᒃᑯᐊ ᑲᑎᙵᔪᑦ ᑕᐃᒪᐃᒻᒪᖔᑦ ᐊᒥᓱᕈᖅᐸᓪᓕᐊᔪᑦ 
ᐅᕝᕙᓘᓐᓃᑦ ᓄᖑᑉᐸᓪᓕᐊᔪᑦ, ᐃᑲᔪᕐᓂᖃᕐᓗᓂᓗ ᐊᑭᑐᔫᑎᓄᑦ ᐱᑕᖃᕐᓂᖏᓐᓄᑦ ᖃᐅᔨᓴᕐᓂᕐᒥᑦ. ᐃᓚᒋᐊᒃᑲᓐᓂᕐᓗᒍ, 
ᑲᔪᓯᔪᒥᑦ ᓇᐅᑦᑎᖅᓱᕐᓂᕐᒥᑦ ᐊᒥᓲᓂᖏᓐᓂᒃ ᐆᒪᑦᓯᐊᕆᓐᓂᖏᓐᓂᒃ, ᐱᓗᐊᖅᑐᒥᑦ ᓇᓗᓇᐃᖅᓯᒪᔪᒃᑯᑦ 
ᐊᒥᓲᙱᓐᓂᖅᓴᐅᓕᕐᓂᖏᑦ, ᐱᓕᕆᐊᖑᑎᓪᓗᒍ ᐊᖑᓇᓱᑦᑏᑦ ᐅᔾᔨᕆᓯᒪᔭᖏᓐᓂᒃ ᐊᒻᒪᓗ ᐃᓛᓐᓂᓚᐅᓱᖓᖅ 
ᓄᐊᑦᓯᓂᕐᒥᑦ ᐊᖑᓇᓱᑦᑎᓄᑦ ᑐᖁᑕᐅᔪᓄᑦ ᖃᐅᔨᓴᕋᑦᓴᓂᑦ ᖃᐅᔨᓴᖅᑕᐅᑦᓯᐊᕐᓂᕐᒧᑦ.  

 

ᐊᔾᔨᙳᐊᖅ 5.10. ᖃᐅᔨᓴᕐᓂᕐᒧᑦ ᓄᐊᑦᓯᒍᑎᑦ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᑦ ᖃᐅᔨᕐᓴᕐᓂᕐᒧᑦ 
ᓅᓐᓂᕆᖃᑦᑕᖅᑕᖏᓐᓂᒃ ᖃᒪᓂᕐᔪᐊᑉ ᑐᑦᑐᖏᑦ ᑖᕗᖓ ᑖᕙᙵᓗ ᐱᓪᓗᐊᑕᕐᓂᒃ ᐃᕐᓂᐅᕕᐅᖃᑦᑕᖅᑐᓂᑦ ᐃᓂᓂᑦ 
ᐊᒻᒪᓗ ᐱᓪᓗᐊᑕᕐᓂᒃ ᐊᖅᑯᓵᖅᑕᐅᖃᑦᑕᖅᑐᓂᑦ. ᑖᓐᓇ ᐆᑦᑑᑎᒋᓗᒍ, ᖁᖓᓯᕈᐃᑦ ᐊᑐᖅᑕᐅᓲᑦ ᖃᐅᔨᓴᕐᓂᕐᒧᑦ 
ᐅᓗᕆᐊᓇᖅᑐᖃᕐᒪᖔᖅ ᐱᕙᓪᓕᐊᕈᑕᐅᔪᓂᑦ ᐱᓪᓗᐊᑕᕐᓂᒃ ᐃᑳᕐᕕᐅᖃᑦᑕᖅᑐᓂᑦ ᐊᒻᒪᓗ ᐃᕐᓂᐅᕕᐅᖃᑦᑕᖅᑐᓂᑦ. 

ᐊᔾᔨᙳᐊᖅ 5.11. ᖁᖓᓯᕈᑦᓯᒪᔪᖅ ᐊᕐᓇᕐᓗᒃ ᖃᒪᓂᕐᔪᐊᖅ ᑐᑦᑐᖏᓐᓂᒃ. 

ᖃᐅᔨᓴᕐᓃᑦ ᖃᐅᔨᓴᖅᑐᑦ ᖃᓄᐃᑉᐸᓪᓕᐊᔪᓂ ᓄᕐᕋᐃᑦ ᐆᒪᓂᖏᓐᓂᒃ ᐅᕙᖓᖅᑐᖅ ᖃᒪᓂᕐᔪᐊᖅ ᑐᑦᑐᐃᑦ 
ᐃᓛᒃᑰᓕᖓᔪᓂᑦ ᐊᑯᓐᓂᖏᓐᓂᒃ 1994 ᐊᒻᒪᓗ 2022 ᐊᑐᐃᓐᓇᐅᑎᑦᓯᔪᑦ ᐱᕙᓪᓕᐊᓂᕆᔭᖏᓐᓂᒃ. ᑖᒃᑯᐊ 
ᖃᐅᔨᓴᕐᓂᐅᔪᑦ, ᖃᐅᔨᓴᖅᑕᐅᑦᓯᐊᖅᑎᓪᓗᒋᑦ ᑐᑭᒧᑦ, ᐊᑐᐃᓐᓇᐅᑎᑦᓯᔪᑦ ᐃᓛᒃᑰᓕᖓᓂᖏᑦ ᖃᓄᐃᑉᐸᓪᓕᐊᔪᓂ ᐊᒻᒪᓗ 
ᓇᒦᓐᓂᕆᔭᖏᓐᓂᒃ. ᑕᐃᒫᒃ, ᑕᒪᐃᓐᓂᒃ ᓇᓗᓇᐃᒃᑯᑕᑦ ᐅᑭᐅᒃᑯᑦ ᓄᕐᕋᐃᑦ ᐆᒪᓂᖏᑦ ᓇᓗᓇᐃᖅᓯᔪᑦ 
ᐊᒥᓲᖏᓐᓂᖅᓴᐅᓕᖅᑐᑦ ᖃᓄᐃᑉᐸᓪᓕᐊᔪᓂᑦ ᓄᕐᕆᐅᕐᓂᖏᓐᓂᒃ, ᓇᓗᓇᐃᖅᓯᔪᖅ ᐊᒻᒧᑉᐸᓪᓕᐊᓂᖏᓐᓂᒃ (ᐊᔾᔨᙳᐊᖅ 
5.12). ᐊᕐᕌᒍᑕᒫᑦ ᖃᓄᐃᓕᖓᓂᖏᓐᓄᑦ ᖃᐅᔨᓴᕐᓃᑦ ᑖᒃᑯᓂᖓ ᖃᒪᓂᕐᔪᐊᖅ ᑐᑦᑐᐃᑦ ᐃᓛᒃᑰᓕᖓᓂᖏᑦ 
ᓂᕆᐅᒋᔭᐅᔪᑦ ᑲᔪᓯᓂᐊᕐᓂᖏᓐᓂᒃ. 

 

ᐊᔾᔨᙳᐊᖅ 5.12. ᐅᐱᕐᖓᑦᓵᒃᑯᑦ ᖃᓄᐃᓕᖓᓂᖏᑦ ᖃᐅᔨᓴᕐᓃᑦ ᑕᑯᑦᓴᐅᑎᑦᓯᔪᑦ ᐅᑭᒃᑯᑦ ᓄᕐᕋᐃᑦ ᐆᒪᓂᖏᓐᓂᒃ. 
ᐊᐅᐸᖅᑐᖅ ᑎᑎᑯᑖᖅᓯᒪᔪᖅ ᒥᑦᓴᐅᓴᖅᑐᖅ ᓄᕐᕋᓂᑦ ᐊᕐᓇᕐᓗᓐᓄᑦ ᓈᓴᐅᑎᖏᑦ ᒪᓕᑦᓯᐊᖅᑐᓂᑦ ᐃᓛᒃᑰᓕᖓᔪᓂᑦ 
ᐊᒥᓲᓂᖏᓐᓄᑦ ᓈᒻᒪᓈᕐᓂᖏᓐᓂᒃ. 

ᖃᒪᓂᕐᔪᐊᖅ ᓇᐅᑦᑎᖅᓱᕐᓂᕐᒥᑦ ᐱᓕᕆᐊᖑᔪᖅ, ᐱᑕᖃᙱᑎᓪᓗᒍ ᐱᑕᖃᕐᓂᖏᑦ ᖃᐅᔨᓴᕈᑎᓂᑦ, ᑐᕌᖅᑐᖅ 
ᐃᓚᓕᐅᑎᓂᕐᒥᑦ ᐃᕐᓂᐅᕕᐅᖃᑦᑕᖅᑐᓂᑦ ᖃᐅᔨᓴᑦᓯᐊᕐᓂᕐᒥᑦ ᖃᐅᔨᓴᕈᑎᓂᑦ ᐊᑐᓂ 24 ᑕᖅᑭᓂᑦ ᓇᓗᓇᐃᖅᓯᓂᕐᒥᑦ 
ᖃᓄᐃᑉᐸᓪᓕᐊᔪᓂᑦ ᐱᑕᖃᕐᓂᖏᓐᓂᒃ ᐱᑕᖃᓗᐊᙱᑎᓪᓗᒋᑦ ᐊᒥᓲᖏᓐᓂᖅᓴᐅᓕᖅᑐᓂᑦ. ᓇᓗᓇᔭᖅᓯᒪᓐᓂᖅᓴᐅᔪᑦ 
ᐃᕐᓂᐅᕕᐅᖃᑦᑕᖅᑐᑦ ᓄᓇ ᐊᔾᔨᙳᐊᖅ ᖃᐅᔨᓴᕈᑏᑦ ᐊᑐᓕᖅᑎᑕᐅᓛᖅᑐᑦ ᐅᑭᐅᖃᑦᑕᖅᑐᑦ ᓄᕐᕋᐃᑦ ᐆᒪᓂᖏᑦ 
ᐊᒥᓲᓂᖅᓴᐅᓕᖅᐸᑕ ᐊᒻᒪᓗ ᖃᓄᐃᑉᐸᓪᓕᐊᔪᓂᑦ ᖃᐅᔨᓴᑦᓯᐊᕐᓂᕐᒥᑦ ᖃᐅᔨᓴᕈᑎᓂᑦ ᓇᓗᓇᐃᖅᓯᑉᐸᑕ 
ᐊᒥᓲᙱᓐᓂᖅᓴᐅᓂᖏᓐᓂᒃ. ᑕᐃᒪᒐᔭᙳᐊᖅᑑᒐᓗᐊᖅ, ᐊᒥᓲᖏᓐᓂᖅᓴᐅᓕᖅᑐᓂᑦ ᖃᐅᔨᔭᐅᓯᒪᔪᖃᖅᑲᑦ, ᖃᐅᔨᓴᕈᑏᑦ 
(ᖃᐅᔨᓴᑦᓯᐊᕐᓂᕐᒥᑦ ᐅᕝᕙᓘᓐᓃᑦ ᐱᑕᖃᕐᓂᖏᓐᓄᑦ) ᑲᔪᓯᓂᐊᖅᑐᑦ ᐊᕐᕌᒍᑦ ᒪᕐᕉᒃ ᐊᓂᒍᒐᐃᑉᐸᑕ ᖃᓄᐃᑉᐸᓪᓕᐊᔪᑦ 
ᓇᓗᓇᐃᖅᓯᓇᓱᓐᓂᖏᓐᓂᒃ ᐱᕈᖅᐹᓪᓕᖅᓯᒪᓕᕐᓂᖏᓐᓂᒃ.  
 
ᑕᐃᒪᙵᓂ ᔫᓂ 2008 ᐃᓗᐃᑦᑐᒥᑦ ᐱᑕᖃᕐᓂᖓᓄᑦ ᐃᕐᓂᐅᕕᐅᔪᒥᑦ ᓄᓇᒥ ᐊᔾᔨᙳᐊᒃᑯᑦ ᖃᐅᔨᓴᕐᓂᕐᒥᑦ, 
ᖃᒪᓂᕐᔪᐊᕐᒥᑦ ᐃᕐᓂᐅᕕᐅᖃᑦᑕᖅᑐᖅ ᖃᐅᔨᓴᖅᑕᐅᓯᒪᔪᖅ ᖁᑦᓯᓐᓂᖓᓂ ᑕᓪᓕᒪᐃᖅᓱᖅᓱᓂ ᐃᓚᒋᓗᓂᒋᑦ 2010, 
2012, 2014, 2017, ᐊᒻᒪᓗ 2022, ᐃᓗᐃᑦᑐᑦ ᐱᑕᖃᕐᓂᖏᑦ (ᐊᔾᔨᙳᐊᑦ ᖃᐅᔨᕈᑏᑦ) ᖃᐅᔨᓴᕐᓃᑦ ᖃᖓᑕᓚᐅᖅᑐᑦ 
2014, 2017 ᐊᒻᒪᓗ 2022 (ᐊᔾᔨᙳᐊᖅ 5.13). ᑕᐃᑲᓂ ᐃᕐᓂᐅᕕᐅᖃᑦᑕᖅᑐᓂᑦ ᐊᔾᔨᓕᐅᕆᑎᓪᓗᒋᑦ 
ᐱᑕᖃᕐᓂᖏᓐᓂᒃ ᖃᐅᔨᓴᕈᑎᓂᑦ, ᐊᕐᓇᕐᓗᐃᑦ ᓇᓚᐅᑦᑖᖅᑕᐅᓚᐅᖅᑐᑦ ᐃᓛᒃᑰᓕᖓᓂᖏᑦ ᐃᓗᐃᑦᑐᓂᑦ ᐊᑐᖅᓱᑎᒃ 
ᐅᑭᐊᑦᓵᒃᑯᑦ (ᐊᕐᓇᕐᓗᐃᑦ ᐊᖑᓴᓪᓗᐃᓪᓗ ᑲᑎᖃᑎᒌᑎᓪᓗᒋᑦ ᕿᑐᕐᖏᐅᕐᓂᕐᒧᑦ) ᖃᓄᐃᓕᖓᓂᖏᓐᓄᑦ 
ᓇᓗᓇᐃᖅᓯᒐᓱᐊᓲᑦ ᐊᖑᓴᓪᓗᑦ ᐊᕐᓇᕐᓗᐃᓪᓗ ᐊᔾᔨᒌᙱᓐᓂᖏᓐᓂᒃ. ᑐᑭᓯᒋᐊᕈᑎᑦᓴᙵᐅᑏᑦ ᓄᐊᑕᐅᔪᑦ 
ᑭᖑᓂᑦᑎᐊᖓᒍᑦ ᒫᓐᓇᒫᖑᔪᒥᑦ ᔫᓂ 2022-ᒥᑦ ᓇᓚᐅᑦᑖᖅᑕᐅᓯᒪᔪᓂᑦ ᐅᖃᖅᑐᑦ ᖃᒪᓂᕐᔪᐊᖅ ᑐᒃᑐᐃᑦ ᐃᓛᒃᑰᓕᖓᔪᓄᑦ 
ᐊᒥᓲᙱᓐᓂᖅᓴᐅᓕᑐᐃᓐᓇᖅᑐᑦ ᓈᓴᐅᑎᖏᑦ (ᐊᔾᔨᙳᐊᖅ 5.14). 

 

ᐊᔾᔨᙳᐊᖅ 5.13. ᖃᒪᓂᕐᔪᐊᖅ ᑐᒃᑐᐃᑦ ᐃᓛᒃᑰᓕᖓᔪᓄᑦ ᔫᓂ 2022 ᖃᐅᔨᓴᕐᕕᐅᔪᖅ ᐃᓂᖓ, ᑲᑎᖅᓱᖅᓯᒪᔪᑦ ᐊᒻᒪᓗ 
ᖁᖓᓯᕈᖅᓯᒪᔪᑦ ᑐᑦᑐᐃᑦ ᓅᓐᓂᕆᔭᖏᑦ. 

ᐊᔾᔨᙳᐊᖅ 5.14. ᖃᒪᓂᕐᔪᐊᖅ ᐃᓛᒃᑰᓕᖓᓂᖏᑦ ᖃᓄᐃᑉᐸᓪᓕᐊᔪᓂᑦ ᑐᙵᕕᒋᓗᒋᑦ 4 ᐱᑕᖃᕐᓂᖏᑦ ᖁᑦᓯᓐᓂᖓᓂ 
ᖃᐅᔨᓴᕈᑎᓂᑦ 2008-2022.  

ᖃᒪᓂᕐᔪᐊᖅ ᑐᑦᑐᖏᓐᓂᒃ ᐊᐅᓚᑦᓯᓂᕐᒥᑦ 

ᐅᖃᐅᔾᔪᐃᓂᕐᒧᑦ ᖃᑦᓯᓐᓂᓕᒻᒥ ᐊᐅᓚᑦᓯᓂᕐᒧᑦ ᐸᕐᓇᐅᑎᒥᑦ ᐋᖅᑭᑦᓯᒪᔪᑦ ᑖᒃᑯᓄᖓ ᑎᕝᔭᓕᐅᑉ ᐊᒻᒪᓗ ᖃᒪᓂᕐᔪᐊᖅ 
ᑐᑦᑐᖏᓐᓄᑦ ᐊᐅᓚᑦᓯᓂᕐᒧᑦ ᑲᑎᒪᔩᑦ ᐃᓚᐅᓪᓗᑎ ᒐᕙᒪᒃᑯᑦ ᑲᓇᑕᒥ, ᓴᔅᑳᑦᓱᐊᓐ, ᒫᓂᑑᐸ, ᓄᓇᑦᓯᐊᖅ, ᐊᒻᒪᓗ ᓄᓇᕗᑦ. 
ᑲᑎᒪᔩᑦ ᐃᓚᖃᖅᑐᑦ ᒪᕐᕉᓐᓂᒃ ᓂᕈᐊᕈᓐᓇᖅᑐᑦ ᐃᓚᒋᔭᐅᔪᓂᑦ ᓂᕈᐊᖅᑕᐅᓲᑦ ᑭᕙᓪᓕᕐᒥᑦ ᐆᒪᔪᕐᓂᐊᖅᑎᒃᑯᑦ 
ᑲᑎᒪᔨᖏᓐᓄᑦ (KWB) ᐊᑕᐅᓯᕐᒥᓪᓗ ᓂᕈᐊᕈᓐᓇᖅᑐᑦ ᐃᓚᒋᔭᐅᔪᒥᑦ ᓄᓇᕗᑦ ᒐᕙᒪᒃᑯᓐᓂ. 

ᒫᓐᓇᐅᔪᒥᑦ ᐸᕐᓇᐅᑎ ᐊᑐᓲᑦ ᖃᐅᔨᔭᐅᓚᐅᖅᑐᓂᑦ ᖃᒪᓂᕐᔪᐊᖅ ᐊᒻᒪᓗ ᑎᕝᔭᓕᐅᑉ ᓇᐅᑦᑎᖅᓱᕐᓂᕐᒧᑦ ᐱᓕᕆᐊᖑᔪᓂᑦ, 
ᐃᓚᖃᖅᑐᑦ ᐱᑕᖃᕐᓂᖓᓄᑦ ᖃᐅᔨᔭᐅᓚᐅᖅᑐᓂᑦ, ᐊᑐᓕᖁᔨᓂᕐᒧᑦ ᓄᓇᓕᖃᕐᕕᐅᔪᓕᒫᓂᑦ ᖃᒪᓂᕐᔪᐊᖅ ᐊᒻᒪᓗ 
ᑎᕝᔭᓕᐅᑉ ᐊᕐᕌᒍᑕᒫᑦ ᓇᒦᓐᓂᕆᖃᑦᑕᖅᑕᖏᓐᓂᒃ. ᖃᐅᔨᕐᓂᕐᒧᑦ ᖃᐅᔨᔭᐅᓚᐅᖅᑐᑦ ᐊᑐᖅᑕᐅᓯᒪᔪᑦ ᕿᒥᕐᕈᓂᕐᒧᑦ ᐊᒻᒪᓗ 
ᐊᐅᓚᑦᓯᓂᕐᒧᑦ ᐊᖑᓇᑦᑕᐅᔪᓂᑦ ᖁᑦᓯᓐᓂᖏᓐᓂᒃ, ᐋᖅᑭᑦᓱᐃᓂᕐᒥᑦ ᕿᓈᓂᕐᒧᑦ ᖃᖓᑕᔪᒃᑯᑦ ᐊᒻᒪᓗ ᓄᓇᒥ 
ᖃᐅᔨᓴᕐᓂᕐᒧᑦ ᐊᒻᒪᓗ ᐊᐅᓚᔾᔪᑎᓕᕆᓂᕐᒧᑦ, ᓇᐅᑦᑎᖅᓱᕐᓂᕐᒥᑦ ᒪᓕᑦᓯᐊᕋᓗᐊᕐᒪᖔᑦ ᐊᒻᒪᓗ ᓚᐃᓴᓐᓯᓄᑦ ᒪᓕᒋᐊᓕᓐᓂᒃ 
ᓇᐅᑦᑎᖅᓱᕐᓂᕐᒧᑦ ᖃᐅᔨᔭᐅᓚᐅᖅᑐᓂᑦ ᑖᒃᑯᓄᖓ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ (KIA) ᐊᒻᒪᓗ 
ᓄᓇᖃᖅᑳᖅᓯᒪᔪᓕᕆᔩᑦ ᐊᒻᒪᓗ ᐅᑭᐅᖅᑕᖅᑐᓕᕆᔨᒃᑯᑦ ᑲᓇᑕᒥ (CIRNAC) ᑐᑦᑐᓂᑦ ᓴᐳᔾᔨᓯᒪᓂᕐᒥᑦ ᐋᖅᑭᑦᓱᖅᓯᒪᔪᓂᑦ, 
ᐊᒻᒪᓗ ᐊᕙᑎᐅᑉ ᐊᑦᑐᖅᑕᐅᓂᖓᓄᑦ ᖃᐅᔨᓴᕐᓂᐅᔪᓂᑦ.  

ᐋᓐᓂᐊᑦ ᐊᒻᒪᓗ ᑎᒥᖏᑦ ᖃᓄᐃᙱᒃᑲᓗᐊᕐᒪᖔᑦ ᓇᐅᑦᑎᖅᓱᕐᓂᕐᒧᑦ ᐱᓕᕆᐊᖑᔪᖅ 

ᑕᐃᒪᐃᒍᓐᓇᕋᐃᒻᒪᑦ, ᑖᓐᓇ ᐃᓚᖓ ᖃᒪᓂᕐᔪᐊᑉ ᑐᑦᑐᖏᓐᓂᒃ ᓇᐅᑦᑎᖅᓱᕐᓂᕐᒧᑦ ᐱᓕᕆᐊᖑᔪᖅ ᐱᓕᕆᐊᖃᓲᖅ 
ᖃᐅᔨᓴᕐᓂᐅᔪᓂᑦ ᐋᓐᓂᐊᓂᑦ ᐊᒻᒪᓗ ᑕᒪᐃᓐᓂᒃ ᐆᒪᑦᓯᐊᕆᓐᓂᖏᓐᓄᑦ ᖃᓄᐃᓐᓂᕆᔭᖏᓐᓂᒃ. ᑖᒃᑯᐊ ᖃᐅᔨᓴᕐᓂᐅᔪᑦ 
ᑕᐃᒪᐃᑉᐸᑦᑐᑦ ᒪᕐᕈᐃᖅᓱᖅᑐᑎ ᐊᕐᕌᒍᑕᒫᑦ, ᓄᓇᓕᒻᒥᐅᑦ ᐊᖑᓇᓱᑦᑏᑦ ᓄᐊᑦᓯᓲᖑᓪᓗᑎ ᐊᐅᒻᒥᑦ ᐊᒻᒪᓗ ᓂᕿᖓᓂ 
ᖃᐅᔨᓴᕋᑦᓴᓂᑦ ᖃᐅᔨᓴᑦᑕᐅᑦᓯᐊᕐᓂᐊᕐᒪᑕ. ᐊᐅᒻᒥᑦ ᖃᐅᔨᓴᕋᑦᓴᑦ ᕿᒥᕐᕈᔭᐅᑦᓯᐊᓲᑦ ᖃᐅᔨᓴᕐᓂᕐᒥᑦ 
ᕿᑐᕐᖏᐅᕈᓐᓇᕐᓂᖏᓐᓂᒃ ᖃᓄᐃᓕᖓᓂᖏᓐᓂᒃ ᐊᒻᒪᓗ ᖃᐅᔨᓴᕐᓂᕐᒧᑦ ᐋᓐᓂᐊᓂᑦ ᓲᕐᓗ ᓇᕆᐊᕐᓗᓐᓂᕐᒥᑦ, 

ᕿᑐᕐᖏᐅᕈᓐᓇᕐᓂᕐᒧᑦ ᐋᓐᓂᐊᖅ, ᑖᒃᑯᐊᓗ ᐊᓯᖏᑦ ᖃᐅᔨᒪᔭᐅᔪᑦ ᕿᑐᕐᖏᐅᕐᓂᕐᒧᑦ ᐋᓐᓂᐊᓂᑦ. ᐃᓚᒃᑲᓐᓂᕐᓗᒍ, 
ᑭᒍᑏᑦ, ᓄᑭᖏᑦ, ᐊᕿᐊᕈᖏᓐᓂᓪᓗ ᖃᐅᔨᓴᕋᑦᓴᓂᑦ ᓄᐊᑦᓯᓲᑦ ᓇᓗᓇᐃᖅᓯᒪᑦᓯᐊᖅᑐᒧᑦ ᖃᐅᔨᓴᖅᑕᐅᑦᓯᐊᕐᓂᕐᒧᑦ. 
ᑐᙵᕕᒋᓗᒍ ᑖᓐᓇ ᖃᐅᓴᕋᑦᓴᖅᑖᕐᓂᕐᒥᑦ ᑕᕝᕙᓂ ᑕᓪᓕᒪᓂᑦ ᐊᕐᕌᒍᓂᑦ ᐊᓂᒍᖅᓯᒪᔪᓂᑦ, ᓇᕆᐊᕐᓗᓐᓂᕐᒥᑦ 
ᓴᖅᑭᔮᖅᑎᑦᑎᖏᑦᑐᖅ ᖁᑦᓯᑦᑐᒥᑦ ᑖᒃᑯᓂᖓ ᖃᒪᓂᕐᔪᐊᖅ ᑐᒃᑐᐃᑦ ᐃᓛᒃᑰᓕᖓᔪᓂᑦ. 

ᑲᔪᓯᔪᒥᑦ ᐋᓐᓂᐊᓄᑦ ᓇᐅᑦᑎᖅᓱᕐᓂᕐᒥᑦ ᓇᓗᓇᐃᖅᓚᐅᖅᑐᖅ ᐊᒥᓱᓂᑦ ᐃᓯᒐᖏᓐᓂᒃ ᐅᖁᑦᓯᒪᔪᓂᑦ ᑕᐃᑲᓂ 
ᐅᐱᕐᖓᑦᓵᒥᑦ ᐊᒻᒪᓗ ᐅᑭᐊᑦᓵᒃᑯᑦ ᐅᕙᓂ 2011, ᓇᓗᓇᐃᖅᑕᐅᓪᓗᓂ ᑖᒃᑯᓄᖓ CWHC. ᖃᐅᔨᔭᐅᙵᖅᑐᑦ 
ᓇᓗᓇᐃᖅᓯᓯᒪᔪᑦ ᐋᓐᓂᐊᑦ ᐊᑦᑐᐃᓯᒪᔪᑦ ᑕᐅᓴᓐᑎᒐᓴᓐᓂᒃ ᑐᑦᑐᓂᑦ ᓯᕗᓂᐊᒍᐊᕐᔪᒃ ᐅᑭᐊᑦᓵᒃᑯᑦ ᓅᓕᖅᑎᓪᓗᒋᑦ. 
ᐃᓂᒋᔭᖓ ᖁᑦᓯᓂᖅᐹᓂᑦ ᑕᑯᔭᐅᖃᑦᑕᖅᑐᓂᑦ ᐊᒻᒪᓗ ᓇᓗᓇᐃᖅᓯᒪᔪᓂᑦ ᐊᖅᑯᑎᒥᑦ ᑲᖏᖅᖠᓂᕐᒥᑦ ᐲᑕ ᑕᓯᖓᓄᑦ 
ᐊᒻᒪᓗ ᓂᒋᐊᓂᑦ ᑎᑭᕋᕐᔪᐊᕐᒧᑦ. ᖃᐅᔨᔭᐅᓂᑰᔪᓂᑦ ᑐᓯᐊᖅᓂᑐᑦ ᑐᑦᑐᓂᑦ ᐊᒥᓲᙱᓐᓂᖅᓴᐅᓕᓚᐅᖅᑐᑦ ᓂᒋᐊᓂ 
ᑎᑭᕋᕐᔪᐊᑉ ᖃᓂᒋᔭᖓᓂ ᓯᐅᕋᖃᖅᑐᖅ ᓄᕗᒃ ᐊᒻᒪᓗ ᐅᐊᓐᓇᖓᓂ ᐊᕐᕕᐊᓂ ᑖᕙᓂ ᐱᖓᓐᓇᖓᑕ ᓯᔾᔭᖓᓂ 
ᑲᖏᖅᓱᐊᓗᒃ ᐃᓗᐊᓂ. ᑕᕝᕙᙵᑦ 2011-ᒥᑦ 2017-ᒧᑦ, ᐱᕐᔪᐊᕐᒥᑦ ᐃᓯᒐᖏᓐᓂᒃ ᐅᖁᖅᓯᒪᔪᓂᑦ ᐅᔾᔨᕈᓱᓚᐅᙱᑦᑐᑦ, 
ᑭᓯᐊᓂ, ᐊᖑᓇᓱᑦᑏᑦ ᐅᖃᐅᓯᖃᒐᓛᖃᑦᑕᓚᐅᖅᑐᑦ ᐅᔾᔨᕈᓱᓐᓂᕐᒥᑦ ᐃᓯᒐᖏᓐᓂᒃ ᐅᖁᖅᓯᒪᔪᓂᑦ 
ᐱᑕᖃᙱᓐᓂᖅᓴᐅᓪᓗᓂ ᐊᕐᕌᒍᓕᒫᐸᓗᓐᓂᒃ ᑎᑭᓪᓗᒍ 2022. ᐊᓯᖏᑦ ᐋᓐᓂᐊᓂᕐᒧᑦ ᓇᓗᓇᐃᒃᑯᑕᑦ ᓲᕐᓗ ᓴᑉᓯᔅ, 
ᖁᒪᐃᑦ ᐃᒻᒪᑦᑎᓯᒪᔪᑦ, ᐸᔅᓄᐃᑎᐊ ᐊᒻᒪᓗ ᐊᔾᔨᒌᙱᑦᑐᑦ ᖁᒪᓐᓄᑦ ᐃᒻᒪᑦᓯᒪᔪᑦ ᑕᐃᒪᐃᒐᔪᓲᑦ ᑐᙵᕕᒋᓗᒋᑦ 
ᐊᖑᓇᑦᑕᐅᔪᓂᑦ ᑐᖁᑕᐅᔪᓂᑦ ᖃᐅᔨᓴᕋᑦᓴᓂᑦ, ᑕᐃᒪᐃᒃᑲᓗᐊᖅᑎᓪᓗᒍ ᑖᒃᑯᓇᙵᑦ ᐃᓛᒃᑰᖓᔪᓂᑦ, ᐱᑕᖃᕐᓂᖏᑦ 
ᖁᑦᑎᑦᑐᒻᒪᕆᐅᓯᒪᙱᑦᑐᖅ. 

ᑎᕝᔭᓕᐅᑉ ᐊᒻᒪᓗ ᐊᕼᐃᐊᒃ ᑐᑦᑐᖏᓐᓂᒃ ᖃᐅᔨᓴᕐᓃᑦ 

ᑎᕝᔭᓕᐅᑉ ᑐᑦᑐᖏᓐᓂᒃ ᖃᐅᔨᓴᕐᓂᕐᒧᑦ ᐱᓕᕆᐊᖑᔪᒧᑦ ᐱᔭᑦᓴᕆᔭᐅᔪᑦ ᑲᒪᒋᔭᖃᑎᖃᖅᑐᑦ ᓄᓇᑦᓯᐊᕐᒥ ᒐᕙᒪᒃᑯᓐᓂ. 
ᐃᒫᖑᕙᒻᒪᑦ, ᓄᓇᑦᓯᐊᖅ ᒐᕙᒪᒃᑯᖏᑦ ᑲᒪᒋᔭᖃᓲᑦ ᖃᐅᔨᓴᕐᓂᕐᒧᑦ ᓄᐊᑦᓯᒍᑎ ᐱᓕᕆᐊᖑᔪᒥᑦ, ᐅᐱᕐᖓᑦᓵᒃᑯᑦ ᐊᒻᒪᓗ 
ᐅᑭᐊᑦᓵᒃᑯᑦ ᐊᕕᑦᑐᖅᓯᒪᓂᖏᓐᓂᒃ ᖃᐅᔨᓴᕐᓂᕐᒥᑦ, ᐊᒻᒪᓗ ᐋᓐᓂᐊᓂᑦ ᐊᒻᒪᓗ ᖃᓄᐃᓕᖓᓂᖏᓐᓂᒃ ᓇᐅᑦᑎᖅᓱᕐᓂᕐᒥᑦ 
ᑎᕝᔭᓕᐅᑉ ᑲᑎᙵᔪᓄᑦ, ᓄᓇᕗᑦ ᐊᐅᓚᑦᓯᓯᒪᔪᖅ ᖃᐅᔨᓴᑦᓯᐊᕐᓂᕐᒥᑦ ᐊᒻᒪᓗ ᐱᑕᖃᕐᓂᖏᓐᓂᒃ ᖃᐅᔨᓴᕐᓂᐅᔪᒥᑦ 
ᐱᓕᕆᐊᖑᔪᒥᑦ. ᑖᒃᑯᐊ ᖃᐅᔨᓴᕐᓂᕐᒧᑦ ᐱᒋᐊᕈᑎᑦᓴᑦ ᑲᔪᓯᑎᑕᐅᓯᒪᔪᑦ ᑲᑐᔾᔨᖃᑎᖃᖅᓱᑎᒃ ᓄᓇᓕᓐᓂ ᐆᒪᔪᕐᓂᐊᖅᑎᒃᑯᑦ 
ᑲᑐᔾᔨᖃᑎᒌᖏᓐᓂᒃ, ᐊᕕᑦᑐᖅᓯᒪᔪᓂᑦ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᓐᓂᒃ, ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ 
ᑲᑎᒪᔨᖏᓐᓂᒃ, ᓄᓇᕗᑦ ᑐᙵᕕᒃᑯᓐᓂ, ᑎᕝᔭᓕᐅᑉ ᐊᒻᒪᓗ ᖃᒪᓂᕐᔪᐊᖅ ᑐᑦᑐᖏᓐᓄᑦ ᐊᐅᓚᑦᓯᓂᕐᒧᑦ ᑲᑎᒪᔩᑦ, ᐊᒻᒪᓗ 
ᐊᕙᑎᓕᕆᔨᒃᑯᑦ ᐊᒻᒪ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᑲᓇᑕᒥ (ECCC).  

ᒫᓐᓇᐅᔪᖅ, ᓄᓇᕗᑦ ᒐᕙᒪᒃᑯᑦ ᐱᓕᕆᑎᑦᓯᓲᑦ ᖃᐅᔨᓴᑦᓯᐊᕐᓂᕐᒥᑦ ᐊᒻᒪᓗ ᐱᑕᖃᕐᓂᖏᑦ ᖃᐅᔨᓴᕈᑎᓂᑦ 
ᐱᓪᓗᐊᑕᕆᔭᐅᓪᓗᓂ ᐱᓕᕆᔾᔪᓯᕐᓂ ᓇᐅᑦᑎᖅᓱᕐᓂᕐᒥᑦ ᑖᒃᑯᓂᖓ ᐃᓛᒃᑰᓕᖓᓂᖏᓐᓂᒃ. 2011-ᒥᑦ, ᐊᕙᑎᓕᕆᔨᒃᑯᑦ 
ᐱᓕᕆᐊᖃᓚᐅᖅᑐᑦ ᖃᐅᔨᓴᕐᓂᕐᔪᐊᖑᔪᒥᑦ ᐊᑕᖏᖅᑐᒥᑦ ᐃᕐᓂᐅᕕᐅᖃᑦᑕᖅᑐᖅ ᐃᓂᖓᓂ ᐃᓂᒋᔭᐅᔪᖅ ᑕᒪᒃᑮᓐᓄᑦ 
ᑎᕝᔭᓕᐅᑉ ᐊᒻᒪᓗ ᐊᕼᐃᐊᒃ ᑐᑦᑐᐃᑦ ᐊᒥᓲᓂᖏᓐᓄᑦ. ᖃᐅᔨᓴᕐᓂᐅᔪᖅ ᑐᕌᓚᐅᖅᑐᖅ ᓇᓗᓇᐃᖅᓯᓂᕐᒥᑦ ᒫᓐᓇᐅᔪᒥᑦ 
ᓈᓴᐅᑎᖏᓐᓂᒃ ᕿᑐᕐᖏᐅᖅᑐᓂᑦ ᐊᕐᓇᕐᓗᓐᓂᑦ ᑎᕝᔭᓕᐅᑉ ᐃᓛᒃᑰᓕᖓᓂᖏᑦ, ᐃᓚᖃᖅᑐᑦ ᑕᐃᒐ ᐅᑭᐅᒃᑯᑦ 
ᓄᓇᑉᐸᓯᒻᒥ ᓅᖃᑦᑕᖅᑐᓂᑦ ᑐᑦᑐᓂᑦ, ᐊᒻᒪᓗ ᐊᕼᐃᐊᒃ ᐃᓛᒃᑰᓕᖓᓂᖏᑦ, ᖃᐅᔨᒪᔭᐅᔪᑦ ᓄᓇᒥᑦ ᐅᑭᐅᖃᑦᑕᖅᑐᑦ 
ᑐᑦᑐᐃᑦ. ᑖᒃᑯᐊ ᓈᓴᐅᑏᑦ ᐲᖅᑕᐅᓚᐅᖅᑐᑦ ᓇᓚᐅᑦᑖᕐᓂᕐᒧᑦ ᑲᑎᓪᓗᒋᑦ ᐃᓛᒃᑰᓕᖓᓂᖏᑦ ᐊᖏᓂᖓ, ᐊᑐᕐᓗᑎᒃ 
ᐅᑭᐊᑦᓵᒃᑯᑦ ᐊᖑᓴᓪᓗᑦ ᐊᕐᓇᕐᓗᐃᓪᓗ ᐊᔾᔨᒌᙱᓐᓂᖏᓐᓂᒃ ᓇᓚᐅᑦᑖᖅᑕᐅᓯᒪᔪᓂᑦ ᑎᕝᔭᓕᐅᑉ ᐃᓛᒃᑰᓕᖓᓂᖏᑦ 
ᐊᑐᐃᓐᓇᐅᑎᑕᐅᔪᑦ ᓄᓇᑦᓯᐊᕐᒥ ᒐᕙᒪᒃᑯᓐᓂ. 

ᑖᒃᑯᐊ ᑎᕝᔭᓕᐅᑉ ᐃᓛᒃᑰᓕᖓᓂᖏᑦ ᓇᓚᐅᑦᑖᖅᑕᐅᔪᑦ ᐊᖏᓂᖓ, ᓈᓴᖅᑕᐅᔪᖅ ᑕᐃᑲᙵᑦ ᖃᑦᓯᐅᓂᖏᑦ ᐊᕐᓇᕐᓗᐃᑦ 
ᓇᓗᓇᐃᖅᑕᐅᔪᑦ ᑕᐃᑲᓂ ᐅᑭᐊᑦᓵᒃᑯᑦ ᖃᓄᐃᓕᖓᓂᖏᓐᓂᒃ ᖃᐅᔨᓴᕐᓂᐅᔪᓂᑦ, ᐊᒥᓱᕈᕆᐊᓚᐅᖅᑐᑦ ᑕᕝᕙᙵᑦ 
105,995 (SE = 5,199.0; CV = 0.049) ᑕᕝᕗᖓ 136,608 (SE = 6,603.3; CV = 0.048) ᐃᓚᓕᐅᑎᓂᕐᒥᑦ 
ᖃᐅᔨᔭᐅᓯᒪᔪᓂᑦ ᑕᐃᑲᙵᑦ ᐊᑕᓚᐃᑦ ᓄᕗᐊᕐᔪᒻᒥ. ᐃᓱᒪᓕᐅᖅᑕᐅᔪᖅ ᐊᑐᖃᓯᐅᑎᓂᕐᒥᑦ ᐊᑕᓚᐃᑦ ᓄᕗᐊᕐᔪᒻᒥ 
ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᓂᑦ ᑐᙵᕕᖃᓚᐅᖅᑐᑦ ᖃᐅᔨᓴᖅᑕᐅᓂᑰᔪᓂᑦ ᖁᖓᓯᕈᕐᓂᑦ ᑎᑎᕋᖅᓯᒪᔪᑦ 

ᖃᐅᔨᓴᖅᑕᐅᓂᑯᓂᑦ ᑕᐃᑲᙵᑦ ᐅᐊᓐᓇᖅ ᑲᓇᓐᓇᖓᓂ ᐃᓗᐃᓪᓕᕐᒥᑦ (NEM) ᐊᒻᒪᓗ ᑎᕝᔭᓕᐅᑉ, ᓴᖅᑮᔪᖅ 
ᐊᒥᓲᓂᖅᓴᓂᑦ ᐊᑐᖅᑕᐅᓂᖓ ᑕᒪᓐᓇ ᐃᕐᓂᐅᕕᐅᖃᑦᑕᖅᑐᖅ ᐃᓂᐅᔪᖅ ᑖᒃᑯᓄᖓ ᑎᕝᔭᓕᐅᑉ ᐃᓛᒃᑰᓕᖓᓂᖏᑦ 
ᑕᐃᑲᙵᑦ ᖃᐅᔨᒪᔭᐅᕙᒌᓚᐅᖅᑐᓄᑦ 2011-ᒥᑦ. ᐊᑐᕐᓂᕐᒥᑦ ᑖᑦᓱᒥᖓ ᐃᓂᐅᔪᒥᑦ ᑐᑭᓯᒋᐊᕈᑎᑦᓴᓂᑦ, ᔫᓂ 2018-ᒥᑦ, 
ᓇᓚᐅᑦᑖᓚᐅᖅᑐᒍᑦ ᐱᑕᖃᓚᐅᖅᑐᖅ 103,372 (SE = 5,109.3; CV = 0.049) ᑐᑦᑐᓂᑦ ᑕᐃᑲᓂ ᑎᕝᔭᓕᐅᑉ 
ᐃᓛᒃᑰᓕᖓᔪᓂᑦ (ᐊᔾᔨᙳᐊᖅ 5.15). ᖃᐅᔨᓴᕐᓂᖃᓚᐅᖅᑐᑦ ᖃᐅᔨᓴᕐᓂᕐᒥᑦ ᐱᕐᔪᐊᖑᓂᖓᓂ ᐅᔾᔨᕆᔭᐅᔪᒥᑦ 
ᐊᒥᓲᙱᓐᓂᖅᓴᐅᓂᖏᑦ ᐊᑯᓐᓂᖏᓐᓂᒃ ᔫᓂ 2011 ᐊᒻᒪᓗ ᔫᓂ 2018. ᐊᒥᓲᙱᓐᓂᖅᓴᐅᓂᖏᑦ ᐊᕐᓇᕐᓗᑦ, 
ᓇᓗᓇᐃᒃᑯᑕᐅᓂᖅᐹᖑᔪᑦ ᑐᙵᕕᒋᓗᒋᑦ ᖃᐅᔨᓴᕐᓂᓕᕆᔾᔪᓯᕗᑦ, ᖃᐅᔨᔭᐅᓚᐅᖅᑐᖅ ᐱᕐᔪᐊᖑᓂᖓᓂ. 

ᖃᐅᔨᔭᐅᙵᓚᐅᖅᑐᑦ ᓇᓗᓇᐃᖅᓯᓚᐅᖅᑐᑦ ᑖᑦᓱᒥᖓ ᐊᑦᓱᐊᓗᒃ ᑲᔪᓯᔪᒥᑦ ᐊᒥᓲᙱᓐᓂᖅᓴᐅᓂᖏᓐᓂᒃ ᑎᕝᔭᓕᐅᑉ 
ᐃᓛᒃᑰᓕᖓᓂᖏᑦ, ᖃᑦᓯᐅᓂᖏᑦ ᒫᓐᓇᐅᔪᖅ ᐊᑦᓯᓂᖅᓴᐅᓕᖅᑐᑦ ᓇᑉᐸᓪᓗᐊᖏᓐᓂᒃ 1994-ᒥᑦ ᓇᓚᐅᑦᑖᖅᑕᐅᔪᑦ 
276,000 ᑐᑦᑐᓂᑦ. ᑕᐃᒪᙵᓂ ᔫᓂ 2011, ᖃᐅᔨᓴᑦᓯᐊᕐᓂᕐᒥᑦ ᖃᐅᔨᓴᕈᑎᓂᑦ ᐱᓕᕆᓯᒪᔪᑦ ᑖᒃᑯᓂᖓ ᑎᕝᔭᓕᐅᑉ 
ᐃᕐᓂᐅᕕᐅᖃᑦᑕᖅᑐᓂᑦ ᐃᓂᓂᑦ ᑕᐃᑲᓂ ᔫᓂ 2013-ᒥᑦ ᐊᒻᒪᓗ 2016-ᒥᑦ, ᑖᒃᑯᐊ ᒫᓐᓇᒫᖑᔪᒥᑦ ᐱᑕᖃᕐᓂᖏᓐᓄᑦ 
ᖃᐅᔨᓴᕐᓂᖃᓚᐅᖅᑐᑦ ᖃᖓᑕᔫᒃᑯᑦ ᑕᐃᑲᓂ ᔫᓂ 2018 (ᐊᔾᔨᙳᐊᖅ 5.16). ᖃᓄᐃᑉᐸᓪᓕᐊᔪᓂᑦ 
ᖃᐅᔨᓴᖅᑕᐅᑦᓯᐊᖅᑐᖅ 2011, 2013, ᐊᒻᒪᓗ 2016 ᑎᕝᔭᓕᐅᑉ ᖃᐅᔨᓴᑦᓯᐊᕐᓂᕐᒥᑦ ᖃᐅᔨᓴᕈᑎᓂᑦ ᑎᕝᔭᓕᐅᑉ 
ᓇᓗᓇᐃᖅᓯᔪᖅᐊᒥᓲᖏᓐᓂᖅᓴᐅᓕᖅᑐᑦ ᐊᒥᓲᓂᖏᓐᓄᑦ ᖃᓄᐃᑉᐸᓪᓕᐊᔪᓂᑦ, ᑲᑎᖃᓯᐅᑎᓗᒋᑦ ᐆᒥᖓ ᐊᓯᔾᔨᕐᓂᐅᔪᒥᑦ 
ᑲᓇᓐᓇᖓᓄᑦ ᐃᕐᓂᐅᕕᐅᖃᑦᑕᖅᑐᑦ ᓇᒦᓐᓂᕆᔭᖏᓐᓂᒃ (ᐊᔾᔨᙳᐊᖅ 5.17). ᑖᒃᑯᐊ ᖃᐅᔨᓴᑦᓯᐊᕐᓂᕐᒥᑦ 
ᖃᓄᐃᑉᐸᓪᓕᐊᔪᓂᑦ ᖃᐅᔨᔭᐅᓚᐅᖅᑐᓂᑦ ᐃᓱᒪᓕᐅᕈᑕᐅᓚᐅᖅᑐᑦ ᑭᖑᓪᓕᖅᐹᒥᑦ ᖃᐅᔨᓴᕐᓂᐅᔪᒥᑦ ᔫᓂ 2018-ᒥᑦ. 

ᖃᐅᔨᓴᕐᓂᐅᔪᖅ ᐊᕼᐃᐊᒃ ᐃᓛᒃᑰᓕᖓᓂᖏᑦ ᑭᖑᓂᐊᒍᑦ 2011-ᒥᑦ ᖃᐅᔨᓴᕐᓂᐅᔪᒥᑦ ᓯᕗᓪᓕᖅᐹᖑᓚᐅᖅᑐᖅ, 
ᖃᓄᐃᑉᐸᓪᓕᐊᔪᓂᑦ ᖃᐅᔨᓴᖅᑕᐅᑦᓯᐊᖅᑐᖅ ᑭᖑᓂᐊᒍᑦ ᐊᑦᑐᕉᑕᐅᔪᓂᑦ. ᑐᑭᓯᒋᐊᕈᑎᑦᓴᑦ ᖃᓄᐃᑉᐸᓪᓕᐊᔪᓂᑦ ᐊᒻᒪᓗ 
ᓇᓚᐅᑦᑖᖅᑕᐅᓯᒪᔪᑦ ᑕᐃᑲᙵᑦ ᔫᓂ 2021 ᐅᐊᓐᓇᖅ ᑲᓇᓐᓇᖓᓂ ᐃᓗᐃᓪᓕᕐᒥᑦ ᖃᐅᔨᓴᕐᓂᕐᒧᑦ ᐊᑦᓱᕉᑕᐅᔪᓂᑦ 
ᓇᓗᓇᐃᔭᖅᓯᒪᔪᖅ ᐃᓚᖓᓂ ᑕᐃᒎᓯᖃᖅᑐᒥᑦ “ᐅᐊᓐᓇᖅ ᑲᓇᓐᓇᖓᓂ ᐃᓗᐃᓪᓕᕐᒥᑦ ᑐᑦᑐᓂᑦ ᖃᐅᔨᓴᕐᓂᕐᒥᑦ” 
ᓯᐊᕈᒋᐊᖅ ᑕᕝᕙᓂ ᐅᓂᒃᑳᓕᐊᒥᑦ. 

ᐊᔾᔨᙳᐊᖅ 5.15 ᑕᑯᖃᓯᐅᑎᓂᕐᒥᑦ ᐃᓛᒃᑰᓕᖓᓂᖏᑦ ᐊᖏᓂᕆᔭᖏᓐᓂᒃ ᓇᓚᐅᑦᑖᕐᓂᕐᒥᑦ ᖃᐅᔨᓴᕐᓂᐅᓚᐅᖅᑐᓂᑦ 
ᔫᓂ 2011-ᒥᑦ ᐊᒻᒪᓗ 2018-ᒥᑦ ᑎᕝᔭᓕᐅᑉ ᓄᓇᒦᑦᑐᓂᑦ ᐊᖅᑯᓵᖃᑦᑕᖅᑐᓂᑦ ᓇᐹᖅᑐᖃᙱᑦᑐᕐᒥᐅᑕᕐᓄᑦ ᑐᑦᑐᓄᑦ 
ᐊᕕᑦᑐᖅᓯᒪᔪᓄᑦ ᑲᑎᙵᔪᓄᑦ. ᓇᓚᐅᑦᑖᖅᑕᐅᔪᑦ ᑕᐃᑲᙶᖅᑐᑦ ᑯᐃᓐ ᒪᐅᑦ ᐃᒪᖓᓂ (ᐃᖃᓗᒃᑑᑦᑎᐊᑉ ᑕᕆᐅᖓ, 
ᓴᐅᒥᐊᓂ) ᐊᒻᒪᓗ ᑲᑎᓪᓗᒋᑦ ᑯᐃᓐ ᒪᐅᑦ ᐃᒪᖓᓂ ᐊᒻᒪᓗ ᐊᑕᓚᐃᑦ ᓄᕗᐊᕐᔪᒻᒥ (QMG + AP, ᑕᓕᖅᐱᐊᓂ), 
ᑐᙵᕕᖃᖅᑐᖅ ᖃᑦᓯᐅᓂᖏᓐᓂᒃ ᕿᑐᕐᖏᐅᖅᑐᓂᑦ ᐊᕐᓇᕐᓗᓐᓂᑦ ᓈᓴᖅᑕᐅᓯᒪᔪᑦ ᐃᓱᒪᒋᔭᐅᔪᓂᑦ ᖃᑦᓯᐅᓂᖏᑦ 
ᓇᔾᔨᒻᒪᖔᑦ (ᖁᓛᓂ) ᐊᒻᒪᓗ ᑲᑎᑦᑐᒋᑦ ᖃᑦᓯᐅᓂᖏᑦ ᕿᑐᕐᖏᐅᖅᑐᓂᑦ ᐊᕐᓇᓪᓗᓐᓂᑦ (ᐊᑖᓂ). 

ᐊᔾᔨᙳᐊᖅ 5.16. ᔫᓂ 2018 ᑎᕝᔭᓕᐅᑉ ᐃᓛᒃᑰᓕᖓᓂᖏᑦ ᖃᐅᔨᓴᕐᓂᐅᔪᒥᑦ ᐃᓂᖓ ᐊᒻᒪᓗ ᐱᑕᖃᕐᓂᖏᑦ 
ᐅᔾᔨᕆᔭᐅᔪᑦ.  

 

 

ᐊᔾᔨᙳᐊᖅ 5.17. ᖃᐅᔨᓴᑦᓯᐊᕐᓂᕐᒥᑦ ᖃᐅᔨᓴᕐᓂᕐᒥᑦ ᐊᕕᑦᓯᒪᔪᓂᑦ ᐅᔾᔨᕆᔭᐅᓯᒪᔪᑦ 2011-ᒥᑦ 2018-ᒧᑦ. 
ᓇᓗᓇᐃᖅᑕᐅᓯᒪᔪᑦ ᐱᑕᖃᙱᓐᓂᖅᓴᐅᓂᖏᑦ ᐊᕕᑦᓯᒪᔪᑦ ᑲᑎᖓᓂᖏᑦ ᐊᒻᒪᓗ ᐊᓯᔾᔨᖅᐸᓪᓕᐊᓂᖏᑦ ᑲᓇᓐᓇᖓᓄᑦ. 

ᐱᓕᕆᔾᔪᑎᓪᓗᐊᑕᖅ 

ᑎᕝᔭᓕᐅᑉ ᐊᒻᒪᓗ ᐊᕼᐃᐊᒃ ᑐᑦᑐᖏᓐᓂᒃ ᐊᐅᓚᑦᓯᓂᖅ 

ᑖᒃᑯᐊᑎᑐᑦ ᖃᒪᓂᕐᔪᐊᖅ ᑐᑦᑐᐃᑦ ᐃᓛᒃᑰᓕᖓᓂᖏᑦ, ᓄᓇᖅᑲᑎᒌᙱᑦᑐᓂᑦ ᐅᖃᐅᔾᔪᐃᔨᓂᑦ ᐊᐅᓚᑦᓯᓂᕐᒧᑦ 
ᐸᕐᓇᐅᑎᒥᑦ ᐋᖅᑭᑦᓯᓚᐅᖅᑐᑦ ᑖᒃᓄᖓ ᑎᕝᔭᓕᐅᑉ ᐊᒻᒪᓗ ᖃᒪᓂᕐᔪᐊᖅ ᑐᑦᑐᖏᓐᓄᑦ ᐊᐅᓚᑦᓯᓂᕐᒧᑦ ᑲᑎᒪᔨᓄᑦ. 
ᖃᐅᔨᔭᐅᓚᐅᖅᑐᑦ ᑲᑐᔾᔨᖃᑎᒌᓐᓂᒃᑯᑦ ᑎᕝᔭᓕᐅᑉ ᑐᑦᑐᖏᓐᓂᒃ ᓇᐅᑦᑎᖅᓱᕐᓂᕐᒥᑦ ᐱᓕᕆᐊᖑᔪᑦ ᑲᑐᔾᔨᖃᑎᒌᓐᓂᒃᑯᑦ 
ᓄᓇᑦᓯᐊᕐᒥ ᒐᕙᒪᒃᑯᑦ ᐊᒻᒪᓗ ᓄᓇᕗᑦ ᒐᕙᒪᒃᑯᑦ ᐊᑐᖅᑕᐅᓲᑦ ᐋᖅᑭᑦᓱᐃᓂᕐᒥᑦ ᐊᐅᓚᑦᓯᓂᕐᒧᑦ ᐊᑐᓕᖁᔭᓕᐊᓂᑦ 
ᓄᓇᓕᖃᕐᕕᓕᒫᓂᑦ ᐊᑐᖃᓯᐅᑎᔪᓂᑦ ᑎᕝᔭᓕᐅᑉ ᑐᑦᑐᐃᑦ ᓇᒦᓐᓂᖏᓐᓂᒃ ᐊᒻᒪᓗ ᐊᖑᓇᑦᑕᐅᓂᖏᑦ. ᑖᒃᑯᐊ 
ᖃᐅᔨᔭᐅᓚᐅᖅᑐᑦ ᐊᑑᑎᖃᖅᓯᒪᒻᒥᔪᑦ ᖃᐅᔨᓴᕐᓂᕐᒥᑦ ᐊᖑᓇᑦᑕᐅᔪᓂᑦ ᓈᓴᐅᑎᖏᓐᓂᒃ, ᐋᖅᑭᑦᓱᐃᓂᕐᒥᑦ ᕿᓈᓂᕐᒧᑦ 
ᖃᖓᑕᔪᒃᑯᑦ ᐊᒻᒪᓗ ᓄᓇᒥ ᖃᐅᔨᓴᕐᓂᕐᒧᑦ ᐊᒻᒪᓗ ᐊᐅᓚᔾᔪᑎᓕᕆᓂᕐᒧᑦ, ᑐᓴᖅᑎᑦᓯᓂᕐᒥᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ 
ᑲᑎᒪᔨᖏᑦ (NIRB), ᑭᕙᓪᓕᕐᒥ ᐃᓄᐃᑦ ᑲᑕᔾᔨᖃᑎᒌᖏᑦ ᐊᒻᒪᓗ ᓄᓇᖃᖅᑳᖅᓯᒪᔪᓕᕆᔩᑦ ᐊᒻᒪᓗ ᐅᑭᐅᖅᑕᖅᑐᓕᕆᔨᒃᑯᑦ 
ᑲᓇᑕᒥ ᑐᑦᑐᓂᑦ ᓴᐳᔾᔨᓯᒪᓂᕐᒥᑦ ᐋᖅᑭᑦᓱᖅᑕᐅᓯᒪᔪᓂᑦ, ᐊᒻᒪᓗ ᐃᑲᔪᕐᓂᕐᒥᑦ ᐊᕙᑎᒥ ᐊᑦᑐᐃᓂᕐᒧᑦ ᖃᐅᔨᓴᕐᓂᐅᔪᓂᑦ.  

ᐸᕐᓇᐅᑎ ᖃᐅᔨᓴᓲᖅ ᒪᑭᒪᑦᓯᐊᕐᓂᖓ ᒫᓐᓇᐅᔪᖅ ᐊᖑᓇᓱᓐᓂᕐᒧᑦ ᐱᐅᓯᕆᔭᐅᔪᓂᑦ ᐊᒻᒪᓗ ᐊᐅᓚᑦᓯᓂᕐᒧᑦ 
ᐊᑐᓕᖁᔭᓕᐊᑦ ᓄᓇᓕᖃᕐᕕᓕᒫᓂᑦ ᐊᖑᓇᓱᖃᑦᑕᖅᑐᓂᑦ ᑎᕝᔭᓕᐅᑉ ᑐᑦᑐᐃᑦ ᐃᓛᒃᑰᓕᖓᓂᖏᓐᓂᒃ. ᑖᒃᑯᐊ ᑎᕝᔭᓕᐅᑉ 
ᐊᒻᒪᓗ ᖃᒪᓂᕐᔪᐊᖅ ᑐᑦᑐᖏᓐᓄᑦ ᐊᐅᓚᑦᓯᓂᕐᒧᑦ ᑲᑎᒪᔩᑦ ᐋᖅᑭᑦᓱᐃᓲᑦ ᐃᓛᒃᑰᓕᖓᓂᖏᑦ ᐊᐅᓚᑕᐅᓂᖏᓐᓂᒃ, 
ᐊᑕᐅᓯᐅᓪᓗᑎᒃ ᐱᓕᕆᔪᑦ ᐊᐅᓚᑦᓯᓂᕐᒧᑦ ᐃᓱᒪᓕᐅᕆᓂᕐᒥᑦ ᐊᒻᒪᓗ ᐱᒍᓐᓇᖅᑎᑕᐅᔪᑦ ᑲᑐᔾᔨᖃᑎᖃᕐᓂᕐᒥᑦ 
ᐃᓛᒃᑰᓕᖓᓂᖏᓐᓄᑦ ᐱᓗᐊᖅᑕᐃᓕᒪᓂᕐᒧᑦ ᐊᑦᓱᕉᑕᐅᔪᓂᑦ. ᖃᐅᔨᓴᕐᓂᕐᒥᑦ ᐃᓛᒃᑰᓕᖓᓂᖏᑦ ᐊᖏᓂᖓᓂ 
ᐱᒻᒪᕆᐅᖃᑕᐅᕗᖅ ᑖᑦᓱᒧᖓ ᑎᕝᔭᓕᐅᑉ ᐊᒻᒪᓗ ᖃᒪᓂᕐᔪᐊᖅ ᑐᑦᑐᖏᓐᓄᑦ ᐊᐅᓚᑦᓯᓂᕐᒧᑦ ᑲᑎᒪᔩᑦ ᐊᐅᓚᑦᓯᓂᕐᒧᑦ 
ᐊᑐᓕᖁᔭᐅᔪᓂᑦ “ᐊᐅᓚᑦᓯᑦᑎᐊᓂᖅᓴᐅᓂᕐᒧᑦ ᖃᓄᐃᓕᐅᕆᐊᕈᑏᑦ ᐊᒥᓲᖏᓐᓂᖅᓴᐅᓕᖅᑎᓪᓗᒋᑦ. ᐊᐅᓚᑦᓯᓂᕐᒧᑦ 
ᖃᓄᐃᓕᐅᒃᑲᓐᓂᕆᐊᓖᑦ ᐃᓛᒃᑰᓕᖓᓂᖏᑦ ᐊᖏᓂᖓ ᑎᑭᐅᒪᔪᓐᓇᙱᑉᐸᑦ ᒪᑭᒪᑦᓯᐊᕐᓂᕐᒧᑦ ᐱᔭᐅᔭᕆᐊᓕᓐᓂᒃ 
ᖁᑦᓯᓐᓂᖏᓐᓂᒃ.  
 
ᒫᓐᓇᐅᔪᖅ, ᐊᐅᓚᑦᓯᓂᕐᒧᑦ ᐸᕐᓇᐅᑎᒥᑦ ᐋᖅᑭᑦᓯᓯᒪᙱᑦᑐᑦ ᐊᕼᐃᐊᒃ ᑐᑦᑐᐃᑦ ᐃᓛᒃᑰᓕᖓᓂᖏᓐᓄᑦ. ᐊᑦᓱᕉᑕᐅᔪᑦ 
ᑐᕌᖓᔪᑦ ᑐᑭᓯᐅᒪᓂᕐᒥᑦ ᐃᓛᒃᑰᓕᖓᓂᖏᑦ ᖃᓄᐃᓕᖓᓕᕐᓂᖏᓐᓂᒃ ᐊᒻᒪᓗ ᓇᒦᓐᓂᖏᓐᓂᒃ ᐊᓯᔾᔨᖅᐸᓪᓕᐊᓯᒪᔪᑦ, 
ᐱᑕᖃᙱᒃᑲᓗᐊᖅᑐᓂ ᐊᑐᐃᓐᓇᐅᔪᓂᑦ ᑐᑭᓯᒋᐊᕈᑎᑦᓴᓂᑦ ᓇᒦᓐᓂᖏᓐᓂᒃ ᐊᒻᒪᓗ ᐱᑕᖃᕐᓂᖏᓐᓂᒃ ᑕᐃᑲᙵᑦ 
2011-ᒥᑦ. ᐱᕙᓪᓕᐊᑎᑦᓯᓂᕐᒥᑦ ᐊᕼᐃᐊᒃ ᑐᑦᑐᐃᑦ ᐃᓛᒃᑰᓕᖓᓂᖏᑦ ᐊᐅᓚᑦᓯᓂᕐᒧᑦ ᐸᕐᓇᐅᑎᒥ ᑕᐃᒪᐃᒍᓐᓇᖅᑐᖅ 
ᑭᖑᓪᓕᕐᒥᑦ ᐱᓕᕆᐊᖑᓯᒪᑦᓯᐊᖅᑐᒥᑦ ᐊᒥᓲᓂᖏᓐᓄᑦ ᖃᐅᔨᓴᕐᓂᐅᔪᒥᑦ ᐅᐊᓐᓇᖓᓂ ᓄᓇᑉᐸᓯᒻᒥᑦ ᑐᑦᑐᐃᑦ 
ᐃᓛᒃᑰᓕᖓᓂᖏᓐᓄᑦ. 
 
ᐅᐊᓐᓇᖅᐸᓯᒻᒥᑦ ᓄᓇᑉᐸᓯᒻᒥᑦ ᑐᑦᑐᓄᑦ ᖃᐅᔨᓴᕈᑏᑦ 

ᐅᐊᓐᓇᖅ ᑲᓇᓐᓇᖓᓂ ᐃᓗᐃᓪᓕᕐᒥᑦ ᑐᑦᑐᐃᑦ ᐃᓛᒃᑰᓕᖓᓂᖏᑦ, ᑖᕙᓃᑦᑐᑦ ᐊᕼᐃᐊᒃ, ᐅᒃᑯᓯᒃᓴᓕᐅᑉ ᑲᖏᖅᑐᐊᓂ, 
ᐊᒻᒪᓗ ᓗᐃᓛᑦ ᐃᓛᒃᑰᓕᖓᓂᖏᑦ ᓄᓇᒥ ᐅᑭᐅᖃᖅᑕᖅᑐᓂᑦ ᓇᐹᖅᑐᖃᙱᑦᑐᕐᒥᐅᑕᕐᓄᑦ ᑐᑦᑐᓂᑦ. ᓄᓇᓖᑦ 
ᐊᑐᖃᑦᑕᖅᑐᑦ ᑖᒃᑯᓂᖓ ᐅᐊᓐᓇᖅ ᑲᓇᓐᓇᖓᓂ ᐃᓗᐃᓪᓕᕐᒥᑦ ᑐᑦᑐᓂᑦ ᐃᓛᒃᑰᓕᖓᓂᖏᑦ, ᓲᕐᓗ ᐃᒡᓗᓕᒑᕐᔪᒃ, 
ᑲᖏᖅᖠᓂᖅ, ᓇᐅᔮᑦ, ᐅᖅᓱᖅᑑᖅ, ᑕᓗᕐᔪᐊᖅ, ᖃᒪᓂ’ᑐᐊᖅ, ᓴᓂᕋᔭᒃ, ᐃᒡᓗᓕᒃ, ᐊᒻᒪᓗ ᑰᒑᕐᔪᒃ, 
ᐅᖃᐅᓯᖃᖅᓯᒪᒻᒪᕆᑦᑐᑦ ᐃᓱᒫᓗᒋᔭᒥᓂᒃ ᑎᒥᖓ ᖃᓄᐃᓐᓂᖓᓂ ᐊᒻᒪᓗ ᐊᒥᓲᓂᖏᑦ ᐃᓛᒃᑰᓕᖓᓂᖏᓐᓂᒃ. ᓄᓇᓖᑦ 
ᐊᒥᓱᑦ ᐅᖃᐅᓯᖃᓲᑦ ᐱᒻᒪᕆᐅᓂᖓᓂ ᑲᔪᓯᔪᒥᑦ ᐱᑕᖃᕐᓂᖏᓐᓄᑦ ᓇᐅᑦᑎᖅᓱᕐᓂᕐᒥᑦ ᐊᒻᒪᓗ ᓂᐱᖁᑎᒋᔭᐅᓂᕐᒥᑦ 
ᖃᐅᔨᓴᕐᓂᕐᒧᑦ ᓄᐊᑦᓯᒍᑎᓄᑦ ᖃᐅᔨᓴᕐᓂᕐᒥᑦ ᐃᑲᔪᖅᓱᓂᕐᒧᑦ ᐱᓗᐊᖅᑕᐅᓕᒪᓂᒃᑯᑦ ᐊᐅᓚᑦᓯᖃᑎᒌᓐᓂᕐᒥᑦ ᐊᒻᒪᓗ 
ᐱᓗᐊᖅᑕᐅᓕᒪᑎᑦᓯᓂᕐᒥᑦ ᐊᑦᑐᐃᓂᐅᔪᓂᑦ ᐃᓄᓐᓄᑦ ᐅᓚᕕᓴᖅᑕᐅᓂᕆᔭᖏᓐᓂᒃ ᐃᓛᒃᑰᓕᖓᔪᓄᑦ. ᐱᓕᕆᔨᐅᖃᑕᐅᔪᑦ 
ᐅᖃᐅᓯᖃᖅᓯᒪᔪᑦ ᐊᔾᔨᒌᖏᑦᑐᓂᑦ ᐊᑲᐅᙱᓕᐅᕐᔪᐊᖅᑐᓂᑦ, ᐊᑦᑐᐃᓂᐅᔪᓂᓪᓗ ᓴᓇᔪᓕᕆᓂᕐᒧᑦ ᐱᕙᓪᓕᐊᑎᑦᓯᓂᕐᒥᑦ, 
ᖃᕋᑕᐅᔭᒃᑯᑦ ᓂᐅᕕᐊᑦᓴᖃᕐᓂᕐᒥᑦ ᑐᑦᑑᑉ ᓂᕿᖓᓂ, ᐋᓐᓂᐊᖃᕐᓂᖅᓴᐅᓂᖏᓐᓂᒃ, ᐊᒻᒪᓗ ᑐᖁᕋᖅᑕᐅᓂᖏᑦ. 
ᐱᔾᔪᑎᒋᓪᓗᒍ ᐱᑕᖃᑦᑎᐊᖏᓐᓂᖏᓐᓂᒃ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᐃᑦ ᑐᑦᑐᐃᑦ ᐊᒥᓲᓂᖏᓐᓂᒃ ᐊᖏᓂᖏᓐᓂᒃ, 
ᐊᕐᕌᒍ ᐃᓗᐊᓂ ᓇᒦᓐᓂᖏᓐᓂᒃ, ᐊᒻᒪᓗ ᓇᔪᖅᑕᐅᓲᓂᒃ ᐊᑐᕆᐊᓕᓐᓂᒃ ᑖᕙᓂ ᐅᐊᓐᓇᖅ ᑲᓇᓐᓇᖓᓂ ᐃᓗᐃᓪᓕᕐᒥᑦ, 
ᐊᐅᓚᑦᓯᔩᑦ ᐊᑦᓱᕈᖅᒪᔪᑦ ᑲᒪᒋᔭᖃᕐᓂᕐᒥᑦ ᓄᓇᓕᒻᒥᑦ ᐃᓱᒫᓗᒋᔭᐅᔪᓂᑦ ᒫᓐᓇᕈᓘᓚᐅᖅᑐᒧᑦ.  

ᖃᐅᔨᓴᕐᓃᑦ ᐱᓕᕆᐊᖑᔪᑦ ᐊᑯᓐᓂᖏᓐᓂᒃ 1976 ᐊᒻᒪᓗ 1987 ᓇᓗᓇᐃᖅᓯᓚᐅᖅᑐᑦ ᐱᖓᓱᓂᑦ ᐊᒥᓲᔪᓂᑦ ᐊᒻᒪᓗ 
ᑐᕌᖓᔪᓂᑦ ᐃᕐᓂᐅᕕᐅᖃᑦᑕᖅᑐᓂᑦ ᑕᐃᑲᓂ ᐅᐊᓐᓇᖅ ᑲᓇᓐᓇᖓᓂ ᐃᓗᐃᓪᓕᕐᒥᑦ ᑕᐃᑲᓂ ᔫᓂᒥᑦ, 
ᖃᐅᔨᒪᔭᐅᓚᐅᖅᑐᖅ ᑕᐃᑲᓂ ᐃᓗᐃᓪᓕᖅ, ᐅᒃᑯᓯᒃᓴᓕᒃ, ᐊᒻᒪᓗ ᓗᐃᓛᑦ ᐃᓛᒃᑰᓕᖓᓂᖏᑦ. VHF ᖁᖓᓯᕈᕐᓂᑦ 
ᐱᓕᕆᐊᖑᔪᖅ ᐊᑐᓕᖅᑎᑕᐅᓚᐅᖅᑐᖅ 1980-ᖏᓐᓂᒃ ᐅᒃᑯᓯᒃᓕᒻᒥ ᐊᒻᒪᓗ ᓗᐊᓛᒥᑦ ᓇᓗᓇᐃᖅᓯᓚᐅᖅᑐᖅ 
ᐱᑕᖃᕐᓂᖓᓂ ᐱᖓᓱᓂᑦ ᖄᒃᑲᓐᓂᐊᒍᑦ ᑲᑎᙵᔪᓂᑦ ᑐᑦᑐᓂᑦ ᐃᕐᓂᐅᕕᐅᖃᑦᑕᖅᑐᓂᑦ. ᖄᒃᑲᓐᓂᐊᒍᑦ ᖃᐅᔨᓴᕐᓂᕐᒥᑦ 
ᓇᓗᓇᐃᖅᓯᓂᕐᒥᑦ ᑖᒃᑯᓂᖓ ᑲᑎᙵᔪᓂᑦ ᐃᓚᖃᓚᐅᖅᑐᖅ ᐊᒥᓱᓂᑦ ᖃᖓᑕᓲᒃᑯᑦ ᖃᐅᔨᓴᕐᓂᐅᔪᓂᑦ, 
ᖃᐅᔨᓴᕐᓂᖃᑦᑎᐊᖅᑐᑎᒃ 1983-ᒥᑦ ᓇᓚᐅᑦᑖᖅᑐᑎᒃ ᐅᐊᓐᓇᖅ ᑲᓇᓐᓇᖓᓂ ᐃᓗᐃᓪᓕᕐᒥᑦ ᑐᑦᑐᐃᑦ ᐊᒥᓲᓂᖏᑦ 
ᑕᒫᓂᐸᓗᓚᐅᖅᑐᑦ 119,800 +/- 13,900 ᐆᒪᔪᓂᑦ. ᑖᓐᓇ ᖃᐅᔨᓴᕐᓂᐅᔪᖅ ᓇᓗᓇᐃᖅᓯᒻᒥᔪᖅ ᑎᓴᒪᖓᓂ ᐃᓂᐅᔪᒥᑦ 
ᑐᑦᑐᓕᒻᒪᕆᐊᓗᒻᒥᑦ ᓂᒋᐊᓂ ᐃᖃᓗᒃᑑᑦᑎᐊᑉ ᑕᕆᐅᖓᓂ. ᑭᖑᓂᐊᒍᑦ ᖃᐅᔨᓴᕐᓃᑦ 1986-ᒥᑦ ᓇᓗᓇᐃᖅᓯᓚᐅᖅᑐᑦ 
ᐃᕐᓂᐅᕕᐅᖃᑦᑕᖅᑐᒥᑦ ᐊᑐᖅᑕᐅᔪᒥᑦ ᑕᒫᓂᐸᓗᒃ 40,000-ᓄᑦ ᐆᒪᔪᓄᑦ, ᑭᖑᓂᐊᒍᑦ ᓇᓗᓇᐃᖅᑕᐅᓚᐅᖅᑐᑦ ᐊᕼᐃᐊᒃ 
ᐃᓛᒃᑰᓕᖓᓂᖏᑦ. 

ᑭᖑᓪᓕᕐᒥᑦ ᐊᒥᓲᓂᖏᑦ ᓇᓚᐅᑦᑖᖅᑕᐅᔪᑦ ᐅᐊᓐᓇᑉᐸᓯᖓᓂ ᓄᓇᑉᐸᓯᒥᑦ ᑐᑦᑐᓂᑦ ᐱᓕᕆᐊᖑᔪᑦ ᒪᐃ 1995-ᒥᑦ, 
ᓇᓗᓇᐃᖅᓯᔪᖅ ᐊᒥᓲᙱᓐᓂᖅᓴᕐᔪᐊᖑᔪᑦ 1983-ᒥᑦ, ᓈᓴᐅᑎᖏᑦ ᑲᑕᑉᐸᓪᓕᐊᔪᑦ ᑕᕝᕗᖓ 73,994 +/- 11,670 
ᑐᑦᑐᓄᑦ. ᑭᓯᐊᓂ, ᖃᐅᔨᓴᕐᓂᕐᒧᑦ ᐊᑦᓱᕉᑕᐅᔪᑦ ᑭᓪᓕᖃᖅᓚᐅᖅᑐᖅ ᐃᓱᒪᒋᓗᒍ ᐃᓂᖏᓐᓂᒃ, ᑐᕌᖓᔪᑦ 
ᖃᐅᔨᓴᑦᓯᐊᕐᓂᕐᒥᑦ-ᖁᑦᓯᓐᓂᓕᒻᒥᑦ ᖃᐅᔨᓴᕐᓂᕐᒥᑦ. ᑕᒪᓐᓇ ᐃᓂᖓ ᐃᓱᒫᓗᒋᔭᐅᔪᖅ ᒥᑭᓐᓂᖅᓴᑦ ᑲᑎᙵᔪᓂᑦ 
ᐃᕐᓂᐅᕕᐅᖃᑦᑕᖅᑐᑦ ᑐᑦᑐᓂᑦ, ᐱᓗᐊᖅᑐᒥᑦ ᐊᕐᕌᒍᓂᑦ ᐃᓚᖏᓐᓂᒃ, ᑕᑯᔭᐅᙱᑐᐃᓐᓇᕆᐊᓖᑦ ᑭᓪᓕᓯᓂᐊᖅᑕᐅᔪᑦ 
ᐅᐱᒋᔭᐅᒐᓗᐊᖅᑎᓪᓗᒋᑦ. 

ᑎᑭᑦᓱᒍ ᒫᔾᔨ 2014, ᖃᐅᔨᓴᕐᓃᑦ ᐅᐊᓐᓇᖓᓂ ᐃᓗᐃᓪᓕᖅ ᓇᓗᓇᐃᖅᓯᓚᐅᖅᑐᖅ ᑐᑦᑐᐃᑦ ᐊᒥᓲᓂᖏᑦ 
ᐱᑕᖃᕈᓐᓃᑲᓴᓚᐅᖅᑐᑦ, ᐊᒥᓲᙱᓐᓂᖅᓴᕐᔪᐊᖑᓪᓗᑎᒃ ᓇᓗᓇᐃᖅᑕᐅᓪᓗᓂ ᐅᐊᓐᓇᖓᓂ ᐅᒃᑯᓯᒃᓴᓕᐅᑉ ᑲᖏᖅᑐᐊᓂ. 
ᐱᔾᔪᑎᒋᔭᐅᔪᑦ ᑕᐃᒪᐃᑐᐃᓐᓇᕆᐊᖃᕐᓂᖓᓄᑦ 84 ᐳᓴᓐᑎᒥ ᑲᑕᑉᐸᓪᓕᐊᓂᖏᑦ ᑐᑦᑐᐃᑦ ᓈᓴᐅᑎᖏᑦ ᑐᑭᓯᓐᓇᖏᑦᑐᑦ 
ᓱᓕ, ᐊᒥᓲᓂᖏᓐᓄᑦ ᐱᖃᑕᐅᔪᓂᓪᓗ. ᐱᒋᐊᙵᕐᓂᖓᓂ 2000, ᐊᖏᖃᑎᒌᓐᓂᖅ ᑖᒃᑯᓂᖓ ᓄᓇᓕᓐᓂᑦ, 
ᐆᒪᔪᓕᕆᔨᕐᔪᐊᕐᓄᑦ, ᐊᒻᒪᓗ ᐊᐅᓚᑦᓯᔨᓄᑦ ᐃᓕᓴᖅᓯᓚᐅᖅᑐᑦ ᐃᓛᒃᑰᓕᖓᓂᖏᑦ ᐅᐊᓐᓇᖅ ᑲᓇᓐᓇᖓᓂ ᐃᓗᐃᓪᓕᕐᒥᑦ 
ᐃᓚᓕᐅᑎᓂᕐᒥᑦ ᐊᕼᐃᐊᒃ, ᐅᒃᑯᓯᒃᓴᓕᐅᑉ ᑲᖏᖅᑐᐊᓂ, ᐊᒻᒪᓗ ᓗᐃᓛᑦ ᐃᓛᒃᑰᓕᖓᓂᖏᓐᓂᒃ. 

ᑭᖑᓪᓕᕐᒥᑦ ᖃᐅᔨᓴᕐᓂᐅᔪᖅ ᑐᕌᓚᐅᖅᑐᖅ ᓇᓚᐅᑦᑖᕐᓂᕐᒥᑦ ᐱᑕᖃᕐᓂᖓᓂ ᐱᖓᓱᓂᑦ ᐃᓕᓴᕆᔭᐅᓯᒪᔪᓂᑦ 
ᐃᓛᒃᑰᓕᖓᓂᖏᑦ ᓄᓇᕗᒻᒥ ᐅᐊᓐᓇᑉᐸᓯᖓᓂ ᓄᓇᑉᐸᓯᒻᒥ. ᑖᒃᑯᐊ ᐃᓛᒃᑰᓕᖓᓂᖏᑦ ᐃᓚᖃᖅᑐᑦ ᐊᕼᐃᐊᒃ, 
ᐅᒃᑯᓯᒃᓴᓕᐅᑉ ᑲᖏᖅᑐᐊᓂ, ᐊᒻᒪᓗ ᓗᐃᓛᑦ ᐃᓛᒃᑰᓕᖓᓂᖏᑦ ᓇᐹᖅᑐᖃᙱᑦᑐᕐᒥᐅᑕᕐᓄᑦ ᑐᑦᑐᓂᑦ. ᑖᒃᑯᓇᙵᑦ, 
ᑖᒃᑯᐊᑐᐊᖅ ᐊᕼᐃᐊᒃ ᐃᓛᒃᑰᓕᖓᓂᖏᑦ ᑭᖓᓂᐊᓂ ᖃᐅᔨᓴᖅᑕᐅᓯᒪᔪᑦ ᔫᓂ 2011-ᒥᑦ ᐊᑐᖅᑐᑎᒃ ᖃᖓᑕᔪᒃᑯᑦ 
ᐊᒡᒍᖅᓯᒪᔪᓂᑦ ᐊᒻᒪᓗ ᒪᕐᕉᓐᓂᒃ ᑕᐅᑐᑦᑐᖃᑦᑐᓂᑦ ᐱᓕᕆᔾᔪᓯᕐᓂᑦ. ᖃᐅᔨᓴᕐᓂᐅᔪᖅ ᐱᒋᐊᓚᐅᖅᑐᖅ ᔫᓂ 4, 2021-ᒥᑦ, 
ᑖᕙᓂ ᐊᕼᐃᐊᒃ ᐃᕐᓂᐅᕕᐅᖃᑦᑕᖅᑐᑦ ᓄᓇᒥ ᐊᒻᒪᓗ ᐱᔭᕇᓚᐅᖅᑐᖅᐅᕙᓂ ᔫᓂ 15, 2021, ᑖᕙᓂ ᓗᐃᓛᑦ 
ᐃᕐᓂᐅᕕᐅᖃᑦᑕᖅᑐᑦ ᓄᓇᒥ ᐊᔾᔨᙳᐊᖅ 5.18). ᑲᑎᓪᓗᒋᑦ, ᐊᐅᓪᓚᓚᐅᖅᑐᒍᑦ 259,746 ᑭᓛᒥᑕ² ᐱᖓᓱᓄᑦ 
ᐃᓛᒃᑰᓕᖓᓂᖏᓐᓂᒃ ᐊᒻᒪᓗ ᖃᖓᑕᓪᓗᑕ 30,625 ᑭᓛᒥᑕᓂᑦ ᐊᒡᒍᖅᓯᒪᔪᒃᑯᑦ. ᓇᓚᐅᑦᑖᖅᑕᐅᓯᒪᔪᑦ ᓴᖅᑮᓚᐅᖅᑐᑦ 
39 131 (95% CI = 33,385-45,867, CV = 7.8%) ᐊᕼᐃᐊᒃ ᑐᑦᑐᐃᑦ (ᐱᖃᓯᐅᑎᖏᓪᓗᒋᑦ ᓄᕐᕋᐃᑦ), 45 005 
(95% CI = 38,735-52,293, CV = 7.3%) ᐅᒃᑯᓯᒃᓴᓕᐅᑉ ᑲᖏᖅᑐᐊᓂ ᑐᑦᑐᐃᑦ, ᐊᒻᒪᓗ 33 454 (95% CI = 
22,503-49,735, CV = 19.2%) ᓗᐃᓛᑦ ᑐᑦᑐᐃᑦ, ᑲᑦᑎᐅᓂᖏᑦ ᒥᔅᓴᐅᓴᑦᑕᐅᔪᑦ ᑲᑎᓪᓗᒋᑦ 117 590 ᑐᑦᑐᐃᑦ ᑕᐃᑲᓂ 
ᓄᓇᕘᑉ ᐅᐊᓐᓇᑉᐸᓯᖓᓂ ᓄᓇᑉᐸᓯᒻᒥ.  

ᐱᖓᓲᔪᓂᑦ ᐅᐊᓐᓇᖅ ᑲᓇᓐᓇᖓᓂ ᐃᓗᐃᓪᓕᕐᒥᑦ ᐃᓛᒃᑰᓕᖓᓂᖏᑦ ᑖᒃᑯᐊᑐᐊᖅ ᐊᕼᐃᐊᒃ ᖃᐅᔨᓴᖅᑕᐅᓂᑰᔪᑦ 
ᐱᑕᖃᕐᓂᖏᓐᓄᑦ ᔫᓂ 2011-ᒥᑦ. ᐅᕙᒍᑦ ᐅᔾᔨᕈᓱᓚᐅᖅᑐᒍᑦ ᐊᒥᓱᕐᔪᐊᕐᓂᑦ ᑭᓪᓕᓯᓂᐊᖅᑕᐅᔪᓂᑦ ᐊᒥᓲᕈᓐᓃᖅᑐᓂᑦ 
(p<0.0001) ᑕᐃᑲᓂ ᑖᒃᑯᐊ ᐊᕼᐃᐊᒃ ᐃᓛᒃᑰᓕᖓᓂᖏᑦ ᐊᒥᓲᓂᖏᓐᓂᑦ, ᐃᓚᒋᓪᓗᒋᑦ ᓇᓚᐅᑦᑖᖅᑕᐅᓯᒪᔪᑦ ᑕᐃᑲᙵᑦ 
ᐊᑕᓚᐃᑦ ᓄᕗᐊᕐᔪᒻᒥ, ᑕᕝᕙᙵᑦ 58,090-ᓂᒃ ᑐᑦᑐᓂᑦ (1+ ᐊᕐᕌᒍᓖᑦ) (95% CI = 51,458-65,577, CV = 6.1%) 

ᔫᓂ 2011-ᒥᑦ ᑕᕝᕗᖓ 30,369-ᓄᑦ ᑐᑦᑐᓄᑦ (95% CI = 26,515-34,784, CV = 6.7%) ᑕᐃᑲᓂ ᔫᓂ 2021. 
ᑕᒪᓐᓇ ᑭᒡᒐᖅᑐᐃᔪᖅ ᓇᓚᐅᑦᑖᖅᑕᐅᓯᒪᔪᓂᑦ ᒥᑭᓪᓕᒋᐊᖅᑐᖅ 52 ᐳᓴᓐᑎᒥᑦ, ᓇᓕᒧᑦᑐᖅ 5.2 ᐳᓴᓐᑎᒧᑦ ᐊᕐᕌᒍᑕᒫᑦ. 

ᐅᓂᒃᑲᐅᓯᐅᓂᖓ ᓅᓐᓂᕆᕙᑦᑕᖏᓐᓂᒃ ᖃᐅᔨᓴᖅᑕᐅᓂᑯᐃᑦ ᐊᕐᕌᒍᓕᒫᓂᑦ ᓇᓗᓇᐃᖅᓯᕗᑦ ᐃᓕᖅᑯᓯᖏᓐᓄᑦ 
ᒪᓕᑦᑎᐊᕐᓂᖏᓐᓂᒃ ᑖᒃᑯᓄᖓ ᑎᕝᔭᓕᐅᑉ (0.86), ᐅᒃᑯᓯᒃᓴᓕᐅᑉ ᑲᖏᖅᑐᐊᓂ (0.69), ᐊᒻᒪᓗ ᓗᐊᓛᑦ (0.85) 
ᐃᕐᓂᐅᕕᐅᖃᑦᑕᖅᑐᑦ, ᐊᑦᑎᓂᖅᓴᒥᑦ ᐃᓕᖅᑯᓯᓖᑦ ᐅᔾᔨᕆᔭᐅᓯᒪᔪᑦ ᑖᑦᓱᒧᖓ ᐊᕼᐃᐊᒃ ᐃᕐᓂᐅᕕᖓᓄᑦ (0.44). ᑭᓯᐊᓂ, 
ᐅᔾᔨᕈᓱᖁᔨᔪᑦ ᑐᑭᓯᓇᓱᓐᓂᕐᒥᑦ ᑖᒃᑯᓂᖓ ᖃᐅᔨᔭᐅᔪᓂᑦ ᐱᔾᔪᑎᒋᓪᓗᒍ ᒥᑭᔫᓂᖏᓐᓂᒃ ᖃᐅᔨᓴᕋᑦᓴᑦ ᐊᖏᓂᖏᑦ 
ᖁᖓᓯᕈᕐᓄᑦ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᓂᑦ, ᑖᒃᑯᐊ 40 ᖁᖓᓯᕈᐃᑦ ᐅᒃᑯᓯᒃᓴᓕᐅᑉ ᑲᖏᖅᑐᐊᓄᑦ ᐊᒻᒪᓗ 37 
ᖁᖓᓯᕈᐃᑦ ᐊᕼᐃᐊᒻᒧᑦ.  

 

 
ᐊᔾᔨᙳᐊᖅ 5.18 ᑕᑯᑦᓴᐅᑎᑦᓯᔪᖅ ᑐᑦᑐᓂᑦ ᑕᑯᔭᐅᓯᒪᔪᓂᑦ ᑕᐃᑲᓂ ᔫᓂᒥᑦ ᖃᐅᔨᓴᕈᑎᒥᑦ ᑲᑎᖅᓱᖅᓯᒪᔪᑦ ᐅᐊᓐᓇᖅ 
ᑲᓇᓐᓇᖓᓂ ᐃᓗᐃᓪᓕᕐᒥᑦ ᐃᕐᓂᐅᕕᐅᖃᑦᑕᖅᑐᓂᑦ (ᐊᐅᐸᖅᑐᖅ = ᐊᕼᐃᐊᒃ ᐃᓛᒃᑰᓕᖓᓂᖏᑦ; ᑐᖑᔪᖅᑐᖅ = 
ᐅᒃᑯᓯᒃᓴᓕᐅᑉ ᑲᖏᖅᑐᐊᓂ ᐃᓛᒃᑰᓕᖓᓂᖏᑦ; ᐆᔭᐅᔭᖅ = ᓗᐃᓛᑦ ᐃᓛᒃᑰᓕᖓᓂᖏᑦ), ᐊᕕᑦᓯᒪᔪᓂᑦ ᐊᒻᒪᓗ 
ᖃᓄᐃᓕᖓᓂᖏᑦ ᓇᓗᓇᐃᖅᑕᐅᓯᒪᔪᑦ.  

 
ᖃᐅᔨᓴᕐᓂᕐᒥᑦ ᐅᐊᓐᓇᖅᐸᓯᒻᒥᑦ ᓄᓇᑉᐸᓯᕐᒥᑦ ᑐᑦᑐᓂᑦ ᐊᑐᕐᓗᑎᑦ ᖃᖓᑦᑕᖅᑎᑕᐅᓯᒪᔪᓂᑦ ᖃᐅᔨᓴᕐᓂᕐᒧᑦ ᓄᐊᑦᓯᒍᑎᓂᑦ 
ᐊᒻᒪᓗ ᐃᓛᓐᓂᒃᑯᑦ ᐃᕐᓂᐅᕕᐅᖃᑦᑕᖅᑐᓂᑦ ᐃᓂᓂᑦ ᐱᒋᐊᓚᐅᖅᓯᒪᔪᖅ ᐄᐳᓗ 15, 1999-ᒥᑦ. ᓂᕈᐊᖅᓯᓂᕐᒥᑦ 
ᖁᖓᓯᕈᖅᓯᒪᔪᓂᑦ ᖃᐅᔨᓴᕐᓂᕐᒧᑦ ᐃᓂᓂᑦ ᑐᙵᕕᖃᓚᐅᖅᑐᑦ ᐅᐊᑦᓯᕈᓕᓴᕐᓂᑦ ᖃᐅᔨᓴᕐᓂᕐᒧᑦ ᑎᑎᕋᖅᓯᒪᔪᑦ 
ᖃᐅᔨᓴᖅᑕᐅᓂᑯᑦ ᐊᒻᒪᓗ ᓄᓇᓕᓐᓂ ᐃᓄᐃᑦ ᖃᐅᔨᒪᓂᖏᓐᓂᒃ. ᐊᑯᓐᓂᖓᓂ ᕿᑎᐊᓂ ᐊᒻᒪᓗ ᓄᙳᖏᓐᓂ ᐄᐳᓗ 

ᐃᓛᒃᑰᖓᓂᖏᑦ 
ᑲᑎᖅᓱᖅᓯᒪᔪᑦ 

ᑲᑎᙵᔪᑦ ᐊᖏᓂᖓ 

ᖃᓄᐃᓕᖓᓂᖏᑦ 

ᐊᕼᐃᐊᒃ 
ᓗᐃᓛᑦ 
ᐅᒃᑯᓯᒃᓴᓕᐅᑉ ᑲᖏᖅᑐᐊ 

ᐸᓐᓃᑦ 
ᐃᓅᕋᑖᑦ 
ᐊᕐᓇᕐᓗᑦ: ᓇᔾᔪᐃᑦ ᑎᓯᔪᑦ 
ᕿᑐᕐᖏᐅᖅᑎᐅᙱᑦᑐᑦ/ 
ᖃᐅᔨᒪᔭᐅᙱᑦᑐᖅ 

200 ᑭᓛᒥᑕ 

1999, ᐊᒻᒪᓗ ᑕᐃᑲᓂᒃᑲᓐᓂᖅ ᐄᐳᓗ 2000, ᑲᑎᓪᓗᒋᑦ ᐊᕙᑏᑦ ᖃᖓᑦᑕᖅᑎᑕᐅᓯᒪᔪᑦ ᖁᖓᓯᕈᐃᑦ ᐋᖅᑭᑦᓯᓚᐅᖅᑐᑦ 
ᓇᐹᖅᑐᖃᙱᑦᑐᕐᒥᐅᑕᕐᓄᑦ ᑐᑦᑐᓄᑦ ᐊᕐᓇᕐᓗᓐᓄᑦ. ᖁᖓᓯᕈᖅᑕᐅᓂᖏᑦ ᐊᐅᓚᓂᖏᑦ ᑖᕙᓂᐅᓚᐅᖅᑐᖅ ᐃᒡᓗᓕᒑᕐᔪᒃ 
ᐅᐊᓐᓇᖓᓂ ᓯᔾᔭᖓᓂ ᓂᒋᐊᓄᑦ ᓯᔾᔭᖓᓄᑦ ᐅᒃᑯᓯᒃᓴᓕᐅᑉ ᑲᖏᖅᑐᐊᓂ (ᓗᐃᓛᑦ ᐃᓛᒃᑰᓕᖓᓂᖏᑦ) ᓯᕗᓪᓕᖅᐹᒥᑦ 
ᐊᕐᕌᒍᒥᑦ, ᐊᒻᒪᓗ ᐅᐊᓐᓇᖓᓂ ᓯᔾᔭᖓᓂ ᐅᒃᑯᓯᒃᓴᓕᐅᑉ ᑲᖏᖅᑐᐊᓂ ᐅᐊᓐᓇᖓᓄᑦ ᓄᕗᐊᓄᑦ ᓇᐅᔮᓄᑦ 
(ᐅᒃᑯᓯᒃᓴᓕᐅᑉ ᑲᖏᖅᑐᐊᓂ ᐃᓛᒃᑰᓕᖓᓂᖏᑦ) ᑭᖑᓂᐊᒍᑦ ᐊᕐᕌᒍᒥᑦ. 

ᓄᕐᕋᖃᕐᕖᑦ ᖃᖓᑦᑕᖅᑎᑕᐅᓕᓚᐅᖅᑐᑦ, ᐊᑐᖅᑐᑎᒃ ᓇᒦᒻᒪᒌᑦ ᖃᖓᑦᑕᖅᑎᑕᐅᓯᒪᔪᓂᑦ ᖁᖓᓯᕈᕐᓂᑦ, ᐃᑲᔪᖅᓱᑎᒃ 
ᖃᐅᔨᕋᓱᐊᕐᓂᖏᓐᓄᑦ ᐊᑐᓂ ᓇᓗᓇᐃᖅᓯᒪᔪᒥᑦ ᖃᐅᔨᓴᕐᕕᐅᔪᒥᑦ. 1999-ᒥᑦ 2004-ᒧᑦ, ᖃᖓᑕᔪᒃᑯᑦ ᖃᐅᔨᓴᑦᓯᐊᕐᓂᕐᒥᑦ 
ᖁᑦᓯᓐᓂᖓᓂ ᖃᐅᔨᓴᕐᓂᖃᓚᐅᖅᑐᑦ ᔫᓂᐅᓕᕋᐃᒻᒪ ᐃᓚᒋᔭᐅᓪᓗᓂ ᑖᑦᓱᒧᖓ ᐱᓕᕆᐊᖑᔪᒧᑦ, ᑐᕌᒐᖃᖅᓱᑎᒃ 
ᓇᓗᓇᐃᖅᓯᓂᕐᒥᑦ ᐱᒻᒪᕆᐅᔪᓂᑦ ᐊᕐᕌᒍ ᐃᓚᖓᓂ ᓇᒦᓐᓂᕆᔭᖏᓐᓂᒃ ᓗᐃᓛᑦ ᐊᒻᒪᓗ ᐅᒃᑯᓯᒃᓴᓕᐅᑉ ᑲᖏᖅᑐᐊᓂ 
ᐃᓛᒃᑰᓕᖓᓂᖏᑦ, ᐃᑉᐱᒍᓱᑦᓯᐊᖅᓱᑎᒃ ᖃᓄᐃᓕᖓᒻᒪᖔᑦ ᐃᕐᓂᐅᕕᐅᖃᑦᑕᖅᑐᑦ ᐃᓂᖏᑦ.  

ᐊᕐᕌᒍᓄᑦ ᑕᓪᓕᒪᓄᑦ ᓄᖅᑲᖓᑲᐃᓐᓇᓚᐅᖅᑎᓪᓗᒍ, ᓇᐅᑦᑎᖅᓱᕐᓂᕐᒧᑦ ᐱᓕᕆᐊᖑᔪᑦ ᑐᕌᒐᖃᖅᑐᑦ ᐅᐊᓐᓇᖅ 
ᑲᓇᓐᓇᖓᓂ ᐃᓗᐃᓪᓕᕐᒥᑦ ᐃᓛᒃᑰᓕᖓᓂᖏᑦ ᐱᒋᐊᖅᑕᐅᒃᑲᓐᓂᓚᐅᖅᑐᑦ ᑭᐅᔾᔪᑎᖃᖅᑐᑎᒃ ᐃᓱᒫᓗᒋᔭᐅᔪᓂᑦ 
ᓂᓪᓕᐊᕈᑕᐅᖓᔪᓂᑦ ᓄᓇᓕᓐᓂᑦ ᐊᒻᒪᓗ ᐆᒪᔪᓕᕆᔨᕐᔪᐊᕐᓄᑦ ᐱᔾᔪᑎᒋᓪᓗᒍ ᓴᓇᔪᓕᕆᓂᕐᒧᑦ ᐱᕙᓪᓕᐊᑎᑦᓯᓂᐅᔪᒥᑦ 
ᓄᓇᕗᒻᒥ. ᐅᐱᕐᖓᑦᓵᖓᓂ 2010-ᒥᑦ ᐊᒻᒪᓗ ᑕᐃᑲᓂᒃᑲᓐᓂᖅ 2012-ᒥᑦ, ᑲᑎᑦᑐᒋᑦ 15-ᓂᒃ ᖁᖓᓯᕈᕐᓂᑦ 
ᐋᖅᑭᑦᓯᓚᐅᖅᑐᑦ ᐊᕼᐃᐊᒃ ᑐᑦᑐᖏᓐᓄᑦ ᐊᕐᓇᕐᓗᓐᓄᑦ ᖃᒪᓂ’ᑐᐊᖅ ᖃᓂᒋᔭᖓᓂ. 2014-ᒥᑦ, ᐊᔾᔨᒌᙱᑦᑐᓂᑦ 
ᐋᖅᑭᑦᓯᓚᐅᖅᑐᑦ 15-ᓂᒃ ᖁᖓᓯᕈᕐᓂᑦ, ᐃᓚᒋᔭᐅᓪᓗᑎ 11 ᓗᐃᓛᑦᓂᑦ ᐊᒻᒪᓗ 4 ᐊᕼᐃᐊᒃ ᑐᑦᑐᐃᑦ ᐊᕐᓇᕐᓗᓐᓂᑦ, 
ᐱᔭᕇᖅᑕᐅᓚᐅᖅᑐᖅ (ᐊᔾᔨᙳᐊᖅ 5.19). 

ᑕᐃᒪᙵᓂ 2014, ᐋᖅᑭᑦᓯᓂᕐᒥᑦ ᖁᖓᓯᕈᕐᓂᑦ ᐊᕼᐃᐊᒃ ᑐᑦᑐᖏᓐᓂᒃ ᐊᕐᓇᕐᓗᓐᓂᑦ ᐊᑦᓱᕈᕐᓇᖅᓯᒪᔪᖅ ᐱᔾᔪᑎᒋᓪᓗᒍ 
ᐅᐱᕐᖓᑦᓵᒃᑯᑦ ᐱᑕᖃᕐᓂᖓᓄᑦ ᓗᐃᓛᑦ ᑐᑦᑐᓂᑦ ᐊᑦᓱᕈᖃᑦᑕᕐᒪᑕ ᐃᑳᕋᓱᑦᑐᑎᑦ ᐊᐳᖅᑎᓈᑦᑐᖅ ᐊᕐᕌᒍᓕᒫᒥᑦ 
ᐅᔭᕋᓐᓂᐊᕐᕕᐅᑉ ᐊᖅᑯᑎᖓᓂ, ᑖᕙᓃᓕᕐᒪᑦ ᐊᕼᐃᐊᒃ ᖁᖓᓯᕈᖅᑕᐅᔪᓂᑦ ᖃᐅᔨᓴᕐᕕᐅᔪᖅ ᐃᓂᖓᓂ. ᐅᒃᑯᓯᒃᓴᓕᐅᑉ 
ᑲᖏᖅᑐᐊᓂ ᐊᕕᑦᑐᖅᓯᒪᔪᑦ ᖁᖓᓯᕈᖅᑕᐅᓗᐊᓚᐅᙱᑦᑐᑦ ᐊᑯᓐᓂᖏᓐᓂᒃ 2006 ᐊᒻᒪᓗ 2022. 
ᐸᕐᓇᐅᑎᓕᐅᖅᓯᓚᓚᐅᖅᑑᒐᓗᐃᑦ ᖁᖓᓯᕈᐃᑦ ᐅᒃᑯᓯᒃᓴᓕᐅᑉ ᑲᖏᖅᑐᐊᓂ ᑐᑦᑐᖏᓐᓂᒃ ᐅᐱᕐᖓᑦᓵᖓᓂ 2019-ᒥᑦ, 
ᓄᕙᒡᔪᐊᕐᓇᖅ-19 ᓄᓇᕐᔪᐊᕐᒥᑦ ᐋᓐᓂᐊᕈᑕᐅᓚᐅᖅᑐᖅ ᓄᖅᑲᖅᑎᑦᓯᓚᐅᖅᑐᖅ ᐊᑕᖏᖅᑐᓂᑦ ᖁᖓᓯᕈᖅᓯᓂᕐᒥᑦ 
ᐱᓕᕆᐊᖑᔪᓂᑦ ᑕᐃᑯᖓ ᐅᐱᕐᖓᑦᓵᒧᑦ 2022 ᐊᒻᒪᓗ 2023. 

ᒪᕐᕈᐃᖅᓱᖅᑐᑎᒃ ᓄᓇᒥ ᐱᓕᕆᖃᑦᑕᖅᑎᓪᓗᒋᑦ, ᓄᓇᕗᑦ ᒐᕙᒪᒃᑯᑦ ᑲᑐᔾᔨᖃᑎᖃᓚᐅᖅᑐᑦ ᐆᒪᔪᕐᓂᐊᖅᑎᒃᑯᑦ 
ᑲᑐᔾᔨᖃᑎᒌᖏᓐᓂᒃ ᐊᒻᒪᓗ ᐃᑲᔪᖅᓱᖅᑕᐅᓪᓗᑎᒃ ᑭᕙᓪᓕᕐᒥᑦ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᓐᓂᒃ 
ᑲᔪᓯᓂᖃᑦᓯᐊᖅᑐᒥᑦ ᐋᖅᑭᑦᓯᓚᐅᖅᑐᑦ 30-ᓂᒃ ᖁᖓᓯᕈᑦᓯᓪᓗᑎᒃ ᐃᓐᓇᕐᓂᑦ ᑕᐃᑲᙵᑦ ᐊᕼᐃᐊᒃ, ᓗᐃᓛᑦ, ᐊᒻᒪᓗ 
ᐅᒃᑯᓯᒃᓴᓕᐅᑉ ᑲᖏᖅᑐᐊᓂ ᐃᓛᒃᑰᓕᖓᓂᖏᓐᓂᒃ, ᐆᒪᑎᑕᐅᒃᑲᓐᓂᖅᑐᓂ ᑖᓐᓇ ᐅᐊᓐᓇᖅ ᑲᓇᓐᓇᖓᓂ ᐃᓗᐃᓪᓕᕐᒥᑦ 
ᖃᐅᔨᓴᕐᓂᕐᒧᑦ ᓄᐊᑦᓯᒍᑏᑦ ᐱᓕᕆᐊᖑᔪᒥᑦ.  

ᐅᐊᓐᓇᖅ ᑲᓇᓐᓇᖓᓂ ᐃᓗᐃᓪᓕᕐᒥᑦ ᖁᖓᓯᕈᓕᖅᓱᐃᓂᕐᒥᑦ ᐱᓕᕆᐊᖑᔪᖅ ᐱᒻᒪᕆᐅᓯᒪᔪᖅ ᐱᕙᓪᓕᐊᑎᑦᓯᓂᕐᒥᑦ 
ᖃᐅᔨᓴᕐᓂᐅᔪᓂᑦ ᐊᕐᕌᒍ ᐃᓚᖓᓂ ᓇᒦᓐᓂᕆᔭᖏᓐᓄᑦ ᐊᒻᒪᓗ ᓇᓗᓇᐃᖅᓯᓂᕐᒥᑦ ᐱᕐᔪᐊᖑᔪᓂᑦ 
ᐊᖅᑯᓵᖃᑦᑕᕐᓂᖏᓐᓄᑦ ᑭᖑᕙᖓᕈᑕᐅᔪᓂᑦ ᐅᑭᐅᓕᒫᒃᑯᑦ ᐅᔭᕋᓐᓂᐊᕐᕕᐅᑉ ᐊᖅᑯᑎᖓᓂ ᐅᐊᓐᓇᖓᓂ ᖃᒪᓂ’ᑐᐊᖅ. 
ᐃᓚᒋᐊᒃᑲᓐᓂᕐᓗᒍ, ᐃᓂᒋᔭᐅᔪᑦ ᖁᖓᓯᕈᖅᓯᒪᔪᓄᑦ ᐅᐊᓐᓇᖅ ᑲᓇᓐᓇᖓᓂ ᐃᓗᐃᓪᓕᕐᒥᑦ ᑐᑦᑐᐃᑦ ᐊᕐᓇᕐᓗᐃᑦ 
ᑕᐃᒪᐃᑦᑐᑦ ᐊᒻᒪᓗ ᑕᐃᒪᐃᖏᓐᓇᕐᓂᐊᖅᑐᑦ ᐊᑐᖅᑕᐅᓗᑎ ᖃᐅᔨᓴᖅᑕᐅᓂᕐᒧᑦ ᐊᕐᕌᒍ ᐃᓚᖓᓂ ᐱᒻᒪᕆᐅᔪᓄᑦ ᑐᑦᑐᐃᑦ 
ᓇᒦᓐᓂᕆᔭᖏᓐᓄᑦ. ᐱᒻᒪᕆᐅᒻᒥᔪᑦ ᓴᓇᓯᒪᓂᖓᓄᑦ ᐊᒻᒪᓗ ᐊᑐᓕᖅᑎᑦᓯᓗᑎᒃ ᐱᑕᖃᕐᓂᖏᓐᓂᒃ ᖃᐅᔨᓴᕐᓂᕐᒥᑦ 
ᓇᐅᑦᑎᖅᓱᕐᓂᕐᒧᑦ ᐃᓛᒃᑰᓕᖓᓂᖏᑦ ᐱᑕᖃᕐᓂᖏᓐᓂᒃ ᐊᒻᒪᓗ ᖃᓄᐃᑉᐸᓪᓕᐊᔪᓂᑦ. 

ᑐᑭᓯᒋᐊᕈᑎᑦᓴᑦ ᓄᐊᑕᐅᓯᒪᔪᑦ ᖁᖓᓯᕈᑦᓯᓂᕐᒥᑦ ᐱᓕᕆᐊᖑᔪᒥᑦ ᒫᓐᓇᐅᔪᖅ ᐊᑐᖅᑕᐅᔪᖅ ᓄᑖᙳᕆᐊᖅᑎᕆᓂᕐᒥᑦ 
ᐊᕐᕌᒍ ᐃᓚᖓᓂ ᐅᖓᓯᓐᓂᕆᔭᖏᓐᓂᒃ ᓄᓇᙳᐊᓂᑦ ᑲᔪᓯᔪᒥᑦ ᐊᒻᒪᓗ ᖃᐅᔨᓴᕐᓂᕐᒥᑦ ᐊᑦᑐᐃᓂᐅᔪᓂᑦ ᐊᐳᖅᑎᓈᑦᑐᖅ 
ᐊᕐᕌᒍᓕᒫᒥᑦ ᐅᔭᕋᓐᓂᐊᕐᕕᐅᑉ ᐊᖅᑯᑎᖓᓂ ᑐᑦᑐᐃᑦ ᓅᓐᓂᕆᖃᑦᑕᖅᑕᖏᓐᓂᒃ ᐊᒻᒪᓗ ᓇᒦᓐᓂᕆᔭᖏᓐᓂᒃ. 

ᐃᓚᒃᑲᓐᓂᕐᓗᒍ, ᖁᖓᓯᕈᐃᑦ ᓇᒦᓐᓂᖏᑦ ᐃᑲᔪᕐᓂᖃᓲᑦ ᑲᒪᒋᔭᖃᕐᓂᕐᒥᑦ ᖃᖓᑕᔪᒃᑯᑦ ᖃᐅᔨᓴᕈᑎᓂᑦ ᐊᒻᒪᓗ 
ᖃᓄᐃᓕᖓᓂᖏᓐᓂᒃ ᖃᐅᔨᓴᕈᑎᓂᑦ, ᓇᓗᓇᐃᖅᓯᓂᕐᒥᓪᓗ ᐃᓛᒃᑰᓕᖓᓂᖏᑦ ᖃᓄᐃᓕᖃᓂᖏᓐᓂᒃ ᑐᕌᒐᖃᕐᓂᒃᑯᑦ 
ᕿᑐᕐᖏᐅᕐᓂᖏᓐᓂᒃ ᐊᕐᕌᒍ ᐃᓗᐊᓂ ᐅᖓᓯᓐᓂᖏᑦ ᐊᒻᒪᓗ ᖄᖏᐅᑎᓂᖏᑦ (ᐊᔾᔨᙳᐊᖅ 5.20). 

 

 

ᐊᔾᔨᙳᐊᖅ 5.19. ᑐᑦᑐᓄᑦ ᐃᕐᓂᐅᕕᐅᖃᑦᑕᖅᑐᑦ ᓄᓇᐅᑉ ᑲᑎᙵᔪᓂᑦ ᑕᑯᔭᐅᓯᒪᔪᑦ ᖃᖓᑦᑕᖅᓱᑎᒃ ᖃᖓᑕᔫᒃᑯᑦ. 

 

 

 

 

 

 

 

 

 

 

 

 

 

 

ᐊᕼᐃᐊᒃ 

ᓗᐃᓛᑦ 
 

ᐅᒃᑯᓯᒃᓴᓕᐅᑉ 
ᑲᖏᖅᑐᐊ 

ᐊᔾᔨᙳᐊᖅ 5.20. ᖃᐅᔨᓴᖅᑕᐅᑦᓯᐊᖅᑐᖅ ᐃᓛᒃᑰᓕᖓᓂᖏᑦ ᖃᓄᐃᓕᖓᓂᖏᓐᓂᒃ ᓂᒋᑉᐸᓯᐊᓂ ᓄᓇᑉᐸᓯᒻᒥᑦ 
ᓄᓇᒥ ᒪᓂᕋᕐᒥᐅᑕᐃᑦ ᑐᑦᑐᐃᑦ ᐃᓛᒃᑰᓕᖓᓂᖏᑦ ᐊᑐᕐᓗᑎᑦ ᖃᐅᔨᓴᕐᓂᕐᒧᑦ ᓄᐊᑦᓯᒍᑎᓂᑦ ᑎᑎᕋᖅᓯᒪᔪᑦ 
ᖃᐅᔨᓴᖅᑕᐅᓂᑯᓂᑦ.  

ᓴᓪᓖᑦ ᕿᑭᖅᑕᖓᓂ ᑐᑦᑐᐃᑦ ᖃᐅᔨᓴᖅᑕᐅᓂᖏᑦ 

ᓴᓪᓖᑦ ᕿᑭᖅᑕᖓᓂ ᑐᑦᑐᓂᑦ ᓇᐅᑦᑎᖅᓱᕐᓂᕐᒧᑦ ᐱᓕᕆᐊᖑᔪᖅ ᐊᐅᓚᓂᖃᓲᖅ ᑲᑐᔾᔨᖃᑎᖃᕐᓂᕐᒥᑦ ᓴᓪᓖᑦ 
ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ, ᑭᕙᓪᓕᕐᒥᑦ ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᑦ, ᐊᕙᑎᓕᕆᔨᒃᑯᑦ, ᐊᒻᒪᓗ ᓄᓇᕗᒻᒥ 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ. ᐱᓕᕆᐊᖑᔫᑉ ᑐᕌᒐᖏᑦ ᑐᕌᖅᑐᑦ ᐊᐅᓚᑦᓯᓂᕐᒥᑦ ᐃᓛᒃᑰᓕᖓᓂᖏᑦ ᑕᒪᒃᑮᓐᓄᑦ 
ᑮᓇᐅᔾᔭᓴᓐᓂᕐᒧᑦ ᐊᒻᒪᓗ ᒪᑭᒪᑦᓯᐊᕐᓂᕐᒧᑦ ᐊᖑᓇᓱᓐᓂᕐᒥᑦ. ᑖᓐᓇ ᑐᕌᒐᓪᓗᐊᑕᖓ ᑕᐃᒪᐃᑉᐳᖅ ᖃᐅᔨᓴᕐᓂᕐᒥᑦ 
ᖃᓄᐃᓕᖓᓂᖓᓂ ᐊᒻᒪᓗ ᓴᖅᑭᐸᓪᓕᐊᔪᓂᑦ ᓴᓪᓖᑦ ᕿᑭᖅᑕᖓᑕ ᑐᑦᑐᖏᑦ ᐊᒥᓲᓂᖏᑦ, ᑕᐃᒪᐃᓯᒪᔪᑦ ᐊᑦᑐᖅᑕᐅᓯᒪᔪᑦ 
ᐱᑕᖃᒻᒪᕆᓐᓂᖓᓂ ᓇᕆᐊᕐᓗᓐᓂᕐᒥᑦ ᐊᒻᒪᓗ ᐊᕐᕌᒍᒐᓵᓗᓐᓂᑦ ᓂᐅᕐᕈᑎᖃᕐᓂᕐᒧᑦ ᐊᒻᒪᓗ ᓂᕿᑦᓴᖅᓯᐅᓂᕐᒧᑦ 
ᐊᖑᓇᓱᓐᓂᕐᒥᑦ. ᖃᐅᔨᓴᕐᓂᐅᔪᖅ ᑐᕌᒐᖃᖅᓯᒪᔪᖅ ᖃᐅᔨᓴᕐᓂᕐᒥᑦ ᐃᓛᒃᑰᓕᖓᓂᖏᑦ ᑎᒥᖓ ᖃᓄᐃᓐᓂᖓ ᐊᒻᒪᓗ 
ᐋᖅᑭᑦᓯᒪᓂᖏᑦ ᑎᑭᓪᓗᒍ 2019, ᖃᐅᔨᓴᕐᓂᕐᒥᑦ ᑐᕌᖓᖃᓯᐅᑎᑐᐃᓐᓇᕆᐊᓕᓐᓂᒃ ᓇᒦᓐᓂᕆᔭᖏᓐᓂᒃ, 
ᐊᑐᐃᓐᓇᐅᓂᖏᑦ, ᐊᒻᒪᓗ ᐆᒪᔪᖃᕐᕕᐅᔪᓂᑦ. ᑭᓱᓕᒫᖏᓐᓄᑦ ᖃᐅᔨᓴᕐᓂᖃᓚᐅᖅᑐᑦ ᐊᕐᕌᒍᑦ ᒪᕐᕉᒃ ᐊᓂᒍᒐᐃᒻᒪᑦ, 
ᑭᓯᐊᓂ ᐊᒥᓱᓂᑦ ᐱᓕᕆᐊᖑᔪᓂᑦ ᓄᖅᑲᖅᑎᑕᐅᔪᓂᑦ ᑕᐃᒪᐃᓚᐅᖅᑐᑦ 2019-ᒥᑦ ᐱᔾᔪᑎᒋᓪᓗᒍ ᓄᓇᕐᔪᐊᕐᒥᑦ 
ᓄᕙᔾᔪᐊᕐᓂᖏᑦ.  

ᑕᐃᒪᙵᓂ ᐱᑕᖃᕈᓐᓃᑲᓴᔪᒻᒪᑕ 1950-ᖏᓐᓂᒃ ᐊᒻᒪᓗ ᑭᖑᓂᐊᒍᑦ ᓴᖅᑭᑕᐅᒃᑲᓐᓂᕐᓂᖏᑦ 1967-ᒥᑦ, ᑖᒃᑯᐊ ᓴᓪᓖᑦ 
ᕿᑭᖅᑕᖓᓂ ᑐᑦᑐᐃᑦ ᐃᓛᒃᑰᓕᖓᓂᖏᑦ ᐃᑲᔪᖅᑐᐃᓯᒪᔪᖅ ᒪᑭᒪᑦᓯᐊᕐᓂᒃᑯᑦ ᐊᖑᓇᓱᓐᓂᕐᒥᑦ ᑕᐃᒪᙵᓂ 1978-ᒥᑦ 
ᐊᒻᒪᓗ ᐊᒥᓱᓂᑦ ᑮᓇᐅᔾᔭᓴᓐᓂᕐᒧᑦ ᐊᖑᓇᓱᓕᓚᐅᖅᑐᑦ 1993-ᒥᑦ. ᓯᕗᒻᒧᐸᓪᓕᐊᔪᑦ ᖃᐅᔨᓴᑦᓯᐊᕐᓂᕐᒥᑦ ᐱᓕᕆᔾᔪᓯᕐᓂᑦ 
ᓈᓴᐃᒃᑲᓐᓂᕐᓂᕐᒥᑦ ᖃᐅᔨᓴᖅᑕᐅᔾᔪᑎᑐᖃᕐᓂᕐᑦ ᓇᓚᐅᑦᑖᖅᑕᐅᓯᒪᔪᓂᑦ ᖃᐅᔨᒪᑦᓯᐊᕆᐊᕐᓂᕐᒥᑦ ᑕᒻᒪᖅᓯᒪᙱᑦᓯᐊᖅᑐᓂᑦ 
ᐊᒻᒪᓗ ᓱᓕᔪᓂᑦ ᓇᓚᐅᑦᑖᖅᑕᐅᓯᒪᔪᓂᑦ ᐅᖃᐅᓯᐅᓯᒪᔪᓂᑦ ᐃᓛᒃᑰᓕᖓᓂᖏᑦ ᐱᑕᖃᕐᓂᖏᓐᓂᒃ. ᓄᓇᕗᑦ ᒐᕙᒪᒃᑯᑦ 
ᐊᕙᑎᓕᕆᔨᒃᑯᑦ ᐱᓕᕆᒍᒪᔪᑦ ᐊᑐᐃᓐᓇᐅᑎᑦᓯᓂᕐᒥᑦ ᐊᑐᖅᑐᓂᑦ ᐊᒻᒪᓗ ᐊᐅᓚᑦᓯᓂᕐᒧᑦ ᑲᑐᔾᔨᖃᑎᒌᓂᑦ ᖁᑦᓯᓂᖅᐹᓂᑦ 
ᐱᐅᑦᓯᐊᖅᑐᓂᑦ ᖃᐅᔨᔭᐅᓚᐅᖅᑐᓂᑦ. ᐊᔾᔨᒌᙱᓐᓂᐅᔪᑦ ᐱᓕᕆᔾᔪᓯᕐᓂᒃ ᖃᐅᔨᔭᐅᓚᐅᖅᑐᓂᑦ 
ᐱᕐᔪᐊᖑᖏᒃᑲᓗᐊᖅᓱᑎᒃ, ᓇᓚᐅᑦᑖᖅᑕᐅᓯᒪᔪᑦ ᓴᖅᑭᑕᐅᔪᑦ ᐊᑖᓂ ᐊᔾᔨᒌᙱᐊᕐᔪᑐᐃᓐᓇᕆᐊᓖᑦ ᓯᕗᓂᐊᒍᑦ 
ᐅᖃᐅᓯᐅᓯᒪᔪᓂᑦ ᓇᓚᐅᑦᑖᖅᑕᐅᓯᒪᔪᓂᑦ ᐊᑐᓚᐅᖅᑐᒥᑦ ᓯᕗᓂᐊᒎᖓᔪᒥᑦ ᐊᔾᔨᐸᓗᖓᓂ. 

ᑭᖑᓂᐊᒍᑦ ᐊᕐᕌᒍᑲᓵᓐᓂᒃ 30-ᓂᒃ ᐱᕈᕐᓂᕐᒥᑦ, ᐃᓛᒃᑰᓕᖓᔪᑦ ᐱᑕᖃᕐᓂᖏᑦ ᑲᑕᑦᑐᒻᒪᕆᐅᓚᐅᖅᑐᖅ 
ᓇᓚᐅᑦᑖᖅᑕᐅᔪᓂᑦ 29,425 ᔫᓂ 1997-ᒥᑦ ᑕᕝᕗᖓ 7,287 ᒪᐃ 2013-ᒥᑦ. ᑎᑭᓪᓗᒍ 2015, ᐊᒥᓲᓂᖏᑦ 
ᐅᑎᖅᐸᓪᓕᐊᓚᐅᖅᑐᑦ 12,370-ᒧᑦ. ᑭᓯᐊᓂ, ᑎᑭᓪᓗᒍ 2017, ᐊᒥᓲᓂᖏᑦ ᑲᑕᑉᐹᓪᓕᓚᐅᖅᑐᑦ 9,200-ᒧᑦ. ᑕᕝᕙᓂ 
ᐊᑦᓯᓂᖅᓴᐅᓕᖅᑎᓪᓗᒋᑦ, ᑐᑦᑐᐃᑦ ᓇᒦᓐᓂᖏᑦ ᑲᑎᑉᐸᓪᓕᐊᓚᐅᖅᑐᑦ ᐃᓂᒧᑦ ᓂᒋᐊᓂ ᕿᑎᑉᐸᓯᐊᓂ ᕿᑭᖅᑕᐅᑉ 
ᖃᓂᒋᔭᖓᓂ ᑯᓯᕗ ᑰᖓᓂ. 2019-ᒥᑦ, ᐃᓛᒃᑰᓕᖓᓂᖏᑦ ᐊᖏᓂᖓ ᓇᓚᐅᑦᑖᖅᑕᐅᓚᐅᖅᑐᖅ ᐅᕙᓂ 12,054 (95 
ᐳᓴᓐᑎ CI = 10,354-14,032, CV = 0.075), ᑕᐃᒫᑦᓴᐃᓐᓇᖅ 2015-ᒥᑦ ᓇᓚᐅᑦᑖᖅᑕᐅᔪᑦ, ᓇᓗᓇᐃᖅᓯᓪᓗᓂ 
ᓈᒻᒪᑦᑐᒥᑦ ᐊᒥᓲᓂᖏᓐᓂᒃ ᖃᓄᐃᑉᐸᓪᓕᐊᔪᒥᑦ.  

ᐅᕙᖓᖅᑐᖅ 2003-ᒥᑦ 2019-ᒧᑦ, ᓴᓪᓖᑦ ᕿᑭᖅᑕᖓᓃᑦᑐᑦ ᑐᑦᑐᐃᑦ ᐃᓛᒃᑰᓕᖓᓂᖏᑦ ᖃᐅᔨᓴᖅᑕᐅᓯᒪᔪᑦ ᐊᕐᕌᒎᒃ 
ᒪᕐᕉᒃ ᐊᓂᒍᒐᐃᒻᒪᑕ ᓇᓚᐅᑦᑖᕐᓂᕐᒧᑦ ᐊᒥᓲᓂᖏᑕ ᐊᖏᓂᖓᓂ (ᐊᔾᔨᙳᐊᖅ 5.21). ᖄᒃᑲᓐᓂᐊᒍᑦ 
ᖃᐅᔨᓴᕐᓂᖃᓚᐅᖅᑐᑦ ᑕᐃᑲᓂ 2012-ᒥᑦ ᐊᒻᒪᓗ 2013-ᒥᑦ ᐱᓗᐊᖅᑐᒥᑦ ᓇᓗᓇᐃᖅᓯᓂᕐᒥᑦ ᐊᒥᓲᒍᓐᓃᕐᔪᐊᕐᓂᖏᓐᓂᒃ 
ᐊᑦᓯᓂᖅᓴᒥᑦ ᒪᑭᒪᑦᓯᐊᕐᓂᒃᑯᑦ ᐊᖑᓇᓱᓐᓂᕐᒧᑦ ᖁᑦᓯᓐᓂᐅᔪᓂᑦ. ᖃᐅᔨᓴᕐᓃᑦ ᐱᓕᕆᐊᖑᔪᑦ ᐊᑯᓐᓂᖏᓐᓂᒃ ᒪᐃ 2013 
ᐊᒻᒪᓗ 2015 ᓇᓗᓇᐃᖅᓯᓚᐅᖅᑐᑦᐊᒥᓲᓂᖅᓴᐅᓕᕐᓂᖏᓐᓂᒃ, ᐊᓱᐃᓛᒃ ᐊᒥᓲᖏᓐᓂᖅᓴᐅᕌᕐᔪᓕᖅᓱᑎᒃ 2017-ᒥᑦ, 
ᓈᒻᒪᓕᕆᓪᓗᑎᒃ ᒪᐃ 2019-ᒥᑦ (ᐊᔾᔨᙳᐊᖅ 5.22). ᐱᒋᐊᙵᕐᓂᖓᓂ ᐊᒥᓱᕈᕆᐊᕐᓂᖏᑦ ᐊᑯᓐᓂᖏᓐᓂᒃ ᒪᐃ 2013 
ᐊᒻᒪᓗ 2015 ᓇᓗᓇᐃᖅᑕᐅᓚᐅᖅᑐᖅ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᐊᒻᒪᓗ ᓯᕗᓕᖅᓱᕈᑎᖏᓐᓄᑦ ᖃᐅᔨᓴᑦᓯᐊᕐᓂᒃᑯᑦ 
ᑎᑭᑉᐸᓪᓕᐊᔪᓄᑦ ᓄᓇᑉᐸᓯᒻᒥ ᓴᓪᓖᑦ ᕿᑭᖅᑕᖓᓄᑦ. 



 

 
ᖃᐅᔨᓴᕐᓂᕐᒧᑦ ᐊᒻᒪᓗ ᐊᐅᓚᑦᓯᓂᕐᒧᑦ ᐱᒋᐊᕈᑎᑦᓴᑦ ᐊᕕᑦᑐᖅᓯᒪᔪᓂᑦ ᐊᒻᒪᓗ ᐆᒪᔪᓂᑦ 
ᒪᓕᒐᑦᑎᒍᑦ ᐅᓂᒃᑳᓕᐊᖅ ᐆᒪᔪᓄᑦ 2023   ᒪᑉᐱᒐᖅ 58 

ᑖᒃᑯᐊ ᐊᖑᓇᓱᑦᑏᑦ ᒫᓐᓇᐅᔪᖅ ᐅᖃᐅᓯᖃᖃᑦᑕᖅᑐᑦ ᐆᒪᑦᓯᐊᕆᓂᖅᓴᐅᔪᓂᑦ ᑐᑦᑐᓂᑦ ᐊᒻᒪᓗ ᓄᕐᕋᐃᑦ 
ᐊᒥᓲᓂᖅᓴᐅᓕᖅᑐᑦ, ᐅᖃᐅᓯᖃᕐᒥᔪᑦ ᐊᒥᓲᙱᓐᓂᖅᓴᐅᓂᖏᓐᓂᒃ ᑐᑦᑐᐃᑦ ᓈᓴᐃᑎᖏᓐᓂᒃ ᕿᑭᖅᑕᕐᒥᑦ. ᑖᒃᑯᐊ 
ᐃᓱᒫᓗᒋᔭᐅᔪᑦ ᐸᕐᓇᐃᑎᑦᓯᓕᓚᐅᖅᑐᑦ ᐱᑕᖃᕐᓂᖓᓄᑦ ᖃᐅᔨᓴᕐᓂᐅᔪᒥᑦ ᒪᐃ 2023-ᒥᑦ. ᒫᓐᓇᕈᓘᓚᐅᖅᑐᒥᑦ ᓄᓇᒥᑦ 
ᖃᐅᔨᓴᕐᓂᕐᒥᑦ ᑖᕙᓂ ᓴᓪᓖᑦ ᕿᑭᖅᑕᖓᑕ ᑐᑦᑐᖏᓐᓂᒃ ᐃᓛᒃᑰᓕᖓᓂᖏᑦ ᐱᔭᕇᖅᑕᐅᔪᔪᖅ ᒪᐃ 2023-ᒥᑦ, ᐊᒻᒪᓗ 
ᖃᐅᔨᔭᐅᓚᐅᖅᑐᑦ ᒫᓐᓇᐅᔪᖅ ᖃᐅᔨᓴᖅᑕᐅᑦᓯᐊᖅᑐᖅ. ᑐᓂᔭᐅᓛᕐᒥᔪᑦ ᐊᑦᑐᖅᑕᐅᓯᒪᔪᓄᑦ ᐱᓕᕆᔨᐅᖃᑕᐅᔪᓄᑦ 
ᐱᔭᕇᖅᑕᐅᓯᒪᓕᖅᑲᑕ. 

  

 

ᐊᔾᔨᙳᐊᖅ 5.21 ᖃᐅᔨᓴᖅᑕᐅᔪᖅ ᐃᓂᖓ, ᑲᑎᖅᓱᖅᓯᒪᔪᑦ, ᐊᒻᒪᓗ ᖃᖓᑕᔫᒃᑯᑦ ᐊᒡᒍᖅᓯᒪᓂᖏᑦ ᓴᓪᓖᑦ ᕿᑭᖅᑕᖓᓂ 
ᑐᑦᑐᓂᑦ ᖃᐅᔨᓴᕐᓂᕐᒧᑦ ᑕᐃᑲᙵᑦ 2013 ᐊᒻᒪᓗ 2017. ᑕᒪᒃᑮᒃ 2019-ᒥᑦ ᐊᒻᒪᓗ 2023-ᒥᑦ ᖃᐅᔨᓴᕐᓂᐅᔪᑦ 
ᐊᔾᔨᒌᑦᑐᓂᑦ ᖃᐅᔨᓴᕐᓂᕐᒧᑦ ᐃᓂᖃᓚᐅᖅᑐᑦ ᐊᒻᒪᓗ ᖃᖓᑕᔪᒃᑯᑦ ᐊᒡᒍᖅᓯᒪᓂᖏᑦ. 

ᐊᒡᒍᖅᓯᒪᓂᖏᑦ ᖃᖓᑕᔪᑦ ᒪᐃ 2013-ᒥᑦ 2017-ᒧᑦ ᓇᐅᔮᑦ 

ᓴᓪᓕᖅ 

ᐊᒃᐸᑑᕐᔪᐊᖅ 

ᑭᓚᒦᑕᐃᑦ 

ᐊᔾᔨᙳᐊᖅ 5.22. ᐊᑐᖅᑕᐅᓯᒪᔪᑦ ᐅᕙᑦᓯᐊᕈ ᐱᑕᖃᕐᓂᖓᓂ ᓴᓪᓖᑦ ᕿᑭᖅᑕᖓᑕ ᓄᓇᒥ ᒪᓂᕋᑦᑐᒥᑦ ᐅᑭᐅᕐᕕᐅᓲᒥᑦ 
ᓄᓇᒥ ᒪᓂᕋᕐᒥᐅᑕᐃᑦ ᑐᑦᑐᐃᑦ ᐊᒥᓲᓂᖏᓐᓄᑦ. 

ᐊᒥᓲᙱᓐᓂᖅᓴᐅᓂᖏᑦ ᖃᐅᔨᔭᐅᓚᐅᖅᑐᑦ 2003-ᒥᑦ ᖃᐅᔨᓴᕐᓂᕐᒥᑦ ᐅᑉᐱᕆᔭᐅᔪᖅ ᑕᐃᒪᐃᒍᑕᐅᔪᒥᓂᖅ 
ᓇᔾᔨᙱᓐᓂᖅᓴᐅᓂᖏᓐᓄᑦ ᕿᑐᕐᖏᐅᓂᕐᒧᑦ ᐋᓐᓂᐊᖑᔪᒥᑦ ᓇᕆᐊᕐᓗᓐᓂᕐᒥᑦ. ᑭᖑᓂᐊᒍᑦ ᐊᒥᓲᙱᓐᓂᖅᓴᐅᓕᕐᓂᖏᑦ 
ᐱᒋᐊᓚᐅᖅᓯᒪᔪᑦ 2011-ᒥᑦ ᐊᒻᒪᓗ ᐃᓱᒪᒋᔭᐅᔪᑦ ᑕᐃᒪᐃᑦᑐᑦ ᐊᖏᔪᒥᑦ ᓄᓇᓕᒻᒥ ᐊᖑᓇᓱᑦᑕᐅᓂᖏᓐᓂᒃ ᑐᕌᖓᔪᒥᑦ 
ᓂᐅᕕᐊᑦᓴᖃᕐᓂᕐᒥᑦ ᑐᑦᑐ ᓂᕿᖏᓐᓂᒃ ᐱᓗᐊᖅᑐᒥᑦ ᕿᑭᖅᑖᓘᑉ ᓄᓇᓕᖏᓐᓄᑦ, ᐊᒥᓲᙱᓐᓂᖅᓴᐅᕐᔪᐊᓚᐅᕐᒪᑕ 
ᓇᒻᒥᓂᖅ ᑐᑦᑐᐃᑦ ᐃᓛᒃᑰᓕᖓᓂᖏᑦ, ᑕᐃᒫᒃ ᐋᖅᑭᑦᓯᒋᐊᖃᔪᔪᑦ ᑲᑎᓪᓗᒋᑦ ᐊᖑᓇᓱᑦᑕᐅᔪᓐᓇᖅᑐᓂᑦ. 

ᐊᕐᕌᒍᑕᒫᑦ ᐋᓐᓂᐊᑦ ᐊᒻᒪᓗ ᖃᓄᐃᓐᓂᖏᓐᓂᒃ ᖃᐅᔨᓴᕐᓂᖃᓚᐅᖅᑐᑦ 2007-ᒥᑦ 2011-ᒧᑦ. ᑲᑎᒪᖃᑎᖃᖅᓱᑎᒃ ᓴᓪᓖᑦ 
ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᓐᓂᒃ 2011-ᒥᑦ, ᐃᓱᒪᓕᐅᓚᐅᖅᑐᑦ ᑲᔪᓰᓐᓇᖅᑐᒥᑦ ᐊᖑᓇᓱᓐᓂᕐᒥᑦ 
ᓇᐅᑦᑎᖅᓱᖅᑕᐅᔪᓂᑦ ᐃᓛᒃᑰᓕᖓᓂᖏᑦ ᖃᓄᐃᓐᓂᖏᓐᓄᑦ ᑐᕌᖓᓕᑐᐃᓐᓇᕆᐊᓖᑦ ᐃᓛᒃᑰᓕᖓᓂᖏᑦ 
ᐊᒥᓲᙱᓐᓂᖅᓴᐅᓕᕐᓗᑎ, ᐊᖑᓇᓱᒋᐊᖃᓕᕐᓗᑎᒃ 100-ᓂᒃ ᑐᑦᑐᓂᑦ ᖃᐅᔨᓴᖅᑕᐅᓂᕐᒧᑦ ᖃᐅᔨᓯᒪᓕᕋᓱᓐᓂᖏᓐᓂᒃ 
ᒪᑭᒪᑎᑕᐅᓂᖏᓐᓂᒃ. ᐃᓂᖓᓂ, ᐊᖑᓇᓱᓐᓂᕐᒧᑦ-ᖃᐅᔨᓴᕋᑦᓴᓂᑦ ᐱᓕᕆᐊᖑᔪᒥᑦ ᐋᖅᑭᑦᓯᓚᐅᖅᑐᑦ ᐊᒻᒪᓗ 
ᓴᖅᑭᑕᐅᓪᓗᓂ 2012-ᒥᑦ ᐊᒻᒪᓗ 2013-ᒥᑦ ᓇᐅᑦᑎᖅᓱᕐᓂᕐᒧᑦ ᐋᓐᓂᐊᕆᔭᐅᔪᓂᑦ, ᖃᓄᐃᓐᓂᖏᓐᓂᒃ, ᐊᒻᒪᓗ 
ᓇᔾᔨᓂᕆᔭᖏᓐᓂᒃ. ᑭᓪᓕᖃᖅᑐᖅ ᑲᔪᓯᓂᖓ ᑖᑦᓱᒧᖓ ᐱᓕᕆᐊᖑᔪᖅ ᐃᓇᖏᖅᑕᐅᓚᐅᖅᑐᖅ ᐃᓱᒪᖅᓱᕐᓇᖅᑐᒥᑦ 
ᐅᖃᐅᓯᖃᕐᓂᕐᒥᑦ ᐋᖅᑭᑦᓱᖅᓯᒪᔪᒥᑦ ᑐᑦᑐᐃᑦ ᖃᓄᐃᓕᖓᓂᖏᓐᓂᒃ ᐊᒻᒪᓗ ᕿᑐᕐᖏᐅᕐᓂᖏᓐᓂᒃ. ᑭᓯᐊᓂ, ᑖᓐᓇ 
ᐃᓱᒪᖅᓱᕐᓇᖅᑐᖅ ᐱᓕᕆᐊᖑᔪᖅ ᐊᑦᓱᕉᑎᖃᖅᓯᒪᒻᒥᔪᖅ. ᒫᓐᓇᐅᔪᖅ, ᐅᖃᖃᑎᒌᑦᑐᑦ ᓴᓪᓕᓂ ᐱᔾᔪᑎᒋᓪᓗᒍ 
ᐊᑭᓕᖅᑕᐅᓗᑎᒃ ᖃᐅᔨᓴᕋᑦᓴᓄᑦ ᓄᐊᑦᓯᓂᕐᒥᑦ ᐊᒻᒪᓗ ᐅᖃᐅᓯᖃᕐᓂᕐᒥᑦ ᐱᓕᕆᐊᖑᔪᒥᑦ. 

ᑕᐃᒪᙵᓂ 2013, ᐊᖑᓇᓱᑦᑏᑦ ᐅᖃᐅᓯᖃᒐᔪᑦᓯᒪᔪᑦ ᐆᒪᑦᓯᐊᕆᓐᓂᖅᓴᐅᔪᓂᑦ ᑐᑦᑐᓂᑦ ᐋᓐᓂᐊᖃᙱᓐᓂᖅᓴᐅᓪᓗᑎᓗ. 

ᓴᓪᓖᑦ ᕿᑭᖅᑕᖓᓂ ᑐᑦᑐᐃᑦ ᐊᐅᓚᑕᐅᓂᖏᑦ 

ᓇᐹᖅᑐᖃᙱᑦᑐᕐᒥᐅᑕᕐᓄᑦ ᑐᑦᑐᐃᑦ ᓴᖅᑭᑕᐅᒃᑲᓐᓂᓚᐅᖅᓯᒪᔪᑦ ᓴᓪᓖᑦ ᕿᑭᖅᑕᖓᓄᑦ ᑖᕙᙵᑦ ᐊᒃᐸᑑᕐᔪᐊᕐᒥᑦ ᑕᐃᑲᓂ 
1968-ᒥᑦ ᐃᓛᒃᑰᓕᖓᓂᖏᑦ ᐱᑕᖃᕈᓐᓃᖅᑎᓪᓗᒋᑦ ᑖᕙᓂ ᓴᓪᓖᑦ ᕿᑭᖅᑕᖓᓂ ᐱᒋᐊᙵᕐᓂᖏᓐᓂᒃ 1950-ᖏᓐᓂᒃ. 
ᑕᐃᒪᙵᓂ ᓴᖅᑭᑕᐅᒃᑲᓐᓂᔪᒻᒪᑦ, ᐃᓛᒃᑰᓕᖓᓂᖏᑦ ᐱᕈᖅᓯᒪᔪᑦ 48 ᐆᒪᔪᓂᑦ ᐊᒥᓱᓄᑦ ᑕᒫᓂᐸᓗᒃ 30,000-ᓄᑦ 
ᐆᒪᔪᓄᑦ ᑕᐃᑲᓂ 1997. ᐃᓛᒃᑰᓕᖓᓂᖏᑦ ᐊᖑᓇᓱᑦᑕᐅᓯᒪᔪᑦ ᐊᑦᓱᕐᔪᐊᕌᓗᒃ ᑮᓇᐅᔾᔭᓴᓐᓂᕐᒧᑦ ᐊᒻᒪᓗ ᓄᓇᒧᑦ 

ᑕᐃᒪᙵᓂ 1980 ᐃᓱᖏᓐᓂᒃ ᐊᒻᒪᓗ 1990 ᐱᒋᐊᙵᕐᓂᖏᓐᓂᒃ, ᓴᖅᑭᑕᐅᒃᑲᓐᓂᓚᐅᖅᑎᓪᓗᒋᑦ. ᑮᓇᐅᔾᔭᓴᓐᓂᕐᒧᑦ 
ᐊᖑᓇᓱᓐᓂᕐᒥᑦ ᓂᐅᕕᐊᑦᓴᖃᕐᓂᕐᒥᑦ ᑐᑦᑐᐃᑦ ᓂᕿᖓᓂ ᓇᖅᑲᓚᐅᖅᑐᖅ 2009-ᒥᑦ. 

ᐱᔾᔪᑎᒋᓪᓗᒍ “ᑭᓲᔾᔪᑎᖏᓐᓂᒃ ᐊᑦᑐᐃᓂᐅᔪᓂᑦ” ᐱᔾᔪᑎᒋᓪᓗᒍ ᐊᒥᓲᖏᓐᓂᖏᓐᓄᑦ ᑲᑎᙵᔪᓂᑦ 48-ᓂᒃ 
ᓇᓂᓯᓚᐅᖅᑐᓂᑦ ᒫᓐᓇᐅᔪᒥᑦ ᑐᑦᑐᓂᑦ ᐃᓛᒃᑰᓕᖓᓂᖏᑦ, ᓴᓪᓖᑦ ᕿᑭᖅᑕᖓᓂ ᑐᑦᑐᐃᑦ ᑭᓲᔾᔪᑎᖏᑦ ᒥᑭᑦᑐᒻᒪᕆᐅᔪᑦ. 
ᑕᒪᓐᓇ ᒥᑭᓪᓕᓯᒪᔪᖅ ᓯᕗᓕᖅᓱᕈᑎᖏᓐᓂᒃ ᐊᒥᓲᓂᖅᓴᐅᒍᓐᓇᖅᑐᑦ ᐋᓐᓂᖅᑖᕐᓂᖏᓐᓂᒃ ᐊᒻᒪᓗ ᖁᐱᕐᕈᓂᑦ, 
ᑕᐃᒪᐃᑐᑦᓴᐅᓚᐅᖅᑐᑦ ᓇᕆᐊᕐᓗᓐᓂᕐᒥᑦ ᖃᐅᔨᔭᐅᙵᓚᐅᖅᑐᑦ ᓴᓪᓖᑦ ᕿᑭᖅᑕᖓᓂ ᐃᓛᒃᑰᓕᖓᓂᖏᑦ ᑕᐃᑲᓂ 
2000/2001. ᐱᑕᖃᕐᓂᖓ ᓇᕆᐊᕐᓗᓐᓂᕐᒥᑦ ᖁᑦᓯᓂᖅᓴᐅᓕᓚᐅᖅᑐᖅ 58.8 ᐳᓴᓐᑎᒥᑦ 2011 ᑎᑭᓪᓗᒍ ᐊᒻᒪᓗ 
ᓇᔾᔨᙱᓐᓂᖅᓴᐅᖃᑦᑕᓕᓚᐅᖅᑐᑦ ᑕᐃᒪᙵᓂ 2000-ᒥᑦ. ᐊᒥᓲᙱᓐᓂᖅᓴᐅᓂᖏᑦ ᑕᐃᒪᐃᓐᓂᖅᓴᐅᓚᐅᖅᑐᑦ 
ᐊᑯᓐᓂᖏᓐᓂᒃ 2009 ᐊᒻᒪᓗ 2013.  

ᑎᑭᑦᓱᒍ 2011, ᓴᓪᓖᑦ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ ᐊᑐᓕᖁᔨᓚᐅᖅᑐᑦ ᓄᖅᑲᖅᑎᑕᐅᓗᑎᒃ ᓂᐅᕐᕈᑎᖃᕐᓂᕐᒧᑦ 
ᐊᖑᓇᓱᓐᓂᕐᒧᑦ ᖃᓄᐃᓕᐅᕈᑕᐅᔪᓕᒫᓂᑦ. ᐱᑕᖃᙱᓐᓂᖅᓴᐅᓕᕋᓗᐊᖅᑎᓪᓗᒋᑦ ᓴᓪᓖᑦ ᕿᑭᖅᑕᖓᓂ ᑐᑦᑐᐃᑦ 
ᐊᒥᓲᓂᖏᑦ ᐊᒻᒪᓗ ᐊᑐᓕᖁᔭᐅᓯᒪᔪᑦ ᑕᒪᒃᑮᓐᓂᑦ ᓴᓪᓖᑦ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ ᐊᒻᒪᓗ ᐊᕙᑎᓕᕆᔨᒃᑯᑦ 
ᐊᖑᓇᓱᓗᐊᖁᔨᓇᑎ ᓈᒻᒪᑦᑐᓂᑦ ᑭᓯᐊᓂ, ᓂᐅᕕᐊᑦᓴᖃᕐᓂᕐᒥᑦ ᓴᓪᓖᑦ ᕿᑭᖅᑕᖓᓂ ᑐᑦᑐ ᓂᕿᖓᓂ ᕿᑭᖅᑖᓗᒃ 
ᓄᓇᓕᖏᓐᓄᑦ ᓱᒃᑲᓕᔪᐊᓘᓚᐅᖅᑐᖅ ᐱᔾᔪᑎᒋᓪᓗᒍ ᖃᕆᔭᐅᓴᕐᒥᑦ ᐊᑐᕐᓂᕐᒥᑦ ᐊᒻᒪᓗ ᐊᑭᑭᓪᓕᒋᐊᖅᓯᒪᔪᒥᑦ 
ᐃᓄᓕᖅᑕᓂᑦ ᓇᑦᓯᐅᔾᔨᓂᕐᒧᑦ ᐱᓕᕆᐊᖑᔪᒥᑦ. ᐊᐅᓪᓚᐅᖅᑎᑦᓯᓂᖏᑦ ᓂᕿᒥᑦ ᑐᕌᖓᓕᕈᑕᐅᓚᐅᖅᑐᖅ 
ᓇᓚᐅᑦᑖᖅᑕᐅᔪᓂᑦ (ᓇᓗᓇᐃᖅᓯᒪᙱᑦᑐᖅ) 30 ᐳᓴᓐᑎᒥᑦ ᐊᒥᓲᓂᖅᓴᐅᔪᓂᑦ ᐊᖑᓇᑦᑕᐅᔪᓂᑦ. ᐃᓛᒃᑰᓕᖓᓂᖏᑦ 
ᐊᒥᓲᙱᓐᓂᖅᓴᕐᔪᐊᖑᓕᖅᑎᓪᓗᒋᑦ, ᑖᓐᓇ ᖄᒃᑲᓐᓂᐊᒍᑦ ᐊᖑᓇᓱᓐᓂᖅ ᐅᓗᕆᐊᓇᖅᑐᒦᑎᑦᓯᔪᖅ ᐃᓛᒃᑰᓕᖓᓂᖏᑦ 
ᐊᑦᓯᓂᖅᓴᒧᑦ ᒪᑭᒪᑦᓯᐊᕐᓂᒃᑯᑦ ᖁᑦᓯᓐᓂᐅᔪᓂᑦ ᒪᑭᒪᑦᓯᐊᕐᓂᒃᑯᑦ ᐊᖑᓇᓱᓐᓂᕐᒧᑦ. 

ᑭᐅᔾᔪᑎᒋᓪᓗᒍ, ᓴᓪᓖᑦ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ ᐊᒻᒪᓗ ᐊᕙᑎᓕᕆᔨᒃᑯᑦ ᐱᓕᕆᖃᑎᒌᑦᓱᑎᒃ 
ᐋᖅᑭᑦᓱᐃᓚᐅᖅᑐᑦ ᐊᐅᓚᑦᓯᓂᕐᒧᑦ ᐸᕐᓇᐅᑎᒥᑦ ᓴᓪᓖᑦ ᕿᑭᖅᑕᖓᓂ ᑐᑦᑐᐃᑦ ᐃᓛᒃᑰᓕᖓᓂᖏᓐᓄᑦ ᔮᓐᓄᐊᓕ 2012-
ᒥᑦ. ᑖᓐᓇ ᐸᕐᓇᐅᑎ ᑕᑯᑦᓴᐅᑎᑦᓯᔪᖅ ᐱᒻᒪᕆᐅᓂᖓᓂ ᐊᑑᑎᖃᑦᓯᐊᖅᑐᒥᑦ ᐅᖃᖃᑎᒌᓐᓂᕐᒥᑦ, ᖃᐅᔨᒪᔭᐅᔪᑐᖃᕐᓂᒃ 
ᓄᓇᖃᖅᑳᖅᓯᒪᔪᓄᑦ (ᐃᓄᐃᑦ ᖃᐅᔨᒪᔭᑐᖃᖏᑦ), ᐊᒻᒪᓗ ᑭᖑᕙᖓᖏᑦᑐᓂᑦ ᑭᓱᑐᐃᓐᓇᕐᓂᒃ ᖃᐅᔨᓴᕐᓂᕐᒥᑦ 
ᖃᐅᔨᓴᖅᑕᐅᓂᑰᔪᓂᑦ ᖃᐅᔨᔭᐅᕙᓪᓕᐊᔪᓂᑦ ᑐᑭᒧᐊᖅᑎᑦᓯᓂᕐᒥᑦ ᐊᐅᓚᑦᓯᓂᕐᒧᑦ ᖃᓄᐃᓕᐅᕆᐅᕈᑎᓂᑦ. ᐸᕐᓇᐅᑎ 
ᐊᖏᖅᑕᐅᓚᐅᖅᑐᖅ ᓴᓪᓖᑦ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᓐᓄᑦ, ᑭᕙᓪᓕᕐᒥᑦ ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᓐᓄᑦ, 
ᐊᒻᒪᓗ ᐊᕙᑎᓕᕆᔨᒃᑯᓐᓄᑦ.  

 

ᓇᓐᓄᑦᑕᐅᔪᑦ ᐊᐅᓚᑕᐅᓂᖏᑦ 

ᑕᐃᑲᓂ 1988 ᐊᖑᓇᓱᓐᓂᕐᒧᑦ ᐊᕐᕌᒍᖓᓂ, ᐃᓱᒫᓗᒋᔭᐅᔪᑦ ᐱᔾᔪᑎᒋᓪᓗᒋᑦ ᐱᔮᖅᑯᑕᐅᙱᑦᑐᒥᑦ ᐊᖑᓇᓱᓐᓂᖏᓐᓂᒃ 
ᐊᕐᓇᕐᓗᓐᓂᑦ ᑕᐃᒪᐃᑎᑦᓯᓚᐅᖅᑐᖅ ᐲᖅᓯᓂᕐᒥᑦ ᐊᕐᓇᕐᓗᓐᓄᑦ ᖃᑦᓯᕆᐊᕈᓐᓇᕐᓂᖏᓐᓂᒃ ᐊᒻᒪᓗ ᐊᒥᓱᕈᕆᐊᖅᓱᑎᒃ 
ᐊᖑᓴᓪᓗᑦ ᖃᑦᓯᕆᐊᕈᓐᓇᕐᓂᖏᑦ 300-ᓄᑦ ᐆᒪᔪᓄᑦ ᑕᐃᑲᓂᐅᓚᐅᖅᑐᖅ ᐊᕐᕌᒍᒥᑦ. ᒪᓕᒐᐃᑦ ᓄᖅᑲᖓᑎᑦᓯᓚᐅᖅᑐᑦ 
ᐊᖑᓇᓱᓐᓂᕐᒧᑦ ᑭᓪᓕᖓ J/2 (ᓴᓪᓖᑦ ᕿᑭᖅᑕᖓᓂ) ᑕᕝᕗᖓ 300-ᓄᑦ ᐊᖑᓴᓪᓗᓄᑦ ᑕᕝᕙᓂ ᐊᑐᖅᑐᒥᑦ. 1989-ᒥᑦ, 
ᐊᑐᓕᖁᔭᓕᐊᑦ ᓴᖅᑭᑕᐅᓚᐅᖅᑐᑦ ᐃᓚᓯᒋᐊᕐᓂᕐᒥᑦ ᑖᒃᑯᓂᖓ ᑲᑎᓪᓗᒋᑦ ᐊᖑᓇᓱᑦᑕᐅᔪᓐᓇᖅᑐᓂᑦ 400 ᑐᑦᑐᓄᑦ, 
ᐊᔪᙱᑎᑕᐅᓪᓗᑎᒃ ᐊᖑᓇᓱᓐᓂᕐᒥᑦ ᑎᑭᓪᓗᒍ 100 ᐊᕐᓇᕐᓗᓐᓂᒃ. ᐊᖑᓇᓱᓐᓂᕐᒧᑦ ᐊᕐᕌᒍ ᐃᓚᖓᓂ ᐊᑖᒍᑦ ᑖᓐᓇ 
ᓄᑖᖑᔪᖅ ᖃᑦᓯᕆᐊᕈᓐᓇᕐᓂᖏᑦ ᐃᖏᕐᕋᓂᐊᓚᐅᖅᑐᑦ ᐅᑐᐱᕆ 1-ᒥᑦ ᐅᑐᐱᕆ 31-ᒧᑦ ᐊᖑᓴᓪᓗᓄᑦ ᐊᒻᒪᓗ ᐄᐳᓗ 1-
ᒥᑦ ᒪᐃ 31-ᒧᑦ ᐊᕐᓇᕐᓗᓄᑦ. 

ᑎᑭᓪᓗᒍ 1993, ᐊᒻᒪᓗ ᑭᐅᔾᔪᑎᒋᓪᓗᒍ ᓱᒃᑲᓕᔪᒥᑦ ᐊᒥᓲᓂᖏᑦ ᐱᕈᖅᐹᓪᓕᕐᓂᖏᓐᓂᒃ ᐅᖃᐅᓯᐅᔪᑦ 1991-ᒥᑦ, 
ᑲᑎᓪᓗᒋᑦ ᐊᖑᓇᓱᑦᑕᐅᔪᓐᓇᖅᑐᑦ ᐲᖅᑕᐅᓚᐅᖅᑐᖅ (ᓇᓗᓇᐃᔭᐅᑎ 5.5). 1993-ᒥᑦ 2012-ᒧᑦ ᐊᖑᓇᓱᓐᓂᕐᒧᑦ ᐊᕐᕌᒍ 
ᐃᓚᖓᓂ, ᐱᓗᐊᖅᑕᐃᓕᒪᓂᒃᑯᑦᐊᖑᓇᓱᓐᓂᖅ ᖃᐅᔨᓴᖅᑕᐅᑦᓯᐊᖃᑦᑕᓚᐅᙱᖅᑐᖅ. ᓄᓇᕗᒻᒥ, ᓇᐅᑦᑎᖅᓱᕐᓂᕐᒥᑦ 

ᑐᑦᑐᓂᑦ ᐊᖑᓇᓱᑦᑕᐅᔪᓂᑦ ᑕᐃᒪᐃᒋᐊᑐᙱᑦᑐᑦ ᑲᑎᓪᓗᒋᑦ ᐊᖑᓇᓱᑦᑕᐅᔪᓐᓇᖅᑐᒥᑦ ᐱᑕᖃᙱᑎᓪᓗᒍ. 
ᑕᐃᒪᐃᒃᑲᓗᐊᖅᑎᓪᓗᒍ 1991 ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐊᖑᓇᓱᓐᓂᕐᒧᑦ ᖃᐅᔨᓴᕐᓂᐅᔪᖅ 
ᖃᐅᔨᓴᕋᓱᐊᖅᑎᓪᓗᒋᑦ ᐆᒪᔪᓂᑦ ᐊᖑᓇᑦᑕᐅᔪᓂᑦ ᐊᐱᖅᓱᖅᐸᑦᑐᑎᒃ ᐊᖑᓇᓱᑦᑎᓂᑦ, ᑕᐃᒪᐃᑦᑑᕗᖅ 
ᖃᐅᔨᓇᖅᓯᓚᐅᖅᑐᖅ ᑭᖑᓪᓕᖅᐹᖅᓯᐅᑏᑦ ᓇᓚᐅᑦᑖᖅᑕᐅᓯᒪᔪᑦ ᓇᓚᐅᑦᑖᕈᑕᐅᓯᒪᔪᑦ ᐊᒻᒪᓗ ᑕᐃᒪᐃᑐᐃᓐᓇᕆᐊᓖᑦ 
ᑕᒻᒪᖅᓯᒪᑐᐃᓐᓇᕆᐊᓖᑦ ᐃᓚᖏᓐᓂᒃ. 

ᑭᓯᐊᓂ, ᑖᑦᓱᒧᖓ ᓴᓪᓖᑦ ᕿᑭᖅᑕᖓᓂ, ᐱᓕᕆᐊᖑᓯᒪᑦᓯᐊᖅᑐᖅ ᑎᑎᖅᑲᑦ ᐊᖑᓇᓱᓐᓂᕐᒧᑦ ᖃᑦᓯᐅᓂᖏᑦ ᐊᒻᒪᓗ 
ᐊᖑᓴᓪᓗᑦ ᐊᕐᓇᕐᓗᐃᓪᓗ ᐊᔾᔨᒌᙱᓐᓂᖏᓐᓂᒃ (ᑕᒪᕐᒥᐸᓗᓐᓄ ᐊᖑᓇᓱᓐᓂᕐᒧᑦ) ᑲᒪᒋᔭᐅᓚᐅᖅᑐᑦ ᑕᐃᑲᓂ 
ᑮᓇᐅᔭᓕᐅᕋᓱᐊᕐᕕᑦ ᐊᖑᓇᓱᓐᓂᕐᒧᑦ ᐊᕐᕌᒍ ᐃᓚᖓᓂ ᑕᐃᑲᙵᑦ 1992-ᒥᑦ 2007-ᒧᑦ, ᐃᓚᒋᓗᒍ 2009.  

ᓯᕗᓪᓕᖅᐹᑦ ᑮᓇᐅᔾᔭᓴᓐᓂᕐᒧᑦ ᖃᑦᓯᕆᐊᕈᓐᓇᕐᓂᖏᑦ ᐋᖅᑭᑦᓱᖅᑕᐅᔪᔪᑦ 1992-ᒥᑦ, ᓯᕗᓪᓕᖅᐹᒥᑦ ᐋᖅᑭᑦᑕᐅᔪᔪᑦ 250 
ᐆᒪᔪᐃᑦ (ᐊᕐᓇᕐᓗᐃᑦ ᐊᖑᓴᓪᓗᐃᓪᓗ ᐊᕕᑦᑐᖅᓯᒪᓂᖏᑦ ᖃᐅᔨᒪᔭᐅᙱᑦᑐᑦ). ᑕᐃᒪᐃᒃᑲᓗᐊᖅᑎᓪᓗᒋᑦ ᐋᖅᑭᑦᓯᓂᕐᒥᑦ 
ᑮᓇᐅᔾᔭᓴᓐᓂᕐᒧᑦ ᓴᓂᕐᕙᐃᓯᓂᕐᒥᑦ 1992, ᓯᕗᓪᓕᖅᐹᑦ ᑕᓪᓕᒪᑦ ᑐᑦᑐᑕᐅᔪᑦ ᓂᐅᕐᕈᑎᖃᕐᓂᕐᒧᑦ ᐱᔾᔪᑕᐅᔪᓂᑦ 
ᐅᖃᐅᓯᕆᔭᐅᓚᐅᙱᑦᑐᑦ 1993-ᒥ ᑭᓯᐊᓂ, ᑭᖑᓂᐊᒍᑦ ᐃᓛᒃᑰᓕᖓᓂᖏᑦ ᓴᖅᑭᑕᐅᒃᑲᓐᓂᑎᓪᓗᒋᑦ ᐊᒃᐸᑑᕐᔪᐊᕐᒥᑦ 
ᓴᓪᓖᑦ ᕿᑭᖅᑕᖓᓄᑦ. ᑮᓇᐅᔾᔭᓴᓐᓂᕐᒧᑦ ᖃᑦᓯᕆᐊᕈᓐᓇᕐᓂᖏᑦ ᖁᕝᕙᕆᐊᖅᐸᓪᓕᐊᓚᐅᖅᑐᑦ 1,000 ᐆᒪᔪᓄᑦ 1993-
ᒥᑦ, 5,000 1994-ᒥᑦ, ᐊᒻᒪᓗ ᑎᑭᓚᐅᖅᑐᑦ 6,000-ᓄᑦ ᑎᑭᑦᓱᒍ 1997. ᐊᕐᕌᒍᑕᒫᑦ ᓂᐅᕐᕈᑎᖃᕐᓂᕐᒧᑦ ᐊᖑᓇᓱᓐᓃᑦ 
ᑕᐃᒪᐃᒍᑕᐅᓯᒪᔪᑦ ᑕᐃᒪᙵᓂ 1993-ᒥᑦ ᑕᐃᑯᖓ ᐊᒻᒪᓗ ᑎᑭᓪᓗᒍ 2011 ᐊᖑᓇᓱᓐᓇᐅᑎᓪᓗᒍ. 

1994-ᒥᑦ, ᐊᕐᓇᕐᓗᓂᑦ ᐊᖑᓴᓪᓗᓂᓘᓐᓃᑦ ᓂᕈᐊᕐᓂᕐᒧᑦ ᖃᑦᓯᕆᐊᕈᓐᓇᕐᓂᖏᑦ 1,000-ᓂᒃ ᐆᒪᔪᓂᑦ 
ᐊᑐᖅᑕᐅᒃᑲᓐᓂᓕᓚᐅᖅᑐᖅ ᑭᐅᔾᔪᑎᒋᓪᓗᒍ ᑮᓇᐅᔾᔭᓴᓐᓂᕐᒧᑦ ᖃᑦᓯᕆᐊᕈᓐᓇᕐᓂᖏᓐᓄᑦ ᐃᓚᒋᐊᖅᑕᐅᓂᖏᓐᓂᒃ 
ᑕᕝᕙᙵᑦ1,000-ᓂᒃ 5,000-ᒧᑦ ᑕᐃᑲᓂᑦᓴᐃᓐᓇᖅ ᐊᑐᖅᑐᒥᑦ. ᑎᑭᑦᓱᒍ 1997, ᐃᓱᒫᓘᑎᓂᑦ ᓴᖅᑭᑦᑐᖃᓚᐅᖅᑐᖅ 
ᐱᔾᔪᑎᒋᓪᓗᒍ ᖃᐅᔨᓴᕐᓂᕐᒧᑦ ᖃᐅᔨᔭᐅᓂᑰᔪᓂᑦ ᓇᓗᓇᐃᖅᓯᔪᒥᑦ ᓱᒃᑲᓕᔪᒥᑦ ᐊᒥᓲᓕᕐᓂᖏᓐᓂᒃ ᐱᕈᓐᓂᖏᑦ 29,425-
ᓄᑦ ᐆᒪᔪᓄᑦ, ᖄᖏᐅᑎᓪᓗᓂ ᓇᓚᐅᑦᑖᖅᑕᐅᓯᒪᔪᖅ ᐊᒥᓲᓂᖏᓐᓂᒃ 15,000 ᑐᑦᑐᐃᑦ ᕿᑭᖅᑕᕐᒧᑦ. ᑖᒃᑯᐊ 
ᐃᓱᒫᓗᒋᔭᐅᔪᑦ ᑭᐅᔾᔪᑎᒋᓪᓗᒋ, ᐆᒪᔪᓕᕆᓂᕐᒧᑦ ᒪᓕᒐᕐᓂᒃ ᐊᓯᔾᔨᖅᑕᐅᒃᑲᓐᓂᓚᐅᖅᑐᑦ ᑭᓪᓕᖃᙱᑦᑐᒥᑦ ᐊᖑᓇᓱᓐᓂᕐᒧᑦ 
ᐊᒻᒪᓗ ᐊᕐᓇᕐᓗᓐᓂᒃ ᐊᖑᓴᓪᓗᓂᓪᓘᓐᓃᑦ ᐃᓱᒪᖅᓱᕐᓗᑎ ᓂᐅᕐᕈᑎᖃᕐᓂᕐᒧᑦ ᖃᑦᓯᕆᐊᕈᓐᓇᕐᓂᖏᑦ 6,000-ᓂᒃ ᑐᑦᑐᓂᑦ.  

ᑕᒪᐃᑎᒍᑦ, ᑮᓇᐅᔾᔭᓴᓐᓂᕐᒧᑦ ᐊᖑᓇᓱᓐᓂᖅ ᒥᑭᓪᓕᒋᐊᖅᑎᑦᓯᓚᐅᖅᑐᖅ ᐊᒥᓲᓂᖏᓐᓂᒃ ᓇᓚᐅᑦᑖᖅᑕᐅᓯᒪᔪᒧᑦ 
ᐱᑕᖃᕐᓂᖓᓂ ᕿᑭᖅᑕᕐᒥᑦ, ᑕᒫᓂᐸᓗᒃ 15,000 ᑐᑦᑐᓂᑦ. ᐃᓱᒫᓗᒋᔭᐅᔪᑦ ᓴᖅᑭᓚᐅᖅᑐᑦ ᖁᕝᕙᓯᒻᒪᕆᑦᑐᒥᑦ 
ᐊᖑᓇᓱᑦᑕᐅᓂᖏᓐᓂᒃ, ᖄᖓᐅᑎᓪᓗᑎᒃ 6,500-ᓂᒃ ᑐᑦᑐᓂᑦ ᑕᐃᑲᓂ 2006 ᐊᒻᒪᓗ 2007 ᐊᕐᕌᒍ ᐃᓚᖓᓂ, 
ᐊᒥᓲᓂᖏᑦ ᐊᑦᓯᑦᑐᒻᒪᕆᐅᓕᕈᓐᓇᖅᑐᑦ ᓇᓚᐅᑦᑖᖅᑕᐅᔪᑦ ᐱᓗᐊᖅᑕᐃᓕᒪᓂᒃᑯᑦ ᐊᖑᓇᓱᑦᑕᐅᓂᖏᑦ ᖃᑦᓯᐅᓂᖓ 
1,500-ᓂᒃ 2,000-ᓄᑦ ᑐᑦᑐᓄᑦ ᐊᕐᕌᒍᑕᒫᑦ. ᖄᒃᑲᓐᓂᐊᒍᑦ, ᖁᐱᕐᕈᖃᕐᓂᖅᓴᐅᓂᖏᑦ ᐊᒻᒪᓗ ᐊᑦᑐᐊᓂᖏᑦ 
ᕿᑐᕐᖏᐅᕈᓐᓇᕐᓂᖏᓐᓂᒃ ᑖᒃᑯᓂᖓ ᓴᓪᓖᑦ ᕿᑭᖅᑕᖓᓂ ᐃᓛᒃᑰᓕᖓᓂᖏᓐᓂᒃ ᐅᔾᔨᕈᓱᓚᐅᖅᑐᑦ ᐃᓱᒫᓗᓐᓇᖅᑐᓂᑦ. 

ᐊᒥᓲᙱᓐᓂᖅᓴᐅᓂᖏᑦ ᓴᓪᓖᑦ ᕿᑭᖅᑕᖓᓂ ᑐᑦᑐᐃᑦ ᐊᒥᓲᓂᖏᑦ ᑭᖑᓂᐊᒍᑦ 2003-ᒥ ᖃᐅᔨᓴᕐᓂᕐᒧᑦ 
ᓇᓚᐅᑦᑖᖅᑕᐅᓯᒪᔪᓂᑦ ᐊᑦᓱᕈᖅᑎᑦᓯᓚᐅᖅᑐᖅ ᑖᒃᑯᓂᖓ ᐃᓱᒫᓗᒋᔭᐅᔪᓂᑦ. ᑎᑭᑦᓱᒍ 2007, ᐊᒥᓲᓂᖏᑦ 
ᐊᑦᓯᓂᖅᓴᐅᓕᖅᑎᓪᓗᒋᑦ, ᐅᖃᖃᑎᒌᓕᓚᐅᖅᑐᑦ ᓂᐅᕐᕈᑎᖃᕐᓂᕐᒧᑦ ᐊᖑᓇᓱᒍᓐᓃᖁᔨᓂᕐᒧᑦ. ᑭᓯᐊᓂ, ᑮᓇᐅᔾᔭᓴᓐᓂᕐᒧᑦ 
ᐊᖑᓇᓱᓐᓂᕐᒥᑦ ᐃᖅᑲᓇᐃᔭᖅᑎᑦᓯᓚᐅᖅᑐᖅ ᐃᓄᒋᐊᑦᑐᓂᑦ, ᐊᒻᒪᓗ ᑲᔪᓯᑎᑦᓯᒍᒪᔪᒻᒪᕆᐅᓚᐅᖅᑐᑦ. 
ᐊᑦᑐᕈᕋᓗᐊᖅᑎᓪᓗᒋᑦ, ᓴᓪᓖᑦ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ ᓄᖅᑲᖅᑎᑦᓯᓚᐅᖅᑐᑦ ᐊᖑᓇᓱᓐᓂᐅᔪᒥᑦ 2008-ᒥᑦ, 
ᐊᒥᓲᖏᑦᑐᓂᑦ ᐊᖑᓇᓱᓚᐅᖅᑐᑦ 843-ᓂᒃ ᑐᑦᑐᓂᑦ ᒫᔾᔨ 2009-ᒥᑦ. 

ᐊᑯᓐᓂᖏᓐᓂᒃ 1978 ᐊᒻᒪᓗ 2009, ᓇᓚᐅᑦᑖᖅᑕᐅᔪᑦ ᑲᑎᑦᑐᒋᑦ 27,400ᓂᒃ ᑐᑦᑐᓚᐅᖅᑐᑦ ᓂᕆᔭᑦᓴᓄᑦ ᐊᒻᒪᓗ 
42,000ᓂᒃ ᓂᐅᕐᕈᑎᖃᕐᓂᕐᒧᑦ ᐱᔾᔪᑕᐅᔪᓂᒃ, ᑲᑎᑦᑐᒋᑦ 69,400ᓂᒃ ᑐᑦᑐᓚᐅᖅᑐᑦ, ᑕᕝᕙᙵᑦ 61 ᐳᓴᓐ ᐱᔭᐅᓚᐅᖅᑐᑦ 
ᓂᐅᕐᕈᑎᖃᕐᓂᕐᒧᑦ ᐱᔾᔪᑕᐅᔪᓂᒃ. ᖃᐅᔨᔭᐅᓚᐅᖅᑐᑦ 2009-ᒥᑦ ᖃᖓᑕᔪᒃᑯᑦ ᐱᑕᖃᕐᓂᖓᓄᑦ ᓇᓚᐅᑦᑖᖅᑕᐅᓯᒪᔪᓂᑦ 
ᓇᓗᓇᐃᖅᓯᓚᐅᖅᑐᑦ ᐊᓯᔾᔨᕐᔪᐊᖅᑐᖃᙱᑦᑐᖅ ᐊᑯᓐᓂᖏᓐᓂᒃ ᖃᐅᔨᓴᕐᓂᐅᑉ ᐊᑯᓐᓂᐊᒍᑦ, ᓄᖅᑲᖅᑎᑕᐅᓂᖓ 
ᐊᖑᓇᓱᓐᓂᖅ ᓱᒃᑲᐃᓕᔪᖅ ᐅᕝᕙᓘᓐᓃᑦ ᓈᒻᒪᑦᑐᒦᓕᖅᑎᑦᓯᔪᖅ ᐊᒥᓲᒍᓐᓃᕐᓂᖏᓐᓂᒃ. ᑭᓯᐊᓂ, ᑕᕝᕙᓂᑦᓴᐃᓐᓇᖅ, 

ᑲᔪᓯᔪᒥᑦ ᖃᓄᐃᓕᖓᓂᖏᑦ ᐊᒻᒪᓗ ᐋᓐᓂᐊᓂᑦ ᖃᐅᔨᓴᕐᓂᕐᒥᑦ ᑕᑯᑦᓴᐅᑎᑦᓯᓚᐅᖅᑐᖅ ᐱᑕᖃᒃᑲᓐᓂᓕᕐᓂᖓᓂ 
ᓇᕆᐊᕐᓗᓐᓂᕐᒥᑦ ᐱᑕᖃᕐᓂᖓᓂ ᐊᒻᒪᓗ ᕿᑐᕐᖏᐅᙱᓐᓂᖅᓴᐅᓂᖏᓐᓂᒃ. 

ᓈᒻᒪᑦᑐᒦᓐᓂᖓ ᐊᑯᓂᐅᓚᐅᙱᑦᑐᖅ, ᔫᓂ 2011-ᒥᑦ, ᐊᒥᓲᓂᖏᑦ ᓇᓚᐅᑦᑖᖅᑕᐅᔪᑦ 
ᐊᒥᓲᙱᓐᓂᖅᓴᐅᒋᐊᓪᓚᓕᓚᐅᖅᑐᑦ 8,442-ᓄᑦ ᐃᓐᓇᕐᓄᑦ ᐊᒻᒪᓗ ᓄᕐᕋᓄᑦ. ᑕᐃᒪᐃᒃᑲᓗᐊᖅᑎᓪᓗᒋᑦ 
ᓂᐅᕐᕈᑎᖃᕐᓂᕐᒧᑦ ᐊᖑᓇᓱᓐᓂᕐᒥᑦ ᐊᒻᒪᓗ ᓈᒻᒪᑦᑐᒥᑦ ᒪᑭᒪᑦᑎᐊᕐᓂᕐᒧᑦ ᐊᖑᓇᓱᓐᓂᕐᒧᑦ ᓇᓚᐅᑦᑖᖅᑕᐅᓯᒪᔪᑦ 1,500-
ᓂᑦ 2,000-ᓄᑦ ᑐᑦᑐᓂᑦ ᐊᕐᕌᒍᑕᒫᑦ, ᖃᑦᓰᓐᓇᐅᓂᖏᑦ ᑕᐃᒪᐃᒍᑕᐅᓕᓚᐅᖅᑐᖅ ᐱᑕᖃᖅᑐᒻᒪᕆᐅᓂᖓᓂ 
ᓇᕆᐊᕐᓗᓐᓂᕐᒥᑦ. ᑎᑭᓪᓗᒍ ᒫᔾᔨ 2011, ᓇᕆᐊᕐᓗᓐᓂᖅ ᐱᑕᖃᕐᓂᖓ ᑎᑭᐅᑎᓚᐅᖅᑐᖅ ᐃᓱᒫᓗᓐᓇᖅᑐᒧᑦ 58.8 
ᐳᓴᓐᑎᒥᑦ, ᐊᒻᒪᓗ ᐅᐱᕐᖓᑦᓵᒃᑯᑦ ᓇᔾᔨᓂᖏᑦ ᑲᑕᓚᐅᖅᑐᑦ 37 ᐳᓴᓐᑎᒧᑦ. 

ᖄᒃᑲᓐᓂᐊᒍᑦ ᐋᓐᓂᐊᓂᑦ ᐃᓱᒫᓗᒋᔭᐅᔪᓂᑦ, ᓄᑖᒥᑦ ᐱᓕᕆᔾᔪᓯᕐᒥᑦ ᓂᐅᕕᐊᑦᓴᖃᕐᓂᕐᒥᑦ ᐃᓄᓕᖅᑕᓂᑦ 
ᐊᑐᖅᑕᐅᔪᒻᒪᕆᐅᓕᖅᑐᖅ ᑕᐃᒪᐃᒃᑲᓗᐊᖅᑎᓪᓗᒍ ᑮᓇᐅᔾᔭᓴᓐᓂᕐᒧᑦ ᐊᖑᓇᓱᓐᓂᕐᒧᑦ ᓄᖅᑲᖓᑎᑕᐅᑎᓪᓗᒍ. 
ᐱᑕᖃᓚᐅᖅᑐᖅ ᐃᓚᒋᐊᖅᓯᓂᕐᒥᑦ ᐱᔭᐅᒍᒪᔪᑦ ᓴᓪᓖᑦ ᕿᑭᖅᑕᖓᓂ ᑐᑦᑐᐃᑦ ᓂᕿᖓᓄᑦ ᖃᕋᓴᐅᔭᒃᑯᑦ, ᐱᓗᐊᖅᑐᒥᑦ 
ᕿᑭᖅᑖᓗᒃ ᓄᓇᓕᖏᓐᓂᒃ ᐊᒥᓲᙱᓐᓂᖅᓴᓂᑦ ᑐᑦᑐᖃᓕᖅᑐᓂᑦ. ᓄᑖᖑᔪᖅ ᐊᖑᓇᓱᓐᓂᕐᒧᑦ ᐊᑦᓱᕈᖅᑎᑦᓯᓂᖅ 
ᓴᖅᑭᓚᐅᖅᑐᖅ ᐱᔾᔪᑎᒋᓪᓗᒍ ᓂᐅᕕᐊᑦᓴᖃᕐᓂᖏᓐᓂᒃ ᑐᑦᑑᑉ ᓂᕿᖓᓂ ᖃᕋᑕᐅᔭᒃᑰᕈᑎᒃᑯᑦ. ᓯᕗᓪᓕᖅᐹᓂᑦ 8-ᓂᒃ 
ᑕᖅᑭᓂᑦ ᓂᐅᕕᐊᑦᓴᖃᓚᐅᖅᑎᓪᓗᒋᑦ, ᑕᒫᓂᐸᓗᒃ 24,764 ᑭᓗᒍᕌᒻᓂᒃ ᑐᑦᑑᑉ ᓂᕿᖓᓂ ᓂᐅᕕᐊᑦᓴᖃᓚᐅᖅᑐᑦ ᐊᒻᒪᓗ 
ᑐᔫᑕᐅᓪᓗᑎᒃ ᓴᓪᓖᑦ ᕿᑭᖅᑕᖓᓂ, ᓇᓚᐅᑦᑖᖅᑕᐅᔪᑦ 710 ᑐᑦᑐᐃᑦ. ᐊᐃᑦᑖᖑᒐᓗᐊᖅ, ᑎᑎᕋᖅᓯᒪᔪᑦ 
ᖃᐅᔨᓴᖅᑕᐅᓂᑯᐃᑦ ᖃᖓᑕᓲᓕᕆᔨᓂᑦ ᐊᑐᐃᓐᓇᐅᓚᐅᙱᑦᑐᑦ ᔮᓐᓄᐊᓕ 2012-ᒥᑦ ᐅᖓᑖᓄᑦ, 
ᖃᐅᔨᓴᕈᓐᓇᓚᐅᙱᑦᑐᑦ ᖃᕋᓴᐅᔭᒃᑯᑦ ᓂᐅᕕᐊᑦᓴᐅᔪᓂᑦ ᐊᒻᒪᓗ ᐊᖑᓇᑦᑕᐅᔪᓂᑦ ᑲᑎᓪᓗᒋᑦ ᐊᒥᓱᓛᓂᑦ 
ᐊᖑᓇᓱᑦᑎᓪᓗᒋᑦ ᑕᖅᑭᓂᑦ (ᒫᔾᔨ, ᐄᐳᓗ, ᐊᒻᒪᓗ ᒪᐃ).  

ᑲᑎᒪᓂᐅᓚᐅᖅᑐᑦ ᐊᐅᔭᒃᑯᑦ ᐊᒻᒪᓗ ᐅᑭᐊᑦᓵᒃᑯᑦ 2011-ᒥᑦ ᑖᒃᑯᓄᖓ ᐊᕙᑎᓕᕆᔨᒃᑯᑦ ᐊᒻᒪᓗ ᓴᓪᓖᑦ ᐆᒪᔪᕐᓂᐊᖅᑎᒃᑯᑦ 
ᑲᑐᔾᔨᖃᑎᒌᖏᓐᓂᒃ, ᑭᖑᓂᐊᒍᓪᓗ ᑲᑎᓐᓂᖃᖅᓱᑎᒃ ᐱᓕᕆᔨᐅᖃᑕᐅᔪᓕᒫᓂᑦ ᐅᑭᐅᖓᓂ 2012-ᒥᑦ, 
ᐱᔾᔪᑎᖃᓕᓚᐅᖅᑐᑦ ᑐᑦᓯᕋᓪᓚᕆᑦᓱᑎᒃ ᓴᓪᓖᑦ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ ᑖᒃᑯᓄᖓ ᓄᓇᕗᑦ ᒐᕙᒪᒃᑯᓐᓄᑦ 
ᐊᒻᒪᓗ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᐊᑐᓕᖅᑎᑦᓯᓂᕐᒥᑦ ᑲᑎᓪᓗᒋᑦ ᐊᖑᓇᓱᑦᑕᐅᔪᓐᓇᖅᑐᑦ ᑎᓴᒪᓂᑦ 
ᑐᑦᑐᓂᑦ ᐊᑐᓂ ᐃᓪᓗᒥᐅᖃᑎᒌᓄᑦ (1,000 ᑐᑦᑐᐃᑦ ᑲᑎᑦᑐᒋᑦ) ᑐᕌᖅᑐᖅ ᓈᒻᒪᑎᑦᓯᒐᓱᐊᕐᓂᕐᒥᑦ 
ᐊᒥᓲᒍᓐᓃᖅᐸᓪᓕᐊᓂᖏᑦ ᐱᐅᓂᖅᓴᒃᑯᑦ ᐊᖑᓇᓱᑦᑕᐅᔪᓂᑦ ᐊᐅᓚᑦᓯᓂᒃᑯᑦ. ᐃᓚᒃᑲᓐᓂᕐᓗᒍ, ᐊᕐᕌᒍᑕᒫᑦ 
ᐊᖑᓇᓱᑦᑕᐅᓂᖏᑦ 100-ᓂᑦ ᐆᒪᔪᓂᑦ, ᐊᑐᖅᑕᐅᓲᖅ ᖃᐅᔨᓴᕐᓂᕐᒥᑦ ᓇᕆᐊᕐᓗᓐᓂᕐᒥᑦ ᐱᑕᖃᕐᒪᖔᖅ, ᓇᔾᔨᓂᖏᑦ, 
ᐊᒻᒪᓗ ᑕᒪᐃᑎᒍᑦ ᑎᒥᖓ ᖃᓄᐃᓐᓂᖓᓄᑦ ᓇᓗᓇᐃᒃᑯᑕᓂᑦ, ᓄᖅᑲᖅᑎᑕᐅᓚᐅᖅᑐᖅ ᑐᕌᒐᖃᖔᕐᓗᑎᑦ ᑕᒪᐃᓐᓂᑦ 
ᐊᖑᓇᓱᓐᓂᕐᒧᑦ ᐱᕕᔅᓴᐅᔪᓐᓇᖅᑐᓂᑦ ᐃᓄᐃᑦ ᓄᓇᓕᖏᓐᓂᒃ. 

ᐊᓂᒍᖅᑕᐅᓚᐅᕐᒥᔪᖅ ᑕᕝᕙᙵᑦ ᑲᑎᒪᓂᐅᔪᓂᑦ ᐱᕙᓪᓕᐊᑎᑦᑎᓪᓗᑎᒃ ᓴᓪᓖᑦ ᕿᑭᖅᑕᖓᓂ ᓄᓇᒥ ᒪᓂᕋᕐᒥᐅᑕᐃᑦ 
ᑐᑦᑐᐃᑦ ᐊᒥᓲᓂᖏᓐᓄᑦ ᐊᐅᓚᑦᓯᓂᕐᒧᑦ ᐸᕐᓇᐅᑎᒥᑦ (2012), ᑐᓂᔭᐅᓚᐅᖅᑐᖅ ᓄᓇᕗᑦᒥ ᐆᒪᔪᓕᕆᔨᕐᔪᐊᑦ 
ᑲᑎᒪᔨᖏᓐᓄᑦ ᐃᓱᒪᓕᐅᖅᑕᐅᓂᕐᒧᑦ ᒫᔾᔨ 2012ᒥᑦ. ᐸᕐᓇᐅᑎ ᐋᖅᑭᑦᓯᒍᒪᓚᐅᖅᑐᖅ ᑲᑎᓪᓗᒋᑦ ᐊᖑᓇᓱᑦᑕᐅᔪᓐᓇᖅᑐᓂᑦ 
1,000 ᑐᑦᑐᓂᑦ ᐊᒻᒪᓗ ᐊᑐᓕᖅᑎᑦᓯᓗᑎᒃ ᑖᑦᓱᒥᖓ ᖃᑦᓯᕌᕈᓐᓇᕐᓂᖏᓐᓄᑦ ᑭᓪᓕᑕᖃᙱᑦᑐᖅ (NQL) ᓴᐳᔾᔨᓂᕐᒥᑦ 
ᐊᕐᓇᕐᓗᓐᓂ/ᓄᕐᕋᓂᑦ ᑲᑎᙵᔪᓂᑦ. ᐅᖃᐅᓯᖃᕐᒥᔪᖅ ᑲᔪᓰᓐᓇᖅᑐᒥᑦ ᐊᖑᓇᓱᑦᑎᓂᑦ ᐃᑲᔪᖅᓱᖅᑕᐅᓂᒃᑯᑦ 
ᓇᐅᑦᑎᖅᓱᕐᓂᕐᒥᑦ, ᐊᒻᒪᓗ ᑲᔪᓰᓐᓇᖅᑐᒥᑦ ᖃᐅᔨᓴᕐᓂᕐᒥᑦ ᓴᓪᓖᑦ ᕿᑭᖅᑕᖓᓂ ᑐᑦᑐᐃᑦ ᐊᒥᓲᓂᖏᓐᓄᑦ ᐱᑕᖃᕐᓂᖓᓄᑦ 
ᐊᕐᕌᒎᒃ ᒪᕐᕉᒃ ᐊᓂᒍᒐᐃᑉᐸᑕ. ᐃᓱᒪᒋᓗᒍ ᑐᐊᕕᕐᓇᖅᑑᓂᖓ ᖃᓄᐃᓕᖓᓂᖓᓂ, ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ 
ᑲᑎᒪᔨᖏᑦ ᐃᑲᔪᖅᓱᓚᐅᖅᑐᑦ ᓄᓇᓕᒻᒥᑦ ᑐᑦᓯᕌᖑᓯᒪᔪᒥᑦ ᒥᓂᔅᑕᐅᑏᑦ ᐊᐅᓚᑦᑎᓂᕐᒧᑦ ᐱᒋᐊᕈᑕᐅᔪᒥᑦ ᑕᕝᕘᓇ ᓄᓇᕗᒻᒥ 
ᐆᒪᔪᓕᕆᓂᕐᒧᑦ ᐱᖁᔭᒃᑯᑦ ᐊᑐᓕᖅᑎᑦᓯᓂᕐᒥᑦ ᐊᑐᑲᐃᓐᓇᖅᑐᒥᑦ ᑲᑎᓪᓗᒋᑦ ᐊᖑᓇᓱᑦᑕᐅᔪᓐᓇᖅᑐᑦ.  

ᑎᑭᑦᑐᒍ ᒪᐃ 2013, ᐃᓛᒃᑰᓕᖓᓂᖏᑦ ᐊᒥᓲᙱᓐᓂᖅᓴᐅᒋᐊᓪᓚᓕᓚᐅᖅᑐᑦ ᓇᓚᐅᑦᑖᖅᑕᐅᓪᓗᑎᒃ 7,287 ᐃᓐᓇᕐᓄᑦ 
ᐊᒻᒪᓗ ᓄᕐᕋᓄᑦ, ᑕᐃᒪᐃᒋᐊᖃᓕᖅᓱᑎᒃ ᓄᓇᕗᑦ ᒐᕙᒪᒃᑯᑦ ᐊᑐᓕᖁᔨᓪᓗᑎᒃ ᒥᑭᓪᓕᒋᐊᖅᑕᐅᓗᓂ 800-ᓂᒃ ᑐᑦᑐᓂᑦ, 
100-ᓂᒃ ᓴᓂᕐᕙᐃᓗᑎᑦ ᐃᓱᒪᖅᓲᑕᐅᓂᐊᖅᑐᓂᑦ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᓐᓄᑦ. ᓄᓇᓕᐅᔪᖅ ᐊᑎᓕᐅᓚᐅᖅᑐᑦ 

ᑖᑦᓱᒥᖓ ᐊᑐᓕᖁᔭᐅᔪᒥᑦ ᐊᒻᒪᓗ ᑐᑦᓯᕋᓚᐅᖅᑐᑦ ᖃᐅᔨᓴᖅᑕᐅᒃᑲᓐᓂᖁᔭᐅᓪᓗᓂ ᑲᑎᓪᓗᒋᑦ ᐊᖑᓇᓱᑦᑕᐅᔪᓐᓇᖅᑐᑦ 
ᑭᖑᓪᓕᕐᒥᑦ ᒪᐃ 2015 ᐊᒥᓲᓂᖏᓐᓄᑦ ᓇᓚᐅᑦᑖᖅᑕᐅᔪᓂᑦ. ᐃᓱᒪᓕᐅᕐᓂᖏᑦ ᑐᙵᕕᖃᓚᐅᖅᑐᑦ ᐊᖑᓇᓱᑦᑏᑦ 
ᑕᑯᔭᖏᓐᓂᒃ ᐱᑕᖃᙱᓐᓂᖅᓴᐅᓂᖓᓂ ᓇᕆᐊᕐᓗᑦᑐᓂᑦ ᐊᒻᒪᓗ ᐃᓱᒪᓇᓕᖅᑐᓂ ᐃᓛᒃᑰᓕᖓᓂᖏᑦ ᑎᒥᖏᑕ 
ᖃᓄᐃᓐᓂᖏᑦ ᐊᒻᒪᓗ ᓇᔾᔨᔪᑦ ᐱᐅᓯᕚᓪᓕᓚᐅᖅᑐᑦ ᐊᒻᒪᓗ ᑕᒪᓐᓇ ᒥᑭᓪᓕᒋᐊᖅᑕᐅᓂᖓ ᑲᑎᓪᓗᒋᑦ 
ᐊᖑᓇᓱᑦᑕᐅᔪᓐᓇᖅᑐᑦ ᑕᐃᒪᐃᓕᖓᑲᐃᓐᓇᑐᐃᓐᓇᕋᔭᖅᑐᖅ.  

ᑲᔪᓯᔪᑦ ᐅᓂᒃᑳᓕᐊᑦ ᐆᒪᑦᓯᐊᕆᑦᑐᓂᑦ ᑐᑦᑐᓂᑦ, ᐋᓐᓂᐊᙱᓐᓂᖅᓴᐅᔪᓂᑦ, ᖃᐅᔨᔭᐅᓂᑯᐃᑦ 
ᐊᖅᑯᓵᖅᑕᐅᑐᐃᓐᓇᕆᐊᓕᓐᓂᑦ ᕿᑭᖅᑕᕐᒧᑦ ᐅᑭᐅᖏᓐᓂᒃ 2014 ᐊᒻᒪᓗ 2015, ᐊᒻᒪᓗ ᐅᔾᔨᕐᓇᓪᓚᕆᑦᑐᓂᑦ 
ᐊᒥᓲᓂᖅᓴᐅᓕᖅᓱᑎᒃ ᐃᓅᕋᑖᑦ ᔫᓂ 2014-ᒥᑦ ᖄᖏᐅᑎᓚᐅᖅᑐᖅ ᒪᐃ 2015 ᐱᑕᖃᕐᓂᖏᓐᓂᒃ ᖃᐅᔨᓴᕐᓂᐅᔪᒥᑦ. 
ᑕᑯᓗᒋᑦ ᓄᓇᓖᑦ ᐅᓂᒃᑳᓕᐊᖏᑦ, 2015-ᒥᑦ ᖃᐅᔨᓴᕐᓂᖅ ᓇᓗᓇᐃᖅᓯᔪᖅ ᐊᒥᓱᕈᑉᐸᓪᓕᐊᕐᔪᐊᕐᓂᖏᑦ ᐃᓐᓇᐃᑦ ᐊᒻᒪᓗ 
ᓄᕐᕋᐃᑦ. ᐊᕐᕌᒍᓂᑦ ᒪᕐᕉᓐᓂᒃ, ᐊᒥᓲᓂᖏᑦ ᐊᒥᓱᕈᕆᐊᖅᓯᒪᒧᑦ 5,081-ᓂᒃ ᐆᒪᔪᓂᑦ 12,368-ᓄᑦ ᑐᑦᑐᓄᑦ, 
ᓇᓚᐅᑦᑖᖅᑕᐅᓯᒪᔪᑦ ᖄᖏᐅᑎᓯᒪᔪᑦ ᓂᕆᐅᒋᔭᐅᔪᓂᑦ ᕿᑐᕐᖏᐅᑐᐃᓐᓇᕐᓂᕐᒧᑦ. 

ᓄᓇᓕᐅᔪᖅ ᓴᓪᓕᖅ ᖁᐊᖅᓵᓚᐅᙱᑦᑐᑦ ᖃᐅᔨᔭᐅᔪᓂᑦ, ᐊᒥᓲᓂᖅᓴᐅᓂᖏᓐᓄᑦ ᐅᑉᐱᕆᔭᖏᓐᓂᒃ ᓅᓐᓂᕆᔭᖏᓐᓂᒃ 
ᑲᑎᙵᔪᓂᑦ ᑐᑦᑐᓂᑦ ᓄᓇᑉᐸᓯᒻᒥᑦ ᕿᑭᖅᑕᐅᑉ ᐅᐊᓐᓇᖓᓄᑦ ᐃᓱᖓᓄᑦ. ᓱᓕᓂᕋᐃᑎᑦᓯᓂᕐᒥᑦ ᑖᒃᑯᓂᖓ ᐅᖃᐅᓯᔪᓂᑦ, 
ᓄᓇᕗᑦ ᒐᕙᒪᒃᑯᑦ ᐱᓕᕆᓚᐅᖅᑐᑦ ᓯᕗᓕᖅᓱᕈᑎᖏᓐᓂᒃ ᖃᐅᔨᓴᕐᓂᕐᒥᑦ ᐅᕕᓂᕐᒥᑦ ᖃᐅᔨᓴᕋᑦᓴᓂᑦ ᐊᑐᖅᓱᑎᒃ 
ᑐᓂᔭᐅᔪᓂᑦ ᓴᓪᓖᑦ ᕿᑭᖅᑕᖓᓂ ᐊᖑᓇᓱᑦᑎᓂᑦ 2014-ᒥᑦ, ᑕᑯᔭᐅᖃᓯᐅᑎᓪᓗᑎ ᓴᓪᓖᑦ ᕿᑭᖅᑕᖓᓂ ᖃᐅᔨᓴᕋᑦᓴᓂᑦ 
2004-ᒥᑦ ᐊᒻᒪᓗ ᖃᐅᔨᓴᕋᑦᓴᓂᑦ ᓄᐊᑕᐅᓯᒪᔪᓂᑦ ᓄᓇᑉᐸᓯᒻᒥᑦ ᓇᐅᔮᑦ ᖃᓂᒋᔭᖓᓂ. 

ᐅᔾᔨᕆᔭᐅᓯᒪᔪᑦ ᐊᒥᓲᓂᖅᓴᐅᓂᖏᑦ ᑎᑎᕋᖅᑕᐅᓯᒪᔪᑦ 2015-ᒥᑦ ᐃᓚᒋᐊᖅᓯᓚᐅᖅᑐᑦ ᑲᑎᓪᓗᒋᑦ 
ᐊᖑᓇᓱᑦᑕᐅᔪᓐᓇᖅᑐᓂᑦ 1,600 ᑐᑦᑐᓄᑦ ᑖᓐᓇ ᖃᑦᓯᕌᕈᓐᓇᕐᓂᖏᓐᓄᑦ ᑭᓪᓕᑕᖃᙱᑦᑐᖅ ᓴᐳᔾᔨᓪᓗᓂ 
ᐊᕐᓇᕐᓗᓐᓂ/ᓄᕐᕋᓂᑦ ᑲᑎᙵᔪᓂᑦ (ᑎᑎᕋᒃᓯᒪᔪᖅ 5.5). ᑖᓐᓇ ᖁᕝᕙᕆᐊᖅᓯᒪᔪᖅ ᑲᑎᓪᓗᒋᑦ ᐊᖑᓇᓱᑦᑕᐅᔪᓐᓇᖅᑐᑦ 
ᐊᑐᓚᐅᖅᑐᑦ ᑕᐃᑲᓂ 2016 ᐊᒻᒪᓗ 2017 ᐊᖑᓇᓱᓐᓂᕐᒧᑦ ᐊᕐᕌᒍ ᐃᓚᖓᓂ. ᑭᓯᐊᓂ, 2017 ᖃᐅᔨᓴᖅᑕᐅᔾᔪᑎᒥᓃᑦ 
ᓴᖅᑮᓚᐅᖅᑐᑦ ᐊᒥᓲᖏᓐᓂᖅᓴᐅᓂᖏᓐᓂᒃ, ᑲᑎᓪᓗᒋᑦ ᐊᖑᓇᓱᑦᑕᐅᔪᓐᓇᖅᑐᑦ ᓴᓪᓖᑦ ᕿᑭᖅᑕᖓᓂ 
ᐅᑎᖅᑎᑕᐅᒃᑲᓐᓂᔪᔪᖅ 1,000 ᑐᑦᑐᓄᑦ ᐊᕐᕌᒍᑕᒫᑦ, ᖁᑦᓯᓐᓂᖓ ᐊᓯᔾᔨᖅᓯᒪᙱᑦᑐᖅ ᐅᓪᓗᒥᒧᑦ.  

 

 

ᑎᑎᕋᒃᓯᒪᔪᖅ 5.5. ᐊᓯᔾᔨᖅᐸᓪᓕᐊᓂᖓ ᓴᓪᓖᑦ ᕿᑭᖅᑕᖓᓂ ᐊᖑᓇᓱᓐᓂᕐᒧᑦ ᓴᓂᕐᕙᑦᑕᐅᓯᒪᔪᑦ ᓂᐅᕐᕈᑎᖃᕐᓂᕐᒧᑦ 
ᐊᒻᒪᓗ ᓂᕆᔭᑦᓴᓄᑦ ᖃᑦᓯᕆᐊᕈᓐᓇᕐᓂᖏᑦ (ᑲᑎᓪᓗᒋᑦ ᐱᔭᐅᔪᓐᓇᖅᑎᑕᐅᔪᑦ ᐊᖑᓇᓱᐊᖅᑕᐅᔪᓐᓇᕐᓗᑎᒃ, TAH) 
1992-ᒥᑦ ᐅᓪᓗᒥᒧᑦ (ᓂᕆᔭᑦᓴᓄᑦ ᐊᖑᓇᓱᓐᓂᖅ ᓇᓚᐅᑦᑖᖅᑕᐅᔪᑦ ᐊᑐᖅᑐᑎᒃ ᒐᕙᒪᒃᑯᑦ ᐅᓂᒃᑳᓕᐊᖏᓐᓂᒃ, 
ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᑦ ᑎᑎᖅᑲᖏᓐᓂᒃ, ᐊᒻᒪᓗ ᓇᒻᒥᓂᖅ ᐅᖃᖃᑎᒌᓐᓂᖏᓐᓂᒃ ᐆᒪᔪᓕᕆᔨᒃᑯᑦ 
ᐃᖅᑲᓇᐃᔭᖅᑎᖏᓐᓂᒃ) 

ᐊᕐᕌᒍ

 

ᖃᐅᔨᓴᖅᑕᐅᔪᑦ ᖃᑦᓯᕆᐊᕈᓐᓇᕐᓂᖏᑦ (ᑲᑎᓪᓗᒋᑦ ᐱᔭᐅᔪᓐᓇᖅᑎᑕᐅᔪᑦ ᐊᖑᓇᓱᐊᖅᑕᐅᔪᓐᓇᕐᓗᑎᒃ) ᑲᑎᓪᓗᒋᑦ  ᐊᖑᓇᓱᐊᖅᑕ  

TAH)

 

ᒪᑭᒪᑦᓯᐊᕐᓂᖅ ᑮᓇᐅᔭᓕᐅᕋᓱᐊᕐᕕᑦ 

ᐊᕐᓇᕐᓗᑦ (#

 

ᐊᖑᓴᓪᓗᑦ 

 

ᐊᕐᓇᕐ  
ᐊᖑᓴᕐᓗᓘ  

ᓂᕈᐊᖅᑕᐅᙱ  

(#)
 

ᑲᑎᓪᓗᒋᑦ (

 

ᐊᕐᓇᕐ  
ᐊᖑᓴᕐᓗᓘ  

ᓂᕈᐊᖅᑕᐅᙱ  

(#)
 

ᑲᑎᓪᓗᒋᑦ

 

               
1992 0 400 0 400 250 250 650 

1993 ᑭᓪᓕᖃᙱᑦᑐᖅ ᑭᓪᓕᖃᙱᑦᑐᖅ ᑭᓪᓕᖃᙱᑦᑐᖅ ᑭᓪᓕᖃᙱᑦᑐᖅ 1,000 1000 ᑭᓪᓕᖃᙱᑦᑐᖅ 



 

 
ᖃᐅᔨᓴᕐᓂᕐᒧᑦ ᐊᒻᒪᓗ ᐊᐅᓚᑦᓯᓂᕐᒧᑦ ᐱᒋᐊᕈᑎᑦᓴᑦ ᐊᕕᑦᑐᖅᓯᒪᔪᓂᑦ ᐊᒻᒪᓗ ᐆᒪᔪᓂᑦ 

1994  ᐱᑕᖃᖖᒋᑦᑐᖅ  ᐱᑕᖃᖖᒋᑦᑐᖅ 1,000 1,000 5,000 5,000 6,000 

1995  ᐱᑕᖃᖖᒋᑦᑐᖅ  ᐱᑕᖃᖖᒋᑦᑐᖅ 1,000 1,000 5,000 5,000 6,000 

1996  ᐱᑕᖃᖖᒋᑦᑐᖅ  ᐱᑕᖃᖖᒋᑦᑐᖅ 1,000 1,000 5,000 5,000 6,000 

1997 ᑭᓪᓕᖃᙱᑦᑐᖅ ᑭᓪᓕᖃᙱᑦᑐᖅ ᑭᓪᓕᖃᙱᑦᑐᖅ ᑭᓪᓕᖃᙱᑦᑐᖅ 6,000 6000 ᑭᓪᓕᖃᙱᑦᑐᖅ 

1998 ᑭᓪᓕᖃᙱᑦᑐᖅ ᑭᓪᓕᖃᙱᑦᑐᖅ ᑭᓪᓕᖃᙱᑦᑐᖅ ᑭᓪᓕᖃᙱᑦᑐᖅ 6,000 6000 ᑭᓪᓕᖃᙱᑦᑐᖅ 

1999 ᑭᓪᓕᖃᙱᑦᑐᖅ ᑭᓪᓕᖃᙱᑦᑐᖅ ᑭᓪᓕᖃᙱᑦᑐᖅ ᑭᓪᓕᖃᙱᑦᑐᖅ 6,000 6000 ᑭᓪᓕᖃᙱᑦᑐᖅ 

2000 ᑭᓪᓕᖃᙱᑦᑐᖅ ᑭᓪᓕᖃᙱᑦᑐᖅ ᑭᓪᓕᖃᙱᑦᑐᖅ ᑭᓪᓕᖃᙱᑦᑐᖅ 6,000 6000 ᑭᓪᓕᖃᙱᑦᑐᖅ 

2001 ᑭᓪᓕᖃᙱᑦᑐᖅ ᑭᓪᓕᖃᙱᑦᑐᖅ ᑭᓪᓕᖃᙱᑦᑐᖅ ᑭᓪᓕᖃᙱᑦᑐᖅ 6,000 6000 ᑭᓪᓕᖃᙱᑦᑐᖅ 

2002 ᑭᓪᓕᖃᙱᑦᑐᖅ ᑭᓪᓕᖃᙱᑦᑐᖅ ᑭᓪᓕᖃᙱᑦᑐᖅ ᑭᓪᓕᖃᙱᑦᑐᖅ 6,000 6000 ᑭᓪᓕᖃᙱᑦᑐᖅ 

2003 ᑭᓪᓕᖃᙱᑦᑐᖅ ᑭᓪᓕᖃᙱᑦᑐᖅ ᑭᓪᓕᖃᙱᑦᑐᖅ ᑭᓪᓕᖃᙱᑦᑐᖅ 6,000 6000 ᑭᓪᓕᖃᙱᑦᑐᖅ 

2004 ᑭᓪᓕᖃᙱᑦᑐᖅ ᑭᓪᓕᖃᙱᑦᑐᖅ ᑭᓪᓕᖃᙱᑦᑐᖅ ᑭᓪᓕᖃᙱᑦᑐᖅ 6,000 6000 ᑭᓪᓕᖃᙱᑦᑐᖅ 

2005 ᑭᓪᓕᖃᙱᑦᑐᖅ ᑭᓪᓕᖃᙱᑦᑐᖅ ᑭᓪᓕᖃᙱᑦᑐᖅ ᑭᓪᓕᖃᙱᑦᑐᖅ 6,000 6000 ᑭᓪᓕᖃᙱᑦᑐᖅ 

2006 ᑭᓪᓕᖃᙱᑦᑐᖅ ᑭᓪᓕᖃᙱᑦᑐᖅ ᑭᓪᓕᖃᙱᑦᑐᖅ ᑭᓪᓕᖃᙱᑦᑐᖅ 6,000 6000 ᑭᓪᓕᖃᙱᑦᑐᖅ 

2007 ᑭᓪᓕᖃᙱᑦᑐᖅ ᑭᓪᓕᖃᙱᑦᑐᖅ ᑭᓪᓕᖃᙱᑦᑐᖅ ᑭᓪᓕᖃᙱᑦᑐᖅ 6,000 6000 ᑭᓪᓕᖃᙱᑦᑐᖅ 

2008 ᑭᓪᓕᖃᙱᑦᑐᖅ ᑭᓪᓕᖃᙱᑦᑐᖅ ᑭᓪᓕᖃᙱᑦᑐᖅ ᑭᓪᓕᖃᙱᑦᑐᖅ 6,000 6000 ᑭᓪᓕᖃᙱᑦᑐᖅ 

2009 ᑭᓪᓕᖃᙱᑦᑐᖅ ᑭᓪᓕᖃᙱᑦᑐᖅ ᑭᓪᓕᖃᙱᑦᑐᖅ ᑭᓪᓕᖃᙱᑦᑐᖅ 6,000 6000 ᑭᓪᓕᖃᙱᑦᑐᖅ 

2010 ᑭᓪᓕᖃᙱᑦᑐᖅ ᑭᓪᓕᖃᙱᑦᑐᖅ ᑭᓪᓕᖃᙱᑦᑐᖅ ᑭᓪᓕᖃᙱᑦᑐᖅ 6,000 6000 ᑭᓪᓕᖃᙱᑦᑐᖅ 

2011 ᑭᓪᓕᖃᙱᑦᑐᖅ ᑭᓪᓕᖃᙱᑦᑐᖅ ᑭᓪᓕᖃᙱᑦᑐᖅ ᑭᓪᓕᖃᙱᑦᑐᖅ 6,000 6000 ᑭᓪᓕᖃᙱᑦᑐᖅ 

2012 ᐱᑕᖃᖖᒋᑦᑐᖅ ᐱᑕᖃᖖᒋᑦᑐᖅ 1,000 1,000 0 0 1,000 

2013 ᐱᑕᖃᖖᒋᑦᑐᖅ ᐱᑕᖃᖖᒋᑦᑐᖅ 1,000 1,000 0 0 1,000 

2014 ᐱᑕᖃᖖᒋᑦᑐᖅ ᐱᑕᖃᖖᒋᑦᑐᖅ 800 800 0 0 800 

2015 ᐱᑕᖃᖖᒋᑦᑐᖅ ᐱᑕᖃᖖᒋᑦᑐᖅ 800 800 0 0 800 

2016 ᐱᑕᖃᖖᒋᑦᑐᖅ ᐱᑕᖃᖖᒋᑦᑐᖅ 1,600 1,600 0 0 1,600 

2017 ᐱᑕᖃᖖᒋᑦᑐᖅ ᐱᑕᖃᖖᒋᑦᑐᖅ 1,600 1,600 0 0 1,600 

2018 ᐱᑕᖃᖖᒋᑦᑐᖅ ᐱᑕᖃᖖᒋᑦᑐᖅ 1,000 1,000 0 0 1,000 

2019 ᐱᑕᖃᖖᒋᑦᑐᖅ ᐱᑕᖃᖖᒋᑦᑐᖅ 1,000 1,000 0 0 1,000 

2020 ᐱᑕᖃᖖᒋᑦᑐᖅ ᐱᑕᖃᖖᒋᑦᑐᖅ 1,000 1,000 0 0 1,000 

2021 ᐱᑕᖃᖖᒋᑦᑐᖅ ᐱᑕᖃᖖᒋᑦᑐᖅ 1,000 1,000 0 0 1,000 

2022 ᐱᑕᖃᖖᒋᑦᑐᖅ ᐱᑕᖃᖖᒋᑦᑐᖅ 1,000 1,000 0 0 1,000 

2023 ᐱᑕᖃᖖᒋᑦᑐᖅ ᐱᑕᖃᖖᒋᑦᑐᖅ 1,000 1,000 0 0 1,000 



 

 
ᖃᐅᔨᓴᕐᓂᕐᒧᑦ ᐊᒻᒪᓗ ᐊᐅᓚᑦᓯᓂᕐᒧᑦ ᐱᒋᐊᕈᑎᑦᓴᑦ ᐊᕕᑦᑐᖅᓯᒪᔪᓂᑦ ᐊᒻᒪᓗ ᐆᒪᔪᓂᑦ 
ᒪᓕᒐᑦᑎᒍᑦ ᐅᓂᒃᑳᓕᐊᖅ ᐆᒪᔪᓄᑦ 2023   ᒪᑉᐱᒐᖅ 65 

ᐊᒃᐸᑑᕐᔪᐊᕐᒥᑦ ᑐᑦᑐᐃᑦ ᖃᐅᔨᓴᖅᑕᐅᓂᖏᑦ 

ᒫᓐᓇᐅᔪᖅ ᐸᕐᓇᐅᑎᑕᖃᙱᑦᑐᖅ ᖃᐅᔨᓴᕐᓂᕐᒧᑦ ᐱᓕᕆᐊᖑᔪᒥᑦ ᐊᒃᐸᑑᕐᔪᐊᖅ ᑐᑦᑐᐃᑦ ᐃᓛᒃᑰᓕᖓᓂᖏᓐᓄᑦ 
ᐱᔾᔪᑎᒋᓪᓗᒍ ᐊᔾᔨᒌᙱᓐᓂᐅᔪᓂᑦ ᑐᑦᑐᐃᑦ ᐱᑕᖃᕐᓂᖏᓐᓄᑦᕿᑭᖅᑕᕐᒥᑦ ᐊᒻᒪᓗ ᑐᑦᑐᑦᑕᐅᓗᐊᖃᑦᑕᙱᓐᓂᖏᑦ. 
ᑭᓯᐊᓂ, ᑕᐃᒪᐃᒐᐃᒻᒪᑦ ᐱᕕᖃᕐᓂᖏᑦ ᐊᒻᒪᓗ ᑮᓇᐅᔭᑦ ᐊᑐᖅᑐᑦᓴᑦ ᖃᐅᔨᓴᕐᓂᐅᔪᓄᑦ ᓴᓪᓖᑦ ᕿᑭᖅᑕᖓᓂ, 
ᐊᒃᐸᑑᕐᔪᐊᕐᒥᑦ ᖃᐅᔨᓴᖅᑕᐅᑎᓪᓗᒍᑦᑕᐅᖅ ᑐᑦᑐᐃᑦ ᐱᑕᖃᕐᓂᖏᓐᓄᑦ. ᐱᑕᖃᙱᑎᓪᓗᒍ ᐋᖅᑭᑦᓱᖅᓯᒪᔪᒥᑦ 
ᐅᓪᓗᖅᓯᐅᑎᓂᑦ ᑖᒃᑯᓄᖓ ᖃᐅᔨᓴᕐᓂᐅᔪᓄᑦ, ᑕᑯᔭᐅᓯᒪᔪᑦ ᖃᐅᔨᓴᕐᓃᑦ ᐱᓕᕆᐊᖑᓚᐅᖅᑐᑦ ᓯᑎᐱᕆ 2010-ᒥᑦ 
(ᓇᓄᕐᓂᒃ ᑕᐅᑐᓐᓂᒃᑯᑦ ᖃᐅᔨᓴᖅᑎᓪᓗᒋᑦ), ᒪᐃ 2013, ᒪᐃ 2015, ᐊᒻᒪᓗ ᒪᐃ 2017 ᐱᓕᕆᖃᑎᖃᕐᓂᒃᑯᑦ ᓴᓪᓖᑦ 
ᕿᑭᖅᑕᖓᓂ ᖃᐅᔨᓴᕐᓂᐅᔪᓂᑦ. ᑖᒃᑯᐊ ᖃᐅᔨᓴᕐᓃᑦ ᓴᖅᑮᓯᒪᔪᑦ ᖃᐅᔨᔭᐅᔪᓂᑦ ᑐᖁᕋᖃᑦᑕᕐᓂᖏᓐᓂᒃ ᐅᑭᐅᖓᓂ 
2010, ᓇᓗᓇᐃᖅᑕᐅᔪᔪᖅ 2013-ᒥᑦ ᑎᑎᖅᓯᒪᔪᒥᑦ ᒥᑭᓪᓕᒋᐊᖅᑕᐅᓪᓗᓂ ᑐᑦᑐᐃᑦ ᓈᓴᐅᑎᖏᑦ. ᑲᑕᑉᐸᓪᓕᐊᓂᖏᑦ 
ᖃᓄᐃᑉᐸᓪᓕᐊᔪᓂᑦ ᑕᐃᒪᐃᓯᒪᔪᑦ ᒪᐃ 2017-ᒧᑦ. 

ᐋᓐᓂᐊᕐᓇᖅᑐᑦ ᐊᒻᒪᓗ ᖃᓄᐃᓕᖓᓂᖏᓐᓄᑦ ᖃᐅᔨᓴᕐᓃᑦ ᐊᒃᐸᑑᕐᔪᐊᕐᒥᑦ ᐱᒋᐊᖅᑕᐅᓯᒪᓕᖅᑐᑦ ᐊᔾᔨᒌᙱᑦᑐᓂᑦ 
ᑲᔪᓯᓂᖃᖅᓯᒪᓪᓗᑎ. ᐊᐅᒻᒥᑦ ᖃᐅᔨᓴᕐᓂᕐᒥᖅ ᓇᓗᓇᐃᖅᓯᓯᒪᙱᑦᑐᖅ ᐆᒪᔪᒥᑦ ᐃᓄᒻᒧᑦ ᐊᐃᑦᑐᕐᓗᑦᑕᐅᓲᓂᑦ. ᓄᓇᓕᓐᓂ 
ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ (HTOs) ᐃᑲᔪᕈᓐᓇᖅᑐᑦ ᓄᐊᑦᓯᓂᕐᒥᑦ ᑕᒪᒃᑯᓂᖓ ᑎᑎᕋᖅᓯᒪᔪᑦ 
ᖃᐅᔨᓴᖅᑕᐅᓂᑯᓂᑦ ᐃᓚᒋᔭᐅᓗᓂ ᓯᕗᓂᑦᓴᒥᑦ ᑎᒥᖓ ᖃᓄᐃᓐᓂᖓᓄᑦ ᓇᐅᑦᑎᖅᓱᕐᓂᕐᒥᑦ ᐱᒋᐊᕈᑎᑦᓴᓂᒃ. ᓴᓪᓖᑦ 
ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ ᐅᖃᖅᓯᒪᔪᑦ ᐱᓕᕆᒍᒪᓂᖏᓐᓂᒃ ᓴᖅᑮᓂᕐᒥᑦ ᐊᐅᓚᑦᓯᓂᕐᒧᑦ ᐱᓕᕆᐊᑦᓴᒥᑦ 
ᐊᒃᐸᑑᕐᔪᐊᖅ ᑐᑦᑐᐃᑦ ᐃᓛᒃᑰᓕᖓᓂᖏᓐᓄᑦ ᐱᔾᔪᑎᒋᓪᓗᒍ ᑐᑦᑐᓂᖅᓴᐅᒍᒪᓂᖏᓐᓂᒃ ᓴᓪᓖᑦ (ᑕᐃᒪᐃᓯᒪᔪᖅ 
ᐊᒥᓲᙱᓐᓂᖅᓴᐅᓂᖏᓐᓄᑦ ᓴᓪᓖᑦ ᕿᑭᖅᑕᖓᓂ ᐃᓛᒃᑰᓕᖓᓂᖏᓐᓂᒃ), ᕿᑭᖅᑖᓗᒃ ᓄᓇᓕᖏᑦ (ᐱᔾᔪᑎᒋᓪᓗᒍ 
ᕿᑭᖅᑖᓗᒃ ᑐᑦᑐᑭᓗᐊᕐᓂᖓᓄᑦ), ᐊᒻᒪᓗ ᑯᐸᐃᒃ ᐅᐊᓐᓇᖓᓂ (ᐱᔾᔪᑎᒋᓪᓗᒍ ᑐᑦᑐᑭᓗᐊᕐᓂᖓᓄᑦ ᑯᐸᐃᒃ 
ᑲᓇᓐᓇᖓᓂ). 

ᑭᕙᓪᓕᕐᒥ ᐅᒥᒻᒪᐃᑦ 

ᑭᕙᓪᓕᕐᒥ ᐅᒥᒻᒪᐃᑦ ᐊᒥᓲᓂᖏᑦ ᓄᖑᑕᐅᑲᓴᓚᐅᖅᓯᒪᔪᑦ ᐱᒋᐊᙵᕐᓂᖏᓐᓂᒃ 1900. ᓴᐳᔾᔨᓯᒪᓂᕐᒥᑦ ᐊᑐᕈᓐᓇᖅᑐᓂᑦ 
ᐊᑐᓕᖅᑎᑦᓯᓗᑎᒃ 1917-ᒥᑦ, ᑭᓯᐊᓂ ᑕᑯᔭᐅᓂᖏᑦ ᐱᑕᖃᓗᐊᓚᐅᙱᑦᑐᖅ ᑕᐃᑲᓂ ᑭᓯᐊᓂ 1970-ᖏᓐᓂᒃ ᐊᒻᒪᓗ 
1980-ᖏᓐᓂᒃ. ᐱᒋᐊᙵᕐᓂᖏᓐᓂᒃ 1980, ᐊᐅᓚᑦᓯᓂᕐᒧᑦ ᐊᑦᓱᕉᑕᐅᔪᑦ ᐱᒋᐊᕈᑕᐅᓚᐅᖅᑐᑦ ᐅᖓᓯᓐᓂᖏᑦ 
ᐅᑎᑦᑎᑕᐅᒐᓱᐊᖅᓱᑎ ᐃᓂᑐᖃᖏᓐᓄᑦ ᐅᖓᓯᓐᓂᕆᔭᖏᓐᓂᒃ ᑭᕙᓪᓕᐅᑉ ᓄᓇᑉᐸᓯᓕᒫᖓᓂ. ᐊᐅᓚᑦᓯᓂᕐᒧᑦ 
ᑎᑭᑕᐅᔪᒪᔪᖅ ᑲᔪᓯᔪᖅ ᖃᐅᔨᒪᑦᓯᐊᕆᐊᕐᓂᕐᒥᑦ ᐆᒪᑦᓯᐊᕆᑦᑐᓂᑦ ᐊᒥᓲᓂᖏᓐᓄᑦ ᐊᑐᐃᓐᓇᔪᓂᑦ ᓄᓇᓕᓕᒫᓄᑦ 
ᑭᕙᓪᓕᕐᒥᑦ, ᑐᕌᒐᕆᔭᐅᔪᖅ ᐃᑲᔪᖅᓱᖅᑕᐅᕐᔪᐊᖅᑐᖅ. ᑭᓯᐊᓂ, ᐊᑦᓱᕉᑕᐅᔪᑦ ᓲᕐᓗ ᕿᓚᒻᒥᐅᓂᖅᓴᒥᑦ ᐱᕈᕐᓂᕐᒧᑦ ᐊᕐᕌᒍ 
ᐃᓚᖓᓂ ᐊᒻᒪᓗ ᐊᐳᑎ ᐃᑎᓂᖅᓴᐅᓂᖓᓂ ᐅᑭᐅᖅᑕᖅᑑᑉ ᑲᓇᓐᓇᖓᓂ, ᑕᐃᒪᐃᒐᔪᓲᖑᓕᖅᓱᓂ, 
ᐱᑕᖃᙱᓐᓂᖅᓴᐅᓕᕐᓂᖏᓪᓗ ᓇᐹᖅᑐᖃᙱᑦᑐᕐᒥᐅᑕᕐᓂᒃ ᑐᑦᑐᓂᑦ ᐊᒻᒪᓗ ᐊᓯᔾᔨᕐᓂᕆᔭᖏᑦ ᑐᕌᖅᑐᓂᑦ ᐆᓚᒧᓂᑦ 
ᑐᕌᒐᖃᕐᓂᕐᒥᑦ, ᐊᑦᓱᕈᖅᑎᑦᓯᑐᐃᓐᓇᕆᐊᓕᒃ ᐅᒥᒻᒪᐃᑦ ᐊᖏᓪᓕᒋᐊᕐᓂᖏᑦ ᐊᖑᓇᓱᑦᑕᐅᓂᖏᑦ ᖁᑦᓯᓐᓂᖏᑦ 
ᖁᕝᕙᓯᓗᐊᖅᐸᑕ. 

ᑕᐃᒪᙵᓂ 1996 ᐊᖑᓇᓱᓐᓂᕐᒧᑦ ᐊᕐᕌᒍ ᐃᓗᐊᓂ, ᑭᕙᓪᓕᕐᒥ ᐊᖑᓇᓱᑦᑏᑦ ᐅᔾᔨᕈᓱᑦᓯᒪᔪᑦ ᐅᒥᒻᒪᓂᑦ ᖃᓂᓈᖅᑐᓂᑦ 
ᓄᓇᓕᖏᓐᓄᑦ ᐊᒻᒪᓗ ᐅᖓᑖᓄᑦ ᐋᖅᑭᑦᓯᒪᔪᓂᑦ ᐊᐅᓚᑦᓯᓂᕐᒧᑦ ᑭᓪᓕᒋᔭᐅᔪᓂᑦ. ᐅᖃᐅᓯᕆᔭᐅᒡᒍᖅᓯᒪᔪᑦ ᑕᐃᒫᒃ 
ᐊᖏᓪᓕᒋᐊᖅᑎᑦᓯᓂᕐᒥᑦ ᐊᑦᓱᕈᕐᓂᖅᓴᐅᓕᖅᑎᑦᓯᓯᒪᔪᑦ ᐱᑕᖃᕐᓂᖏᓐᓂᒃ ᖃᐅᔨᓴᕐᓂᕐᒥᑦ ᐋᖅᑭᒋᐊᖅᓯᓂᕐᒧᑦ ᑲᑎᓪᓗᒋᑦ 
ᐊᖑᓇᓱᑦᑕᐅᔪᓐᓇᖅᑐᓂᑦ, ᖃᑦᓯᕌᕈᓐᓇᕐᓂᖏᓐᓄᑦ ᑭᓪᓕᑕᖃᙱᑦᑐᖅ ᐊᒻᒪᓗ ᓴᖅᑮᓂᕐᒥᑦ ᓄᑖᓂᑦ ᐊᖑᓇᓱᓐᓂᕐᒧᑦ 
ᐱᕕᑦᓴᐅᔪᓂᑦ ᑐᕌᖓᔪᓂᑦ ᐊᒥᓱᕈᕆᐊᖅᐸᓪᓕᐊᔪᓂᑦ ᐅᒥᒻᒪᕐᓂᒃ ᐊᒻᒪᓗ ᑐᕌᖓᖃᓯᐅᑎᔪᓂᑦ ᓇᒦᓐᓂᖏᓐᓂᒃ 
ᐊᖏᓪᓕᒋᐊᖅᑎᑦᓯᓂᕐᒥᑦ.  

ᕿᑎᐊᓂ ᐊᒻᒪᓗ ᐅᐊᓐᓇᖓᓂ ᑭᕙᓪᓕᕐᒥ ᐅᒥᒻᒪᐃᑦ ᐊᕕᑦᑐᖅᓯᒪᔪᑦ-ᐊᒥᓲᓂᖏᑦ (ᒫᓐᓴᐅᔪᖅ ᐅᒥᒻᒪᓐᓂᒃ ᐊᐅᓚᑦᓯᓂᕐᒧᑦ-
13 ᐊᒻᒪᓗ ᐅᒥᒻᒪᓐᓂᒃ ᐊᐅᓚᑦᓯᓂᕐᒧᑦ-10 ᑕᐃᒫᒃ) ᐱᒻᒪᕆᐅᖃᑕᐅᔪᑦ ᑖᑦᓱᒧᖓ ᑭᕙᓪᓕᕐᒥ ᐅᒥᒻᒪᐃᑦ ᐊᐅᓚᑕᐅᓂᖏᓐᓄᑦ 
ᐸᕐᓇᐅᑎ (2009)), ᑐᕌᖅᑐᖅ ᑲᒪᒋᔭᖃᓲᖅ ᐆᒪᑦᓯᐊᕆᑦᑐᓂᑦ ᐊᒻᒪᓗ ᐊᑐᐃᓐᓇᐅᔪᓂᑦ ᐊᒥᓲᓂᖏᓐᓄᑦ ᑖᒃᑯᓄᖓ 
ᓄᓇᓕᒻᒥ ᐊᖑᓇᓱᑦᑎᓄᑦ (ᐅᐃᒍᖓ 2). ᐊᑐᖃᓯᐅᑎᓂᕐᒥᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᒻᒪᓗ ᑭᓱᑐᐃᓐᓇᕐᓂᒃ 
ᖃᐅᔨᓴᕐᓂᕐᒥᑦ ᖃᐅᔨᒪᔭᐅᔪᓂᑦ ᐱᒻᒪᕆᐅᕗᖅ ᑖᓐᓇ ᐊᐅᓚᑦᓯᓂᕐᒧᑦ ᐸᕐᓇᐅᑎ ᐅᓪᓗᒥᒨᖓᓂᐊᕐᒪᑦ. ᖃᖓᑕᔪᒃᑯᑦ 
ᖃᐅᔨᓴᕐᓃᑦ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᑦ ᐊᑐᖅᑕᐅᓪᓗᐊᑕᓲᑦ ᓇᓗᓇᐃᖅᓯᒐᓱᐊᕐᓂᕐᒥᑦ ᐅᒥᒻᒪᐃᑦ 
ᖃᓄᐃᑉᐸᓪᓕᐊᒻᒪᖔᑦ, ᐱᑕᖃᕐᓂᖏᑦ, ᓇᒦᓐᓂᖏᓐᓂᓪᓗ ᐊᓯᔾᔨᕐᓂᐅᔪᓂᑦ, ᐊᒻᒪᓗ ᑕᐃᒪᐃᑐᐃᓐᓇᕆᐊᓖᑦ ᓇᒦᓐᓂᖏᑦ 
ᐅᖓᓯᓐᓂᖏᑦ. ᑖᒃᑯᐊ ᖃᐅᔨᓴᕐᓃᑦ ᑎᑎᖅᓯᓲᖑᒻᒥᔪᑦ ᑐᖂᑦᑎᓲᓂᑦ ᖃᑦᓯᐅᓂᖏᓐᓂᒃ, ᓄᕐᕋᐃᑦ ᐱᑕᖃᕐᓂᖏᓐᓂᒃ 
ᓇᓗᓇᐃᒃᑯᑕᑦ, ᐊᒻᒪᓗ ᑕᐃᒫᒃ ᐅᒥᒻᒪᐃᑦ ᑎᒥᖓ ᖃᓄᐃᓐᓂᖓ ᐊᒻᒪᓗ ᐅᖓᓯᓐᓂᖏᑦ ᖃᓄᐃᓐᓂᕆᔭᖏᑦ. ᑖᓐᓇ 
ᐱᓕᕆᔾᔪᓯᖅ ᐱᐅᖃᓯᐅᑎᔪᖅ ᑐᑦᓯᕌᖑᓯᒪᔪᓂᑦ ᐅᒥᒻᒪᓂᑦ ᖃᐅᔨᓴᕐᓂᕐᒥᑦ ᕿᑎᕐᒥᐅᓂ ᐊᒻᒪᓗ ᑎᓚᓐ ᐆᒪᔪᖃᕐᕕᒻᒥ. 
ᖃᐅᔨᔭᐅᓚᐅᖅᑐᑦ ᑖᒃᑯᓇᙵᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪᓗ ᑭᓱᑐᐃᓐᓇᕐᓂᒃ ᖃᐅᔨᓴᕐᓂᕐᒥᑦ ᑲᔪᓯᔪᑦ ᑐᓴᖅᑎᑦᓯᓂᕐᒥᑦ 
ᐱᓗᐊᖅᑕᐅᓕᒪᓂᒃᑯᑦ ᐊᖑᓇᓱᓐᓂᕐᒧᑦ ᖃᑦᓯᕆᐊᕈᓐᓇᕐᓂᖏᓐᓂᒃ, ᖃᐅᔨᓴᕐᓂᕐᒥᑦ ᓇᒦᓐᓂᕆᔭᖏᓐᓂᒃ, ᐅᖃᐅᓯᖃᕐᓂᕐᒥᑦ 
ᖃᑦᓯᕌᕈᓐᓇᕐᓂᖏᓐᓄᑦ ᑭᓪᓕᑕᖃᙱᑦᑐᖅ ᐊᒻᒪᓗ ᑲᑎᓪᓗᒋᑦ ᐊᖑᓇᓱᑦᑕᐅᔪᓐᓇᖅᑐᓂᑦ, ᐊᒻᒪᓗ ᐃᑲᔪᖅᑐᐃᓂᕐᒥᑦ 
ᐋᖅᑭᑦᓯᒃᑲᓐᓂᕐᓂᕐᒥᑦ ᐅᒥᒻᒪᕐᓂᒃ ᓇᒦᓐᓂᕆᖃᑦᑕᖅᑐᖃᖏᓐᓂᒃ. 

ᑕᐃᒪᙵᓂ 1996, ᐃᓛᓐᓂᓚᐅᓱᖓᖅ ᖃᐅᔨᓴᒃᑲᓐᓂᓂᕐᒥᑦ ᕿᑎᐊᓂ ᐊᒻᒪᓗ ᐅᐊᓐᓇᖓᓂ ᐅᒥᒻᒪᓂᑦ ᐊᐅᓚᑦᓯᓂᕐᒧᑦ 
ᐊᑐᖅᓯᒪᔪᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᒻᒪᓗ ᓄᓇᓕᓐᓂ ᖃᐅᔨᒪᔭᐅᔪᓂᑦ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᓐᓂᒃ 
ᑐᑭᑖᖅᑎᑦᓯᓂᕐᒥᑦ ᖃᐅᔨᓴᕐᕕᐅᓂᐊᖅᑐᓂᑦ ᐃᓂᓂᑦ ᐊᒻᒪᓗ ᐊᑐᖅᑕᐅᒐᔪᑦᑐᓂᑦ ᖃᓄᐃᑉᐸᓪᓕᐊᔪᓂ. ᑖᒃᑯᐊ 
ᖃᐅᔨᓴᕐᓂᐅᔪᑦ ᐊᑐᐃᓐᓇᐅᑎᑦᓯᓲᑦ ᐃᓕᓐᓂᐊᕈᓐᓇᕐᓂᕐᒥᑦ ᐱᕕᔅᓴᐅᔪᓐᓇᖅᑐᓂᑦ ᓄᑖᓄᑦ ᐅᔾᔨᕈᓱᑦᑎᓄᑦ. ᑖᓐᓇ 
ᐅᒥᒻᒪᓐᓂᒃ ᐊᐅᓚᑦᓯᓂᕐᒧᑦ-13 ᐊᒥᓲᓂᖏᑦ ᖃᐅᔨᓴᖅᑕᐅᒃᑲᓐᓂᔪᔪᖅ ᔪᓚᐃ 2010-ᒥᑦ ᐊᒻᒪᓗ ᑕᐃᑲᓂᒃᑲᓐᓂᖅ ᔪᓚᐃ 
2016, ᑲᑐᔾᔨᖃᑎᒌᖏᓐᓇᖅᓱᑎᒃ ᑖᒃᑯᓂᖓ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ, ᐊᕙᑎᓕᕆᔨᒃᑯᑦ, ᐊᒻᒪᓗ 
ᓄᓇᓕᐅᔪᓂᑦ ᑭᕙᓪᓕᕐᒥᑦ ᐊᐅᓚᑦᓯᖃᑎᒌᓐᓂᕐᒧᑦ ᐅᒥᒻᒪᓂᑦ.  

ᖃᖓᑕᔪᒃᑯᑦ ᐱᑕᖃᕐᓂᖏᑦ ᓇᓚᐅᑦᑖᖅᑕᐅᓯᒪᔪᑦ ᑖᑦᓱᒧᖓ ᐅᒥᒻᒪᓐᓂᒃ ᐊᐅᓚᑦᓯᓂᕐᒧᑦ-13 (ᕿᑎᐊᓂ ᑭᕙᓪᓕᕐᒥ 
ᐅᒥᒻᒪᐃᑦ ᑲᑎᙵᔪᑦ) ᐅᒥᒻᒪᓐᓂᒃ ᐊᐅᓚᑦᓯᓂᕐᒧᑦ ᑭᓪᓕᖓᓂ ᑕᑯᑦᓴᐅᑎᑦᓯᔪᑦ ᐱᕈᖅᐸᓪᓕᐊᓂᖓᓂ, ᑕᕝᕙᙵᑦ 1,203 
ᐅᒥᒻᒪᓂᑦ (95% CI = 919-1,487; CV = 0.13) ᔪᓚᐃ 1991-ᓂᑦ ᑕᕝᕗᖓ 2,143 (95% CI = 1,747-2,539; 
CV = 0.09) ᔪᓚᐃ 2000-ᒥᑦ, ᐊᒻᒪᓗ ᐃᓚᒃᑲᓐᓂᕐᓗᒍ ᑕᕝᕗᖓ 4,506 (95% CI = 3,558-5,455; CV = 0.11) 
ᔪᓚᐃ 2010-ᒥᑦ. ᒫᓐᓇᒫᖑᔪᒥᑦ ᖃᐅᔨᓴᕐᓂᐅᔪᖅ ᔪᓚᐃ 2020-ᒥᑦ ᓇᓚᐅᑦᑖᖅᑕᐅᔪᑦ 4,437 ᐅᒥᒻᒪᓂᑦ (95 ᐳᓴᓐᑎ 
CI = 3,383-5,491; CV = 0.12), ᓇᓗᓇᐃᖅᓯᔪᖅ ᓈᒻᒪᓐᓂᖏᓐᓂᒃᑕᑯᖃᓯᐅᑎᓗᒍ ᑭᖑᓂᖓᓂ ᖃᐅᔨᓴᕐᓂᐅᔫᑉ 
ᖃᖓᒃᑰᕐᓂᖓ (ᐊᔾᔨᙳᐊᖅ 5.23). 

ᑕᐃᒪᙵᓂ ᔪᓚᐃ 1999, ᑖᒃᑯᐊ 1,522 ᐅᒥᒻᒪᐃᑦ (95 ᐳᓴᓐᑎ CI = 843-2,365; CV = 0.22) 
ᓇᓚᐅᑦᑖᖅᑕᐅᓚᐅᖅᑐᑦ, ᐅᐊᓐᓇᖓᓂ ᑭᕙᓪᓕᕐᒥ ᐅᒥᒻᒪᐃᑦ ᐊᕕᑦᑐᖅᓯᒪᔪᑦ (ᓂᒋᐊᓂ ᐱᖓᔪᒋᔭᐅᔪᑦ ᑖᒃᑯᓇᙵᑦ 
ᐅᒥᒻᒪᓐᓂᒃ ᐊᐅᓚᑦᓯᓂᕐᒧᑦ-10 ᐊᐅᓚᑦᓯᓂᕐᒧᑦ ᑭᓪᓕᖓ) ᓱᒃᑲᓕᔪᒥᑦ ᐊᒥᓱᕈᕆᐊᖅᓯᒪᔪᑦ 2,341-ᓄᑦ ᐅᒥᒻᒪᓄᑦ (95 
ᐳᓴᓐᑎ CI = 1,796-2,886; CV = 0.12) ᔪᓚᐃ 2012-ᒥᑦ, ᐊᒻᒪᓗ ᒫᓐᓇᒫᖑᔪᒥᑦ 3,239-ᓄᑦ ᐅᒥᒻᒪᓄᑦ (95 ᐳᓴᓐᑎ 
CI = 2,228-4,249; CV = 0.16) ᔪᓚᐃ 2017-ᒥᑦ (ᐊᔾᔨᙳᐊᖅ 5.24). ᑭᓯᐊᓂ, ᐱᒻᒪᕆᐅᕗᖅ ᓇᓗᓇᐃᖅᓯᓂᕐᒥᑦ 
ᖃᐅᔨᓴᕐᓂᕐᒧᑦ ᑭᓪᓕᖏᑦ ᑖᑦᓱᒧᖓ ᐅᐊᓐᓇᖓᓂ ᑭᕙᓪᓕᕐᒥ ᐅᒥᒻᒪᕐᓄᑦ ᑐᕌᖓᔪᖅ ᑭᓯᐊᓂ ᓂᒋᐊᓂ ᐱᖓᔪᖓᓂ 
ᐅᒥᒻᒪᓐᓂᒃ ᐊᐅᓚᑦᓯᓂᕐᒧᑦ-10 ᐊᐅᓚᑦᓯᓂᕐᒧᑦ ᑭᓪᓕᖓᓂ, ᑕᐃᒪᐃᒻᒪᑦ ᐃᓗᐃᑦᑐᕐᒥᑦ ᖃᐅᔨᓇᙱᑦᑐᖅ ᐅᒥᒻᒪᐃᑦ 
ᐱᑕᖃᕐᓂᖏᓐᓂᒃ ᑕᐃᑲᓂᓕᒫᖅ ᐅᒥᒻᒪᓐᓂᒃ ᐊᐅᓚᑦᓯᓂᕐᒧᑦ-10 ᑭᓪᓕᖓᓂ. ᓯᕗᓂᑦᓴᒥᑦ ᖃᐅᔨᓴᕐᓂᕐᒧᑦ ᐊᑦᓱᕉᑕᐅᔪᑦ 
ᑐᕌᓪᓗᐊᖅᑐᑦ ᖃᐅᔨᓴᕐᓂᕐᒧᑦ ᐊᑕᖏᕐᓗᒍ ᐅᒥᒻᒪᓐᓂᒃ ᐊᐅᓚᑦᓯᓂᕐᒧᑦ-10 ᐅᒥᒻᒪᐃᑦ ᐊᐅᓚᑦᓯᓂᕐᒧᑦ ᑭᓪᓕᖓᓂ 
ᖃᐅᔨᒪᑦᓯᐊᕆᐊᕐᓂᕐᒥᑦ ᑭᒡᒐᖅᑐᐃᓂᕐᒥᑦ ᖃᓄᐃᑉᐸᓪᓕᐊᔪᓂ ᐅᒥᒻᒪᐃᑦ ᐱᑕᖃᕐᓂᖏᓐᓂᒃ (ᐊᔾᔨᙳᐊᖅ 5.25).  

ᒫᓐᓇᒫᖑᔪᒥᑦ, ᐊᒥᓲᓂᖅᓴᐅᓕᖅᓯᒪᔪᑦ ᓇᒦᓐᓂᖏᓐᓂᒃ ᐅᒥᒻᒪᐃᑦ ᑕᒪᒃᑮᓐᓂᒃ ᐊᕕᖅᑐᖅᓯᒪᔪᓂᑦ, ᐱᓗᐊᖅᑐᒥᑦ 
ᑲᓇᓐᓇᖓᓂ ᐊᒻᒪᓗ ᓂᒋᐊᓂ ᐅᒥᒻᒪᓐᓂᒃ ᐊᐅᓚᑦᓯᓂᕐᒧᑦ-13 ᐊᕕᖅᑐᖅᓯᒪᔪᓄᑦ (ᐊᔾᔨᙳᐊᖅ 5.26). 

ᐊᖏᓪᓕᒋᐊᖅᑕᐅᓂᖓ ᐅᑉᐱᕆᔭᐅᔪᖅ ᐱᒍᓐᓇᖅᑎᑦᓯᔪᖅ ᓇᒦᓐᓂᖏᓐᓂᒃ ᐊᖏᓪᓕᒋᐊᖅᑎᑦᓯᓂᕐᒥᑦ 
ᓇᐹᖅᑐᖃᙱᑦᑐᕐᒥᐅᑕᕐᓄᑦ ᐊᒃᖤᓄᑦ, ᑕᐃᒪᐃᒃᑲᓗᐊᖅᑎᓪᓗᒍ ᐃᓱᒪᒋᔭᐅᔪᖅ ᖃᐅᔨᖅᑕᐅᑦᓯᐊᖅᓯᒪᙱᑦᑐᖅ.  

 

 

ᐊᔾᔨᙳᐊᖅ 5.23. ᖃᓄᐃᑉᐸᓪᓕᐊᔪᓂᑦ ᕿᑎᐊᓂ ᑭᕙᓪᓕᕐᒥ ᐅᒥᒻᒪᐃᑦ ᐊᒥᓲᓂᖏᓐᓄᑦ (ᐅᒥᒻᒪᓐᓂᒃ ᐊᐅᓚᑦᓯᓂᕐᒧᑦ-13) 
ᑕᐃᑲᙵᑦ 1985 ᑕᕝᕗᖓ ᔪᓚᐃ 2016. 

 

ᐊᔾᔨᙳᐊᖅ 5.24. ᐱᑕᖃᕐᓂᖏᑦ ᖃᓄᐃᑉᐸᓪᓕᐊᓂᖏᑦ ᐅᐊᓐᓇᖓᓂ ᑭᕙᓪᓕᕐᒥ ᐅᒥᒻᒪᐃᑦ ᐊᒥᓲᓂᖏᑦ  
(ᔪᓚᐃ 1999-ᒥᑦ ᔪᓚᐃ 2017-ᒧᑦ). 

 

ᖃᐅᔨᓴᕐᓂᐅᑉ ᐊᕐᕌᒍᖓ 

ᕿᑎᐊᓂ ᑭᕙᓪᓕᖅ ᐅᒥᒻᒪᐃᑦ ᐊᒥᓲᓂᖏᑦ ᖃᐅᔨᔭᐅᓯᒪᔪᖅ (1985-ᒥᑦ 2016-ᒧᑦ) 

ᐅᐊᓐᓇᖓᓂ ᑭᕙᓪᓕᖅ ᐅᒥᒻᒪᐃᑦ ᐊᒥᓲᓂᖏᑦ ᖃᐅᔨᔭᐅᓯᒪᔪᖅ (1999-ᒥᑦ 2017-ᒧᑦ) 
 

(ᑕᒻᒪᖅᓯᒪᔪᑦ ᓇᓗᓇᐃᖅᓯᓯᒪᔪᑦ 95 ᐳᓴᓐᑎ ᐅᑉᐱᕆᔭᖃᕐᓂᕐᒧᑦ ᐅᖓᓯᒌᓐᓂᖏᓐᓂᒃ) 

ᐊᔾᔨᙳᐊᖅ 5.25. ᖃᐅᔨᓴᖅᑕᐅᔫᑉ ᐃᓂᖓ ᐊᒻᒪᓗ ᐊᒡᒍᖅᓯᒪᓂᖏᑦ ᕿᑎᐊᓂ ᐊᒻᒪᓗ ᐅᐊᓐᓇᖓᓂ ᑭᕙᓪᓕᕐᒥᑦ 
ᐅᒥᒻᒪᐃᑦ ᖃᐅᔨᓴᕈᑎᓂᑦ. ᖃᐅᔨᒪᔭᐅᓕ ᐅᐊᓐᓇᖓᓂ ᑭᕙᓪᓕᕐᒥ ᖃᐅᔨᓴᕐᓂᐅᑉ ᐃᓂᖓ ᐃᓱᓕᓲᖅ ᐊᕕᑦᑐᖅᓯᒪᔪᒥᑦ 
ᑭᓪᓕᐅᔪᓂᑦ ᐊᒻᒪᓗ ᑐᕌᖓᖏᑦᑐᖅ ᐊᑕᖏᖅᑐᒧᑦ ᐅᒥᒻᒪᓐᓂᒃ ᐊᐅᓚᑦᓯᓂᕐᒧᑦ-10. 

 

 

ᖃᒪᓂ’ᑐᐊᖅ 

ᑲᖏᖅᖠᓂᖅ 

ᑎᑭᕋᕐᔪᐊᖅ 

ᐱᓕᕆᔾᔪᑎᓪᓗᐊᑕᖅ 
2010 ᖃᐅᔨᓴᕐᓂᕐᒥᑦ ᐊᒡᒍᖅᓯᒪᓂᖏᑦ 

2012 ᖃᐅᔨᓴᕐᓂᕐᒥᑦ ᐊᒡᒍᖅᓯᒪᓂᖏᑦ 

ᔪᓚᐃ 2010 ᖃᐅᔨᓴᖅᑕᐅᔫᑉ ᐃᓂᖓ 

ᔪᓚᐃ 2012 ᖃᐅᔨᓴᖅᑕᐅᔫᑉ ᐃᓂᖓ 

ᑎᓚᓐ ᐆᒪᔪᖃᕐᕕᒃ 

 

ᑭᓚᒦᑕᐃᑦ 

ᐊᔾᔨᙳᐊᖅ 5.26. ᐅᖓᓯᓐᓂᖏᑦ ᐊᖏᓪᓕᒋᐊᕐᓂᖓ ᐊᒻᒪᓗ/ᐅᕝᕙᓘᓐᓃᑦ ᓇᒦᓐᓂᕆᔭᖏᓐᓂᒃ ᐊᓯᔾᔨᕐᓂᐅᔪᑦ ᐅᒥᒻᒪᐃᑦ 
ᐅᖓᓯᓐᓂᑦ ᐊᑐᖅᐸᓪᓕᐊᔪᑦ. 

ᑭᕙᓪᓕᕐᒥ ᐅᒥᒻᒪᐃᑦ ᐊᐅᓚᑕᐅᓂᖏᑦ 

ᑕᐃᒪᙵᓂ ᓄᓇᕗᑦ ᓴᖅᑭᑕᐅᔪᒻᒪᑦ ᐊᕕᑦᑐᖅᓯᒪᓪᓗᓂ 1999-ᒥᑦ, ᑭᓪᓕᖏᑦ ᐅᒥᒻᒪᓂᑦ ᐊᐅᓚᑦᑎᓂᕐᒧᑦ ᑲᑎᙵᔪᑦ 
ᐃᓛᓐᓂᓚᐅᓱᖓᖅ ᐊᓯᔾᔨᖅᓯᒪᔪᑦ, ᒫᓐᓇᒫᖑᔪᒥᑦ ᐊᓯᔾᔨᕐᓂᖃᖅᓱᑎᒃ 2015-ᒥᑦ, ᓇᓗᓇᐃᖅᓯᒪᔪᖅ ᐅᐃᒍᖓᓂ 2. ᑖᓐᓇ 
ᑭᕙᓪᓕᕐᒥ ᐅᒥᒻᒪᐃᑦ ᐊᐅᓚᑦᓯᓂᕐᒧᑦ ᐸᕐᓇᐅᑎ ᑲᑐᔾᔨᖃᑎᒌᓐᓂᒃᑯᑦ ᐊᑦᓱᕉᑕᐅᔪᖅ ᐃᓚᖃᖅᓱᓂ ᑭᕙᓪᓕᕐᒥᑦ 
ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᑦ, ᐊᕙᑎᓕᕆᔨᒃᑯᑦ, ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ, ᐊᒻᒪᓗ ᓄᓇᕗᑦ ᑐᙵᕕᒃᑯᑦ 
ᐱᕚᓪᓕᖅᑎᑦᓯᓂᕐᒥᑦ ᓇᐅᑦᑎᖅᓱᕐᓂᕐᒥᑦ ᐊᒻᒪᓗ ᐊᐅᓚᑦᓯᓂᕐᒥᑦ ᐅᒥᒻᒪᐃᑦ ᐱᑕᖃᕐᓂᖏᓐᓂᒃ ᐊᒻᒪᓗ ᓇᒦᓐᓂᖏᓐᓂᒃ 
ᑭᕙᓪᓕᕐᒥᑦ. ᓄᓇᓖᑦ ᐃᓚᒋᓗᓂᒋᑦ ᐊᕐᕕᐊᑦ, ᑎᑭᕋᕐᔪᐊᖅ, ᑲᖏᖅᖠᓂᖅ, ᐃᒡᓗᓕᒑᕐᔪᒃ, ᖃᒪᓂ’ᑐᐊᖅ, ᓇᐅᔮᑦ, ᐊᒻᒪᓗ 
ᓴᓪᓕᖅ ᐅᒥᒻᒪᒐᓱᖃᑦᑕᖅᑐᑦ ᑕᕝᕙᙵᑦ ᐅᒥᒻᒪᓐᓂᒃ ᐊᐅᓚᑦᓯᓂᕐᒧᑦ-10 ᐊᒻᒪᓗ ᐅᒥᒻᒪᓐᓂᒃ ᐊᐅᓚᑦᓯᓂᕐᒧᑦ-13 
ᐊᐅᓚᑦᓯᓂᕐᒧᑦ ᖃᑦᓯᐅᓂᖏᓐᓂᒃ, ᐊᒻᒪᓗ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᑦ ᐃᑦᓯᕙᐅᑕᖏᑦ ᑭᒡᒐᖅᑐᐃᔨᐅᔪᑦ ᑕᐃᑲᓂ 
ᑭᕙᓪᓕᕐᒥᑦ ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᓐᓂᒃ. ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪᓗ ᓄᓇᓕᓐᓂ ᑲᑎᒪᑎᑦᑎᓂᐅᔪᑦ 

ᐃᑲᔪᕐᓂᖃᖅᓯᒪᔪᑦ ᐋᖅᑭᑦᓱᐃᓂᕐᒥᑦ ᑖᑦᓱᒥᖓ ᐊᐅᓚᑦᓯᓂᕐᒧᑦ ᐸᕐᓇᐅᑎᒥᑦ ᐃᑲᔪᕐᓂᕐᒧᑦ ᑐᑭᑖᖅᑎᑦᓯᓂᕐᒥᑦ 
ᓇᒧᙵᐅᓐᓂᖏᓐᓂᒃ ᐅᒥᒻᒪᓂᑦ ᐊᖑᓇᓱᓐᓂᕐᒧᑦ ᐱᐅᓯᕆᔭᐅᔪᓂᑦ ᐊᕕᑦᑐᖅᓯᒪᓂᐅᔪᒥᑦ. ᑐᕌᒐᕆᔭᐅᔪᑦ ᐊᐅᓚᑦᓯᓂᕐᒧᑦ 
ᐸᕐᓇᐅᑎᒧᑦ ᓴᐳᔾᔨᓂᕐᒧᑦ, ᐱᓗᐊᖅᑕᐃᓕᒪᓂᕐᒧᑦ, ᐊᒻᒪᓗ ᐊᐅᓚᑦᓯᓂᕐᒧᑦ ᑭᕙᓪᓕᕐᒥ ᐅᒥᒻᒪᐃᑦ ᐊᒥᓲᓂᕆᔭᖏᓐᓂᒃ. 
ᐱᓪᓗᐊᑕᐅᔪᑦ ᓯᕗᓪᓕᐅᔭᐅᔭᕆᐊᓖᑦ ᐃᓚᖃᖅᑐᑦ ᓂᐱᖁᑎᒋᔭᐅᓂᕐᒥᑦ ᑖᒃᑯᓄᖓ ᐃᓕᓯᒪᐃᓐᓇᕐᓂᐊᖅᑐᓂᒃ 
ᐆᒪᔪᓕᕆᓂᕐᒧᑦ ᐱᖁᔭᐅᑉ ᒪᓕᒐᖏᓐᓂᒃ ᐋᖅᑭᒋᐊᖅᓯᓂᕐᒥᑦ ᑐᕌᖓᑎᑦᓯᓂᕐᒧᑦ ᑭᓪᓕᖏᓐᓄᑦ ᐊᓯᔾᔨᕈᑕᐅᔪᓂᑦ, 
ᐲᖅᓯᓂᕐᒥᑦ ᐊᕐᕌᒍ ᐃᓚᖓᓂ ᓄᖅᑲᖓᕈᑕᐅᔪᓂᑦ, ᐋᖅᑭᑦᓯᓂᕐᒥᑦ ᑲᑎᓪᓗᒋᑦ ᐊᖑᓇᓱᑦᑕᐅᔪᓐᓇᖅᑐᑦ 
ᖃᑦᓯᕆᐊᕈᓐᓇᕐᓂᖏᑦ, ᐊᒻᒪᓗ ᐋᖅᑭᒋᐊᖅᓯᓂᕐᒥᑦ ᖃᑦᓯᕌᕈᓐᓇᕐᓂᖏᓐᓄᑦ ᑭᓪᓕᑕᖃᙱᑦᑐᖅ ᑕᐃᒪᐃᒋᐊᖃᖅᑎᓪᓗᒋᑦ 
ᐊᒻᒪᓗ ᐊᖏᕈᑕᐅᓯᒪᓗᓂ ᑕᒪᒃᑮᓐᓄᑦ ᐱᓕᕆᔨᐅᖃᑕᐅᔪᓄᑦ. ᑭᕙᓪᓕᕐᒥᑦ ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᑦ ᑲᒪᒋᔭᖃᓲᖅ 
ᑐᓐᓂᖅᓴᐃᓂᕐᒥᑦ ᓇᓗᓇᐃᖅᑕᐅᓯᒪᔪᓂᑦ ᑲᑎᓪᓗᒋᑦ ᐊᖑᓇᓱᑦᑕᐅᔪᓐᓇᖅᑐᑦ ᓄᓇᓕᐅᔪᓂᑦ ᐊᕐᕕᐊᑦ, ᖃᒪᓂ’ᑐᐊᖅ, 
ᐃᒡᓗᓕᒑᕐᔪᒃ, ᓴᓪᓕᖅ, ᓇᐅᔮᑦ, ᑲᖏᖅᖠᓂᖅ, ᐊᒻᒪᓗ ᑎᑭᕋᕐᔪᐊᖅ ᑖᑦᓱᒧᖓ ᐅᒥᒻᒪᓐᓂᒃ ᐊᐅᓚᑦᓯᓂᕐᒧᑦ-13, ᐊᒻᒪᓗ 
ᑲᒪᒋᔭᖃᓲᖅ ᐱᔭᑦᓴᖃᖅᑎᑕᐅᓂᕐᒥᑦ ᐋᔩᖃᑎᒌᓐᓂᕐᒥᑦ ᐊᑐᖅᑕᐅᖃᓯᐅᑎᔪᒥᑦ ᐅᒥᒻᒪᓐᓂᒃ ᐊᐅᓚᑦᓯᓂᕐᒧᑦ-10 ᐅᒥᒻᒪᓐᓂᒃ 
ᐊᐅᓚᑦᓯᓂᕐᒧᑦ ᑭᓪᓕᒋᔭᐅᔪᒥᑦ ᑲᑎᓪᓗᒋᑦ ᐱᔪᓐᓇᐅᑎᖃᖅᑐᑦ ᐊᖑᓇᓱᓐᓂᕐᒧᑦ ᑖᒃᑯᓄᖓ ᕿᑎᕐᒥᐅᓂᑦ ᐆᒪᔪᕐᓂᐊᖅᑎᒃᑯᑦ 
ᑲᑎᒪᔨᖏᓐᓂᒃ, ᑐᓂᓯᓕᕐᓗᑎᒃ ᐃᓚᖓᓂ ᑖᑦᓱᒥᖓ ᐅᒥᒻᒪᓐᓂᒃ ᐊᐅᓚᑦᓯᓂᕐᒧᑦ-10 ᑲᑎᓪᓗᒋᑦ ᐱᔪᓐᓇᐅᑎᖃᖅᑐᑦ 
ᐊᖑᓇᓱᓐᓂᕐᒧᑦ ᓴᓂᕐᕙᐃᓯᓂᕐᒥᑦ ᑭᕙᓪᓕᕐᒥᑦ ᓄᓇᓕᐅᔪᓂᑦ ᖃᒪᓂ’ᑐᐊᖅ, ᐃᒡᓗᓕᒑᕐᔪᒃ, ᓴᓪᓕᖅ, ᓇᐅᔮᑦ, ᐊᒻᒪᓗ 
ᑲᖏᖅᖠᓂᖅ (ᐅᐃᒍᖓ 2.1). 

ᖃᓄᐃᓕᐅᕆᐊᕐᓂᕐᒧᑦ ᐸᕐᓇᐅᑎᒥᑦ ᐋᖅᑭᑦᓱᐃᓚᐅᖅᑐᑦ ᑲᒪᒋᔭᖃᕐᓂᕐᒥᑦ ᑖᒃᑯᓂᖓ ᒫᓐᓇᐅᔪᖅ ᒪᓕᖁᔭᐅᔪᓂᑦ 
ᑭᕙᓪᓕᕐᒥᑦ ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᓐᓄᑦ. ᑲᑎᒪᔩᑦ ᐸᕐᓇᓯᒪᔪᑦ ᕿᒥᕐᕈᓂᕐᒥᑦ ᑖᑦᓱᒥᖓ ᐸᕐᓇᐅᑎᒥᑦ ᐊᕐᕌᒍᑕᒫᑦ 
ᐅᕝᕙᓘᓐᓃᑦ ᑕᐃᒪᐃᒋᐊᖃᖅᑎᓪᓗᒋᑦ ᑭᐅᔾᔪᑎᒋᓪᓗᒍ ᓄᑖᙳᖅᑎᑕᐅᓯᒪᔪᑦ ᑐᑭᓯᒋᐊᕈᑎᑦᓴᑦ. ᑲᔪᓰᓐᓇᖅᑐᓂᑦ 
ᐅᖃᖃᑎᒌᓐᓂᕐᒥᑦ ᑖᒃᑯᓂᖓ ᑭᕙᓪᓕᕐᒥᑦ ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᑦ ᐊᒻᒪᓗ ᑲᑐᔾᔨᖃᑎᒋᔭᐅᔪᓂᑦ ᑲᔪᓯᓂᐊᖅᑐᑦ 
ᑐᕌᒐᖃᕐᓂᕐᒥᑦ ᑭᕙᓪᓕᐅᑉ ᐅᒥᒻᒪᖏᑕ ᐊᒥᓲᓂᖏᓐᓂᒃ, ᑕᐃᒪᐃᑦᑐᑦ ᒫᓐᓇᐅᔪᖅ ᓇᓗᓇᐃᖅᑕᐅᓯᒪᙱᑦᑐᑦ ᐆᒪᔫᓪᓗᑎ 
ᐅᓗᕆᐊᓇᖅᑐᒦᑦᑐᑦ ᐅᕝᕙᓘᓐᓃᑦ ᐱᓗᐊᖅᑕᐅᓕᒪᓂᕐᒥᑦ ᐊᑲᐅᙱᓕᐅᕈᑎᒥᑦ ᒫᓐᓇᐅᔪᖅ. 

 

ᓂᒋᐊᓂ ᐃᓗᐃᓪᓕᕐᒥᑦ ᑭᕙᓪᓕᕐᒥᑦ ᑲᑎᙵᔪᓄᑦ ᐅᒥᒻᒪᓐᓂᒃ ᐊᐅᓚᑦᓯᓂᕐᒧᑦ-13 

ᑕᐃᒪᙵᓂ ᐱᑕᖃᕈᓐᓃᑲᓴᔪᒻᒪᑕ ᐱᒋᐊᙵᕐᓂᖓᓂ ᐊᕐᕌᒍᐃᑦ 1900-ᖏᓐᓂᒃ, ᐅᒥᒻᒪᐃᑦ ᐊᑎᖅᑏᕙᓪᓕᐊᔪᑦ 
ᓇᒦᓐᓂᕆᖃᑦᑕᓚᐅᖅᑕᖏᓐᓂᒃ. ᐊᑐᖅᓯᒪᔪᓂᑦ 30-ᓂᒃ ᐅᕗᖓ 40-ᓄᑦ ᐊᕐᕌᒍᓂᑦ, ᑖᒃᑯᐊ ᑲᔪᓯᓯᒪᔪᑦ ᓅᑉᐸᓪᓕᐊᓪᓗᑎᒃ 
ᐅᐊᓐᓇᖅᐸᓯᒻᒪᑦ, ᑲᓇᓐᓇᖓᓄᑦ, ᓂᒋᖅᐸᓯᒻᒧᑦ, ᓂᒋᐊᓄᑦ, ᐊᒻᒪᓗ ᓂᒋᐊᓄᑦ ᐱᖓᓐᓇᖓᓄᑦ. ᖃᓂᒋᔭᖓᓂ ᑖᑦᓱᒪ 
ᐅᖓᓯᓐᓂᕆᔭᖓᓂ, ᐅᒥᒻᒪᓐᓂᒃ ᐊᐅᓚᑦᓯᓂᕐᒧᑦ-13 ᐊᒻᒪᓗ ᐅᒥᒻᒪᓐᓂᒃ ᐊᐅᓚᑦᓯᓂᕐᒧᑦ-10 ᐅᒥᒻᒪᐃᑦ ᐱᑕᖃᕐᓂᖏᑦ 
ᐊᒥᓱᕈᖅᐸᓪᓕᐊᓯᒪᒻᒥᔪᑦ. ᑎᑭᑦᓱᒍ 2008 ᑎᑎᕋᖅᑕᐅᓯᒪᔪᑦ ᐊᒥᓱᕈᕆᐊᕐᓂᖏᑦ ᑕᒪᒃᑮᓐᓂᒃ ᓇᒦᓐᓂᖏᓐᓂᒃᐊᖏᓪᓕᓂᖏᑦ 
ᐊᒻᒪᓗ ᐊᒥᓲᓂᖏᓐᓂᒃ ᑕᐃᒪᐃᑎᑦᓯᓚᐅᖅᑐᖅ ᐲᖅᓯᓂᕐᒥᑦ ᐊᕐᕌᒍ ᐃᓚᖓᓂ ᖃᑦᓯᕌᕈᓐᓇ, ᐊᒻᒪᓗ ᐋᖅᑭᒋᐊᖅᓯᓂᕐᒥᑦ 
ᐊᖑᓇᑦᑕᐅᔪᑦ ᖃᑦᓯᐅᓂᖏᑦ ᐊᒥᓱᕈᕆᐊᓚᐅᖅᑐᑦ 3 ᐳᓴᓐᑎᒥᑦ ᒫᓐᓇᒫᖑᔪᒥᑦ ᐊᒥᓲᓂᖏᓐᓂᒃ ᖃᐅᔨᓴᕐᓂᐅᔪᒥᑦ 5 
ᐳᓴᓐᑎᒧᑦ. ᑭᖑᓂᐊᒍᑦ 2016 ᐅᒥᒻᒪᓂᒃ ᐊᐅᓚᑦᓯᓂᕐᒧᑦ-13 ᐅᒥᒻᒪᐃᑦ ᐱᑕᖃᕐᓂᖏᓐᓂᒃ ᓇᓚᐅᑦᑖᖅᑕᐅᔪᑦ ᓴᑦᑕᐅᔪᑦ 
ᓇᓗᓇᐃᖅᓯᓚᐅᖅᑐᖅ ᓈᒻᒪᓐᓂᖏᓐᓂᒃ ᐊᑯᓐᓂᖏᓐᓂᒃ ᖃᐅᔨᓴᕐᓂᖃᖅᑎᓪᓗᒋᑦ, ᑖᒃᑯᐊ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ 
ᑲᑎᒪᔨᖏᑦ ᕿᒥᕐᕈᓚᐅᖅᑐᑦ ᓄᓇᕗᑦ ᒐᕙᒪᒃᑯᑦ ᑐᑦᓯᕌᕆᓯᒪᔭᖓᓂ ᑕᐃᑲᓂ ᑎᓯᐱᕆ 2019-ᒥᑦ 
ᑲᑎᒪᓂᖃᑐᐃᓐᓇᖅᑎᓪᓗᒋᑦ ᑕᐃᒪᐃᑦᑑᖁᓪᓗᒍ ᑲᑎᓪᓗᒋᑦ ᐊᖑᓇᓱᑦᑕᐅᔪᓐᓇᖅᑐᑦ 182-ᒦᓪᓗᓂ ᐅᒥᒻᒪᓂᒃ, ᑕᐃᒫᒃ 
ᐋᖅᑭᑦᑕᐅᙵᔪᒻᒪᑦ ᑭᖑᓂᐊᒍᑦ ᔪᓚᐃ 2012-ᒥᑦ ᓇᓚᐅᑦᑖᖅᑕᐅᔪᓂᑦ. ᐃᓱᒪᓕᐅᖅᑕᐅᔪᖅ ᐊᖏᖅᑕᐅᓚᐅᖅᑐᖅ 
ᐊᕙᑎᓕᕆᔨᒃᑯᑦ ᒥᓂᔅᑕᖓᓄᑦ ᔮᓐᓄᐊᓕ 6, 2020-ᒥᑦ. 

 

ᐅᐊᓐᓇᖅᐸᓯᒻᒥᑦ ᓄᓇᑉᐸᓯᒻᒥᑦ ᑲᑎᙵᔪᑦ ᐅᒥᒻᒪᓐᓂᒃ ᐊᐅᓚᑦᓯᓂᕐᒧᑦ-10 

ᐅᒥᒻᒪᐃᑦ ᐱᑕᖃᓐᓂᖅᓴᐅᓕᕐᒥᔪᑦ ᐊᒻᒪᓗ ᐅᖓᓯᓐᓂᖏᑦ ᓂᒋᖅᐸᓯᖓᓂ ᐅᒥᒻᒪᓐᓂᒃ ᐊᐅᓚᑦᓯᓂᕐᒧᑦ-10 ᐅᒥᒻᒪᓐᓂᒃ 
ᐊᐅᓚᑦᓯᓂᕐᒧᑦ ᑭᓪᓕᖓ, ᑭᖑᓂᐊᒍᑦ ᐅᖓᓯᓐᓂᖅᓴᐅᓂᖏᑦ ᑲᓇᓐᓇᖓᓅᖓᓚᐅᖅᑐᑦ ᐊᒻᒪᓗ ᐅᐊᓐᓇᖓᓄᑦ 
ᑲᓇᓐᓇᖓᓄᑦ. ᒫᓐᓇᒫᖑᔪᓂᑦ ᖃᖓᑕᔪᒃᑯᑦ ᖃᐅᔨᓴᕐᓂᖅᑕᖃᙱᒻᒪᑦ ᐅᐊᓐᓇᖓᓂ ᐅᒥᒻᒪᓐᓂᒃ ᐊᐅᓚᑦᓯᓂᕐᒧᑦ-10, 
ᓄᓇᕗᑦ ᒐᕙᒪᒃᑯᑦ ᐊᑐᖅᓯᒪᔪᑦ ᐊᑐᐃᓐᓇᐅᔪᓂᑦ ᓄᓇᖃᖅᑳᖅᓯᒪᔪᑦ ᖃᐅᔨᒪᔭᖏᓐᓂᒃ (ᐃᓄᐃᑦ ᖃᐅᔨᒪᔭᑐᖃᖏᑦ) 
ᓄᐊᑦᓯᓂᕐᒥᑦ ᑐᑭᓯᒋᐊᕈᑎᑦᓴᓂᑦ ᐱᑕᖃᕐᓂᖏᓐᓂᒃ ᐊᒻᒪᓗ ᓇᒦᓐᓂᖏᓐᓂᒃ. ᓯᕗᓂᐊᓂ ᓇᓗᓇᐃᖅᑕᐅᖅᑲᐅᒻᒪᑦ, 
ᑲᑎᓪᓗᒋᑦ ᐊᖑᓇᓱᑦᑕᐅᔪᓐᓇᖅᑐᑦ ᑕᐃᑲᓂ ᐅᒥᒻᒪᓐᓂᒃ ᐊᐅᓚᑦᓯᓂᕐᒧᑦ-10 ᑕᐃᒪᐃᑦᑐᑦᓴᐃᓐᓇᐸᓗᓐᓂᒃ 
ᐊᓯᔾᔨᖅᑕᐅᓚᐅᖅᑐᑦ 2008-ᒥᑦ ᑖᒃᑯᐊ ᐅᒥᒻᒪᓐᓂᒃ ᐊᐅᓚᑦᓯᓂᕐᒧᑦ-13 ᐅᒥᒻᒪᓐᓂᒃ ᐊᐅᓚᑦᓯᓂᕐᒧᑦ ᑭᓪᓕᖓᓂ. ᓄᓇᕗᒻᒥ 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᕿᒥᕐᕈᓚᐅᖅᑐᑦ ᓄᓇᕗᑦ ᒐᕙᒪᒃᑯᑦ ᑐᑦᓯᕌᕆᓯᒪᔭᖓᓂ ᐃᓚᓯᒋᐊᕐᓂᕐᒥᑦ ᑲᑎᓪᓗᒋᑦ 
ᐊᖑᓇᓱᑦᑕᐅᔪᓐᓇᖅᑐᓂᑦ 190-ᓂᒃ 240-ᓄᑦ ᐅᒻᒥᒻᒪᓄᑦ ᑕᐃᑲᓂ ᐅᒥᒻᒪᓐᓂᒃ ᐊᐅᓚᑦᓯᓂᕐᒧᑦ-10 ᐅᒥᒻᒪᓐᓂᒃ 
ᐊᐅᓚᑦᓯᓂᕐᒧᑦ ᓯᑎᐱᕆ 8, 2021-ᒥᑦ ᑲᑎᒪᑎᓪᓗᒋᑦ ᐊᒻᒪᓗ ᑕᐃᑲᓂᒃᑲᓐᓂᖅ ᑎᓯᐱᕆ 10, 2021-ᓂᑦ ᑲᙳᓇᖅᑐᒃᑯᑦ 
ᑲᑎᒪᑎᓪᓗᒋᑦ. ᔮᓐᓄᐊᓕ 18, 2022-ᒥᑦ, ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᑐᓂᓯᓚᐅᖅᑐᑦ ᐃᓱᒪᓕᐅᖅᑕᒥᓂ 
ᐊᕙᑎᓕᕆᔨᒃᑯᑦ ᒥᓂᔅᑕᖓᓐᓄᑦ ᐃᓚᓯᒋᐊᕐᓂᕐᒥᑦ ᐅᒥᒻᒪᓐᓂᒃ ᐊᐅᓚᑦᓯᓂᕐᒧᑦ-10 ᑲᑎᓪᓗᒋᑦ ᐊᖑᓇᓱᑦᑕᐅᔪᓐᓇᖅᑐᑦ 190-
ᓂᒃ 250-ᓄᑦ ᐅᒥᒻᒪᓂᒃ ᐊᕕᑦᑐᖅᑕᐅᒃᑲᓐᓂᕋᔭᖅᑐᑦ ᓄᓇᓕᖃᕐᕕᐅᔪᓂᑦ ᐃᒪᐃᓕᖓᔪᒥᑦ: 

i. ᕿᑎᕐᒥᐅᓂᑦ ᑲᑎᓪᓗᒋᑦ ᐊᖑᓇᓱᑦᑕᐅᔪᓐᓇᖅᑐᑦ 140-ᓂᒃ ᐅᒥᒻᒪᓂᑦ (56 ᐳᓴᓐᑎ ᑲᑎᑦᑐᒋᑦ). 
ii. ᑭᕙᓪᓕᕐᒥᑦ ᑲᑎᓪᓗᒋᑦ ᐊᖑᓇᓱᑦᑕᐅᔪᓐᓇᖅᑐᑦ 90-ᓂᒃ ᐅᒥᒻᒪᓂᑦ (36 ᐳᓴᓐᑎ ᑲᑎᑦᑐᒋᑦ). 
iii. ᕿᑭᖅᑖᓗᒻᒥᑦ ᑲᑎᓪᓗᒋᑦ ᐊᖑᓇᓱᑦᑕᐅᔪᓐᓇᖅᑐᑦ 20-ᓂᒃ ᐅᒥᒻᒪᓂᑦ (8 ᐳᓴᓐᑎ ᑲᑎᑦᑐᒋᑦ). 

ᐊᕙᑎᓕᕆᔨᒃᑯᑦ ᒥᓂᔅᑕᖓᑦ ᐊᖏᖅᓯᒪᓚᐅᖅᑐᖅ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑕ ᐃᓱᒪᓕᐅᖅᑕᖓᓂ 
ᕕᕝᕗᐊᓕ 17, 2022-ᒥ. 

ᐊᕐᕌᒍ ᐃᓚᖓᓂ ᓇᒦᓐᓂᖏᑦ ᓄᓇᙳᐊᑦ ᐋᖅᑭᑦᑕᐅᔪᑦ ᑖᑦᓱᒧᖓ ᐱᓕᕆᐊᑦᓴᒧᑦ ᑐᕌᖓᔪᑦ ᓄᓇᑉᐸᓯᒻᒥ ᓅᓐᓂᕆᔭᖏᓐᓂᒃ 
ᐊᒻᒪᓗ ᓄᓇᒥ ᐅᑭᐅᒃᑯᑦ ᓇᐹᖅᑐᖃᙱᑦᑐᕐᒥᐅᑕᕐᓄᑦ ᑐᑦᑐᐃᑦ ᐃᓛᒃᑰᓕᖓᓂᖏᑦ ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ 
(ᐊᔾᔨᙳᐊᖅ 5.27). ᑖᒃᑯᐊ ᓄᓇᙳᐊᑦ ᑕᐃᑲᙶᖅᑐᑦ ᐊᕐᕌᒍᑦ ᐊᕙᑏᑦ ᐅᖓᑖᓄᑦ ᖃᐅᔨᓴᕐᓂᕐᒧᑦ ᓄᐊᑦᓯᒍᑎᓂᑦ 
ᖃᐅᔨᓴᕐᓂᐅᔪᓂᑦ ᐊᒻᒪᓗ ᐊᑐᖅᑐᑦ ᒫᓐᓇᒫᖑᔪᓂᑦ ᐊᒻᒪᓗ ᐱᔭᕆᐊᑐᔪᓂᑦ ᐃᓂᐅᔪᓂᑦ ᖃᐅᔨᓴᑦᓯᐊᖅᓯᒪᔪᓂᑦ 
ᐱᓕᕆᔾᔪᓯᕐᓂᑦ ᐊᑐᐃᓐᓇᐅᔪᓂᑦ, ᐱᔾᔪᑎᖃᓕᖅᓱᓂ ᑕᒻᒪᖅᓯᒪᙱᓐᓂᖅᐹᓂ ᓇᒦᓐᓂᕆᔭᖏᓐᓂᒃ ᑐᑦᑐᐃᑦ ᐊᕐᕌᒍ 
ᐃᓚᖓᓂ ᐅᖓᓯᓐᓂᕆᖃᑦᑕᖅᑕᖏᓐᓂᒃ ᐅᓪᓗᒥᒧᑦ. ᐱᔾᔪᑎᒋᔭᖓ ᑖᑦᓱᒧᖓ ᖃᐅᔨᓴᕐᓂᕐᒧᑦ ᐊᑐᐃᓐᓇᐅᑎᑦᓯᓂᕐᒥᑦ 
ᖁᑦᓯᓂᖅᓴᒥᑦ ᐃᓂᐅᔪᒥᑦ ᑐᑭᓯᒋᐊᕈᑎᑦᓴᓂᑦ ᐊᒻᒪᓗ ᓇᓗᓇᙱᑦᑐᓂᑦ ᓄᓇᓕᖃᕐᕕᓐᓄᑦ, ᓄᓇᓕᒻᒥ ᑐᙵᕕᒋᔭᐅᔪᓂᑦ 
ᐊᐅᓚᑦᓯᖃᑎᒌᓐᓂᕐᒧ ᑲᑐᔾᔨᖃᑎᒋᔭᐅᔪᓄᑦ, ᐊᒻᒪᓗ ᑐᑦᓯᕋᐅᑎᓕᐅᖅᓯᒪᔪᓂᑦ ᓄᓇᒥ ᐊᑐᕐᓂᕐᒧᑦ. ᑖᒃᑯᐊ ᑎᑎᕋᖅᓯᒪᔪᑦ 
ᖃᐅᔨᓴᖅᑕᐅᓂᑯᐃᑦ ᐃᑲᔪᕐᓂᐊᖅᑐᑦ ᐃᓱᒪᓕᐅᖅᑕᐅᔪᓂᑦ ᖃᓄᖅ ᐃᓄᐃᑦ ᖃᓄᐃᓕᐅᖅᑕᖏᑦ 
ᐊᑦᑐᐃᑐᐃᓐᓇᕆᐊᖃᕐᒪᖔᑦ ᐱᑕᖃᑦᓯᐊᕐᓂᖓᓂ ᐊᒻᒪᓗ ᐆᒪᑦᓯᐊᕆᑦᑐᓂᑦ ᑐᑦᑐᐃᑦ ᐊᒥᓲᓂᖏᓐᓂᒃ. ᑐᑭᓯᐅᒪᓂᕐᒥᑦ 
ᐊᕐᕌᒍᓕᒫᑦ ᓇᒦᓐᓂᕆᔭᖏᓐᓂᒃ ᑐᑦᑐᐃᑦ ᐱᒻᒪᕆᐅᔪᖅ ᐊᒥᓱᓂᑦ ᐱᔾᔪᑎᑦᓴᓄᑦ: 

1. ᐱᓗᐊᖅᑕᐅᓕᒪᑎᑦᓯᓂᕐᒥᑦ ᐊᕐᕌᒍ ᐃᓚᖓᓂ ᓄᓇᒥ ᐊᑐᕐᓂᕐᒧᑦ ᖃᓄᐃᓕᐅᕈᑎᓂᑦ ᐊᒻᒪᓗ ᖃᐅᔨᓴᕐᓂᕐᒥᑦ 
ᓴᓇᔪᓕᕆᓂᕐᒧᑦ ᐱᕙᓪᓕᐊᑎᑦᓯᓂᕐᒥᑦ ᐃᓕᓯᒪᐃᓐᓇᖅᑐᓂᑦ ᐅᕝᕙᓘᓐᓃᑦ ᐊᕐᕌᒍ ᐃᓚᖓᓂ ᐃᓂᐅᔪᓂᑦ 
ᐱᒻᒪᕆᐅᒋᔭᐅᔪᓂᑦ ᐊᕐᕌᒍᑕᒫᑦ ᐊᒻᒪᓗ/ᐅᕝᕙᓘᓐᓃᑦ ᐊᕐᕌᒍ ᐃᓚᖓᓂ ᓇᐹᖅᑐᖃᙱᑦᑐᕐᒥᐅᑕᕐᓄᑦ ᑐᑦᑐᓄᑦ. 

2. ᖃᐅᔨᓴᕐᓂᕐᒧᑦ ᐊᖑᓇᓱᓐᓂᕐᒧᑦ ᖃᓄᐃᓕᐅᕈᑕᐅᔪᓂᑦ, ᐃᓛᒃᑰᓕᖓᓂᖏᑦ ᑐᕌᖓᔪᓂᑦ, 
ᐱᑕᖃᙱᓐᓂᖅᓴᐅᑎᓪᓗᒋᑦ ᐅᕝᕙᓘᓐᓃᑦ ᓄᓇᓕᒻᒥ ᐱᑕᖃᕈᓐᓃᑦᓯᐊᒻᒪᕆᖏᓪᓗᑎᒃ. 

3. ᖃᐅᔨᓴᕐᓂᕐᒧᑦ ᓇᒦᓐᓂᖏᓐᓂᒃ ᐊᓯᔾᔨᕐᓂᐅᔪᓂᑦ ᐊᒻᒪᓗ ᐃᓛᒃᑰᓕᖓᓂᖏᑦ ᑲᑎᖃᑦᑕᕐᓂᖏᑦ ᐃᓛᓐᓂᒃᑯᑦ, 
ᖃᐅᔨᒪᑦᓯᐊᕆᐊᕐᓂᕐᒥᑦ ᐆᒪᔪᓕᕆᓂᕐᒧᑦ ᐊᐅᓚᑦᓯᔩᑦ ᐅᓪᓗᒥᒨᖓᔪᓂᑦ ᑐᑭᓯᒋᐊᕈᑎᑦᓴᖃᕐᓗᑎ. 

4. ᐱᐅᓯᑎᑦᓯᓂᕐᒥᑦ ᓇᒦᓐᓂᖏᓐᓂᒃ ᓇᐅᑦᑎᖅᓱᕐᓂᕐᒧᑦ ᖃᐅᔨᓴᕐᓂᐅᔪᓂᑦ ᑐᕌᖅᓯᑎᑦᓯᓂᕐᒥᑦ ᐊᑦᓱᕈᕐᓂᕆᔭᖏᓐᓂᒃ 
ᑐᑦᑐᐃᑦ ᖃᐅᔨᒪᔭᐅᔪᑦ ᓇᒦᓐᓂᖏᓐᓂᒃ ᐅᕝᕙᓘᓐᓃᑦ ᓂᕆᐅᒋᔭᐅᔪᑦ ᐱᑕᖃᕐᓂᖏᓐᓂᒃ. 



 

 
ᖃᐅᔨᓴᕐᓂᕐᒧᑦ ᐊᒻᒪᓗ ᐊᐅᓚᑦᓯᓂᕐᒧᑦ ᐱᒋᐊᕈᑎᑦᓴᑦ ᐊᕕᑦᑐᖅᓯᒪᔪᓂᑦ ᐊᒻᒪᓗ ᐆᒪᔪᓂᑦ 
ᒪᓕᒐᑦᑎᒍᑦ ᐅᓂᒃᑳᓕᐊᖅ ᐆᒪᔪᓄᑦ 2023   ᒪᑉᐱᒐᖅ 72 

ᑕᒪᓐᓇ ᐱᒋᐊᕈᑕᐅᔪᖅ ᓇᓗᓇᐃᖅᓯᔪᖅ ᐱᕐᔪᐊᖑᔪᒥᑦ ᓯᕗᒧᑎᑦᓯᓂᕐᒥᑦ ᑐᑭᓯᐅᒪᓂᕐᒥᑦ ᐃᓂᐅᔪᒥᑦ ᐊᒻᒪᓗ 
ᐃᓕᖅᑯᓯᕆᔭᐅᑲᐃᓐᓇᖅᑐᓂᑦ ᓄᓇᑉᐸᓯᒻᒥᐅᓂᑦ ᓇᐹᖅᑐᖃᙱᑦᑐᕐᒥᐅᑕᕐᓄᑦ ᑐᑦᑐᓄᑦ ᐃᓛᒃᑰᓕᖓᔪᓂᑦ, ᑲᔪᓰᓐᓇᖅᑐᓂᑦ 
ᓄᑖᙳᖅᐸᓪᓕᐊᔪᓂᑦ ᓄᓇᙳᐊᕐᒧᑦ ᑲᔪᖏᖅᓴᖅᑕᐅᔪᑦ ᖃᐅᔨᒪᑦᓯᐊᕆᐊᕐᓂᕐᒥᑦ ᐊᑑᑎᖃᑦᓯᐊᖅᑐᒥᑦ ᐊᐅᓚᑦᓯᓂᕐᒥᑦ 
ᐊᒻᒪᓗ ᓇᓗᓇᐃᖅᓯᓂᕐᒥᑦ ᓄᖅᑲᖓᕈᑕᐅᒋᐊᖃᙱᑦᑐᓂᑦ ᐊᐅᓚᑦᓯᖃᑎᒌᓐᓂᕐᒧᑦ ᖃᓄᐃᓕᐅᕆᐅᕈᑎᒃᑯᑦ. ᒫᓐᓇᐅᔪᖅ, 
ᐊᕙᑎᓕᕆᔨᒃᑯᑦ ᖃᐅᔨᓴᒃᑲᓐᓂᖅᑐᑦ ᑕᒪᐃᓐᓂᒃ ᐊᕐᕌᒍ ᐃᓚᖓᓂ ᐅᖓᓯᓐᓂᕆᔭᖏᓐᓂᒃ ᐊᑐᖅᓱᑎᒃ ᖃᐅᔨᓴᕐᓂᕐᒧᑦ 
ᓄᐊᑦᓯᒍᑎᓂᑦ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᓂᑦ ᑎᑭᓪᓗᒍ ᑎᓯᐱᕆ 2023. 

 

ᐊᖅᑯᑎᐅᑉ ᐊᑦᑐᐊᓂᖏᑦ ᑐᑦᑐᓄᑦ 

ᐱᔾᔪᑎᖓ ᐱᓕᕆᐊᖑᔪᒪᔫᑉ ᓇᓗᓇᐃᖅᓯᓂᕐᒥᑦ ᐅᓚᕕᓴᖅᑕᐅᓂᖏᑦ ᐊᖅᑯᑎᓂᑦ ᐊᒻᒪᓗ ᐊᓯᖏᓐᓂᒃ ᑐᑭᒧᐊᖅᑐᓂᑦ 
ᐋᖅᑭᑦᓯᒪᔪᓂᑦ ᐃᓕᖅᑯᓯᕆᔭᐅᔪᓄᑦ ᐊᒻᒪᓗ ᓅᓐᓂᕆᖃᑦᑕᖅᑕᖏᓐᓂᒃ ᓇᐹᖅᑐᖃᙱᑦᑐᕐᒥᐅᑕᕐᓄᑦ ᑐᑦᑐᓄᑦ. ᐊᖅᑯᑏᑦ 
ᐅᓗᕆᐊᓇᕈᑕᐅᓂᖅᐹᖑᔪᑦ ᐊᑯᓂᐅᔪᒃᑯᑦ ᓅᓐᓂᕆᖃᑦᑕᖅᑕᖏᓐᓄᑦ ᓇᐹᖅᑐᖃᙱᑦᑐᕐᒥᐅᑕᕐᓄᑦ ᑐᑦᑐᓄᑦ 
ᐃᓛᒃᑰᓕᖓᓂᖏᓐᓄᑦ. ᐃᓚᒋᔭᐅᔪᑦ ᓲᕐᓗ ᐊᖅᑯᑎᐅᑉ ᓴᓇᓯᒪᓂᖏᑦ, ᑐᑭᒧᐊᕐᓂᖏᑦ ᐊᖅᑯᓵᖅᑕᐅᓲᑦ ᐊᖅᑯᑎᖏᓐᓂᒃ, 
ᐊᑐᖅᑕᐅᓂᖏᑕ ᖁᑦᓯᓐᓂᖏᑦ, ᐊᒻᒪᓗ ᐊᑐᐃᓐᓇᖃᕐᓂᖅᓴᐅᓂᕐᒥᑦ ᑐᑦᑐᐃᑦ ᐆᒪᔪᖃᕐᕕᖏᓐᓄᑦ ᐊᑦᑐᐃᔾᔪᑕᐅᓲᑦ 
ᐊᖅᑯᑎᒧᑦ ᐊᐅᓚᔾᔭᕐᓂᕐᒧᑦ ᐊᒻᒪᓗ ᐊᑯᓂᐅᔪᒃᑯᑦ ᐱᓕᕆᐊᖑᓂᖓ. ᑐᑭᓯᐅᒪᓂᕆᔭᕗᑦ ᐊᑦᑐᐃᓂᕐᓗᒍᑕᐅᔪᓂᑦ ᐊᖅᑯᓂᑦ 
ᑐᑦᑐᓄᑦ ᐱᒋᐊᙵᕐᓂᖓᓃᑦᑐᑦ, ᖃᐅᔨᓴᑦᓯᐊᒃᑲᓐᓂᕆᐊᓖᑦ ᐊᐅᓚᑦᓯᔨᓄᑦ ᐸᕐᓇᐅᑎᓕᐅᕐᓂᐊᕐᒪᑕ 
ᑕᐃᒪᐃᓗᐊᖅᑕᐃᓕᒪᑎᑦᓯᓂᕐᒥᑦ ᑕᒪᒃᑯᓂᖓ ᐊᑦᑐᐃᓂᐅᔪᓂᑦ. ᑕᒪᓐᓇ ᐃᓚᖃᖅᑐᖅ ᐊᑐᓕᖅᑎᑦᓯᓂᕐᒥᑦ ᓈᒻᒪᑦᑐᓂᑦ 
ᐊᖅᑯᓯᐅᕐᓂᕐᒧᑦ ᐱᓕᕆᔾᔪᓯᕐᓂᒃ, ᐸᕐᓇᐅᑎᓕᐅᕐᓂᕐᒥᑦ, ᐊᑐᖅᑕᐅᓂᖏᓐᓄᑦ ᒪᓕᒋᐊᓕᓐᓂᒃ, ᐊᒻᒪᓗ 
ᑕᐃᒪᐃᒋᐊᖃᖅᑎᓪᓗᒍ, ᓄᖅᑲᖓᑎᑦᓯᓂᕐᒥᑦ ᐊᖅᑯᑎᓂᑦ ᐃᓂᐅᔪᓂᑦ ᐊᑦᑐᐃᓗᐊᖅᑕᐃᓕᑎᑦᓯᓂᕐᒧᑦ 
ᓈᒻᒪᙱᑐᐃᓐᓇᕆᐊᓕᓐᓂᒃ ᐊᒻᒪᓗ ᐅᓗᕆᐊᓇᕈᓐᓇᖅᑐᑦ ᐃᓄᐃᑦ ᐊᖑᓇᓱᒍᓐᓇᕐᓂᖏᓐᓂᒃ ᐱᔪᓐᓇᐅᑎᖏᓐᓂᒃ 
ᓴᐳᔾᔭᐅᓯᒪᔪᓂᑦ ᓄᓇᕗᒻᒥ ᐊᖏᕈᑎᒧᑦ. ᐊᑦᑐᐃᓗᐊᖅᑕᐃᓕᑎᑦᓯᓂᕐᒧᑦ ᖃᓄᐃᓕᐅᕈᑕᐅᔪᑦ ᒪᓕᑦᓯᐊᕆᐊᓖᑦ ᖃᐅᔨᓴᕐᓂᕐᒧᑦ 
ᑐᙵᕕᒋᔭᐅᔪᓄᑦ ᐊᒻᒪᓗ ᑐᕌᖓᓂᖃᖅᑐᓂᑦ ᐅᖃᖃᑎᖃᕐᓗᑎᒃ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᓐᓂᒃ ᐊᒻᒪᓗ 
ᐊᕕᑦᑐᖅᓯᒪᔪᓂᑦ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᓐᓂᒃ ᖃᐅᔨᒪᑦᓯᐊᕆᐊᕐᓂᕐᒥᑦ ᐱᔪᓐᓇᐅᑎᒋᔭᐅᔪᑦ 
ᓴᐳᔾᔭᐅᓯᒪᒐᓗᐊᕐᒪᖔᑦ. ᑖᓐᓇ ᖃᐅᔨᓴᕐᓂᐅᔪᖅ ᓇᓗᓇᐃᖅᓯᔪᖅ ᐊᑦᓱᕈᕐᔪᐊᕐᓂᕆᔭᖏᓐᓂᒃ ᖃᐅᔨᓴᕐᓂᕐᒥᑦ 
ᐅᓚᕕᓴᐃᔪᓂᑦ ᑐᑦᑐᐃᑦ ᐃᓛᒃᑰᓕᖓᓂᖏᑦ ᐊᒥᓲᖏᓐᓂᖅᓴᐅᓕᖅᑎᓪᓗᒋᑦ ᐅᐊᓐᓇᖓᓂ ᓄᐊᔅ ᐊᒥᐊᓕᑲ ᐊᒻᒪᓗ 
ᐊᒥᓱᕈᖅᐸᓪᓕᐊᔪᐊᓗᐃᑦ ᓄᓇᒥᙶᖅᑐᓂᑦ ᐱᕙᓪᓕᐊᑎᑦᓯᓂᕐᒥᑦ ᑐᑦᑐᐃᑦ ᐆᒪᔪᖃᕐᕕᖏᓐᓂᒃ. 

ᐆᒪᔪᐃᑦ-ᐊᖅᑯᑏᑦ ᑲᓲᒪᓂᖏᑦ ᐱᔭᕆᐊᑐᔪᑦ ᐊᒻᒪᓗ ᐃᓚᖃᖅᑐᑦ ᐊᔾᔨᒌᙱᑦᑐᓂᑦ ᐊᖏᓂᖃᖅᑐᓂᑦ ᐃᓛᒃᑰᖓᔪᒥᑦ 
ᓅᓐᓂᕆᖃᑦᑕᖅᑕᖏᓐᓂᒃ ᐊᒻᒪᓗ ᐊᕐᕌᒍ ᐃᓚᖓᓂ ᐅᓚᕕᓴᖅᑕᐅᓂᖏᓐᓂᒃ. ᐊᑐᕐᓗᒋᑦ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᑦ 
ᑭᕙᓪᓕᕐᒥᑦ ᑐᑦᑐᓂᑦ ᓇᐅᑦᑎᖅᓱᕐᓂᕐᒧᑦ ᐱᓕᕆᐊᖑᔪᒥᑦ ᖃᐅᔨᓴᕐᓂᕐᒧᑦ ᓄᐊᑦᓯᒍᑎ ᑐᖅᑯᓯᒪᔪᓂᑦ, ᐱᖓᓱᓂᑦ 
ᐱᓕᕆᔾᔪᓯᕐᓂᑦ ᐊᑐᓚᐅᖅᑐᑦ ᖃᐅᔨᓴᕐᓂᕐᒧᑦ ᐊᑦᑐᐃᓂᐅᑐᐃᓐᓇᕆᐊᓕᓐᓂᑦ ᖃᖓᓕᒫᒃᑯᑦ ᐅᔭᕋᓐᓂᐊᕐᕕᒻᒧᑦ ᐊᖅᑯᑎᐅᔪᖅ 
ᑐᑦᑐᐃᑦ ᐊᕐᕌᒍ ᐃᓚᖓᓂ ᓅᓐᓂᕆᖃᑦᑕᖅᑕᖏᓐᓂᒃ: 1) ᐊᖅᑯᑎᒋᔭᐅᔪᖅ ᓇᓗᓇᐃᖅᓯᓂᕐᒧᑦ, 2) ᓇᓕᐊᓐᓅᖓᖏᑦᑐᖅ 
ᑐᕌᖓᔪᖅ ᐱᓱᔪᑐᐃᓐᓇᕐᓂᖅ (BCRW) ᐆᑦᑑᑎ, ᐊᒻᒪᓗ 3) ᐊᔾᔨᒌᙱᑦᑐᑦ ᑲᑎᖅᓱᖅᓯᒪᔪᑦ ᐆᑦᑑᑎ. ᓯᕗᓪᓕᐊᖅᐹᖅᓯᐅᑏᑦ 
ᖃᐅᔨᔭᐅᓚᐅᖅᑐᑦ ᓇᓗᓇᐃᖅᓯᔪᑦ ᐊᖏᓪᓕᒋᐊᕐᓂᖓᓂ ᐊᖅᑯᑎᓂ ᐅᐸᑦᓯᑦᑕᐃᓕᒪᓂᕐᒥᑦ ᐅᑭᐊᑦᓵᒃᑯᑦ ᐊᖅᑯᓵᖅᑎᓪᓗᒋᑦ 
(ᐊᖅᑯᓯᐅᖅᓯᒪᓕᖅᑎᓪᓗᒋᑦ), ᑕᑯᑦᓴᐅᓚᐅᖅᑐᖅ ᐊᒥᓲᓂᖅᓴᐅᓂᑦ ᐅᐸᑦᑕᐃᓕᒪᓂᕐᒧᑦ ᓅᓐᓂᕆᖃᑦᑕᖅᑕᖏᓐᓂᒃ 
ᓯᕗᐊᓂᒍᑦ ᐊᒻᒪᓗ ᐊᖅᑯᓯᐅᖅᓯᒪᓕᖅᑎᓪᓗᒋᑦ. ᐅᑭᐊᑦᓵᒃᑯᑦ, ᖃᐅᔨᓴᖅᑕᐅᑦᓯᐊᕐᓂᖏᑦ ᓇᓗᓇᐃᖅᓯᓚᐅᖅᑐᑦ 
ᖁᑦᓯᓂᖅᓴᓂᑦ ᓇᒧᖓᕈᓘᔭᕐᓂᖏᓐᓂᒃ (ᐊᓯᐊᓅᖔᕐᓂᖏᑦ ᐅᕝᕙᓘᓐᓃᑦ ᑐᑭᓕᐊᖅᑐᒥᑦ ᓅᓐᓂᕆᔭᖏᓐᓂᒃ) ᑐᑦᑐᐃᑦ 
ᖃᓂᓪᓕᑎᓪᓗᒋᑦ ᐊᖅᑯᑎᒧᑦ. ᑖᓐᓇ ᐊᒥᓲᓂᖅᓴᐅᓂᖏᑦ ᓇᓗᓇᐃᖅᓯᔪᖅ ᐃᓕᖅᑯᓯᖏᓐᓂᒃ (ᑲᑎᙵᓪᓗᑎᒃ 
ᓅᓐᓂᕆᖃᑦᑕᖅᑕᖏᓐᓂᒃ) ᐊᒻᒪᓗ ᐅᐸᒍᑎᑦᑕᐃᓕᒪᓂᕐᒧᑦ ᓅᓐᓂᕆᖃᑦᑕᖅᑕᖏᓐᓂᒃ (ᑐᕌᖅᑐᑦ ᐅᐊᓐᓇᖓᓄᑦ ᐊᒻᒪᓗ 
ᓂᒋᐊᓄᑦ) ᑐᑦᑐᓄᑦ ᑕᐃᑲᓃᑦᑐᓂᑦ 36 ᑭᓛᒥᑕ ᐅᖓᓯᓐᓂᓕᓐᓂᒃ ᐊᖅᑯᑎᒥᑦ (ᐊᔾᔨᙳᐊᖅ 5.28). ᐅᔾᔨᕆᔭᐅᔪᑦ 
ᓱᒃᑲᐃᑦᑐᒥᑦ ᓅᓐᓂᕆᖃᑦᑕᖅᑕᖏᓐᓂᒃ ᐊᒻᒪᓗ ᐃᓕᖅᑯᓯᖏᑦ ᐱᕐᔪᐊᖑᔪᑦ ᐊᖅᑯᑎ ᐊᐅᓚᓂᖏᑦ ᐊᐳᕈᑕᐅᔪᖅ ᑐᑦᑐᐃᑦ 
ᓅᓐᓂᕆᖃᑦᑕᖅᑕᖏᓐᓂᒃ. ᖃᐅᔨᓴᖅᑕᐅᑦᓯᐊᒃᑲᓐᓂᕈᑏᑦ ᑭᓪᓕᖓᓂ ᐊᑐᕐᓗᑎᒃ ᖃᐅᔨᓴᑦᓯᐊᓂᖅᓴᐅᒍᓐᓇᖅᑐᒥᑦ 

ᓅᓐᓂᕆᖃᑦᑕᖅᑕᖏᓐᓂᒃ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᓂᑦ, ᐊᓯᖏᓐᓂᒃ ᑐᑭᖏᓐᓂᒃ ᐊᖅᑯᑎᐅᑉ ᐅᖓᓯᓐᓂᕆᔭᖓᓂ, 
ᐊᒻᒪᓗ ᐊᑐᖃᓯᐅᑎᓂᕐᒥᑦ ᐊᐅᓚᐅᑎᓖᑦ ᐊᒥᓲᓂᖏᓐᓂᒃ ᖃᐅᔨᓴᕐᓂᐅᔪᓄᑦ ᐊᑦᑐᐃᓯᒪᓪᓚᕆᑦᑐᑦ ᑐᑦᑐᐃᑦ 
ᓅᓐᓂᕆᖃᑦᑕᖅᑕᖏᓐᓂᒃ ᐊᒻᒪᓗ ᐃᓕᖅᑯᓯᕆᖃᑦᑕᖅᑕᖏᓐᓂᒃ ᐅᔭᕋᓐᓂᐊᕐᕖᑦ ᐊᒻᒪᓗ ᐊᖅᑯᑎᓂᑦ ᑐᑦᑐᐃᑦ 
ᓅᓐᓂᕆᖃᑦᑕᖅᑕᖏᓐᓂᒃ. ᑭᓯᐊᓂ, ᖃᐅᔨᓴᖅᑕᐅᑦᓯᐊᕐᓂᖏᑦ ᑲᔪᓰᓐᓇᖅᑐᑦ ᖃᐅᔨᓇᓱᓐᓂᕐᒥᑦ ᑕᒪᑦᓱᒥᖓ ᑲᔪᓰᓐᓇᖅᑐᒥᑦ 
ᐊᑲᐅᙱᓕᐅᕈᑕᐅᔪᒥᑦ. 

 

 

ᐊᔾᔨᙳᐊᖅ 5.27. ᐱᓪᓗᐊᑕᑦ ᐃᕐᓂᐅᕕᐅᖃᑦᑕᖅᑐᑦ ᓄᓇᕗᒻᒥ ᓄᓇᑉᐸᓯᒻᒥᑦ ᑎᑭᖃᑦᑕᖅᑐᓄᑦ ᓄᓇᒥ ᒪᓂᕋᕐᒥᐅᑕᐃᑦ 
ᑐᑦᑐᐃᑦ ᐃᓛᒃᑰᓕᖓᓂᖏᑦ ᑐᙵᕕᒋᓗᒋᑦ ᐊᕐᕌᒍᓄᑦ ᐊᒥᓱᓄᑦ ᖃᐅᔨᓴᕐᓂᕐᒧᑦ ᓄᐊᑦᓯᒍᑎᓂᑦ ᖃᐅᔨᓴᕐᓂᕐᒥᑦ. ᑭᕙᓪᓕᕐᒥᑦ 
ᐃᓛᒃᑰᓕᖓᓂᖏᑦ ᐃᓚᒋᓗᓂᒋᑦ ᑖᒃᑯᐊ ᖃᒪᓂᕐᔪᐊᖅ, ᓗᐃᓛᑦ, ᐊᒻᒪᓗ ᐅᒃᑯᓯᒃᓴᓕᐅᑉ ᑲᖏᖅᑐᐊᓂ ᑐᑦᑐᐃᑦ 
ᐃᓛᒃᑰᓕᖓᓂᖏᑦ ᑕᑯᑦᓴᐅᑎᑦᓯᔪᑦ ᐊᕐᕌᒍᓕᒫᓂᑦ (25 ᐊᕐᕌᒍᑦ +) ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᓂᑦ ᑕᕝᕗᖓᑦ 2023-
ᒧᑦ, ᑖᒃᑭᐊᓕ ᐊᒥᐊᒃᑯᖏᑦ ᑲᑎᙵᔪᑦ ᐱᖓᓐᓇᖑᓄᑦ ᑕᕝᕗᖓᖓᔪᑦ 2014-ᒧᑦ ᐊᒻᒪᓗ ᐃᓚᓕᐅᑎᔪᑦ 25 ᐊᕐᕌᒍᓂᑦ + 
ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᓂᑦ ᑕᐃᒫᑦᑕᐅᖅ, ᐃᓚᖏᓐᓄᑦ ᐃᓛᒃᑰᓕᖓᓂᖏᓐᓄᑦ. ᑖᓐᓂᖅᓴᐅᔪᑦ ᐃᓂᐅᔪᑦ 
ᓇᓗᓇᐃᖅᓯᔪᑦ ᐱᑕᖃᕐᓂᖅᓴᐅᓂᖓᓂ ᓅᓐᓂᕆᔭᖏᓐᓂᒃ ᐃᓕᖅᑯᓯᖏᓐᓂᒃ.  

ᐊᔾᔨᙳᐊᖅ 5.28. ᓇᒦᓐᓂᖏᑦ ᓇᐹᖅᑐᖃᙱᑦᑐᕐᒥᐅᑕᑦ ᑐᑦᑐᐃᑦ ᐊᐳᖅᑎᓈᑦᑐᖅ ᐊᕐᕌᒍᓕᒫᒥᑦ ᐊᖅᑯᑎᒥᑦ.  

5.4 ᓂᕿᑐᓵᓂᑦ ᖃᐅᔨᓴᕐᓂᕐᒧᑦ ᐊᒻᒪᓗ ᐊᐅᓚᑦᓯᓂᕐᒧᑦ ᐱᓕᕆᐊᖑᔪᑦ 

ᒫᓐᓇᐅᔪᖅ, ᓄᓇᕗᒻᒥ ᓂᕿᑐᓲᓂᑦ ᖃᐅᔨᓴᕐᓂᕐᒧᑦ ᐱᓕᕆᐊᖑᔪᖅ ᑲᒪᓂᖅᓴᐅᔪᑦ ᐊᒃᖤᓂᑦ, ᖃᕝᕕᓂᑦ, ᐊᒻᒪᓗ ᐊᒪᕈᕐᓂᒃ. 

ᓂᕿᑐᖅᑏᑦ ᐊᖑᓇᓱᑦᑕᐅᓂᖏᓐᓂᒃ ᓇᐅᑦᑎᖅᓱᕐᓂᕐᒥᑦ 

ᐱᖓᓱᑦ ᐊᖏᔪᑦ ᓂᕿᑐᓲᑦ ᐆᒪᔪᑦ (ᖃᕝᕕᒃ, ᐊᒪᕈᖅ ᐊᒻᒪᓗ ᐊᒃᖤᖅ) ᓇᓗᓇᐃᖅᑕᐅᔪᑦ ᒥᖅᑯᖃᕐᓂᖏᓐᓂᒃ ᐊᒻᒪᓗ 
ᐊᖏᔫᑎᐅᓪᓗᑎᒃ ᐆᒪᔫᓪᓗᑎᒃ ᐊᑖᒍᑦ ᓄᓇᕗᒻᒥ ᐊᖏᕈᑎ. ᐃᓄᐃᑦ ᓄᓇᓕᖏᑦ ᐊᑐᖅᑐᑐᖃᐅᒻᒪᑕ ᐆᒪᔪᖅᑕᐅᔪᓂᑦ 
ᓂᕿᒧᑦ, ᐊᓐᓄᕌᓄᑦ, ᐊᒻᒪᓗ ᑕᐅᖅᓰᓂᕐᒧᑦ. ᓄᓇᕗᒻᒥ, ᒥᖅᑯᖃᖅᑐᓂᑦ ᐊᖑᓇᓱᓐᓂᕐᒥᑦ ᐊᓐᓄᕌᓄᑦ ᐊᒻᒪᓗ 
ᑮᓇᐅᔾᔭᓴᕐᓂᕐᒧᑦ ᐊᕐᕌᒍ ᐃᓚᖓᓂ ᐊᑐᖅᑕᐅᓲᖅ ᐊᒻᒪᓗ ᐱᖅᑯᓯᑐᖃᕆᔭᐅᓪᓗᓂ, ᐱᓗᐊᖅᑐᒥᑦ ᓄᓇᓕᐅᔪᓂᑦ 
ᐃᖅᑲᓇᐃᔮᑦᓴᖅᑕᖃᑦᓯᐊᙱᑦᑐᓂᑦ. ᓄᓇᕗᒻᒥ ᐊᖏᕈᑎ, ᒥᖅᑯᖃᖅᑐᓂᑦ ᐊᖑᓇᓱᓐᓂᕐᒧᑦ ᐱᔪᓐᓇᐅᑏᑦ ᐱᓯᒪᔭᐅᔪᑦ 
ᐃᓄᓐᓄᑦ ᓄᓇᑖᖃᑕᐅᓯᒪᔪᓂᑦ, ᖃᓪᓗᓈᓄᑦ ᐊᖑᓇᓱᖃᑦᑕᖅᑐᓂᑦ ᒥᖅᑯᓕᓐᓂᑦ ᒪᓕᒐᑦᑎᒍᑦ ᓄᓇᕗᒻᒥ 
ᓄᓇᑖᕆᔭᐅᓯᒪᔪᖅ ᐃᓂᖓᓂ ᓯᕗᓂᐊᒍᑦ 1981, ᐊᖑᓇᓱᓐᓂᕐᒧᑦ ᐊᑐᕈᓐᓇᖅᑐᑦ ᖃᓪᓗᓈᓄᑦ ᑐᑦᓯᕋᐅᑎᖓ 
ᐊᖏᖅᑕᐅᓯᒪᓗᓂ ᐊᒻᒪᓗ ᑕᐃᒪᐃᖁᔭᐅᓗᑎᒃ ᓄᓇᓕᒻᒥ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᓐᓄᑦ. ᑖᒃᑯᐊᑎᑑᖏᑦᑐᕐᓕ 
ᑲᓇᑕᐅᑉ ᓂᒋᐊᓂ ᐊᕕᑦᑕᖅᓯᒪᔪᓂᑦ, ᐊᖑᓇᓱᑦᑏᑦ ᐊᒻᒪᓗ ᒥᑭᒋᐊᖃᖅᑏᑦ ᓄᓇᕗᒻᒥ ᐊᑎᓕᐅᖅᓯᒪᙱᑦᑐᑦ ᐅᕝᕙᓘᓐᓃᑦ 
ᐱᖅᑯᓯᑐᖃᒃᑯᑦ ᐃᓚᒌᖑᔪᓄᑦ ᒥᑭᒋᐊᖃᕐᕕᖃᙱᑦᑐᑦ ᐅᕝᕙᓘᓐᓃᑦ ᐊᖑᓇᓱᓐᓂᕐᒧᑦ ᐃᓂᐅᔪᓂᑦ, ᒥᖅᑯᓖᑦ 
ᐊᖑᓇᑦᑕᐅᖃᑦᑕᖅᑐᑦ ᐱᔭᐅᒍᓐᓇᖅᑎᓪᓗᒋᑦ ᓇᒧᑐᐃᓐᓇᖅ ᐃᓄᐃᑦ ᐊᐅᓪᓚᕐᕕᒋᔭᖏᓐᓄᑦ ᐅᕝᕙᓘᓐᓃᑦ ᐊᖑᓇᑦᑕᐅᓲᑦ 
ᐊᖑᓇᑦᑎᓪᓗᒋᑦ ᐊᓯᖏᓐᓂᒃ ᐆᒪᔪᓂᑦ.  
 
ᖃᕝᕕᒐᓱᐊᕐᓂᖅ 

ᑖᒃᑯᐊ ᖃᕝᕖᑦ ᖃᐅᔨᓴᖅᑕᐅᓚᐅᖅᑐᑦ ᐊᔾᔨᐅᙱᑦᑐᒥᑦ ᐃᓱᒫᓗᒋᔭᐅᓪᓗᑎ ᑲᓇᑕᒥᑦ ᑖᒃᑯᓄᖓ ᑲᑎᒪᔨᕋᓛᑦ 
ᖃᓄᐃᓕᖓᓂᖏᓐᓂᒃ ᐅᓗᕆᐊᓇᖅᑐᒦᑦᑐᓄᑦ ᐆᒪᔪᓄᑦ ᑲᓇᑕᒥ 2014-ᒥᑦ, ᑎᑎᕋᖅᑕᐅᓯᒪᓪᓗᑎ ᐊᑖᒍᑦ ᒐᕙᒪᑐᖃᒃᑯᑦ 
ᐆᒪᔪᐃᑦ ᐅᓗᕆᐊᓇᖅᑐᒦᑦᑐᑦ ᐱᖁᔭᖅ ᑕᐃᑲᓂ 2018. ᐃᓄᐃᑦ ᐅᔾᔨᕆᓯᒪᔭᖏᑦ ᐊᒻᒪᓗ ᒫᓐᓇᕈᓘᓚᐅᖅᑐᖅ 
ᐊᖑᓇᓱᓐᓂᕐᒧᑦ ᐅᓂᒃᑳᓕᐊᑦ ᓇᓗᓇᐃᖅᓯᔪᑦ ᖃᕝᕖᑦ ᖃᑦᓯᐅᓂᖏᑦ ᓄᓇᕗᒻᒥ ᓈᒻᒪᑦᑐᑦ ᐅᕝᕙᓘᓐᓃᑦ 
ᑕᐃᒪᐃᑐᐃᓐᓇᕆᐊᓖᑦ ᐊᒥᓱᕈᖅᐸᓪᓕᐊᔪᑦ, ᓇᓗᓇᐃᖅᓯᓪᓗᑎ ᑲᓇᓐᓇᖑᓅᖓᓂᖓ ᐊᒻᒪᓗ ᐅᐊᓐᓇᖓᓄᑦ ᓇᒦᓐᓂᖓᑕ 
ᐊᖏᓪᓕᒋᐊᖅᑕᐅᓂᖓ. ᒫᓐᓇᐅᒧᖅ, ᑭᓪᓕᑕᖃᙱᑦᑐᖅ ᖃᕝᕕᒐᓱᐊᕐᓂᕐᒧᑦ ᐃᓄᓐᓄᑦ ᐊᖑᓇᓱᑦᑎᓄᑦ ᓄᓇᕗᒻ, ᐊᒻᒪᓗ 
ᓄᓇᕗᑦ ᐃᑲᔪᕐᓂᖃᕐᔪᐊᓲᖅ ᑲᓇᑕᓕᒫᒥᑦ ᐊᖑᓇᓱᖃᑦᑕᖅᑐᓂᑦ ᑲᑎᓪᓗᒋᑦ. ᑐᑭᓯᐊᒪᓂᕐᒥᑦ ᑭᓲᓂᖏᓐᓂᒃ 
ᐋᖅᑭᑦᓯᒪᓂᖏᓂᑦ ᐊᖑᓇᑦᑕᐅᔪᓂᑦ ᐊᒥᓲᓂᖏᓐᓄᑦ ᐱᒻᒪᕆᐅᕗᖅ ᐊᑑᑎᖃᖅᑐᒥᑦ ᐊᐅᓚᑦᓯᓂᕐᒥᑦ ᐊᑐᓕᖁᔭᐅᔪᓂᑦ, 
ᐱᓗᐊᖅᑐᒥᑦ ᐆᒪᔪᓄᑦ ᐅᓗᕆᐊᓇᖅᑐᒦᑦᑐᓄᑦ ᐊᖑᓇᑦᑕᐅᓗᐊᓂᕐᒧᑦ ᐊᒻᒪᓗ ᐆᒪᔪᖃᕐᕕᖏᓐᓂᒃ ᐊᓯᐅᔨᓂᑦᒧ 
ᓴᓇᔪᓕᕆᓂᕐᒧᑦ ᐱᕙᓪᓕᐊᑎᑦᓯᓂᕐᒥᑦ. 
 
ᓯᕗᓪᓕᐊᖅᐹᖅᓯᐅᑏᑦ ᓇᓂᔭᐅᔪᑦ ᑕᐃᑲᙵᑦ ᐊᖑᓇᓱᓐᓂᕐᒧᑦ ᓇᐅᑦᑎᖅᓱᕐᓂᕐᒥᑦ ᐱᓕᕆᐊᖑᔪᒥᑦ ᓇᓗᓇᐃᖅᓯᔪᑦ 
ᐊᖑᓇᓱᓐᓂᕐᒧᑦ ᐊᑦᓱᕈᑕᐅᔪᓂᑦ ᐊᒻᒪᓗ ᑲᔪᓯᓂᖃᑦᓯᐊᖅᓯᒪᔪᓂᑦ ᓄᓇᓖᑦ ᖃᓂᒋᔭᖓᓂ. ᑕᐃᒪᐃᑦᑐᖅ, ᐅᖓᓯᑦᑐᒦᑦᑐᑦ 
ᐃᓂᐅᔪᑦ ᐱᑕᖃᓗᐊᙱᑦᑐᓂᑦ ᐅᕝᕙᓘᓐᓃᑦ ᐊᖑᓇᕝᕕᐅᙱᑦᑐᑦ, ᕿᑐᕐᖏᐅᖅᐸᓪᓕᐊᔪᑦ ᐆᒪᔪᖏᑦ ᓂᕆᖃᑦᑕᖅᑐᓂᑦ 
ᐊᖑᓇᑦᑕᐅᓲᓂᑦ ᐆᒪᔪᓂᑦ ᓄᓇᓖᑦ ᖃᓂᒋᔭᖏᓐᓂᒃ. ᐊᖑᓇᓱᓐᓂᕐᒧᑦ ᐊᑐᖅᑕᐅᖃᑦᑕᖅᑐᖅ, ᐃᓚᖃᖅᑐᖅ ᖁᑦᓯᓂᖅᓴᒥᑦ 
ᖃᑦᓯᐅᓂᖏᑦ ᐃᓐᓇᐅᖏᑦᑐᓂᑦ ᐆᒪᔪᓂᑦ ᐊᒻᒪᓗ ᐊᑦᓯᑦᑐᓂᑦ ᐊᒥᓲᓂᖏᑦ ᐃᓐᓇᕐᓂᑦ ᐊᕐᓇᕐᓗᓐᓂᑦ, ᑕᐃᒪᐃᑦᑑᓂᕋᐃᕗᖅ 
ᐆᒪᑦᓯᐊᕆᑦᑐᓂᑦ ᐊᒥᓲᓂᖏᓐᓂᒃ ᐃᒫ ᑕᐃᒪᐃᑦᑐᑦᓴᐅᙱᑦᑐᖅ ᐱᔭᐅᓗᐊᙱᑦᑐᑦ. 
 
 
 

ᐊᒃᖤᓂ ᐊᖑᓇᓱᓐᓂᕐᒥᑦ  

ᐊᒃᖤᐃᑦ ᑎᑎᕋᖅᓯᒪᔪᑦ ᐆᒪᔫᓪᓗᑎ ᐊᔾᔨᐅᙱᑦᑐᒥᑦ ᐃᓱᒫᓗᒋᔭᐅᔪᑦ ᑲᓇᑕᒥ ᐊᑖᒍᑦ ᐆᒪᔪᐃᑦ ᐅᓗᕆᐊᓇᖅᑐᒦᑦᑐᑦ ᐱᖁᔭᖅ 
(SARA) ᐊᒻᒪᓗ ᐱᒻᒪᕆᐅᒋᔭᐅᔪᑦ ᐃᓄᓐᓄᑦ ᒪᑭᒪᑦᓯᐊᕐᓂᕐᒧᑦ ᐊᖑᓇᓱᓐᓂᕐᒧᑦ ᑮᓇᐅᔾᔭᓴᓐᓂᕐᒧᑦ, ᐃᓅᓯᕐᒧᑦ, ᐊᒻᒪᓗ 
ᐃᓕᖅᑯᓯᕐᒧᑦ ᐱᔾᔪᑕᐅᔪᓄᑦ. ᐃᓄᐃᑦ ᐊᒃᖤᓂ ᐊᖑᓇᓱᖃᑦᑕᖅᑐᑦ ᒪᑭᒪᑦᓯᐊᕐᓂᕐᒧᑦ ᐊᑐᕐᓂᕐᒧᑦ ᐊᒻᒪᓗ ᑲᒪᒋᔭᖃᕐᓂᕐᒧᑦ 
“ᐊᑲᐅᙱᓕᐅᕈᑕᐅᔪᓂᑦ” ᐆᒪᔪᓂᑦ (ᑐᖂᑦᑎᓂᖅ ᐃᓅᓯᕐᒥ ᓴᐳᑎᓇᓱᓐᓂᕐᒧᑦ ᐱᖁᑎᓂᓪᓗ), ᐊᒻᒪᓗ ᑎᑭᖃᑦᑕᖅᑐᓄᑦ 
ᐊᖑᓇᓱᑦᑎᓄᑦ. ᐊᖑᓇᓱᑦᑕᐅᔪᑦ ᓇᐅᑦᑎᖅᓱᖅᑕᐅᓂᖏᑦ ᐱᒻᒪᕆᐅᖃᑕᐅᔪᖅ ᓇᐅᑦᑎᖅᓱᕐᓂᕐᒥᑦ ᐆᒪᔪᓂᑦ ᑕᒪᐃᑎᒍᑦ. 
ᐊᒃᖤᓂ ᐊᖑᓇᓱᓐᓂᕐᒥᑦ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᑦ ᓄᐊᑕᐅᓯᒪᔪᑦ ᑕᐃᒪᙵᓂ ᐱᒋᐊᙵᕐᓂᖏᓐᓂᒃ 1980. 
ᖃᐅᔨᓴᕋᑦᓴᑦ ᓇᓐᓄᑦᑕᐅᔪᓂᑦ ᐱᔭᐅᓯᒪᔪᑦ ᓴᐳᔾᔨᓂᕐᒧᑦ ᑐᖁᑕᐅᔪᓂᑦ, ᑎᑭᑦᑐᓄᑦ ᐊᖑᓇᓱᓐᓂᕐᒧᑦ, ᐊᒻᒪᓗ ᓇᓐᓄᑦᑕᐅᔪᓂᑦ 
ᓂᕆᔭᑦᓴᓄᑦ.  

ᐅᕙᖓᖅᑐᖅ 2010-ᒥᑦ 2022-ᒧᑦ, ᐊᕐᕌᒍᑕᒫᑦ ᐊᒃᖤᖃᑦᑕᕐᓂᖏᑦ ᕿᑎᕐᒥᐅᓂᑦ ᑕᕝᕙᙵᐅᓯᒪᔪᑦ ᑎᓴᒪᓂᑦ 33-ᓄᑦ 
ᐊᒃᖤᓄᑦ ᐊᕐᕌᒍᑕᒫᑦ, ᐊᑯᓐᓂᖅᓱᖅᓱᑎᒃ 15 ᐊᒃᖤᓂ ᐊᕐᕌᒍᑕᒫᑦ. ᐱᑕᖃᙱᑦᑐᖅ ᐊᓯᔾᔨᕐᔪᐊᖅᑐᓂᑦ ᐊᖑᓴᓪᓗᑦ 
ᐊᕐᓇᕐᓗᐃᓪᓗ ᐊᔾᔨᒌᙱᓐᓂᖏᓐᓂᒃ ᐅᕝᕙᓘᓐᓃᑦ ᐅᑭᐅᖏᓐᓂᒃ ᓇᓐᓄᑦᑕᐅᔪᓂᑦ ᑕᕝᕙᓂ ᐊᑐᖅᑐᒥᑦ. ᑕᑯᑦᓯᐊᕐᓗᒍ, 
ᑭᕙᓪᓕᕐᒥᑦ ᑕᑯᓂᖅᓴᐅᓯᒪᔪᑦ ᐊᒃᖤᓂ ᐊᖑᓇᓱᑦᑕᐅᔪᓂᑦ, ᑕᒫᓂᐸᓗᖃᑦᑕᓚᐅᖅᑐᑦ 6-ᓂᒃ ᐊᒃᖤᓂ ᐊᕐᕌᒍᑕᒫᑦ 
ᐊᑯᓐᓂᖏᓐᓂᒃ 2000 ᐊᒻᒪᓗ 2007 ᐅᕗᖓ 20-ᓄᑦ ᐊᒃᖤᓂ ᐊᕐᕌᒍᑕᒫᑦ ᐊᑯᓐᓂᖏᓐᓂᒃ 2010 ᐊᒻᒪᓗ 2022. 

ᐊᖑᓇᓱᑦᑕᐅᔪᑦ ᑕᒪᒃᑮᓐᓂ ᓄᓇᓕᕋᕐᕕᐅᔪᓂᑦ ᐊᖑᓴᓪᓘᓂᖅᓴᐅᔪᑦ, ᓴᐳᔾᔨᓂᕐᒧᑦ ᐱᐅᓯᐅᔪᓂᑦ ᐃᓚᒌᖑᔪᓂᑦ ᑲᑎᙵᔪᓂᑦ, 
ᐱᑦᑕᐃᓕᒪᕙᑦᑐᑎᒃ ᐃᓚᒌᖑᔪᓂᑦ ᑲᑎᙵᔪᓂᑦ ᐃᓄᓐᓄᑦ ᐊᖑᓇᓱᑦᑎᓄᑦ, ᐱᒍᒪᖔᓲᑦ ᐊᖏᓂᖅᓴᓂᑦ (ᐱᓗᐊᖅᑐᒥᑦ 
ᑎᑭᑉᐸᑦᑐᓂᑦ ᐊᖑᓇᓱᓐᓂᕐᒧᑦ), ᐊᒻᒪᓗ ᐃᓕᖅᑯᓯᕆᔭᐅᔪᓂᑦ ᑕᐃᒪᐃᒍᑕᐅᓲᑦ ᐊᖑᓴᓪᓗᐃᑦ ᓇᓄᐃᑦ ᐱᔭᐅᖔᕋᓱᐊᓲᑦ 
ᐅᕝᕙᓘᓐᓃᑦ ᐊᑲᐅᙱᓕᐅᕈᑕᐅᓲᑦ ᓇᓅᓪᓗᑎ. ᖃᑦᓯᐅᓂᖏᑦ ᐊᒃᖤᑕᐅᔪᑦ ᐊᖑᓇᓱᒃᑎᓄᑦ ᑎᑭᑦᑐᓄᑦ ᐊᑦᓯᓂᖅᓴᐅᓯᒪᔪᑦ 
ᓴᓂᕐᕙᑦᑕᐅᓯᒪᔪᓂᑦ ᓂᕕᖓᑕᕐᓂᒃ ᐊᒻᒪᓗ ᐊᖑᓴᓪᓗᓂᑦ ᐱᓂᖅᓴᐅᓲᑦ. ᒫᓐᓇᐅᔪᖅ, ᕿᑭᖅᑖᓗᒃ ᐊᒻᒪᓗ ᐅᑭᐅᖅᑕᖅᑐᒥᑦ 
ᕿᑭᖅᑕᐃᑦ (ᐱᖃᓯᐅᑎᖏᓪᓗᒋᑦ ᑮᓕᓂᖅ) ᐃᑲᔪᖅᓱᙱᑦᑐᑦ ᖃᓄᐃᑦᑐᑐᐃᓐᓇᕐᓂᒃ ᖃᐅᔨᒪᔭᐅᔪᓂᑦ ᐊᒥᓲᓂᖏᓐᓄᑦ 
ᐊᒃᖤᐃᑦ. 

ᐊᒪᕈᒐᓱᐊᕐᓂᖅ 

ᐱᕚᓪᓕᖅᓯᒪᔪᑦ ᐊᐅᓚᑦᓯᓂᕐᒧᑦ ᖃᓄᐃᓕᐅᕆᐊᕈᑏᑦ ᐊᒪᕈᕐᓄᑦ (ᑲᓂᔅ ᓗᐳᔅ) ᐊᑐᖅᑕᐅᒐᔪᓲᑦ ᒪᑭᒪᑎᑕᐅᓂᖏᓐᓂᒃ 
ᓄᖑᑉᐸᓪᓕᐊᔪᓄᑦ ᑐᑦᑐᓂᑦ ᐃᓛᒃᑰᓕᖓᔪᓂᑦ. ᑕᒪᕐᒥᐸᓗᑦ ᓅᖃᑦᑕᖅᑐᑦ ᑐᑦᑐᐃᑦ ᐃᓛᒃᑰᓕᖓᓂᖏᑦ (Rangifer 
tarandus groenlandicus) ᓄᓇᕗᒻᒥ ᐊᒻᒪᓗ ᖃᓂᒋᔭᖓᓂ ᓄᓇᑦᓯᐊᕐᒥ ᐊᒥᓲᙱᓐᓂᖅᓴᐅᓕᕐᖅᑐᑦ ᐅᕝᕙᓘᓐᓃᑦ 
ᐊᑦᓯᑦᑐᒻᒪᕆᐊᓗᒻᒦᓕᖅᑐᑦ ᐊᒥᓲᓂᖏᑦ. ᐱᒋᐊᙵᕐᓂᖓᓂ 2018-2019 ᕿᑎᕐᒥᐅᓂ ᐊᒻᒪᓗ ᑐᕌᖓᓕᕐᓗᓂ 
ᓄᓇᕗᓕᒫᒧᑦ 2019-2020-ᒧᑦ, ᓄᓇᕗᑦ ᒐᕙᒪᒃᑯᑦ ᐊᕙᑎᓕᕆᔨᒃᑯᑦ ᐊᑭᓖᒍᓐᓇᖅᓯᓚᐅᖅᑐᑦ ᐊᖑᓇᓱᑦᑎᓄᑦ 
ᐱᓕᕆᐊᖑᔪᒃᑯᑦ ᓄᓇᓕᒻᒥᐅᓄᑦ ᐊᖑᓇᓱᑦᑎᓄᑦ ᐊᖑᓇᓱᒍᓐᓇᕐᓗᑎ ᐊᒪᕈᕐᓂᑦ ᐊᒻᒪᓗ ᐊᑐᐃᓐᓇᐅᑎᑦᑎᓗᑎᒃ 
ᖃᐅᔨᓴᕋᔅᓴᓂᑦ ᐊᒻᒪᓗ ᓇᒦᓐᓂᖏᓐᓂᒃ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᓂᑦ. 

ᖃᐅᔨᓴᑦᓯᐊᓚᐅᖅᑐᒍᑦ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᓂᑦ ᐊᖑᓇᓱᑦᑕᐅᓯᒪᔪᓂᑦ 1,500 ᐊᒪᕈᐃᑦ ᐊᖑᓇᓱᑦᑎᓄᑦ 
ᓄᓇᕗᒻᒥ ᐊᑯᓐᓂᖏᓐᓂᒃ 2018-2019 ᐊᒻᒪᓗ 2020-2021 ᖃᐅᔨᓴᓂᕐᒧᑦ ᐃᓂᐅᔪᓂᑦ ᐊᒻᒪᓗ ᐊᑐᖅᐸᓪᓕᐊᔭᖏᓐᓂᒃ 
ᐊᒪᕈᕋᓱᐊᕐᓂᕐᒧᑦ ᑐᕌᖓᔪᓂᑦ ᑐᑦᑐᐃᑦ ᐊᒥᓲᓂᖏᓐᓄᑦ, ᐱᓗᐊᖅᑐᒥᑦ ᖁᖓᓯᕈᖅᓯᒪᔪᓄᑦ. ᖃᐅᔨᓴᕐᓂᕆᔭᕗᑦ 
ᖃᐅᔨᓚᐅᖅᑐᑦ ᐊᕐᕌᒍᖏᓐᓂᒃ ᐊᒻᒪᓗ ᐊᕐᓇᕐᓗᐃᑦ ᐊᖑᓴᓪᓗᐃᓪᓘᓐᓃᑦ ᐊᒪᕈᖅᑕᐅᔪᓂᑦ, ᓇᒦᓐᓂᖏᓐᓂᓪᓗ ᐃᓂᐅᔪᓂᑦ 
ᐊᒻᒪᓗ ᑲᑎᖅᓱᖅᓯᒪᓂᖏᓪᓗ ᐊᖑᓇᑦᑕᐅᓂᖏᑦ−ᖃᐅᔨᓴᕐᓂᕐᒥᑦ ᐊᖑᓇᑦᑕᐅᓂᖏᑦ ᑐᕌᑦᓯᐊᕐᒪᖔᑦ ᐊᑕᖏᖅᑐᓂᑦ 
ᑲᑎᙵᔪᓂᑦ. ᖄᒃᑲᓐᓂᐊᒍᑦ, ᐊᑐᐃᓐᓇᐅᑎᑦᓯᓚᐅᖅᑐᒍᑦ ᓇᓚᐅᑦᑖᖅᑕᐅᓯᒪᙵᐅᑕᖅᑐᑦ ᖃᑦᓯᐅᓂᖏᓐᓂᒃ ᐊᒪᕈᐃᑦ 
ᑐᕌᖓᔪᑦ ᖃᒪᓂᕐᔪᐊᖅ ᑐᑦᑐᐃᑦ ᐃᓛᒃᑰᓕᖓᓂᖏᓐᓂᒃ ᐊᒻᒪᓗ ᖃᑦᓯᐅᓂᖏᑦ ᐊᒪᕈᖅᑕᐅᕙᒻᒪᖔᑦ ᓄᓇᕗᒻᒥ 
ᐊᖑᓇᓱᑦᑎᓄᑦ. 

ᑕᐃᑲᓂ 2018-2019 ᐊᖑᓇᓱᓐᓂᕐᒧᑦ ᐊᕐᕌᒍᒥᑦ, ᐊᖑᓇᓱᑦᑏᑦ ᕿᑎᒻᒥᐅᓂ ᐅᖃᐅᓯᖃᓚᐅᖅᑐᑦ ᐊᖑᓇᓚᐅᖅᑐᑦ 146 
ᐊᒪᕋᐃᑦ, ᐃᓚᖃᖅᓱᑎᒃ 52 ᐊᖑᓇᓱᑦᑎᓂᑦ ᖁᕐᓗᖅᑑᒥ. ᐊᖑᓇᓱᑦᑕᐅᔪᑦ ᖃᑦᓯᐅᓂᖏᑦ ᐊᒥᓱᕈᕆᐊᓚᐅᖅᑐᑦ 

ᐊᑯᓐᓂᖏᓐᓂᒃ ᑎᓯᐱᕆ ᐊᒻᒪᓗ ᕕᕝᕗᐊᓕ, ᐊᒥᓲᓂᖅᐸᑦ ᐱᔭᐅᓚᐅᖅᑐᑦ ᐅᑐᐱᕆᒥᑦ ᑎᓯᐱᕆᒧᑦ ᐃᓐᓇᐅᙱᑦᑐᓂᑦ. 
ᐊᕐᕌᒍ ᐃᓚᖓᓂ ᓯᕗᒧᑉᐸᓪᓕᐊᑎᓪᓗᒋᑦ, ᐊᔾᔨᒌᙱᑦᑐᓂᑦ ᐊᕐᕌᒍᖃᑎᒌᙱᑦᑐᓂᑦ ᐊᖑᓇᓚᐅᖅᑐᑦ. 

2019-2020-ᒥᑦ, 658-ᓂᒃ ᐊᒪᕈᖅᑕᐅᔪᓂᑦ ᐅᖃᐅᓯᐅᔪᖃᓚᐅᖅᑐᖅ ᓄᓇᕘᓕᒫᒥᑦ, 64 ᐳᓴᓐᑎ ᐊᖑᓇᓱᑦᑕᐅᔪᑦ 
ᐊᖑᓇᓱᑦᑎᓂᑦ ᐊᕐᕕᐊᓂ, ᖃᒪᓂ’ᑐᐊᕐᒥ, ᐊᒻᒪᓗ ᖁᕐᓗᖅᑐᒥ. ᐊᖑᓇᓱᑦᑕᐅᔪᑦ ᐊᒥᓱᕈᕆᐊᓚᐅᖅᑐᑦ ᓄᕕᐱᕆᒥᑦ ᐊᒻᒪᓗ 
ᒫᔾᔨᒥᑦ ᒪᐃᒧᑦ. ᑭᖑᓪᓕᕐᒥᑦ ᐊᕐᕌᒍᒥᑦ, 2020-2021-ᒥᑦ, 699-ᓂᒃ ᐊᒪᕈᑦᑕᐅᔪᑦ ᐅᖃᐅᓯᕆᔭᐅᓚᐅᖅᑐᑦ, 68 ᐳᓴᓐᑎ 
ᑕᐃᑲᙵᑦᓴᐃᓐᓇᖅ ᓄᓇᓕᐅᔪᓂᑦ. ᐊᕐᕌᒎᒃ ᑕᒪᒃᑮᓐᓂᒃ, ᖃᑦᓯᐅᓂᖏᑦ ᐃᓐᓇᐅᓕᖏᑦᑐᑦ ᓱᓕ ᐊᖑᓇᓱᓐᓂᕐᒧᑦ 
ᐊᒥᓲᙱᓐᓂᖅᓴᐅᓕᓚᐅᖅᑐᑦ, ᐊᒻᒪᓗ ᐊᒥᓲᖏᑦᑐᑦ ᐊᖑᓇᓱᑦᑏᑦ ᐱᓕᕆᔾᔪᐊᖅᓯᒪᙱᑦᑐᑦ ᐊᖑᓇᓱᓐᓂᕐᒧᑦ. ᑕᒪᕐᒥᑲᓴᑦ 
(99 ᐳᓴᓐᑎ) ᐊᒪᕈᐃᑦ ᖁᑭᖅᑕᐅᓚᐅᖅᑐᑦ, ᐊᒥᐊᒃᑯᖏᑦ ᒥᑭᒋᐊᕐᓄᑦ ᐱᔭᐅᓚᐅᖅᑐᑦ.  

ᖃᓄᐃᑉᐸᓪᓕᐊᔪᑦ ᐊᔾᔨᒌᓚᐅᙱᑦᑐᑦ ᓄᓇᓕᓐᓂᑦ, ᐊᒪᕈᐃᑦ ᐊᖑᓇᑦᑕᐅᓂᖅᓴᐅᓚᐅᖅᑐᑦ ᓄᓇᓖᑦ ᖃᓂᒋᔭᖏᓐᓂᒃ 
ᖁᕕᐊᓱᕝᕕᐅᓚᐅᙱᑎᓪᓗᒍ (ᑕᒫᓂᐸᓗᒃ 75 ᑭᓛᒥᑕ), ᐅᖓᓯᑦᑐᒨᓐᓂᖅᓴᐅᓗᑎᒃ ᐅᑭᐅᒃᑲᓐᓂᖓᓂ, ᐅᖓᓯᓐᓂᖃᖅᓱᑎᒃ 
ᐄᐳᓗᒥᑦ ᐊᒻᒪᓗ ᒪᐃᒥᑦ (ᑎᑭᓪᓗᒍ 500 ᑭᓛᒥᑕ). ᑕᐃᒪᐃᒃᑲᓗᐊᖅᑎᓪᓗᒍ ᑕᒻᒫᖅᓯᒪᒋᐊᖃᖅᑎᓪᓗᒋᑦ 
ᐊᖑᓇᓱᒋᐊᖅᓯᒪᓪᓗᑎ, ᐊᖑᓇᓱᑦᑏᑦ ᐊᒥᓱᓂᑦ ᐊᒪᕈᖃᑦᑕᓚᐅᖅᑐᑦ. 2019-2020-ᒥᑦ, ᐊᕐᕕᐊᑦ ᐊᖑᓇᓱᑦᑎᖏᑦ 
ᐊᒪᕈᓚᐅᖅᑐᑦ ᐅᖓᓯᑦᑐᒥᑦ ᐅᑭᐅᒃᑯᑦ, ᐃᓚᖃᖅᓱᑎᒃ ᐃᓂᐅᔪᓂᑦ 450 ᑭᓛᒥᑕ ᐅᖓᑖᓂ ᕼᐋᒻᒪᓚᖓᓂ, ᑭᓯᐊᓂ 
ᐊᖑᓇᓱᓐᓂᖏᑦ ᖁᑦᓯᓂᖅᓴᐅᓚᐅᖅᑐᖅ ᐃᓂᐅᔪᓂᑦ ᖃᓂᓐᓂᖅᓴᐅᔪᓂᑦ ᑐᑦᑐᖃᕐᓂᖅᓴᐅᔪᓂᑦ. ᓇᒦᓐᓂᖏᑦ 
ᐊᒥᓱᕐᔪᐊᖑᔪᑦ ᖃᒪᓂᕐᔪᐊᖅ ᑐᑦᑐᖏᑦ ᐊᒻᒪᓗ ᐊᒪᕈᖃᑦᑕᕐᓂᖏᓐᓂᒃ ᐊᔾᔨᒌᖃᑦᑕᓚᐅᙱᑦᑐᑦ ᐊᕐᕌᒍᑦ ᐊᑯᓐᓂᖏᓐᓂᒃ. 
ᖃᑦᓯᐅᓂᖏᑦ ᑲᑎᙵᔪᑦ ᐊᖑᓇᑦᑕᐅᔪᑦ ᐊᔾᔨᒌᓚᐅᙱᑦᑐᑦ ᓄᓇᓕᓐᓂᑦ, ᐱᓗᐊᖅᑐᒥᑦ ᐊᒥᓲᙱᓐᓂᖅᓴᐅᓪᓗᑎᒃ 
ᑲᑎᙵᔪᑦ ᐊᖏᓂᖅᓴᐅᓕᖅᑎᓪᓗᒋᑦ ᐊᒻᒪᓗ ᐊᖏᓪᓕᕙᓪᓕᐊᓪᓗᑎᒃ ᐊᕐᕌᒍ ᐃᓚᖓᓂ ᐱᕙᓪᓕᐊᑎᓪᓗᒍ.  

ᐊᑦᓱᕈᒃᑲᓐᓂᕆᐊᓖᑦ ᐋᖅᑭᒋᐊᖅᓯᓂᕐᒥᑦ ᓇᓚᐅᑦᑖᖅᑕᐅᓯᒪᔪᓂᑦ ᐊᒪᕈᐃᑦ ᐊᒥᓲᓂᖏᓐᓂᒃ, ᑐᕌᖓᔪᓂᑦ ᓅᑉᐸᓪᓕᐊᔪᓂᑦ 
ᐃᓛᒃᑰᓕᖓᔪᓂᑦ, ᐱᓗᐊᖅᑐᒥᑦ ᖃᒪᕐᔪᐊᖅ ᐃᓛᒃᑰᓕᖓᓂᖏᑦ, ᐅᑭᐅᒃᑯᑦ ᐊᒻᒪᓗ ᐅᐱᕐᖓᑦᓵᒃᑯᑦ. ᑭᓯᐊᓂ, 
ᐊᖑᓇᓱᓐᓂᖏᑦ ᐊᒪᕈᕐᓂᒃ ᓂᒋᐊᓂ ᐊᒻᒪᓗ ᓂᒋᐊᓂ ᐱᖓᓐᓇᖓᓂ ᐊᕐᕕᐊᓂ ᒫᔾᔨᒥᑦ ᒪᐃᒧᑦ ᐱᑕᖃᙱᓐᓂᖅᓴᕐᔪᐊᖑᔪᑦ 
ᐅᒥᒻᒪᐃᑦ ᓈᓴᐅᑎᖏᓐᓂᒃ ᐊᒻᒪᓗ ᓂᕆᔭᐅᓂᖏᑦ ᑐᑦᑐᐃᑦ ᐃᓛᒃᑰᓕᖓᓂᖏᑦ ᓅᖃᑦᑕᖅᑎᓪᓗᒋᑦ ᐃᕐᓂᐅᕕᐅᖃᑦᑕᖅᑐᑦ 
ᐃᓂᖏᓐᓄᑦ ᑲᖏᖅᓱᐊᓗᒃ ᐃᓗᐊ ᐱᖓᓐᓇᖓᓄᑦ. ᑕᐃᒪᐃᑦᑐᑦᓴᐅᔪᑦ ᐊᒥᓲᙱᓐᓂᖅᓴᐅᒻᒪᑕ ᐊᒪᕈᐃᑦ ᐊᒻᒪᓗ 
ᑐᖁᑕᐅᙱᓐᓂᖅᓴᐅᓂᖏᓐᓂᒃ ᐃᕐᓂᐅᕕᐅᖃᑦᑕᖅᑐᒥᑦ ᐊᒻᒪᓗ ᐃᕐᓂᓯᒪᓕᖅᑎᓪᓗᒋᑦ ᐃᓂᓂᑦ. 

ᐊᒪᕈᒐᓱᐊᕐᓂᖅ ᐱᖅᑯᓯᕆᔭᐅᒻᒪᑦ ᐃᓕᖅᑯᓯᕆᔭᐅᔪᒧᑦ ᓄᓇᕗᒻᒥ ᐊᖑᓇᓱᑦᑎᓄᑦ ᐊᒻᒪᓗ ᐅᑭᐅᒃᑯᑦ 
ᑮᓇᐅᔾᔭᕈᑕᐅᓲᖑᓪᓗᓂ. ᐱᕐᔪᐊᖑᔪᑦ ᐊᕐᕌᒍᑕᒫᑦ ᐊᖑᓇᑦᑕᐅᔪᑦ ᐅᖃᐅᓯᕆᔭᐅᓲᑦ ᐊᕐᕕᐊᓂ, ᖃᒪᓂ’ᑐᐊᕐᒥ, ᐊᒻᒪᓗ 
ᖁᕐᓗᖅᑐᒥ. ᓄᓇᓕᖃᕐᕕᐅᔪᓂᑦ ᐃᓚᖏᓐᓂᒃ, ᐊᒪᕈᕋᓱᐊᕐᓂᖅ ᐅᐱᕐᖓᑦᓵᒃᑯᑦ ᐊᖅᑯᓵᖅᑎᓪᓗᒋᑦ 
ᑐᕌᖓᓕᕈᑕᐅᑐᐃᓐᓇᕆᐊᓕᒃ ᐊᑦᓯᓂᖅᓴᓂᑦ ᐊᒪᕈᐃᑦ ᐊᒥᓲᓂᖏᓐᓂᒃ ᐊᒻᒪᓗ ᓂᕆᙱᓐᓂᖅᓴᐅᓕᕐᓗᑎ 
ᐃᕐᓂᐅᕙᓪᓕᐊᔪᓂᑦ ᐊᒻᒪᓗ ᐃᕐᓂᐅᕕᐅᓯᒪᔪᓂᑦ ᓄᓇᓂᑦ.  

ᖃᕝᕖᑦ ᐅᓄᕐᓂᖏᑦ ᓇᓚᐅᑦᑖᖅᑕᐅᓯᒪᔪᑦ 

ᑐᙵᕕᒋᔭᐅᔪᑦ ᖃᕝᕕᒃ ᐊᒥᓲᓂᖏᓐᓄᑦ/ᐅᓄᕐᓂᖏᑦ ᑐᑭᓯᒋᐊᕈᑎᑦᓴᓂᑦ ᐱᔭᕆᐊᓖᑦ ᐃᓱᒪᓕᐅᕆᓂᕐᒧᑦ ᐊᐅᓚᑦᓯᓂᕐᒧᑦ 
ᖃᓄᐃᓕᐅᕆᐊᕐᓂᕐᒧᑦ, ᑐᑭᓯᐊᒪᓂᕐᒥᑦ ᐊᑦᑐᐃᓂᐅᔪᓂᑦ ᐱᕙᓪᓕᐊᑎᑦᓯᓂᕐᒧᑦ, ᐊᒻᒪᓗ ᓇᐅᑦᑎᖅᓱᕐᓂᕐᒥᑦ ᐆᒪᔪᓂᑦ 
ᐊᒥᓲᓂᖏᓐᓄᑦ ᖃᓄᐃᑉᐸᓪᓕᐊᔪᓂ. ᐊᑯᓂᐅᔪᒃᑯᑦ ᑭᓲᔾᔪᑎᖏᓐᓂᒃ ᖃᐅᔨᓴᖅᑕᐅᔾᔪᑎᑦᓴᓄᑦ ᐱᓕᕆᐊᖑᔪᒥᑦ 
ᐱᒋᐊᖅᑎᑦᓯᓚᐅᖅᑐᑦ ᑲᑐᔾᔨᖃᑎᖃᖅᓱᑎᒃ ᓄᓇᓕᓐᓂᑦ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᖏᓐᓂᒃ, ᑭᕙᓪᓕᕐᒥᑦ ᐊᒻᒪᓗ 
ᕿᑎᕐᒥᐅᓂᑦ 2013-ᒥᑦ 2019-ᒧᑦ. 

ᖃᐅᔨᓴᕐᓂᐅᔪᖅ ᐊᑐᓚᐅᖅᑐᖅ ᒪᕐᕉᓐᓂᒃ ᐱᓪᓗᐊᑕᕐᓂᒃ ᐱᓕᕆᔾᔪᓯᕐᓂᒃ. ᐱᒋᐊᙵᕐᓂᖓᓂ, ᐆᒪᔪᓕᕆᔩᑦ 
ᐊᐱᖅᓱᖃᑦᑕᓚᐅᖅᑐᑦ ᖃᕝᕕᓐᓂ ᐊᖑᓇᓱᖃᑦᑕᖅᑐᓂᑦ ᐊᒻᒪᓗ ᐃᓐᓇᑐᖃᕐᓂᒃ ᐊᕐᕕᐊᓂ, ᖃᒪᓂ’ᑐᐊᕐᒥ, ᐊᒻᒪᓗ 
ᖁᕐᓗᖅᑐᒥ ᓇᓗᓇᐃᖅᓯᓂᕐᒥᑦ ᖃᕝᕖᑦ ᐆᒪᔪᖃᕐᕕᖏᓐᓂᒃ ᐊᒻᒪᓗ ᓇᒦᓐᓂᖏᓐᓂᒃ ᐊᒻᒪᓗ ᐊᖑᓇᓱᑦᑐᑦ 
ᐊᑐᖃᑦᑕᖅᑕᖏᓐᓂᒃ, ᑐᑦᑐᐃᓪᓗ ᐅᒥᒻᒪᐃᓪᓗ ᓇᒦᓐᓂᕆᔭᖏᓐᓂᒃ. ᑭᖑᓂᖓᓂ, ᖃᐅᔨᓴᕐᓂᖅ ᐃᓱᒪᓚᐅᖅᑐᖅ 

ᓯᕗᓂᑦᓴᒥᑦ ᐅᔭᕋᓐᓂᐊᕋᑦᓴᓂᑦ ᐱᕙᓪᓕᐊᓂᐅᔪᓂᑦ, ᐱᕙᓪᓕᐊᕈᑕᐅᑐᐃᓐᓇᕆᐊᓕᓐᓂᒃ, ᒪᑭᒪᔾᔪᑎᑦᓴᓄᑦ ᐱᓕᕆᐊᑦᓴᓂᑦ, 
ᐊᒻᒪᓗ ᖃᓄᐃᑉᐸᓪᓕᐊᔪᓂ ᖃᕝᕕᖃᑦᑕᕐᓂᕐᒧᑦ ᐊᕕᑦᑐᖅᓯᒪᔪᓕᒫᒥᑦ. 

ᓯᕗᓕᖅᓱᕈᑎᖏᓐᓂᒃ ᖃᐅᔨᓴᕐᓂᕐᒥᑦ ᐱᓕᕆᔾᔪᓰᑦ ᐱᓕᕆᐊᖑᓚᐅᖅᑐᑦ ᓇᓗᓇᐃᖅᓯᓂᕐᒥᑦ ᐊᕐᓇᕐᓗᓂᑦ 
ᐊᖑᓴᓪᓗᓂᓘᓐᓃᑦ ᐊᒻᒪᓗ ᐃᓛᒃᑰᖓᔪᓂᑦ ᓇᓗᓇᐃᒃᑯᑕᖏᓐᓂᒃ ᖃᕐᕕᓂᑦ ᐊᑐᕐᓗᑎᑦ ᒥᖅᑯᖏᓐᓂᒃ ᖃᐅᔨᓴᕋᑦᓴᓂᑦ 
ᓄᐊᑦᑎᓂᕐᒥᑦ ᑕᕝᕘᓇ ᑭᓪᓕᓯᓂᐊᕐᓂᕐᒃᑯᑦ ᐱᓕᕆᐊᖑᔪᒥᑦ, ᐸᕝᕕᓵᕆᓂᐅᙱᑦᑐᒃᑯᑦ ᐱᓕᕆᓂᒃᑯᑦ ᑲᒪᒋᔭᐅᓗᓂ 
ᓄᓇᓕᒻᒥᐅᑦ ᐊᖑᓇᓱᑦᑎᖏᓐᓄᑦ. ᒥᖅᑯᖏᓐᓂᒃ ᐲᖅᓯᓂᕐᒧᑦ ᓇᐸᕈᑕᐃᑦ ᐋᖅᑭᑦᓱᖅᑕᐅᓚᐅᖅᑐᑦ ᐃᓛᒃᑰᖓᓪᓗᑎ 
ᖃᐅᔨᓴᕐᕕᐅᔫᑉ ᐃᓂᖓᓂ ᐊᒻᒪᓗ ᓂᕆᔭᑦᓴᖃᖅᑎᑕᐅᓪᓗᑎ ᓇᐃᒪᔭᐅᓂᐊᕐᒪᑕ ᖃᕝᕕᓐᓄᑦ ᓂᕆᒐᓱᐊᕐᓗᑎ ᓇᐸᕈᑕᐃᑦ 
ᖄᖓᓃᑦᑐᒥᑦ. ᐅᐸᒍᑎᒐᔪᖃᑦᑕᓚᐅᖅᑐᑦ ᓇᐸᕈᑕᕐᓄᑦ ᓄᐊᑦᓯᓂᕐᒥᑦ ᒥᖅᑯᖏᓐᓂᒃ ᖃᐅᔨᓴᕋᑦᓴᓂᑦ. ᐅᓄᕐᓂᖏᓐᓄᑦ 
ᓇᓚᐅᑦᑖᖅᑕᐅᓯᒪᔪᒥᑦ ᐊᒻᒪᓗ ᐊᖏᓂᖓ ᖃᐅᔨᓴᖅᑕᐅᔫᑉ ᐃᓂᖓ ᓇᓗᓴᐃᖅᓯᒪᔪᑦ ᑕᐃᑲᓂ ᓇᓗᓇᐃᔭᐅᑎ 5.6. 

 
ᑎᑎᕋᒃᓯᒪᔪᖅ 5.6. ᓇᓚᐅᑦᑖᖅᑕᐅᓯᒪᔪᑦ ᖃᕝᕖᑦ ᐊᒥᓲᓂᖏᓐᓄᑦ ᐅᓄᕐᓂᖏᑦ ᐱᔭᐅᖃᑦᑕᖅᑐᓂᑦ-
ᐱᔭᐅᒃᑲᓐᓂᖃᑦᑕᖅᑐᓂᑦ ᖃᐅᔨᓴᕐᓂᐅᔪᓂᑦ. ᐱᓕᕆᔾᔪᓰᑦ ᐊᕕᑦᑐᖅᓯᒪᔪᓂᑦ ᐱᔭᐅᖃᑦᑕᖅᑐᑦ-ᐱᔭᐅᒃᑲᓐᓂᕐᓂᖏᑦ (SECR). 

ᓇᒦᓐᓂᖓ ᐊᕐᕌᒍ ᐅᓄᕐᓂᖏᑦ 
(ᐊᑐᓂ 1000 
ᑭᓛᒥᑕ2) 

ᖃᑦᓯᐅᓂᖏᑦ 
ᐊᕐᓇᕐᓗᑦ 

ᐱᓕᕆᔾᔪᓯᖅ ᓇᑭᓐᖔᕐᕕᖓ 

ᓄᓇᕗᑦ 
ᐋᐳᑏᓐ ᑕᓯᖅ, 
ᑭᕙᓪᓕᖅ 
ᐊᕕᒃᑐᓯᒪᓂᒃᑯᑦ 

2013 2.36 (2.09–3.33) 0.57 ᐊᕕᑦᑐᖅᓯᒪᔪᓂᑦ 
ᐱᔭᐅᖃᑦᑕᖅᑐᑦ-

ᐱᔭᐅᒃᑲᓐᓂᕐᓂᖏᑦ 

ᐊᐅᐊᓐ ᐊᒻᒪᓗ 
ᐳᓚᓐᔪ 2016 2014 1.66 (1.12–2.53) 0.61 

ᕼᐊᓂᒃ ᑕᓯᖅ, 
ᑭᕙᓪᓕᖅ 
ᐊᕕᒃᑐᓯᒪᓂᒃᑯᑦ 

2015 4.42 (3.29–5.93) 0.43 ᐊᕕᑦᑐᖅᓯᒪᔪᓂᑦ 
ᐱᔭᐅᖃᑦᑕᖅᑐᑦ-

ᐱᔭᐅᒃᑲᓐᓂᕐᓂᖏᑦ 

ᐊᐅᐊᓐ 
ᐊᓯᖏᓪᓗ 2018 2016 3.38 (2.89–3.96) 0.49 

ᓇᐹᖅᑐᓕᒃ ᑕᓯᖅ, 
ᕿᑎᒻᒥᐅᑦ 
ᐊᕕᒃᑐᓯᒪᓂᒃᑯᑦ 

2018 3.10 (2.00–4.78) 0.511 ᐊᕕᑦᑐᖅᓯᒪᔪᓂᑦ 
ᐱᔭᐅᖃᑦᑕᖅᑐᑦ-

ᐱᔭᐅᒃᑲᓐᓂᕐᓂᖏᑦ 

ᐊᐅᐊᓐ 
ᐊᓯᖏᓪᓗ 2020 2019 4.14 (2.78–6.18) 0.511 

1. ᖃᑦᓯᐅᓂᖏᑦ ᐊᕐᓇᕐᓗᑦ ᐃᓱᒪᒋᔭᐅᔪᑦ ᑕᐃᒪᐃᖏᓐᓇᖅᑐᑦ ᐊᕐᕌᒍᓂᑦ 

ᐊᒃᖤᐃᑦ ᐅᓄᕐᓂᖏᓐᓄᑦ ᓇᓚᐅᑦᑖᖅᑕᐅᔪᑦ ᖃᐅᔨᓴᕈᑏᑦ 

ᐊᒃᖤᐃᑦ ᐱᒻᒪᕆᐅᖃᑕᐅᔪᑦ ᒪᑭᒪᑦᓯᐊᕐᓂᕐᒧᑦ ᐊᖑᓇᓱᓐᓂᕐᒥᑦ ᐃᓄᓐᓄᑦ ᑮᓇᐅᔾᔭᓴᕐᓂᕐᒧᑦ, ᐃᓅᓯᕐᒧᑦ ᐊᒻᒪᓗ ᐃᓕᖅᑯᓯᕐᒧᑦ 
ᐱᔾᔪᑎᒋᔭᐅᔪᓂᑦ. ᐆᒪᔪᖃᕐᕕᐅᔪᑦ ᐊᓯᔾᔨᕐᓂᖏᑦ ᐊᒻᒪᓗ ᐊᓯᐅᔨᓂᑦ ᐱᔾᔪᑎᒋᓪᓗᒍ ᐱᕙᓪᓕᐊᓂᐅᔪᖅ ᐊᒻᒪᓗ 
ᑐᖁᑕᐅᓂᖏᓐᓄᑦ ᐅᓗᕆᐊᓇᕈᑕᐅᓂᕋᖅᑕᐅᓚᐅᖅᑐᑦ ᐆᒪᔪᐃᑦ ᐅᓗᕆᐊᓇᖅᑐᒦᑦᑐᑦ ᐱᖁᔭᖅ (SARA) ᑎᑎᕋᖅᓯᓂᕐᒥᑦ 
ᐱᓕᕆᔾᔪᓯᐊᓄᑦ (ᑲᑎᒪᔨᕋᓛᑦ ᖃᓄᐃᓕᖓᓂᖏᓐᓂᒃ ᐅᓗᕆᐊᓇᖅᑐᒦᑦᑐᓄᑦ ᐆᒪᔪᓄᑦ ᑲᓇᑕᒥ 2012). ᑕᒪᓐᓇ 
ᓱᓕᑎᓪᓗᒍ ᑕᒪᕐᒥᑲᓴᓐᓄᑦ ᐆᒪᔪᓄᑦ ᑲᓇᑕᒥ, ᓇᒦᓐᓂᕆᔭᖏᑦ ᐊᒻᒪᓗ ᐆᒪᔪᖃᕐᕕᐅᔪᓂᑦ ᐊᓯᐅᔨᔪᓂᑦ 
ᐊᑲᐅᙱᓕᐅᕈᑕᐅᔪᓂᑦ ᐊᑦᑐᐃᓲᑦ ᓂᒋᐊᓂ ᐅᕝᕙᓘᓐᓃᑦ ᐱᖓᓐᓇᖓᓂ ᐊᒃᖤᓂᑦ ᐊᒥᓲᓂᖏᓐᓂᒃ, ᑭᓪᓕᖃᖅᑐᒥᑦ 
ᐊᑐᑐᐃᓐᓇᕆᐊᓕᒃ ᓇᐹᖅᑐᖃᙱᑦᑐᕐᒥᐅᑕᕐᓄᑦ ᐊᒃᖤᓄᑦ ᓄᓇᕗᒻᒥ. ᑕᑯᖃᓯᐅᑎᓗᒋᑦ, ᓄᓇᒥ ᒪᓂᕋᕐᒥᐅᑕᐃᑦ ᐊᒃᖤᐃᑦ 
ᐅᑭᐅᖅᑕᖅᑑᑉ ᕿᑎᐊᓃᑦᑐᑦ ᐅᖓᓯᓐᓂᖅᓴᒧᑦ ᓅᖃᑦᑕᖅᑐᑦ ᐊᒻᒪᓗ ᐃᓄᓐᓂᒃ ᑕᑯᓗᐊᖃᑦᑕᖏᑦᑐᑦ. ᓄᓇᓕᓐᓂ 
ᖃᐅᔨᒪᔭᐅᔪᑦ, ᐊᖑᓇᓱᓐᓂᕐᒧᑦ ᑎᑎᖅᑲᖁᑏᑦ ᐊᒻᒪᓗ ᖃᐅᔨᓴᕐᓂᖅ ᓇᓗᓇᐃᖅᓯᔪᖅ ᐊᒥᓲᓂᖅᓴᐅᓂᖏᓐᓂᒃ ᓈᓴᐅᑎᖏᑦ 
ᐊᒻᒪᓗ ᓇᒦᓐᓂᖏᓐᓂᒃ ᑲᓇᓐᓇᖓᓄᑦ ᐅᐊᓐᓇᖓᓄᓪᓗ. ᑭᓪᓕᖃᖅᑐᓂᑦ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᓂᑦ 
ᐱᑕᖃᖅᑐᖅ ᐊᒃᖤᐃᑦ ᓇᒦᓐᓂᕆᔭᖏᓐᓂᒃ ᐊᒻᒪᓗ ᐊᒥᓲᓂᖏᓐᓂᒃ ᓄᓇᕗᒻᒥ, ᓲᖃᐃᒻᒪ ᐊᑭᑐᓂᖓᓄᑦ ᐊᒻᒪᓗ 
ᐊᑦᓱᕈᕐᓇᕐᓂᖓᓄᑦ ᖃᐅᔨᓴᕐᓂᕐᒥᑦ ᐊᒃᖤᓂᑦ ᐊᒥᓲᓗᐊᙱᑎᓪᓗᒋᑦ ᐅᖓᓯᑦᑐᓂᑦ ᐃᓂᓂᑦ.  

ᒥᖅᑯᖏᓐᓂᒃ ᐲᖅᓯᓂᕐᒥᑦ ᐱᓕᕆᔾᔪᓯᖅ 

ᐊᕙᑎᓕᕆᔨᒃᑯᑦ ᖃᐅᔨᓴᕐᓂᖃᓚᐅᖅᑐᑦ ᐊᒃᖤᓂᑦ ᓄᓇᕗᒻᒥ ᑲᑐᔾᔨᖃᑎᖃᖅᓱᑎᒃ ᐆᒪᔪᕐᓂᐊᖅᑎᒃᑯᑦ 
ᑲᑐᔾᔨᖃᑎᒌᖏᓐᓂᒃ ᐊᑐᖅᓱᑎᒃ ᑭᓲᔾᔪᑎᖏᓐᓂᒃ ᒥᖅᑯᖏᓐᓂᑦ ᐲᔭᐃᕈᑎᓂᑦ ᐱᓕᕆᔾᔪᓯᕐᓂᑦ. ᓯᕗᓕᖅᓱᕈᑎᖏᓐᓂᒃ 
ᖃᐅᔨᓴᕐᓂᕐᒥᑦ ᐱᓕᕆᐊᖃᓚᐅᖅᑐᑦ ᓇᓗᓇᐃᖅᓯᓂᕐᒥᑦ ᐊᕐᓇᕐᓗᓂᑦ ᐊᖑᓴᓪᓗᓂᓘᓐᓃᑦ ᐊᒻᒪᓗ ᐃᓛᒃᑰᖓᔪᓂᑦ 
ᓇᓗᓇᐃᒃᑯᑕᖏᓐᓂᒃ ᐊᒃᖤᓂ ᒥᖅᑯᖏᓐᓂᒃ ᖃᐅᔨᓴᕋᑦᓴᓂᑦ ᓄᐊᑕᐅᔪᓂᑦ. ᐆᑦᑐᕋᓚᐅᖅᑐᑦ ᖃᐅᔨᓴᕋᑦᓴᓂᑦ 
ᓴᓇᓯᒪᓂᖓᓄᑦ, ᐊᒡᒍᖅᓯᒪᔪᒃᑯᑦ ᐱᓕᕆᓂᕐᒥᑦ ᖃᐅᔨᓴᖅᑕᐅᔾᔪᑎᑦᓴᓄᑦ ᐊᑕᐅᓯᕐᒥᑦ ᐊᕐᕌᒍ ᐃᓗᐊᓂ. ᕿᔪᐃᑦ ᓇᐸᖓᔪᑦ 
ᐋᖅᑭᑦᓯᕕᐅᓯᒪᔪᑦ ᑲᐱᓐᓇᖅᑐᓂᑦ ᐅᐊᔭᓂᑦ ᐋᖅᑭᑦᑕᐅᔪᔪᑦ ᐊᕕᑦᑐᖅᓯᒪᔪᓂᑦ ᐊᒻᒪᓗ ᓇᐅᑦᑎᖅᓱᖅᑕᐅᓪᓗᑎ 
ᐱᖓᓱᐊᖅᑎ ᑕᒫᓂᐸᓗᒃ ᒪᕐᕉᓐᓂᒃᐱᓇᓱᐊᕈᓰᑦ ᐊᓂᒍᒐᐃᒻᒪᑕ ᖁᓕᒥᒎᓕᒃᑯᑦ ᔪᓚᐃᒥᑦ ᐊᒻᒪᓗ ᐋᒡᒌᓯᒥᑦ. 

ᐊᑐᓂ ᓇᐸᖓᔪᖅ ᐃᓚᖃᓚᐅᖅᑐᖅ ᐱᖓᓲᔪᖅᑐᓂᑦ 2" x 4" ᐱᐊᙱᑦᑐᓂᑦ ᕿᔪᓐᓂᑦ ᑕᑭᓂᖃᖅᑐᓂᑦ 5′ 3" (160 
cm) ᑕᑭᓂᖏᑦ, ᐊᑦᑐᖏᖅᓯᒪᓪᓗᑎ 3/16" (0.47 cm) ᖃᖓᑕᓲᖅᓯᐅᑎᒥ ᐅᐊᔭᒧᑦ. ᓂᐅᖏᑦ ᓇᐸᔪᒧᑦ 
ᐃᒻᒧᓯᑦᑕᐅᓚᐅᖅᑐᑦ ᒪᕐᕉᓕᖅᑲᖓᔪᓂᑦ 15-ᓴᙱᓐᓂᓖᑦ ᖁᑦᓯᖅᑐᒥᑦ 5″ (13 ᓴᓐᑎᒦᑕ) ᑲᐱᒐᓛᓐᓇᖅᑐᒥᑦ ᐅᐊᔭᒥᑦ 
ᐅᖓᓯᓐᓂᖃᖅᑐᓂᑦ 5 ᐃᓐᓯᓂᑦ (13 ᓴᓐᑎᒦᑕ) ᐊᒃᖤᐃᑦ ᒥᖅᑯᖏᓐᓂᒃ ᐲᔭᐃᓂᕐᒥᑦ ᖃᓂᒋᔭᖃᖅᑎᓪᓗᒋᑦ. 
ᐱᕙᒌᔭᐃᓂᕐᒧᑦ ᐋᖅᑭᑦᓯᓂᕐᒧᑦ, ᓱᓇᒃᑯᑖᑦ ᓇᐸᔪᓄᑦ ᐋᖅᑭᑦᓱᖅᑕᐅᔪᔪᑦ ᐅᐱᕐᖓᑦᓵᖓᓂ ᓄᓇᓕᒻᒥ (ᐊᕐᕕᐊᑦ, 
ᖃᒪᓂ’ᑐᐊᖅ, ᐊᒻᒪᓗ ᖁᕐᓗᖅᑐᖅ), ᐃᓚᖃᖅᓱᑎᒃ ᐱᔭᑦᓴᓂᑦ ᓲᕐᓗ ᑲᐱᒐᓛᓐᓇᖅᑐᓂᑦ ᐅᐊᔭᓕᖅᓱᐃᓂᕐᒥᑦ, ᑭᐱᓯᕐᓂᒥᑦ 
ᖃᖓᑕᔫᖅᓯᐅᑎᓂᑦ ᐅᐊᔭᓂᑦ, ᐊᒻᒪᓗ ᐱᕙᒌᔭᐃᓂᕐᒥᑦ ᓂᕈᒥᑦᑐᓂᑦ. ᓇᐸᔪᑦ ᐊᐅᓪᓚᖅᑎᑕᐅᓚᐅᖅᑐᑦ ᖃᐅᔨᓴᕋᑦᓴᓄᑦ 
ᐃᓂᓄᑦ ᐊᖑᓇᓱᑦᑎᓄᑦ ᖃᒧᑕᐅᔭᒃᑯᑦ ᐊᒻᒪᓗ ᐋᖅᑭᑦᑕᐅᓪᓗᑎᒃ ᐃᓂᓄᑦ ᐊᑐᖅᓱᑎᒃ Bell 206B-LR ᖁᓕᒥᒎᓕᒻᒥᑦ 
ᐊᐅᓪᓚᖅᑎᑦᓯᓂᕐᒥᑦᒧ (ᐊᔾᔨᙳᐊᖅ 5.29). ᑕᕐᕆᔮᑦᓴᒥᑦ ᐋᖅᑭᑦᓯᓚᐅᖅᑐᑦ ᑕᑯᑦᓴᐅᑎᑦᓯᓂᕐᒥᑦ ᐱᓕᕆᔾᔪᓯᐅᔪᒥᑦ: 
 
ᐃᓄᒃᑎᑐᑦ https://www.youtube.com/watch?v=LkKlXMQZrFs 

ᖃᓪᓗᓈᑎᑐᑦ https://www.youtube.com/watch?v=uZ5FEFVrMas 

ᐅᐃᕖᑎᑐᑦ https://www.youtube.com/watch?v=AwczX6A8DPw 

ᐃᓄᐃᓐᓇᖅᑐᓐ https://www.youtube.com/watch?v=2UIYWvI_0Ww 

ᐊᔾᔨᙳᐊᖅ 5.29. ᐋᖅᑭᑦᓯᓂᕐᒥᑦ ᐊᒻᒪᓗ ᓇᐅᑦᑎᖅᓱᕐᓂᕐᒥᑦ ᒥᖅᑯᓂᑦ ᐲᖅᓯᓂᕐᒥᑦ ᓇᐸᔪᓂᑦ ᐊᕕᑦᑐᖅᓯᒪᔪᓂᑦ ᐃᓂᓂᑦ. 

ᐋᖅᑭᑦᓯᓚᐅᖅᑐᒍᑦ ᐱᕝᕕᐅᓐᓇᙱᑦᑐᓂᑦ ᑮᓇᐅᔾᔭᓴᓐᓂᕐᒧᑦ ᒥᑭᒋᐊᕐᓂᑦ ᓂᑦᓯᕈᑎᓂᑦ (ᐅᖓᓯᑦᑐᒧᑦ ᐅᖄᓚᔪᑦ ᐊᒻᒪᓗ ᐲᕗ 
ᑳᔅᑐ; ᐅ'ᒍᐊᒪᓐ ᓂᑦᓯᕈᑏᑦ, ᒫᓐᑖᓇ, ᐊᒥᐊᓕᑲ) ᖃᓪᓗᓈᖅᑕᕋᓛᒥᑦ ᖃᖔᓃᑦᑐᑎᒃ ᑐᙵᕕᐅᑉ ᐊᒻᒪᓗ ᐃᓕᓯᓪᓗᑎᒃ 
ᑕᒫᓂᐸᓗᒃ 200 ᒥᓕᓖᑕᓂᒃ ᑮᓇᐅᔾᔭᓴᓐᓂᕐᒧᑦ ᐃᖃᓘᑉ ᐅᖅᓱᖓᓂ (ᕗᐊᓯᔅ ᓂᑦᓯᕈᑏᑦ, ᐊᓕᒃᔅ, ᐃᐊᓪᐴᑕ) ᓇᓄᕐᓄᑦ 
ᓇᐃᒪᔭᐅᓂᐊᕐᖓᑕ. ᑕᒻᒪᕇᒃᑯᑎᐅᑉ ᓇᒦᓐᓂᕆᔭᖏᑦ ᐊᑐᓂ ᓇᐸᔪᒧᑦ ᓂᐱᓕᐅᖅᑕᐅᓚᐅᖅᑐᑦ. ᖃᐅᔨᓴᕋᑦᓴᓕᕆᑎᓪᓗᒋᑦ 
ᑎᒍᓯᔾᔪᑎᓂᑦ ᐊᑐᓚᐅᖅᑐᒍᑦ ᓄᐊᑦᓯᓂᕐᒥᑦ ᑕᑯᑦᓴᐅᔪᓂᑦ ᒥᖅᑯᓂᑦ ᑕᒪᒃᑮᓐᓂᒃ ᓇᐸᔪᒥᑦ ᐊᒻᒪᓗ ᖃᓂᒋᔭᖓᓂ ᓄᓇᒥ. 
ᑲᐱᒐᓛᓐᓇᖅᑐᑦ ᐅᐊᔭᑦ ᓴᓗᒻᒪᖅᓴᐅᖅᑕᐅᓚᐅᖅᑐᑦ ᐳᓪᓚᓕᒻᒧᑦ ᐃᑯᐊᓪᓚᑎᑦᓯᒍᑎᒧᑦ ᐲᔭᐃᓂᕐᒥᑦ ᐊᒥᐊᒃᑯᔪᓂᑦ ᒥᖅᑯᓂᑦ, 
ᐊᒻᒪᓗ ᓇᐳᔪᖅ ᐊᓯᔾᔨᖅᑕᐅᓪᓗᓂ 10 ᒦᑕᓂᑦ ᐊᐃᑦᑐᐃᖃᑦᑕᐅᑎᓂᐊᙱᒻᒪᑕ ᐊᑯᓐᓂᖏᓐᓂᒃ ᐱᓕᕆᑎᓪᓗᒋᑦ. ᓄᑖᓂᑦ 
ᓂᑦᓯᕈᑎᓂᑦ ᐃᓕᐅᕋᐃᓚᐅᖅᑐᑦ ᖃᐅᔨᓴᖅᑕᐅᔭᕇᑕᒫᑦ. 

ᕿᑎᒻᒥᐅᒻᒥ ᐊᒃᖤᓂᑦ ᖃᐅᔨᓴᕐᓂᖅ 

ᐊᕕᑦᑐᓚᐅᖅᑕᕗᑦ ᐱᖓᓐᓇᖓᓂ ᓄᓇᑉᐸᓯᒻᒥᑦ ᕿᑎᕐᒥᐅᓂᑦ ᐱᖓᓱᓄᑦ ᓇᓕᒧᐸᓗᑦᑐᓄᑦ ᐊᒃᖤᓄᑦ 
ᖃᐅᔨᓴᕋᑦᓴᖅᑖᕐᓂᕐᒥᑦ ᓴᓇᓯᒪᓂᖓᓂ, ᖃᐅᔨᓴᕐᓃᑦ ᐸᕐᓇᑕᐅᓯᒪᔪᑦ ᑕᐃᑲᓂ 2021, 2022 ᐊᒻᒪᓗ2023. 2021-ᒥᑦ 
ᖃᐅᔨᓴᕐᓂᐅᔪᖅ ᑲᒪᒋᔭᖃᓚᐅᖅᑐᖅ ᑖᑦᓱᒥᖓ 54,275 ᑭᓛᒥᑕ² ᐱᖓᓐᓇᖓᓂ, ᐱᓕᕆᔪᒻᒪᕆᐅᓚᐅᖅᑐᑦ 
ᑭᓲᔾᔪᑎᖏᓐᓂᒃ ᒥᖅᑯᖏᓐᓂᒃ ᖃᐅᔨᓴᕋᑦᓴᓂᑦ ᐲᔭᐃᓪᓗᑎᒃ ᑕᐃᑲᓂ 2008-2009 ᐊᑐᖅᓱᑎᒃ ᐊᕕᑦᑐᖅᓯᒪᔪᓂᑦ 
ᓇᐸᕈᑎᓂᑦ. ᑖᓐᓇ ᐊᑦᓱᕉᑕᐅᔪᖅ ᓇᓚᐅᑦᑖᓚᐅᖅᑐᖅ ᐊᒃᖤᐃᑦ ᐅᓄᕐᓂᖏᑦ 5.6 ᐊᒃᖤᓂᑦ ᐊᑐᓂ 1,000 ᑭᓛᒥᑕ² 
(95 ᐳᓴᓐᑎ CI = 4.5–7.0 ᐊᒃᖤᐃᑦ/1,000 ᑭᓛᒥᑕ²). ᑕᐃᒫᒃ ᖃᐅᔨᓴᕐᓂᕐᒧᑦ ᐊᒥᓲᓂᖏᓐᓄᑦ ᑕᑯᑦᓴᐅᔪᓂᑦ 
ᑕᐃᒪᙵᓂ 2008-2009-ᒥᑦ ᕿᒥᕐᕈᔭᐅᑦᓯᐊᕐᓗᑎᑦ ᐊᒻᒪᓗ ᑲᑐᔾᔨᖃᑎᖃᕐᓗᑎᑦ ᑖᒃᑯᓂᖓ ᖁᕐᓗᖅᑐᖅ ᐊᖑᓂᐊᖅᑐᑦ 
ᑲᑐᔾᔨᖃᑎᒌᒃᑯᖏᓐᓂᒃ, ᐅᕙᒍᑦ ᐊᑐᓕᖅᑎᑦᓯᓚᐅᖅᑐᒍᑦ ᐋᖅᑭᒋᐊᖅᓯᒪᔪᒥᑦ ᖃᐅᔨᓴᕋᑦᓴᓄᑦ ᐸᕐᓇᐅᑎᒥᑦ 2021-ᒥᑦ 
ᐊᑐᖅᑐᑕ ᑲᑎᖅᓱᖅᓯᒪᔪᓂᑦ ᖃᐅᔨᓴᕋᑦᓴᓄᑦ ᑐᑦᑕᕐᕕᓐᓂᑦ ᐊᒥᖏᑕ ᒥᖅᑯᖏᓐᓄᑦ ᐲᔭᐃᓂᕐᒥᑦ, ᖃᐅᔨᓴᕐᓂᕐᒥᑦ 
ᐊᑑᑎᖃᕐᓂᖓᓂ ᖃᐅᔨᓴᕋᑦᓴᓂᑦ ᐊᑦᓱᕈᙱᓐᓂᖅᓴᐅᓂᕐᒥᑦ ᑲᔪᓯᑎᑦᓯᓯᓐᓈᑦ ᑕᒻᒪᖅᓯᒪᙱᑦᑐᓂᑦ. 

2021-ᒥᑦ ᖃᐅᔨᓴᖅᑕᐅᔪᖅ ᐃᓂᖓ ᑖᓐᓇᐅᓚᐅᖅᑐᖅ ᐅᐱᕐᖔᒥᑦ ᐊᒻᒪᓗ ᐅᐊᔭᒃᑯᑦ ᓇᒧᙵᓐᓂᕆᔭᖏᓐᓂᒃ 
ᑐᒃᑑᔮᖅᑑᑉ ᐃᓅᕕᐅᓪᓗ ᒥᑦᓵᓂ-ᑲᓇᓐᓇᖅ ᓇᐹᖅᑐᖃᙱᑦᑐᕐᒥᐅᑕᕐᓄᑦ ᑐᑦᑐᐃᑦ ᐃᓛᒃᑰᓕᖓᓂᖏᓐᓂᒃ. ᑕᒪᐃᓐᓂᒃ 
ᐊᒃᖤᐃᑦ ᐊᒥᓲᓂᖏᑦ ᐅᓄᕐᓂᖏᑦ ᑕᐃᑲᓂ 2021 (6.6 ᐊᒃᖤᐃᑦ/1,000 ᑭᓛᒥᑕ²) ᑕᑯᑦᓴᐅᑎᑦᓯᔪᖅᐱᕐᔪᐊᖑᖏᑦᑐᒥᑦ 
ᐊᒥᓱᕈᕆᐊᖅᑐᑦ ᑕᑯᖃᓯᐅᑎᓗᒍ 2008-2009 (5.6 ᐊᒃᖤᐃᑦ/1,000 ᑭᓛᒥᑕ²), ᖄᖏᐅᑎᔪᓂᑦ ᐃᓛᒃᑰᓂᖏᑦ (CI). 
ᑖᓐᓇ ᐊᖑᓴᓪᓗᑦ ᐊᕐᓇᕐᓗᐃᓪᓗ ᐊᔾᔨᒌᙱᓐᓂᖏᓐᓂᒃ ᐊᕐᓇᕐᓗᓄᑦ ᑐᕌᖓᓂᖅᓴᐅᓚᐅᖅᑐᖅ ᑕᐃᑲᓂ 2021 (61 
ᐳᓴᓐᑎ ᐊᕐᓇᕐᓗᑦ ᑕᑯᖃᓯᐅᑎᓗᒍ 54ᐳᓴᓐᑎ ᑕᐃᑲᓂ 2008-2009). ᓇᓚᐅᑦᑖᖅᑕᐅᓯᒪᔪᑦ ᑐᕌᒐᕆᔭᐅᔪᒧᑦ 
ᐊᐅᓚᑦᓯᓂᕐᒧᑦ ᐃᓂᐅᔪᒥᑦ ᓇᓗᓇᐃᖅᓯᓚᐅᖅᑐᖅ 219-ᓂᒃ ᐊᕐᓇᕐᓗᓐᓂᒃ (CI = 161–299) ᐊᒻᒪᓗ 141-ᓂᒃ 
ᐊᖑᓴᓪᓗᓐᓂᒃ (CI = 98–200) 2021-ᒥᑦ. ᐊᕐᓇᕐᓗᑦ ᓇᓚᐅᑦᑖᖅᑕᐅᓯᒪᔪᑦ ᐊᒥᓱᕈᕆᐊᓚᐅᖅᑐᑦ ᑕᕝᕙᙵᑦ 163 
(CI = 114–234) ᑕᐃᑲᓂ 2008-2009-ᒥᑦ, ᐊᖑᓴᓪᓗᐃᑦ ᓇᓚᐅᑦᑖᖅᑕᐅᓯᒪᔪᑦᑕᐃᒪᐃᑦᓴᐃᓐᓇᓚᐅᖅᑐᑦ (143, CI = 
88–231) ᒪᕐᕉᒃ ᐃᓛᒃᑰᖓᔫᒃ ᐊᑯᓐᓂᖏᓐᓂᒃ. ᑖᒃᑯᐊ ᐊᔾᔨᒌᙱᓐᓂᐅᔪᑦ ᐊᑦᓱᐊᓗᒃ ᐱᕐᔪᐊᖑᓚᐅᙱᑦᑐᑦ. 2021-ᒥᑦ 
ᐊᒡᒍᖅᓯᒪᔪᒥᖅ ᓴᓇᓯᒪᓂᖓ, ᐱᖓᓱᐊᖅᑎ ᖃᐅᔨᓴᕐᓂᖃᖅᓱᑎᒃ ᐊᑕᐅᓯᕐᒥᑦ ᐊᕐᕌᒍᒥᑦ, ᐊᑑᑎᖃᓚᐅᖅᑐᖅ 
ᐊᑐᐃᓐᓇᐅᑎᑦᓯᓂᕐᒥᑦ ᐊᒥᓲᓂᖏᓐᓂᒃ ᓇᓚᐅᑦᑖᖅᑕᐅᓯᒪᔪᓂᑦ ᑕᑯᖃᓯᐅᑎᓗᒋᑦ ᑲᑎᙵᔫᒃ ᒪᕐᕉᒃ ᐱᓕᕆᐊᖑᔪᑦ ᐊᑐᓂ 
2008-ᒥᑦ ᐊᒻᒪᓗ 2009-ᒥᑦ ᖃᐅᔨᓴᕐᓂᐅᔪᓂᑦ. 

ᔪᓚᐃ/ᐋᒡᒌᓯ 2022-ᒥᑦ, ᖃᐅᔨᓴᓚᐅᖅᑐᒍᑦ ᐱᖓᓱᓂᑦ ᐊᒡᒍᖅᓯᒪᔪᓂᑦ (ᐊᔾᔨᙳᐊᖅ 5.30) ᓇᓚᐅᑦᑖᕐᓂᕐᒥᑦ ᐊᒃᖤᐃᑦ 
ᐅᓄᕐᓂᖏᓐᓄᑦ ᐊᖏᓂᖅᓴᒥᑦ ᐊᕕᑦᑐᖅᓯᒪᔪᒥᑦ ᖃᐅᔨᓴᖅᑕᐅᔫᑉ ᐃᓂᖓᓂ, ᐃᓚᒋᓗᓂᒋᑦ ᐃᕐᓂᐅᕕᐅᖃᑦᑕᖅᑐᑦ ᐊᒻᒪᓗ 
ᐃᕐᓂᓯᒪᓕᖅᑎᓪᓗᒋᑦ ᓄᓇᖏᑦ ᑐᒃᑑᔮᖅᑑᑉ ᐃᓅᕕᐅᓪᓗ ᒥᑦᓵᓂ-ᑲᓇᓐᓇᖅ ᐊᒻᒪᓗ ᕿᖓᐅᑦ ᑐᑦᑐᖏᑦ 
ᐃᓛᒃᑰᓕᖓᓂᖏᑦ. ᑲᑎᑦᑐᒋᑦ 905−ᓂᒃ ᐊᒥᖏᓐᓂᒃ ᖃᐅᔨᓴᕋᑦᓴᓂᑦ ᓄᐊᑦᓯᓚᐅᖅᑐᑦ ᐊᒻᒪᓗ ᓯᕗᓕᖅᓱᕈᑎᖏᓐᓂᒃ 
ᖃᐅᔨᓴᖅᑕᐅᓚᐅᖅᑐᑦ ᓇᓗᓇᐃᖅᓯᓂᕐᒥᑦ ᐃᓛᒃᑰᖓᔪᓂᑦ ᐊᒃᖤᓂᑦ. ᑲᓇᓐᓇᖓᓂ ᐃᓚᖓ ᓄᓇᑉᐸᓯᐅᕐ ᕿᑎᕐᒥᐅᓂ 

(ᐊᔾᔨᙳᐊᖅ 5.30), ᑖᒃᑯᓄᖓ ᑐᕌᖓᔪᖅ ᐃᕐᓂᐅᕕᐅᖃᑦᑕᖅᑐᒥᑦ ᐊᐅᔭᒃᑯᑦ ᓇᒦᓐᓂᕆᔭᖏᓐᓄᑦ ᕿᖓᐅᑦ ᑐᑦᑐᖏᑦ 
ᐃᓛᒃᑰᓕᖓᓂᖏᑦ, ᐸᕐᓇᐅᑕᐅᓯᒪᔪᖅ ᖃᐅᔨᓴᖅᑕᐅᔾᔪᑎᑦᓴᓄᑦ ᔪᓚᐃ-ᐋᒡᒌᓯ 2023-ᒥ. 

 

 

ᐊᔾᔨᙳᐊᖅ 5.30 ᐊᕕᑦᑐᖅᓯᒪᓂᖓ ᕿᑎᕐᒥᐅᑦ ᐃᓛᒃᑰᖓᔪᓂᑦ ᖃᐅᔨᓴᕋᑦᓴᖅᑖᕐᕕᐅᔪᓂᑦ ᖃᕐᕕᓐᓄᑦ 2021-ᒥ 
(ᐱᖓᓐᓇᖓᓂ; 54,200 ᑭᓛᒥᑕ2), 2022−ᒥ (ᕿᑎᐊᓂ; 51,500 ᑭᓛᒥᑕ2), ᐊᒻᒪᓗ 2023−ᒥ (ᑲᓇᓐᓇᖓᓂ; 
50,800 ᑭᓛᒥᑕ2). ᐊᐅᐸᖅᑐᑦ ᓴᓐᓂᖓᔪᓖᑦ ᓇᓗᓇᐃᖅᓯᔪᑦ ᒫᓐᓇᐅᔪᒥᑦ ᐅᕝᕙᓘᓐᓃᑦ ᓂᕆᐅᒋᔭᐅᔪᓂᑦ ᐃᓂᓂᑦ 
ᒥᖅᑯᓂᑦ ᐲᖅᓯᓂᕐᒧᑦ ᐃᓂᐅᔪᓂᑦ (ᓇᐸᔪᑦ). ᐱᖓᓐᓇᖓᓂ ᐊᒻᒪᓗ ᓂᒋᐊᓂ ᑭᓪᓕᐅᔪᑦ ᑐᑭᒧᐊᖃᑎᓖᑦ 
ᓄᓇᑦᓯᐊᖅ/ᓄᓇᕗᑦ ᑭᓪᓕᖓᓂ. 

ᐊᒃᖤᓂ ᐊᐅᓚᑦᓯᓂᕐᒥᑦ 

ᐊᕙᑎᓕᕆᔨᒃᑯᑦ ᑲᑐᔾᔨᖃᑎᖃᑦᓯᐊᓚᐅᖅᑐᑦ ᑐᕌᖓᖃᓯᐅᑎᔪᓂᑦ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᓐᓂᒃ, 
ᐊᕕᑦᑐᖅᓯᒪᔪᓂᑦ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᓐᓂᒃ, ᓄᓇᓕᓐᓂᑦ, ᐊᒻᒪᓗ ᐊᓯᖏᑦ ᐱᓕᕆᔨᐅᖃᑕᐅᔪᑦ 
ᐅᖃᐅᓯᑦᓴᖏᓐᓄᑦ ᑖᑦᓱᒧᖓ ᓄᓇᕗᒻᒥ ᐊᒃᖤᓄᑦ ᐊᐅᓚᑦᓯᖃᑎᒌᓐᓂᕐᒧᑦ ᐸᕐᓇᐅᑎᒧᑦ. ᐅᖃᖃᑎᒌᙵᐅᑏᑦ 
ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᓐᓂᒃ ᑐᕌᒐᖃᓚᐅᖅᑐᑦ ᓇᓗᓇᐃᖅᓯᓂᕐᒥᑦ ᐊᐅᓚᑦᓯᓂᕐᒧᑦ ᓯᕗᓪᓕᐅᔾᔭᐅᔭᕆᐊᓕᓐᓂᒃ 
ᐊᒻᒪᓗ ᑐᕌᒐᕆᔭᐅᔪᓂᑦ. ᑎᑎᕋᖅᑕᐅᒋᐊᕐᖓᕈᑦ ᐸᕐᓇᐅᑎ ᐋᖅᑭᑦᓱᖅᑕᐅᓚᐅᖅᑐᖅ ᑐᙵᕕᖃᖅᓱᑎᒃ ᐅᖃᐅᓯᑦᓴᕆᔭᐅᔪᓂᑦ 
ᑐᓂᔭᐅᔪᓂᑦ ᐅᖃᖃᑎᒌᓐᓂᖃᖅᑎᓪᓗᒋᑦ ᐊᒻᒪᓗ ᓴᖅᑭᑕᐅᓪᓗᑎᒃ ᓄᓇᓕᓐᓄᑦ ᐊᒻᒪᓗ ᐆᒪᔪᕐᓂᐊᖅᑎᒃᑯᑦ 
ᑲᑐᔾᔨᖃᑎᒌᖏᓐᓄᑦ ᑭᖑᓪᓕᖅᐹᒥᑦ ᕿᒥᕐᕈᔭᐅᓂᕐᒧᑦ ᐊᒻᒪᓗ ᐅᖃᐅᓯᑦᓴᓄᑦ. ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ 
ᐊᖏᖅᑐᑦ ᐊᒃᖤᓂᑦ ᐊᐅᓚᑦᓯᖃᑎᒌᓐᓂᕐᒧᑦ ᐸᕐᓇᐅᑎᒥᑦ 2017-ᒥᑦ. ᑖᓐᓇ ᐸᕐᓇᐅᑎ ᓴᓇᔭᐅᓚᐅᖅᑐᖅ ᐃᑲᔫᑕᐅᓗᓂ 

ᐊᒻᒪᓗ ᑐᑭᒧᐊᕈᑕᐅᓗᓂ ᐊᐅᓚᑦᓯᖃᑎᒌᓐᓂᕐᒧ ᑲᑐᔾᔨᖃᑎᒋᔭᐅᔪᑦ, ᐃᑲᔪᕐᓗᓂ ᐃᓱᒪᓕᐅᕆᓂᕐᒧᑦ ᐊᒻᒪᓗ 
ᓇᓗᓇᐃᖅᓯᓂᕐᒥᑦ ᑐᕌᒐᖅ ᐊᒻᒪᓗ ᐊᑐᒐᒃᓴᕆᔭᐅᔪᖅ ᐊᒃᖤᓂ ᐊᒥᓲᓂᖏᓐᓄᑦ ᐊᐅᓚᑦᓯᓂᕐᒥᑦ ᓄᓇᕗᒻᒥ. ᑲᔪᓯᔪᒥᑦ 
ᑐᓴᐅᒪᖃᑦᑕᐅᑎᓂᕐᒥᑦ ᐊᐅᓚᑦᓯᖃᑎᒌᓐᓂᕐᒧ ᑲᑐᔾᔨᖃᑎᒋᔭᐅᔪᓂᑦ, ᐃᓄᐃᑦ ᐱᖃᑕᐅᓂᖏᑦ, ᐊᒻᒪᓗ ᐱᓕᕆᖃᑎᒌᓐᓂᑦ 
ᐱᒻᒪᕆᐅᔪᑦ ᐸᕐᓇᐅᑎ ᑲᔪᓯᓂᖃᑦᓯᐊᕐᓂᐊᕐᒪᑦ. ᐱᓪᓗᐊᑕᑦ ᖃᓄᐃᓕᐅᕈᑕᐅᔪᑦ ᓇᓗᓇᐃᖅᓯᒪᔪᑦ ᐸᕐᓇᐅᑎᒥᑦ, 
ᐃᑲᔪᖅᓱᖅᑕᐅᓚᐅᖅᑐᑦ ᐃᓱᒪᖅᓱᖅᑐᑎ ᐊᑐᖅᑎᓄᑦ, ᐃᓚᖃᓚᐅᖅᑐᑦ ᓴᐳᔾᔨᓂᕐᒥᑦ ᐃᓚᒌᖑᔪᓂᑦ ᑲᑎᙵᔪᓂᑦ ᐊᒻᒪᓗ 
ᓇᓄᕐᓂᑦ ᑎᓯᒦᑦᑐᓂᑦ, ᐊᖑᓇᑦᑕᐅᓂᖏᓐᓂᒃ ᖃᐅᔨᓴᕐᓂᕐᒥᑦ, ᐊᒻᒪᓗ ᒥᑭᓪᓕᒋᐊᖅᑕᐅᓪᓗᓂ ᐃᓄᐃᑦ ᓇᓄᐃᓪᓗ 
ᐊᑲᐅᙱᓕᐅᕈᑎᓂᖏᑦ. ᐊᑐᓕᖅᑎᑦᓯᓂᕐᒥᑦ ᑖᑦᓱᒥᖓ ᐊᐅᓚᑦᓯᓂᕐᒧᑦ ᐸᕐᓇᐅᑎᒥᑦ ᑲᔪᓰᓐᓇᖅᑐᖅ. 

ᐅᑭᐅᖅᑕᖅᑐᒥᑦ ᐊᒻᒪᓗ ᑲᔪᐃᑦ ᑎᕆᒐᓂᐊᑦ 

ᐅᑭᐅᖅᑕᖅᑐᒥ ᐊᒻᒪᓗ ᑲᔪᐃᑦ ᑎᕆᒐᓂᐊᑦ ᒥᖅᑯᖃᖅᓱᑎᒃ ᓄᓇᕗᒻᒥ ᐃᓕᖅᑯᓯᕐᒧᑦ ᐊᒻᒪᓗ ᐱᖅᑯᓯᑐᖃᒃᑯᑦ 
ᑮᓇᐅᔾᔭᓴᕐᓂᕐᒧᑦ. ᐊᖑᓇᓱᑦᑕᐅᔪᑦ ᖁᑦᓯᓐᓂᖏᑦ ᐊᓯᔾᔨᓲᑦ ᐊᕐᕌᒍᑕᒫᑦ ᑐᙵᕕᖃᖅᓱᑎᒃ ᓂᕆᔭᔅᓴᖏᑦ ᐱᑕᖃᕐᓂᖏᑦ, 
ᐊᑐᐃᓐᓇᐅᓂᖏᑦ, ᐊᒻᒪᓗ ᐊᒥᖏᑕ ᐊᑭᖏᓐᓂᒃ. ᐊᕙᑎᓕᕆᔨᒃᑯᑦ ᐱᓕᕆᐊᖃᓲᑦ ᐊᔾᔨᒌᖏᑦᑐᓂᑦ ᐱᓕᕆᔾᔪᓯᕐᓂᑦ 
ᓇᐅᑦᑎᖅᓱᕐᓂᕐᒧᑦ ᐊᖑᓇᑦᑕᐅᔪᑦ ᐊᖏᓂᖏᓐᓂᒃ, ᐃᓚᖃᖅᓱᓂ ᖃᐅᔨᓴᕐᓂᕐᒥᑦ ᒥᖅᑯᖏᓐᓂ ᓂᐅᕕᐊᑦᓴᖃᕐᓂᕐᒥᑦ ᐊᒻᒪᓗ 
ᑐᓂᓯᓂᕐᒥᑦ ᐊᐅᓪᓚᖅᑎᑦᓯᒍᓐᓇᕐᓂᕐᒧᑦ ᐱᔪᓐᓇᐅᑎᓂᑦ. ᖃᐅᔨᔭᐅᙵᖅᓯᒪᔪᑦ ᐊᖑᓇᓱᓐᓂᕐᒧᑦ ᓇᐅᑦᑎᖅᓱᕐᓂᕐᒥᑦ 
ᓇᓗᓇᐃᖅᓯᔪᑦ ᐊᒥᓱᓂᑦ ᑎᕆᒐᓂᐊᖅᑕᖃᕐᓂᖓᓂ ᓄᓇᕗᒻᒥ. ᐃᓚᒃᑲᓐᓂᕐᓗᒍ, ᑖᒃᑯᐊ ᐆᒪᔪᐃᑦ ᓱᖏᐅᑎᓂᖅᓴᐅᓲᑦ 
ᐃᓄᓐᓄᑦ ᐱᕙᓪᓕᐊᕈᑕᐅᔪᓂᑦ ᑕᑯᖃᓯᐅᑎᓗᒋᑦ ᐊᓯᖏᑦ ᒥᖅᑯᓖᑦ. ᐅᑭᐅᖅᑕᖅᑐᒥᑦ ᐊᒻᒪᓗ ᑲᔪᐃᑦ ᑎᕆᒐᓂᐊᑦ 
ᐱᐅᒋᔭᐅᑎᓪᓗᒋᑦ ᒥᖅᑯᖏᓐᓄᑦ, ᐱᖦᖤᙱᓴᖃᑦᑕᖅᑐᑦ, ᐅᓗᕆᐊᓇᓪᓚᕆᑦᑐᖅ ᐆᒪᔪᓄᑦ, ᐃᓄᓐᓄᓪᓗ. 

  



 

 
ᖃᐅᔨᓴᕐᓂᕐᒧᑦ ᐊᒻᒪᓗ ᐊᐅᓚᑦᓯᓂᕐᒧᑦ ᐱᒋᐊᕈᑎᑦᓴᑦ ᐊᕕᑦᑐᖅᓯᒪᔪᓂᑦ ᐊᒻᒪᓗ ᐆᒪᔪᓂᑦ 
ᒪᓕᒐᑦᑎᒍᑦ ᐅᓂᒃᑳᓕᐊᖅ ᐆᒪᔪᓄᑦ 2023   ᒪᑉᐱᒐᖅ 83 

5.5 ᓇᓄᓕᕆᓂᕐᒧᑦ ᐱᓕᕆᐊᑦᓴᖅ (PBP) ᖃᐅᔨᓴᕐᓂᕐᒧᑦ ᐱᒋᐊᕈᑎᑦᓴᐅᔪᑦ ᐊᒻᒪᓗ ᐊᐅᓚᑦᑎᓂᕐᒧᑦ 

ᑕᒫᓂᐸᓗᒃ 50-60 ᐳᓴᓐᑎ ᓄᓇᕐᔪᐊᑉ ᓇᓄᖏᑦ ᓄᓇᕗᒻᒦᑦᑐᑦ. ᑲᓇᑕᒥ ᐊᑐᖃᑦᑕᖅᑐᑦ 80 ᐳᓴᓐᑎᐸᓗᓐᓂᒃ ᑖᒃᑯᓇᙵᑦ 
ᓄᓇᕐᔪᐊᕐᒥᑦ ᓇᓄᕐᓂᒃ ᐊᖑᓇᓱᓐᓂᕐᒧᑦ. ᑲᒪᒋᔭᐅᓂᖅᓴᐅᔪᑦ ᐃᓄᓐᓄᑦ ᑭᓯᐊᓂ ᑖᒃᑯᓄᖓᑦᑕᐅᖅ ᑎᑭᖃᑦᑕᖅᑐᓄᑦ 
ᐊᖑᓇᓱᑦᑎᓄᑦ. 13-ᖑᔪᓂᑦ ᓇᓄᐃᑦ ᐊᕕᑦᑐᖅᓯᒪᔪᓄᑦ ᑲᑎᙵᔪᓂᑦ ᑲᓇᑕᒥ (ᐅᐃᒍᖓ 1), ᐊᑕᖏᖅᑐᑦ ᑭᓯᐊᓂ ᐊᑕᐅᓯᖅ 
ᑖᕙᓃᑦᑐᑦ ᐃᓗᐊᓂ ᐅᕝᕙᓘᓐᓃᑦ ᐊᑐᖅᑕᐅᖃᓯᐅᑎᔪᑦ ᓄᓇᕗᒻᒥ, ᑲᑎᓪᓗᒋᑦ ᑕᒫᓂᐸᓗᑦ 14,000 – 15,000 ᓇᓄᐃᑦ. 
ᑕᐃᒪᐃᑉᐳᖅ, ᓄᓇᕗᑦ ᐱᔭᑦᓴᖃᖅᑐᖅ ᐊᖏᓂᖅᓴᒥᑦ ᓇᓄᕐᓂᒃ ᐱᓗᐊᖅᑕᐅᓕᒪᓂᕐᒧᑦ, ᖃᐅᔨᓴᕐᓂᕐᒧᑦ, ᐊᒻᒪᓗ 
ᐊᐅᓚᑦᓯᓂᕐᒧᑦ ᓄᓇᕐᔪᐊᕐᒥᑦ. 

ᓇᓄᓕᕆᓂᕐᒧᑦ ᐱᓕᕆᐊᑦᓴᖅ ᑐᕌᒐᖃᖅᑐᖅ ᖃᐅᔨᓴᕐᓂᕐᒥᑦ ᐊᑦᓱᕉᑕᐅᔪᓂᒃ ᐊᒥᓲᓂᖏᓐᓄᑦ ᓇᓗᓇᐃᔭᐅᑎᖏᓐᓂᒃ, 
ᐊᑐᓕᖅᑎᑦᓯᓂᕐᒥᑦ ᐊᒻᒪᓗ ᐱᒋᐊᕈᑎᑦᓴᓂᑦ ᑲᑎᑦᑐᒋᑦ ᐊᒻᒪᓗ ᐊᑐᓕᖅᑎᑦᓯᓗᑎᒃ ᑲᑎᓪᓗᒋᑦ ᐊᖑᓇᓱᑦᑕᐅᔪᓐᓇᖅᑐᑦ 
ᐃᓱᒪᓕᐅᖅᑕᐅᔪᓂᑦ, ᐊᒥᓲᓂᖏᓐᓄᑦ ᐆᑦᑑᑎᓕᐅᕐᓂᕐᒥᑦ, ᐊᒻᒪᓗ ᓯᕗᓕᖅᓱᕈᑎᖏᓐᓂᒃ (ᑎᑎᕋᒃᓯᒪᔪᖅ 5.7). ᖃᐅᔨᓴᕐᓂᖅ 
ᑐᕌᖓᒻᒥᔪᖅ ᐲᖅᓯᓂᕐᒥᑦ ᐊᒻᒪᓗ ᐆᒪᔪᖃᕐᕕᐅᔪᓂᑦ ᑭᓱᖃᕐᓂᖏᓐᓂᒃ, ᓱᕈᓐᓇᖅᑐᑦ, ᐊᖑᓇᑦᑕᐅᔪᓂᑦ 
ᓇᐅᑦᑎᖅᓱᕐᓂᕐᒥᑦ/ᐅᖃᐅᓯᖃᕐᓂᕐᒥᑦ, ᐊᒻᒪᓗ ᐃᓕᖅᑯᓯᖏᓐᓂᒃ ᓄᓇᕗᒻᒥ ᓇᓄᐃᑦ ᐊᒥᓲᓂᖏᓐᓄᑦ, ᐱᓕᕆᐊᖑᔪᑦ 
ᑲᑐᔾᔨᖃᑎᒌᓐᓂᒃᑯᑦ ᓯᓚᑦᑐᖅᓴᕐᕕᔾᔪᐊᓂᑦ. 

ᐃᓄᐃᑦ ᖃᐅᔨᒪᔭᑐᖃᖏᑦ ᖃᐅᔨᓴᕐᓃᑦ ᑲᔪᓯᑎᑕᐅᓯᒪᔪᑦ ᐊᒥᓱᓄᑦ ᓇᓄᕐᓄᑦ ᐊᕕᑦᑐᖅᓯᒪᔪᓄᑦ ᑲᑎᙵᔪᓄᑦ, ᖃᐅᔨᓪᓗᑎ 
ᐊᑑᑎᓕᕐᔪᐊᕐᓂᑦ ᑐᑭᓯᒋᐊᕈᑎᑦᓴᓂᑦ ᖃᐅᔨᔭᐅᒐᔭᙱᑦᑐᓂᑦ ᖃᓪᓗᓈᑦ ᑭᓱᑐᐃᓐᓇᕐᓂᒃ ᖃᐅᔨᓴᕐᓂᕐᒥᑦ ᑐᑭᓯᒋᐊᕈᑎᑦᓴᓂᑦ 
ᐊᒻᒪᓗ ᖃᐅᔨᓴᕈᑎᓂᑦ. ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪᓗ ᑭᓱᑐᐃᓐᓇᕐᓂᒃ ᖃᐅᔨᓴᕐᓂᕐᒥᑦ ᑎᑎᕋᖅᓯᒪᔪᑦ 
ᖃᐅᔨᓴᖅᑕᐅᓂᑯᐃᑦ ᐊᑕᐅᑦᓯᒃᑯᑦ ᐊᑐᖅᑕᐅᓲᑦ ᐃᓱᒪᓕᐅᕆᔨᓄᑦᐋᖅᑭᑦᓯᓂᕐᒥᑦ ᐱᓗᐊᖅᑕᐅᓕᒪᓂᒃᑯᑦ ᐊᖑᓇᓱᓐᓂᕐᒧᑦ 
ᖃᑦᓯᕆᐊᕈᓐᓇᕐᓂᖏᓐᓄᑦ ᓇᓄᕐᓄᑦ. ᐱᓕᕆᖃᑎᒌᓐᓂᒃᑯᑦ ᐊᐅᓚᑦᓯᓂᕐᒥᑦ ᐊᔾᔨᒌᙱᑦᑐᓂᑦ ᐊᐅᓚᑦᓯᖃᑎᒌᑦᑐᓂᑦ 
ᑲᑐᔾᔨᖃᑎᒌᓂᑦ ᐊᒻᒪᓗ ᓄᓇᓕᖃᕐᕕᓐᓂᑦ ᐃᑲᔪᓲᖅ ᑎᑭᐅᑎᓂᕐᒥᑦ ᖃᐅᔨᓴᑦᓯᐊᕐᓂᕐᒥᑦ ᐊᒻᒪᓗ ᓇᐅᑦᑎᖅᓱᑦᓯᐊᕐᓂᕐᒥᑦ 
ᐱᔭᐅᔭᕆᐊᓕᓐᓂᒃ ᓇᓄᕐᓄᑦ, ᖃᐅᔨᓴᑦᓯᐊᕆᐊᕐᓂᕐᒥᑦ ᑲᔪᓰᓐᓇᖅᑐᒥᑦ ᐱᓕᕆᐊᖑᔪᒧᑦ ᐃᑲᔪᖅᓱᖅᑕᐅᓗᑎᑦ ᐊᒻᒪᓗ 
ᐃᑲᔫᑎᑦᓴᖃᕐᓗᑎᑦ. 

ᑎᑎᕋᒃᓯᒪᔪᖅ 5.7. ᓇᓄᐃᑦ ᐊᕕᑦᑐᖅᓯᒪᔪᑦ ᖃᓄᐃᓕᖓᓂᖏᓐᓂᒃ ᐊᒻᒪᓗ ᖃᓄᐃᑉᐸᓪᓕᐊᔪᓂ ᓄᓇᕗᒻᒥ. 

ᓴᓐᓂᕈᑎᐅᑉ ᑕᕆᐅᖓ ᕿᑭᖅᑖᓘᑉ ᐃᑭᕋᓴᖓ 
ᐊᕐᕌᒍᑕᒫᑦ ᐲᔭᖅᑕᐅᔪᑦ (2021-2022): 65 
ᐅᐊᑦᓯᐊᕈᓐᓂᓕᓴᐃᑦ ᐊᕐᕌᒍᑕᒫᑦ ᐲᔭᖅᑕᐅᔪᑦ (ᑕᓪᓕᒪᓂᑦ 
ᐊᕐᕌᒍᓂᑦ ᐃᓗᐊᓂ): 69 
ᓄᑖᖑᓂᖅᐹᑦ ᒫᓐᓇᒫᖑᔪᒥᑦ ᐱᑕᖃᕐᓂᖓᓄᑦ 
ᓇᓚᐅᑦᑖᖅᑕᐅᓯᒪᔪᑦ: 2826 
ᒫᓐᓇᕈᓘᓚᐅᖅᑐᖅ ᐊᑐᖅᑕᐅᔪᖅ: ᓈᒻᒪᑦᑐᑦᓴᐅᔪᑦ 
ᐆᒪᔪᓕᕆᓂᕐᒧᑦ ᖃᐅᔨᒪᔭᐅᔪᑐᖃᐃᑦ ᖃᐅᔨᓴᕐᓂᖅ: 
ᒪᑭᒪᑦᑎᐊᖅᑐᑦ 
ᐊᕐᕌᒍᖓ ᓇᓚᐅᑦᑖᖅᑕᐅᔪᑦ: 2012-13 
ᐊᕐᕌᒍᖓ ᑭᖑᓪᓕᕐᒥᑦ ᓇᓚᐅᑦᑖᖅᑕᐅᔪᑦ: 
ᓇᓗᓇᐃᖅᑕᐅᔭᕆᐊᓕᒃ 
 

ᐊᕐᕌᒍᑕᒫᑦ ᐲᔭᖅᑕᐅᔪᑦ (2021-2022): 33 
ᐅᐊᑦᓯᐊᕈᓐᓂᓕᓴᐃᑦ ᐊᕐᕌᒍᑕᒫᑦ ᐲᔭᖅᑕᐅᔪᑦ (ᑕᓪᓕᒪᓂᑦ 
ᐊᕐᕌᒍᓂᑦ ᐃᓗᐊᓂ): 39 
ᓄᑖᖑᓂᖅᐹᑦ ᒫᓐᓇᒫᖑᔪᒥᑦ ᐱᑕᖃᕐᓂᖓᓄᑦ 
ᓇᓚᐅᑦᑖᖅᑕᐅᓯᒪᔪᑦ: 2015 
ᒫᓐᓇᕈᓘᓚᐅᖅᑐᖅ ᐊᑐᖅᑕᐅᔪᖅ: ᐊᒥᓲᙱᓐᓂᖅᓴᐅᔪᑦᓴᐅᔪᑦ  
ᐆᒪᔪᓕᕆᓂᕐᒧᑦ ᖃᐅᔨᒪᔭᐅᔪᑐᖃᐃᑦ ᖃᐅᔨᓴᕐᓂᖅ: 
ᖁᕝᕙᕆᐊᖅᓯᒪᔪᑦ 
ᐊᕐᕌᒍᖓ ᓇᓚᐅᑦᑖᖅᑕᐅᔪᑦ: 2017-2018 
ᐊᕐᕌᒍᖓ ᑭᖑᓪᓕᕐᒥᑦ ᓇᓚᐅᑦᑖᖅᑕᐅᔪᑦ: 
ᓇᓗᓇᐃᖅᑕᐅᔭᕆᐊᓕᒃ 
 

ᓴᓂᕋᔭᐅᑉ ᑕᕆᐅᖓ ᐃᑭᕋᓴᐅᑉ ᐃᒪᖓ 
ᐊᕐᕌᒍᑕᒫᑦ ᐲᔭᖅᑕᐅᔪᑦ (2021-2022): 109 
ᐅᐊᑦᓯᐊᕈᓐᓂᓕᓴᐃᑦ ᐊᕐᕌᒍᑕᒫᑦ ᐲᔭᖅᑕᐅᔪᑦ (ᑕᓪᓕᒪᓂᑦ 
ᐊᕐᕌᒍᓂᑦ ᐃᓗᐊᓂ): 108 
ᓄᑖᖑᓂᖅᐹᑦ ᒫᓐᓇᒫᖑᔪᒥᑦ ᐱᑕᖃᕐᓂᖓᓄᑦ 
ᓇᓚᐅᑦᑖᖅᑕᐅᓯᒪᔪᑦ: 2585 
ᒫᓐᓇᕈᓘᓚᐅᖅᑐᖅ ᐊᑐᖅᑕᐅᔪᖅ: ᒪᑭᒪᑦᑎᐊᖅᑐᑦ 
ᐆᒪᔪᓕᕆᓂᕐᒧᑦ ᖃᐅᔨᒪᔭᐅᔪᑐᖃᐃᑦ ᖃᐅᔨᓴᕐᓂᖅ: 
ᖁᕝᕙᕆᐊᖅᓯᒪᔪᑦ 
ᐊᕐᕌᒍᖓ ᓇᓚᐅᑦᑖᖅᑕᐅᔪᑦ: 2009-2010 
ᐊᕐᕌᒍᖓ ᑭᖑᓪᓕᕐᒥᑦ ᓇᓚᐅᑦᑖᖅᑕᐅᔪᑦ: 2024 
 

ᐊᕐᕌᒍᑕᒫᑦ ᐲᔭᖅᑕᐅᔪᑦ (2021-2022): 66 
ᐅᐊᑦᓯᐊᕈᓐᓂᓕᓴᐃᑦ ᐊᕐᕌᒍᑕᒫᑦ ᐲᔭᖅᑕᐅᔪᑦ (ᑕᓪᓕᒪᓂᑦ 
ᐊᕐᕌᒍᓂᑦ ᐃᓗᐊᓂ): 66 
ᓄᑖᖑᓂᖅᐹᑦ ᒫᓐᓇᒫᖑᔪᒥᑦ ᐱᑕᖃᕐᓂᖓᓄᑦ 
ᓇᓚᐅᑦᑖᖅᑕᐅᓯᒪᔪᑦ: 1525 
ᒫᓐᓇᕈᓘᓚᐅᖅᑐᖅ ᐊᑐᖅᑕᐅᔪᖅ: ᒪᑭᒪᑦᑎᐊᖅᑐᑦ 
ᐆᒪᔪᓕᕆᓂᕐᒧᑦ ᖃᐅᔨᒪᔭᐅᔪᑐᖃᐃᑦ ᖃᐅᔨᓴᕐᓂᖅ: 
ᖁᕝᕙᕆᐊᖅᓯᒪᔪᑦ 
ᐊᕐᕌᒍᖓ ᓇᓚᐅᑦᑖᖅᑕᐅᔪᑦ: 2015-17 
ᐊᕐᕌᒍᖓ ᑭᖑᓪᓕᕐᒥᑦ ᓇᓚᐅᑦᑖᖅᑕᐅᔪᑦ: 
ᓇᓗᓇᐃᖅᑕᐅᔭᕆᐊᓕᒃ 

ᐱᕐᓕᕋᕐᕕᒡᔪᐊᑉ ᑕᕆᐅᖓ ᑕᓪᓗᕈᑎᐅᑉ ᐃᒪᖓ 
ᐊᕐᕌᒍᑕᒫᑦ ᐲᔭᖅᑕᐅᔪᑦ (2021-2022): 0 
ᐅᐊᑦᓯᐊᕈᓐᓂᓕᓴᐃᑦ ᐊᕐᕌᒍᑕᒫᑦ ᐲᔭᖅᑕᐅᔪᑦ (ᑕᓪᓕᒪᓂᑦ 
ᐊᕐᕌᒍᓂᑦ ᐃᓗᐊᓂ): 0 
ᓄᑖᖑᓂᖅᐹᑦ ᒫᓐᓇᒫᖑᔪᒥᑦ ᐱᑕᖃᕐᓂᖓᓄᑦ 
ᓇᓚᐅᑦᑖᖅᑕᐅᓯᒪᔪᑦ: 357 
ᒫᓐᓇᕈᓘᓚᐅᖅᑐᖅ ᐊᑐᖅᑕᐅᔪᖅ: ᖁᕝᕙᕆᐊᖅᓯᒪᔪᑦ 
ᐆᒪᔪᓕᕆᓂᕐᒧᑦ ᖃᐅᔨᒪᔭᐅᔪᑐᖃᐃᑦ ᖃᐅᔨᓴᕐᓂᖅ: 
ᖁᕝᕙᕆᐊᖅᓯᒪᔪᑦ  
ᐊᕐᕌᒍᖓ ᓇᓚᐅᑦᑖᖅᑕᐅᔪᑦ: 2013-14 
ᐊᕐᕌᒍᖓ ᑭᖑᓪᓕᕐᒥᑦ ᓇᓚᐅᑦᑖᖅᑕᐅᔪᑦ: 
ᓇᓗᓇᐃᖅᑕᐅᔭᕆᐊᓕᒃ 
 

ᐊᕐᕌᒍᑕᒫᑦ ᐲᔭᖅᑕᐅᔪᑦ (2021-2022): 73 
ᐅᐊᑦᓯᐊᕈᓐᓂᓕᓴᐃᑦ ᐊᕐᕌᒍᑕᒫᑦ ᐲᔭᖅᑕᐅᔪᑦ (ᑕᓪᓕᒪᓂᑦ 
ᐊᕐᕌᒍᓂᑦ ᐃᓗᐊᓂ): 69 
ᓄᑖᖑᓂᖅᐹᑦ ᒫᓐᓇᒫᖑᔪᒥᑦ ᐱᑕᖃᕐᓂᖓᓄᑦ 
ᓇᓚᐅᑦᑖᖅᑕᐅᓯᒪᔪᑦ: 2541 
ᒫᓐᓇᕈᓘᓚᐅᖅᑐᖅ ᐊᑐᖅᑕᐅᔪᖅ: ᓇᓗᓇᖅᑐᖅ 
ᐆᒪᔪᓕᕆᓂᕐᒧᑦ ᖃᐅᔨᒪᔭᐅᔪᑐᖃᐃᑦ ᖃᐅᔨᓴᕐᓂᖅ: 
ᖁᕝᕙᕆᐊᖅᓯᒪᔪᑦ 
ᐊᕐᕌᒍᖓ ᓇᓚᐅᑦᑖᖅᑕᐅᔪᑦ: 1995-1997 
ᐊᕐᕌᒍᖓ ᑭᖑᓪᓕᕐᒥᑦ ᓇᓚᐅᑦᑖᖅᑕᐅᔪᑦ: 2023 
 

ᐃᑦᑐᐊᖅᑑᑦ ᐅᐊᓐᓇᖓᓂ ᐅᐊᓕᓂᐅᑉ ᑕᕆᐅᖓ 
ᐊᕐᕌᒍᑕᒫᑦ ᐲᔭᖅᑕᐅᔪᑦ (2021-2022): 13 
ᐅᐊᑦᓯᐊᕈᓐᓂᓕᓴᐃᑦ ᐊᕐᕌᒍᑕᒫᑦ ᐲᔭᖅᑕᐅᔪᑦ (ᑕᓪᓕᒪᓂᑦ 
ᐊᕐᕌᒍᓂᑦ ᐃᓗᐊᓂ): 10 
ᓄᑖᖑᓂᖅᐹᑦ ᒫᓐᓇᒫᖑᔪᒥᑦ ᐱᑕᖃᕐᓂᖓᓄᑦ 
ᓇᓚᐅᑦᑖᖅᑕᐅᓯᒪᔪᑦ: 716 
ᒫᓐᓇᕈᓘᓚᐅᖅᑐᖅ ᐊᑐᖅᑕᐅᔪᖅ: ᖁᕝᕙᕆᐊᖅᓯᒪᔪᑦ 
ᐆᒪᔪᓕᕆᓂᕐᒧᑦ ᖃᐅᔨᒪᔭᐅᔪᑐᖃᐃᑦ ᖃᐅᔨᓴᕐᓂᖅ: 
ᒪᑭᒪᑦᑎᐊᖅᑐᑦ 
ᐊᕐᕌᒍᖓ ᓇᓚᐅᑦᑖᖅᑕᐅᔪᑦ: 2014-16 
ᐊᕐᕌᒍᖓ ᑭᖑᓪᓕᕐᒥᑦ ᓇᓚᐅᑦᑖᖅᑕᐅᔪᑦ: 
ᓇᓗᓇᐃᖅᑕᐅᔭᕆᐊᓕᒃ 

ᐊᕐᕌᒍᑕᒫᑦ ᐲᔭᖅᑕᐅᔪᑦ (2021-2022): 0 
ᐅᐊᑦᓯᐊᕈᓐᓂᓕᓴᐃᑦ ᐊᕐᕌᒍᑕᒫᑦ ᐲᔭᖅᑕᐅᔪᑦ (ᑕᓪᓕᒪᓂᑦ 
ᐊᕐᕌᒍᓂᑦ ᐃᓗᐊᓂ): 0 
ᓄᑖᖑᓂᖅᐹᑦ ᒫᓐᓇᒫᖑᔪᒥᑦ ᐱᑕᖃᕐᓂᖓᓄᑦ 
ᓇᓚᐅᑦᑖᖅᑕᐅᓯᒪᔪᑦ: 1291 
ᒫᓐᓇᕈᓘᓚᐅᖅᑐᖅ ᐊᑐᖅᑕᐅᔪᖅ: ᓈᒻᒪᑦᑐᑦᓴᐅᔪᑦ 
ᐆᒪᔪᓕᕆᓂᕐᒧᑦ ᖃᐅᔨᒪᔭᐅᔪᑐᖃᐃᑦ ᖃᐅᔨᓴᕐᓂᖅ: 
ᒪᑭᒪᑦᑎᐊᖅᑐᑦ 
ᐊᕐᕌᒍᖓ ᓇᓚᐅᑦᑖᖅᑕᐅᔪᑦ: 2006 
ᐊᕐᕌᒍᖓ ᑭᖑᓪᓕᕐᒥᑦ ᓇᓚᐅᑦᑖᖅᑕᐅᔪᑦ: 2023 

ᓄᐊᕆᔭᓐ ᑕᕆᐅᖓ ᑲᖏᖅᓱᐊᓗᒃ ᐃᓗᐊ ᓂᒋᐊᓂ 



 

 
ᖃᐅᔨᓴᕐᓂᕐᒧᑦ ᐊᒻᒪᓗ ᐊᐅᓚᑦᓯᓂᕐᒧᑦ ᐱᒋᐊᕈᑎᑦᓴᑦ ᐊᕕᑦᑐᖅᓯᒪᔪᓂᑦ ᐊᒻᒪᓗ ᐆᒪᔪᓂᑦ 
ᒪᓕᒐᑦᑎᒍᑦ ᐅᓂᒃᑳᓕᐊᖅ ᐆᒪᔪᓄᑦ 2023   ᒪᑉᐱᒐᖅ 85 

ᐊᕐᕌᒍᑕᒫᑦ ᐲᔭᖅᑕᐅᔪᑦ (2021-2022): 4 
ᐅᐊᑦᓯᐊᕈᓐᓂᓕᓴᐃᑦ ᐊᕐᕌᒍᑕᒫᑦ ᐲᔭᖅᑕᐅᔪᑦ (ᑕᓪᓕᒪᓂᑦ 
ᐊᕐᕌᒍᓂᑦ ᐃᓗᐊᓂ): 2 
ᓄᑖᖑᓂᖅᐹᑦ ᒫᓐᓇᒫᖑᔪᒥᑦ ᐱᑕᖃᕐᓂᖓᓄᑦ 
ᓇᓚᐅᑦᑖᖅᑕᐅᓯᒪᔪᑦ: 203 
ᒫᓐᓇᕈᓘᓚᐅᖅᑐᖅ ᐊᑐᖅᑕᐅᔪᖅ: ᓇᓗᓇᖅᑐᖅ 
ᐆᒪᔪᓕᕆᓂᕐᒧᑦ ᖃᐅᔨᒪᔭᐅᔪᑐᖃᐃᑦ ᖃᐅᔨᓴᕐᓂᖅ: 
ᒪᑭᒪᑦᑎᐊᖅᑐᑦ 
ᐊᕐᕌᒍᖓ ᓇᓚᐅᑦᑖᖅᑕᐅᔪᑦ: 1997 
ᐊᕐᕌᒍᖓ ᑭᖑᓪᓕᕐᒥᑦ ᓇᓚᐅᑦᑖᖅᑕᐅᔪᑦ: 
ᓇᓗᓇᐃᖅᑕᐅᔭᕆᐊᓕᒃ 
 

ᐊᕐᕌᒍᑕᒫᑦ ᐲᔭᖅᑕᐅᔪᑦ (2021-2022): 31 
ᐅᐊᑦᓯᐊᕈᓐᓂᓕᓴᐃᑦ ᐊᕐᕌᒍᑕᒫᑦ ᐲᔭᖅᑕᐅᔪᑦ (ᑕᓪᓕᒪᓂᑦ 
ᐊᕐᕌᒍᓂᑦ ᐃᓗᐊᓂ): 30 
ᓄᑖᖑᓂᖅᐹᑦ ᒫᓐᓇᒫᖑᔪᒥᑦ ᐱᑕᖃᕐᓂᖓᓄᑦ 
ᓇᓚᐅᑦᑖᖅᑕᐅᓯᒪᔪᑦ: 1003 
ᒫᓐᓇᕈᓘᓚᐅᖅᑐᖅ ᐊᑐᖅᑕᐅᔪᖅ: ᓈᒻᒪᑦᑐᑦᓴᐅᔪᑦ 
ᐆᒪᔪᓕᕆᓂᕐᒧᑦ ᖃᐅᔨᒪᔭᐅᔪᑐᖃᐃᑦ ᖃᐅᔨᓴᕐᓂᖅ: ᓈᒻᒪᑦᑐᑦ 
ᐊᒥᓱᕈᖅᐸᓪᓕᐊᔪᑦ 
ᐊᕐᕌᒍᖓ ᓇᓚᐅᑦᑖᖅᑕᐅᔪᑦ: 2021 
ᐊᕐᕌᒍᖓ ᑭᖑᓪᓕᕐᒥᑦ ᓇᓚᐅᑦᑖᖅᑕᐅᔪᑦ: 
ᓇᓗᓇᐃᖅᑕᐅᔭᕆᐊᓕᒃ 

ᕙᐃᑲᐅᓐᑦ ᒥᐊᓪᕕᓪ (ᓄᓇᑦᓯᐊᕐᒥ ᒐᕙᒪᒃᑯᓐᓄᑦ ᐊᐅᓚᑕᐅᔪᖅ) ᑲᖏᖅᓱᐊᓗᒃ ᐃᓗᐊ ᐱᖓᓐᓇᖓᓂ 
ᐊᕐᕌᒍᑕᒫᑦ ᐲᔭᖅᑕᐅᔪᑦ (2021-2022): 0 
ᐅᐊᑦᓯᐊᕈᓐᓂᓕᓴᐃᑦ ᐊᕐᕌᒍᑕᒫᑦ ᐲᔭᖅᑕᐅᔪᑦ (ᑕᓪᓕᒪᓂᑦ 
ᐊᕐᕌᒍᓂᑦ ᐃᓗᐊᓂ): 1 
ᓄᑖᖑᓂᖅᐹᑦ ᒫᓐᓇᒫᖑᔪᒥᑦ ᐱᑕᖃᕐᓂᖓᓄᑦ 
ᓇᓚᐅᑦᑖᖅᑕᐅᓯᒪᔪᑦ: 252 
ᒫᓐᓇᕈᓘᓚᐅᖅᑐᖅ ᐊᑐᖅᑕᐅᔪᖅ: ᐊᒥᓲᓂᖅᓴᐅᔪᑦᓴᐅᔪᑦ 
ᐆᒪᔪᓕᕆᓂᕐᒧᑦ ᖃᐅᔨᒪᔭᐅᔪᑐᖃᐃᑦ ᖃᐅᔨᓴᕐᓂᖅ: 
ᖁᕝᕙᕆᐊᖅᓯᒪᔪᑦ 
ᐊᕐᕌᒍᖓ ᓇᓚᐅᑦᑖᖅᑕᐅᔪᑦ: 2012-2014 
ᐊᕐᕌᒍᖓ ᑭᖑᓪᓕᕐᒥᑦ ᓇᓚᐅᑦᑖᖅᑕᐅᔪᑦ: 
ᓇᓗᓇᐃᖅᑕᐅᔭᕆᐊᓕᒃ 

ᐊᕐᕌᒍᑕᒫᑦ ᐲᔭᖅᑕᐅᔪᑦ (2021-2022): 33 
ᐅᐊᑦᓯᐊᕈᓐᓂᓕᓴᐃᑦ ᐊᕐᕌᒍᑕᒫᑦ ᐲᔭᖅᑕᐅᔪᑦ (ᑕᓪᓕᒪᓂᑦ 
ᐊᕐᕌᒍᓂᑦ ᐃᓗᐊᓂ): 32 
ᓄᑖᖑᓂᖅᐹᑦ ᒫᓐᓇᒫᖑᔪᒥᑦ ᐱᑕᖃᕐᓂᖓᓄᑦ 
ᓇᓚᐅᑦᑖᖅᑕᐅᓯᒪᔪᑦ: 618 
ᒫᓐᓇᕈᓘᓚᐅᖅᑐᖅ ᐊᑐᖅᑕᐅᔪᖅ: ᐊᒥᓲᙱᓐᓂᖅᓴᐅᔪᑦᓴᐅᔪᑦ 
ᐆᒪᔪᓕᕆᓂᕐᒧᑦ ᖃᐅᔨᒪᔭᐅᔪᑐᖃᐃᑦ ᖃᐅᔨᓴᕐᓂᖅ: 
ᖁᕝᕙᕆᐊᖅᓯᒪᔪᑦ 
ᐊᕐᕌᒍᖓ ᓇᓚᐅᑦᑖᖅᑕᐅᔪᑦ: 2021 
ᐊᕐᕌᒍᖓ ᑭᖑᓪᓕᕐᒥᑦ ᓇᓚᐅᑦᑖᖅᑕᐅᔪᑦ: 
ᓇᓗᓇᐃᖅᑕᐅᔭᕆᐊᓕᒃ 

 

ᐊᓯᐊᒎᖔᕈᑎ ᐱᓕᕆᔾᔪᓰᑦ ᐱᖅᑯᓯᑐᖃᒃᑯᑦ CMR 

ᑕᐃᒪᙵᓂ 2007, ᑐᕌᖓᓂᖃᕐᓂᕐᒥᑦ ᐃᓄᐃᑦ ᐃᓅᓯᕐᒧᑦ ᐅᑉᐱᕆᔭᖏᓐᓂᒃ ᐊᒻᒪᓗ ᐱᒻᒪᕆᐅᒋᔭᖏᓐᓂᒃ, ᓇᓄᓕᕆᓂᕐᒧᑦ 
ᐱᓕᕆᐊᑦᓴᖅ ᐋᖅᑭᑦᓱᐃᓯᒪᔪᖅ ᐸᕝᕕᓵᕆᙱᓐᓂᖅᓴᐅᔪᒥᑦ ᐊᑐᖅᑕᐅᔪᑐᖃᕐᓂᕐᒥᑦ CMR ᖃᐅᔨᓴᕐᓂᐅᔪᓄᑦ 
ᓇᓚᐅᑦᑖᖅᑕᐅᓂᖏᓐᓄᑦ ᐊᒥᓲᓂᖏᓐᓂᒃ. ᐱᓕᕆᔾᔪᓯᐅᒍᓐᓇᖅᑐᖅ ᑭᓲᔾᔪᑎᖏᓐᓂᒃ ᐲᔭᐃᓂᕐᒥᑦ ᖃᐅᔨᓴᕋᑦᓴᓂᑦ, 
ᐃᓚᖃᖅᑐᖅ ᐊᑐᕐᓗᑎᑦ ᒥᑭᔪᒥᑦ ᑲᐴᑎᓕᒻᒥᒃ ᖁᑭᕆᐊᖅᓯᓗᑎᒃ ᐲᔭᐃᓗᑎᑦ ᒥᑭᔪᒥᑦ ᐅᕕᓂᖓᓂ ᖃᐅᔨᓴᕋᑦᓴᒥᑦ ᓇᓄᕐᓂᑦ. 
ᑖᓐᓇ ᐱᓕᕆᔾᔪᓯᖅ ᐱᕕᖃᖅᑎᑦᓯᔪᖅ ᐃᓛᒃᑰᖓᔪᓂᑦ ᓇᓗᓇᐃᖅᓯᓂᕐᒥᑦ ᐋᓐᓂᖅᓯᖏᓪᓗᑎᒃ ᓇᓄᕐᒥᑦ (ᑕᑯᓗᒍ 
ᐊᔾᔨᙳᐊᖅ 5.31). ᐊᑐᓕᖅᑎᑕᐅᓯᒪᔪᖅ ᐊᖏᓂᖅᓴᒥᑦ ᐊᒥᓲᓂᖏᓐᓂᒃ ᖃᐅᔨᓴᕐᓂᖃᒃᑲᓐᓂᖅᑎᓪᓗᒋᑦ ᓴᓐᓂᕈᑎᐅᑉ 
ᐃᒪᖓᓂ, ᐊᐅᓱᐃᑦᑑᑉ ᕿᑭᖅᑖᓗᐊ ᐊᒻᒪᓗ ᖄᓈᖅ ᐊᑯᓐᓂᖓᓂ, ᐃᑦᑐᐊᖅᑑᑦ, ᐃᑭᕋᓴᐅᑉ ᐃᒪᖓ, ᐊᒻᒪᓗ ᕿᑭᖅᑖᓘᑉ 
ᐃᑭᕋᓴᖓ. 

ᐊᔾᔨᙳᐊᖅ 5.31. ᐆᑦᑑᑎᐅᔪᖅ ᐲᔭᖅᑕᐅᓯᒪᔪᒥᑦ ᐲᖅᓯᕕᐅᓯᒪᔪᒥᑦ ᑲᐴᑎᓕᒻᒧᑦ ᖁᑭᖅᑕᐅᔾᔪᑎᐅᑉ ᓄᕗᖓᓂ 
ᑕᑯᑦᓴᐅᑎᑦᓯᔪᖅ ᐲᖅᓯᒪᔪᒥᑦ ᐅᕕᓂᖓᓂ ᖃᐅᔨᓴᕋᑦᓴᐅᔪᒥᑦ ᖃᐅᔨᓴᕋᑦᓴᓂᑦ ᐱᓕᕆᑎᓪᓗᒋᑦ (ᐊᔾᔨᙳᐊᖅ ᓴ. ᐊᑦᑭᓐᓴᓐ 
ᐊᒻᒪᓗ ᓴ. ᓯᑕᐃᐳᓪᑕᓐ). 

ᐊᓯᖔᖓ ᐸᕝᕕᓵᕆᓂᐅᙱᑦᑐᖅ ᐱᓕᕆᔾᔪᓯᐅᔪᖅ ᐊᑐᖅᑕᐅᓚᐅᖅᑐᖅ ᖃᖓᑕᔪᒃᑯᑦ ᖃᐅᔨᓴᕐᓂᕐᒥᑦ, ᐱᓕᕆᔾᔪᓯᐅᔪᖅ 
ᐊᑐᖅᑕᐅᓗᐊᖃᑦᑕᔪᙱᑦᑑᒐᓗᐊᖅ ᐊᑐᖅᑕᐅᓂᖅᓴᐅᓕᖅᑐᖅ. ᑲᑐᔾᔨᖃᑎᒌᓐᓂᒃᑯᑦ ᑖᒃᑯᓂᖓ ᓯᓚᑦᑐᖅᓴᕐᕕᔾᔪᐊᖓᑦ 
ᒥᓂᓲᑕᒥᑦ, ᐊᕙᑎᓕᕆᔨᒃᑯᑦ ᐊᑐᓚᐅᖅᑐᑦ ᑖᑦᓱᒥᖓ ᐱᓕᕆᔾᔪᓯᕐᒥᑦ ᓇᓚᐅᑦᑖᖅᑕᕐᓂᕐᒧᑦ ᓇᓄᐃᑦ ᐊᒥᓲᓂᖏᓐᓂᒃ 
ᐱᑕᖃᕐᓂᖏᓐᓂᒃ ᓴᓂᕋᔭᐅᑉ ᑕᕆᐅᖓᓂ (2009 ᐊᒻᒪᓗ 2010), ᑲᖏᖅᓱᐊᓗᒃ ᐃᓗᐊ ᐱᖓᓐᓇᖓᓂ, ᐊᒻᒪᓗ 
ᑲᖏᖅᓱᐊᓗᒃ ᐃᓗᐊ ᓂᒋᐊᓂ (2011, 2016, ᐊᒻᒪᓗ 2021), ᑕᐃᑲᓂᓗ ᑕᓪᓗᕈᑎᐅᑉ ᐃᒪᖓᓂ (2023). 
ᖃᐅᔨᔭᐅᓚᐅᖅᑐᑦ ᑕᑯᑦᓴᐅᑦᓯᐊᖅᑎᑦᓯᓚᐅᖅᑐᑦ ᐊᑑᑎᖃᕐᓂᖏᓐᓂᒃ ᖃᖓᑕᔪᒃᑯᑦ ᖃᐅᔨᓴᕐᓂᐅᔪᓂᑦ ᖃᐅᔨᓴᕐᓂᕐᒥᑦ 
ᓇᓄᐃᑦ ᖃᑦᓯᐅᓂᖏᓐᓂᒃ ᐃᓚᖏᓐᓂᒃ ᐊᕕᑦᑐᖅᓯᒪᔪᓂᑦ, ᐱᓗᐊᙳᐊᖅᑐᒥᑦ ᐊᕐᕌᒍ ᐃᓚᖓᓂ ᓯᑯᓯᒪᖃᑦᑕᖏᑦᑐᓂᑦ 
ᐃᓂᓂᑦ ᐃᑲᔫᑎᑦᓴᖃᑦᓯᐊᙱᑦᑐᓂᑦ. ᖃᖓᑕᔪᒃᑯᑦ ᖃᐅᔨᓴᕐᓃᑦ ᑕᑯᑦᓴᐅᑎᑦᓯᔪᖅ ᐊᒥᓲᓂᖏᓐᓄᑦ ᖃᓄᐃᑉᐸᓪᓕᐊᔪᓂ 
ᖃᖓᑐᐃᓐᓇᖅ ᐊᒻᒪᓗ ᐃᓂᖓᓂ, ᖃᐅᔨᓴᕐᓂᐅᒃᑲᓐᓂᖅᑐᑦ ᐋᖅᑭᑦᓱᐃᒍᓐᓇᖅᑐ ᖃᓄᐃᑉᐸᓪᓕᐊᔪᓂᑦ ᐊᒥᓲᓂᖏᓐᓄᑦ 
ᐱᑕᖃᕐᓂᖏᑦ ᐊᒻᒪᓗ ᐃᑲᔪᕐᓗᓂ ᐆᑦᑐᓂᕐᒥᑦ ᐊᒻᒪᓗ ᖃᐅᔨᓴᕐᓂᕐᒥᑦ ᐊᐅᓚᑦᓯᓂᕐᒧᑦ ᐊᑦᓱᕉᑕᐅᕙᓪᓕᐊᔪᓂᑦ. 

ᕿᑭᖅᑖᓘᑉ ᐃᑭᕋᓴᖓ ᐊᒥᓲᓂᖏᓐᓄᑦ ᓈᓴᖅᑕᐅᓯᒪᔪᑦ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᖃᐅᔨᓴᕐᓂᖅ 

ᑕᕝᕙᓂ ᑲᓇᑕᒥ, ᕿᑭᖅᑖᓘᑉ ᐃᑭᕋᓴᖓᓂ (DS) ᓇᓄᐃᑦ ᐊᕕᑦᑐᖅᓯᒪᔪᑦ ᐊᒥᓲᓂᖏᑦ ᐊᑐᖅᑕᐅᖃᓯᐅᑎᔪᑦ ᑖᒃᑯᓄᖓ 
ᓄᓇᕗᑦ, ᑯᐱᐊᒃ (ᓄᓇᕕᒃ), ᐊᒻᒪᓗ ᓂᐅᕙᓐ ᓛᓐ ᐊᒻᒪᓗ ᓛᐸᑐᐊ (ᓄᓇᑦᓯᐊᕗᑦ). ᐱᒋᐊᙵᕐᓂᖓᓂ ᓈᓴᖅᑕᐅᓪᓗᑎᒃ 
1970-ᖏᓐᓂᒃ, ᑖᒃᑯᐊ ᐊᕕᑦᑐᖅᓯᒪᔪᑦ ᓇᓚᐅᑦᑖᖅᑕᐅᓯᒪᑦᓯᐊᓚᐅᙱᑦᑐᑦ ᐱᔾᔪᑎᒋᓪᓗᒍ ᖃᖓᑕᔪᒃᑯᑦ 
ᖃᐅᔨᓴᑦᓯᐊᕈᓐᓇᙱᓐᓂᖏᓐᓂᒃ. ᑖᓐᓇ ᐱᓕᕆᐊᖑᓯᒪᑦᓯᐊᖅᑐᖅ ᐊᒥᓲᓂᖏᓐᓄᑦ ᖃᐅᔨᓴᕐᓂᖅ ᐱᓕᕆᐊᖑᔪᖅ 
ᑕᐃᑲᙵᑦ 2005-ᒥᑦ ᐅᕗᖓ 2007-ᒧᑦ ᓇᓚᐅᑦᑖᖅᑕᐅᓯᒪᔪᑦ ᑖᒃᑯᐊᐱᑕᖃᕐᓂᖏᑦ ᑕᒫᓃᐸᓗᑦᑐᑦ 2,158 ᓇᓄᐃᑦ ᐊᒻᒪᓗ 
ᓇᓗᓇᐃᖅᓯᒪᔪᑦ ᓯᕗᓂᑦᓴᒥᑦ ᐊᒥᓲᙱᓐᓂᖅᓴᐅᓗᑎ ᑕᒪᒃᑭᖏᓐᓂᒃ ᕿᑐᕐᖏᐅᕐᓂᖏᓐᓂᒃ ᐊᒻᒪᓗ ᐊᒥᓲᓂᖏᓐᓄᑦ 
ᐊᖏᓂᖓᓄᑦ. ᑖᓐᓇ ᕿᑐᕐᖏᐅᙱᓐᓂᖅᓴᐅᓂᖏᑦ ᑲᓲᒪᑐᐃᓐᓇᕆᐊᓕᒃ ᓇᓄᖃᕐᔪᐊᕐᓂᖓᓄᑦ ᐊᒥᓲᓂᖏᑦ 
ᐱᕈᖅᑎᓪᓗᒋᑦ ᑕᐃᑲᓂ 1970-ᖏᓐᓂᒃ 2007-ᒧᑦ. ᐃᓚᒃᑲᓐᓂᕐᓗᒍ, ᖃᐅᔨᔭᐅᓯᒪᔪᑦ ᐱᑕᖃᙱᓐᓂᖅᓴᐅᓂᖓᓂ ᑕᕆᐅᑉ 
ᓯᑯᖓᓂ, ᐱᔾᔪᑎᖃᓕᖅᑐᓂ ᐊᑯᓂᐅᓂᖅᓴᒥᑦ ᓯᑯᓯᒪᙱᓐᓂᕐᒥᑦ, ᑕᐃᒪᐃᑎᑦᓯᕗᖅ ᓴᖅᑮᓂᕐᒥᑦ ᐃᓱᒫᓘᑎᖃᕐᓂᕐᒥᑦ 

ᐊᑐᐃᓐᓇᖃᕐᕕᐅᙱᓐᓂᖅᓴᐅᓂᕐᒥᑦ ᓇᑦᓯᕐᓂᑦ ᓇᓄᕐᓄᑦ, ᐊᑦᑐᐃᒋᐊᓪᓚᓕᖅᓱᓂ ᕿᑐᕐᖏᐅᕐᓂᖏᓐᓂᒃ ᐊᒻᒪᓗ 
ᐊᒥᓲᓂᖏᓐᓄᑦ ᖃᑦᓯᐅᓂᖏᓐᓂᒃ. ᒫᓐᓇᒫᖑᔪᒥᑦ, ᐃᓄᐃᑦ ᓄᓇᓕᖏᑦ ᐅᖃᖅᓯᒪᔪᑦ ᐊᑦᑕᕐᓇᖅᑐᓂᑦ ᐃᓱᒫᓗᒋᔭᐅᔪᓂᑦ 
ᐱᔾᔪᑎᒋᓪᓗᒍ ᐊᒥᓲᓂᖏᑦ ᓇᓄᐃᑦ, ᐱᓗᐊᖅᑐᒥᑦ ᐊᑦᑐᐃᔪᑦ ᐃᓄᓐᓂᒃ ᐊᐅᓪᓛᖅᑐᓂᑦ ᓄᓇᒧᑦ. ᐃᓄᐃᑦ ᐅᔾᔨᕆᓯᒪᔭᖏᑦ 
ᐅᖃᖅᑐᑦ ᓇᓄᐃᑦ ᐊᑦᑐᐃᕙᓪᓕᐊᒻᒥᔪᑦ ᐊᓯᖏᓐᓂᒃ ᐆᒪᔪᓂᑦ ᓂᕆᓂᖅᓴᐅᕙᑦᑐᑎᑦ ᓇᑦᑎᐊᒥᓂᕐᓂᒃ ᐊᒻᒪᓗ ᑎᒻᒥᐊᑦ 
ᒪᓐᓂᖏᓐᓂᒃ. ᑲᒪᒋᔭᖃᕐᓂᕐᒥᑦ ᑖᒃᑯᓂᖓ ᐃᓱᒫᓗᒋᔭᐅᔪᓂᑦ, ᑖᓐᓇ ᑲᑎᓪᓗᒋᑦ ᐊᖑᓇᓱᑦᑕᐅᔪᓐᓇᖅᑐᑦ 
ᐃᓚᒋᐊᖅᑕᐅᓚᐅᖅᑐᖅ 46-ᓂᒃ 61-ᓄᑦ ᓇᓄᕐᓄᑦ ᐊᕐᕌᒍᑕᒫᑦ ᑕᐃᑲᓂ 2012/2013 ᒥᑭᓪᓕᒋᐊᖅᓯᐊᕐᔪᓐᓂᕐᒥᑦ DS 
ᐊᕕᑦᑐᖅᓯᒪᔪᓄᑦ. 

ᐊᕐᕌᒍᓄᑦ ᒪᕐᕉᓐᓄᑦ ᓯᕗᓕᖅᓱᕈᑎᖏᓐᓂᒃ-ᓇᓗᓇᐃᒃᑯᑕᓕᕐᒥᑦ−ᐱᔭᐅᒃᑲᓐᓂᕐᓗᑎᑦ (ᐲᖅᓯᕕᐅᓂᖅ) ᖃᐅᔨᓴᕐᓂᕐᒥᑦ 
ᑲᔪᓯᑎᑦᓯᓚᐅᖅᑐᑦ 2017-ᒥᑦ ᐊᒻᒪᓗ 2018-ᒥᑦ ᐃᓚᖃᖅᑐᓂ ᑕᒪᐃᓐᓂ ᑕᕝᕙᙵᑦ DS ᐊᐅᓚᑦᓯᓂᕐᒧᑦ ᓄᓇᓕᖃᕐᕕᓐᓂᑦ 
ᐊᒻᒪᓗ ᑲᑎᒪᔨᓂᑦ. ᖃᐅᔨᓴᕐᓂᐅᑉ ᓴᓇᓯᒪᓂᖓ ᑖᓐᓇᑎᑑᖓᓚᐅᖅᑐᖅ 2005-2007 ᖃᐅᔨᓴᕐᓂᕐᒧᑦ ᐊᖏᓂᖓᓂ ᐊᒻᒪᓗ 
ᓈᒻᒪᓈᕐᓂᖓᓂ, ᐱᕕᖃᖅᑎᑦᓯᓗᓂ ᑕᑯᖃᓯᐅᑎᓂᕐᒥᑦ ᑭᖑᓂᖓᓂ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᓂᑦ. ᑕᒪᓐᓇ 
ᐊᔾᔨᒌᓐᓂᐊᕐᔪᒃ ᓴᓇᓯᒪᓂᖓᓂᑦ ᐊᒻᒪᓗ ᐱᓕᕆᔾᔪᓯᕐᓂᑦ ᖃᐅᔨᓴᒃᑲᓐᓂᕐᓂᒥᑦ ᑖᑦᓱᒥᖓ 2005-2007 ᖃᐅᓴᕐᓂᐅᔪᒥᑦ 
ᑖᒃᑯᐊᓗ 2017-2018 ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᐃᑦ ᐱᕚᓪᓕᖅᑎᑦᓯᓂᕐᒥᑦ ᑕᒻᒪᖅᓯᒪᙱᓐᓂᐅᔪᒥᑦ 
ᐱᑕᖃᕐᓂᖏᓐᓄᑦ ᓇᓚᐅᑦᑖᖅᑕᐅᓯᒪᔪᓂᑦ. ᖃᐅᔨᓴᖅᑕᐅᑦᓯᐊᖅᑐᖅ ᐊᑐᖃᓯᐅᑎᓚᐅᖅᑐᖅ ᐆᒪᔪᓂᑦ-ᐸᖃᑦᑕᖅᓱᑎ 
ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᓂᑦ ᑕᐃᑲᙵᑦ 2005-2007, ᐊᖑᓇᓱᓐᓂᕐᒧᑦ ᒪᑭᒪᑎᑕᐅᓂᖏᓐᓂᒃ ᑎᑎᕋᖅᓯᒪᔪᑦ 
ᖃᐅᔨᓴᖅᑕᐅᓂᑯᐃᑦ ᑕᐃᑲᙵᑦ 2005 ᐅᕗᖓ 2018, ᐊᒻᒪᓗ ᓯᕗᓕᖅᓱᕈᑎᖏᓐᓂᒃ ᖃᐅᔨᓴᕋᑦᓴᓂᑦ ᓄᐊᑕᐅᔪᑦ ᑕᐃᑲᓂ 
2017 ᐊᒻᒪᓗ 2018. ᑐᙵᕕᒋᓗᒋᑦ ᑖᒃᑯᐊ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᑦ, DS ᐊᒥᓲᓂᖏᑦ 
ᓇᓚᐅᑦᑖᖅᑕᐅᒃᑲᓐᓂᓚᐅᖅᑐᑦ 2,250-ᓂᒃ ᓇᓄᕐᓂᒃ [95 ᐳᓴᓐᑎ ᓈᒻᒪᑦᑐᖅ ᖃᐅᔨᔭᐅᓂᖓ (CRI) 1,989 - 2,512] 
ᑕᕝᕙᓂ 2005-2007, ᓈᒻᒪᒋᔭᐅᔪᖅ ᓇᓚᐅᑦᑖᖅᑕᐅᙵᓚᐅᖅᑐᒥᑦ. ᑕᐃᑲᓂ 2017-2018 ᐊᑐᖅᑐᒥᑦ, ᓇᓚᐅᑦᑖᖅᑕᐅᔪᑦ 
ᐱᑕᖃᕐᓂᖏᑦ 2,015 ᓇᓅᓚᐅᖅᑐᑦ [95 ᐳᓴᓐᑎ CRI 1,603 – 2,588]. ᓈᓴᐅᑎᖏᑦ ᕿᑎᑉᐸᓯᐊ ᐊᕕᑦᑐᖅᓯᒪᔪᓄᑦ 
ᐊᒥᓲᓂᖏᓐᓄᑦ ᐱᕈᖅᐸᓪᓕᐊᓂᖏᓐᓄᑦ ᐊᑯᓐᓂᖏᓐᓂᒃ 2006 ᐊᒻᒪᓗ 2018 ᑖᒃᑯᐊᖑᓚᐅᖅᑐᑦ 0.989 [95 ᐳᓴᓐᑎ 
CRI 0.974 – 1.010], ᓇᓗᓇᐃᖅᓯᔪᖅ 0.896 ᐊᕕᑦᑐᖅᓯᒪᔪᓄᑦ ᐊᒥᓲᖏᓐᓂᖅᓴᐅᓕᕐᓗᑎ ᑕᕝᕙᓂ, ᒪᓕᑦᓯᐊᖅᑐᖅ 
ᐊᐅᓚᑦᓯᓂᕐᒧᑦ ᑐᕌᒐᕆᔭᐅᔪᒥᑦ ᐊᒥᓲᙱᓐᓂᖅᓴᐅᕌᕐᔪᓐᓂᐊᕐᓂᖏᓐᓄᑦ. ᐊᑯᓐᓂᖅᓱᖅᑐᑦ ᐊᕐᕌᒍᑕᒫᑦ ᐅᖃᐅᓯᕆᔭᐅᔪᖅ 
ᐊᖑᓇᓱᓐᓂᕐᒧᑦ ᓄᓇᓕᖃᕐᕕᓕᒫᓂᑦ ᐊᒥᓱᕈᕆᐊᓚᐅᖅᑐᑦ ᑕᐃᑲᙵᑦ 64.1 ± 10.1 (SD) ᓇᓄᐃᑦ/ᐊᕐᕌᒍᑕᒫᑦ 
ᐊᑯᓐᓂᖏᓐᓂᒃ 1999 ᐊᒻᒪᓗ 2008 ᐅᕗᖓ 86.8 ± 23.6 ᐊᑯᓐᓂᖏᓐᓂᒃ 2009 ᐊᒻᒪᓗ 2019, 
ᐊᑦᓯᓂᖅᓴᐅᓕᓚᐅᖅᑐᑦᓴᐅᔪᑦ ᐱᑕᖃᕐᓂᖏᑦ ᓇᓚᐅᑦᑖᖅᑕᐅᓯᒪᔪᑦ ᑕᐃᑲᓂ 2017-2018. ᑭᓯᐊᓂ, ᓇᓄᐃᑦ ᑕᐃᑲᓂ 
2017-18 ᖃᐅᔨᓴᖅᑕᐅᑎᓪᓗᒋᑦ ᑎᒥᖏᑦ ᖃᓄᐃᙱᓐᓂᖅᓴᐅᓚᐅᖅᑐᑦ ᑕᑯᖃᓯᐅᑎᓗᒋᑦ ᑕᐃᑲᓂ 2005-07 
ᖃᐅᔨᓴᖅᑕᐅᑎᓪᓗᒋᑦ. ᐊᑎᖅᑕᓛᑦ ᐊᕐᕌᒍᒥᑦ (COY) ᐱᔭᐅᕙᓪᓕᐊᓂᖏᑦ ᐊᑯᓐᓂᖅᓱᓚᐅᖅᑐᑦ 0.23 ᐅᕗᖓ 0.45, 
ᐊᒻᒪᓗ ᐊᕐᕌᒍᖃᓕᖅᑐᑦ ᐊᑯᓐᓂᖅᓱᓚᐅᖅᑐᑦ 0.23 ᐅᕗᖓ 0.41 ᐊᕐᕌᒍᓄᑦ ᒪᕐᕉᓐᓄᑦ ᖃᐅᔨᓴᕐᓂᐅᔪᒥᑦ, ᖁᑦᓯᓐᓂᖏᑦ 
ᓈᒻᒪᑦᑐᑦ ᐊᕕᑦᑐᖅᓯᒪᔪᓄᑦ. ᐊᕐᕌᒍᑕᒫᑦ ᐃᓗᐊᓂ ᐊᓯᔾᔨᖅᑕᖅᑐᑦ ᐆᒪᓂᕐᒧᑦ ᑲᓲᒪᔫᔮᓚᐅᙱᑦᑐᑦ ᖃᐅᔨᓴᖅᑕᐅᓯᒪᔪᓄᑦ 
ᐊᕙᑎᓕᕆᓂᕐᒧᑦ ᖃᓄᐃᔾᔪᑕᐅᔪᓂᑦ, ᐃᓚᒋᓗᓂᒋᑦ ᑕᕆᐅᑉ ᓯᑯᐊ ᐅᖓᓯᓐᓂᖏᑦ. 

ᓄᓇᕗᑦ ᒫᓐᓇᐅᔪᖅ ᐱᖃᖅᑐᑦ ᖃᑦᓯᕆᐊᕈᓐᓇᕐᓂᖏᑦ 61-ᓂᒃ ᓇᓄᕐᓂᒃ, ᑖᒃᑯᐊᓕ ᐊᑯᑭᑦᑐᖅ ᖃᑦᓯᕆᐊᕈᓐᓇᕐᓂᖏᑦ 
ᑖᓐᓇᐅᔪᖅ 3 ᐊᒻᒪᓗ ᓄᓇᑦᓯᐊᕗᑦ ᑖᓐᓇᐅᔪᖅ 12; ᓄᓇᕕᒃ ᒫᓐᓇᐅᔪᖅ ᐋᖅᑭᑦᓯᒪᔪᒥᑦ ᖃᑦᓯᕆᐊᕈᓐᓇᕐᓂᖏᓐᓄᑦ 
ᐱᑕᖃᙱᑦᑐᖅ. ᑕᐃᒪᙵᓂ ᐃᓚᒋᐊᖅᑕᐅᔪᒻᒪᑦ ᑲᑎᓪᓗᒋᑦ ᐊᖑᓇᓱᑦᑕᐅᔪᓐᓇᖅᑐᓂᑦ 61 ᓇᓄᕐᓄᑦ, ᐊᑯᓐᓂᖅᓱᖅᑐᒥᑦ 
ᐊᕐᕌᒍᑕᒫᑦ ᐲᔭᖅᑕᐅᓂᖏᑦ ᓄᓇᕗᒻᒥ ᑕᐃᒫᑦᓴᐃᓐᓇᐅᓯᒪᔪᖅ. ᐅᕙᙵᑦ ᐊᑐᖅᑐᒥᑦ 2012/2013 ᐅᕗᖓ 2021/2022, 
ᐊᑯᓐᓂᖅᓱᖅᑐᖅ ᐊᖑᓇᓱᓐᓂᕐᒧᑦ ᑖᒃᑯᐊᖑᓚᐅᖅᑐᑦ 42.8 ᓇᓄᐃᑦ ᐊᕐᕌᒍᑕᒫᑦ. ᑕᐃᒪᐃᑉᐳᖅ ᑖᑦᓱᒧᖓ 2017-2018 
ᑭᓱᑐᐃᓐᓇᕐᓂᒃ ᖃᐅᔨᓴᕐᓂᕐᒥᑦ, ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᖃᐅᔨᓴᕐᓂᕐᒥᑦ ᐱᓕᕆᐊᖑᓚᐅᖅᑐᑦ ᓄᓇᕗᒻᒥ, ᓄᓇᕕᒻᒥ, 
ᐊᒻᒪᓗ ᓄᓇᑦᓯᐊᕗᒻᒥ. ᓄᓇᕗᒻᒥ, ᑲᑐᔾᔨᖃᑎᒌᓐᓂᒃᑯᑦ ᖃᐅᔨᓴᕐᓂᕐᒧᑦ ᐱᓕᕆᐊᑦᓴᒥᑦ ᐃᓄᓐᓂᒃ ᐊᖑᓇᓱᑦᑎᓂᑦ 
ᐱᓕᕆᐊᖑᓚᐅᖅᑐᖅ ᐸᓐᓂᖅᑑᒥ ᐊᒻᒪᓗ ᑭᒻᒥᕈᒻᒥ 2019-ᒥᑦ. ᑖᓐᓇ ᖃᐅᔨᓴᕐᓂᐅᔪᖅ ᑐᕌᒐᖃᓚᐅᖅᑐᖅ ᐊᔾᔨᒌᖏᑦᑐᓂᑦ 
ᑭᓱᖏᓐᓂᒃ ᐃᓚᒋᓗᓂᒋᑦ ᐃᓕᖅᑯᓯᕐᒧᑦ ᐱᒻᒪᕆᐅᓂᖓᓂ ᓇᓄᐃᑦ ᐃᓄᓐᓄᑦ, ᐊᑐᖅᑕᐅᓂᖏᑦ, ᑎᒥᖓ ᖃᓄᐃᓐᓂᖓ, 
ᐱᑕᖃᕐᓂᖏᑦ ᖃᓄᐃᑉᐸᓪᓕᐊᔪᓂᑦ ᑕᐃᑲᙵᑦ 1940-ᖏᓐᓂᒃ 2010-ᖏᓐᓄᑦ, ᓇᒦᓐᓂᖏᑦ, ᐅᖓᓯᒌᓐᓂᖏᑦ, ᐆᒪᔪᑦ, 

ᐊᒻᒪᓗ ᐆᒪᔪᖃᕐᕕᐅᔪᓂ. ᑕᐃᑲᓂ ᐸᓐᓂᖅᑑᖅ ᐊᒻᒪᓗ ᑭᒻᒥᕈᑦ, ᐃᓄᓕᒫᑦ ᑭᐅᔪᑦ ᐅᖃᐅᓯᖃᓚᐅᖅᑐᑦ 
ᐊᒥᓲᓂᖅᓴᐅᓂᖏᓐᓂᒃ ᓇᓄᐃᑦ ᐱᑕᖃᕐᓂᖏᑦ ᑕᐃᒪᙵᓂ 1940-ᖏᓐᓂᒃ 2010-ᓄᑦ. ᐊᒥᓱᑦ ᐅᖃᓚᐅᕐᒥᔪᑦ ᑕᐃᒪᙵᓂ 
ᐊᒥᓱᕈᕆᐊᓚᐅᕐᒪᑕ 1980-ᖏᓐᓂᒃ, ᑕᐃᒪᐃᒃᑲᓗᐊᖅᑎᓪᓗᒍ ᐊᒥᓲᙱᑦᑐᓂᑦ ᑭᐅᔪᓂᑦ ᑭᒻᒥᕈᒻᒥ ᐅᖃᓚᐅᖅᑐᑦ 
ᐅᔾᔨᕈᓱᓐᓂᕐᒥᑦ ᒫᓐᓇᒫᖑᔪᒥᑦ ᐊᒥᓲᙱᓐᓂᖅᓴᐅᔪᓂᑦ ᑕᐃᒪᙵᓂ 2000-ᖏᓐᓂ. ᐅᖃᖃᑎᒌᓐᓃᑦ ᑕᒪᒃᑮᓐᓂᒃ 
ᐊᒥᓲᓂᖏᓐᓂᒃ ᓈᓴᖅᑕᐅᓯᒪᔪᓂᑦ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᑦ ᐅᓂᒃᑳᓕᐊᖓᓂ ᑲᔪᓯᑎᑕᐅᓚᐅᖅᑐᖅ 
ᐱᓕᕆᔨᐅᖃᑕᐅᔪᓄᑦ ᒪᐃ 2023-ᒥᑦ. ᐅᖃᖃᑎᖃᕐᓂᕐᒧᑦ ᐅᓂᒃᑳᓕᐊᖅ ᐊᒻᒪᓗ ᐊᐅᓚᑦᓯᓂᕐᒧᑦ ᐊᑐᓕᖁᔭᓕᐊᑦ 
ᑐᓂᔭᐅᓚᐅᖅᑐᑦ ᑖᒃᑯᓄᖓ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐃᓱᒪᓕᐅᖅᑕᐅᓂᕐᒧᑦ ᐋᒡᒌᓯ 2023 
ᑲᑎᒪᓂᖃᖅᑎᓪᓗᒋᑦ. ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᓯᕗᒧᐊᖅᑎᑦᓯᓚᐅᖅᑐᑦ ᐃᓱᒪᓕᐅᖅᑕᒥᓂ 
ᐃᓚᒋᐊᖅᓯᓂᕐᒥᑦ ᑲᑎᓪᓗᒋᑦ ᐊᖑᓇᓱᑦᑕᐅᔪᓐᓇᖅᑐᓂᑦ 64-ᓄᑦ ᓇᓄᕐᓄᑦ ᐊᕐᕌᒍᑕᒫᑦ; ᒥᓂᔅᑕ ᐊᖏᓚᐅᖅᑐᖅ ᑖᑦᓱᒥᖓ 
ᐃᓱᒪᓕᐅᖅᑕᐅᔪᒥᑦ ᐅᑐᐱᕆ 12, 2023-ᒥᑦ, ᐊᑐᓕᖅᑎᑕᐅᓗᓂ ᑕᕝᕙᓂ 2024-2025 ᐊᖑᓇᓱᓐᓇᐅᓕᖅᑲᑦ. 

ᑲᖏᖅᓱᐊᓗᒃ ᐃᓗᐊ ᐱᖓᓐᓇᖓᓂ (WH) ᐊᒥᓲᓂᖏᑦ ᓈᓴᖅᑕᐅᓯᒪᔪᑦ/ᖃᖓᑕᔪᒃᑯᑦ ᖃᐅᔨᓴᕐᓂᖅ 

CWS, in ᑲᑐᔾᔨᖃᑎᖃᕐᓂᕐᒥᑦ ᑖᒃᑯᓂᖓ ᒫᓂᑑᐸ ᒐᕙᒪᒃᑯᑦ, ᖃᐅᔨᓴᒐᔪᓲᑦ ᐃᓚᖓᓂ ᓇᓄᕐᓂᒃ ᐊᒥᓲᓂᖏᓐᓂᒃ ᑕᐃᑲᓂ 
ᑲᖏᖅᓱᐊᓗᒃ ᐃᓗᐊ ᐱᖓᓐᓇᖓᓂ (WH). ᐊᔾᔨᒌᖏᑦᑐᑦ ᖃᐅᔨᓴᕐᓃᑦ ᐱᓕᕆᐊᖑᔪᑦ ᑕᐃᒪᙵᓂ 1999-ᒥᑦ 
ᓇᓗᓇᐃᖅᓯᒪᔪᑦ ᐊᒥᓲᙱᓐᓂᖅᓴᐅᓂᖏᓐᓂᒃ ᑖᒃᑯᐊ ᐊᕕᑦᑐᖅᓯᒪᔪᑦ ᑲᑎᙵᔪᑦ ᐱᔾᔪᑎᒋᓪᓗᒍ 
ᐆᒪᑯᑖᕈᓐᓇᙱᓐᓂᖏᓐᓄᑦ, ᕿᑐᕐᖏᐅᕈᓐᓇᙱᓐᓂᖏᓐᓄᑦ, ᐊᒻᒪᓗ ᑎᒥᖏᑕ ᖃᓄᐃᓕᖓᓂᖏᓐᓂᒃ, ᑕᕆᐅᖅ 
ᓯᑯᐃᓴᕋᐃᖃᑦᑕᕐᓂᖓᓄᑦ ᐱᔾᔪᑕᐅᔪᖅ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ. ᑭᐅᔾᔪᑎᒋᓪᓗᒍ, ᓄᓇᕗᑦ ᒐᕙᒪᒃᑯᑦ 
ᐱᓕᕆᓚᐅᖅᑐᑦ ᖃᖓᑕᔪᒃᑯᑦ ᖃᐅᔨᓴᕐᓂᕐᒥᑦ 2011-ᒥᑦ, ᓴᖅᑮᓚᐅᖅᑐᖅ ᑖᒃᑯᐊ ᓇᓄᐃᑦ ᖃᑦᓯᐅᓂᖏᑦ ᐊᒻᒪᓗ 
ᖃᓄᐃᓐᓂᖏᑦ ᐱᐅᓂᖅᓴᐅᓚᐅᖅᑐᑦ ᓂᕆᐅᒋᔭᐅᔪᓂᑦ, ᑭᓯᐊᓂ ᐃᕐᓂᐅᓂᖏᑦ ᐊᑦᓯᑦᑐᒦᓚᐅᖅᑐᑦ, ᑕᐃᒪᐃᒋᐊᖃᓕᖅᓱᑎᒃ 
ᓇᐅᑦᑎᖅᓱᒋᐊᓪᓚᓐᓂᕐᒥᑦ. ᑕᐃᒪᐃᓚᐅᕐᒥᔪᖅ ᐅᖃᖅᑐᓂ ᐊᓯᔾᔨᕐᓂᐅᑐᐃᓐᓇᕆᐊᓕᒻᒥᒃ ᓇᒦᓐᓂᕆᔭᖏᓐᓂᒃ, ᑕᐃᒫᒃ 
ᑭᖑᓂᖓᓂ ᓇᓚᐅᑦᑖᙱᓗᐊᖅᑐᒥᓂᖅ ᐱᑕᖃᕐᓂᖓᓄᑦ ᓇᓚᐅᑦᑖᖅᑕᐅᓯᒪᔪᓂᑦ. 

ᑖᓐᓇ ᖃᐅᔨᒋᐊᒃᑲᓐᓂᓂᕐᒥᑦ ᖃᖓᑕᔪᒃᑯᑦ ᖃᐅᔨᓴᕐᓂᖃᓚᐅᖅᑐᑦ 2016-ᒥᑦ ᐃᒫ ᖃᐅᔨᓴᕐᓂᕐᒥᑦ ᐊᒥᓲᓂᖏᓐᓄᑦ 
ᖃᓄᐃᑉᐸᓪᓕᐊᔪᓂᑦ ᐊᒻᒪᓗ ᖃᓄᐃᓕᖓᓂᖏᓐᓂᒃ. ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᐃᑦ ᓄᐊᑕᐅᓂᖏᑦ ᐃᓚᖃᓚᐅᖅᑐᖅ 
ᓇᓗᓇᐃᒃᑯᑕᓕᕐᒥᑦ−ᐱᔭᐅᒃᑲᓐᓂᕐᓗᑎᑦ ᐊᒻᒪᓗ ᐅᖓᓯᑦᑐᓂᑦ ᖃᐅᔨᓴᖅᑕᐅᔾᔪᑎᑦᓴᓄᑦ ᐊᑐᕐᓗᑎᒃ ᐃᓛᒃᑰᖓᔪᒥᑦ 
ᒪᕐᕉᓐᓄᑦ-ᑕᐅᑐᑦᑕᐅᒍᓐᓇᕐᓗᓂ ᑲᑎᙵᔪᓂᑦ ᑐᙵᕕᒥᑦ. ᐱᑕᖃᕐᓂᖏᑦ ᓇᓚᐅᑦᑖᖅᑕᐅᓯᒪᔪᑦ 2016-ᒥᑦ 842 ᓇᓄᐃᑦ, 
11 ᐳᓴᓐᑎᒥ ᐊᑦᓯᓂᖅᓴᑦ ᑕᑯᖃᓯᐅᑎᓇᖅᑐᒥᑦ ᓇᓚᐅᑦᑖᖅᑕᐅᓯᒪᔪᓂᑦ 2011-ᒥᑦ (949 ᓇᓄᐃᑦ), ᓇᓗᓇᐃᖅᓯᔪᖅ 
ᐊᒥᓲᙱᓐᓂᖅᓴᐅᓗᐊᙱᑦᑐᑦ. ᕿᑐᕐᖏᐅᕐᓂᒧᑦ ᓈᓴᐃᑏᑦ, ᓲᕐᓗ ᖃᑦᓯᐅᓂᖏᑦ ᐊᑦᑎᖅᑕᓛᑦ ᐊᕐᕌᒍᒥᑦ (COY) ᐊᒻᒪᓗ 
ᐊᕐᕌᒍᖃᖅᑐᑦ, ᑕᐃᒪᐃᓚᐅᖅᑐᑦ ᑕᐃᒃᑯᐊᑎᑐᑦ ᑎᑎᕋᖅᓯᒪᔪᓂᑦ 2011-ᒥᑦ (COY: 11.5%, ᓄᕐᕋᐃᑦ: 2.9%). 
ᖃᐅᔨᓴᖅᑕᐅᑦᓯᐊᖅᑐᑦ ᐊᕐᕌᒍᖏᑦ-ᐊᕐᓇᕐᓗᐃᑦ ᐊᖑᓇᓪᓗᐃᑦ ᑲᑎᙵᔪᑦ ᐊᕕᑦᑐᖅᓯᒪᕙᒌᖅᑎᓪᓗᒋᑦ ᑎᑎᕋᖅᓯᒪᔪᑦ 
ᖃᐅᔨᓴᖅᑕᐅᓂᑯᐃᑦ ᐃᓱᒪᒋᓗᒋᑦ ᐊᒥᓲᖏᓐᓂᖅᓴᐅᓂᖏᑦ ᐊᕕᑦᓯᒪᔪᓂᑦ ᐊᒥᓲᓂᖏᓐᓄᑦ ᐃᓚᖃᖅᑐᑦ ᐃᓐᓇᕐᓂᑦ 
ᐊᕐᓇᕐᓗᓐᓂᑦ ᓄᕐᕋᖃᖅᑐᓂᑦ ᑕᑯᖃᓯᐅᑎᓗᒋᑦ ᐃᓐᓇᐃᑦ ᐊᖑᓴᓪᓗᐃᑦ. 

ᓱᒃᑲᓕᔪᒥᑦ ᐊᕙᑎ ᐊᓯᔾᔨᖅᐸᓪᓕᐊᓂᖓᓄᑦ, ᐊᐅᓚᑦᓯᓂᕐᒧᑦ ᑐᑦᑕᕐᕖᑦ ᓂᕆᐅᒋᔭᐅᔪᑦ ᑭᐅᓂᐊᕐᓗᑎ ᓱᒃᑲᓕᔪᒥᑦ. 2017-
ᒥᑦ, ᒥᓂᔅᑕ ᐊᖏᓚᐅᖅᑐᖅ ᐃᓚᒋᐊᖅᑕᐅᓪᓗᓂ ᑲᑎᓪᓗᒋᑦ ᐊᖑᓇᓱᑦᑕᐅᔪᓐᓇᖅᑐᑦ 28-ᓂᒃ 34-ᓄᑦ ᓇᓄᕐᓄᑦ. 
ᑭᖑᓂᑦᑎᐊᖓᒍᑦ, ᑕᐃᒪᐃᑦᑐᖃᓚᐅᖅᑎᓪᓗᒍ ᐃᓄᓕᒫᓂᑦ ᓈᓚᓐᓂᐅᔪᒥᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 
ᑲᖏᖅᖠᓂᕐᒥᑦ ᔮᓐᓄᐊᓕ 2018-ᒥᑦ, ᒥᓂᔅᑕ ᐊᖏᓚᐅᖅᑐᖅ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ 
ᐃᓱᒪᓕᐅᖅᑕᖓᓂ ᐃᓚᓯᒃᑲᓐᓂᕐᓂᕐᒥᑦ ᑲᑎᓪᓗᒋᑦ ᐊᖑᓇᓱᑦᑕᐅᔪᓐᓇᖅᑐᓂᑦ 34 ᓇᓄᕐᓂᒃ 38 ᓇᓄᕐᓄᑦ. ᓄᓇᕗᒻᒥ 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑕ ᐱᔾᔪᑎᑦᓴᖓ ᑕᒪᒃᑮᓐᓄᑦ ᐊᒥᓱᕈᕆᐊᖅᑎᑕᐅᓂᖏᓐᓄᑦ ᑲᒪᒋᔭᖃᕐᓂᕐᒥᑦ 
ᐃᓱᒫᓗᒋᔭᐅᔪᓂᑦ ᑖᑦᓱᒧᖓ ᐃᓄᓕᒫᑦ ᐊᑦᑕᕐᓇᖅᑐᒦᖁᔭᐅᓇᑎ ᓄᓇᓕᓐᓂᑦ ᖃᓂᒋᔭᖓᓂ ᑲᖏᖅᓱᐊᓗᒃ ᐃᓗᐊ 
ᐱᖓᓐᓇᖓᓂ ᐃᓄᐃᑦ ᐅᖃᐅᓯᖃᓚᐅᖅᑐᑦ ᐃᓱᒫᓗᓐᓂᕋᐃᓪᓗᑎᒃ ᑕᑯᖃᑦᑕᕐᓂᖏᓐᓂᒃ ᓇᓄᕐᓂᒃ ᐊᒻᒪᓗ ᐃᓄᓐᓂᒃ. 
ᐊᑦᓱᕈᖅᑐᑦ ᑲᔪᓰᓐᓇᖅᑐᑦ ᑲᒪᒋᔭᖃᕐᓂᕐᒥᑦ ᐋᖅᑭᑦᓱᖅᓯᒪᔪᒥᑦ ᓇᓄᕐᓂᒃ ᓇᐅᑦᑎᖅᓱᕐᓂᕐᒧᑦ ᐊᒻᒪᓗ 
ᓄᑦᑎᖅᑎᕆᓂᕐᒧᑦ/ᐊᓯᐊᓅᖔᖅᑎᑦᓯᕐᓂᒥᑦ ᐱᓕᕆᐊᖑᔪᒥᑦ. 

2021-ᒥᑦ, ᐊᕙᑎᓕᕆᔨᒃᑯᑦ ᑲᑐᔾᔨᖃᑎᖃᓚᐅᖅᑐᑦ ᑖᒃᑯᓂᖓ ᒐᕙᒪᒃᑯᑦ ᒫᓂᑑᐸᒥᑦ, ᐃᑲᔪᖅᓱᖅᑕᐅᓪᓗᑎᒃ ᑖᒃᑯᓄᖓ 
ᒐᕙᒪᒃᑯᑦ ᐊᓐᑎᐅᕆᐆᒥᑦ ᐊᒻᒪᓗ ᐊᕙᑎᓕᕆᔨᒃᑯᑦ ᐊᒻᒪ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᑲᓇᑕᒥ, ᖃᐅᔨᓴᒃᑲᓐᓂᕐᓂᕐᒥᑦ 
ᑖᒃᑯᓂᖓ ᓇᓄᕐᓂᒃ ᐊᕕᑦᑐᖅᓯᒪᔪᓂᑦ. ᖃᖓᑕᔪᒃᑯᑦ ᖃᐅᔨᓴᕐᓂᖅ 2021-ᒥᑦ ᓇᓚᐅᑦᑖᖅᑕᐅᔪᑦ ᐱᑕᖃᕐᓂᖏᑦ 618-ᓂᒃ 
ᓇᓄᕐᓂᒃ (SE = 119.3, CI = 385-852). ᑕᑯᖃᓯᐅᑎᓗᒋᑦ ᖃᖓᑕᔪᒃᑯᑦ ᖃᐅᔨᓴᕐᓂᐅᔪᑦ ᓇᓚᐅᑦᑖᖅᑕᐅᓯᒪᔪᒥᑦ 
ᐅᕙᙶᖅᑐᑦ 2011 ᐊᒻᒪᓗ 2016 ᑕᑯᑦᓴᐅᑎᑦᓯᔪᑦ ᐱᑕᖃᙱᓐᓂᖅᐅᓴᓂᖏᓐᓂᒃ WH ᐊᕕᑦᑐᖅᓯᒪᔪᓄᑦ, 
ᒥᑭᓪᓕᒋᐊᖅᑕᐅᓪᓗᓂ 40 ᐳᓴᓐᑎᒥᑦ ᐊᒻᒪᓗ 27 ᐳᓴᓐᑎᒥᑦ ᐅᕙᖓᖅᑐᖅ: 2011 ᐊᒻᒪᓗ 2016, ᑕᐃᒪᑦᑑᕗᖅ. 
ᐃᓚᒋᐊᒃᑲᓐᓂᕐᓗᒍ, ᑭᖑᓂᐊᒍᑦ 2021 ᖃᐅᔨᓴᕐᓂᐅᔪᒥᑦ ᖃᐅᔨᔭᐅᓚᐅᖅᑐᑦ ᐊᕐᓇᕐᓗᓄᑦ ᐊᖑᓴᓪᓗᓄᓪᓘᓐᓃᑦ ᐊᒻᒪᓗ 
ᐊᕐᕌᒍᖏᓐᓄᑦ ᐊᕕᑦᑐᖅᓯᒪᔪᓂᑦ revealed ᐊᑦᓱᐊᓗᒃ ᐊᒥᓲᙱᓐᓂᖅᓴᐅᓕᕐᓂᖏᑦ ᐱᑕᖃᕐᓂᖏᓐᓂᒃ ᑕᒪᒃᑮᓐᓂᒃ 
ᐃᓐᓇᕐᓂᒃ ᐊᕐᓇᕐᓗᑦ ᐊᒻᒪᓗ ᐃᓐᓇᕈᖅᐸᓪᓕᐊᔪᐃᑦ ᓇᓄᐃᑦ ᐊᑯᓐᓂᖏᓐᓂᒃ 2011 ᐊᒻᒪᓗ 2021. ᐱᔾᔪᑎᓪᓚᕆᖏᑦ 
ᐅᔾᔨᕆᔭᐅᓯᒪᔪᒥᑦ ᐊᒥᓲᙱᓐᓂᖅᓴᐅᓂᖏᓐᓄᑦ ᑕᐃᑲᓂ WH ᐊᕐᕌᒍᑦ ᖁᓖᑦ ᐃᓗᖓᓂ, ᐱᓗᐊᖅᑐᒥᑦ ᑖᒃᑯᐊ ᐃᓐᓇᐃᑦ 
ᐊᕐᓇᕐᓗᐃᑦ ᐊᒻᒪᓗ ᐃᓐᓇᕈᖅᐸᓪᓕᐊᔪᑦ, ᑐᑭᓯᓇᙱᑦᑐᑦ ᓱᓕ ᐊᒻᒪᓗ ᑕᐃᒪᐃᑐᐃᓐᓇᕆᐊᓖᑦ 
ᐆᒪᑯᑖᙱᓐᓂᖅᓴᐅᖃᑦᑕᖅᑐᑦ ᐊᒻᒪᓗ ᐱᔭᐅᓂᖏᑦ, ᓅᓐᓂᕆᔭᖏᑦ ᓇᓄᐃᑦ ᖃᓂᒋᔭᖏᓐᓄᑦ ᐊᕕᑦᑐᖅᓯᒪᔪᓄᑦ 
ᑲᑎᙵᔪᓄᑦ (ᓅᓐᓂᖏᑦ) ᐊᖑᓇᓱᓐᓂᕐᒧᑦ ᐊᑦᓱᕉᑕᐅᓂᖏᓐᓂᒃ, ᐅᕝᕙᓘᓐᓃᑦ ᑕᒪᒃᑮᓐᓂᒃ ᑖᒃᑯᓇᙵᑦ ᐱᔾᔪᑕᐅᔪᓂᑦ. 

ᐅᖃᐅᓯᕆᓗᒍ, 2021-ᒥᑦ ᖃᖓᑕᔪᒃᑯᑦ ᖃᐅᔨᓴᕐᓂᕐᒧᑦ ᓇᓚᐅᑦᑖᖅᑕᐅᓯᒪᔪᑦ ᑲᖏᖅᓱᐊᓗᒃ ᐃᓗᐊ ᓂᒋᐊᓂ 
ᐊᕕᑦᑐᖅᓯᒪᔪᓄᑦ ᑕᑯᑦᓴᐅᑎᑦᓯᔪᖅ ᐊᒥᓲᓂᖅᓴᐅᓕᕐᓂᖏᓐᓂᒃ. ᓇᓗᓇᖅᑐᖅ ᓅᓐᓂᖅᑕᖃᕐᒪᖔᖅ ᑖᒃᑯᓂᖓ ᒪᕐᕉᓐᓂᒃ 
ᐊᕕᑦᑐᖅᓯᒪᔪᓄᑦ ᑲᑎᙵᔪᓂᑦ, ᐊᒻᒪᓗ ᑕᐃᒪᐃᑐᐃᓐᓇᕆᐊᓖᑦ ᐊᒥᓲᙱᓐᓂᖅᓴᐅᓂᖏᑦ ᖃᐅᔨᔭᐅᔪᖅ ᑲᖏᖅᓱᐊᓗᒃ 
ᐃᓗᐊ ᐱᖓᓐᓇᖓᓂ ᐃᓚᖓᓂ ᐱᔾᔪᑎᖃᖅᑐᖅ ᓅᓐᓂᕆᖃᑦᑕᖅᑕᖏᓐᓂᒃ. ᐅᖃᖃᑎᒌᓐᓃᑦ ᐊᑦᑐᖅᑕᐅᓯᒪᔪᓂᑦ 
ᐱᓕᕆᔨᐅᖃᑕᐅᔪᓂᑦ ᓂᕆᐅᒋᔭᐅᔪᑦ 2023-ᒥᑦ, ᐊᒻᒪᓗ ᖄᒃᑲᓐᓂᐊᒍᑦ ᖃᐅᔨᓴᕐᓃᑦ ᐱᓕᕆᐊᖑᔪᑦ ᑐᑭᓯᐅᒪᓂᖅᓴᐅᓂᕐᒥᑦ 
ᖃᓄᐃᓐᓂᕆᔭᖏᓐᓂᒃ ᓅᓐᓂᕆᖃᑦᑕᖅᑕᖏᓐᓂᒃ ᐊᕕᑦᑐᖅᓯᒪᔪᓄᑦ ᑲᑎᙵᔪᓄᑦ.  

ᑲᖏᖅᓱᐊᓗᒃ ᐃᓗᐊ ᓂᒋᐊᓂ (SH) ᐊᒥᓲᓂᖏᑦ ᓈᓴᖅᑕᐅᓯᒪᔪᑦ/ᖃᖓᑕᔪᒃᑯᑦ ᖃᐅᔨᓴᕐᓂᖅ 

ᑭᖑᓂᑦᑎᓐᓂ ᓈᓴᖅᑕᐅᔪᓂᑦ, ᐊᕙᑎᓕᕆᔨᒃᑯᑦ ᓴᓂᕐᕙᐃᓚᐅᖅᑐᑦ ᑮᓇᐅᔭᕐᓂᒃ ᐊᓐᑎᐅᕆᐆ ᒐᕙᒪᖓᓄᑦ ᖃᐅᔨᓴᕈᑎᓄᑦ 
ᑲᑎᖅᓱᐊᓗᒃ ᐃᓗᐊ ᓂᒋᐊᓂ. ᑕᐃᒪᐃᒃᑲᓗᐊᖅᑎᓪᓗᒍ ᐊᒥᓲᓂᖏᓐᓄᑦ ᐊᖏᓂᖓ ᑕᐃᒪᐃᑦᓴᐃᓐᓇᖅᓯᒪᔪᖅ 
ᓇᓚᐅᑦᑖᖅᑕᐅᓯᒪᔪᑦ 1980-ᖏᓐᓂᒃ, ᑎᑎᕋᖅᑕᐅᓯᒪᔪᑦ ᐊᑦᑎᓂᖅᓴᐅᓕᕐᓂᖏᓐᓂᒃ ᑎᒥᖏᑕ ᖃᓄᐃᓐᓂᖏᑦ, 
ᐆᒪᑯᑖᕈᓐᓇᕐᓂᖏᑦ, ᐊᒻᒪᓗ ᑕᕆᐅᑉ ᓯᑯᓯᒪᓂᖓ ᓇᓗᓇᐃᖅᓯᔪᑦ ᓯᕗᓂᑦᓴᒥᑦ ᐊᒥᓲᓂᖏᑦ 
ᐊᑦᑎᓂᖅᓴᐅᓕᕐᓂᐊᕐᓂᖏᓐᓂᒃ, ᐅᔾᔨᕆᔭᐅᓯᒪᔪᑦ ᐊᓯᖏᓐᓂᑦ ᓄᓇᐃᑦ ᐊᒥᓲᓂᖏᓐᓂᒃ. ᑭᐅᔾᔪᑎᒋᓪᓗᒍ, ᓄᓇᕗᑦ 
ᒐᕙᒪᒃᑯᑦ ᐱᒋᐊᖅᑎᑦᓯᓚᐅᖅᑐᑦ ᖃᖓᑕᔪᒃᑯᑦ ᖃᐅᔨᓴᕈᑎᒥᑦ 2012-ᒥᑦ, ᖃᐅᔨᓪᓗᑎ ᐊᒥᓲᓂᖏᓐᓄᑦ ᓇᓚᐅᑦᑖᖅᑕᐅᔪᑦ 
943 ᓇᓄᐃᑦ. ᑭᖑᓂᐊᒍᑦ ᖃᐅᔨᓴᕐᓂᐅᔪᖅ 2016-ᒥᑦ ᓇᓚᐅᑦᑖᖅᑐᑦ ᐊᒥᓲᓂᖏᓐᓂᒃ 780-ᓂᒃ ᓇᓄᕐᓂᒃ, 
ᓇᓗᓇᐃᖅᓯᕗᖅ ᐊᒥᓲᖏᓐᓂᖅᓴᐅᓗᖅᑐᑦ 2012-ᒥᑦ. 2021-ᒥᑦ ᖃᖓᑕᔪᒃᑯᑦ ᖃᐅᔨᓴᕐᓂᖅ ᓴᖅᑮᓚᐅᖅᑐᖅ 
ᐱᑕᖃᕐᓂᖓᓄᑦ ᓇᓚᐅᑦᑖᖅᑕᐅᓯᒪᔪᓂᑦ 1,003 ᓇᓄᕐᓂᒃ. 

ᑕᐃᒪᐃᑦᑐᖅ, 2021-ᒥᑦ ᖃᖓᑕᔪᒃᑯᑦ ᖃᐅᔨᓴᕐᓂᐅᔪᖅ ᑲᖏᖅᓱᐊᓗᒃ ᐃᓗᐊ ᐱᖓᓐᓇᖓᓂ ᓇᓄᕐᓂᒃ 
ᓇᓗᓇᐃᖅᓯᓚᐅᖅᑐᖅ ᐊᒥᓲᙱᓐᓂᖅᓴᐅᓂᖏᓐᓂᒃ ᑕᐃᑲᓂ ᐊᕕᑦᑐᖅᓯᒪᔪᓂᑦ ᓇᓚᐅᑦᑖᖅᑕᐅᓯᒪᔪᒥᑦ. 
ᓅᓐᓂᕆᖃᑦᑕᖅᑕᖏᑦ ᑖᒃᑯᐊ ᒪᕐᕉᒃ ᐊᕕᑦᑐᖅᓯᒪᔪᓄᑦ ᑲᑎᙵᔪᓄᑦ ᓇᓗᓇᖅᑐᖅ, ᐊᒻᒪᓗ ᐅᔾᔨᕆᔭᐅᓯᒪᔪᑦ ᑲᖏᖅᓱᐊᓗᒃ 
ᐃᓗᐊ ᓂᒋᐊᓂ ᑕᐃᒪᐃᑐᐃᓐᓇᕆᐊᓕᒃ ᑎᑭᑉᐸᓪᓕᐊᔪᓄᑦ. ᐊᓯᖏᑦ ᐃᓱᒪᓇᖅᑐᑦ ᑐᕌᖓᓕᕈᑕᐅᑐᐃᓐᓇᕆᐊᓖᑦ ᑖᑦᓱᒧᖓ 
ᐊᒥᓱᕈᕆᐊᕐᓂᖏᓐᓂᒃ ᐃᓚᖃᖅᑐᖅ ᐱᕚᓪᓕᖅᓯᒪᓂᖏᓐᓂᒃ ᐃᕐᓂᐅᓐᓂᖏᓐᓂᒃ ᐊᒻᒪᓗ ᐆᒪᓂᕆᔭᖏᓐᓂᒃ. 

ᑲᖏᖅᓱᐊᓗᒃ ᐃᓗᐊ ᓂᒋᐊᓂ ᐊᒥᓲᓂᖏᑦ ᐊᑐᖅᑕᐅᓲᖑᒻᒪᑦ ᐱᖓᓱᓄᑦ ᓄᓇᓕᖃᕐᕕᓐᓄᑦ (ᓄᓇᕗᑦ, ᑯᐱᐊᒃ, ᐊᒻᒪᓗ 
ᐊᓐᑎᐅᕆᐆ) ᐊᒻᒪᓗ ᐊᑖᒎᖓᓪᓗᓂ ᓯᑕᒪᓂᒃ ᓄᓇᑖᕐᓂᕐᒧᑦ ᐊᖏᕈᑎᓂᑦ (ᓄᓇᕗᑦ, ᓄᓇᕗᕕᒃ, ᐄᐆ ᐃᑦᓰ, ᐊᒻᒪᓗ ᔭᐃᒻᔅ 
ᐸᐃ ᑯᕇ). ᓄᓇᕗᒻᒥ, ᓄᓇᓕᐅᔪᖅ ᓴᓂᑭᓗᐊᖅ ᐃᓚᐅᖃᑕᐅᔪᖅ ᑲᖏᖅᓱᐊᓗᒃ ᐃᓗᐊ ᓂᒋᐊᓂ ᓇᓄᕐᓂᒃ ᖃᐅᔨᓴᕐᓂᕐᒧᑦ 
ᐊᒻᒪᓗ ᐊᖑᓇᓱᓐᓂᕐᒧᑦ ᐊᐅᓚᑦᓯᓂᕐᒥᑦ. ᐊᑐᖅᑎᒥᑦ ᐊᑐᖅᑎᒧᑦ ᑲᑎᒪᓂᖃᓚᐅᖅᑐᑦ 2011, 2014, ᐊᒻᒪᓗ 2020, 
ᑲᑎᖃᑎᒌᑦᑐᑎᑦ ᐊᖑᓇᓱᑦᑏᑦ ᐊᑦᑐᖅᑕᐅᓯᒪᔪᓂᑦ ᓄᓇᓕᓐᓂᒃ, ᒐᕙᒪᒃᑯᓐᓂ ᑭᒡᒐᖅᑐᐃᔨᓂᑦ, ᐆᒪᔪᓕᕆᓂᕐᒧᑦ 

ᐊᐅᓚᑦᓯᓂᕐᒧᑦ ᑲᑎᒪᔨᓂᑦ, ᐊᒻᒪᓗ ᓄᓇᑖᖅᓯᒪᔪᓄᑦ ᑲᑐᔾᔨᖃᑎᒌᓄᑦ ᐱᔭᑦᓴᖃᖅᑐᓂᑦ ᐊᐅᓚᑦᓯᖃᑎᒌᓐᓂᕐᒥᑦ. ᑖᒃᑯᐊ 
ᑲᑎᒪᓃᑦ ᑲᑐᔾᔨᖃᑎᒌᓐᓂᒃᑯᑦ ᐅᖃᖃᑎᒌᓚᐅᖅᑐᑦ ᐊᖑᓇᓱᓐᓂᕐᒧᑦ ᐊᐅᓚᑦᓯᓂᕐᒥᑦ. 

ᓄᓇᕗᒻᒥ, ᐃᓄᐃᑦ ᖃᐅᔨᒪᔭᖏᑦ (ᐃᓄᐃᑦ ᖃᐅᔨᒪᔭᑐᖃᖏᑦ) ᐅᖃᐅᓯᐅᔪᑦ ᓄᓇᓕᒻᒥᐅᑕᕐᓄᑦ ᓴᓂᑭᓗᐊᕐᒥᑦ ᓄᕕᐱᕆ 
2018-ᒥᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐃᓄᓕᒫᓂᑦ ᓈᓚᓐᓂᖃᖅᑎᑦᓯᑎᓪᓗᒋᑦ ᓄᓇᕗᒻᒥ ᓇᓄᕐᓂᒃ 
ᐊᐅᓚᑦᓯᖃᑎᒌᓐᓂᕐᒧᑦ ᐸᕐᓇᐅᑎᒧᑦ ᐅᖃᐅᓯᖃᓚᐅᖅᑐᑦ ᓇᓄᐃᑦ ᐊᒥᓲᓂᖏᑦ ᐱᕈᖅᐸᓪᓕᓕᖅᑐᑦ ᓄᖑᑉᐸᓪᓕᐊᖏᑦᑐᑦ, 
ᐱᓗᐊᖅᑐᒥᑦ ᖃᓂᒋᔭᖓᓂ ᓴᓂᑭᓗᐊᖅ. ᐱᖃᑕᐅᔪᑦ ᐅᖃᐅᓯᖃᕐᔪᐊᓚᐅᕐᒥᔪᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂ 
ᑐᕌᖓᓕᕈᑕᐅᔾᔮᙱᑦᑐᖅ ᓇᓄᐃᑦ ᐱᑕᖃᕈᓐᓃᑦᓯᐊᒻᒪᕆᓐᓂᖏᓐᓂᒃ, ᓇᓗᓇᐃᖅᓯᓪᓗᑎᒃ ᐊᒥᓱᕆᐊᕐᓂᖏᑦ 
ᐊᒥᓲᓂᖏᓐᓄᑦ ᐃᒻᒥᓂ ᑕᐃᒪᐃᒍᑕᐅᓲᖑᓂᖓᓂ. 

ᐊᖑᓇᓱᓐᓂᕐᒧᑦ ᐅᓗᕆᐊᓇᕐᒪᖔᖅ ᖃᐅᔨᓴᕐᓂᕐᒥᑦ ᐱᔭᕇᖅᓯᓚᐅᖅᑐᑦ ᐃᑲᔪᕐᓂᕐᒥᑦ ᓇᓗᓇᐃᖅᓯᓂᕐᒥᑦ ᐊᐅᓚᑦᓯᓂᕐᒧᑦ 
ᑐᕌᒐᕆᔭᐅᔪᒥᑦ ᐊᒻᒪᓗ ᐊᖑᓇᓱᓐᓂᕐᒧᑦ ᖁᑦᓯᓐᓂᖓᓂ, ᑐᙵᕕᖃᖅᓱᑎᒃ ᑭᖑᓪᓕᕐᒥᑦ ᐊᒥᓲᓂᖏᓐᓂᒃ ᖃᐅᔨᓴᕈᑎᒧᑦ 
ᖃᐅᔨᔭᐅᓚᐅᖅᑐᓂᑦ. ᐱᔭᕆᐊᑐᔪᓄᑦ ᐱᓕᕆᖃᑎᒌᑦ ᐅᖃᐅᔾᔪᐃᔨᒥᑦ ᐱᓕᕆᑎᑦᓯᓚᐅᖅᑐᑦ ᖃᐅᔨᓴᖅᑕᐅᑦᓯᐊᕐᓂᕐᒧᑦ, 
ᓴᖅᑭᑕᐅᓚᐅᖅᑐᖅ ᓯᑎᐱᕆ 2019-ᒥᑦ ᑖᓐᓇᓗ ᖃᓄᐃᓕᖓᓂᖏᓐᓂᒃ ᐅᓂᒃᑳᓕᐊᒥᑦ ᐊᕕᑦᑐᖅᓯᒪᔪᑦ ᐊᒥᓲᓂᖏᑦ. 
ᐅᓂᒃᑳᓕᐊᖑᔪᖅ ᑐᓂᔭᐅᓚᐅᖅᑑᒐᓗᐊᖅ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ, ᐊᓯᔾᔩᓯᒪᔪᖃᙱᑦᑐᖅ 
ᑲᑎᓪᓗᒋᑦ ᐊᖑᓇᓱᑦᑕᐅᔪᓐᓇᖅᑐᑦ ᑲᖏᖅᓱᐊᓗᒃ ᐃᓗᐊ ᓂᒋᐊᓂ ᑕᐃᒪᙵᓂ ᐊᒥᓲᓂᖏᑦ ᓇᓚᐅᑦᑖᖅᑕᐅᙵᓚᐅᖅᑐᑦ 
943 ᓇᓄᐃᑦ 2012-ᒥᑦ. ᑲᑎᓪᓗᒋᑦ ᐊᖑᓇᓱᑦᑕᐅᔪᓐᓇᖅᑐᑦ ᓴᓂᑭᓗᐊᕐᒥᑦ ᐊᓯᔾᔨᖏᑦᑐᖅ 25 ᓇᓄᕐᓂᒃ ᐊᕐᕌᒍᑕᒫᑦ. 

ᐃᑦᑐᐊᖅᑑᑦ (MC) ᐊᒥᓲᓂᖏᑦ ᖃᐅᔨᓴᖅᑕᐅᒃᑲᓐᓂᕐᓂᖏᑦ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᑦ ᐅᓂᒃᑳᓕᐊᖅ 

ᐃᑦᑐᐊᖅᑑᑦ (MC) ᐊᒥᓲᖏᓐᓂᖅᓴᐅᔪᑦ ᓇᓄᐃᑦ ᐊᕕᑦᑐᖅᓯᒪᔪᓄᑦ ᑲᑎᙵᔪᓄᑦ ᐊᐅᓚᑕᐅᓲᑦ ᓄᓇᕗᒻᒧᑦ. ᒫᓐᓇᐅᔪᖅ 
ᐊᖑᓇᑦᑕᐅᖃᑦᑕᖅᑐᑦ ᐃᓄᓐᓄᑦ ᐅᖅᓱᖅᑑᒥ, ᑕᓗᕐᔪᐊᒥ, ᐊᒻᒪᓗᐃ ᐃᖃᓗᒃᑑᑦᑎᐊᕐᒥ, ᐊᕐᕌᒍᑕᒫᑦ ᑲᑎᓪᓗᒋᑦ 
ᐊᖑᓇᓱᑦᑕᐅᔪᓐᓇᖅᑐᓂᑦ 12-ᓂᒃ ᓇᓄᕐᓂᒃ. ᓈᒪᒍᓐᓇᖏᓐᓂᖓ ᑭᖑᓂᑦᑎᓐᓂᒃ ᐊᖑᓇᓱᓐᓂᕐᒧᑦ ᖃᑦᓯᐅᓂᖏᑦ, 
ᑎᑭᐅᒪᔪᑦ 34-ᓂᒃ ᓇᓄᕐᓂᒃ ᐊᑐᓂ ᐊᕐᕌᒍᒥᑦ ᑕᐃᑲᙵᑦ 1979 ᐅᕗᖓ 1999, ᑐᕌᖓᓕᕈᑕᐅᓚᐅᖅᑐᖅ 
ᓄᖅᑲᖓᑎᑦᓯᑲᐃᓐᓇᕐᓂᕐᒥᑦ 2001/2002 ᐅᕗᖓ 2003/2004, ᒥᑭᓪᓕᒋᐊᖅᑕᐅᓪᓗᓂ ᑲᑎᓪᓗᒋᑦ 
ᐊᖑᓇᓱᑦᑕᐅᔪᓐᓇᖅᑐᑦ. ᐊᐅᓚᑦᓯᓂᕐᒧᑦ ᐊᑦᓱᕉᑕᐅᔪᑦ ᑐᕌᒐᖃᖅᓯᒪᔪᑦ ᒪᑭᒪᑎᑕᐅᓂᖏᓐᓂᒃ, ᐃᑲᔪᖅᓱᖅᑕᐅᓪᓗᑎᒃ 
ᓄᓇᓕᒻᒥ ᖃᐅᔨᒪᔭᐅᔪᑐᖃᕐᓂᒃ ᓇᓗᓇᐃᖅᓯᔪᖅ ᓇᓄᕐᓂᒃ ᑕᑯᓂᖅᓴᐅᕙᓕᕐᓂᖏᓐᓂᒃ ᒫᓐᓇᒫᖑᔪᓂᑦ ᐊᕐᕌᒍᓂᑦ. 

ᐅᐊᑦᓯᐊᕈᓪᓕ, ᑖᓐᓇ ᑎᒥᒃᑯᑦ ᓇᓗᓇᐃᒃᑯᑕᓕᕐᒥᑦ−ᐱᔭᐅᒃᑲᓐᓂᕐᓗᑎᑦ ᖃᐅᔨᓴᕐᓂᖅ ᐱᓕᕆᐊᖑᔪᔪᖅ ᑕᐃᑲᙵᑦ 1998-
ᒥᑦ ᐅᕗᖓ 2000 ᓇᓚᐅᑦᑖᓚᐅᖅᑐᑦ ᑖᓐᓇ ᐃᑦᑐᐊᖅᑑᑦ ᐊᒥᓲᓂᖏᑦ 284-ᓂᒃ ᓇᓄᕐᓂᑦ, ᓇᓗᓇᐃᖅᓯᔪᖅ 
ᐅᓗᕆᐊᓇᖅᑐᒦᓐᓂᖏᓐᓂᒃ ᐊᑦᓯᑦᑐᒦᓐᓂᖏᓐᓂᒃ ᐱᑕᖃᕐᓂᖏᑦ. ᓄᓇᓗᓐᓂᑦ ᐅᖃᐅᓯᕆᔭᐅᔪᑦ ᓇᓄᕐᓂᒃ 
ᑕᑯᓂᖅᓴᐅᖃᑦᑕᕐᓂᖏᓐᓂᒃ ᖁᕝᕙᕆᐊᖅᓯᒍᒪᓕᓚᐅᕐᒪᑕ ᑕᐃᒪᐃᑎᑦᓯᓂᕐᒥᑦ ᑲᑎᓪᓗᒋᑦ ᐊᖑᓇᓱᑦᑕᐅᔪᓐᓇᖅᑐᑦ. ᑖᑦᓱᒥᖓ 
ᑭᐅᔾᔪᑎᖃᕐᓂᕐᒥᑦ, ᐊᕙᑎᓕᕆᔨᒃᑯᑦ ᐱᒋᐊᖅᑎᑦᓯᓚᐅᖅᑐᑦ ᓄᑖᒥ ᐊᕐᕌᒍᓄᑦ ᐱᖓᓱᓄᑦ ᓯᕗᓕᖅᓱᕈᑎᖏᓐᓂᒃ 
ᓇᓗᓇᐃᒃᑯᑕᓕᕐᒥᑦ−ᐱᔭᐅᒃᑲᓐᓂᕐᓗᑎᑦ ᖃᐅᔨᓴᕐᓂᕐᒥᑦ ᑕᐃᑲᙵᑦ 2014-ᒥᑦ ᐅᕗᖓ 2016-ᒧᑦ ᖃᐅᔨᓴᒃᑲᓐᓂᓂᕐᒥᑦ 
ᑖᑦᓱᒥᖓ ᐊᖏᓂᖓᓂ ᐊᒻᒪᓗ ᖃᓄᐃᓕᖓᓂᖓᓂ ᐊᕕᑦᑐᖅᓯᒪᔪᓄᑦ ᑲᑎᙵᔪᓄᑦ. ᓯᓚᒥᑦ ᐱᓕᕆᐊᖑᔪᑦ 
ᐱᔭᕇᖅᑕᐅᔪᔪᑦ 2016-ᒥᑦ, ᑭᓯᐊᓂ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᑦ ᖃᐅᔨᓴᖅᑕᐅᑦᓯᐊᖅᑐᑦ ᐊᑦᓱᕉᑕᐅᓚᐅᖅᑐᑦ 
ᐱᔾᔪᑎᒋᓪᓗᒍ ᒥᑭᔪᓂᑦ ᖃᐅᔨᓴᕋᑦᓴᑖᕐᓂᕐᒧᑦ ᐊᖏᓂᖏᓐᓂᒃ, ᐊᑦᓯᑦᑐᓂᑦ ᓇᓄᑕᖃᕐᓂᖓᓄᑦ ᐊᒥᓲᓂᖏᑦ, ᐊᒻᒪᓗ 
ᐱᑕᖃᕐᓂᖓᓂ ᐊᖅᑯᓵᖅᑐᓂᑦ. ᐊᑦᓱᕈᖅᑐᑦ ᓇᓂᓯᓂᕐᒥᑦ ᐊᒻᒪᓗ ᑭᓲᒻᒪᖔᑦᑕ ᐱᑐᖃᐅᓂᖅᓴᓂᑦ ᖃᐅᔨᓴᕋᑦᓴᓂᑦ 
ᑭᖑᓂᑦᑎᓐᓂ ᖃᐅᔨᓴᕐᓂᐅᓚᐅᖅᑐᓂᑦ ᑲᔪᓯᓂᖃᑦᓯᐊᓚᐅᖅᑐᑦ. 

ᓄᑖᙳᖅᑎᑕᐅᓯᒪᔪᖅ ᐱᑕᖃᕐᓂᖏᓐᓄᑦ ᓇᓚᐅᑦᑖᖅᑕᐅᓯᒪᔪᑦ ᑕᐃᑲᙵᑦ 2014-2016 ᖃᐅᔨᓴᕐᓂᕐᒥᑦ 716-ᖑᔪᑦ 
ᓇᓄᐃᑦ, ᓇᓗᓇᐃᖅᓯᔪᖅ ᐊᒥᓲᓂᖅᓴᐅᓕᖅᑐᑦ ᑕᐃᑲᙵᑦ 2000-ᒥᑦ ᓇᓚᐅᑦᑖᖅᑕᐅᓯᒪᔪᓂᑦ 284-ᓂᒃ ᓇᓄᕐᓂᒃ. 
ᐊᕕᑦᑐᖅᓯᒪᔪᑦ ᐊᒥᓲᓂᖏᑦ ᒫᓐᓇᐅᔪᖅ ᐃᓱᒪᒋᔭᐅᔪᖅ ᐆᒪᑦᓯᐊᕆᑦᑐᑦ ᑐᙵᕕᒋᓗᒋᑦ ᓇᓚᐅᑦᑖᖅᑕᐅᓯᒪᔪᓂᑦ 
ᕿᑐᕐᖏᐅᕐᓂᕐᒥᑦ ᐊᒻᒪᓗ ᑎᒥᖏᑕ ᖃᓄᐃᓐᓂᖏᓐᓂᒃ. ᐱᐅᓂᖅᓴᒥᑦ ᑕᕆᐅᕐᒥᑦ ᖃᓄᐃᓐᓂᐅᔪᓂᑦ, ᑕᐃᒪᐃᒍᑕᐅᔪᑦᓴᐅᔪᑦ 

ᐊᓯᔾᔨᕐᓂᐅᔪᓂᑦ ᑕᕆᐅᑉ ᓯᑯᐊ ᖃᓄᐃᓐᓂᖏᓐᓂᒃ, ᐊᑑᑎᖃᑦᓯᐊᖅᑐᖅ ᓇᓄᕐᓄᑦ. ᑭᓯᐊᓂ, ᐅᔾᔨᖅᓱᕆᐊᓕᒃ 
ᑐᑭᓯᓇᓱᓐᓂᕐᒥᑦ ᐊᖏᓂᖓᓂ ᐊᒻᒪᓗ ᐊᑐᖅᑕᐅᔪᒥᑦ ᐊᕕᑦᑐᖅᓯᒪᔪᓂ, ᑖᒃᑯᐊ ᓯᕗᓕᖅᓱᕈᑎᖏᓐᓂᒃ 
ᓇᓗᓇᐃᒃᑯᑕᓕᕐᒥᑦ−ᐱᔭᐅᒃᑲᓐᓂᕐᓗᑎᑦ ᖃᐅᔨᓴᕐᓂᖅ ᐃᓚᖃᓚᐅᙱᑦᑐᖅ ᓅᓐᓂᕆᔭᖏᓐᓂᒃ ᑎᑎᕋᖅᓯᒪᔪᑦ 
ᖃᐅᔨᓴᖅᑕᐅᓂᑯᓂᑦ (ᓲᕐᓗ, ᓈᓚᐅᑎᓂᑦ ᖁᖓᓯᕈᕐᓂᑦ), ᐊᒻᒪᓗ ᐱᑕᖃᕐᓂᖏᑦ ᓇᓚᐅᑦᑖᖅᑕᐅᔪᑦ ᑭᒡᒐᖅᑐᐃᔪᖅ ᑖᑦᓱᒥᖓ 
“ᐊᒥᓲᕐᔪᐊᕐᓂᖏᓐᓂᒃ,” ᑐᕌᖓᓂᓕᒃ ᓇᓄᓕᒫᓂᑦ ᐊᑐᕐᓗᑎ ᑖᑦᓱᒥᖓ ᐃᑦᑐᐊᖅᑑᑦ ᐊᐅᓚᑦᓯᓂᕐᒧᑦ ᐃᓂᖓᓂ, 
ᐃᓚᓕᐅᑎᓗᒋᑦ ᑕᐃᒃᑯᐊ ᓅᑉᐸᓪᓕᐊᔪᑦ ᐊᓯᖏᓐᓄᑦ ᐊᕕᑦᑐᖅᓯᒪᔪᓄᑦ ᑲᑎᙵᔪᓄᑦ.  

ᐊᕙᑎᓕᕆᔨᒃᑯᑦ ᐊᑭᓖᓚᐅᖅᑐᑦ ᖃᐅᔨᒃᑲᐃᔨᒥᑦ ᐱᓕᕆᑎᑕᐅᓪᓗᓂ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᖃᐅᔨᓴᕐᓂᕐᒥᑦ 
ᑲᒪᒋᔭᐅᓪᓗᑎᑦ ᓄᓇᓕᓐᓄᑦ ᓄᓐᓇᖃᑦᑕᖅᑐᓂᑦ ᐃᑦᑐᐊᖅᑑᑦ ᐊᕕᑦᑐᖅᓯᒪᔪᓄᑦ ᑲᑎᙵᔪᓄᑦ. ᐅᖓᓯᑦᑐᒦᑦᑐᑎᑦ 
ᐊᐱᖅᓱᕐᓂᖃᓚᐅᖅᑐᑦ ᐊᖑᓇᓱᑦᑐᓂᑦ ᐊᒻᒪᓗ ᐃᓐᓇᑐᖃᕐᓂᒃ ᐃᖃᓗᒃᑑᑦᑎᐊᕐᒥᑦ, ᐅᖅᓱᖅᑑᕐᒥ, ᐊᒻᒪᓗ ᑕᓗᕐᔪᐊᓂ ᒪᐃ 
ᐊᒻᒪᓗ ᔫᓂ 2020-ᒥᑦ. ᖃᐅᔨᓴᕐᓂᐅᔪᖅ ᑐᕌᓚᐅᖅᑐᖅ ᑎᑎᖅᓯᓂᕐᒥᑦ ᖃᐅᔨᒪᓂᕆᔭᖏᓐᓂᒃ ᓇᓄᐃᑦ 
ᐆᒪᔪᖃᕐᓂᕕᖏᓐᓂᒃ, ᐊᓯᔾᔨᕐᓂᐅᔪᓂᑦ ᐊᒥᓲᓂᖏᓐᓄᑦ ᖃᓄᐃᓕᖓᓂᖏᑦ (ᐃᓚᒋᓗᓂᒋᑦ ᐃᓄᐃᑦ ᓇᓄᐃᓪᓗ 
ᑕᑯᖃᑦᑕᐅᑎᓂᖏᑦ), ᐊᒻᒪᓗ ᐊᐅᓚᑦᓯᓂᕐᒥᑦ ᐃᓱᒪᒋᔭᐅᔪᓂᑦ ᐊᒻᒪᓗ ᐊᑐᓕᖁᔭᐅᔪᓂᑦ. 

ᐊᐱᖅᓱᖅᑕᐅᔪᑦ ᐃᓱᒫᓗᓐᓂᕋᓚᐅᖅᑐᑦ ᐊᓯᔾᔨᖅᐸᓪᓕᐊᔪᓂᑦ ᐃᓄᐃᑦ ᓇᓄᐃᓪᓗ ᖃᓄᐃᔾᔪᑎᖏᓐᓂᒃ ᑐᕌᖓᔪᓂᑦ ᓇᓄᐃᑦ 
ᐃᖅᓯᓇᕐᓂᖅᓴᐅᓂᖏᓐᓂᒃ ᐊᒻᒪᓗ ᐊᒥᓲᓂᖅᓴᐅᓂᖏᓐᓂᒃ ᑖᕙᓂ ᐃᑦᑐᐊᖅᑑᒥ. ᐅᖃᐅᓯᖃᓚᐅᖅᑐᑦ 
ᐱᑕᖃᙱᓗᐊᕐᓂᖓᓂ ᐊᖑᓇᓱᓐᓂᕐᒧᑦ ᓂᕕᖓᑕᕐᓂᒃ ᐅᓗᕆᐊᓇᕈᑕᐅᓪᓗᓂ ᐃᓄᓐᓄᑦ. ᐃᓚᒃᑲᓐᓂᕐᓗᒍ, 
ᐊᑭᕋᖅᑐᕐᓂᖅᑕᖃᓚᐅᖅᑐᖅ ᐃᓄᐃᑦ ᐃᓱᒪᒋᔭᖏᑦ ᐊᒻᒪᓗ ᐱᖅᑯᓯᖏᑦ ᐊᑐᖅᑕᐅᖃᓯᐅᑎᑦᓯᐊᙱᑦᑐᑦ ᖃᐅᔨᓴᕐᓂᕐᒧᑦ 
ᐊᒻᒪᓗ ᐊᐅᓚᑦᓯᓂᕐᒧᑦ ᐱᓕᕆᔾᔪᓯᐅᔪᓂᑦ ᐅᓪᓗᒥᒧᑦ. ᐃᓱᒪᓕᐅᖅᑏᑦ ᐊᒻᒪᓗ ᖃᐅᔨᓴᖅᑏᑦ ᑲᔪᖏᖅᓴᖅᑕᐅᓚᐅᖅᑐᑦ 
ᐱᕚᓪᓕᖅᑎᑦᓯᖁᔭᐅᓪᓗᑎ ᑐᑭᓯᐅᒪᓂᕆᔭᖏᓐᓂᒃ ᐃᓄᐃᑦ ᖃᐅᔨᒪᔭᖏᓐᓂᒃ ᐃᓄᐃᑦ ᐃᓱᒪᒋᔭᖏᓐᓂᒃ 
ᐊᑐᖃᓯᐅᑎᓂᖅᓴᐅᓂᐊᕐᒪᑕ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᓇᓄᕐᓂᒃ ᖃᐅᔨᓴᕐᓂᕐᒧᑦ ᐊᒻᒪᓗ ᐊᐅᓚᑦᓯᓂᕐᒧᑦ. ᑖᒃᑯᐊ 
ᐊᑦᓱᕉᑕᐅᔪᑦ ᓇᓕᒧᒌᑦᑐᓂᑦ, ᐃᓕᖅᑯᓯᕐᒧᑦ ᓈᒻᒪᑦᑐᒥᑦ, ᐊᒻᒪᓗ ᐱᓗᐊᖅᑕᐅᓕᒪᓂᒃᑯᑦ ᐊᐅᓚᑦᓯᓂᕐᒥᑦ ᓄᓇᓕᒻᒥᑦ 
ᐃᑲᔪᖅᑐᖅᑕᐅᔪᑦ. 

ᑭᖑᓂᐊᒍᑦ ᑐᓂᓯᓚᐅᖅᑎᓪᓗᒋᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ, ᒥᓂᔅᑕ ᐊᕙᑎᓕᕆᓂᕐᒧᑦ ᐊᖏᓚᐅᖅᑐᖅ 
ᐃᓚᒋᐊᖅᑕᐅᓪᓗᓂ ᑲᑎᓪᓗᒋᑦ ᐊᖑᓇᓱᑦᑕᐅᔪᓐᓇᖅᑐᑦ 12-ᓂᒃ 21-ᓄᑦ ᓇᓄᕐᓂᒃ ᐊᕐᕌᒍᖓᓄᑦ ᐃᑦᑐᐊᖅᑑᑦ 
ᐊᕕᑦᑐᖅᓯᒪᔪᓄᑦ ᑲᑎᙵᔪᓄᑦ 2021-ᒥᑦ. 

ᐃᑭᕋᓴᐅᑉ ᐃᒪᖓ (GB) ᐊᒥᓲᓂᖏᑦ ᖃᐅᔨᓴᖅᑕᐅᒃᑲᓐᓂᕐᓂᖏᑦ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐅᓂᒃᑳᓕᐊᖅ 

ᐃᑭᕋᓴᐅᑉ ᐃᒪᖓᓂ ᐊᕕᑦᑐᖅᓯᒪᔪᓄᑦ ᑲᑎᙵᔪᓄᑦ ᓇᓂᔭᐅᔪᓐᓇᖅᑐᑦ ᑕᕝᕙᓂ ᓄᓇᕗᒻᒥ. ᑖᒃᑯᐊ ᑭᖑᓪᓕᖅᐹᑦ 
ᐊᕕᑦᑐᖅᓯᒪᔪᓄᑦ ᑎᑎᖅᑕᐅᓯᒪᔪᑦ ᐱᓕᕆᐊᖑᔪᑦ 2000-ᒥᑦ ᓇᓚᐅᑦᑖᖅᑕᐅᔪᑦ ᐊᒥᓲᓂᖏᓐᓄᑦ ᐅᕙᓂ 1592-ᓂᒃ 
ᓇᓄᕐᓂᒃ. ᒫᓐᓇᐅᔪᖅ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᑦ ᓇᓗᓇᐃᖅᓯᔪᑦ ᐊᒥᓲᓂᖏᑦ ᓈᒻᒪᑦᑐᑦ ᐅᕝᕙᓘᓐᓃᑦ 
ᐊᒥᓱᕈᖅᐸᓪᓕᐊᔪᑦ, ᑐᕌᖓᔪᑦ ᑖᒃᑯᓄᖓ ᐱᔭᐅᓗᐊᙱᓐᓂᖏᑦ ᐊᒻᒪᓗ ᐆᒪᒍᓐᓇᕐᓂᖏᑦ ᓈᓴᐅᑎᖏᑦ. ᑭᓯᐊᓂ, 
ᐅᔾᔨᕈᓱᖁᔨᔪᑦ ᐱᔾᔪᑎᒋᓪᓗᒋᑦ ᐊᑯᓂᐅᔪᒃᑯᑦ ᐊᑐᖅᑕᐅᔪᓂᑦ, ᐱᓗᐊᖅᑐᒥᑦ ᑕᐃᒪᐃᑦᑐᖃᖅᑎᓪᓗᒍ ᐅᔾᔨᕆᔭᐅᓯᒪᔪᓂᑦ 
ᐊᕙᑎᐅᑉ ᐊᓯᔾᔨᕐᓂᕆᔭᖓᓂ ᐊᑦᑐᐃᔪᓂᑦ ᐊᓯᖏᓐᓂᒃ ᓇᓄᕐᓂᒃ ᐊᕕᑦᑐᖅᓯᒪᔪᓄᑦ ᑲᑎᙵᔪᓄᑦ ᓲᕐᓗ ᓴᓐᓂᕈᑎᐅᑉ 
ᑕᕆᐅᖓᓂ, ᓴᓐᓂᕈᑎᐅᑉ ᐃᒪᖓ, ᕿᑭᖅᑖᓘᑉ ᐃᑭᕋᓴᖓ, ᐊᒻᒪᓗ ᑲᖏᖅᓱᐊᓗᒃ ᐃᓗᐊ ᐱᖓᓐᓇᖓᓂ. 

ᒫᓐᓇᐅᔪᖅ, ᑖᒃᑯᐊ ᐃᑭᕋᓴᐅᑉ ᐃᒪᖓᓂ ᐊᕕᑦᑐᖅᓯᒪᔪᓄᑦ ᑲᑎᙵᔪᓄᑦ ᐱᑕᖃᓲᖅ ᐊᕐᕌᒍᑕᒫᑦ ᑲᑎᓪᓗᒋᑦ 
ᐊᖑᓇᓱᑦᑕᐅᔪᓐᓇᖅᑐᑦ 74-ᓂᒃ ᓇᓄᕐᓂᒃ, ᐊᑯᓐᓂᖅᓱᕐᓗᑎᑦ ᐊᖑᓇᓱᓐᓂᕐᒥᑦ 61-ᓂᒃ ᓇᓄᕐᓂᒃ ᐅᖃᐅᓯᐅᓯᒪᔪᑦ 
ᐊᑯᓐᓂᖏᓐᓂᒃ 2005/06 ᐊᒻᒪᓗ 2010/2011. ᑭᖑᓂᑦᑎᓐᓂ ᓯᕗᓕᖅᓱᕈᑎᖏᓐᓂᒃ ᖃᐅᔨᓴᕐᓂᐅᔪᖅ 
ᓇᓂᓯᓚᐅᙱᖅᑐᖅ ᓯᕗᓕᖅᓱᕈᑎᖏᓐᓂᒃ ᐊᔾᔨᒌᓐᓂᐅᔪᓂᑦ ᑖᒃᑯᓂᖓ ᐃᑦᑐᐊᖅᑑᑦ ᐊᒻᒪᓗ ᐃᑭᕋᓴᐅᑉ ᐃᒪᖓᓂ 
ᐊᕕᑦᑐᖅᓯᒪᔪᓄᑦ, ᒫᓐᓇᕈᓗᒃ ᓯᕗᓕᖅᓱᕈᑎᖏᓐᓂᒃ ᖃᐅᔨᓴᕐᓃᑦ ᓴᖅᑮᓯᒪᔪᑦ ᐊᐱᖅᑯᑎᓂᑦ ᐃᓄᓐᓄᑦ ᐊᖑᓇᓱᑦᑎᓄᑦ 

ᐊᔾᔨᒌᙱᓐᓂᐅᔪᓂᑦ ᑖᒃᑯᓂᖓ ᐊᕕᑦᑐᖅᓯᒪᔪᓄᑦ ᑲᑎᙵᔪᓄᑦ. ᑖᒃᑯᐊ ᖃᐅᔨᓴᕐᓂᐅᔪᑦ ᐱᕐᔪᐊᖅᑐᒥᑦ ᐊᓯᔾᔨᖅᑕᖅᑐᑦ 
ᑕᒪᒃᑮᓐᓄᑦ. 

ᑖᑦᓱᒥᖓ ᒪᓕᓐᓗᓂ ᐅᑯᓂᖓ ᒪᓕᒋᐊᓕᓐᓂᒃ ᐋᖅᑭᑦᓯᒪᔪᓂᑦ ᐅᕙᓂ 2005 ᓄᓇᕐᓄᑦ ᑐᑭᓯᐅᒪᖃᑎᒌᓐᓂᕐᒧᑦ 
ᐊᖏᖃᑎᒌᒍᑎᒥᑦ ᐃᑭᕋᓴᐅᑉ ᐃᒪᖓᓄᑦ, ᓄᑖᖅ ᐱᖓᓱᓄᑦ-ᐊᕐᕌᒍᓄᑦ ᖃᐅᔨᓴᕐᓂᐅᔪᖅ (2015-2017) ᐊᑐᕐᓗᑎ 
ᓯᕗᓕᖅᓱᕈᑎᖏᓐᓂᒃ ᓇᓗᓇᐃᒃᑯᑕᓕᕐᒥᑦ−ᐱᔭᐅᒃᑲᓐᓂᕐᓗᑎᑦ ᐱᓕᕆᔾᔪᓯᕐᓂᑦ ᐱᓕᕆᐊᖑᓚᐅᖅᑐᖅ ᖃᐅᔨᓴᒃᑲᓐᓂᓂᕐᒧᑦ 
ᐊᖏᓂᖓ ᐊᒻᒪᓗ ᖃᓄᐃᓕᖓᓂᖓ ᐃᑭᕋᓴᐅᑉ ᐃᒪᖓᓂ ᓇᓄᐃᑦ ᐊᕕᑦᑐᖅᓯᒪᔪᓄᑦ ᑲᑎᙵᔪᓄᑦ. ᐃᑭᕋᓴᐅᑉ ᐃᒪᖓ 
ᐊᒥᓲᓂᖏᑦ ᓇᓚᐅᑦᑖᖅᑕᐅᓯᒪᔪᑦ 1,525 ᓇᓄᕐᓂᒃ ᑕᐃᑲᙵᑦ 2015-2017 ᖃᐅᔨᓴᕐᓂᐅᔪᒥᑦ ᓇᓗᓇᐃᖅᓯᔪᖅ 
ᐊᕕᑦᑐᖅᓯᒪᔪᑦ ᓈᒻᒪᑦᑐᒦᓯᒪᔪᑦ ᑕᐃᑲᙵᓂ ᑭᖑᓪᓕᕐᒥᑦ ᖃᐅᔨᓴᕐᓂᐅᓚᐅᖅᑐᒥᑦ 1998-2000-ᒥᑦ. ᑐᙵᕕᒋᓗᒋᑦ 
ᓇᓚᐅᑦᑖᖅᑕᐅᔪᑦ ᕿᑐᕐᖏᐅᕐᓂᕐᒧᑦ ᐊᒻᒪᓗ ᑎᒥᖓ ᖃᓄᐃᓐᓂᖓ, ᑖᒃᑯᐊ ᐊᕕᑦᑐᖅᓯᒪᔪᑦ ᐆᒪᑦᓯᐊᕆᓂᕋᖅᑕᐅᔪᑦ. 

ᐃᓚᒃᑲᓐᓂᕐᓗᒍ, ᐊᕙᑎᓕᕆᔨᒃᑯᑦ ᐊᑭᓖᓚᐅᖅᑐᑦ ᖃᐅᔨᒃᑲᐃᔨᒥᑦ ᐱᓕᕆᑎᑕᐅᓪᓗᓂ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 
ᖃᐅᔨᓴᕐᓂᕐᒥᑦ ᑲᒪᒋᔭᐅᓪᓗᑎᑦ ᓄᓇᓕᓐᓄᑦ ᓄᓐᓇᖃᑦᑕᖅᑐᓂᑦ ᐃᑭᕋᓴᐅᑉ ᐃᒪᖓᓂ. ᒪᐃᒥᑦ ᐋᒡᒌᓯᒧᑦ 2020-ᒥᑦ, 
ᐊᖑᓇᓱᑦᑏᑦ ᐊᒻᒪᓗ ᐃᓐᓇᑐᖃᐃᑦ ᐅᖅᓱᖅᑑᕐᒥ, ᑕᓗᕐᔪᐊᕐᒥᑦ, ᑰᒑᕐᔪᒻᒥᑦ, ᓇᐅᔮᓐᓂᑦ, ᐃᒡᓗᓕᒻᒥ, ᐊᒻᒪᓗ ᓴᓂᕋᔭᒻᒥ 
ᐊᐱᖅᓱᖅᑕᐅᖃᑦᑕᓚᐅᖅᑐᑦ ᐊᖏᕐᕋᖅᓯᒪᓪᓗᑎ ᑎᑎᕋᖅᓯᓂᕐᒧᑦ ᖃᐅᔨᒪᔭᖏᓐᓂᒃ ᓇᓄᐃᑦ ᐆᒪᕕᖏᓐᓂᒃ, ᐊᒥᓲᓂᖏᓐᓄᑦ 
ᖃᓄᐃᓕᖓᓂᖏᑦ (ᖃᓂᒋᔭᖃᖃᑦᑕᕐᓂᖏᓪᓗ ᐃᓄᓐᓂᒃ), ᐊᒻᒪᓗ ᐃᓱᒪᒋᔭᒥᓂᒃ ᐊᐅᓚᑦᓯᓂᕐᒧᑦ ᐃᓱᒪᒋᔭᐅᔭᕆᐊᓕᓐᓂᒃ. 
ᐊᐱᖅᓱᖅᑕᐅᔪᑦ ᐅᖃᐅᓯᖃᓚᐅᖅᑐᑦ ᓇᓄᐃᑦ ᐊᒥᓲᓂᖅᓴᐅᓂᖏᓐᓂᒃ, ᐱᓗᐊᖅᑐᒥᑦ ᐊᕐᓇᕐᓗᐃᑦ ᐊᒻᒪᓗ ᐊᑎᖅᑕᓛᑦ, 
ᐊᒥᓲᓂᖅᓴᓂᓪᓗ ᑕᑯᖃᑦᑕᓕᖅᓱᑎ. ᐃᓱᒫᓗᒋᔭᐅᔪᑦ ᓴᖅᑭᑕᐅᓚᐅᖅᑐᑦ ᐱᔾᔪᑎᒋᓪᓗᒍ ᐊᖑᓇᓱᓐᓂᕐᒧᑦ ᒪᓕᒋᐊᓕᓐᓂᒃ 
ᑐᕌᖓᖏᑦᑐᓂᑦ ᓇᓄᐃᑦ ᐊᒥᓱᕈᖅᐸᓪᓕᐊᓂᖏᓐᓂᒃ ᐊᒻᒪᓗ ᐃᓕᖅᑯᓯᕐᒥᑦ ᐃᓱᒪᒋᔭᖃᕐᓂᕐᒥᑦ. 

ᐊᑐᓕᖅᑎᑦᓯᑦᓯᐊᕐᓂᕐᒥᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᓇᓄᕐᓂᒃ ᐊᐅᓚᑦᓯᓂᕐᒥᑦ ᐱᒻᒪᕆᐅᕗᖅ ᖃᐅᔨᒪᑦᓯᐊᕆᐊᕐᓂᕐᒥᑦ 
ᐃᓱᒪᓕᐅᕆᔩᑦ ᐃᓱᒪᓗᑎᒃ ᑕᒪᒃᑮᓐᓂᒃ ᐆᒪᔪᓂᑦ ᐊᒻᒪᓗ ᐃᓅᓯᕆᔭᐅᔪᓂᑦ ᓄᓇᓕᓐᓂᒃ ᐱᑕᖃᖅᑐᐃᓐᓇᐅᓐᓂᖏᓐᓄᑦ. 
ᑭᖑᓂᐊᒍᑦ ᑐᓂᓯᓚᐅᖅᑎᓪᓗᒋᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ, ᒥᓂᔅᑕ ᐊᕙᑎᓕᕆᓂᕐᒧᑦ ᐊᖏᓚᐅᖅᑐᖅ 
ᐃᓚᒋᐊᖅᑕᐅᓪᓗᓂ ᑲᑎᓪᓗᒋᑦ ᐊᖑᓇᓱᑦᑕᐅᔪᓐᓇᖅᑐᑦ 74-ᓂᒃ 84-ᓄᑦ ᓇᓄᕐᓂᒃ ᐊᕐᕌᒍᖓᓄᑦ ᐃᑭᕋᓴᐅᑉ ᐃᒪᖓᓂ 
ᐊᕕᑦᑐᖅᓯᒪᔪᓄᑦ ᑲᑎᙵᔪᓄᑦ 2022-ᒥᑦ. 

ᑕᓪᓗᕈᑎᐅᑉ ᐃᒪᖓ (LS) ᐊᒥᓲᓂᖏᓐᓄᑦ ᖃᐅᔨᓴᒃᑲᓐᓂᕐᓂᖅ 

ᑕᓪᓗᕈᑎᐅᑉ ᐃᒪᖓᓂ (LS) ᓇᓄᐃᑦ ᐊᕕᑦᑐᖅᓯᒪᔪᑦ ᐊᒥᓲᓂᖏᑦ, ᐊᖏᓛᖑᖃᑕᐅᔪᑦ ᓄᓇᕗᒻᒥ, ᑕᐃᑲᓃᑦᑐᐃᓐᓇᐅᔪᑦ 
ᓄᓇᕗᒻᒥ. ᒫᓐᓇᒫᖑᓂᖅᐹᖅ ᖃᐅᔨᓴᖅᑕᐅᓂᖓ LS ᐊᓚᐅᖅᑐᑦ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᓂᑦ ᑕᕝᕙᙵᑦ 1989-
ᒥᑦ 1997-ᒧᑦ. ᑕᐃᒪᐃᒻᒪᑦ, ᒫᓐᓇᐅᔪᖅ ᖃᓄᐃᑉᐸᓪᓕᐊᔪᓂᑦ ᐊᑐᐃᓐᓇᖅᑕᖃᙱᑦᑐᖅ. 

ᑖᓐᓇ ᐱᖓᓱᓄᑦ-ᐊᕐᕌᒍᓄᑦ ᖃᐅᔨᓴᕐᓂᐅᔪᖅ (2021-2023) ᑐᑦᓯᕌᖑᓯᒪᓚᐅᖅᑐᖅ ᖃᐅᔨᓴᒃᑲᓐᓂᓂᕐᒧᑦ ᐊᖏᓂᖓ 
ᐊᒻᒪᓗ ᖃᓄᐃᓕᖓᓂᖓ LS ᓇᓄᐃᑦ ᐊᕕᑦᑐᖅᓯᒪᔪᓄᑦ ᑲᑎᙵᔪᓄᑦ ᐊᑐᕐᓗᑎ ᓯᕗᓕᖅᓱᕈᑎᖏᓐᓂᒃ ᖃᐅᔨᓴᕋᑦᓴᓄᑦ 
ᓇᓗᓇᐃᒃᑯᑕᓕᕐᒥᑦ−ᐱᔭᐅᒃᑲᓐᓂᕐᓗᑎᑦ ᐱᓕᕆᔾᔪᓯᕐᓂᑦ. ᑖᓐᓇ ᐱᓕᕆᔾᔪᓯᖅ ᐊᔾᔨᒋᙱᑕᖓ ᑕᐃᑲᙵᑦ 1994-1997 
ᖃᐅᔨᓴᕐᓂᕐᒥᑦ LS, ᐃᓚᖃᓚᐅᖅᑐᖅ ᐃᓚᐅᕈᑎᓕᓐᓂᒃ ᐊᐅᓚᔾᔭᒍᓐᓇᐃᓕᑎᑦᓯᓂᕐᒥᑦ ᓇᓄᕐᓂᒃ ᐱᔭᐅᓂᐊᖅᑐᓂᑦ ᐊᒻᒪᓗ 
ᓇᓗᓇᐃᖅᓯᓂᕐᒧᑦ. ᐱᙱᖔᕐᓗᑎᑦ ᓇᓄᕐᓂᑦ, ᑭᓲᔾᔪᑎᖏᓐᓂᒃ ᐲᔭᐃᓲᑦ ᐅᕕᓂᖏᓐᓂᒃ ᖃᐅᔨᓴᕋᑦᓴᓂᑦ ᓄᐊᑦᓯᓪᓗᑎᒃ 
ᑕᕝᕘᓇ ᐲᔭᐃᕝᕕᐅᓪᓗᑎᒃ ᑲᐴᑎᓕᒻᒧᑦ ᖁᑭᖅᑕᐅᓗᑎᒃ ᓇᓗᓇᐃᖅᑕᐅᒍᓐᓇᕐᓂᐊᕐᒪᑕ ᐃᓛᒃᑰᖓᓂᖏᑦ. 
ᑕᐃᒪᐃᒃᑲᓗᐊᖅᑎᓪᓗᒍ ᐲᔭᖅᑕᐅᓂᖏᑦ ᖃᑦᓯᐅᓂᖏᑦ ᐊᒻᒪᓗ ᖃᓄᐃᑦᑑᓂᖏᑦ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᑦ 
ᐱᔭᐅᒍᓐᓇᖅᑐᑦ, ᑖᓐᓇ ᐸᕝᕕᓵᕆᙱᓐᓂᖅᓴᐅᔪᖅ ᐱᓕᕆᔾᔪᓯᖅ ᐃᑲᔪᖅᓱᖅᑕᐅᓚᐅᖅᑐᖅ ᐊᐅᓚᑦᓯᖃᑎᒌᓐᓂᕐᒧ 
ᑲᑐᔾᔨᖃᑎᒋᔭᐅᔪᑦ ᐊᒻᒪᓗ ᐱᓕᕆᐊᑦᓴᒧᑦ ᓯᕗᓕᖅᑎᓄᑦ. 

ᑖᓐᓇ ᐱᓕᕆᐊᑦᓴᖅ ᖁᔭᓈᖅᑕᐅᔪᔪᖅ 2021-ᒥᑦ ᖁᓕᒥᒎᓕᒃ ᐱᕐᕈᓗᓚᐅᖅᑎᓪᓗᒍ ᐃᑭᒪᔪᓕᒫᑦ 
ᐃᓅᒍᓐᓃᓚᐅᖅᓯᒪᓐᓂᖏᓐᓄᑦ. ᐱᓕᕆᐊᑦᓴᐅᑉ ᓯᕗᓕᖅᑎᖓ ᐆᒪᔪᓕᕆᔨ, ᒫᑭᔅ ᑕᐃᒃ, ᐊᖁᑎ ᓯᑏᕙᓐ ᐸᐃᔾ, ᐊᒻᒪᓗ 
ᖁᓕᒥᒎᓕᒻᒥᑦ ᐊᐅᓚᐅᓯᐅᖅᑎ ᐸᓐᑕᓐ ᑕᐃᕕ ᐃᓅᒍᓐᓃᓚᐅᖅᑐᑦ ᐄᐳᓗ 25, 2021-ᒥᑦ. 

ᐱᔾᔪᑎᒋᓪᓗᒍ ᐱᕐᔪᐊᖑᔪᓂᑦ ᖃᓄᐃᓕᖓᓂᕆᔭᖏᓐᓂᒃ 2021 ᐊᕐᕌᒍ ᐃᓚᖓᓂ, ᓄᓇᕗᑦ ᒐᕙᒪᒃᑯᑦ 
ᐅᖓᕙᕆᖃᖅᑎᑦᓯᓚᐅᖅᑐᑦ ᐱᓕᕆᐊᑦᓴᐅᔪᒥᑦ 2024-ᒧᑦ ᖃᐅᔨᓴᕐᓂᐅᔪᖅ ᐱᔭᕇᖅᑕᐅᓂᐊᕐᖓᑦ. ᑭᐅᔾᔪᑎᒋᓪᓗᒍ, 
ᐊᓯᐊᒎᖔᕈᑏᑦ ᐱᓕᕆᔾᔪᓰᑦ ᓇᐅᑦᑎᖅᓱᕐᓂᕐᒧᑦ ᐱᑕᖃᕐᓂᖏᓐᓂᒃ ᐊᒻᒪᓗ ᓇᒦᓐᓂᖏᓐᓂᒃ ᓇᓄᐃᑦ ᑕᐃᑲᓂ ᑕᓪᓗᕈᑎᐅᑉ 
ᐃᒪᖓᓂ ᐊᕕᑦᑐᖅᓯᒪᔪᓂᑦ ᖃᐅᔨᔭᐅᓇᓱᓚᐅᖅᑐᑦ. ᖃᖓᑕᔪᒃᑯᑦ ᐱᑕᖃᕐᓂᖏᓐᓄᑦ ᖃᐅᔨᓴᕐᓂᖅ 
ᐲᖅᓯᕕᐅᙱᓐᓂᖅᓴᐅᓗᑎ ᓇᓗᓇᐃᒃᑯᑕᓕᕐᒥᑦ−ᐱᔭᐅᒃᑲᓐᓂᕐᓗᑎᑦ ᐃᓚᖓᓂ ᑐᑦᓯᕌᖑᓚᐅᖅᑐᖅ ᐊᓯᐊᒎᖔᕈᑎᐅᓗᓂ 
ᐊᒻᒪᓗ ᐱᔭᕇᖅᑕᐅᓚᐅᖅᑐᖅ ᑕᐃᑲᓂ ᒫᔾᔨ 2023. ᖃᐅᔨᔭᐅᓚᐅᖅᑐᑦ ᓂᕆᐅᒋᔭᐅᔪᑦ ᑕᐃᑲᓂ 2024. 

ᓇᓐᓄᓂᕐᒧᑦ ᐱᓕᕆᐊᖑᔪᖅ (PBHP) 

ᓇᓐᓄᓂᕐᒧᑦ ᐱᓕᕆᐊᖑᔪᖅ ᐱᒻᒪᕆᐅᖃᑕᐅᔪᖅ ᐊᖏᓂᖅᓴᒧᑦ ᓇᓄᓕᕆᓂᕐᒧᑦ ᐱᓕᕆᐊᑦᓴᒧᑦ ᐋᖅᑭᑦᓱᖅᓯᒪᔪᒥᑦ. 
ᐃᓚᖃᖅᑐᖅ ᓄᐊᑦᓯᓂᕐᒥᑦ ᐊᖑᓇᑦᑕᐅᔪᓂᑦ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᓂᑦ ᑕᒪᕐᒥᑦᓯᐊᑦ ᐃᓄᒻᒧᑦ ᑐᖁᑕᐅᔪᒧᑦ 
ᓇᓄᕐᒧᑦ ᓄᓇᕗᒻᒥ, ᑖᒃᑯᐊᓗ ᑕᒫᓂᐸᓗᒃ 2,000 ᖃᐅᔨᓴᕐᓂᕐᒧᑦ ᖃᐅᔨᓴᕋᑦᓴᖅᑖᓂᑦ ᐊᕐᕌᒍᑕᒫᑦ (ᐊᔾᔨᙳᐊᖅ 5.32). 
ᐊᖑᓇᓱᑦᑏᑦ ᐊᑭᓕᖅᑕᐅᓲᑦ ᑕᕝᕘᓇ ᓇᓐᓄᓂᕐᒧᑦ ᐱᓕᕆᐊᖑᔪᖅ, ᓴᓂᕐᕙᐃᓲᖅ ᖃᑦᓯᕆᐊᕈᓐᓇᕐᓂᖏᓐᓂᒃ ᓄᓇᓕᓐᓄᑦ 
ᑐᙵᕕᖃᖅᓱᑎᒃ ᑭᖑᓂᐊᒍᑦ ᐊᖑᓇᓱᕐᓂᕐᒧᑦ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᓂᑦ ᐊᒻᒪᓗ ᐋᖅᑭᑦᓱᖅᓯᒪᔪᓂᑦ 
ᐊᕕᑦᑐᖅᓯᒪᔪᓄᑦ ᑲᑎᙵᔪᓄᑦ ᑲᑎᓪᓗᒋᑦ ᐊᖑᓇᓱᑦᑕᐅᔪᓐᓇᖅᑐᑦ. ᑖᓐᓇ ᐊᓯᔾᔨᖅᑕᖅᑐᖅ ᖃᑦᓯᕆᐊᕈᓐᓇᕐᓂᖏᑦ 
ᐋᖅᑭᑦᓱᖅᓯᒪᔪᖅ ᐊᖏᓪᓕᖅᑎᕆᔪᖅ ᐊᖑᓇᓱᓐᓂᕐᒧᑦ ᐱᕕᔅᓴᐅᔪᓐᓇᖅᑐᓂᑦ. 

ᐊᑐᓂ ᐊᕐᕌᒍᒥᑦ, ᐊᖑᓇᓱᓐᓂᕐᒧᑦ ᐅᓂᒃᑳᓕᐊᒥᑦ ᓴᖅᑮᓲᑦ, ᐊᒻᒪᓗ ᐊᑐᓕᖁᔭᐅᔪᑦ ᐊᕐᕌᒍᑕᒫᑦ ᖃᑦᓯᕆᐊᕈᓐᓇᕐᓂᖏᓐᓄᑦ 
ᓴᖅᑭᑕᐅᓲᑦ ᑕᒪᒃᑮᓐᓄᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᐊᒻᒪᓗ ᑲᓇᑕᒥ ᓇᓄᕐᓄᑦ ᑲᑎᒪᔨᕋᓛᓄᑦ (PBTC). 
ᐱᓕᕆᐊᖑᔪᖅ ᐊᐅᓚᑦᓯᓲᖑᒻᒥᔪᖅ ᑲᒪᒋᔭᖃᕐᓂᕐᒥᑦ, ᑐᖅᑯᖅᓯᓂᕐᒥᑦ, ᐊᒻᒪᓗ ᑐᓐᓂᖅᓴᐅᓂᕐᒥᑦ ᓄᐊᑕᐅᓯᒪᔪᓂᑦ 
ᖃᐅᔨᓴᕋᑦᓴᓂᑦ, ᐃᑲᔪᕐᓂᓕᒃ ᓈᒪᔪᒥᑦ ᖃᐅᔨᓴᕐᓂᕐᒧᑦ ᑐᖅᑯᓯᒪᔪᓂᑦ. ᑲᔪᓯᔪᒥᑦ ᐋᖅᑭᐅᒪᑎᑦᓯᓂᕐᒥᑦ ᐊᒻᒪᓗ 
ᓄᑖᙳᕆᐊᖅᑎᑦᓯᓂᕐᒥᑦ ᑖᑦᓱᒥᖓ ᑐᖅᑯᖅᓯᒪᔪᒃᑯᕕᒃ ᖃᐅᔨᒪᑦᓯᐊᕆᐊᕐᓂᕐᒥᑦ ᐊᑐᐊᓂᖃᓂᖓᓂ ᑲᔪᓯᔪᒥᑦ ᐊᒻᒪᓗ 
ᓯᕗᓂᑦᓴᒥᑦ ᓇᓄᕐᓂᒃ ᖃᐅᔨᓴᕐᓂᕐᒧᑦ ᐱᒋᐊᕈᑎᑦᓴᓂᒃ. 

ᖃᓄᐃᑉᐸᓪᓕᐊᔪᓂ ᓇᓐᓄᑦᑕᐅᖃᑦᑕᖅᑐᓂᑦ 

ᓇᓄᐃᑦ ᑕᐃᑲᙵᑦ 12-ᓂᑦ ᐊᕕᑦᑐᖅᓯᒪᔪᓄᑦ ᑲᑎᙵᔪᓂᑦ, ᐊᑐᖅᑕᐅᓲᑦ ᐅᕝᕙᓘᓐᓃᑦ ᑕᐃᑲᓃᑦᑐᐃᓐᓇᐃᑦ ᓄᓇᕗᒻᒥ, 
ᐊᖑᓇᓱᑦᑕᐅᓲᑦ ᑕᒪᐃᓐᓄᑦ 25-ᓄᑦ ᓄᓇᓕᓐᓄᑦ. ᐃᓄᓐᓂᑦ ᐱᔾᔪᑎᖃᖅᑐᓕᒫᑦ ᑐᖂᑦᑎᓃᑦ (ᐃᓚᒋᓗᒋᑦ 
ᐊᖑᓇᓱᓐᓂᑐᐃᓐᓇᐃᑦ, ᑎᑭᑦᑐᑦ ᐊᖑᓇᓱᑦᑏᑦ, ᑐᖂᑦᑎᓂᖅ ᐃᓅᓯᕐᒥ ᓴᐳᑎᓇᓱᓐᓂᕐᒧᑦ ᐱᖁᑎᓂᓪᓗ, ᐱᔮᖅᑯᑕᐅᙱᑦᑐᒥᑦ 
ᑐᖂᑦᑎᓃᑦ, ᐊᒻᒪᓗ ᐱᕋᔭᓐᓂᒃᑯᑦ ᑐᖂᑦᑎᓃᑦ) ᑎᑎᖅᑕᐅᓲᑦ ᐊᑐᓂ ᐊᕕᑦᑐᖅᓯᒪᔪᓄᑦ ᑲᑎᙵᔪᓄᑦ. ᑲᑎᑦᑐᒋᑦ 
ᐊᖑᓇᓱᓐᓂᖅ ᐊᐅᓚᑕᐅᔪᖅ ᑕᕝᕗᓇ ᐊᕐᓇᕐᓘᓂᕐᒧᑦ ᐊᖑᓴᓪᓘᓂᕐᒧᓘᓐᓃᑦ ᓂᕈᐊᕐᓂᕐᒥᑦ ᖃᑦᓯᕆᐊᕈᓐᓇᕐᓂᖏᑦ 
ᐋᖅᑭᑦᓱᖅᓯᒪᔪᒥᑦ ᑎᑭᓪᓗᒍ 1:1, ᐊᖏᓂᖅᐹᖑᔪᖅ ᐊᖑᓇᓱᓐᓂᕐᒧᑦ ᐱᕕᔅᓴᐅᔪᓐᓇᖅᑐᓂᑦ ᑎᑭᐅᑎᓯᓐᓈᑦ 
ᓇᓗᓇᐃᖅᑕᐅᓯᒪᔪᓂᑦ ᐊᐅᓚᑦᓯᖃᑎᒌᓐᓂᕐᒧᑦ ᑐᕌᒐᕆᔭᐅᔪᓂᑦ. ᑖᓐᓇ ᐃᓚᖃᖅᑐᖅ ᐋᖅᑭᑦᓱᖅᓯᒪᔪᓂᑦ ᐊᓯᔾᔩᓂᕐᒥᑦ 
ᖃᑦᓯᕆᐊᕈᓐᓇᕐᓂᖏᑦ ᐊᒻᒧᑦ ᑭᖑᓂᐊᒍᑦ ᐊᖑᓇᓱᓗᐊᖅᑎᓪᓗᒋᑦ ᑲᔪᓯᑎᑦᓯᓂᕐᒥᑦ ᐱᓗᐊᖅᑕᐅᓕᒪᓂᒃᑯᑦ ᖁᑦᓯᓐᓂᐅᔪᓂᑦ. 

ᓇᓐᓄᖃᑦᑕᕐᓂᖅ ᐃᓕᖅᑯᓯᕐᒧᑦ ᐱᒻᒪᕆᐅᒋᔭᐅᒻᒪᑦ ᐃᓄᐃᑦ ᓄᓇᓕᖏᓐᓄᑦ ᐊᒻᒪᓗ ᑮᓇᐅᔾᔭᕈᑕᐅᕐᔪᐊᓲᖑᓪᓗᓂ. 
ᐱᔭᐅᒍᒪᓂᖏᑦ ᓇᓄᐃᑦ ᐃᓚᖃᖅᑐᖅ ᐊᑐᕐᓂᕐᒥᑦ ᓂᕿᖓᓂ ᐊᒻᒪᓗ ᐊᓯᖏᓐᓂᒃ ᑭᓱᑯᑦᑎᖏᓐᓂᒃ ᒪᑭᒪᑦᓯᐊᕐᓂᕐᒧᑦ 
ᐃᓄᐃᑦ ᓄᓇᓕᖏᓐᓂᒃ, ᓂᐅᕕᐊᑦᓴᖃᕐᓂᕐᒥᑦ ᐊᒥᖏᓐᓂᒃ ᑲᓇᑕᒥ ᐊᒻᒪᓗ ᓯᓚᑖᓂ, ᐊᒻᒪᓗ ᑎᑭᖃᑦᑕᖅᑐᑦ ᐊᖑᓇᓱᑦᑏᑦ, 
ᑮᓇᐅᔾᔭᕈᑕᐅᓲᖅ ᓄᓇᓖᑦ ᐃᓚᖏᓐᓂᒃ. 

ᑲᑎᓪᓗᒋᑦ ᐊᖑᓇᓱᑦᑕᐅᔪᓐᓇᖅᑐᑦ ᐊᑐᓂ ᓄᓇᕘᑉ 12-ᓂᒃ ᓇᓄᐃᑦ ᐊᕕᑦᑐᖅᓯᒪᔪᓄᑦ ᑲᑎᙵᔪᓄᑦ ᐋᖅᑭᑦᓯᒪᔪᖅ 
ᖃᐅᔨᒪᑦᓯᐊᕆᐊᕐᓂᕐᒥᑦ ᐊᑯᓂᐅᔪᒥᑦ ᐱᓗᐊᖅᑕᐅᓕᒪᓂᕐᒥᑦ ᓇᓄᕐᓂᒃ, ᐱᒍᓐᓇᖅᑎᑦᓯᓂᕐᒥᑦ ᓈᒻᒪᑦᑐᒥᑦ ᐊᖑᓇᓱᓐᓂᕐᒥᑦ 
ᒫᓐᓇᐅᔪᒥᑦ ᐊᒻᒪᓗ ᓯᕗᓂᑦᓴᒥᑦ ᑭᖑᕚᕆᔭᐅᔪᓄᑦ ᓄᓇᕗᒻᒥᐅᓂᑦ. ᑕᐃᒪᙵᓂ ᓇᓗᓇᐃᔭᖅᓯᒪᔪᑦ ᐊᖑᓇᓱᓐᓂᕐᒧᑦ 

ᑎᑎᖅᑲᖁᑏᑦ ᐱᒋᐊᔪᒻᒪᑕ ᐊᕐᕌᒍᒐᓴᐅᓕᖅᑐᓂᑦ, ᓄᓇᓕᒻᒥ ᐊᖑᓇᓱᑦᑕᐅᔪᑦ ᖁᑦᓯᓐᓂᖏᑦ ᑎᑭᐅᒪᒐᔪᑦᓯᒪᔪᑦ ᑖᒃᑯᓂᖓ 
ᑲᑎᓪᓗᒋᑦ ᐊᖑᓇᓱᑦᑕᐅᔪᓐᓇᖅᑐᑦ ᑭᓪᓕᔭᐅᔪᓂᑦ (ᐊᔾᔨᙳᐊᖅ 5.32).  

ᐊᑯᓐᓂᖅᓱᖅᑐᖅ ᐊᕐᕌᒍᑕᒫᑦ ᐲᔭᖅᑕᐅᓂᖏᑦ ᓇᓄᐃᑦ ᓄᓇᕗᒻᒥ ᑕᒪᐃᓐᓂᒃ ᐊᕕᑦᑐᖅᓯᒪᔪᓄᑦ ᑲᑎᙵᔪᓄᑦ ᐊᕐᕌᒍᓂᑦ 
ᑕᓪᓕᒪᓂᑦ 429-ᖑᔪᑦ. ᐱᓕᕆᖃᑎᒌᑦᑐᑦ ᑲᑎᙵᔪᑦ ᑕᒪᒃᑮᓐᓄᑦ ᑲᖏᖅᓱᐊᓗᒃ ᐃᓗᐊ ᓂᒋᐊᓂ ᐊᒻᒪᓗ ᑲᖏᖅᓱᐊᓗᒃ 
ᐃᓗᐊ ᐱᖓᓐᓇᖓᓂ ᐋᖅᑭᑦᓱᖅᑕᐅᓚᐅᖅᑑᒃ ᐱᓕᕆᖃᑎᒌᑦᓯᐊᕐᓂᕐᒧᑦ ᐊᑕᖏᐅᒪᔪᓂᑦ ᐱᓕᕆᔨᐅᖃᑕᐅᔪᓂᑦ 
ᖃᐅᔨᓴᕐᓂᕐᒥᑦ ᐊᖑᓇᓱᓐᓂᕐᒧᑦ ᐅᓗᕆᐊᓇᕐᓂᐅᔪᒥᑦ ᐊᒻᒪᓗ ᓇᓗᓇᐃᖅᓯᓂᕐᒥᑦ ᐊᖑᓇᓱᓐᓂᕐᒧᑦ ᖁᑦᓯᓐᓂᖏᓐᓂᒃ 
ᐱᕕᖃᖅᑎᑦᓯᔪᓂᑦ ᐊᖑᓇᓱᓐᓂᕐᒥᑦ ᑭᓯᐊᓂ ᖃᐅᔨᒪᑦᓯᐊᕆᐊᕐᓂᕐᒥᑦ ᓇᓄᐃᑦ ᐊᒥᓲᓂᖏᓐᓄᑦ ᓯᕗᓂᑦᓴᒧᑦ. ᐊᖑᓇᓱᓐᓂᕐᒧᑦ 
ᐅᓗᕆᐊᓇᖅᑐᓂᑦ ᖃᐅᔨᓴᕐᓂᕐᒥᑦ ᑲᖏᖅᓱᐊᓗᒃ ᐃᓗᐊ ᓂᒋᐊᓂ ᐱᔭᕇᖅᑕᐅᓚᐅᖅᑐᖅ 2019-ᒥᑦ ᐊᒻᒪᓗ ᑐᓂᔭᐅᓪᓗᓂ 
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ, ᐱᓕᕆᐊᖑᔪᑦ ᐊᔾᔨᐸᓗᖓᓄᑦ ᖃᐅᔨᓴᕐᓂᕐᒧᑦ ᑲᖏᖅᓱᐊᓗᒃ ᐃᓗᐊ 
ᐱᖓᓐᓇᖓᓄᑦ ᑲᔪᓰᓐᓇᖅᑐᖅ. 

ᓄᓇᕐᔪᐊᕐᒥᑦ ᐊᑦᓱᕈᖅᑎᑦᓯᓯᒪᔪᑦ ᐊᓯᔾᔩᓂᕐᒥᑦ ᑎᑎᕋᖅᓯᒪᓂᖏᓐᓂᒃ ᓇᓄᕐᓂᑦ ᐅᐃᒍᖓᓂ II ᐅᕙᖓ ᐅᐃᒍᖓ I 
ᑕᐃᑲᙵᑦ ᐆᒪᔪᓂᒃ ᓄᖑᑕᐅᑐᐃᓐᓇᕆᐊᖃᖅᑐᓂᑦ ᑕᐅᖅᓰᖃᑦᑕᕐᓂᕐᒧᑦ ᓄᓇᕐᔪᐊᕐᒥ ᑲᑎᒪᕕᔾᔪᐊᕐᓂᖅ (CITES), ᑕᐃᒫᒃ 
ᐲᖅᓯᕋᔭᖅᑐᖅ ᑖᒃᑯᓂᖓ ᓄᓇᕐᔪᐊᕐᒥᑦ ᓂᐅᕐᕈᑎᖃᕐᓂᕐᒧᑦ ᑭᓯᐊᓂ ᑐᕌᖓᓕᕈᑕᐅᒍᓐᓇᖅᑐᖅ ᒪᓕᒐᕐᓂᒃ ᓱᕋᐃᓗᑎᑦ 
ᓇᓐᓄᑦᑕᐅᖃᑦᑕᕐᓗᑎ. 2013-ᒥᑦ, ᓄᓇᕗᑦ ᐊᒻᒪᓗ ᐃᓄᐃᑦ ᑲᔪᓯᓂᖃᑦᓯᐊᓚᐅᖅᑐᑦ ᓴᐳᔾᔨᒐᓱᐊᕐᓂᕐᒥᑦ 
ᐱᓗᐊᖅᑕᐅᓕᒪᓂᒃᑯᑦ ᓇᓐᓄᖃᑦᑕᕈᓐᓇᕐᓂᖏᓐᓂᒃ ᑐᑦᓯᕋᐅᑕᐅᒐᓱᐊᖅᑎᓪᓗᒍ ᔫᓇᐃᑎᑦ ᔅᑕᐃᑦᓯᑯᓐᓄᑦ ᓇᓄᐃᑦ 
ᐅᓗᕆᐊᓇᖅᑐᒦᓕᖁᔭᐅᓪᓗᑎᒃ ᐊᑖᒍᑦ CITES, ᒪᕐᕈᐃᖅᓱᖅᓱᑎᒃ ᑲᔪᓯᓂᖃᑦᓯᐊᖅᓯᒪᔪᑦ ᓴᐳᔾᔨᓯᓂᕐᒥᑦ. ᓄᓇᕗᑦ ᒐᕙᒪᒃᑯᑦ 
ᑲᑐᔾᔨᖃᑎᖃᑦᓯᐊᓚᐅᖅᑐᑦ ᑲᓇᑕᐅᑉ ᒐᕙᒪᖓᓂ ᐊᒻᒪᓗ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᐊᑭᕋᖅᑐᖅᓱᑎᒃ ᑐᑦᓯᕌᖑᓯᒪᔪᒥᑦ. 
ᐊᑑᑎᖃᖅᑐᖅ ᑐᑭᓯᒋᐊᕈᑎᑦᓴᑦ ᑐᓂᔭᐅᔪᑦ ᐆᒪᔪᓂᒃ ᓄᖑᑕᐅᑐᐃᓐᓇᕆᐊᖃᖅᑐᓂᑦ ᑕᐅᖅᓰᖃᑦᑕᕐᓂᕐᒧᑦ ᓄᓇᕐᔪᐊᕐᒥ 
ᑲᑎᒪᕕᔾᔪᐊᕐᓂᖅ ᑐᕌᖓᓕᕈᑕᐅᓚᐅᖅᑐᑦ ᐆᒪᔪᓄᑦ ᑲᑎᒪᔨᕋᓛᑦ ᓇᓗᓇᐃᖅᓯᓂᕐᒥᑦ 2015-ᒥᑦ ᓇᓄᐃᑦ ᑎᑭᐅᒪᙱᑦᑐᑦ 
ᐊᑐᕆᐊᓕᓐᓂᒃ ᑎᑎᕋᖅᑕᐅᓯᒪᓂᕐᒥᑦ ᐊᑖᒍᑦ ᐅᐃᒍᖓᓂ I ᐱᔾᔪᑎᒋᓪᓗᒍ ᑕᐅᖅᓰᓂᖅ ᑕᐃᒪᐃᑎᑦᓯᖏᑦᑐᖅ 
ᐅᓗᕆᐊᓇᖅᑐᒦᑎᑦᓯᓂᕐᒥᑦ. 

ᑕᐃᒪᙵᓂ 2015, ᐱᑕᖃᙱᑦᑐᖅ ᑐᓂᔭᐅᓯᒪᔪᓂᑦ ᑖᒃᑯᓄᖓ ᐆᒪᔪᓂᒃ ᓄᖑᑕᐅᑐᐃᓐᓇᕆᐊᖃᖅᑐᓂᑦ 
ᑕᐅᖅᓰᖃᑦᑕᕐᓂᕐᒧᑦ ᓄᓇᕐᔪᐊᕐᒥ ᑲᑎᒪᕕᔾᔪᐊᕐᓂᖅ ᑎᑎᕋᖅᓯᓂᕐᒥᑦ ᓇᓄᕐᓂᒃ ᐅᐃᒍᖓᓄᑦ I. ᑖᓐᓇ ᕿᒥᕐᕈᔭᐅᓂᖓ 
ᐊᒻᒪᓗ ᖃᐅᔨᓴᖅᑕᐅᑦᓯᐊᕐᓂᖓ ᑲᓇᑕᒥ ᑕᐅᖅᓰᓐᓂᐅᔪᒥᑦ ᓇᓄᕐᓂᒃ ᑕᐃᑲᙵᑦ 2012-2021 ᐅᓂᒃᑳᓕᐊᒥᑦ 
ᓇᓗᓇᐃᖅᓯᒃᑲᓐᓂᓚᐅᖅᑐᖅ “...ᑕᐅᖅᓰᓂᖅ ᒫᓐᓇᐅᔪᖅ ᐱᔾᔪᑕᐅᓪᓗᐊᑕᖏᑦᑐᖅ ᐊᖑᓇᓱᓐᓂᕐᒧᑦ ᑲᓇᑕᒥ ᐊᒻᒪᓗ 
ᐊᑦᓯᑦᑐᒥᑦ ᐅᓗᕆᐊᓇᕈᑕᐅᔪᖅ ᐱᓗᐊᖅᑕᐅᓕᒪᓂᕐᒥᑦ ᓇᓄᕐᓂᒃ.” ᓄᓇᕗᑦ ᒐᕙᒪᒃᑯᑦ ᐊᒻᒪᓗ ᑖᒃᑭᐊ ᑲᑐᔾᔨᖃᑎᒋᔭᐅᔪᑦ 
ᐱᓕᕆᖃᑎᒌᑦ ᑲᔪᓯᓂᐊᖅᑐᑦ ᐊᑦᓱᕈᕐᓗᑎᑦ to ᐃᓕᓐᓂᐊᖅᑎᑦᓯᓗᑎᒃ ᑕᐅᑐᑦᑐᓂᑦ ᓄᓇᕗᑦ ᓯᓚᑖᓂ, ᑖᒃᑯᐊᓗ ᐆᒪᔪᓂᑦ 
ᓯᕐᓈᖅᑎᐅᔪᓂᑦ ᐊᒻᒪᓗ ᐊᕙᑎᒥᑦ ᓯᕐᓈᖅᑎᐅᔪᓂᑦ, ᑖᒃᑯᐊ ᒥᑦᓵᓄᑦ ᒪᑭᒪᑦᓯᐊᕐᓂᒃᑯᑦ ᐊᐅᓚᑦᓯᓂᕐᒧᑦ ᐱᐅᓯᕆᔭᐅᔪᓂᑦ 
ᐊᑐᖅᑕᐅᔪᓂᑦ ᓇᓄᐃᑦ ᐊᒥᓲᓂᖏᓐᓄᑦ. 

ᐊᔾᔨᙳᐊᖅ 5.32. ᐅᓂᒃᑲᐅᓯᐅᓂᖓ ᑖᒃᑯᓄᖓ ᓄᓇᕗᒻᒥ ᓇᓄᐃᑦ ᖃᑦᓯᕆᐊᕈᓐᓇᕐᓂᖏᑦ ᐊᒻᒪᓗ ᐊᖑ ᓇᓱᓐᓂᕐᒧᑦ 
ᐊᑯᓐᓂᖓᓂ 2000 ᐊᒻᒪᓗ 2022. ᑲᑎᓪᓗᒋᑦ ᐊᖑᓇᓱᑦᑕᐅᔪᑦ ᑕᐃᑲᓃᒐᔪᓚᐅᖅᑐᑦ ᑲᑎᓪᓗᒋᑦ ᐊᖑᓇᓱᑦᑕᐅᔪᓐᓇᖅᑐᓂᑦ 
ᑭᓪᓕᖏᓐᓂᒃ, ᐃᓛᓐᓂᒃᑯᑦ ᐊᓯᔾᔩᕆᐊᖃᖅᓱᑎᒃ ᐊᖑᓇᑦᑕᐅᓗᐊᖅᑐᓂᑦ ᐅᕝᕙᓘᓐᓃᑦ ᐃᓚᓯᓂᕐᒧᑦ ᑐᑦᓯᕋᐅᑎᓂᑦ. 

ᐊᓯᖏᑦ ᖃᐅᔨᓴᕐᓂᕐᒧᑦ/ᑲᑐᔾᔨᖃᑎᒌᓐᓃᑦ 

ᐱᓕᕆᕝᕕᒃ ᑲᑐᔾᔨᖃᑎᖃᓲᖅ ᐊᔾᔨᒌᖏᑦᑐᓂᑦ ᒐᕙᒪᒃᑯᑦ ᑲᑐᔾᔨᖃᑎᒌᖏᓐᓂᒃ, ᓯᓚᑦᑐᖅᓴᕐᕕᔾᔪᐊᓂᑦ ᐱᓕᕆᕝᕕᓐᓂᑦ, 
ᐊᒻᒪᓗ ᐊᕙᑎᓕᕆᓂᕐᒧᑦ ᐱᓕᕆᔨᓂᑦ ᓲᕐᓗ ᓄᓇᕐᔪᐊᕐᒥᑦ ᐆᒪᔪᓕᕆᓂᕐᒧᑦ ᑮᓇᐅᔭᑦ. ᑖᒃᑯᐊ ᒐᕙᒪᒃᑯᑦ ᑲᑐᔾᔨᖃᑎᒌᖏᑦ 
ᓄᓇᕐᔪᐊᕐᒦᒍᓐᓇᖅᑐᑦ (ᓲᕐᓗ ᐊᑯᑭᑦᑐᖅ), ᒐᕙᒪᑐᖃᒃᑯᑦ (ᓲᕐᓗ ᐊᕙᑎᓕᕆᔨᒃᑯᑦ ᐊᒻᒪ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ 
ᑲᓇᑕᒥ), ᐅᕝᕙᓘᓐᓃᑦ ᑲᓇᑕᐅᑉ ᓂᒋᐊᓂ/ᐅᑭᐅᖅᑕᖅᑐᒥᑦ (ᓲᕐᓗ ᑯᐱᐊᒃ, ᒫᓂᑑᐸ, ᓄᓇᑦᓯᐊᖅ). ᐱᔾᔪᑎᒋᓪᓗᒍ 
ᐱᓕᕆᐊᑦᓴᐅᔪᖅ, ᐱᓕᕆᕝᕕᒃ ᓯᕗᓕᖅᑎᐅᑐᐃᓐᓇᕆᐊᓖᑦ ᖃᐅᔨᓴᕐᓂᕐᒧᑦ ᐱᓕᕆᐊᑦᓴᒥᑦ ᐊᒻᒪᓗ ᐊᓯᖏᓐᓂᒃ ᓄᓇᕗᑦ 
ᒐᕙᒪᒃᑯᑦ ᐃᑲᔪᖅᑎᒋᔭᐅᓲᑦ.  

ᐊᒥᓲᓂᖏᑦ ᓈᓴᖅᑕᐅᓂᖏᑦ ᖃᖓᒃᑰᕐᓂᖏᑦ 

ᑲᒪᒋᔭᐅᓪᓗᐊᑕᕆᐊᓕᒃ ᓇᓄᓕᕆᓂᕐᒧᑦ ᐱᓕᕆᐊᑦᓴᒧᑦ ᓇᓗᓇᐃᖅᓯᓂᕐᒥᑦ ᐱᓗᐊᖅᑕᐅᓕᒪᓂᒃᑯᑦ ᐊᖑᓇᓱᓐᓂᕐᒧᑦ 
ᖃᑦᓯᐅᓂᖏᓐᓂᒃ ᓇᓄᕐᓂᒃ ᓄᓇᕗᒻᒥ ᐊᒻᒪᓗ ᐋᖅᑭᑦᓯᓗᑎᒃ ᑲᑎᓪᓗᒋᑦ ᐊᖑᓇᓱᑦᑕᐅᔪᓐᓇᖅᑐᑦ ᐊᑐᓂ ᐊᕕᑦᑐᖅᓯᒪᔪᓄᑦ. 
ᑕᒪᓐᓇ ᐃᓚᖃᖅᑐᖅ ᐱᓕᕆᓂᕐᒥᑦ ᐊᒥᓲᓂᖏᓐᓄᑦ ᓈᓴᐃᓂᕐᒥᑦ, ᖃᐅᔨᓴᕐᓂᕐᒥᑦ ᑕᒪᒃᑮᓐᓂᒃ ᐃᓅᕙᓪᓕᐊᔪᓂᑦ ᐊᒻᒪᓗ 
ᑐᖁᕙᓪᓕᐅᔪᓂᑦ, ᖃᐅᔨᓴᕐᓂᕐᒥᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᒥᓲᓂᖏᓐᓄᑦ ᖃᓄᐃᑉᐸᓪᓕᐊᔪᓂᑦ, ᐊᒻᒪᓗ 
ᖃᐅᔨᓴᕐᓂᕐᒥᑦ ᐆᒪᔪᐃᑦ ᑎᒥᖓ ᖃᓄᐃᓐᓂᖓᓂ. ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ ᐊᒻᒪᓗ ᐊᕕᑦᑐᖅᓯᒪᔪᓂᑦ 
ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ ᐅᖃᖃᑎᒋᔭᐅᓲᑦ, ᐊᒻᒪᓗ ᐊᑐᓕᖁᔭᐅᔪᑦ ᑐᓂᔭᐅᓲᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ 
ᑲᑎᒪᔨᖏᓐᓄᑦ. ᐊᖏᖅᑕᐅᓯᒪᓕᖅᑲᑦ, ᐊᕕᑦᑐᖅᓯᒪᔪᓂᑦ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ ᓴᓂᕐᕙᐃᒐᔭᖅᑐᑦ ᑲᑎᓪᓗᒋᑦ 

ᐊᖑᓇᓱᑦᑕᐅᔪᓐᓇᖅᑐᓂᑦ ᓄᓇᓕᐅᔪᓂᑦ ᓄᓇᓕᖃᕐᕕᖏᓐᓂᒃ, ᐊᒻᒪᓗ ᓄᓇᓕᓐᓂ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ 
ᑲᒪᒋᔭᖃᕐᓗᑎᒃ ᐊᖑᓇᓱᓐᓂᐅᔪᒥᑦ ᓄᓇᓕᖃᕐᕕᖏᓐᓂᒃ. 

ᓇᓄᓕᕆᓂᕐᒧᑦ ᐱᓕᕆᐊᑦᓴᖅ ᐱᓕᕆᐊᖃᓲᖅ ᓈᓴᐃᓂᕐᒥᑦ ᑕᒪᕐᒥᑦᓯᐊᓂᑦ 12-ᓂᑦ ᓇᓄᕐᓂᑦ ᐊᕕᑦᑐᖅᓯᒪᔪᓄᑦ 
ᑲᑎᙵᔪᓄᑦ ᓄᓇᕗᒻᒥ, ᑕᐃᑲᓃᑦᑐᐃᓐᓇᐅᒐᓗᐊᖅᑲᑕ ᓄᓇᕗᑦ ᑭᓪᓕᖏᓐᓂᒃ ᐅᕝᕙᓘᓐᓃᑦ ᐊᑐᖅᑕᐅᖃᓯᐅᑎᑉᐸᑕ 
ᐊᓯᖏᓐᓂᒃ ᓄᓇᓕᖃᕐᕕᓐᓂᑦ, ᓂᑭᑦᑖᖅᑐᑎ (ᑕᑯᓗᒍ ᑎᑎᕋᒃᓯᒪᔪᖅ 5.8). ᑖᒃᑯᐊ ᓈᓴᖅᑕᐅᓯᒪᔪᑦ ᐃᓚᖃᖅᑐᑦ 
ᓄᓇᙳᐊᓕᐅᕐᓂᕐᒥᑦ ᐊᕕᑦᑐᖅᓯᒪᔪᓂᑦ ᓄᓇᒥ ᓇᒦᓐᓂᖏᓐᓂᒃ, ᐅᑭᐅᖏᑦ ᐊᒻᒪᓗ ᐊᕐᓇᕐᓗᐃᑦ ᐊᖑᓴᓪᓗᐃᓪᓘᓐᓃᑦ 
ᑭᓲᓂᖏᑦ, ᐊᒻᒪᓗ ᓇᓚᐅᑦᑖᕐᓂᕐᒥᑦ ᐊᒥᓲᓂᖏᓐᓂᒃ. ᓈᓴᖅᑕᐅᓂᖏᑦ ᖃᖓᒃᑰᕐᓂᖓ ᐊᑯᓂᐅᑎᒋᓲᖅ 10-15 ᐊᕐᕌᒍᓂᑦ, 
ᐃᓚᖏ ᐊᕕᑦᑐᖅᓯᒪᔪᓄᑦ ᑲᑎᙵᔪᓄᑦ ᖃᐅᔨᓴᖅᑕᐅᓴᕋᐃᒋᐊᖃᓲᑦ ᐱᔾᔪᑎᒋᓪᓗᒍ ᑭᖑᓂᑦᑎᓐᓂᒃ ᖃᐅᔨᓴᕐᓂᕐᒧᑦ 
ᐱᓕᕆᔾᔪᓯᕐᓂᑦ ᐊᒻᒪᓗ ᐊᓯᔾᔨᕐᓂᐅᔪᓂᑦ ᐊᒥᓲᓂᖏᓐᓄᑦ ᐱᑕᖃᕐᓂᖏᑦ ᐊᐅᓚᑦᓯᓂᕐᒧᑦ ᑲᒪᒋᔭᐅᔭᕆᐊᓕᓐᓂᒃ. 
ᑲᑐᔾᔨᖃᑎᒌᓐᓂᖅ ᐊᑦᑐᕉᑕᐅᔪᑦ ᐊᕙᑎᓕᕆᔨᒃᑯᓐᓂ ᑕᐃᒪᐃᓲᑦ ᐊᕕᑦᑐᖅᓯᒪᔪᓄᑦ ᑲᑎᙵᔪᓄᑦ ᐊᑐᖅᑕᐅᖃᓯᐅᑎᔪᓂᑦ 
ᐊᓯᖏᓐᓄᑦ ᓄᓇᓕᖃᕐᕕᓐᓂᑦ. 

ᓯᕗᓂᐊᒍᑦ ᖃᐅᔨᓴᕐᓂᖃᓚᐅᙱᑎᓪᓗᒋ, ᓄᓇᓕᓐᓂ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ ᐅᖃᖃᑎᒋᔭᐅᓲᑦ 
ᑐᓂᔭᐅᓂᐊᕐᒪᑕ ᐊᒻᒪᓗ ᐊᑐᖃᓯᐅᑎᓂᕐᒥᑦ ᐅᓪᓗᒥᒨᖓᑦᓯᐊᖅᑐᓂᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᖃᐅᔨᓴᕐᓂᕐᒧᑦ 
ᖃᐅᔨᔭᐅᓚᐅᖅᑐᓂᑦ. ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ ᐊᒻᒪᓗ ᓄᓇᓕᒻᒥᐅᑦ ᐱᖃᑕᐅᓂᖏᑦ ᐱᓕᕆᕝᕕᐅᔪᒥᑦ 
ᐊᐅᓚᔾᔪᑎᓕᕆᓂᕐᒥᑦ ᖃᐅᔨᓴᕐᓂᖃᖅᑎᓪᓗᒋᑦ. ᖃᐅᔨᓴᕐᓂᐅᔪᖅ ᐱᔭᕇᖅᑕᐅᓯᒪᓕᖅᑲᑦ, ᓇᓄᓕᕆᓂᕐᒧᑦ ᐱᓕᕆᐊᑦᓴᖅ 
ᐅᖃᖃᑎᖃᓲᖅ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᓐᓂᒃ ᐊᒻᒪᓗ ᐊᕕᑦᑐᖅᓯᒪᔪᓂᑦ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᓐᓂᒃ 
ᐅᖃᐅᓯᖃᕐᓂᕐᒥᑦ ᖃᐅᔨᔭᐅᓚᐅᖅᑐᓂᑦ ᐊᒻᒪᓗ ᓇᓗᓇᐃᖅᓯᓂᕐᒥᑦ ᓈᒻᒪᑦᑐᓂᑦ ᑲᑎᓪᓗᒋᑦ ᐊᖑᓇᓱᑦᑕᐅᔪᓐᓇᖅᑐᓂᑦ 
ᖁᑦᓯᓐᓂᖏᓐᓂᒃ ᐊᒻᒪᓗ ᐊᐅᓚᑦᓯᓂᕐᒧᑦ ᖃᓄᐃᓕᐅᕆᐅᕈᑎᓂᑦ. 

ᑎᑎᕋᒃᓯᒪᔪᖅ 5.8. ᐋᖅᑭᒃᓯᒪᔪᑦ ᓇᓄᐃᑦ ᓈᓴᖅᑕᐅᓯᒪᓂᖏᓐᓄᑦ ᓄᓇᕗᒻᒥ. 

ᐊᒥᓲᓂᖏᑦ ᑭᖑᓪᓕᕐᒥᑦ ᓈᓴᖅᑕᐅᓂᖏᑦ 
ᐱᔭᕇᖅᑕᐅᔪᑦ 

ᑭᖑᓪᓕᕐᒥᑦ ᓈᓴᖅᑕᐅᓂᖏᑦ ᐋᖅᑭᑦᓯᒪᔪᖅ 
ᐱᒋᐊᕐᓂᕐᒧᑦ a) 

ᕿᑭᖅᑖᓘᑉ ᐃᑭᕋᓴᖓ 2018 ᓇᓗᓇᐃᖅᑕᐅᔭᕆᐊᓕᒃ 

ᓴᓐᓂᕈᑎᐅᑉ ᑕᕆᐅᖓ 2013 2025 

ᐱᕐᓕᕋᕐᕕᒡᔪᐊᑉ ᑕᕆᐅᖓ 2014 ᓇᓗᓇᐃᖅᑕᐅᔭᕆᐊᓕᒃ 

ᓄᐊᕆᔭᓐ ᑕᕆᐅᖓ 1998 ᓇᓗᓇᐃᖅᑕᐅᔭᕆᐊᓕᒃ 

ᑕᓪᓗᕈᑎᐅᑉ ᐃᒪᖓ 2023 ᓇᓗᓇᐃᖅᑕᐅᔭᕆᐊᓕᒃ 

ᓴᓂᕋᔭᐅᑉ ᑕᕆᐅᖓ 2011 2024 

ᑲᖏᖅᓱᐊᓗᒃ ᐃᓗᐊ ᓂᒋᐊᓂ 2021 ᓇᓗᓇᐃᖅᑕᐅᔭᕆᐊᓕᒃ 

ᑲᖏᖅᓱᐊᓗᒃ ᐃᓗᐊ ᐱᖓᓐᓇᖓᓂ 2021 ᓇᓗᓇᐃᖅᑕᐅᔭᕆᐊᓕᒃ 

ᐃᑭᕋᓴᐅᑉ ᐃᒪᖓ 2020 ᓇᓗᓇᐃᖅᑕᐅᔭᕆᐊᓕᒃ 

ᐃᑦᑐᐊᖅᑑᑦ 2020 ᓇᓗᓇᐃᖅᑕᐅᔭᕆᐊᓕᒃ 

ᕙᐃᑲᐅᓐᑦ ᒥᐊᓪᕕᓪ 1992 ᓇᓗᓇᐃᖅᑕᐅᔭᕆᐊᓕᒃ 

ᐅᐊᓐᓇᖓᓂ ᐅᐊᓕᓂᐅᑉ ᑕᕆᐅᖓ 2006 ᐱᕙᓪᓕᐊᔪᖅ 

1) ᑕᒪᒃᑮᒃ ᐱᓕᕆᕝᕕᐅᔪᒥᑦ ᐅᓗᓕᖏᑦ ᐱᔭᕇᖅᑕᐅᔪᑦ ᐋᒡᒌᓯ − ᐅᑐᐱᕆ 2017 ᐊᒻᒪᓗ 2018 

2) ᐱᓕᕆᕝᕕᐅᔪᒥᑦ ᐃᓗᓕᖏᑦ ᐊᒻᒪᓗ ᓯᕗᓕᖅᓱᕈᑎᖏᓐᓂᒃ ᖃᐅᔨᓴᑦᓯᐊᕐᓂᕐᒥᑦ ᐱᔭᕇᖅᑕᐅᓯᒪᔪᑦ; ᐅᑕᖅᑭᔪᖅ ᑭᓪᓕᓯᓂᐊᕐᓂᒃᑯᑦ ᖃᐅᔨᓴᖅᑕᐅᔾᔪᑎᓂᑦ. 
3) ᖃᐅᔨᓴᕐᓃᑦ ᑲᒪᒋᔭᐅᔪᑦ ᓄᓇᑦᓯᐊᖅ ᒐᕙᒪᒃᑯᖏᓐᓄᑦ. 
a) ᑖᓐᓇ ᓈᓴᖅᑕᐅᓂᖏᓐᓄᑦ ᐋᖅᑭᑦᓯᒪᔪᖅ ᑕᐃᒪᐃᓕᖓᑲᐃᓐᓇᖅᑐᖅ ᐊᒻᒪᓗ ᐱᔾᔪᑎᓕᒃ ᐱᓕᕆᔾᔪᓯᕐᓂᑦ ᓯᕗᓂᐊᓂ ᓈᓴᖅᑕᐅᔪᓂᑦ, ᐱᖅᑯᓯᑐᖃᒃᑯᑦ 
ᐅᔾᔨᕆᔭᐅᓯᒪᔪᓂᑦ ᐊᒥᓲᓂᖏᓐᓂ ᐱᑕᖃᕐᓂᖏᓐᓂ ᐊᒻᒪᓗ ᐊᓯᖏᑦ ᐊᕙᑎᒨᖓᔪᓂᑦ ᐃᓱᒫᓗᒋᔭᐅᔪᓂᑦ ᓇᓗᓇᐃᖅᓯᑐᐃᓐᓇᕆᐊᓕᓐᓂᑦ 
ᖃᐅᔨᓴᑦᓯᐊᒃᑲᓐᓂᕆᐊᖃᕐᓂᖏᓐᓂᒃ ᖃᓂᓈᕐᔫᒥᔪᒃᑯᑦ. 

ᓇᓄᕐᓂᒃ ᐊᐅᓚᑦᓯᓂᕐᒥᑦ 

ᓄᓇᕗᒻᒥ, ᓇᓄᐃᑦ ᐊᐅᓚᑕᐅᓲᑦ ᐊᑖᒍᑦ ᓄᓇᕗᒻᒥ ᓇᓄᕐᓂᒃ ᐊᐅᓚᑦᓯᖃᑎᒌᓐᓂᕐᒧᑦ ᐸᕐᓇᐅᑎᒃᑯᑦ, ᑕᐃᒪᐃᑎᑦᓯᔪᖅ 
ᑐᑭᓯᐅᒪᖃᑎᒌᓐᓂᕐᒧᑦ ᐊᖏᖃᑎᒌᒍᑎᓂᑦ ᑖᒃᑯᓄᖓ ᓄᓇᕗᑦ ᒐᕙᒪᒃᑯᑦ ᐊᒻᒪᓗ ᐊᑐᓂ ᐆᒪᔪᕐᓂᐊᖅᑎᒃᑯᑦ 
ᑲᑐᔾᔨᖃᑎᒌᖏᓐᓂᒃ ᐊᑐᓂ ᓄᓇᕐᓄᑦ ᐊᕕᑦᑐᖅᓯᒪᔪᓄᑦ. ᓇᓄᐃᑦ ᓇᓗᓇᐃᖅᑕᐅᑎᓪᓗᒋᑦ ᐆᒪᔪᐃᑦ ᐊᔾᔨᐅᙱᑦᑐᒥᑦ 
ᐃᓱᒫᓗᒋᔭᐅᔪᑦ ᑖᑦᓱᒪ ᐊᑖᒍᑦ ᐆᒪᔪᐃᑦ ᐅᓗᕆᐊᓇᖅᑐᒦᑦᑐᑦ ᐱᖁᔭᖅ (SARA) 2011-ᒥᑦ, ᑕᐃᒪᐃᑎᑦᓯᓕᓚᐅᖅᑐᖅ 
ᐱᑕᖃᕆᐊᖃᓕᖅᓱᓂ ᑲᓇᑕᒥ ᐊᐅᓚᑦᓯᓂᕐᒧᑦ ᐸᕐᓇᐅᑎᒥᑦ ᐊᕐᕌᒍᑦ ᐱᖓᓱᑦ ᐃᓗᐊᓂ. 2013-ᒥᑦ, ᑖᒃᑯᐊ ᐊᕙᑎᓕᕆᔨᒃᑯᑦ 
ᑲᑎᖃᑎᒌᑎᑦᓯᓚᐅᖅᑐᑦ ᑐᕌᖓᓂᖃᖅᑐᓂᑦ ᑲᑎᙵᔪᓂᑦ ᐃᓚᖃᖅᑐᓂᑦ ᑭᒡᒐᖅᑐᐃᔨᓂᑦ ᑕᕝᕙᙵᑦ ᐊᕕᑦᑐᖅᓯᒪᔪᓂᑦ 
ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᓂᑦ, ᓄᓇᕗᑦ ᑐᙵᕕᒃᑯᓐᓂ, ᐊᒻᒪᓗ ᑖᒃᑯᐊ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ 
ᓯᕗᒧᑎᑦᓯᓂᕐᒥᑦ ᐱᕙᓪᓕᐊᑎᑦᑎᓂᕐᒧᑦ ᐊᒻᒪ ᐊᑐᓕᖅᑎᑦᑎᓂᕐᒧᑦ ᑖᑦᓱᒥᖓ ᐊᐅᓚᑦᓯᓂᕐᒧᑦ ᐸᕐᓇᐅᑎᒥᑦ ᓄᓇᕗᒻᒧᑦ. 

ᐅᖃᖃᑎᒌᓐᓃᑦ ᑲᔪᓯᑎᑕᐅᓚᐅᖅᑐᖅ ᐅᐱᕐᖓᑦᓵᖓᓂ 2014 ᓄᓇᕗᑦ ᓄᓇᓕᓕᒫᖏᓐᓂᒃ ᓄᐊᑦᓯᓂᕐᒥᑦ ᐅᖃᐅᓯᑦᓴᓂᑦ 
ᐸᕐᓇᐅᑎᐅᑉ ᐃᓗᓕᖏᓐᓄᑦ ᐊᒻᒪᓗ ᑐᑭᒧᐊᕐᓂᐊᕐᓂᖓᓄᑦ. ᑎᑎᕋᕐᖓᖅᑕᐅᓯᒪᔪᖃᓚᐅᖅᑎᓪᓗᒍ, ᑎᑎᕋᕐᖓᖅᑕᐅᓯᒪᔪᖅ 
ᐸᕐᓇᐅᑎ ᕿᒥᕐᕈᔭᐅᓚᐅᖅᑐᖅ ᐃᓚᖃᖅᑐᓂ ᐊᕕᑦᑐᖅᓯᒪᔪᓂᑦ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ ᐊᒻᒪᓗ 
ᐱᓕᕆᔨᐅᖃᑕᐅᔪᑦ. ᑖᓐᓇ ᖃᓄᐃᔾᔪᑕᐅᔪᖅ ᐊᐅᓚᑦᓯᖃᑎᒌᓐᓂᖅ ᐸᕐᓇᐅᑦ ᐊᑐᖃᓯᐅᑎᓂᕐᒥᑦ ᓄᓇᓕᒃ ᐊᒻᒪᓗ 
ᓄᓇᓕᒻᒥᐅᑦ ᐃᓱᒫᓗᒋᔭᐅᔪᑦ, ᓴᓇᔭᐅᔪᖅ ᑖᒃᑯᓄᖓ ᐊᒻᒪᓗ ᑖᒃᑯᓄᖓ ᓄᓇᕗᒻᒥᐅᓄᑦ. ᑭᖑᓪᓕᖅᐹᖅᓯᐅᑎᒥᑦ 

ᑎᑎᕋᖅᑕᐅᒋᐊᕐᖓᕈᒻᒥᑦ ᑖᑦᓱᒧᖓ ᓄᓇᕗᒻᒥ ᓇᓄᕐᓂᒃ ᐊᐅᓚᑦᓯᖃᑎᒌᓐᓂᕐᒧᑦ ᐸᕐᓇᐅᑎ ᑐᓂᔭᐅᓚᐅᖅᑐᖅ ᓄᓇᕗᒻᒥ 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᐃᓱᒪᓕᐅᖅᑕᐅᓂᕐᒧᑦ ᔫᓂ 2015-ᒥᑦ. 

ᑖᓐᓇ ᑎᑎᕋᖅᓯᒪᔪᖅ ᐃᓄᓕᒫᓄᑦ ᓈᓚᓐᓂᐊᔪᒥᑦ ᑕᐃᑲᓃᓚᐅᖅᑐᖅ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 
ᐅᑐᐱᕆ 2015-ᒥᑦ, ᑕᐃᑲᓂᓗ ᐊᑑᑎᖃᑦᑎᐊᖅᑐᓂᑦ ᑐᓴᓚᐅᖅᑐᑦ ᑐᓂᔭᐅᓪᓗᑎᒃ ᐊᒻᒪᓗ ᑭᖑᓂᐊᒍᑦ ᑲᒪᒋᔭᖃᓚᐅᖅᑐᑦ 
ᐸᕐᓇᐅᑎᒥᑦ ᓈᓚᓐᓂᐅᔪᖅ ᓄᖅᑲᖓᓕᖅᑎᓪᓗᒍ. ᑖᓐᓇ ᐋᖅᑭᒋᐊᖅᑕᐅᓯᒪᔪᖅ ᑎᑎᕋᖅᑕᐅᒋᐊᕐᖓᕈᑦ ᑖᑦᓱᒧᖓ ᓄᓇᕗᒻᒥ 
ᓇᓄᕐᓂᒃ ᐊᐅᓚᑦᓯᖃᑎᒌᓐᓂᕐᒧᑦ ᐸᕐᓇᐅᑎ ᑐᓂᔭᐅᒃᑲᓐᓂᓚᐅᖅᑐᖅ ᑖᒃᑯᓄᖓ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ 
ᑲᑎᒪᔨᖏᓐᓄᑦ ᔮᓐᓄᐊᓕ 2017-ᒥᑦ, ᐃᓄᐃᑦ ᐅᐸᒍᑎᓯᒪᓪᓗᑎᒃ ᐃᓄᓕᒫᓂᒃ ᓈᓚᓐᓂᖃᖅᑎᑦᓯᓪᓗᑎᒃ ᓄᕕᐱᕆ 2018-
ᒥᑦ. 

ᑖᒃᑯᐊ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐊᖏᓚᐅᖅᑐᑦ ᓄᓇᕗᒻᒥ ᓇᓄᕐᓂᒃ ᐊᐅᓚᑦᓯᖃᑎᒌᓐᓂᕐᒧᑦ ᐸᕐᓇᐅᑎᒥᑦ 
ᓯᑎᐱᕆ 2019-ᒥᑦ, ᐊᓯᔾᔨᕐᓂᖅᑕᖃᖅᑐᓂ ᐃᓚᒋᓪᓗᓂᐅᒃ ᐊᑐᓕᖅᑎᑦᓯᓂᕐᒥᑦ ᐋᖅᑭᒋᐊᖅᓯᒪᔪᒥᑦ ᐊᖑᓇᑦᑕᐅᔪᓂᑦ 
ᐊᖑᓴᓪᓗᑦ ᐊᕐᓇᕐᓗᐃᓪᓗ ᐊᔾᔨᒌᙱᓐᓂᖏᓐᓂᒃ ᐊᑐᖅᑐᖅ ᑕᐃᑲᓂ 2019/2020 ᐊᖑᓇᓱᓐᓂᕐᒧᑦ ᐊᕐᕌᒍᒥᑦ. ᓄᑖᖑᔪᖅ 
ᓈᓴᐅᑏᑦ ᐱᕕᖃᖅᑎᑦᓯᔪᖅ ᐊᖑᓇᓱᓐᓂᕐᒥᑦ ᑎᑭᓪᓗᒍ ᓇᑉᐸᓪᓗᐊᖓᓄᑦ ᑲᑎᓪᓗᒋᑦ ᐊᖑᓇᓱᑦᑕᐅᔪᓐᓇᖅᑐᓂᑦ 
ᐊᕐᓇᕐᓗᓐᓂᒃ ᓇᓄᕐᓂᒃ, ᖃᐅᔨᒪᑦᓯᐊᕆᐊᕐᓂᕐᒥᑦ ᓄᓇᓖᑦ ᖄᖏᐅᑎᖏᓪᓗᑎ ᑖᑦᓱᒥᖓ ᑭᓪᓕᐅᔪᒥᑦ, ᑕᑯᖃᓯᐅᑎᓗᒍ 
ᐱᓕᕆᔾᔪᓯᐅᓚᐅᖅᑐᖅ ᐊᑐᕐᓂᕐᒥᑦ ᐊᑕᖏᖅᑐᒥᑦ ᑲᑎᓪᓗᒋᑦ ᐊᖑᓇᓱᑦᑕᐅᔪᓐᓇᖅᑐᓂᑦ ᐊᖑᓴᓪᓗᓄᑦ ᓇᓄᕐᓄᑦ 
ᑕᐃᒪᐃᒋᐊᖃᖅᑲᑕ. ᑐᑦᓯᕌᖑᓯᒪᔪᖅ ᐊᖑᓇᓱᓐᓂᕐᒧᑦ ᐊᐅᓚᑦᓯᓂᕐᒧᑦ ᐋᖅᑭᑦᓱᖅᓯᒪᔪᖅ ᐱᒋᐊᙵᕐᓂᖓᓂ 
ᐊᖏᖅᑕᐅᔪᔫᒐᓗᐊᖅ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᐊᑕᐅᓯᕐᒧᑦ ᐊᕐᕌᒍᒧᑦ ᐊᑐᑲᐃᓐᓇᕐᓗᓂ 2019-ᒥᑦ. 

ᐋᖅᑭᑦᓱᐃᓂᕐᒥᑦ ᐊᒻᒪᓗ ᐋᖅᑭᒋᐊᖅᓯᓂᕐᒥᑦ ᐊᖑᓇᑦᑕᐅᔪᓂᑦ ᐊᐅᓚᑦᑎᓂᕐᒧᑦ ᐊᒻᒪ ᐊᑐᙱᓗᐊᕈᑏᑦ ᐋᖅᑭᑦᑕᐅᓂᖓᓄᑦ 
ᐋᖅᑭᑦᓱᖅᓯᒪᔾᔪᑎ (HACCS) ᐱᒋᐊᓚᐅᖅᑐᖅ ᐅᑭᐊᑦᓵᖓᓂ 2019. ᐊᑐᕐᓂᓕᒫᖓᓂ ᐅᑭᐊᑦᓵᒃᑯᑦ 2021, ᓄᓇᕗᑦ 
ᒐᕙᒪᒃᑯᑦ ᐱᓕᕆᓪᓚᕆᓚᐅᖅᑐᑦ ᕿᓂᓚᐅᖅᑐᑦ ᐊᒻᒪᓗ ᐊᑐᖃᓯᐅᑎᓚᐅᖅᑐᑦ ᑐᓴᕐᕕᒋᔭᖏᓐᓂᒃ ᐊᐅᓚᑦᓯᖃᑎᒌᓐᓂᕐᒧ 
ᑲᑐᔾᔨᖃᑎᒋᔭᐅᔪᓂᑦ, ᐱᓗᐊᙳᐊᖅᑐᒥᑦ ᐊᕕᑦᑐᖅᓯᒪᔪᓂᑦ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ ᐊᒻᒪᓗ ᐆᒪᔪᕐᓂᐊᖅᑎᒃᑯᑦ 
ᑲᑐᔾᔨᖃᑎᒌᖏᑦ, ᐱᔾᔪᑎᒋᓪᓗᒍ ᑖᓐᓇ ᐊᖑᓇᑦᑕᐅᔪᓂᑦ ᐊᐅᓚᑦᑎᓂᕐᒧᑦ ᐊᒻᒪ ᐊᑐᙱᓗᐊᕈᑏᑦ ᐋᖅᑭᑦᑕᐅᓂᖓᓄᑦ 
ᐋᖅᑭᑦᓱᖅᓯᒪᔾᔪᑎ.  

ᑲᑎᒪᓂᖃᑐᐃᓐᓇᖅᑎᓪᓗᒋᑦ ᑎᓯᐱᕆ 2021-ᒥᑦ, ᓄᓇᕗᑦ ᒐᕙᒪᒃᑯᑦ ᓴᖅᑮᓚᐅᖅᑐᑦ ᐱᔭᕇᖅᑕᐅᓯᒪᔪᒥᑦ ᐊᖑᓇᑦᑕᐅᔪᓂᑦ 
ᐊᐅᓚᑦᑎᓂᕐᒧᑦ ᐊᒻᒪ ᐊᑐᙱᓗᐊᕈᑏᑦ ᐋᖅᑭᑦᑕᐅᓂᖓᓄᑦ ᐋᖅᑭᑦᓱᖅᓯᒪᔾᔪᑎ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ 
ᑲᑎᒪᔨᖏᓐᓄᑦ ᐃᓱᒪᑦᓴᖅᓯᐅᖅᑕᐅᓂᕐᒧᑦ. ᑭᖑᓂᑦᑎᐊᖓᒍᑦ, ᕕᕝᕗᐊᓕ 2022-ᒥᑦ, ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ 
ᑲᑎᒪᔨᖏᑦ ᐊᒻᒪᓗ ᒥᓂᔅᑕ ᐊᕙᑎᓕᕆᓂᕐᒧᑦ ᐊᖏᓚᐅᖅᑐᑦ ᐊᒻᒪᓗ ᑐᓂᔭᐅᓚᐅᖅᑐᑦ ᑖᑦᓱᒥᖓ ᐊᖑᓇᑦᑕᐅᔪᓂᑦ 
ᐊᐅᓚᑦᑎᓂᕐᒧᑦ ᐊᒻᒪ ᐊᑐᙱᓗᐊᕈᑏᑦ ᐋᖅᑭᑦᑕᐅᓂᖓᓄᑦ ᐋᖅᑭᑦᓱᖅᓯᒪᔾᔪᑎ. ᑭᖑᓂᐊᒍᑦ ᑖᒃᑯᐊ 
ᐃᓱᒪᓕᐅᖅᑕᐅᓚᐅᖅᑎᓪᓗᒋᑦ, ᑖᒃᑯᐊ ᐊᖑᓇᑦᑕᐅᔪᓂᑦ ᐊᐅᓚᑦᑎᓂᕐᒧᑦ ᐊᒻᒪ ᐊᑐᙱᓗᐊᕈᑏᑦ ᐋᖅᑭᑦᑕᐅᓂᖓᓄᑦ 
ᐋᖅᑭᑦᓱᖅᓯᒪᔾᔪᑎ ᐊᑐᓕᖅᑎᑕᐅᓚᐅᖅᑐᖅ ᐊᒻᒪᓗ ᐊᑐᖅᑕᐅᓪᓗᓂ ᑲᑎᖅᓱᐃᓂᕐᒥᑦ ᐊᖑᓇᓱᓐᓂᕐᒧᑦ ᑎᑎᕋᖅᓯᒪᔪᑦ 
ᖃᐅᔨᓴᖅᑕᐅᓂᑯᐃᑦ ᑖᑦᓱᒧᖓ 2021/2022 ᐊᕐᕌᒍ ᐃᓚᖓᓂ. ᐃᓚᒃᑲᓐᓂᕐᓗᒍ, ᐃᖅᑲᓇᐃᔭᖅᑎᑕᐅᓚᐅᖅᑐᖅ 
ᓈᓴᐃᓂᕐᒧᑦ ᖃᑦᓯᕆᐊᕈᓐᓇᕐᓂᖏᓐᓄᑦ ᐊᒻᒪᓗ ᐊᒥᐊᒃᑯᖏᓐᓄᑦ ᑭᖑᓂᐊᒍᑦ 2022/2023 ᓇᓐᓄᒐᓱᐊᕐᓇᐅᑎᓪᓗᒍ.  

5.6 ᐊᓯᖏᑦ ᐆᒪᔪᐃᑦ − ᐱᓕᕆᐊᖑᔪᑦ ᐊᒻᒪᓗ ᖃᓄᐃᓕᐅᕈᑏᑦ 

ᓄᓇᕗᑦ ᒐᕙᒪᒃᑯᑦ ᐱᔭᑦᓴᖃᖅᑐᑦ ᐊᔾᔨᒌᙱᑦᑐᓄᑦ ᐆᒪᔪᓄᑦ ᐃᓚᒋᓗᒋᑦ ᑎᒻᒥᐊᓕᒫᑦ, ᐅᑲᓖᑦ, ᐅᑭᐅᖅᑕᖅᑐᒥᑦ ᓯᒃᓰᑦ, 
ᕘᓪᔅ, ᐊᕕᙵᑦ, ᐊᒻᒪᓗ ᑕᒫᓃᖃᑦᑕᖅᑐᓂᑦ ᑎᒻᒥᐊᓂᑦ ᓲᕐᓗ ᐊᕿᒡᒌᑦ ᐊᒻᒪᓗ ᑐᓗᒐᐃᑦ. ᒫᓐᓇᐅᔪᖅ, ᐊᕙᑎᓕᕆᔨᒃᑯᑦ 
ᐱᓕᕆᐊᖃᓲᑦ ᑐᕌᖓᔪᒥᑦ ᖃᐅᔨᓴᕐᓂᕐᒥᑦ ᑖᒃᑯᓄᖓ ᑎᒻᒥᐊᓄᑦ, ᖃᐅᔨᓴᕐᓃᑦ ᐊᓯᖏᓐᓄᑦ ᐆᒪᔪᓄᑦ ᑭᓪᓕᖃᖅᓱᑎ. 
ᐊᖑᓇᓱᑦᑕᐅᔪᑦ ᖁᑦᓯᓐᓂᖏᑦ ᑕᒪᕐᒥᑲᓴᓐᓄᑦ ᑖᒃᑯᓄᖓ ᐆᒪᔪᓄᑦ ᐊᑦᓯᑦᑐᒦᑦᑐᑦ. 

ᑭᕙᓪᓕᕐᒥᑦ, ᐊᑯᓂᐅᔪᒥᑦ ᐆᒪᔪᓕᒫᓂᑦ ᓇᐅᑦᑎᖅᓱᕐᓂᕐᒥᑦ ᐱᓕᕆᐊᑦᓴᒥᑦ ᐱᒋᐊᓚᐅᖅᓯᒪᔪᖅ 2012-ᒥᑦ. ᑭᓯᐊᓂ, 
ᐱᔾᔪᑎᒋᓪᓗᒍ ᐃᖅᑲᓇᐃᔭᖅᑏᑦ ᐊᓯᔾᔨᕇᖃᑦᑕᕐᓂᖏᓐᓄᑦ ᐊᓯᔾᔨᖅᐸᓪᓕᐊᔪᑦ ᓯᕗᓪᓕᐅᔾᔭᐅᔪᑦ, ᐊᒥᒐᕐᓂᖃᓚᐅᖅᑐᖅ 
ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᓂᑦ ᓄᐊᑦᓯᓂᕐᒥᑦ, ᐱᓗᐊᖅᑐᒥᑦ ᐊᑦᑐᐃᓪᓗᓂ ᓇᐅᑦᑎᖅᓱᕐᓂᕐᒧᑦ ᐊᑦᓱᕉᑕᐅᔪᓂᑦ. 
ᐱᓕᕆᐊᑦᓴᖅ ᑐᕌᖓᓂᖃᓚᐅᖅᑐᖅ ᐃᕐᓂᐅᕕᐅᖃᑦᑕᖅᑐᑦ ᓄᓇᓂᑦ ᖃᒪᓂᕐᔪᐊᖅ ᑐᒃᑐᐃᑦ ᐃᓛᒃᑰᓕᖓᔪᓂᑦ. ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓ ᓇᓗᓇᐃᖅᑕᐅᓯᒪᑎᓪᓗᒍ ᐅᓗᕆᐊᓇᕐᓂᕐᔪᐊᖑᓪᓗᓂ ᑐᑦᑐᖃᙱᓐᓂᖅᓴᐅᓂᕐᒧᑦ, ᑲᔪᓯᔪᒥᑦ 
ᐆᒪᔪᓂᑦ ᓇᐅᑦᑎᖅᓱᕐᓂᕐᒥᑦ ᑐᕌᖅᑐᖅ ᓇᓗᓇᐃᖅᓯᓂᕐᒥᑦ ᖃᓄᖅ ᐊᓯᔾᔨᕐᓂᐅᔪᓂᑦ ᐆᒪᔪᖃᕐᕕᐅᔪᓂᑦ ᑐᕌᖓᒻᒪᖔᑦ 
ᐊᒥᓲᓂᖏᓐᓄᑦ ᖃᓄᐃᑦᑐᓂᑦ. 

ᐃᓕᓴᖅᓯᓂᕐᒥᑦ ᐱᒻᒪᕆᐅᓂᖓᓂ ᓇᐅᑦᑎᖅᓱᑦᓯᐊᕐᓂᕐᒥᑦ, ᐊᕙᑎᓕᕆᔨᒃᑯᑦ ᐋᖅᑭᑦᓯᓚᐅᖅᑐᑦ ᑲᑐᔾᔨᖃᑎᒌᓐᓂᒃᑯᑦ 
ᖃᐅᔨᓴᕐᓂᕐᒧᑦ ᐃᓅᖃᑎᒌᓐᓂᕐᒥᑦ ᓯᓚᑦᑐᖅᓴᕐᕕᔾᔪᐊᖓᓂ ᐃᐊᓪᐳᑕ 2017-ᒥᑦ ᐆᒻᒪᑦᑎᑦᑎᓂᕐᒥᑦ ᐊᒻᒪᓗ ᑲᔪᓯᑎᑦᓯᓂᕐᒥᑦ 
ᐊᑯᓂᐅᔪᒃᑯᑦ ᐆᒪᓂᖃᕐᕕᐅᔪᓂᑦ ᖃᐅᔨᓴᕐᓂᕐᒧᑦ ᐱᓕᕆᐊᑦᓴᒥᑦ. ᑖᓐᓇ ᐱᓕᕆᐊᖑᒧᖅ ᖃᐅᔨᓴᓲᖅ ᐊᔾᔨᒌᙱᑦᑐᓂᑦ 
ᐆᒪᔪᓂᑦ ᐃᓚᖃᖅᓱᓂ ᐱᕈᖅᑐᑦ, ᖁᐱᕐᕈᐃᑦ, ᐆᒪᔪᑦ ᒥᑭᔪᑦ, ᐆᓇᕐᓂᖏᑦ, ᓯᓚᓗᖃᑦᑕᕐᓂᖓ, ᐊᒻᒪᓗ ᐊᓯᖏᑦ 
ᐊᕙᑎᓕᕆᓂᕐᒧᑦ ᖃᓄᐃᔾᔪᑕᐅᔪᓂᑦ. ᐱᓕᕆᖃᑎᖃᕐᓂᕐᒥᑦ ᓯᓚᑦᑐᖅᓴᕐᕕᔾᔪᐊᓂᑦ ᐃᑲᔪᓲᖅ ᑲᒪᒋᔭᖃᕐᓂᕐᒥᑦ 
ᐱᑕᖃᕈᓐᓇᕐᓂᖏᓐᓂᑦ ᐊᑦᓱᕉᑕᐅᔪᓂᑦ ᑕᐃᑲᓂ ᐆᒪᔪᓂᑦ ᖃᐅᔨᓴᕐᓂᕐᒧᑦ ᐱᓕᕆᕝᕕᐅᔪᒥᑦ. 

ᖄᒃᑲᓐᓂᐅᒍᑦ ᑲᒪᒋᔭᖃᕐᓂᕐᒥᑦ ᑐᖅᑯᓯᒪᔪᓂᑦ ᑎᒻᒥᐊᑦ ᐃᕙᕝᕕᖏᓐᓂᒃ ᓄᓇᕘᓕᒫᒥᑦ, ᐊᕙᑎᓕᕆᔨᒃᑯᑦ ᐃᑲᔪᖅᓱᖅᑐᑦ 
ᐊᑯᓂᐅᔪᒃᑯᑦ ᖃᐅᔨᓴᕐᓂᕐᒥᑦ ᑭᒡᒐᕕᐊᕐᔪᓐᓂ ᐃᕙᔪᓂᑦ ᑲᖏᖅᖠᓂᐅᑉ ᖃᓂᒋᔭᖓᓂ (ᐊᔾᔨᙳᐊᖅ 5.33). ᑕᒪᓐᓇ 
ᖃᐅᔨᓴᕐᓂᐅᔪᖅ ᐃᑲᔪᕐᓂᖃᖅᓯᒪᔪᖅ ᐊᑑᑎᖃᖅᑐᓂᑦ ᐆᒪᔪᓄᑦ ᐊᒻᒪᓗ ᖃᐅᔨᓂᖏᓐᓂᒃ ᓱᕈᕐᓇᖅᑐᓂᑦ ᑖᒃᑯᓂᖓ 
ᑎᒻᒥᐊᓂᑦ. ᑭᒡᒐᖅᑐᐃᕗᖅ ᐊᑕᐅᓯᕐᒥᑦ ᐊᑯᓂᐅᓛᖑᔪᒥᑦ ᑲᔪᓯᔪᒥᑦ ᖃᐅᔨᓴᕐᓂᐅᔪᒥᑦ ᐅᑭᐅᖅᑕᖅᑐᒥᑦ 
ᕿᑐᕐᖏᐅᖃᑦᑕᖅᑐᓂᑦ ᑎᒻᒥᐊᓂᑦ ᓄᓇᕐᔪᐊᕐᒥᑦ. ᖃᐅᔨᓴᕐᓃᑦ ᖃᐅᔨᓴᖅᓯᒪᔪᑦ ᐃᓄᖃᕐᓂᖏᓐᓂᒃ, ᕿᑐᕐᖏᐅᕐᓂᖏᓐᓂᒃ, 
ᐊᒻᒪᓗ ᓱᕈᓐᓇᖅᑐᖃᕐᓂᖏᑦ ᕿᑐᕐᖏᐅᖅᑐᓂᑦ ᑎᒻᒥᐅᓂᑦ. ᐱᑕᖃᕐᓂᖏᓐᓂᒃ ᓈᓴᐅᑎᖏᑦ ᓈᒻᒪᑦᑐᒦᓯᒪᔪᑦ ᑕᐃᑲᙵᑦ 
1980-ᒥᑦ 2010-ᒧᑦ, ᑭᓯᐊᓂ ᐊᔾᔨᒌᙱᓐᓂᖏᑦ ᐊᕐᕌᒍᑕᒫᑦ ᐃᕙᓂᖏᓐᓂᒃ ᐊᒻᒪᓗ ᒪᓐᓃᑦ ᓈᒻᒪᑦᓴᓕᕋᐃᒻᒪᑕ 
ᐆᒪᓂᕆᔭᖏᓪᓗ ᓈᓴᐅᑎᖏᑦ ᐅᔾᔨᕆᔭᐅᓯᒪᔪᑦ. ᓯᓚ-ᐱᔾᔪᑎᒋᓪᓗᒍ ᐊᑐᖅᑐᑦ, ᓲᕐᓗ 
ᓯᓚᓗᓐᓂᖅᓴᐅᓂᖅ/ᖃᓐᓂᕐᓂᖅᓴᐅᓂᖅ, ᐊᑦᑐᐃᔪᒻᒪᕆᐅᔪᑦ ᖃᓄᐃᑉᐸᓪᓕᐊᕈᑕᐅᔪᓂᑦ.  

ᑭᖑᓂᐊᒍᑦ ᖃᐅᔨᓴᕐᓂᖃᒃᑲᓐᓂᓚᐅᖅᑎᓪᓗᒋᑦ ᑖᒃᑯᓄᖓ ᑲᑎᒪᔨᕋᓛᑦ ᖃᓄᐃᓕᖓᓂᖏᓐᓂᒃ ᐅᓗᕆᐊᓇᖅᑐᒦᑦᑐᓄᑦ 
ᐆᒪᔪᓄᑦ ᑲᓇᑕᒥ ᓄᕕᐱᕆ 2017-ᒥᑦ, ᑖᒃᑯᐊ ᕿᓐᓄᐊᔪᐊᖅ ᓇᓗᓇᐃᖅᑕᐅᓚᐅᖅᑐᖅ “ᐊᑦᑕᕐᓇᖅᑐᒦᙱᑦᑐᖅ”. 
ᑭᖑᓂᑦᑎᐊᖓᒍᑦ, ᐆᒪᔪᐃᑦ ᐅᓗᕆᐊᓇᖅᑐᒦᑦᑐᑦ ᐱᖁᔭᖅ (SARA) ᐲᔭᐃᓂᕐᒥᑦ ᐱᓕᕆᔾᔪᓯᐊ, ᑐᙵᕕᖃᖅᓱᓂ ᓄᑖᒥᑦ 
ᑲᑎᒪᔨᕋᓛᑦ ᖃᓄᐃᓕᖓᓂᖏᓐᓂᒃ ᐅᓗᕆᐊᓇᖅᑐᒦᑦᑐᓄᑦ ᐆᒪᔪᓄᑦ ᑲᓇᑕᒥ ᖃᐅᔨᓴᕐᓂᕐᒥᑦ, ᐱᔭᕇᖅᑕᐅᔪᔪᖅ 2023-
ᒥᑦ. 

ᐊᔾᔨᙳᐊᖅ 5.33. ᐃᓚᓯᒋᐊᕐᓂᕐᒧᑦ ᖃᐅᔨᔭᐅᓚᐅᖅᑐᓂᑦ ᐱᑕᖃᕐᓂᖓᓂ ᐊᒻᒪᓗ ᐱᕙᓪᓕᐊᓂᖓᓂ ᑭᒡᒐᕕᐊᕐᔪᓐᓂ 
(PEFA) ᓇᐅᑦᑎᖅᓱᖅᑕᐅᔪᓂᑦ ᖃᓂᒋᔭᖓᓂ ᑲᖏᖅᖠᓂᖅ, ᓄᓇᕗᑦ ᑕᐃᑲᓂ 1982-2017. ᐆᑦᑑᑎ ᖃᐅᔨᔭᐅᓚᐅᖅᑐᓂᑦ 
ᓇᓗᓇᐃᖅᓯᓚᐅᖅᑐᑦ ᐱᑕᖃᕐᓂᖏᑦ ᓈᒻᒪᑦᑐᒦᓯᒪᔪᑦ ᓇᐅᑦᑎᖅᓱᖅᑕᐅᑎᓪᓗᒋᑦ. 

6.  ᐊᔪᙱᓐᓂᕆᔭᖏᑦ ᓄᓇᕗᒻᒥ ᐆᒪᔪᓕᕆᓂᕐᒧᑦ ᐱᔾᔪᑎᑦᓴᓂᑦ 
ᑎᑭᐅᑎᓂᕐᒧᑦ ᓂᕆᐅᒋᔭᐅᔪᓂᑦ ᐱᔭᐅᔭᕆᐊᓕᓐᓂᑦ 

ᓄᓇᕗᑦ ᓄᓇᒋᔭᐅᔪᖅ 12-ᓄᑦ ᑐᑦᑐᓄᑦ ᐃᓛᒃᑰᓕᖓᓂᖏᑦ, ᐊᑕᐅᓯᕐᒧᑦ ᑐᑦᑐᕋᓛᓄᑦ ᑲᑎᙵᔪᓄᑦ, 12-ᓄᑦ 
ᐊᕕᑦᑐᖅᓯᒪᔪᓄᑦ ᑲᑎᙵᔪᓄᑦ ᓇᓄᕐᓄᑦ, ᐊᒻᒪᓗ 13-ᓄᑦ ᐊᕕᑦᑐᖅᓯᒪᔪᓄᑦ ᑲᑎᙵᔪᓄᑦ ᐅᒥᒻᒪᓄᑦ, ᐊᒥᓱᑦ 
ᐊᑐᖅᑕᐅᖃᓯᐅᑎᓲᑦ ᖃᓂᒋᔭᐅᔪᓂᑦ ᓄᓇᖃᕐᕕᐅᔪᓂᑦ. ᐋᖅᑭᑦᓱᖅᓯᒪᔪᒥᑦ ᓇᐅᑦᑎᖅᓱᕐᓂᕐᒥᑦ ᑕᒪᕐᒥᑲᓴᓐᓂᒃ ᐆᒪᔪᓂᑦ 
ᓄᓇᕗᒻᒥ ᑕᐃᒪᐃᓲᑦ ᐋᖅᑭᑦᓱᖅᓯᒪᔪᒃᑯᑦ ᐅᓪᓗᖅᓯᐅᑎᒥᑦ ᑭᓯᐊᓂ ᑭᓪᓕᖃᖅᑐᖅ ᐱᔾᔪᑎᒋᓪᓗᒍ ᐊᖏᓂᖓᓄᑦ ᐊᒻᒪᓗ 
ᐅᖓᓯᓐᓂᖏᓐᓄᑦ ᐊᒥᓲᓂᖏᓐᓂᒃ, ᑖᒃᑯᐊ ᐊᑭᖏᑦ ᑐᕌᖓᔪᑦ ᖃᐅᔨᓴᕐᓂᕐᒧᑦ ᐱᓕᕆᐊᖑᔪᓂᑦ, ᐊᒻᒪᓗ 
ᐃᓄᖃᕆᐊᖃᕐᓂᖏᓂ ᖃᐅᔨᓴᕐᓂᕐᒧᑦ ᐃᖅᑲᓇᐃᔭᖅᑎᓂᑦ ᐱᓕᕆᕝᕕᒻᒥᑦ. ᒫᓐᓇᕈᓘᓚᐅᖅᑐᒥᑦ 
ᐊᒥᓲᙱᓐᓂᖅᓴᐅᓕᕐᓂᖏᑦ ᑕᒪᕐᒥᑲᓴᓐᓂᒃ ᑐᑦᑐᐃᑦ ᐃᓛᒃᑰᓕᖓᓂᖏᓐᓂᒃ, ᐃᓱᒪᒋᔭᖃᕆᐊᓖᑦ 
ᐊᒥᓲᓂᖅᓴᐅᓕᕐᓂᖏᓐᓂᒃ ᐊᒥᓲᓂᖏᓐᓄᑦ ᖃᐅᔨᓴᕐᓂᕐᒥᑦ, ᐋᓐᓂᐊᓂᑦ ᓇᐅᑦᑎᖅᓱᕐᓂᕐᒥᑦ, ᐊᒻᒪᓗ ᐊᓯᖏᓐᓂᒃ 
ᐃᓱᒪᒋᔭᐅᔭᕆᐊᓕᓐᓂᒃ ᐊᑦᑐᐃᔪᓐᓇᖅᑐᓂᑦ ᒪᑭᒪᑎᑕᐅᓂᖏᓐᓂᒃ ᐱᐅᙱᑦᑐᒃᑯᑦ. 

ᐱᑕᖃᖅᑐᖅ ᑲᓇᑕᒥ/ᓄᓇᕐᔪᐊᕐᒥᑦ ᓈᓴᖅᑕᐅᓂᖏᑦ ᖃᖓᒃᑰᕐᓂᖏᑦ ᐊᒻᒪᓗ ᐊᖏᖅᓯᒪᔪᑦ ᓄᓇᕗᑦ ᒐᕙᒪᒃᑯᑦ ᐊᕐᕌᒍᓄᑦ 
15-ᓄᑦ ᓈᓴᐃᓂᕐᒥᑦ ᓇᓄᕐᓂᒃ, ᓇᓗᓇᐃᖅᓯᒪᔪᖅ ᑐᑭᓯᐅᒪᖃᑎᒌᓐᓂᕐᒧᑦ ᐊᖏᖃᑎᒌᒍᑎᒥ ᐊᑐᓂ ᓇᓄᐃᑦ ᐊᕕᑦᑐᖅᓯᒪᔪᑦ 
ᐊᒥᓲᓂᖏᓐᓂᒃ. ᑖᒃᑯᐊ ᐊᖏᖃᑎᒌᒍᑏᑦ ᒪᓕᑦᑕᐅᓚᐅᖅᑐᑦ ᐱᔭᕇᖅᑕᐅᓇᓱᓐᓂᖓᓂ ᐊᒻᒪᓗ ᐊᑐᓕᖅᑎᑕᐅᓂᖓᓂ 
ᓄᓇᕗᒻᒥ ᓇᓄᕐᓂᒃ ᐊᐅᓚᑦᓯᖃᑎᒌᓐᓂᕐᒧᑦ ᐸᕐᓇᐅᑎ. ᒪᓕᓪᓗᒍ 2021-ᒥᑦ ᑲᓇᑕᒥ ᓈᓴᐃᔨᒃᑯᑦ, ᐃᓄᐃᑦ ᐊᒥᓲᓂᖏᑦ 
ᓄᓇᕗᒻᒥ ᐃᓄᒋᐊᑦᓯᔪᖅ 2.5 ᐳᓴᓐᑎᒥᑦ ᑕᐃᒪᙵᓂ ᑭᖑᓂᖓᓂ ᑲᓇᑕᒥ ᓈᓴᐃᓂᖃᖅᑎᓪᓗᒋᑦ ᐱᓕᕆᐊᖑᓚᐅᖅᑐᖅ 
2016-ᒥᑦ. ᑖᒃᑯᐊ ᐊᒥᓲᓂᖅᓴᐅᓕᖅᑎᓪᓗᒋᑦ, ᐱᒍᒪᓂᖅᓴᐅᓕᖅᓯᒪᒻᒥᔪᑦ ᐃᓄᓕᖅᑕᓂᑦ. ᓄᓇᒥᙶᖅᑐᓂᑦ 
ᐱᕙᓪᓕᐊᕈᑕᐅᓯᒪᔪᑦ ᓄᓇᕗᒻᒥ ᐊᒥᕈᖅᐸᓪᓕᐊᔪᑦ, ᐊᒻᒪᓗ ᐊᑦᑐᐃᓂᕆᔭᖏᑦ ᐆᒪᔪᐃᑦ ᐊᒥᓲᓂᖏᓐᓂᒃ 
ᑐᑭᓯᐅᒪᔭᐅᑦᓯᐊᙱᑦᑐᑦ ᓱᓕ ᑭᓯᐊᓂ ᐊᑦᑐᐃᓂᕐᓗᑐᐃᓐᓇᕆᐊᓖᑦ. 

ᑖᒃᑯᐊ ᓇᓗᓇᐃᔭᐅᑎᖏᑦ ᐊᑐᐃᓐᓇᐅᑎᑦᓯᔪᑦ ᓇᓚᐅᑦᑖᖅᑕᐅᓯᒪᔪᒥᑦ ᒫᓐᓇᐅᔪᒥᑦ ᐊᒻᒪᓗ ᓯᕗᓂᑦᓴᒥᑦ 
ᐊᔪᙱᓐᓂᕆᔭᖏᓐᓂᒃ ᐃᓚᖏᓐᓂᒃ ᓄᓇᕗᒻᒥ ᐆᒪᔪᐃᑦ ᐊᒥᓲᓂᖏᓐᓂᒃ ᑎᑭᐅᒪᓂᕐᒥᑦ ᐱᔭᐅᒍᒪᓂᖏᑦ ᑖᒃᑯᓄᖓ 
ᐃᑲᔫᑎᑦᓴᓄᑦ. ᑖᒃᑯᐊ ᓇᓗᓇᐃᔭᐅᑏᑦ ᑐᕌᖓᓂᓖᑦ ᐱᕐᔪᐊᓂᑦ ᐊᖏᔪᓂᑦ ᐆᒪᔪᓂᑦ ᐊᖑᓇᑦᑕᐅᔪᓂᑦ ᓄᓇᕗᒻᒥᐅᓄᑦ 
ᐊᒻᒪᓗ ᐊᐅᓚᑕᐅᓪᓗᑎᒃ ᑖᒃᑯᓄᖓ ᐊᕙᑎᓕᕆᔨᒃᑯᑦ. ᓇᓚᐅᑦᑖᖅᑕᐅᓯᒪᔪᑦ ᑐᙵᕕᖃᖅᑐᑦ ᐊᒥᓲᓂᖏᓐᓄᑦ 
ᖃᓄᐃᑉᐸᓪᓕᐊᔪᓂᑦ, ᐊᖑᓇᓱᓐᓂᕐᒧᑦ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᓂᑦ, ᑎᑎᕋᖅᑕᐅᔪᓂᑦ ᖃᐅᔨᔭᐅᓂᑰᔪᓂᑦ, ᐊᒻᒪᓗ 
ᖃᐅᔨᒪᔨᑕᐃᑦ ᐃᓱᒪᒋᔭᖏᓐᓂᒃ ᐆᒪᔪᓕᕆᔨᒻᒪᕆᓐᓂᒃ. ᐊᖑᓇᓱᓐᓂᕐᒧᑦ ᐅᖃᐅᓯᖃᕆᐊᑐᖏᒻᒪᑕ ᑕᒪᕐᒥᑦᓯᐊᑦ 
ᐆᒪᔪᖅᑕᐅᕙᓪᓕᐊᔪᓂᑦ ᓄᓇᕗᒻᒥ, ᐊᒥᓲᓂᖏᓐᓂᒃ ᖁᑦᓯᓐᓂᖏᓐᓂᒃ ᐱᔭᐅᒍᒪᓂᖏᑦ ᐊᒻᒪᓗ ᐊᒥᓲᓂᖏᓐᓂᒃ 
ᐊᑦᓱᕈᓐᓇᖅᑐᖅ. ᑕᐃᒪᐃᒻᒪᑦ, ᐱᐅᑦᓯᐊᖅᑐᑦ ᖃᐅᔨᓴᕐᓃᑦ ᐊᑐᕐᓗᑎᒃ ᖃᐅᔨᒪᔭᐅᔪᑐᖃᕐᓂᒃ, ᐅᔾᔨᕆᔭᐅᓯᒪᔪᓂᑦ 
ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᓂᑦ, ᐊᒻᒪᓗ ᐊᒥᓲᓂᖏᓐᓄᑦ ᖃᐅᔨᔭᐅᕙᓪᓕᐊᔪᓂᑦ ᑕᐃᒫᒃ ᐊᑐᖅᑕᐅᓲᑦ ᖃᐅᔨᓴᕐᓂᕐᒧᑦ 
ᐱᔭᐅᒍᒪᓂᖏᑦ ᐊᒻᒪᓗ ᐱᑕᖃᕈᓐᓇᕐᓂᖏᑦ ᐊᑐᓂ ᐆᒪᔪᓄᑦ. 

ᑎᑎᕋᒃᓯᒪᔪᖅ 6.1 ᓇᓚᐅᑦᑖᖅᑕᐅᔪᑦ ᐱᔭᐅᒍᒪᓂᖏᑦ ᐊᖏᔫᑏᑦ ᐆᒪᔪᐃᑦ ᐊᒻᒪᓗ ᓂᕿᑐᖃᑦᑕᖅᑐᑦ ᐆᒪᔪᐃᑦ, ᐱᖃᓯᐅᑎᖏᓪᓗᒋᑦ ᓇᓄᐃᑦ ᐊᒻᒪᓗ ᑐᑦᑐᐃᑦ, ᐊᒻᒪᓗ 
ᓇᓚᐅᑦᑖᖅᑕᐅᔪᑦ ᖁᑦᓯᓐᓂᖏᑦ ᐱᑕᖃᕐᓂᖏᓐᓂᒃ ᑕᒃᑯᓂᖓ ᐆᒪᔪᓂᑦ ᑎᑭᐅᒪᔪᒥᑦ ᐱᔭᐅᒍᒪᓂᖏᓐᓂᒃ. 

ᐆᒪᔪᐃᑦ 
ᐊᔾᔨᒌᙱᑦᑐᑦ 

ᕿᑭᖅᑖᓗᒃ 

ᐱᔭᐅᒍᒪᔪᑦ ᐱᑕᖃᕈᓐᓇᕐᓂᖏᑦ ᐅᖃᐅᓯᔅᓴᐃᑦ 
ᐊᒃᖤ ᐱᑕᖃᙱᑦᑐᖅ ᐱᑕᖃᙱᑦᑐᖅ ᐊᒃᖤᑕᖃᙱᑦᑐᖅ ᐅᖃᐅᓯᐅᔭᕆᐊᓕᓐᓂ ᑕᒫᓂᒋᐊᓕᓐᓂᒃ ᐊᕕᑦᑐᖅᓯᒪᔪᒥᑦ. 
ᖃᕝᕕᒃ ᐊᑦᑎᑦᑐᖅ ᒪᑭᒪᑦᑎᐊᖅᑐᑦ ᖃᕝᕕᑕᖃᓗᐊᙱᑦᑐᖅ ᑕᒫᓂ ᐊᕕᑦᑐᖅᓯᒪᔪᒥᑦ ᐊᒻᒪᓗ ᐱᔭᐅᒍᒪᓗᐊᙱᑦᑐᑦ. 

ᐊᒪᕈᖅ ᐊᑦᑎᑦᑐᖅ ᒪᑭᒪᑦᑎᐊᖅᑐᑦ ᐱᔾᔪᑎᒋᓪᓗᒍ ᐊᒥᓲᓗᐊᙱᓐᓂᖏᓐᓂᒃ ᑐᑦᑐᓂᑦ, ᐊᒪᕈᑦᑕᖃᑦᓯᐊᙱᑦᑐᖅ ᑖᕙᓂ 
ᐃᓂᐅᔪᒥᑦ ᐊᒻᒪᓗ ᐱᑕᖃᓗᐊᙱᑦᑐᖅ ᖁᑦᑎᑦᑐᒥᑦ. 

ᐅᒥᒻᒪᒃ ᐊᑦᑎᑦᑐᖅ ᖁᑦᑎᑦᑐᖅ 
ᐅᒥᒻᒪᐃᑦ ᓇᓂᔭᐅᔪᓐᓇᖅᑐᑦ ᑭᓯᐊᓂ ᖁᑦᑎᑦᑐᒥᑦ ᐅᑭᐅᖅᑕᖅᑐᒥᑦ ᐊᒻᒪᓗ 
ᐱᑕᖃᕈᓐᓇᕐᓂᖏᑦ ᖄᖏᐅᑎᔪᖅ ᐱᑕᖃᕆᐊᖃᕐᓂᖓᓂ, ᐱᔾᔪᑎᒋᓪᓗᐊᑕᕐᓗᒍ 
ᓇᒦᓐᓂᖏᓐᓂᒃ. 

 ᑭᕙᓪᓕᖅ 

ᐊᒃᖤ ᐊᑦᓯᑦᑐᑦ 
ᐊᒥᓱᕈᖅᐸᓪᓕᐊᔪᑦ ᐊᑦᑎᑦᑐᖅ ᐊᒃᖤᐃᑦ ᐊᒥᓲᙱᓐᓂᖅᓴᐅᓲᑦ ᑲᑎᖓᓂᖏᑦ ᑕᒫᓂ ᐊᒻᒪᓗ ᐊᖑᓇᑦᑕᐅᓂᖏᑦ 

ᑕᐃᒪᐃᓚᐅᓱᖓᓲᑦ ᖃᑦᓰᓐᓇᕐᓂᒃ ᑎᑭᑦᑐᖃᓲᖅ ᐊᖑᓇᓱᒋᐊᖅᓱᑎᒃ.  
ᖃᕝᕕᒃ ᐊᑦᑎᑦᑐᖅ ᒪᑭᒪᑦᑎᐊᖅᑐᑦ ᖃᕝᕖᑦ ᐊᒥᓲᓂᖏᑦ ᐆᒪᑦᓯᐊᕆᑦᑐᑦ ᐊᒻᒪᓗ ᑎᑭᐅᒪᔪᑦ ᐊᑦᓯᓂᖅᐹᒥᑦ ᐱᔭᐅᒍᒪᓂᖏᓐᓂᒃ. 

ᐊᒪᕈᖅ ᐊᑯᓐᓂᖅᓱᖅᑐᖅ 
ᐊᒥᓱᕈᖅᐸᓪᓕᐊᔪᑦ ᖁᑦᓯᑦᑑᔪᑦᓴᐅᔪᑦ ᐊᒥᓱᓂᑦ ᐊᒪᕈᖅᑕᓕᒃ ᑎᑭᐅᒪᔪᒥᑦ ᐊᒥᖏᓐᓄᑦ ᐊᖑᓇᓱᖃᑦᑕᖅᑐᓂᑦ. ᐊᒪᕈᐃᑦ 

ᐱᔭᐅᒐᓱᑉᐸᒻᒥᔪᑦ ᓂᕆᖏᓐᓂᖅᓴᐅᓂᐊᕐᒪᑕ ᑐᑦᑐᓂᑦ ᐃᓛᒃᑰᓕᖓᔪᓂᑦ. 

ᐅᒥᒻᒪᒃ ᐊᑯᓐᓂᖅᓱᖅᑐᖅ ᓈᒻᒪᑦᑐᑦ 
ᐊᒥᓱᕈᖅᐸᓪᓕᐊᔪᑦ 

ᐅᒥᒻᒪᐃᑦ ᐊᖑᓇᑦᑕᐅᖃᑦᑕᖅᑐᑦ ᐊᓯᐊᒍᖔᖅ ᓂᕆᔭᐅᑦᓴᐅᓪᓗᑎᒃ ᑐᑦᑐᐃᑦ ᓴᓂᐊᓂ. 
ᐊᒥᓲᓂᖏᑦ ᓈᒻᒪᑦᑐᒦᑦᑐᑦ ᐊᒥᓱᕈᖅᐸᓪᓕᐊᓂᕐᒧᑦ. 

 ᕿᑎᕐᒥᐅᑦ 

ᐊᒃᖤ ᐊᒥᓱᕈᖅᐸᓪᓕᐊᔪᑦ ᐊᑦᑎᑦᑐᖅ ᐊᒃᖤᐃᑦ ᐊᒥᓲᙱᓐᓂᖅᓴᐅᓲᑦ ᑲᑎᖓᓂᖏᑦ ᑕᒫᓂ ᐊᒻᒪᓗ ᐊᖑᓇᑦᑕᐅᓂᖏᑦ 
ᑕᐃᒪᐃᓚᐅᓱᖓᓲᑦ ᐊᒥᓱᕈᖅᐸᓪᓕᐊᔪᑦ ᑎᑭᑦᑐᑦ ᐊᖑᓇᓱᒋᐊᖅᓱᑎᒃ. 

ᖃᕝᕕᒃ ᐊᑦᑎᑦᑐᖅ ᒪᑭᒪᑦᑎᐊᖅᑐᑦ ᖃᕝᕖᑦ ᐊᒥᓲᓂᖏᑦ ᐆᒪᑦᓯᐊᕆᑦᑐᑦ ᐊᒻᒪᓗ ᑎᑭᐅᒪᔪᑦ ᐊᑦᓯᓂᖅᐹᒥᑦ ᐱᔭᐅᒍᒪᓂᖏᓐᓂᒃ. 

ᐊᒪᕈᖅ ᐊᑯᓐᓂᖅᓱᖅᑐᖅ 
ᐊᒥᓱᕈᖅᐸᓪᓕᐊᔪᑦ ᖁᑦᓯᑦᑑᔪᑦᓴᐅᔪᑦ ᐊᒥᓱᓂᑦ ᐊᒪᕈᖅᑕᓕᒃ ᑎᑭᐅᒪᔪᒥᑦ ᐊᒥᖏᓐᓄᑦ ᐊᖑᓇᓱᖃᑦᑕᖅᑐᓂᑦ. ᐊᒪᕈᐃᑦ 

ᐱᔭᐅᒐᓱᑉᐸᒻᒥᔪᑦ ᓂᕆᖏᓐᓂᖅᓴᐅᓂᐊᕐᒪᑕ ᑐᑦᑐᓂᑦ ᐃᓛᒃᑰᓕᖓᔪᓂᑦ. 

ᐅᒥᒻᒪᒃ ᖁᑦᑎᑦᑐᖅ ᐊᒥᓲᓗᐊᙱᑦᑐᑦ 
ᐊᒥᓱᕈᖅᐸᓪᓕᐊᔪᑦ 

ᐅᒥᒻᒪᐃᑦ ᐊᖑᓇᑦᑕᐅᖃᑦᑕᖅᑐᑦ ᐊᓯᐊᒍᖔᖅ ᓂᕆᔭᐅᑦᓴᐅᓪᓗᑎᒃ ᑐᑦᑐᐃᑦ ᓴᓂᐊᓂ. 
ᐊᒥᓲᓂᖏᑦ ᐃᓚᖏᑦ ᓈᒻᒪᑦᑐᑦ ᐊᒥᓱᕈᖅᐸᓪᓕᐊᔪᑦ, ᐅᒥᒻᒪᐃᑦ ᐊᒥᓲᕈᓐᓃᓕᖅᑐᑦ 
ᐊᑦᓱᕈᕐᓇᖅᑐᑦ ᓇᓂᔭᐅᓇᓱᐊᖅᓱᑎᒃ ᐊᖑᓇᓱᑦᑎᓄᑦ. 

ᑎᑎᕋᒃᓯᒪᔪᖅ 6.2 ᓇᓚᐅᑦᑖᖅᑕᐅᔪᑦ ᐱᔭᐅᒍᒪᓂᖏᑦ ᑐᑦᑐᓂᑦ, ᐃᓛᒃᑰᓕᖓᓂᖏᓐᓂᒃ, ᐊᒻᒪᓗ ᓇᓚᐅᑦᑖᖅᑕᐅᔪᑦ ᖁᑦᓯᓐᓂᖏᑦ ᐱᑕᖃᕐᓂᖏᓐᓂᒃ ᑕᒃᑯᓂᖓ 
ᐆᒪᔪᓂᑦ ᑎᑭᐅᒪᔪᒥᑦ ᐱᔭᐅᒍᒪᓂᖏᓐᓂᒃ. 

ᐃᓛᒃᑰᓕᖓᓂᖏᑦ ᐊᕕᒃᑐᖅᓯᒪᓂᖓ ᐱᔭᐅᒍᒪᔪᑦ ᐱᑕᖃᕈᓐᓇᕐᓂᖏᑦ ᐅᖃᐅᓯᔅᓴᐃᑦ 
ᓄᓇᒥ ᒪᓂᕋᕐᒥᐅᑕᐃᑦ ᑐᑦᑐᐃᑦ     

ᕿᑭᖅᑖᓗᒃ ᕿᑭᖅᑖᓗᒃ ᖁᑦᑎᑦᑐᖅ ᐊᒻᒪᓗ 
ᐊᒥᓱᕈᖅᐸᓪᓕᐊᔪᑦ ᐊᑦᑎᑦᑐᖅ 

ᐱᔾᔪᑎᒋᓪᓗᒍ ᐊᒥᓲᙱᓐᓂᖅᓴᐅᕐᔪᐊᕐᓂᖏᑦ ᑖᒃᑯᓂᖓ 
ᐊᒥᓲᓂᖏᓐᓂᒃ ᑐᑦᑐᓂᑦ, ᑲᑎᓪᓗᒋᑦ ᐊᖑᓇᓱᑦᑕᐅᔪᓐᓇᖅᑐᑦ 
ᐊᑐᓕᖅᑎᑦᓯᔪᑦ. ᐱᑕᖃᕈᓐᓇᕐᓂᖏᑦ ᐊᑦᓯᑦᑑᓂᐊᖅᑐᑦᓴᐅᔪᑦ 
ᐱᔾᔪᑎᒋᓪᓗᒍ ᐃᓛᒃᑰᓕᖓᓂᖏᑦ ᒪᑭᒪᑎᑕᐅᓂᖏᓐᓂᒃ 
ᐊᒻᒪᓗ ᐃᓄᐃᑦ ᐃᓄᒋᐊᑦᓯᕙᓪᓕᐊᓂᖏᓐᓄᑦ. 

ᖃᒪᓂᕐᔪᐊᖅ ᑭᕙᓪᓕᖅ ᖁᑦᑎᑦᑐᑦ 
ᐊᒥᓱᕈᖅᐸᓪᓕᐊᔪᑦ 

ᓈᒻᒪᑦᑐᑦ ᑭᓯᐊᓂ 
ᐊᒥᓲᙱᓐᓂᖅᓴᐅᔪᑦ 

ᐊᒥᓲᓂᖏᑦ ᐊᒥᓲᙱᓐᓂᖅᑕᐅᔪᒥᑦ ᖃᓄᐃᑉᐸᓪᓕᐊᔪᓂᑦ 
ᐊᒻᒪᓗ ᐊᒥᓱᕈᕆᐊᖅᓯᒪᕐᔪᐊᖅᑐᑦ ᐊᖑᓇᓱᓐᓂᕐᒧᑦ ᓂᕿᓂᑦ 
ᓂᐅᕕᐊᑦᓴᖃᕐᓂᕐᒧᑦ. ᐊᒥᓲᓂᖅᓴᑦ ᓂᖀᑦ 
ᓂᐅᕕᐊᑦᓴᐅᓚᐅᖅᑐᑦ ᕿᑭᖅᑖᓗᒻᒧᑦ 
ᐱᑕᖃᙱᓗᐊᕐᓂᖏᓐᓄᑦ. 

ᓗᐃᓛᑦ ᑭᕙᓪᓕᖅ ᐊᒥᓱᕈᖅᐸᓪᓕᐊᔪᑦᓴ
ᐅᔪᑦ 

ᓇᓗᓇᖅᑐᖅ ᑭᓯᐊᓂ 
ᐊᒥᓲᙱᓐᓂᖅᓴᐅᔪᑦᓴᐅᔪᑦ 

ᐊᒥᓲᓂᖏᓐᓄᑦ ᖃᓄᐃᑉᐸᓪᓕᐊᔪᓂᑦ ᑖᒃᑯᓄᖓ 
ᐃᓛᒃᑰᓕᖓᓂᖏᑦ ᓇᓗᓇᖅᑐᖅ ᐱᔾᔪᑎᒋᓪᓗᒍ 
ᐊᒥᒐᕐᓂᖏᓐᓂᒃ ᐊᒥᓲᓂᖏᓐᓄᑦ ᓇᓚᐅᑦᑖᖅᑕᐅᓯᒪᔪᓂᑦ, 
ᑭᓯᐊᓂ ᖃᓄᐃᑉᐸᓪᓕᐊᔪᓂᑦ ᑲᑕᑉᐸᓪᓕᐊᔪᑦᓴᐅᔪᑦ. 
ᐱᔭᐅᒍᒪᔪᑦ ᐊᒥᓱᕈᖅᐸᓪᓕᐊᔪᑦᓴᐅᔪᑦ ᐱᔾᔪᑎᒋᓪᓗᒍ ᐃᓄᐃᑦ 
ᐃᓄᒋᐊᑦᓯᕙᓪᓕᐊᓂᖏᓐᓄᑦ.  

ᓴᓪᓖᑦ ᕿᑭᖅᑕᖓ ᑭᕙᓪᓕᖅ ᖁᑦᑎᑦᑐᖅ ᐊᑦᑎᓂᖅᓴᖅ ᐱᔭᐅᔪᒪᓂᖏᓐᓂᒃ 
ᐊᒻᒪᓗ ᐊᒥᓲᖏᓐᓂᖅᓴᐅᓕᖅᑐᑦ 

ᐃᓛᒃᑰᓕᖓᓂᖏᑦ ᒫᓐᓇᒫᖑᔪᒥᑦ ᐊᒥᓲᙱᓐᓂᖅᓴᐅᓕᖅᑐᑦ 
ᐊᒻᒪᓗ ᒫᓐᓇᐅᔪᒥᑦ ᐊᖑᓇᓱᑦᑕᐅᓂᖏᑦ ᑭᓪᓕᖏᑦ 
ᒥᑭᓪᓕᐅᒋᐊᖅᑕᐅᑐᐃᓐᓇᕆᐊᓖᑦ. 

ᐊᒃᐸᑑᕐᔪᐊᖅ ᑭᕙᓪᓕᖅ ᐊᑯᓐᓂᖅᓱᖅᑐᖅ ᓈᒻᒪᑦᑐᑦ ᑭᓯᐊᓂ 
ᐊᒥᓲᙱᓐᓂᖅᓴᐅᓂᐊᖅᑐᑦᓴᐅᔪᑦ 

ᐊᒥᓲᓂᖏᓐᓄᑦ ᖃᓄᐃᑉᐸᓪᓕᐊᔪᓂᑦ ᑖᒃᑯᓄᖓ 
ᐃᓛᒃᑰᓕᖓᓂᖏᑦ ᓇᓗᓇᖅᑐᖅ ᐱᔾᔪᑎᒋᓪᓗᒍ 
ᐊᒥᒐᕐᓂᖏᓐᓂᒃ ᒫᓐᓇᒫᖑᔪᒥᑦ ᐊᒥᓲᓂᖏᓐᓄᑦ 
ᓇᓚᐅᑦᑖᖅᑕᐅᓯᒪᔪᓂᑦ. 

ᑎᕝᔭᓕᐅᑉ ᑭᕙᓪᓕᖅ ᐊᒻᒪᓗ 
ᕿᑎᕐᒥᐅᑦ ᖁᑦᑎᑦᑐᖅ ᓈᒻᒪᑦᑐᑦ ᑭᓯᐊᓂ 

ᐊᒥᓲᙱᓐᓂᖅᓴᐅᔪᑦ 

ᐊᒥᓲᓂᖏᑦ ᐊᒥᓲᙱᓐᓂᖅᑕᐅᔪᒥᑦ ᖃᓄᐃᑉᐸᓪᓕᐊᔪᓂᑦ 
ᐊᒻᒪᓗ ᐊᒥᓱᕈᕆᐊᖅᓯᒪᕐᔪᐊᖅᑐᑦ ᐊᖑᓇᓱᓐᓂᕐᒧᑦ 
ᑎᑭᐅᒪᓂᕐᒧᑦ ᐃᓄᐃᑦ ᐊᒥᓱᕈᖅᐸᓪᓕᐊᓂᖏᓐᓂᒃ. 

ᐊᕼᐃᐊᒃ ᑭᕙᓪᓕᖅ ᐊᒻᒪᓗ 
ᕿᑎᕐᒥᐅᑦ ᖁᑦᑎᑦᑐᖅ ᓈᒻᒪᑦᑐᑦ ᑭᓯᐊᓂ 

ᐊᒥᓲᙱᓐᓂᖅᓴᐅᓂᐊᖅᑐᑦᓴᐅᔪᑦ 

ᐊᒥᓲᓂᖏᓐᓄᑦ ᖃᓄᐃᑉᐸᓪᓕᐊᔪᑦ ᓇᓗᓇᖅᑐᖅ 
ᐱᔾᔪᑎᒋᓪᓗᒍ ᐊᑯᓂᐅᑎᒋᓂᖓ ᑭᖑᓪᓕᖅᐹᒥᑦ 
ᖃᐅᔨᓴᖅᑕᐅᔪᒻᒪᑦ. ᐱᔭᐅᒍᒪᔪᑦ ᖁᑦᓯᑦᑐᖅ ᐅᐱᓐᓇᕋᓂ 
ᐃᓄᐃᑦ ᐃᓄᒋᐊᑦᓯᕙᓪᓕᐊᓂᖏᓐᓄᑦ. 

ᐅᒃᑯᓯᒃᓴᓕᐅᑉ ᑲᖏᖅᑐᐊ ᑭᕙᓪᓕᖅ ᐊᒻᒪᓗ 
ᕿᑎᕐᒥᐅᑦ 

ᐊᒥᓱᕈᖅᐸᓪᓕᐊᔪᑦᓴ
ᐅᔪᑦ 

ᐊᑦᓯᑦᑐᑦ ᐊᒻᒪᓗ 
ᐊᒥᓲᙱᓐᓂᖅᓴᐅᕙᓪᓕᓂᐊᖅᑐᑦᓴ

ᐅᔪᑦ 

ᐊᒥᓲᓂᖏᓐᓄᑦ ᖃᓄᐃᑉᐸᓪᓕᐊᔪᓂᑦ ᑖᒃᑯᓄᖓ 
ᐃᓛᒃᑰᓕᖓᓂᖏᑦ ᓇᓗᓇᖅᑐᖅ ᐱᔾᔪᑎᒋᓪᓗᒍ 
ᐊᒥᒐᕐᓂᖏᓐᓂᒃ ᐊᒥᓲᓂᖏᓐᓄᑦ ᓇᓚᐅᑦᑖᖅᑕᐅᓯᒪᔪᓂᑦ, 

ᑭᓯᐊᓂ ᖃᓄᐃᑉᐸᓪᓕᐊᔪᓂᑦ ᑲᑕᑉᐸᓪᓕᐊᔪᑦᓴᐅᔪᑦ. 
ᐱᔭᐅᒍᒪᔪᑦ ᐊᒥᓱᕈᖅᐸᓪᓕᐊᔪᑦ ᐱᔾᔪᑎᒋᓪᓗᒍ ᐃᓄᐃᑦ 
ᐃᓄᒋᐊᑦᓯᕙᓪᓕᐊᓂᖏᓐᓄᑦ. 

ᑐᒃᑑᔮᖅᑑᑉ ᐃᓅᕕᐅᓪᓗ ᒥᑦᓵᓂ 
ᑲᓇᓐᓇᖅ  ᕿᑎᕐᒥᐅᑦ ᖁᑦᑎᑦᑐᖅ ᐊᑦᓯᑦᑐᒻᒪᕆᐊᓗᒃ 

ᐃᓛᒃᑰᓕᖓᓂᖏᑦ ᐊᒥᓲᙱᓐᓂᖅᓴᕐᔪᐊᖑᓯᒪᔪᑦ ᐊᒻᒪᓗ 
ᑲᑎᓪᓗᒋᑦ ᐊᖑᓇᓱᑦᑕᐅᔪᓐᓇᖅᑐᑦ ᐊᑐᓕᖅᑎᑕᐅᓯᒪᔪᖅ 
ᐱᓗᐊᖅᑕᐅᓕᒪᓂᕐᒧᑦ ᐃᓱᒫᓗᒋᔭᐅᔪᓂᑦ.  

ᕿᖓᐅᑦ ᕿᑎᕐᒥᐅᑦ ᖁᑦᑎᑦᑐᖅ ᐊᑦᓯᑦᑐᒻᒪᕆᐊᓗᒃ 
ᐃᓛᒃᑰᓕᖓᓂᖏᑦ ᐊᒥᓲᙱᓐᓂᖅᓴᕐᔪᐊᖑᓯᒪᔪᑦ ᐊᒻᒪᓗ 
ᑲᑎᓪᓗᒋᑦ ᐊᖑᓇᓱᑦᑕᐅᔪᓐᓇᖅᑐᑦ ᐊᑐᓕᖅᑎᑕᐅᓯᒪᔪᖅ 
ᐱᓗᐊᖅᑕᐅᓕᒪᓂᕐᒧᑦ ᐃᓱᒫᓗᒋᔭᐅᔪᓂᑦ. 

ᑎᑳᒍᓪᓖᑦ ᐊᒻᒪ ᔫᓐᔨᐊᓐ 
ᑐᑦᑐᐃᑦ ᕿᑎᕐᒥᐅᑦ ᖁᑦᑎᑦᑐᖅ ᐊᑦᓯᑦᑐᑦ ᐊᒻᒪᓗ 

ᐊᒥᓲᙱᓐᓂᖅᓴᐅᕙᓪᓕᐊᔪᑦ 

ᐃᓛᒃᑰᓕᖓᓂᖏᑦ ᑕᑯᑦᓴᐅᑎᑦᓯᔪᖅ ᐊᒥᓲᖏᓐᓂᖅᓴᐅᓕᖅᑐᑦ 
ᖃᓄᐃᑉᐸᓪᓕᐊᔪᓂᑦ ᐊᒻᒪᓗ ᐱᓗᐊᖅᑕᐅᓕᒪᓂᕐᒥᑦ 
ᐃᓱᒫᓗᒋᔭᐅᓕᑐᐃᓐᓇᕆᐊᓕᒃ. ᑖᒃᑯᐊ ᐊᒥᓲᓂᖏᑦ ᑐᑦᑐᐃᑦ 
ᖃᐅᔨᓴᖅᑕᐅᓯᒪᔪᑦ ᑖᒃᑯᓄᖓ ᑲᑎᒪᔨᕋᓛᑦ 
ᖃᓄᐃᓕᖓᓂᖏᓐᓂᒃ ᐅᓗᕆᐊᓇᖅᑐᒦᑦᑐᓄᑦ ᐆᒪᔪᓄᑦ 
ᑲᓇᑕᒥ “ᐅᓗᕆᐊᓇᖅᑐᒦᑦᓱᑎᒃ”. 

ᖁᑦᓯᓂᖅᐹᑦ ᑐᑦᑐᖏᑦ ᕿᑭᖅᑖᓗᒃ ᐊᑦᑎᑦᑐᖅ ᖁᑦᑎᑦᑐᖅ 
ᑖᒃᑯᐊ ᐊᒥᓲᓂᖏᑦ ᑕᐃᒪᐃᒐᔪᓲᑦ ᖁᑦᑎᑦᑐᒥᑦ ᓄᓇᕗᒻᒥ 
ᐊᒻᒪᓗ ᓄᓇᓖᑦ ᖃᑦᓰᓐᓇᐃᑦ ᐊᖑᓇᓱᖃᑦᑕᖅᑐᑦ ᑖᒃᑯᓇᙵᑦ 
ᐊᒥᓲᓂᖏᓐᓂᒃ. 

ᑐᑦᑐᕋᓛᑦ 
ᐱᐊᓪᑦᓱ 

ᕿᑭᖅᑕᑦ/ 
ᓴᓂᑭᓗᐊᖅ 

ᐊᑯᓐᓂᖅᓱᖅᑐᖅ ᒪᑭᒪᑦᑎᐊᖅᑐᑦ 
ᑖᒃᑯᐊ ᐊᒥᓲᓂᖏᑦ ᑕᐃᑲᓂᑐᐊᖑᓲᑦ ᐱᐊᓪᑦᓱ ᕿᑭᖅᑕᑦ 
ᐊᒻᒪᓗ ᓄᓇᓕᒻᒥ ᐊᐅᓚᑕᐅᓲᑦ ᓴᓂᑭᓗᐊᖅ 
ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᓐᓄᑦ.  

 

 

 

 

 

 

 

ᑎᑎᕋᒃᓯᒪᔪᖅ 6.3 ᓇᓚᐅᑦᑖᖅᑕᐅᔪᑦ ᐱᔭᐅᒍᒪᓂᖏᑦ ᓇᓄᐃᑦ, ᐊᕕᑦᑐᖅᓯᒪᔪᓂᑦ, ᐊᒻᒪᓗ ᓇᓚᐅᑦᑖᖅᑕᐅᔪᑦ ᖁᑦᓯᓐᓂᖓ ᐱᑕᖃᕐᓂᖏᓐᓂᒃ ᑎᑭᐅᒪᔪᒥᑦ 
ᐱᔭᐅᒍᒪᓂᖏᓐᓂᒃ. 



 

 
ᐊᔪᙱᓐᓂᕆᔭᖏᑦ ᓄᓇᕗᒻᒥ ᐆᒪᔪᓕᕆᓂᕐᒧᑦ ᐱᔾᔪᑎᑦᓴᓂᑦ ᑎᑭᐅᑎᓂᕐᒧᑦ ᓂᕆᐅᒋᔭᐅᔪᓂᑦ ᐱᔭᐅᔭᕆᐊᓕᓐᓂᑦ 
ᒪᓕᒐᑦᑎᒍᑦ ᐅᓂᒃᑳᓕᐊᖅ ᐆᒪᔪᓄᑦ 2023   ᒪᑉᐱᒐᖅ 105 

ᐊᕕᑦᑐᖅᓯᒪᔪᑦ 
ᐊᒥᓲᓂᖏᑦ 

ᑐᙵᕕᖓ 
ᓴᓂᕐᕙᒃᑕᐅᔪᓄᑦ ᐱᔭᐅᒍᒪᔪᑦ ᐱᑕᖃᕈᓐᓇᕐᓂᖏᑦ ᐅᖃᐅᓯᔅᓴᐃᑦ 

ᓴᓐᓂᕈᑎᐅᑉ ᑕᕆᐅᖓ 80 ᖁᑦᑎᑦᑐᖅ ᖁᑦᑎᑦᑐᖅ 

ᑖᒃᑯᐊ ᐊᕕᑦᑐᖅᓯᒪᔪᑦ ᑲᑎᙵᔪᑦ ᑕᑯᑦᓴᐅᑎᑦᓯᓯᒪᔪᑦ 
ᐊᒥᓱᕈᕆᐊᕐᔪᐊᕐᓂᖏᓐᓂᒃ ᓇᓄᕐᓂᑦ ᐊᒻᒪᓗ ᖃᓄᐃᒐᔭᙱᑦᑐᖅ 
ᐊᒥᓲᓂᖅᓴᓂᑦ ᓇᓐᓄᖃᑦᑕᖅᑲᑕ ᑭᖑᓂᑦᑎᓐᓂ ᐊᕐᕌᒍᓂᑦ. ᐊᖑᓇᓱᑦᑕᐅᔪᑦ 
ᐊᑐᖅᑕᐅᖃᓯᐅᑎᔪᑦ ᐊᑯᑭᑦᑐᕐᒧᑦ. 

ᕿᑭᖅᑖᓘᑉ ᐃᑭᕋᓴᖓ 61 ᐊᑯᓐᓂᖅᓱᖅᑐᖅ  ᐊᑯᓐᓂᖅᓱᖅᑐᖅ 
ᖁᑦᓯᑦᑐᒧᑦ 

ᑖᒃᑯᐊ ᐊᕕᑦᑐᖅᓯᒪᔪᑦ ᑲᑎᙵᔪᑦ ᓈᒻᒪᑦᑐᑦ ᐊᒻᒪᓗ ᖃᓄᐃᒐᔭᙱᑦᑐᖅ 
ᐊᖑᓇᓱᑦᑕᐅᑉᐸᑕ ᐊᒥᓱᓂᑦ ᓄᓇᓕᖃᕐᕕᐅᔪᓂᑦ. ᐊᑯᓐᓂᖅᓱᖅᑐᖅ 
ᐱᔭᐅᒍᒪᓂᖏᑦ ᓄᓇᕗᑦ ᐊᖑᓇᓱᑦᑎᖏᓐᓂᒃ ᐱᔾᔪᑎᒋᓪᓗᒍ ᐊᒥᖏᑦ 
ᐊᑭᑭᓐᓂᖅᓴᐅᓂᖏᓐᓄᑦ. 

ᓴᓂᕋᔭᐅᑉ ᑕᕆᐅᖓ 123 ᖁᑦᑎᑦᑐᖅ ᐊᑯᓐᓂᖅᓱᖅᑐᖅ 
ᖁᑦᓯᑦᑐᒧᑦ 

ᑖᒃᑯᐊ ᐊᕕᑦᑐᖅᓯᒪᔪᑦ ᑲᑎᙵᔪᑦ ᓈᒻᒪᑦᑐᑦᓴᐅᔪᖅ ᐅᕝᕙᓘᓐᓃᑦ 
ᐊᒥᓱᕈᖅᐸᓪᓕᐊᔪᑦᓴᐅᔪᖅ. 

ᐃᑭᕋᓴᐅᑉ ᐃᒪᖓ 84 ᖁᑦᑎᑦᑐᖅ ᐊᑯᓐᓂᖅᓱᖅᑐᖅ 
ᖁᑦᓯᑦᑐᒧᑦ 

ᑖᒃᑯᐊ ᐊᕕᑦᑐᖅᓯᒪᔪᑦ ᑲᑎᙵᔪᑦ ᓈᒻᒪᑦᑐᑦ ᐊᒻᒪᓗ ᖃᓄᐃᒐᔭᙱᑦᑐᖅ 
ᐊᒥᓲᓂᖅᓴᓂᑦ ᐊᖑᓇᑦᑕᐅᑉᐸᑕ. 

ᐱᕐᓕᕋᕐᕕᒡᔪᐊᑉ 
ᑕᕆᐅᖓ 5 ᐊᑦᑎᑦᑐᖅ ᖁᑦᑎᑦᑐᖅ 

ᑖᒃᑯᐊ ᐊᕕᑦᑐᖅᓯᒪᔪᑦ ᑲᑎᙵᔪᑦ ᐊᒥᓱᕈᖅᐸᓪᓕᐊᔪᑦ. ᐱᔭᐅᓗᐊᕈᒪᙱᑦᑐᑦ 
ᑕᐃᒫᒃ ᐊᑦᓱᕈᕐᓇᖅᑐᖅ ᖃᐅᔨᓇᓱᓐᓂᕐᒥᑦ ᐊᕕᑦᑐᖅᓯᒪᔪᓂᑦ. 

ᑕᓪᓗᕈᑎᐅᑉ ᐃᒪᖓ 85 ᖁᑦᑎᑦᑐᖅ ᓇᓗᓇᖅᑐᖅ 
ᐊᒥᓲᓂᖏᓐᓄᑦ ᖃᓄᐃᑉᐸᓪᓕᐊᔪᑦ ᓇᓗᓇᖅᑐᖅ. ᒫᓐᓇᒫᖑᔪᒥᑦ 
ᖃᐅᔨᓴᕐᓂᕐᒥᑦ ᖃᐅᔨᔭᐅᓚᐅᖅᑐᑦ ᖃᐅᔨᓴᖅᑕᐅᑦᓯᐊᖅᑐᑦ ᓱᓕ. 

ᐃᑦᑐᐊᖅᑑᑦ 21 ᖁᑦᑎᑦᑐᖅ ᐊᑯᓐᓂᖅᓱᖅᑐᖅ 
ᖁᑦᓯᑦᑐᒧᑦ 

ᑖᒃᑯᐊ ᐊᕕᑦᑐᖅᓯᒪᔪᑦ ᑲᑎᙵᔪᑦ ᓈᒻᒪᑦᑐᑦ ᐊᒻᒪᓗ ᖃᓄᐃᒐᔭᙱᑦᑐᖅ 
ᐊᒥᓲᓂᖅᓴᓂᑦ ᐊᖑᓇᑦᑕᐅᑉᐸᑕ. 

ᐅᐊᓐᓇᖓᓂ 
ᐅᐊᓕᓂᐅᑉ 6 ᐊᑦᑎᑦᑐᖅ ᓇᓗᓇᖅᑐᖅ 

ᐊᒥᓲᓂᖏᓐᓄᑦ ᖃᓄᐃᑉᐸᓪᓕᐊᔪᑦ ᓇᓗᓇᖅᑐᖅ. ᑖᒃᑯᐊ ᐊᕕᑦᑐᖅᓯᒪᔪᑦ 
ᑲᑎᙵᔪᑦ ᐊᐅᓚᑕᐅᔪᑦ ᓄᓇᑦᓯᐊᕐᒥᑦ ᒐᕙᒪᒃᑯᓐᓄᑦ.  

ᓄᐊᕆᔭᓐ ᑕᕆᐅᖓ 4 ᐊᑯᓐᓂᖅᓱᖅᑐᖅ ᓇᓗᓇᖅᑐᖅ ᐊᒥᓲᓂᖏᓐᓄᑦ ᖃᓄᐃᑉᐸᓪᓕᐊᔪᑦ ᓇᓗᓇᖅᑐᖅ. 

ᑲᖏᖅᓱᐊᓗᒃ ᐃᓗᐊ 
ᓂᒋᐊᓂ 25 ᖁᑦᑎᑦᑐᖅ ᐊᑦᓯᑦᑐᑦ 

ᐊᑯᓐᓂᖅᓱᖅᑐᒧᑦ 
ᑖᒃᑯᐊ ᐊᕕᑦᑐᖅᓯᒪᔪᑦ ᑲᑎᙵᔪᑦ ᓈᒻᒪᑦᑐᑦᓴᐅᔪᑦ ᐊᒻᒪᓗ 
ᖃᓄᐃᒐᔭᙱᑦᑐᖅ ᐊᖑᓇᓱᑦᑕᐅᑉᐸᑕ ᐊᒥᓱᓂᑦ ᓄᓇᓕᖃᕐᕕᐅᔪᓂᑦ. 

ᑲᖏᖅᓱᐊᓗᒃ ᐃᓗᐊ 
ᐱᖓᓐᓇᖓᓂ 38 ᖁᑦᑎᑦᑐᖅ ᐊᑦᑎᑦᑐᖅ 

ᑖᒃᑯᐊ ᐊᕕᑦᑐᖅᓯᒪᔪᑦ ᑲᑎᙵᔪᑦ ᐊᒥᓲᖏᓐᓂᖅᓴᐅᔪᑦᓴᐅᔪᑦ. ᓄᓇᓖᑦ 
ᐊᖑᓇᓱᖃᑦᑕᖅᑐᑦ ᑖᒃᑯᓇᙵᑦ ᐊᕕᑦᑐᖅᓯᒪᔪᓂᑦ ᑕᑯᓂᖅᓴᐅᓲᑦ ᐃᓄᐃᑦ 
ᓇᓄᐃᓪᓗ ᐊᑲᐅᙱᓕᐅᕈᑎᖃᕐᓂᖏᓐᓂᒃ.  

ᕙᐃᑲᐅᓐᑦ ᒥᐊᓪᕕᓪ 3 ᐊᑦᑎᑦᑐᖅ ᓇᓗᓇᖅᑐᖅ 
ᐊᒥᓲᓂᖏᓐᓄᑦ ᖃᓄᐃᑉᐸᓪᓕᐊᔪᑦ ᓇᓗᓇᖅᑐᖅ. ᑖᒃᑯᐊ ᐊᕕᑦᑐᖅᓯᒪᔪᑦ 
ᑲᑎᙵᔪᑦ ᐊᐅᓚᑕᐅᔪᑦ ᓄᓇᑦᓯᐊᕐᒥᑦ ᒐᕙᒪᒃᑯᓐᓄᑦ. 

7.  ᖃᓄᐃᓕᖓᓕᕐᓂᖓ ᐊᔾᔨᒌᙱᓐᓂᐅᔪᓂᑦ ᓄᓇᕗᒻᒥ 

ᐃᓚᒋᔭᐅᔪᑦ ᐊᑦᑐᐃᓂᖃᖅᑐᑦᓴᐅᔪᑦ ᐊᔾᔨᒌᙱᓐᓂᐅᔪᓂᑦ ᓄᓇᕗᒻᒥ ᐃᓚᖃᖅᑐᑦ ᓱᒃᑲᓕᔪᒥᑦ ᐃᓐᓄᑉᐸᓪᓕᐊᓂᖓ, 
ᖁᑦᓯᓐᓂᖏᓐᓂᒃ ᖄᖏᐅᑎᓯᒪᔪᖅ ᑕᑯᔭᐅᖃᑦᑕᖅᑐᓂᑦ ᑲᓇᑕᓕᒫᐸᓗᒻᒥᑦ, ᑮᓇᐅᔾᔭᓴᓐᓂᕐᒧᑦ ᐊᑦᓱᕈᖅᑎᑦᓯᔪᖅ ᓲᕐᓗ 
ᓄᓇᒥᙶᖅᑐᓂᑦ ᐲᔭᐃᓂᕐᒥᑦ ᐊᒻᒪᓗ ᐳᓚᕋᖅᑐᓕᕆᓂᕐᒥᑦ, ᐊᑦᑐᐃᓂᐅᔪᓂᓪᓗ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ. 
ᑎᑭᐅᒪᓂᕐᒧᑦ ᐱᔨᑦᓯᕋᕐᓂᕐᒧᑦ ᑲᒪᒋᔭᕆᐊᓕᖏᓐᓂᒃ, ᐊᕙᑎᓕᕆᔨᒃᑯᑦ ᐱᓕᕆᓯᒪᔪᑦ ᖃᓄᐃᓕᖓᓂᖏᓐᓂᒃ ᖃᐅᔨᓴᕐᓂᕐᒥᑦ 
ᐆᒪᔪᓕᒫᓂᑦ ᓄᓇᕗᒻᒥ, ᐃᓚᖃᖅᑐᖅ ᐆᒪᔪᓂᑦ, ᐱᕈᖅᑐᓂᑦ, ᐃᖃᓗᓐᓂᑦ, ᐊᒻᒪᓗ ᖁᐱᕐᕈᓂᑦ. ᑕᐃᒪᙵᓂ 
ᖃᐅᔨᓴᖅᑕᐅᙵᖅᑎᓪᓗᒍ 2000-ᒥᑦ, ᑭᖑᓂᐊᒍᑦ ᐅᓂᒃᑳᓕᐊᑦ ᓴᖅᑭᑕᐅᓯᒪᔪᑦ ᐊᑐᓂ ᐊᕐᕌᒍᑦ ᑕᓪᓕᒪᑦ ᐊᓂᒍᒐᐃᒻᒪᑕ, 
ᑭᖑᓪᓕᖅᐹᖑᓚᐅᖅᑐᖅ 2020-ᒥᑦ. ᐊᑐᓂ ᓄᑖᙳᕆᐊᖅᓯᒪᔪᖅ ᖃᐅᔨᓴᖅᑕᐅᓚᐅᖅᑐᖅ ᐆᒪᔪᓄᑦ ᐊᒻᒪᓗ ᐊᖏᓪᓕᑎᒋᔪᖅ 
ᐃᓚᓕᐅᑎᓂᕐᒥᑦ ᖄᒃᑲᓐᓂᐊᒍᑦ ᐆᒪᔪᓂᑦ. ᑖᒃᑯᐊ ᐅᓂᒃᑳᓕᐊᑦ ᐊᑐᐃᓐᓇᐅᔪᑦ ᐅᕙᓂ www.wildspecies.ca.  

2020-ᒥᑦ ᖃᐅᔨᓴᕐᓂᖓ ᐃᓚᖃᓕᖅᑐᖅ ᖃᓄᐃᓕᖓᓂᖏᓐᓂᒃ ᓇᒦᓐᓂᕆᔭᖏᓐᓂᒃ 50,534 ᐆᒪᔪᓂᑦ ᑲᓇᑕᓕᒫᒥᑦ, 
ᐃᓚᒋᓪᓗᓂᒋᑦ 3,560 ᐆᒪᔪᐃᑦ ᓄᓇᕗᒻᒥ. ᑖᓐᓇ ᐱᓕᕆᐊᖑᓯᒪᑦᓯᐊᖅᑐᖅ ᕿᒥᕐᕈᓂᖅ 46-ᓂᒃ ᐊᔾᔨᒌᙱᑦᑐᓂᑦ 
ᑭᓱᑐᐃᓐᓇᕐᓂᒃ ᑲᑎᙵᔪᓂᑦ, ᐆᒪᔪᓂᑦ ᐊᒻᒪᓗ ᐃᖃᓗᓐᓂᑦ ᒥᙳᕐᓄᑦ, ᔅᒪᐃᒻ ᒨᓪᑎᓄᑦ, ᐊᒻᒪᓗ ᓖᑦᓴᔅ. 

ᐱᕈᖅᑐᑦ ᐊᒻᒪᓗ ᐱᕈᖅᓯᐊᑦ ᑎᑎᕋᖅᑕᐅᓯᒪᔪᑦ ᐅᕝᕙᓘᓐᓃᑦ ᑲᖐᒋᔭᐅᔪᑦ ᓄᓇᕗᒻᒦᒋᐊᖏᑦ ᒪᑯᐊᖑᔪᑦ: 

• ᐱᕈᖅᓯᐊᑦ: 671 ᐆᒪᔪᐃᑦ ᓇᓗᓇᐃᖅᑕᐅᓯᒪᔪᑦ ᓄᓇᕗᒻᒥ ᐊᒻᒪᓗ ᑖᒃᑯᓇᙵᑦ 5,324-ᓂᒃ ᖃᐅᔨᒪᔭᐅᔪᓂᑦ 
ᑲᓇᑕᓕᒫᒥᑦ. 

• ᐃᒪᑦᓯᐊᕙᒻᒥᑦ ᐊᒻᒪᓗ ᐃᒪᕕᒻᒦᑦᑐᑦ ᐊᒻᒨᒪᔪᕈᔪᐃᑦ: 15 ᐆᒪᔪᐃᑦ ᓇᓗᓇᐃᖅᑕᐅᓯᒪᔪᑦ ᓄᓇᕗᒻᒥ ᑖᒃᑯᓇᙵᑦ 
416-ᓂᒃ ᐆᒪᔪᓂᑦ ᖃᐅᔨᒪᔭᐅᔪᓂᑦ ᑲᓇᑕᓕᒫᒥᑦ. 

• ᖁᐱᕐᕈᐃᑦ (ᐃᓚᒋᓗᓂᒋᑦ ᖄᕆᐊᑦ, ᑭᑦᑐᕆᐊᑦ, ᐊᒻᒪᓗ ᒥᙳᐃᑦ): 923 ᐆᒪᔪᐃᑦ ᓇᓗᓇᐃᖅᑕᐅᓯᒪᔪᑦ 
ᓄᓇᕗᒻᒥ ᑕᕝᕙᙵᐸᓗᒃ 55.000-ᓂᒃ ᐆᒪᔪᓂᑦ ᓇᓂᔭᐅᔪᓂᑦ ᑲᓇᑕᒥ. ᑐᕌᓐᔅᕘᔅ ᐊᕐᓇᖅ ᒥᙳᖅ 
(Coccinella transversoguttata), ᑎᑎᕋᖅᓯᒪᔪᖅ ᐊᔾᔨᐅᙱᑦᑐᒥᑦ ᐃᓱᒫᓗᒋᔭᐅᔪᖅ ᐊᑖᒍᑦ ᒐᕙᒪᑐᖃᒃᑯᑦ 
ᐆᒪᔪᐃᑦ ᐅᓗᕆᐊᓇᖅᑐᒦᑦᑐᓂᑦ ᐱᖁᔭᖅ, ᑲᖐᒋᔭᐅᔪᖅ ᑭᓯᐊᓂ ᓇᓗᓇᐃᖅᑕᐅᓯᒪᙱᑦᑐᖅ ᖃᐅᔨᓴᕋᑦᓴᓂᑦ 
ᓄᓇᕗᒻᒥ ᐅᓪᓗᒥᒧᑦ. 

• ᐋᓯᕙᑦ: 105 ᐆᒪᔪᐃᑦ ᓇᓗᓇᐃᖅᑕᐅᓯᒪᔪᑦ ᓄᓇᕗᒻᒥ ᑖᒃᑯᓇᙵᑦ 1,439-ᓂᒃ ᖃᐅᔨᒪᔭᐅᔪᓂᑦ ᑲᓇᑕᓕᒫᒥᑦ. 
• ᓯᓛᑦ ᐊᒻᒪᓗ ᑕᕐᕆᓕᑭᓵᑦ: 143-ᓂᒃ ᐆᒪᔪᓂᑦ ᑎᑎᕋᖅᑕᐅᓯᒪᔪᓂᑦ ᓄᓇᕗᒻᒥ ᑕᕝᕙᙵᑦ 5,430-ᓂᑦ ᐆᒪᔪᓂᑦ 

ᑎᑎᕋᖅᑕᐅᓯᒪᔪᓂᑦ ᑲᓇᑕᒥ. 
• ᓂᓪᓕᓇᖅᑐᒥᑦ ᐊᐅᓖᑦ (ᐃᓚᒋᓗᒋᑦ ᕗᕌᒡ, ᑑᑦ, ᓂᐅᑦᔅ, ᐊᒻᒪᓗ ᓵᓚᒫᓐᑐ): 4 ᐆᒪᔪᐃᑦ ᓇᓗᓇᐃᖅᑕᐅᓯᒪᔪᑦ 

ᓄᓇᕗᒻᒥ ᑖᒃᑯᓇᙵᑦ 47-ᓂᒃ ᐆᒪᔪᐃᑦ ᓇᓂᔭᐅᔪᑦ ᑲᓇᑕᒥ. 
• ᓂᓪᓕᓇᖅᑐᒥᑦ ᐊᐅᓖᑦ: ᑖᓐᓇᑐᐃᖅ ᑳᒪᓐ ᒐᑐᔅᓇᐃᒃ ᑖᕙᓃᑦᑐᑦ ᐃᓚᖏᓐᓂᒃ ᕿᑭᖅᑕᓂᑦ ᔭᐃᒻᔅ ᐸᐃᒥᑦ 

ᓄᓇᕗᒻᒥ, ᑭᓯᐊᓂ ᓇᓗᓇᐃᖅᑕᐅᓯᒪᓂᖓ ᐊᒥᒐᖅᑐᑦ. 49-ᓂᒃ ᓂᓪᓕᓇᖅᑐᒥᑦ ᐊᐅᖃᖅᑐᓂᑦ ᐆᒪᔪᓂᑦ 
ᑎᑎᕋᖅᓯᒪᔪᖃᖅᑐᖅ ᑲᓇᑕᒥ. 

• ᓄᓇᒥᐅᑕᐃᑦ ᐆᒪᔪᐃᑦ ᐃᒻᒧᓖᑦ: 32 ᐆᒪᔪᐃᑦ ᓇᓗᓇᐃᖅᑕᐅᓯᒪᔪᑦ ᓄᓇᕗᒻᒥ ᑖᒃᑯᓇᙵᑦ 172-ᓂᒃ 
ᓄᓇᒥᐅᑕᐃᑦ ᐆᒪᔪᑦ ᑲᓇᑕᓕᒫᒥᑦ. ᐅᖃᐅᓯᐅᓯᒪᔪᑦ ᐆᒪᔪᐃᑦ ᐊᑖᒍᑦ ᒐᕙᒪᑐᖃᒃᑯᑦ ᐆᒪᔪᐃᑦ 
ᐅᓗᕆᐊᓇᖅᑐᒦᑦᑐᓂᑦ ᐱᖁᔭᖅ ᐃᓚᖃᖅᑐᑦ ᖁᑦᓯᓂᖅᐹᑦ ᑐᑦᑐᖏᓐᓂᒃ (ᐅᓗᕆᐊᓵᖅᑕᑦ), 
ᓇᐹᖅᑐᖃᙱᑦᑐᕐᒥᐅᑕᕐᓄᑦ ᑐᑦᑐᓄᑦ-ᑎᑳᒍᓪᓖᑦ ᐊᒻᒪ ᔫᓐᔨᐊᓐ ᐊᒥᓲᓂᖏᑦ (ᐊᔾᔨᐅᙱᑦᑐᒥᑦ ᐃᓱᒫᓗᒋᔭᐅᔪᖅ), 
ᐊᒃᖤᐃᑦ (ᐊᔾᔨᐅᙱᑦᑐᒥᑦ ᐃᓱᒫᓗᒋᔭᐅᔪᖅ), ᓇᓄᐃᑦ (ᐊᔾᔨᐅᙱᑦᑐᒥᑦ ᐃᓱᒫᓗᒋᔭᐅᔪᖅ), ᐊᒻᒪᓗ ᖃᕝᕕᒃ 
(ᐊᔾᔨᐅᙱᑦᑐᒥᑦ ᐃᓱᒫᓗᒋᔭᐅᔪᖅ). 

• ᑎᖕᒥᐊᑦ: 278 ᐆᒪᔪᐃᑦ ᓇᓗᓇᐃᖅᑕᐅᓯᒪᔪᑦ ᓄᓇᕗᒻᒥ ᑖᒃᑯᓇᙵᑦ 696-ᓂᒃ ᑎᒻᒥᐊᓂᑦ ᐊᔾᔨᒌᙱᑦᑐᓂᑦ 
ᑲᓇᑕᒥ; 46 ᐳᓴᓐᑎ ᓇᓗᓇᐃᖅᑕᐅᓯᒪᔪᑦ “ᐱᔮᖅᑯᑕᐅᙱᑦᑐᒥᑦ”, ᑐᑭᖃᖅᑐᖅ ᓄᓇᕗᒻᒦᒐᔪᙱᑦᑑᒐᓗᐊᑦ, 

http://www.wildspecies.ca/

ᐊᒻᒪᓗ ᕿᑐᕐᖏᐅᖅᑐᑦ ᓇᓗᓇᐃᖅᑕᐅᓯᒪᙱᑦᑐᖅ. 14-ᓂᒃ ᑎᒻᒥᐊᓂᑦ ᐊᔾᔨᒌᙱᑦᑐᓂᑦ ᓄᓇᕗᒻᒥ 
ᓇᓗᓇᐃᖅᑕᐅᓯᒪᔪᑦ ᐊᑖᒍᑦ ᒐᕙᒪᑐᖃᒃᑯᑦ ᐆᒪᔪᐃᑦ ᐅᓗᕆᐊᓇᖅᑐᒦᑦᑐᓂᑦ ᐱᖁᔭᖅ, ᐃᓚᒋᓗᓂᒋᑦ ᑖᒃᑯᐊ 
ᐹᓐ ᓱᐊᓗ (ᐅᓗᕆᐊᓇᖅᑐᒦᑦᑐᑦ), ᓯᒡᔭᕆᐊᖅ (ᐊᔾᔨᐅᙱᑦᑐᒥᑦ ᐃᓱᒫᓗᒋᔭᐅᔪᖅ), ᑳᒪᓐ ᓇᐃᑦᕼᐋᒃ 
(ᐊᔾᔨᐅᙱᑦᑐᒥᑦ ᐃᓱᒫᓗᒋᔭᐅᔪᖅ), ᐄᓯᑭᒨ ᑰᓕᐅ (ᓄᖑᑐᐃᓐᓇᕆᐊᓖᑦ), ᒥᑏᑦ (ᐊᔾᔨᐅᙱᑦᑐᒥᑦ 
ᐃᓱᒫᓗᒋᔭᐅᔪᖅ), ᕼᐃᐊᕆᔅ ᔅᐱᐊᕈ (ᐊᔾᔨᐅᙱᑦᑐᒥᑦ ᐃᓱᒫᓗᒋᔭᐅᔪᖅ), ᕼᐅᓐᑦ ᒍᕇᑉ (ᐊᔾᔨᐅᙱᑦᑐᒥᑦ 
ᐃᓱᒫᓗᒋᔭᐅᔪᖅ), ᓇᐅᔭᖅ (ᓄᖑᑐᐃᓐᓇᕆᐊᓖᑦ), ᐋᓕᕝ-ᓴᐃᑎᑦ ᕙᓚᐃᑳᑦᓱ (ᐊᔾᔨᐅᙱᑦᑐᒥᑦ 
ᐃᓱᒫᓗᒋᔭᐅᔪᖅ), ᓴᐅᕐᕋᖅ ᕿᑭᖅᑕᕐᒥᑦ ᐆᒪᔪᐃᑦ ᐃᓛᒃᑰᖓᔪᑦ (ᐊᔾᔨᐅᙱᑦᑐᒥᑦ ᐃᓱᒫᓗᒋᔭᐅᔪᖅ), ᖃᖁᓪᓗᒃ 
(ᐅᓗᕆᐊᓇᖅᑐᒦᑦᑐᖅ), ᕋᔅᑎ ᐸᕚᒃᐴᑦ (ᐊᔾᔨᐅᙱᑦᑐᒥᑦ ᐃᓱᒫᓗᒋᔭᐅᔪᖅ), ᐊᒻᒪᓗ ᓯᐅᑎᑭᑦᑐᖅ ᐅᑉᐱᔾᔪᐊᖅ 
(ᐊᔾᔨᐅᙱᑦᑐᒥᑦ ᐃᓱᒫᓗᒋᔭᐅᔪᖅ). 

• ᐳᕋᐃᕗᑕᔅ (ᓂᓐᓇᐃᑦ): 417 ᐆᒪᔪᐃᑦ ᓇᓗᓇᐃᖅᑕᐅᓯᒪᔪᑦ ᓄᓇᕗᒻᒥ ᑖᒃᑯᓇᙵᑦ 1,406-ᓂᒃ ᒪᓴᒻᒥᐅᑕᑦ 
ᐆᒪᔪᑦ ᖃᐅᔨᒪᔭᐅᔪᑦ ᑲᓇᑕᒥ. ᐳᐊᓯᐅᑉ ᐳᕋᐃᒻ (ᐅᓗᕆᐊᓴᖅᑐᒦᑦᑐᖅ) ᑎᑎᕋᖅᓯᒪᔪᖅ ᐊᑖᒍᑦ ᒐᕙᒪᑐᖃᒃᑯᑦ 
ᐆᒪᔪᐃᑦ ᐅᓗᕆᐊᓇᖅᑐᒦᑦᑐᓂᑦ ᐱᖁᔭᖅ. 

• ᑎᖓᐅᔭᐃᑦ: 758 ᐆᒪᔪᐃᑦ ᓇᓗᓇᐃᖅᑕᐅᓯᒪᔪᑦ ᓄᓇᕗᒻᒥ ᑖᒃᑯᓇᙵᑦ 2.677-ᓂᒃ ᐆᒪᔪᓂᑦ ᖃᐅᔨᒪᔭᐅᔪᓂᑦ 
ᑲᓇᑕᓕᒫᒥᑦ. 

• ᐅᖁᕐᔪᐊᑦ: 144 ᐆᒪᔪᐃᑦ ᓇᓗᓇᐃᖅᑕᐅᓯᒪᔪᑦ ᓄᓇᕗᒻᒥ ᑖᒃᑯᓇᙵᑦ 6,951-ᓂᒃ ᖃᐅᔨᒪᔭᐅᔪᓂᑦ 
ᑲᓇᑕᓕᒫᒥᑦ. 

• ᔅᓚᐃᒻ ᒨᓪᑦ: ᐊᑕᐅᓯᕐᒥᒃ ᐆᒪᔪᓂᑦ ᑎᑎᕋᖅᑕᐅᓯᒪᔪᓂᑦ ᓄᓇᕗᒻᒥ ᑕᕝᕙᙵᑦ 290-ᓂᑦ ᖃᐅᔨᒪᔭᐅᔪᓂᑦ 
ᑲᓇᑕᒥ. 

ᐆᒪᔪᐃᑦ ᐅᓗᕆᐊᓇᖅᑐᒦᑦᑐᑦ ᐊᒻᒪᓗ ᑲᑎᒪᔨᕋᓛᑦ ᖃᓄᐃᓕᖓᓂᖏᓐᓂᒃ ᐅᓗᕆᐊᓇᖅᑐᒦᑦᑐᓄᑦ ᐆᒪᔪᓄᑦ ᑲᓇᑕᒥ 

2003-ᒥᑦ, ᒐᕙᒪᑐᖃᒃᑯᑦ ᐆᒪᔪᐃᑦ ᐅᓗᕆᐊᓇᖅᑐᒦᑦᑐᑦ ᐱᖁᔭᖅ (SARA) ᐊᓯᔾᔨᖅᑕᐅᔪᔪᖅ ᓴᐳᔾᔨᓂᕐᒥᑦ ᐆᒪᔪᓂᑦ 
ᐊᔾᔨᒌᙱᑦᑐᓂᑦ ᐅᓗᕆᐊᓇᖅᑐᒦᑦᑐᓂᑦ ᑲᓇᑕᒥ. ᐱᖁᔭᐅᑉ ᐊᑖᒍᑦ, ᑲᑎᒪᔨᕋᓛᑦ ᖃᓄᐃᓕᖓᓂᖏᓐᓂᒃ 
ᐅᓗᕆᐊᓇᖅᑐᒦᑦᑐᓄᑦ ᐆᒪᔪᓄᑦ ᑲᓇᑕᒥ ᐊᖅᑭᑦᑕᐅᔪᔪᖅ ᐃᓛᒃᑰᖓᓪᓗᑎᒃ ᖃᐅᔨᒪᔨᑕᑦ ᑎᓕᔭᐅᓪᓗᑎᒃ 
ᓇᓗᓇᐃᖅᓯᓂᕐᒥᑦ ᐊᒻᒪᓗ ᖃᐅᔨᓴᕐᓂᕐᒥᑦ ᐆᒪᔪᓂᑦ ᐊᔾᔨᒌᙱᑦᑐᓂᑦ “ᐅᓗᕆᐊᓇᖅᑐᒦᓂᕋᖅᑕᐅᔪᓂᑦ”. 

 
ᑎᑎᕋᒃᓯᒪᔪᖅ 7.1. ᐆᒪᔪᐃᑦ ᐅᓗᕆᐊᓇᖅᑐᒦᑦᑐᑦ ᐊᑖᒎᖓᔪᑦ ᓄᓇᕗᑦ ᒐᕙᒪᒃᑯᑦ ᐱᓇᓱᐊᒐᖓᓂ − 
ᒫᓐᓇᐅᔪᖅ ᒪᓕᒐᑦᑎᐳᑦ ᐆᒪᔪᐃᑦ ᐅᓗᕆᐊᓇᖅᑐᒦᑦᑐᑦ ᐱᖁᔭᖅ (SARA) ᖃᓄᐃᓕᖓᓂᖓ. 

ᐆᒪᔪᐃᑦ ᐊᔾᔨᒌᙱᑦᑐᑦ ᑲᑎᒪᔨᕋᓛᑦ ᖃᓄᐃᓕᖓᓂᖏᓐᓂᒃ 
ᐅᓗᕆᐊᓇᖅᑐᒦᑦᑐᓄᑦ ᐆᒪᔪᓄᑦ ᑲᓇᑕᒥ 

ᑎᓕᔭᐅᓂᖓ 

ᐆᒪᔪᐃᑦ ᐅᓗᕆᐊᓇᖅᑐᒦᑦᑐᑦ ᐱᖁᔭᖅ 
(SARA) ᖃᓄᐃᓕᖓᓂᖏᑦ 

ᖁᑦᓯᓂᖅᐹᑦ ᑐᑦᑐᖏᑦ ᐅᓗᕆᐊᓇᖅᑐᑦ (2015) ᐅᓗᕆᐊᓇᖅᑐᑦ (2023) 
ᐳᐊᓯᐅᑉ ᐳᕋᐃᒻ ᐅᓗᕆᐊᓇᖅᑐᑦ (2017) ᐅᓗᕆᐊᓇᖅᑐᑦ (2011) 
ᓇᓄᖅ ᐊᔾᔨᐅᙱᑦᑐᒥᑦ ᐃᓱᒫᓗᒋᔭᐅᔪᖅ (2018) ᐊᔾᔨᐅᙱᑦᑐᒥᑦ ᐃᓱᒫᓗᒋᔭᐅᔪᖅ (2011) 
ᓄᓇᒥ ᒪᓂᕋᕐᒥᐅᑕᐃᑦ ᑐᑦᑐᐃᑦ ᐅᓗᕆᐊᓇᖅᑐᑦ (2016) ᖃᓄᐃᓕᖓᓂᖃᙱᑦᑐᖅ 
ᑎᑳᒍᓪᓖᑦ ᐊᒻᒪ ᔫᓐᔨᐊᓐ ᑐᑦᑐᐃᑦ ᐅᓗᕆᐊᓇᖅᑐᒦᑦᑐᑦ (2017) ᐊᔾᔨᐅᙱᑦᑐᒥᑦ ᐃᓱᒫᓗᒋᔭᐅᔪᖅ (2011) 
ᖃᕝᕕᒃ ᐊᔾᔨᐅᙱᑦᑐᒥᑦ ᐃᓱᒫᓗᒋᔭᐅᔪᖅ (2014) ᐊᔾᔨᐅᙱᑦᑐᒥᑦ ᐃᓱᒫᓗᒋᔭᐅᔪᖅ (2018) 
ᕿᓐᓄᐊᔪᐊᖅ ᐅᓗᕆᐊᓇᑦᑐᒦᖏᑦᑐᑦ (2016) ᐲᖅᑕᐅᔪᖅ ᑎᑎᕋᖅᓯᒪᔪᓂᑦ (2023) 
ᓯᐅᑎᑭᑦᑐᖅ ᐅᑉᐱᕐᔪᐊᖅ ᐊᔾᔨᐅᙱᑦᑐᒥᑦ ᐃᓱᒫᓗᒋᔭᐅᔪᖅ (2008) ᐊᔾᔨᐅᙱᑦᑐᒥᑦ ᐃᓱᒫᓗᒋᔭᐅᔪᖅ (2012) 
ᐊᒃᖤ ᐊᔾᔨᐅᙱᑦᑐᒥᑦ ᐃᓱᒫᓗᒋᔭᐅᔪᖅ (2012) ᐊᔾᔨᐅᙱᑦᑐᒥᑦ ᐃᓱᒫᓗᒋᔭᐅᔪᖅ (2018) 

 

ᓄᓇᕗᒻᒥ, ᐆᒪᔪᓕᕆᓂᕐᒧᑦ ᐱᖁᔭᖅ ᐃᓚᖃᖅᑐᖅ ᓇᓗᓇᐃᖅᓯᓂᕐᒥᑦ ᐆᒪᔪᓂᑦ, ᓄᓇᓕᓐᓂ ᑲᑎᒪᑎᑦᑎᓂᕐᒥᑦ, ᐊᒻᒪᓗ 
ᓴᐳᔾᔨᓯᒪᓂᕐᒥᑦ ᓇᓗᓇᐃᖅᑕᐅᓯᒪᔪᓂᑦ ᐆᒪᔪᓂᑦ. ᑕᒪᓐᓇ ᐃᓚᖃᖅᑐᖅ ᓄᓇᕗᒻᒥ ᐆᒪᔪᐃᑦ ᐅᓗᕆᐊᓇᖅᑐᒦᑦᑐᑦ 



 

 
ᖃᓄᐃᓕᖓᓕᕐᓂᖓ ᐊᔾᔨᒌᙱᓐᓂᐅᔪᓂᑦ ᓄᓇᕗᒻᒥ 

ᑲᑎᒪᔨᕋᓛᑦ, ᖃᐅᔨᓴᓲᑦ ᐆᒪᔪᓂᑦ ᐊᒻᒪᓗ ᒪᑭᒪᑎᑕᐅᓂᖏᓐᓂᒃ ᐱᓕᕆᓂᐅᔪᓂᑦ. ᑕᐃᒪᐃᒃᑲᓗᐊᖅᑎᓪᓗᒍ 
ᒪᓕᒐᙳᓕᖅᑎᓪᓗᒍ, ᑖᒃᑯᐊ ᒪᓕᒋᐊᓖᑦ ᐊᑐᓕᖅᑎᑕᐅᓯᒪᙱᑦᑐᑦ ᓱᓕ. 

ᒪᑭᒪᑎᑕᐅᓂᖏᑦ ᐆᒪᔪᐃᑦ ᐅᓗᕆᐊᓇᖅᑐᒦᑦᑐᑦ 

ᐆᒪᔪᐃᑦ ᐅᓗᕆᐊᓇᖅᑐᒦᑦᑐᑦ ᐱᖁᔭᖅ (SARA) ᐋᖅᑭᑦᓯᓯᒪᔪᖅ ᐊᑦᓱᐊᓗᒃ ᐱᕕᖃᕐᓂᐅᔪᓂᑦ ᒪᑭᒪᑎᑕᐅᓂᖏᓐᓂᒃ ᐊᒻᒪᓗ 
ᐊᐅᓚᑦᓯᓂᕐᒧᑦ ᐸᕐᓇᐃᓂᕐᒥᑦ ᑎᑎᕋᖅᓯᒪᔪᓂᑦ ᐆᒪᔪᓂᑦ. ᓄᓇᕗᑦ ᐱᖃᑕᐅᓲᑦ ᒪᑭᒪᑎᑕᐅᓂᖏᓐᓂᒃ ᐸᕐᓇᐃᓂᕐᒥᑦ 
ᐱᓕᕆᔾᔪᓯᐊᓂ ᐆᒪᔪᓄᑦ ᓄᓇᕗᒻᒦᑦᑐᓄᑦ. 

 

 



 

 
ᐊᐅᓚᔾᔪᑎᓕᕆᔨᒃᑯᑦ ᐊᒡᒍᖅᓯᒪᓂᖓ ᐊᒻᒪᓗ ᐊᑐᓕᖅᑎᑦᓯᓂᕐᒥᑦ  

8. ᐆᒪᔪᓕᕆᓂᕐᒧᑦ ᐊᐅᓚᔾᔪᑎᖏᓐᓄᑦ ᐱᓕᕆᕝᕕᒃ ᐊᒻᒪᓗ 
ᐊᑐᓕᖅᑎᑦᓯᓂᕐᒥᑦ 

ᕿᒥᕐᕈᔭᐅᓂᖏᑦ  

ᐊᕙᑎᓕᕆᔨᒃᑯᑦ ᑲᒪᒋᔭᖃᓲᑦ ᐆᒪᔪᓕᕆᓂᕐᒧᑦ ᐊᓪᓚᕝᕕᒻᒥ ᐊᑐᓂ ᓄᓇᓕᐅᔪᒥᑦ ᓄᓇᕗᒻᒥ. ᐆᒪᔪᓕᕆᔩᑦ (COs) ᐊᒻᒪᓗ 
ᐆᒪᔪᓕᕆᓂᕐᒧᑦ ᐃᑲᔪᖅᑏᑦ (WGs) ᐃᑲᔪᖅᑎᒋᔭᐅᓲᑦ ᐊᕙᑎᓕᕆᔨᒃᑯᓐᓄᑦ ᓄᓇᓕᖏᓐᓂᒃ, ᐊᔾᔨᒌᙱᑦᑐᓂᑦ ᐱᔨᑦᓯᕋᓲᑦ. 
ᑕᒪᒃᑯᐊ ᐃᓚᖃᕐᒥᔪᑦ ᖃᐅᔨᒪᑦᓯᐊᕆᐊᕐᓂᕐᒥᑦ ᒪᓕᑦᓯᐊᕋᓗᐊᕐᒪᖔᑦ ᒪᓕᒐᕐᓂᒃ ᐊᒻᒪᓗ ᒪᓕᑦᑕᐅᔭᕆᐊᓕᓐᓂᒃ 
ᐊᑐᖁᔭᐅᔪᓂᑦ, ᖃᐅᔨᓴᕐᓂᕐᒥᑦ ᓯᖁᒥᑦᓯᔪᖃᕐᓂᖅᑲᑦ ᒪᓕᒐᕐᓂᒃ ᐅᕝᕙᓘᓐᓃᑦ ᒪᓕᑦᑕᐅᔭᕆᐊᓕᓐᓂᒃ, ᑐᓂᓯᓂᕐᒥᑦ 
ᓚᐃᓴᓐᓯᓂᑦ ᐊᒻᒪᓗ ᐱᔪᓐᓇᐅᑎᓂᑦ, ᐱᓕᕆᓂᕐᒥᑦ ᐆᒪᔪᓂᑦ ᕿᒫᑎᑦᓯᒐᓱᐊᕐᓂᕐᒥᑦ ᐊᒻᒪᓗ ᐃᑲᔪᕐᓂᕐᒥᑦ ᓄᓇᕗᒻᒥᐅᑕᕐᓂᒃ 
ᐊᑐᐃᓐᓇᖃᕐᕕᐅᓂᕐᒥᑦ ᐊᕙᑎᓕᕆᔨᒃᑯᑦ ᐊᖑᓇᓱᑦᑎᓄᑦ ᐃᑲᔪᖅᑐᐃᓂᕐᒥᑦ ᐱᓕᕆᐊᖑᔪᓂᑦ. ᐱᖃᑕᐅᒐᔪᓲᑦ ᓄᓇᓕᒻᒥ 
ᐆᒪᔪᓕᕆᓂᕐᒧᑦ ᖃᐅᔨᓴᕐᓂᕐᒥᑦ ᐱᒋᐊᕈᑎᑦᓴᓂᒃ ᐊᒻᒪᓗ ᐃᑲᔪᖅᑐᐃᓲᑦ ᐊᕙᑎᓕᕆᔨᒃᑯᑦ ᐆᒪᔪᓕᕆᔨᖏᓐᓂᒃ 
ᓄᐊᑦᓯᕙᑦᑐᓂᑦ ᐆᒪᔪᓂᙶᖅᑐᓂᑦ ᖃᐅᔨᓴᕋᑦᓴᓂᑦ. ᐱᓕᕆᖃᑎᖃᕐᓂᕐᒥᑦ ᐊᐅᓚᑦᓯᖃᑎᒌᓐᓂᕐᒧᑦ ᑲᑐᔾᔨᖃᑎᒋᔭᐅᔪᓂᑦ, 
ᐱᓕᕆᒍᒪᔪᑦ ᐱᓗᐊᖅᑕᐅᓕᒪᓂᕐᒥᑦ ᓄᓇᕗᒻᒥ ᐆᒪᔪᓂᑦ ᐊᔾᔨᒌᙱᑦᑐᓂᑦ. 

ᐆᒪᔪᓕᕆᓂᕐᒧᑦ ᐊᐅᓚᔾᔪᑎᖏᓐᓄᑦ ᐱᓕᕆᕝᕕᐅᔪᖅ ᐃᑲᔪᖅᑐᐃᓲᖑᒻᒥᔪᑦ ᐊᒻᒪᓗ ᐃᑲᔫᑎᑦᓴᓂᑦ ᐊᖑᓇᓱᑦᑎᓄᑦ ᐊᒻᒪᓗ 
ᐊᓯᖏᓐᓄᑦ ᐊᐅᓚᑦᓯᖃᑎᒌᑦᑐᓂᑦ ᑲᑐᔾᔨᖃᑎᒋᔭᐅᔪᓂᑦ ᐅᕘᓇ ᐱᓕᕆᐊᖑᔪᓂᑦ ᐊᑐᐃᓐᓇᐅᑎᑕᐅᔪᓂᑦ 
ᐊᕙᑎᓕᕆᔨᒃᑯᓐᓄᑦ: 

• ᐆᒪᔪᓄᑦ ᓱᕋᑦᑎᖅᑕᐅᓕᒪᓂᕐᒧᑦ ᐱᓕᕆᐊᖑᔪᖅ 
• ᐆᒪᔪᓄᑦ ᓱᕋᑦᑎᖅᑕᐅᔪᓄᑦ ᐊᑭᓕᖅᑕᐅᓂᕐᒧᑦ ᐱᓕᕆᐊᖑᔪᖅ 
• ᓱᕈᐃᔪᖃᖅᑎᓪᓗᒍ ᐊᑭᓕᖅᑕᐅᓂᕐᒧᑦ ᐱᓕᕆᐊᖑᔪᖅ 
• ᒥᖅᑯᓕᓐᓂᒃ ᓂᐅᕕᕐᓂᕐᒧᑦ ᐱᓕᕆᐊᖑᔪᖅ  

ᑖᒃᑯᐊ ᐊᕙᑎᓕᕆᔨᒃᑯᑦ ᑲᔪᓯᑎᑦᓯᓲᑦ ᓄᓇᕗᑦ ᒐᕙᒪᒃᑯᑦ ᐊᑐᖁᔭᖏᓐᓂᒃ ᐊᑖᒍᑦ ᐊᔾᔨᒌᖏᑦᑐᑦ ᓄᓇᕗᑦ ᒪᓕᒐᖏᓐᓂᒃ, 
ᐃᓚᒋᓗᒍ ᐆᒪᔪᓕᕆᓂᕐᒧᑦ ᐱᖁᔭᖅ, ᐊᕙᑎᒥᑦ ᓴᐳᔾᔨᓂᕐᒧᑦ ᐱᖁᔭᖅ, ᓄᓇᕗᒻᒥ ᒥᕐᖑᐃᖅᓯᕐᕕᓐᓄᑦ ᐱᖁᔭᖅ, 
ᓇᐹᖅᑐᓕᓐᓂᒃ ᐊᐅᓚᑦᓯᓂᕐᒧᑦ ᐱᖁᔭᖅ, ᓇᐹᖅᑐᓕᓐᓂᒃ ᓴᐳᔾᔨᓯᒪᓂᕐᒧᑦ ᐱᖁᔭᖅ, ᐊᒻᒪᓗ ᐃᓛᒃᑰᓕᖓᓂᖏᑦ ᐊᒻᒪᓗ 
ᐊᕙᓗᑎᑦᓯᓂᕐᒥᑦ ᐱᖁᔭᖅ. ᐃᓚᒃᑲᓐᓂᕐᓗᒍ, ᐊᕕᑦᑐᖅᓯᒪᓂᖓ ᑲᔪᓯᑎᑦᓯᔪᖅ ᐃᓚᖏᓐᓂᒃ ᒐᕙᒪᑐᖃᒃᑯᑦ 
ᐱᓗᐊᖅᑕᐅᓕᒪᓂᕐᒧᑦ ᒪᓕᒐᖏᓐᓂᒃ ᐊᖏᕈᑎᒃᑯᑦ ᑖᒃᑯᓂᖓ ᓄᓇᕗᑦ ᒐᕙᒪᒃᑯᑦ, ᐃᓚᒋᓗᓂᐅᒃ ᑎᒻᒥᐊᑦ ᐊᐅᓪᓚᑕᖅᑐᑦ 
ᐊᐅᓚᑕᐅᓂᖏᓐᓄᑦ ᐱᖁᔭᖅ, ᐃᖃᓗᓕᕆᓂᕐᒧᑦ ᐱᖁᔭᖅ, ᐊᒻᒪᓗ ᐆᒪᔪᓂᑦ ᐊᒻᒪᓗ ᐱᕈᖅᓯᐊᕐᓂᑦ ᓴᐳᔾᔨᓯᒪᓂᕐᒧᑦ ᐊᒻᒪᓗ 
ᒪᓕᒐᑦ ᓄᓇᕐᔪᐊᕐᒥᑦ ᐊᒻᒪᓗ ᐊᕕᑦᑐᖅᓯᓂᐅᔪᓂᑦ ᑕᐅᖅᓰᓂᕐᒧᑦ ᐱᖁᔭᖅ (WAPPRIITA). 

ᒪᓕᑦᓯᐊᕋᓗᐊᕐᒪᖔᑦ ᐊᒻᒪᓗ ᐊᑐᓕᖅᑎᑦᓯᓂᕐᒥᑦ  

ᐱᔭᑦᓴᕆᔭᐅᓪᓗᐊᑕᖅᑐᖅ ᑖᒃᑯᓄᖓ ᐆᒪᔪᓕᕆᓂᕐᒧᑦ ᐊᐅᓚᔾᔪᑎᖏᓐᓄᑦ ᐱᓕᕆᕝᕕᒻᒧᑦ ᖃᐅᔨᒪᑦᓯᐊᕆᐊᕐᓂᕐᒥᑦ 
ᒪᓕᑦᓯᐊᕋᓗᐊᕐᒪᖔᑦ ᒐᕙᒪᑐᖃᒃᑯᑦ ᐊᒻᒪᓗ ᓄᓇᕗᑦ ᒪᓕᒐᖏᓐᓂᒃ. ᒪᓕᑦᓯᐊᕋᓗᐊᕐᒪᖔᑦ ᐃᓚᖃᖅᑐᖅ ᐱᖓᓱᓪᓗᐊᑕᕐᓂᒃ 
ᐃᓗᓕᓂᑦ: ᐃᓕᓐᓂᐊᕐᓂᓕᕆᓂᕐᒥᑦ, ᐱᑦᑕᐃᓕᑎᑦᓯᓂᕐᒥᑦ, ᐊᒻᒪᓗ ᐊᑐᓕᖅᑎᑦᓯᓂᕐᒥᑦ. 

ᓄᓇᕗᒻᒥ ᐆᒪᔪᓕᕆᔩᑦ ᖁᕝᕙᑦᓴᐃᓲᑦ ᐱᓗᐊᖅᑕᐅᓕᒪᓂᕐᒧᑦ ᐃᓕᓐᓂᐊᖅᑎᑦᓯᓂᕐᒥᑦ ᐃᓕᓐᓂᐊᕐᕕᒻᒥ ᓴᖅᑭᔮᖅᑎᑦᓯᓂᒃᑯᑦ, 
ᓄᓇᓕᒻᒥ ᐃᓕᓐᓂᐊᖅᑎᑦᓯᓂᕐᒥᑦ, ᓈᓚᐅᑎᒃᑯᑦ ᑐᓴᖅᓴᐅᓂᒃᑯᑦ, ᐊᒻᒪᓗ ᐊᑭᓐᓇᕐᒥᐅᑕᕐᓂᑦ ᑕᑯᑦᓴᐅᑎᑦᓯᓗᑎᒃ ᓄᓇᓕᓐᓂ 
ᐱᔨᑦᓯᕋᕐᕕᒋᔭᖏᓐᓂᒃ. ᐱᖃᑕᐅᓲᖑᒻᒥᔪᑦ ᐃᖅᑲᓇᐃᔮᓄᑦ ᐊᒻᒪᓗ ᐃᖅᑲᓇᐃᔮᑯᑖᑦᓴᓄᑦ ᑲᑎᓐᓂᐅᔪᓂᑦ 
ᐅᔾᔨᕈᓱᓕᖅᑎᑦᓯᓂᕐᒥᑦ ᐱᓗᐊᖅᑕᐅᓕᒪᓂᕐᒧᑦ ᐃᖅᑲᓇᐃᔮᑦᓴᓂᑦ ᐊᒻᒪᓗ ᐃᖅᑲᓇᐃᔭᖅᑎᑖᕐᓂᕐᒧᑦ ᑐᕌᖓᖃᓯᐅᑎᔪᓄᑦ 

ᐃᓂᓄᑦ. ᐃᓚᒃᑲᓐᓂᕐᓗᒍ, ᐃᑲᔪᕐᓂᖃᓲᑦ ᓄᓇᕗᒻᒥ ᐊᖑᓇᓱᑦᑎᓄᑦ ᐃᓕᓐᓂᐊᕈᑎᒧᑦ ᐊᒻᒪᓗ ᐊᑐᐃᓐᓇᐅᑎᑦᓯᓲᑦ 
ᐃᓕᓐᓂᐊᕈᑎᑦᓴᓂᑦ ᓱᓇᒃᑯᑖᓂᑦ ᐆᒪᔪᕐᓂᐊᖅᑭᒃᑯᑦ ᐊᓪᓚᕝᕕᖏᓐᓂᒃ, ᑭᐅᕙᑦᑐᑎᑦ ᐊᐱᖅᑯᑕᐅᔪᓂᑦ ᒪᓕᒐᕐᓂᒃ 
ᐊᑐᖅᑎᑦᓯᔭᖏᓐᓂᒃ. 

ᑕᐃᒪᐃᑎᑦᓯᑦᑕᐃᓕᒪᓂᕐᒧᑦ ᐊᑦᓱᕉᑕᐅᔪᑦ ᐃᓚᖃᖅᑐᑦ ᐆᒪᔪᓕᕆᔩᑦ ᓇᐅᑦᑎᖅᓱᖃᑦᑕᕐᓗᑎᑦ, ᐆᒪᔪᓕᕆᔩᑦ 
ᐱᓕᕆᖃᑎᖃᕐᓗᑎ ᐃᓄᓐᓂᑦ ᓄᓇᒥᑦ, ᑕᑯᑦᓴᐅᓗᑎᒃ ᐊᒻᒪᓗ ᐅᖃᖃᑎᖃᕐᓗᑎᑦ ᓄᓇᒥᙶᖅᑐᓂᑦ ᐊᑐᖅᑎᐅᔪᓂᑦ. 
ᐱᓕᕆᔨᓂᑦ ᐊᑐᐃᓐᓇᖅᑕᖃᖅᑎᓪᓗᒍ ᕿᒫᑎᑦᓯᒐᓱᐊᕈᑎᐅᓲᖅ ᐱᕋᔭᓐᓂᒃᑯᑦ ᖃᓄᐃᓕᐅᕈᑕᐅᔪᓂᑦ. 

ᖃᖓᒃᑯᑦ ᐃᓕᓐᓂᐊᕐᓂᓕᕆᔨᒃᑯᑦ ᐊᒻᒪᓗ ᐱᓂᓪᓗᑦᑕᐅᑎᑦᑎᑕᐃᓕᒪᓂᖅ ᐊᑐᕈᓐᓇᖅᑐᓂᑦ ᓈᒻᒪᑦᑐᑦ, ᐊᑐᓕᖅᑎᑦᓯᓂᕐᒥᑦ 
ᖃᓄᐃᓕᐅᕆᐅᕈᑎ ᐊᑐᕆᐊᖃᓕᖅᑎᓪᓗᒋᑦ. ᓄᓇᕗᒻᒥ ᐆᒪᔪᓕᕆᔩᑦ ᐊᔾᔨᒌᙱᑦᑐᓂᑦ ᐊᑐᓕᖅᑎᑦᓯᓂᕐᒥᑦ ᐊᑐᕈᓐᓇᖅᑐᑦ 
ᐃᓱᒪᖅᓲᑎᒋᔭᖏᓐᓂᒃ, ᐃᓚᖃᖅᑐᑦ ᐅᖃᐅᓯᒃᑯᑦ ᐅᖃᐅᔾᔪᐃᒋᐊᕐᓂᕐᒥᑦ, ᑎᑎᖅᑲᒃᑯᑦ ᐅᖃᐅᔾᔪᐃᒋᐊᕐᓂᕐᒥᑦ, 
ᐃᓂᖅᑎᕆᓂᕐᒥᑦ ᐃᓚᒋᔭᐅᔪᓂᑦ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᓐᓂᒃ, ᑐᓂᓯᓂᕐᒥᑦ ᓇᐃᓈᖅᓯᒪᔪᖅ 
ᒪᓕᑦᓯᐊᙱᓐᓂᕐᒧᑦ ᐊᑭᓕᕆᐊᓕᓐᓂᒃ ᑐᑭᓯᒋᐊᕈᑎᓂᑦ, ᐊᒻᒪᓗ ᑕᑕᑎᕆᓂᕐᒥᑦ ᐸᐃᑉᐹᑯᑖᓂᑦ ᑐᑭᓯᒋᐊᕈᑎᑦᓴᓂᑦ 
ᐃᖅᑲᖅᑐᖅᑕᐅᓂᐊᖅᑐᓄᑦ. ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ ᐃᓱᒪᓕᐅᑐᐃᓐᓇᕆᐊᖃᕐᒥᔪᑦ ᓇᒻᒥᓂᖅ ᐃᓚᒋᔭᒥᓂᒃ 
ᐃᓂᖅᑎᕆᓗᑎ ᐊᑲᐅᙱᓕᐅᕈᑕᐅᔪᓄᑦ. 

ᑎᑎᕋᒃᓯᒪᔪᖅ 8.1. ᓇᐃᓈᕆᔾᔪᑎ ᐊᑐᓕᖅᑎᑦᓯᓂᕐᒥᑦ ᖃᓄᐃᓕᐅᕆᐅᕈᑏᑦ 2018-2023 (ᑐᙵᕕᒋᓗᒋᑦ ᐱᐅᓛᖑᔪᑦ 
ᐊᑐᐃᓐᓇᐅᔪᓂᑦ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᐃᑦ ᑕᐃᑲᓂ ᐅᓂᒃᑳᓕᐅᖅᑎᓪᓗᒋᑦ) 

ᑕᐃᒪᐃᖃᑦᑕᕐᓂᖓ 2,569 

ᖃᐅᔨᓵᕆᔭᐃᑦ 196 

ᐊᑐᓕᖅᑎᑦᓯᓂᕐᒥᑦ ᖃᓄᐃᓕᐅᕆᐅᕈᑎ ᐊᑐᖅᑕᐅᔪᖅ 

ᐊᓂᒍᖅᑕᐅᓯᒪᙱᑦᑐᖅ 32 

ᐱᕋᔭᓐᓂᖅᑕᖃᙱᑦᑐᖅ 413 

ᐅᖃᐅᓯᒃᑯᑦ ᐅᔾᔨᖅᓲᑎ 70 

ᑎᑎᕋᖅᓯᒪᔪᒥᑦ ᐅᔾᔨᖅᓲᑎ 42 

ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ ᐊᓂᒍᐃᑎᑦᓯᔪᑦ 26 

ᓇᐃᓈᕆᔾᔪᑎ ᐱᕋᔭᓐᓂᕐᒧᑦ ᐊᑭᓕᕆᐊᓕᒃ ᑐᑭᓯᒋᐊᕈᑎᑦᓴᑦ  38 

ᐸᐃᑉᐹᑯᑖᖅ ᑐᑭᓯᒋᐊᕈᑎᑦᓴᑦ 0 
 

ᑎᑎᕋᒃᓯᒪᔪᖅ 8.2. ᖃᐅᔨᓴᕐᓂᐅᔪᑦ ᐅᓂᒃᑲᐅᓯᐅᓂᖓ 2018-2023 (ᑐᙵᕕᒋᓗᒋᑦ ᐱᐅᓛᖑᔪᑦ ᐊᑐᐃᓐᓇᐅᔪᓂᑦ ᑎᑎᕋᖅᓯᒪᔪᑦ 
ᖃᐅᔨᓴᖅᑕᐅᓂᑯᐃᑦ ᑕᐃᑲᓂ ᐅᓂᒃᑳᓕᐅᖅᑎᓪᓗᒋᑦ) 

ᖃᓄᐃᑦᑑᓂᖓ ᖃᐅᔨᓴᖅᑕᐅᓂᖓ ᖃᑦᓯᐊᖅᑎ ᑕᐃᒪᐃᓯᒪᒻᒪᖔᑦ 

ᓴᐳᔾᔨᓯᒪᓂᕐᒥᑦ ᐃᓅᓯᒻᒥ ᐅᕝᕙᓘᓐᓃᑦ ᐱᖁᑎᒥ 85 

ᐊᑦᑕᑯᐃᑦ 72 

ᐊᐅᓪᓚᖅᑎᑦᓯᓂᕐᒥᑦ ᐱᔪᓐᓇᐅᑎᖃᙱᓪᓗᓂ 43 

ᐊᖑᓇᑦᑕᐅᒍᓐᓇᖅᑐᑦ ᓴᓂᕐᕙᑦᑕᐅᓯᒪᙱᓪᓗᑎ 23 

ᐅᓗᕆᐊᓇᖅᑐᒥᑦ ᐊᖑᓇᓱᓐᓂᕐᒥᑦ 10 

ᐆᒪᔪᓂᑦ ᐸᕝᕕᓵᕆᓂᖅ 8 

ᐱᕋᔭᓐᓂᒃᑯᑦ ᐱᓯᒪᑦᓯᓂᕐᒥᑦ 8 

ᐊᖑᓇᓱᓐᓂᖅ ᓚᐃᓴᓐᓯᖃᙱᓪᓗᓂ 7 

ᐊᖑᓇᓱᓐᓂᕐᒥᑦ ᐃᓚᒌᖑᔪᓂᑦ ᑲᑎᙵᔪᓂᑦ 6 

ᐆᒪᔪᓕᕆᔨ ᐊᒻᒪᓗ ᐆᒪᔪᓕᕆᓂᕐᒧᑦ ᐃᑲᔪᖅᑎᓂ ᐱᕙᓪᓕᐊᑎᑦᓯᓂᖅ 

ᐆᒪᔪᓕᕆᓂᕐᒧᑦ ᐊᐅᓚᔾᔪᑎᖏᓐᓄᑦ ᐱᓕᕆᕝᕕᒃ ᑲᔪᓯᓯᒪᔪᑦ ᐱᕙᓪᓕᐊᑎᑦᓯᓂᕐᒥᑦ ᐱᐅᓯᕚᓪᓕᖅᑎᑦᓯᓂᕐᒥᑦ 
ᐃᓕᓐᓂᐊᖅᑎᑦᓯᓂᕐᒥᑦ ᐊᒻᒪᓗ ᐃᑲᔫᑎᑦᓴᓂᑦ ᐊᑐᐃᓐᓇᐅᔪᓂᑦ ᐆᒪᔪᓕᕆᔨᖏᓐᓄᑦ ᐊᒻᒪᓗ ᐆᒪᔪᓕᕆᓂᕐᒧᑦ 
ᓇᐅᑦᑎᖅᓱᖅᑎᓄᑦ. 

ᐊᒥᓱᓂᑦ ᐃᓕᓐᓂᐊᕈᑎᑦᓴᓂᑦ ᐊᑐᐃᓐᓇᐅᑎᑦᓯᓲᑦ ᐆᒪᔪᓕᕆᔨᓄᑦ ᓄᓇᕗᒻᒥ. ᑕᒪᒃᑯᐊᓗ ᐱᖃᓯᐅᔾᔨᓪᓗᑎᒃ:  

• ᐱᒋᐊᕐᖓᕐᓂᖓ ᒪᓕᒐᕐᓂᒃ ᐊᑐᓕᖅᑎᑦᓯᓂᕐᒥᑦ ᐊᒻᒪᓗ ᒪᓕᑦᓯᐊᕋᓗᐊᕐᒪᖔᑦ; 
• ᓇᒻᒥᓂᖅ ᓴᐳᔾᔨᓯᒪᓂᕐᒧᑦ ᐊᑐᕈᓐᓇᖅᑐᓂᑦ ᐃᓕᓐᓂᐊᕐᓂᖅ; 
• ᐊᑲᐅᙱᓕᐅᕈᑎᓂᑦ ᑲᒪᒋᔭᖃᕐᓂᕐᒥᑦ ᐊᒻᒪᓗ ᐱᓗᐊᖅᑕᐃᓕᒪᑎᑦᓯᓂᕐᒥᑦ ᐃᓕᓐᓂᐊᕐᓂᖅ; 
• ᖁᑭᐅᑎᓂᑦ ᐊᑐᑦᓯᐊᕈᓐᓇᕐᓂᕐᒧᑦ ᐃᓕᓐᓂᐊᕐᓂᖅ; 
• ᐅᒥᐊᕐᓂᑦ ᒥᑭᓐᓂᖅᓴᓂᑦ ᐊᐅᓚᑦᓯᒍᓐᓇᕐᓂᕐᒥᑦ; ᐊᒻᒪᓗ 
• ᑯᕕᔪᖃᑦᑎᓪᓗᒍ ᐱᓕᕆᓂᕐᒧᑦ ᐃᓕᓐᓂᐊᕋᑦᓴᖅ. 

ᐊᕐᕌᒍᓄᑦ ᐊᒥᓱᓄᑦ, ᐆᒪᔪᓕᕆᓂᕐᒧᑦ ᐊᐅᓚᔾᔪᑎᖏᓐᓄᑦ ᐱᓕᕆᕝᕕᐅᔪᖅ ᐊᑐᖃᑦᑕᖅᓯᒪᔪᑦ ᑎᑭᑎᑦᓯᕙᑦᑐᑎ 
ᐊᑐᓕᖅᑎᑦᓯᓂᕐᒥᑦ ᐃᓕᓴᐃᔨᓂᑦ ᓄᓇᕗᒻᒧᑦ ᖃᓪᓗᓈᓂᙶᖅᑐᓂᑦ ᐃᓕᓐᓂᐊᖅᑎᑦᓯᓂᕐᒥᑦ ᐆᒪᔪᓕᕆᔨᓂᑦ, 
ᐱᑕᖃᓚᐅᙱᒻᒪᑦ ᓄᓇᓕᓐᓂᒃ ᐃᓕᓐᓂᐊᖅᑎᑦᓯᒍᓐᓇᕐᓂᕐᒥᑦ. ᐃᓕᓐᓂᐊᕐᓂᖅ ᐊᑐᐃᓐᓇᐅᑎᑕᐅᔪᖅ ᓯᓚᑖᓂᙶᖅᑐᓄᑦ 
ᐃᓕᓴᐃᔨᓄᑦ ᑐᕌᖓᓂᖅᓴᐅᓲᑦ ᖃᓪᓗᓈᓂ ᓄᓇᓕᖃᕐᕕᓐᓂᑦ ᐊᒻᒪᓗ ᓈᒻᒪᒋᔭᐅᙱᑦᑐᑦ ᐊᔾᔨᐅᙱᓐᓂᕆᔭᖓᓄᑦ ᐊᕙᑎ 
ᐊᒻᒪᓗ ᐃᓕᖅᑯᓯᖅ ᐃᓱᒪᒋᔭᐅᔭᕆᐊᖃᕐᓂᖏᓐᓂᒃ ᓄᓇᕗᒻᒥ.  

ᐆᒪᔪᓕᕆᓂᕐᒧᑦ ᐊᐅᓚᔾᔪᑎᖏᓐᓄᑦ ᐱᓕᕆᕝᕕᖓ ᑕᐃᒪᙵᓂ ᐋᖅᑭᑦᓱᐃᓯᒪᔪᑦ ᓇᒻᒥᓂᖅ ᐃᓕᓐᓂᐊᖅᑎᑦᑎᓲᖑᓪᓗᑎᒃ 
ᐱᓕᕆᐊᖑᔪᓂᑦ ᐊᒻᒪᓗ ᐃᓕᓴᐃᔨᓂᑦ. ᑖᓐᓇ ᐱᓕᕆᔾᔪᓯᖅ ᖃᐅᔨᒪᑦᓯᐊᕆᐊᖅᑐᖅ ᐃᓕᓐᓂᐊᕐᓂᖅ ᐱᒻᒪᕆᐅᓗᓂ ᐊᒻᒪᓗ 
ᓈᒻᒪᓪᓗᓂ ᓄᓇᕗᒻᒧ ᐊᒻᒪᓗ ᐃᒫ ᐃᓕᓐᓂᐊᖅᑎᑦᓯᔨᖃᕐᓗᑎᒃ ᑕᒫᓂᕐᒥᐅᑕᓂᑦ ᐊᒻᒪᓗ ᐃᖅᑲᓇᐃᔭᖅᑐᓂᑦ ᓄᓇᕗᒻᒥ. 
ᑕᒪᓐᓇ ᐊᓯᔾᔨᕐᓂᐅᔪᖅ ᐱᐅᓯᕚᓪᓕᕐᔪᐊᖅᓯᒪᔪᖅ ᐊᔪᙱᓐᓂᖓᓂ ᐊᒻᒪᓗ ᐅᑉᐱᕈᓱᓐᓂᖏᓐᓂᒃ ᑖᒃᑯᓂᖓ ᐆᒪᔪᓕᕆᔩᑦ 
ᐃᓂᖏᓐᓂᒃ. ᒫᓐᓇᐅᔪᖅ, ᕿᒥᕐᕈᓂᑦᓯᐊᕐᒥᑦ ᐱᓕᕆᕝᕕᐅᑉ ᐃᓕᓐᓂᐊᖅᑎᑦᓯᓂᕐᒥᑦ ᐱᓕᕆᐊᑦᓴᖏᓐᓂᒃ ᑲᒪᒋᔭᐅᕙᓪᓕᐊᔪᑦ 
ᖃᐅᔨᒪᑦᓯᐊᕆᐊᕐᓂᕐᒥᑦ ᑎᑭᐅᒪᓗᑎ ᒫᓐᓇᐅᔪᖅ ᐱᔭᐅᔭᕆᐊᓕᓐᓂᒃ, ᐱᓗᐊᖅᑐᒥᑦ ᐃᖅᑲᓇᐃᔭᖅᑏᑦ ᐊᓯᔾᔨᖅᑎᓪᓗᒋᑦ 
ᑕᐃᒫᒃ ᐃᓕᓐᓂᐊᖅᓯᒪᒋᐊᓖᑦ ᓄᑖᓂᑦ ᐃᓕᓴᐃᔨᓂᑦ ᐊᕐᕌᒎᓛᖅᑐᒥᑦ. 

ᑕᐃᑲᓂ ᓄᕙᒡᔪᐊᕐᓇᖅ-19 ᐅᐸᒍᑎᓯᒪᓪᓗᑎᒃ ᐃᓕᓐᓂᐊᖅᑎᑦᓯᓂᖅ ᐊᑦᑐᖅᑕᐅᔪᒻᒪᕆᐅᓚᐅᖅᑐᖅ 
ᐊᐅᓪᓚᕆᐊᖃᙱᓐᓂᖏᓐᓄᑦ, ᐅᓚᕕᓴᐃᓪᓗᓂ ᐃᓕᓐᓂᐊᕈᑕᐅᒐᔭᖅᑐᓂᐅᒐᓗᐊᖅ. 

ᓄᓇᓖᑦ ᐆᒪᔪᓕᕆᔨᖃᙱᑦᑐᑦ ᐃᑲᔪᖅᓱᖅᑕᐅᓲᑦ ᑖᒃᑯᓄᖓ ᐆᒪᔪᓕᕆᓂᕐᒧᑦ ᐃᑲᔪᖅᑎᓄᑦ, ᐱᓕᕆᐊᖃᓲᓂᑦ ᑕᒪᕐᒥᑲᓴᓐᓂᑦ 
ᐱᓕᕆᐊᑦᓴᓂᑦ ᑭᓯᐊᓂ ᐊᑐᓕᖅᑎᑦᓯᓂᕐᒥᑦ ᐱᓕᕆᒍᓐᓇᙱᑦᑐᑦ. ᑖᒃᑯᐊ ᓄᓇᓕᓐᓂ ᐃᖅᑲᓇᐃᔭᖅᑎᑖᖑᔪᑦ 
ᐃᓪᓗᖃᖅᑎᑕᐅᙱᑦᑐᑦ ᐊᒻᒪᓗ ᐊᒥᒐᕋᔪᓲᑦ ᐃᓕᓐᓂᐊᖅᓯᒪᓂᕐᒧᑦ ᐊᔪᙱᔾᔪᑕᐅᔪᓂᑦ ᐊᒻᒪᓗ ᑐᕌᖓᔪᓂᑦ 
ᐱᓕᕆᓂᑰᓂᕐᒥᑦ ᐱᓯᒪᔭᐅᒋᐊᓕᓐᓂᒃ ᐅᓪᓗᓕᒫᖅᑐᓄᑦ ᐆᒪᔪᓕᕆᔩᑦ ᐃᓂᖏᓐᓄᑦ. ᑲᒪᒋᔭᖃᕐᓂᕐᒥᑦ ᑖᑦᓱᒥᖓ 
ᐊᒥᒐᕆᔭᐅᔪᓂᑦ, ᐱᓕᕆᕝᕕᐅᔪᖅ ᐱᕙᓪᓕᐊᑎᑦᓯᔪᖅ ᐆᒪᔪᓕᕆᓂᕐᒧᑦ ᐃᑲᔪᖅᑎᒧᑦ ᐃᓕᓐᓂᐊᕈᑎᑦᓴᒥᑦ. ᑖᓐᓇ 
ᐱᓕᕆᐊᖑᔪᖅ ᑐᕌᖅᑐᖅ ᐊᔪᙱᑎᑦᓯᓂᕐᒥᑦ ᐆᒪᔪᓄᑦ ᓇᐅᑦᑎᖅᓱᖅᑎᓂᒃ ᐆᒪᔪᓕᕆᔨᐅᓂᕐᒧᑦ ᐃᓂᐅᔪᓂᑦ ᐱᓕᕆᕝᕕᒻᒥᑦ 
ᐃᖅᑲᓇᔭᓕᒻᒪᑦᓴᕐᓂᒃᑯᑦ ᐊᒻᒪᓗᐃᖅᑲᓇᐃᔭᓯᓐᓈᑦ ᐃᓕᓐᓂᐊᓯᓐᓈᓂᕐᒥᑦ, ᐊᑐᐃᓐᓇᐅᑎᑦᓯᓂᕐᒥᑦ ᓇᓕᒧᑦᑐᒥᑦ 
ᐊᕙᑎᓕᕆᓂᕐᒧᑦ ᐃᓕᓐᓂᐊᕐᓂᕐᒥᑦ ᐊᑐᐃᓐᓇᐅᔪᒥᑦ ᓄᓇᕗᒻᒥ ᓯᓚᑦᑐᖅᓴᕐᕕᒻᒥ. ᑖᓐᓇ ᐱᓕᕆᐊᖑᔪᖅ ᑐᕌᖅᑐᖅ 



 

 
ᐊᐅᓚᔾᔪᑎᓕᕆᔨᒃᑯᑦ ᐊᒡᒍᖅᓯᒪᓂᖓ ᐊᒻᒪᓗ ᐊᑐᓕᖅᑎᑦᓯᓂᕐᒥᑦ  

ᐊᒥᓲᓂᖅᓴᐅᓕᖁᓪᓗᒋᑦ ᐱᕕᔅᓴᐅᔪᓐᓇᖅᑐᓂᑦ ᓄᓇᕗᒻᒥ ᓄᓇᑖᖃᑕᐅᓯᒪᔪᓄᑦ ᐃᖅᑲᓇᐃᔮᖅᑖᕐᓂᐊᕐᒪᑕ 
ᐆᒪᔪᓕᕆᔨᐅᓗᑎ. 

ᐆᒪᔪᓕᕆᓂᕐᒧᑦ ᐊᐅᓚᔾᔪᑎᖏᓐᓄᑦ ᐱᓕᕆᕝᕕᒃ ᑲᑐᔾᔨᖃᑎᖃᑦᓯᐊᓲᑦ ᐊᕙᑎᓕᕆᓂᕐᒧᑦ ᐃᓕᓐᓂᐊᕐᓂᐅᔪᒥᑦ, 
ᐃᖅᑲᓇᐃᔭᖅᑎᑖᕐᕕᐅᓲᖅ ᓄᑖᓄᑦ ᐆᒪᔪᓕᕆᔨᓄᑦ. ᑕᐃᒪᙵᓂ 2017, ᐱᓕᕆᕝᕕᒻᒥᑦ ᐃᖅᑲᓇᐃᔭᖅᑏᑦ 
ᐃᑲᔪᕐᓂᖃᑦᓯᐊᖅᓯᒪᔪᑦ ᑲᔪᓯᑎᑦᓂᕐᒥᑦ ᐊᑐᓕᖅᑎᑦᓯᓂᕐᒥᑦ ᑐᕌᖓᔪᓂᑦ ᐃᓕᓐᓂᐊᕈᑎᓂᑦ ᐱᓕᕆᐊᖑᔪᒥᑦ, 
ᐱᕕᖃᖅᑎᑦᓯᓂᕐᒥᑦ ᐃᓕᓐᓂᐊᖅᑎᓂᑦ ᐊᑑᑎᖃᑦᓯᐊᖅᑐᒥᑦ ᐱᓕᕆᓂᕐᒥᑦ ᐊᒻᒪᓗ ᖃᐅᔨᒪᓂᕐᒥᑦ ᐊᑐᓕᖅᑎᑦᓯᓂᕐᒥᑦ 
ᓯᕗᓂᐊᒍᑦ ᐃᖅᑲᓇᐃᔮᖅᑖᓚᐅᙱᓐᓂᖏᓐᓂᒃ. ᑕᒪᓐᓇ ᑲᑐᔾᔨᖃᑎᒌᓐᓂᖅ ᑲᔪᓯᓂᖃᑦᓯᐊᖅᓯᒪᔪᖅ 
ᐃᖅᑲᓇᐃᔭᖅᑎᑖᕐᓂᕐᒥᑦ ᐊᒥᓱᓂᑦ ᐆᒪᔪᓕᕆᔨᓂᑦ ᑕᐃᑲᙵᑦ ᐊᕙᑎᓕᕆᓂᕐᒧᑦ ᐃᓕᓐᓂᐊᕈᑎᒥᑦ.  

ᓄᓇᓕᒻᒨᖓᔪᓕᕆᓂᖅ  

ᓄᓇᕗᒻᒥ ᐆᒪᔪᓕᕆᔩᑦ ᐱᓕᕆᑦᓯᐊᓲᑦ ᐃᓅᖃᑎᖃᑦᓯᐊᖅᓱᑎᒃ ᑖᒃᑯᓂᖓ ᐊᖑᓇᓱᑦᑎᓂᑦ, ᐊᐅᓚᑦᓯᖃᑎᒌᓐᓂᕐᒧᑦ 
ᑲᑐᔾᔨᖃᑎᒋᔭᐅᔪᓂᑦ, ᐊᒻᒪᓗ ᐊᕙᑎᓕᕆᔨᒃᑯᓐᓂᑦ. ᑲᑐᔾᔨᖃᑎᒌᓐᓂᒃᑯᑦ ᖃᐅᔨᓴᖅᓯᒪᔪᑦ ᐱᓕᕆᓪᓗᑎ ᑕᐃᑲᓂ 
ᐃᓚᖏᓐᓂᒃ ᓄᓇᓕᐅᔪᓂᑦ ᐱᓕᕆᖃᑎᖃᖅᓱᑎᒃ ᐊᓯᖏᓐᓂᒃ ᐱᓕᕆᕝᕕᓐᓂ ᓲᕐᓗ ᐃᒪᕐᒥᐅᑕᓕᕆᔨᒃᑯᑦ, 
ᒥᕐᖑᐃᖅᓯᕐᕕᓕᕆᔨᒃᑯᑦ ᑲᓇᑕᒥ, ᐊᒻᒪᓗ ᐸᓖᓯᒃᑯᑦ (RCMP). ᐃᓚᒃᑲᓐᓂᕐᓗᒍ, ᓄᓇᓖᑦ ᐃᓚᖏᑦ ᑲᔪᓯᓂᖃᑦᓯᐊᖅᓯᒪᔪᑦ 
ᐃᖅᑲᓇᐃᔭᖅᑎᑦᑎᓪᓗᑎᒃ ᓇᓄᕐᓂᒃ ᓇᐅᑦᑎᖅᓲᑎᓂᑦ ᐃᑲᔪᕐᓂᕐᒥᑦ ᐆᒪᔪᓕᕆᔨᓂᑦ ᓇᓄᕐᓂᒃ ᕿᒫᑎᑦᓯᒐᓱᐊᕐᓂᕐᒥᑦ 
ᐅᕝᕙᓘᓐᓃᑦ ᐊᑐᐃᓐᓇᐅᑎᑦᓯᓂᕐᒥᑦ ᓇᓄᕐᓂᒃ ᕿᒫᑎᑦᓯᒐᓱᐊᕐᓂᕐᒥᑦ ᓄᓇᓕᒻᒥᑦ ᐆᒪᔪᓕᕆᔨᑕᖃᙱᑎᓪᓗᒍ. 

ᐆᒪᔪᓕᕆᔩᑦ ᐱᖃᑕᐅᑎᑦᓯᓲᑦ ᐃᓕᓐᓂᐊᕐᓇᐅᒍᓐᓃᖅᑎᓪᓗᒍᐊᒻᒪᓗ ᐃᓕᓐᓂᐊᕐᕕᓐᓂᑦ ᐱᓕᕆᐊᖑᔪᓂᑦ ᓄᓇᓕᖏᓐᓂᒃ, 
ᑕᒪᒃᑯᐊ ᐃᓚᒋᓗᓂᒋᑦ ᓯᓚᒥ ᐊᓃᖅᑎᑕᐅᓂᕐᒥᑦ, ᖁᑭᖅᓴᓂᕐᒧᑦ ᐱᓕᕆᐊᖑᔪᓂᑦ, ᐊᒻᒪᓗ ᐃᓕᓐᓂᐊᖅᑎᑦᓯᓂᕐᒥᑦ 
ᑕᒻᒪᕇᒃᑯᑎᓂᑦ ᐊᑐᕐᓂᕐᒥᑦ. ᐃᑲᔪᓲᖑᒻᒥᔪᖅ ᓄᓇᓕᒻᒥᐅᑕᕐᓂᒃ ᐋᖅᑭᑦᓯᓂᕐᒥᑦ ᑕᒻᒪᕇᒃᑯᑎᓂᑦ, SPOT ᒫᓃᑉᐳᖔᕈᑎᓂᑦ, 
ᐊᒻᒪᓗ ᐊᔾᔨᐸᓗᖏᓐᓂᒃ ᖃᕋᓴᐅᔭᓕᕆᔾᔪᑎᓂᑦ ᐊᑦᑕᕐᓇᖅᑕᐃᓕᒪᓂᕐᒧᑦ ᓄᓇᒥ ᐊᐅᓛᖅᑎᓪᓗᒋᑦ. 

ᐆᒪᔪᓕᕆᔩᑦ ᐃᑲᔪᓲᑦ ᐆᒪᔪᓕᕆᓂᕐᒧᑦ ᖃᐅᔨᓴᕐᓂᕐᒥᑦ ᐱᓕᕆᐊᖑᔪᓂᑦ ᐊᐅᓚᑦᓯᓂᕐᒥᑦ ᐋᖅᑭᑦᓯᒪᔾᔪᑎᑦᓴᖏᓐᓂᒃ, 
ᐃᑲᔪᕐᓂᕐᒥᑦ ᓄᓇᓕᒻᒥᑦ ᐱᖃᑕᐅᓂᕐᒥᑦ ᑖᒃᑯᓂᖓ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᓐᓂᒃ, ᐊᒻᒪᓗ ᐱᖃᑕᐅᓂᕐᒥᑦ ᓯᓚᒥᑦ 
ᐱᓕᕆᐊᖑᔪᓂᑦ. ᐃᑲᔪᖅᓱᓲᖑᒻᒥᔪᑦ ᕿᓂᕐᓂᕐᒧᑦ ᐊᒻᒪᓗ ᐊᓐᓇᐅᒪᑦᓯᓂᕐᒧᑦ ᐊᑦᓱᕉᑕᐅᔪᓂᑦ ᑕᐃᒪᐃᒋᐊᖃᖅᑎᓪᓗᒋᑦ. 

ᓯᕗᓂᑦᓴᒥᑦ ᐸᕐᓇᐅᑏᑦ ᐆᒪᔪᓕᕆᓂᕐᒧᑦ ᐊᐅᓚᔾᔪᑎᖏᓐᓄᑦ  

ᐆᒪᔪᓕᕆᓂᕐᒧᑦ ᐊᐅᓚᔾᔪᑎᖏᓐᓄᑦ ᐱᓕᕆᕝᕕᒃ ᖃᓪᓕᔾᔫᒥᓕᖅᑐᑦ ᓴᖅᑮᓂᕐᒥᑦ ᑖᑦᓱᒥᖓ ᖃᕆᓴᐅᔭᒃᑯᑦ 
ᒪᓕᑦᓯᐊᕆᐊᖃᕐᓂᕐᒧᑦ ᐊᒻᒪᓗ ᓚᐃᓴᓐᓯᓂᕐᒧᑦ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᓂᑦ ᑐᖅᑯᓯᒪᔪᓂᑦ. ᑖᓐᓇ ᐱᓕᕆᐊᖑᔪᖅ 
ᐱᕙᓪᓕᐊᕈᑕᐅᓯᒪᔪᖅ ᐊᒥᓱᓄᑦ ᐊᕐᕌᒍᓄᑦ ᒫᓐᓇᐅᔪᖅ ᐱᕙᒌᔭᖅᓯᒪᓕᖅᑐᖅ ᐊᑐᓕᖅᑎᑕᐅᓂᕐᒧᑦ. ᑐᕌᖅᑐᖅ 
ᐱᐅᓯᑎᑦᓯᓂᕐᒥᑦ ᐊᑑᑎᖃᕐᓂᖓᓂ ᐆᒪᔪᓕᕆᔩᑦ ᐱᔭᕇᖅᓯᕆᐊᖃᕐᓂᖏᓐᓂᒃ ᐊᒻᒪᓗ ᑐᓂᓯᓂᕐᒥᑦ ᑕᖅᑭᑕᒫᑦ 
ᐸᐃᑉᐹᓕᕆᒋᐊᖃᖅᑕᖏᓐᓂᒃ. ᑖᓐᓇ ᐋᖅᑭᑦᓱᖅᓯᒪᔪᖅ, ᐱᓕᕆᔩᑦ ᖃᕋᓴᐅᔭᒃᑯᑦ ᐃᓕᐅᕋᐃᒍᓐᓇᖅᑐᑦ ᐊᑐᓕᖅᑎᑦᓯᓂᕐᒥᑦ 
ᖃᓄᐃᓕᐅᕈᑎᓕᒫᓂᑦ, ᐊᑕᐅᓐᓇᐅᒍᓐᓇᖅᑐᑦ ᓇᒥᑐᐃᓐᓇᖅ ᖃᕋᓴᐅᔭᒃᑯᑦ. ᑕᒪᓐᓇ ᐲᖅᓯᔪᖅ ᐱᑕᖃᕆᐊᖃᕐᓂᖓᓂ 
ᐱᓕᕆᔨᓂᑦ ᓇᑦᓯᐅᔾᔨᒋᐊᖃᕐᓗᑎ ᑖᒃᑯᓂᖓ ᑎᑎᖅᑲᓂᑦ ᐊᓯᖏᓐᓄᑦ ᐱᓕᕆᕝᕕᒻᒥᑦ ᐃᖅᑲᓇᐃᔭᖅᑎᓄᑦ, 
ᐱᔪᓐᓇᖅᑎᑦᓯᔪᖅ ᐊᔪᕐᓇᙱᑦᑐᒥᑦ ᐊᑐᐃᓐᓇᖃᕐᓂᕐᒥᑦ ᐃᓱᒫᓗᑦᑐᓕᒫᓄᑦ. ᐆᒪᔪᓕᕆᓂᕐᒧᑦ ᐊᐅᓚᔾᔪᑎᖏᓐᓄᑦ ᐱᓕᕆᕝᕕᒃ 
ᐱᓕᕇᓐᓇᕈᒪᔪᑦ ᐱᐅᓯᕚᓪᓕᖅᑎᑦᓯᓂᕐᒥᑦ ᐱᓕᕆᑦᓯᐊᕐᓂᖏᓐᓂᒃ ᐊᑐᓕᖅᑎᑦᓯᓂᕐᒥᑦ ᓄᑖᓂᑦ ᖃᕋᓴᐅᔭᓕᕆᓂᕐᒧᑦ 
ᐱᓕᕆᔾᔪᓯᕐᓂᑦ. 

9. ᐆᒪᔪᓂᑦ ᕿᒫᑎᑦᓯᒐᓱᐊᕐᓂᕐᒧᑦ ᐱᓕᕆᐊᖑᔪᖅ 

ᐆᒪᔪᓂᑦ ᕿᒫᑎᑦᓯᒐᓱᐊᕐᓂᕐᒧᑦ ᐱᓕᕆᐊᖑᔪᖅ ᑐᕌᖅᐳᖅ ᑕᐃᒪᐃᑎᑦᓯᑦᑕᐃᓕᒪᓂᕐᒥᑦ ᐃᓄᓐᓂᒃ-ᐆᒪᔪᓂᑦ 
ᐊᑲᐅᙱᓕᐅᕈᑎᐅᔪᓂᑦ ᓄᓇᕗᒻᒥ. ᑖᒃᑯᐊ ᐊᑲᐅᙱᓕᐅᕈᑏᑦ ᐊᑦᑐᐃᓂᖃᓲᑦ ᐃᓄᓕᒫᓂᑦ ᐊᒻᒪᓗ ᑮᓇᐅᔾᔭᕋᓱᐊᖅᑐᓂᑦ. 
ᖃᐅᔨᒪᑦᓯᐊᕆᐊᕐᓂᕐᒥᑦ ᐃᓄᐃᑦ ᐊᑦᑕᕐᓇᖅᑐᒦᖏᓪᓗᑎ ᐊᒻᒪᓗ ᐊᓐᓇᐅᒪᑦᓯᓂᕐᒥᑦ ᐃᓅᓯᕐᒥᑦ ᐱᓕᕆᐊᖑᔪᒧᑦ 
ᐃᓱᒫᓗᒋᔭᐅᓂᖅᐹᖑᔪᑦ, ᓯᕗᒧᐊᕈᑕᐅᓪᓗᑎᒃ ᐃᑲᔫᑎᑦᓴᓂᑦ ᓴᓂᕐᕙᐃᓯᓂᕐᒥᑦ ᐃᑲᔪᖅᑐᐃᓂᕐᒧᑦ ᓄᓇᕗᒻᒥᐅᑕᕐᓂᒃ 
ᑲᔪᓯᑎᑦᓯᓂᐊᕐᖓᑕ ᐱᖅᑯᓯᑐᖃᒃᑯᑦ ᐃᓅᓯᕆᔭᖏᓐᓂᒃ.  

ᐱᓕᕆᔾᔪᑎ ᓄᑖᕈᕆᐊᑦᑕᐅᓂᖏᑦ 

ᓄᓇᓕᓐᓂᑐᙵᕕᒋᔭᐅᔪᑦ ᐸᕐᓇᐅᑏᑦ ᐱᓗᐊᖅᑕᐅᓕᒪᑎᑦᓯᓂᕐᒧᑦ ᓇᓄᐃᑦ ᐃᓄᐃᑦ ᐊᑲᐅᙱᓕᐅᕈᑎᖃᕐᓂᖏᓐᓂᒃ 
ᑲᔪᖏᖅᓴᐃᔪᑦ ᐱᓕᕆᖃᑎᒌᓗᑎᑦ ᑕᒪᒃᑯᐊ ᐱᓪᓗᐊᑕᕆᔭᐅᔪᑦ ᐱᓕᕆᔨᐅᖃᑕᐅᔪᑦ ᓄᓇᓕᐅᔪᓂᑦ ᐋᖅᑭᑦᓯᓂᕐᒥᑦ 
ᓈᒻᒪᑦᑐᓂᑦ ᐊᑦᑐᐃᓗᐊᖅᑕᐃᓕᑎᑦᓯᓂᕐᒧᑦ ᐸᕐᓇᐅᑎᓂᑦ. ᐅᖃᖃᑎᒌᑦᓯᒪᔪᒻᒪᕆᐅᔪᑦ ᓄᓇᓕᒻᒥ ᑐᑭᑖᖅᑎᑦᓯᓯᒪᔪᑦ 
ᐱᔭᑦᓴᕆᔭᖏᑦ ᐊᒻᒪᓗ ᑲᒪᒋᔭᕆᐊᓕᖏᑦ, ᐊᖏᖃᑎᒌᓐᓂᒃᑯᑦ ᐊᑦᑐᐃᓗᐊᖅᑕᐃᓕᑎᑦᓯᓂᕐᒧᑦ ᐊᑦᓱᕉᑕᐅᔪᓂᑦ. 
ᐱᕚᓪᓕᖅᓯᒪᔪᑦ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᓂᑦ ᓄᐊᑦᓯᓂᕐᒥᑦ ᐊᒻᒪᓗ ᐱᕚᓪᓕᖅᑎᑦᓯᓂᕐᒥᑦ ᐱᐅᓯᕚᓪᓕᖅᑎᑦᓯᓯᒪᔪᑦ 
ᖃᓄᐃᑦᑕᐃᓕᒪᑎᑦᓯᓂᕐᒧᑦ ᐊᒻᒪᓗ ᐱᕙᒌᔭᖅᓯᒪᓂᕐᒥᑦ. 

ᑖᒃᑯᐊ ᐆᒪᔪᓄᑦ ᓱᕋᑦᑎᖅᑕᐅᓕᒪᓂᕐᒧᑦ ᐊᑐᐃᓐᓇᐅᑎᑦᓯᓲᑦ ᐊᑭᓖᕙᑦᑐᑎᑦ ᓄᓇᕗᒻᒥᐅᓄᑦ ᐱᖁᑎᖏᑦ ᐊᑦᑐᖅᑕᐅᔪᑦ 
ᐆᒪᔪᓄᑦ-ᑐᕌᖓᔪᓂᑦ ᓱᕋᑦᑎᖅᑕᐅᔪᓄᑦ. 2018-ᒥᑦ 2023-ᒧᑦ, ᑲᑎᑦᑐᒋᑦ $48,843.75 ᑐᓂᔭᐅᔪᔪᑦ (ᐊᔾᔨᙳᐊᖅ 9.1), 
ᑐᓐᓂᖅᓴᖅᑕᐅᓪᓗᑎᒃ 37-ᓄᑦ ᐃᓛᒃᑰᖓᔪᓂᑦ ᑐᑦᓯᕋᖅᓯᒪᔪᓂᑦ. ᓇᓄᐃᑦ ᓱᕋᑦᑎᕆᓂᖏᑦ ᐃᓪᓗᕋᓛᓄᑦ ᑐᕌᖓᓚᐅᖅᑐᑦ 
ᐊᒥᓱᓄᑦ ᑮᓇᐅᔭᖅᑖᕋᓱᐊᖅᑐᓄᑦ, ᑕᒫᓂ ᐊᑯᓐᓂᖅᓱᖅᑐᒥᑦ ᐊᑭᓕᖅᑕᐅᖃᑦᑕᖅᓱᑎᒃ $1320-ᓂᒃ ᐊᑐᓂ ᑐᑦᓯᕋᖅᑐᒧᑦ. 
ᓱᕋᑦᑎᖅᑕᐅᒐᔪᓲᑦ ᐃᓚᖃᖅᑐᑦ ᓵᑦᑐᐱᐊᑦ ᕿᔪᐃᑦ, ᐃᒐᓛᑦ, ᐊᒻᒪᓗ ᐊᔾᔨᒌᙱᑦᑐᑦ ᐊᐅᓪᓛᖅᓯᒪᓂᕐᒧᑦ ᓱᓇᒃᑯᑖᓂᑦ, 
ᐊᑭᓕᖅᑕᐅᒍᓐᓇᓲᑦ ᑕᒪᒃᑯᓄᖓ. ᐆᑦᑐᖃᑕᐅᔪᑦ ᑲᔪᖏᖅᓴᖅᑕᐅᔪᑦ ᐊᑐᕐᓗᑎᒃ ᐱᔭᐅᔾᔭᐃᖅᓯᒪᓂᕐᒧᑦ ᐃᑲᔫᑎᑦᓴᓂᑦ ᓲᕐᓗ 
ᐊᑐᕐᓗᑎᑦ ᕿᒫᑎᑦᓯᒐᓱᐊᕈᑎᓂᑦ ᐊᒻᒪᓗ ᐊᑲᐅᙱᓕᐅᕈᑎᑦᑕᐃᓕᒪᖃᕐᓂᕐᒥᑦ ᐱᖁᑎᓂᑦ, ᐱᔭᐅᔾᔭᐃᖅᓯᓂᕐᒥᑦ ᐃᓪᓗᕋᓛᑦ 
ᐃᓂᖏᓐᓂᒃ ᐅᐸᑦᑕᐅᔾᔭᐃᖅᑕᐅᓗᑎᒃ, ᐊᒻᒪᓗ ᓇᑉᐸᖓᔪᑦ ᐋᖅᑭᒋᐊᖅᑕᐅᒃᑲᓐᓂᕐᓗᑎᒃ. ᐅᔾᔨᕈᓱᓐᓂᕐᒧᑦ ᐊᑦᓱᕉᑕᐅᔪᓂᑦ 
ᐊᑐᐃᓐᓇᐅᔪᓂᑦ ᐱᓕᕆᐊᖑᔪᓂᑦ ᓄᓇᕗᒻᒥᐅᓄᑦ ᐱᓕᕆᐊᕆᔭᐅᔪᑦ ᓴᖅᑭᑕᐅᓂᕐᒥᑦ.  

ᐆᒪᔪᓄᑦ ᓱᕋᑦᑎᖅᑕᐅᓕᒪᓂᕐᒧᑦ ᐱᓕᕆᐊᖑᔪᖅ (WDPP) ᑮᓇᐅᔭᕐᓂᒃ ᐊᑐᐃᓐᓇᐅᑎᑦᓯᓲᑦ ᐃᑲᔪᕐᓂᕐᒥᑦ ᐃᓄᓐᓄᑦ ᐊᒻᒪᓗ 
ᑮᓇᐅᔾᔭᕋᓱᐊᙱᑦᑐᓄᑦ ᑲᑐᔾᔨᖃᑎᒌᓄᑦ ᕿᓂᖅᑐᓄᑦ ᑕᐃᒪᐃᑎᑦᓯᑦᑕᐃᓕᔪᓂᑦ ᐆᒪᔪᓄᑦ-ᑐᕌᖓᔪᓂᑦ ᐱᖁᑎᖏᓐᓂᒃ 
ᓱᕋᑦᑎᕆᔪᓄᑦ. ᐱᓕᕆᒍᒪᓂᖏᑦ ᐱᓕᕆᐊᖑᔪᒥᑦ ᐱᕈᖅᐹᓪᓕᖅᓯᒪᔪᖅ ᑕᐃᒪᙵᓂ 2018 (ᐊᔾᔨᙳᐊᖅ 9.1). 
ᐊᑯᓐᓂᖏᓐᓂ 2018 ᐊᒻᒪᓗ 2023, ᑲᑎᓪᓗᒋᑦ $109,607 ᓴᓂᕐᕙᑦᑕᐅᓚᐅᖅᑐᖅ 43-ᓄᑦ ᐱᒐᓱᐊᖅᑐᓄᑦ, 
ᐊᑯᓐᓂᖅᓱᖅᑐᓂ ᑐᓂᔭᐅᓪᓗᑎᒃ $2549-ᓂᑦ. ᑐᑦᓯᕌᕆᔭᐅᓂᖅᐹᖑᓲᑦ ᐃᓚᒋᔭᐅᔪᑦ ᓇᓄᕐᓄᑦ-ᐊᒻᒪᖅᑕᐅᒍᓐᓇᙱᑦᑐᓂᑦ 
ᓂᕿᓂᑦ ᑐᖅᑯᖅᓯᒪᔪᒃᑯᕕᓐᓂᑦ, ᐃᓪᓗᕋᓛᓂᑦ ᐋᖅᑭᑦᓯᐊᖅᓯᓂᕐᒥᑦ, ᖁᒻᒧᐊᑎᑦᓯᒍᑏᑦ ᕿᒫᑎᑦᓯᒐᓱᐊᕈᑏᑦ, ᐊᒻᒪᓗ 
ᓱᑲᓐᓇᖅᑐᓂᑦ ᐊᕙᓗᓂᑦ. ᐱᒋᐊᕈᑎᑦᓴᑦ ᑲᒪᒋᔭᐅᕙᓪᓕᐊᔪᑦ ᐱᕚᓪᓕᖅᑎᑦᓯᓂᕐᒥᑦ ᐅᔾᔨᕈᓱᓐᓂᕐᒥᑦ ᐊᒻᒪᓗ ᐊᑐᑦᓯᐊᕐᓂᕐᒥᑦ 
ᐆᒪᔪᓄᑦ ᓱᕋᑦᑎᖅᑕᐅᓕᒪᓂᕐᒧᑦ ᑮᓇᐅᔭᕐᓂᒃ. 

ᐊᔾᔨᙳᐊᖅ 9.1. ᐆᒪᔪᓄᑦ ᓱᕋᑦᑎᖅᑕᐅᓕᒪᓂᕐᒧᑦ ᐱᓕᕆᐊᖑᔪᖅ (WDPP) ᐊᒻᒪᓗ ᐊᑭᓕᖅᑕᐅᓂᕐᒧᑦ ᐱᓕᕆᐊᖑᔪᑦ 
(WDCP) – ᑐᓂᖅᑯᓯᐊᑦ ᐊᒻᒪᓗ ᐊᐃᑦᑑᓯᐊᑦ 2018-2023. 

 

ᐃᓚᒋᔭᐅᓪᓗᓂ ᐊᖏᓪᓕᒋᐊᖅᓯᒪᔪᒥᑦ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᓂᑦ ᓄᐊᑦᑎᓂᕐᒥᑦ ᐱᒋᐊᕈᑕᐅᔪᒥᑦ, ᐆᒪᔪᓂᑦ 
ᕿᒫᑎᑦᓯᒐᓱᐊᕐᓂᕐᒧᑦ ᐱᓕᕆᐊᖑᔪᖅ ᑲᑐᔾᔨᖃᑎᖃᖅᑐᑦ ᐊᑐᓕᖅᑎᑦᓯᓂᕐᒥᑦ ᐊᕕᑦᑐᖅᓯᒪᔪᒥᑦ ᐋᖅᑭᑦᓯᓂᕐᒥᑦ ᐊᒻᒪᓗ 
ᐊᑐᓕᖅᑎᑦᓯᓗᑎᒃ ᑐᑦᑕᕐᕕᐅᔪᒥᑦ ᑐᖅᑯᓯᒪᔪᓄᑦ. ᑖᓐᓇ ᑐᖅᑯᓯᒪᔪᒃᑯᕕᒃ ᐱᕕᖃᖅᑎᑦᓯᓂᐊᖅᑐᖅ ᐊᐅᓚᔾᔪᑎᓕᕆᔨᒃᑯᑦ 
ᐱᓕᕆᕝᕕᖓᑦ ᓄᐊᑦᓯᒍᓐᓇᕐᓗᑎ ᓇᓗᓇᐃᔭᖅᓯᒪᑦᓯᐊᖅᑐᓂᑦ ᑐᑭᓯᒋᐊᕈᑎᑦᓴᓂᑦ ᖃᓄᐃᔾᔪᑕᐅᔪᓂᑦ ᐊᒻᒪᓗ 
ᐊᑐᐃᓐᓇᐅᑎᑦᓯᓗᑎᒃ ᑕᐃᒪᐃᒐᔪᓪᓗᑎᒃ ᐅᓂᒃᑳᓕᐊᓂᑦ ᐊᐅᓚᑦᓯᔨᓄᑦ. ᐊᑐᓕᖅᑎᑦᓯᓂᖅ ᓂᕆᐅᓇᖅᑐᖅ ᐊᐅᔭᖓᓂ 
2024. 

ᐆᑦᑐᕋᕐᓂᕐᒧᑦ ᐱᓕᕆᐊᑦᓴᑦ ᐊᒻᒪᓗ ᐱᓕᕆᔾᔪᓰᑦ ᐱᓗᐊᖅᑕᐃᓕᒪᑎᑦᓯᓂᕐᒧᑦ ᐆᒪᔪᓂᑦ ᐊᑲᐅᙱᓕᐅᕈᑎᖃᕐᓂᕐᒥᑦ 
ᖃᐅᔨᓴᖅᑕᐅᖃᓯᐅᑎᒻᒥᔪᑦ. ᐱᕐᔪᐊᖑᔪᑦ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᐃᑦ ᓄᐊᑉᐸᓪᓕᐊᔪᑦ ᐱᒋᐊᕈᑎᑦᓴᓂᑦ ᓲᕐᓗ 
ᐆᒪᔪᓂᑦ ᒥᑭᒋᐊᕐᓂᕐᒥᑦ/ᐊᓯᐊᓅᖔᖅᑎᑦᓯᓂᕐᒥᑦ ᐊᒻᒪᓗ ᖃᖏᔫᑏᑦ ᓱᑲᓐᓇᖅᑐᑦ ᐊᕙᓗᓄᑦ ᐱᓕᕆᐊᑦᓴᑦ. ᐆᒪᔪᓂᑦ 
ᒥᑭᒋᐊᕐᓂᖅ ᒫᓐᓇᐅᔪᖅ ᐊᑐᖅᑕᐅᓲᖅ ᐊᕐᕕᐊᓂ ᐆᒪᔪᓕᕆᔨᓄᑦ ᐊᒻᒪᓗ ᐊᑑᑎᖃᖅᓯᒪᔪᖅ ᒪᓂᑐᐃᓐᓇᕐᓂᕐᒧᑦ 
ᐱᓕᕆᔾᔪᓯᐅᓪᓗᓂ ᐃᓄᐃᑦ ᓄᓇᐃᓪᓗ ᐊᑲᐅᙱᓕᐅᕈᑎᖃᓐᓂᐊᖏᒻᒪᑕ. ᐱᓕᕆᒍᒪᓂᖏᑦ ᐊᓯᖏᓐᓂᒃ ᓄᓇᓕᓐᓂᒃ 
ᑕᐃᒪᐃᑎᑦᓯᓯᒪᔪᖅ ᐊᕙᑎᓕᕆᔨᒃᑯᑦ ᐃᓱᒪᑦᓴᖅᓯᐅᕐᓗᑎᒃ ᐊᖏᓪᓕᑎᕆᓂᕐᒥᑦ ᑖᑦᓱᒥᖓ ᐱᐅᓯᕆᔭᐅᔪᒥᑦ. ᑕᐃᒪᐃᑦᑐᖅ, 
ᑲᔪᓯᓂᖃᑦᓯᐊᖅᓯᒪᔪᑦ ᐊᖏᔫᑎᓂᑦᓱᑲᓐᓇᖅᑐᑦ ᐊᕙᓗᐃᑦ ᐱᓕᕆᐊᑦᓴᑦ ᑕᐃᑲᓂ ᓄᓇᓖᑦ ᐃᒍᓇᖅᓰᕕᖏᓐᓂᒃ ᐃᓂᐅᔪᓂᑦ 
ᐃᒡᓗᓕᒻᒥ ᑕᐃᒪᐃᑎᑦᓯᓯᒪᔪᑦ ᐱᓕᕆᕝᕕᐅᔪᖅ ᖃᐅᔨᓴᕐᓗᑎᒃ ᐊᔾᔨᐸᓗᖏᓐᓂᒃ ᐱᓕᕆᐊᑦᓴᐅᔪᓂᑦ ᐊᒥᓱᓂᑦ ᐊᓯᖏᓐᓂᒃ 
ᓄᓇᓕᐅᔪᓂᑦ.  

2018/2019 2019/2020 2020/2021 2021/2022 2022/2023 

$45,945.68 $13,474.96 $7,275.00 $18,800.00 $24,125.00 
ᐆᒪᔪᓄᑦ ᓱᕋᑦᑎᖅᑕᐅᔪᓄᑦ 
ᐊᑭᓕᖅᑕᐅᓂᕐᒧᑦ 
ᐱᓕᕆᐊᖑᔪᖅ $11,188.75 $2,000.00 $17,340.00 $12,315.00 $6,000.00 

ᑐᓂᖅᑯᓯᐊᑦ ᐊᒻᒪᓗ ᐊᐃᑦᑑᓯᐊᑦ 2018-2023 

 

ᐆᒪᔪᓄᑦ 
ᓱᕋᑦᑎᖅᑕᐅᓕᒪᓂᕐᒧᑦ 
ᐱᓕᕆᐊᖑᔪᖅ 

ᓇᓄᕐᓂᑦ ᑐᖂᑦᑎᓂᖅ ᐃᓅᓯᕐᒥ ᓴᐳᑎᓇᓱᓐᓂᕐᒧᑦ ᐱᖁᑎᓂᓪᓗ (ᓇᓄᐃᑦ) 

ᐊᑯᓐᓂᖓᓂ ᔪᓚᐃ 1, 2018, ᐊᒻᒪᓗ ᔫᓂ 30, 2023, ᓄᓇᕗᒻᒥᐅᑦ ᐅᖃᐅᓯᖃᖅᓯᒪᔪᑦ 210-ᓂᑦ ᖃᓄᐃᓐᓂᐅᔪᓂᑦ 
ᑐᖂᑦᑎᓂᖅ ᐃᓅᓯᕐᒥ ᓴᐳᑎᓇᓱᓐᓂᕐᒧᑦ ᐱᖁᑎᓂᓪᓗ (DLPK) ᐃᓚᒋᓗᒋᑦ ᓇᓄᕐᓂᑦ (ᐊᔾᔨᙳᐊᖅ 9.2). 
ᐊᑯᓐᓂᖅᓱᖅᑐᒥᑦ 42-ᓂᒃ ᑐᖁᑕᐅᔪᓂᑦ ᐊᕐᕌᒍᑕᒫᑦ ᐊᕐᕌᒍᓄᑦ ᑕᓪᓕᒪᓄᑦ ᒪᓕᑦᓯᐊᖅᑐᖅ 22 ᐊᕐᕌᒍᓄᑦ 
ᐊᑯᓐᓂᖅᓱᖅᑐᒥᑦ 42.8-ᓂᒃ ᑐᖁᑕᐅᔪᓂᑦ ᐊᑐᓂ ᐊᕐᕌᒍᒥᑦ. ᕿᑭᖅᑖᓘᑉ ᐅᐊᖕᓇᖓᓂ ᑎᑎᖅᓯᓚᐅᖅᑐᑦ ᖁᑦᓯᓂᖅᐹᒥᑦ 
ᐊᒥᓲᓂᖏᑦ DLPK ᖃᓄᐃᓐᓂᐅᔪᓂᑦ ᑭᖑᓂᑦᑎᓐᓂᒃ ᑕᓪᓕᒪᓂᑦ ᐊᖑᓇᓱᓐᓇᐅᑎᓪᓗᒍ (91), ᐊᓱᐃᓛᒃ ᑖᒃᑯᐊ 
ᑭᕙᓪᓕᖅ, ᕿᑭᖅᑖᓘᑉ ᓂᒋᐊᓂ, ᐊᒻᒪᓗ ᕿᑎᕐᒥᐅᑦ ᑖᒃᑯᓂᖓ 69, 39, ᐊᒻᒪᓗ 11 ᖃᓄᐃᓐᓂᐅᔪᓂᑦ 
ᑕᐃᒪᐃᓚᐅᖅᑐᑦ (ᐊᔾᔨᙳᐊᖅ 9.3). 
 

 

ᐊᔾᔨᙳᐊᖅ 9.2. ᐊᑐᖅᑕᐅᕙᓪᓕᐊᔪᑦ ᑐᖂᑦᑎᓂᖅ ᐃᓅᓯᕐᒥ ᓴᐳᑎᓇᓱᓐᓂᕐᒧᑦ ᐱᖁᑎᓂᓪᓗ (DLPK) ᓇᓄᕐᓂᑦ ᓄᓇᕗᒻᒥ 
2018-ᒥᑦ 2023-ᒧᑦ. 

ᐊᔾᔨᙳᐊᖅ 9.3. ᐊᑐᖅᑕᐅᕙᓪᓕᐊᔪᑦ ᑐᖂᑦᑎᓂᖅ ᐃᓅᓯᕐᒥ ᓴᐳᑎᓇᓱᓐᓂᕐᒧᑦ ᐱᖁᑎᓂᓪᓗ (DLPK) ᓇᓄᕐᓂᑦ 
ᐊᕕᑦᑐᖅᓯᒪᔪᓂᑦ ᓄᓇᕗᒻᒥ 2018-ᒥᑦ 2023-ᒧᑦ. 

 

ᐃᓄᐃᑦ ᐋᓐᓂᕐᓂᖏᑦ ᐊᒻᒪᓗ ᑐᖁᓂᖏᑦ 

ᐊᐅᔭᖓᓂ 2018-ᒥᑦ, ᒪᕐᕉᓐᓂᒃ ᑐᖁᔪᖃᓚᐅᖅᑐᖅ ᐱᔾᔪᑕᐅᓪᓗᑎᒃ ᐃᓄᐃᑦ−ᓇᓄᐃᑦ ᐊᑲᐅᙱᓕᐅᕈᑎᖃᕐᓂᖏᓐᓂᒃ. 
ᓯᕗᓪᓕᐊᖅᐹᖅ ᖃᓄᐃᔾᔪᑕᐅᓚᐅᖅᑐᖅ ᑕᐃᑲᓂ ᔪᓚᐃ 4, 2018, ᖃᓂᒋᔭᖓᓂ ᓄᓇᓕᐅᔪᒥᑦ ᐊᕐᕕᐊᓂ. ᑭᖑᓪᓕᕐᒥᑦ 
ᖃᓄᐃᔾᔪᑕᐅᓚᐅᖅᑐᓱᖅ ᑕᐃᑲᓂ ᓄᓇᒥᑦ ᓇᐅᔮᑦ ᓯᓚᑖᓂ, ᐱᔾᔪᑕᐅᓪᓗᓂ ᐊᑕᐅᓯᕐᒥᑦ ᑐᖁᔪᖃᖅᑐᓂ ᐊᒻᒪᓗ ᐊᑕᐅᓯᕐᒥᑦ 
ᐋᓐᓂᕐᔪᐊᖅᑐᖃᖅᑐᓂ. 2021-ᒥᑦ, ᐱᖓᓱᑦ ᐃᓄᐃᑦ ᐹᔭᐅᓚᐅᖅᑐᑦ ᓇᓄᕐᒧᑦ ᓴᓂᕋᔭᒃ ᖃᓂᒋᔭᖓᓂ, ᐋᓐᓂᕐᔪᐊᖅᑐᑎᒃ 
ᑭᓱᐊᓂ ᐆᒪᐃᓐᓇᓚᐅᖅᑐᑦ. 

ᐆᒪᔪᓂᑦ ᕿᒫᑎᑦᓯᒐᓱᐊᕐᓂᕐᒥᑦ ᐱᓕᕆᐊᖑᔪᖅ ᐅᖃᐅᔾᔪᐃᒋᐊᖅᑐᖅ ᐃᓄᓐᓂᒃ ᓂᐅᕐᕈᔪᓂᑦ ᐊᒻᒪᓗ ᑕᒻᒫᖅᓯᒪᔪᓂᑦ ᓄᓇᒥᑦ 
ᐊᔾᔭᖅᓯᓗᑎᑦ ᓇᒻᒥᓂᖅ ᕿᒫᑎᑦᓯᒐᓱᐊᕈᑎᓂᑦ ᐊᒻᒪᓗ ᐊᑐᕐᓗᑎᑦ ᓯᕗᓂᐊᒍᑦ ᖃᐅᔨᕙᒌᕐᓂᕐᒥᑦ ᐱᖁᑎᓂᑦ 
ᑕᒻᒫᖅᓯᒪᑎᓪᓗᒋᑦ ᐅᓗᕆᐊᓇᖅᑐᓂᑦ ᐃᓂᐅᔪᓂᑦ. ᓱᓇᒃᑯᑖᓂᑦ ᐱᒍᓐᓇᖅᑐᑦ ᑕᐃᑰᓇ ᐃᑲᔫᓯᐊᕐᓂᒃᑯᑦ ᐱᓕᕆᐊᖑᔪᓂᑦ 
ᐊᑐᐃᓐᓇᐅᔪᓂᑦ ᓄᓇᕗᒻᒥᐅᓄᑦ. ᐆᒪᔪᓂᑦ ᕿᒫᑎᑦᓯᒐᓱᐊᕐᓂᕐᒧᑦ ᐱᓕᕆᐊᖑᔪᖅ ᑲᔪᓯᔪᖅ ᖃᐅᔨᔭᐅᑎᑦᓯᓂᕐᒥᑦ ᑖᒃᑯᓂᖓ 
ᐱᓕᕆᐊᖑᔪᓂᑦ ᐊᒻᒪᓗ ᑲᒪᒋᔭᖃᕐᓂᕐᒥᑦ ᐃᓛᒃᑰᖓᔪᓂᑦ ᐱᔭᐅᔭᕆᐊᓕᓐᓂᒃ ᑐᕌᖓᔪᒃᑯᑦ ᐊᑐᓕᖅᑎᑦᓯᓂᕐᒥᑦ. 

ᓇᓄᕐᓂᑦ ᑐᖂᑦᑎᓂᖅ ᐃᓅᓯᕐᒥ ᓴᐳᑎᓇᓱᓐᓂᕐᒧᑦ ᐱᖁᑎᓂᓪᓗ − 
ᕿᑎᕐᒥᐅᑦ (2018-2023) 

ᓇᓄᕐᓂᑦ ᑐᖂᑦᑎᓂᖅ ᐃᓅᓯᕐᒥ ᓴᐳᑎᓇᓱᓐᓂᕐᒧᑦ ᐱᖁᑎᓂᓪᓗ − 
ᑭᕙᓪᓕᖅ (2018-2023) 

ᓇᓄᕐᓂᑦ ᑐᖂᑦᑎᓂᖅ ᐃᓅᓯᕐᒥ ᓴᐳᑎᓇᓱᓐᓂᕐᒧᑦ ᐱᖁᑎᓂᓪᓗ − 
ᕿᑭᖅᑖᓘᑉ ᐅᐊᖕᓇᖓᓂ (2018-2023) 

ᓇᓄᕐᓂᑦ ᑐᖂᑦᑎᓂᖅ ᐃᓅᓯᕐᒥ ᓴᐳᑎᓇᓱᓐᓂᕐᒧᑦ ᐱᖁᑎᓂᓪᓗ − 
ᕿᑭᖅᑖᓘᑉ ᓂᒋᐊᓂ (2018-2023) 

10. ᐆᒪᔪᓂᑦ ᐱᓗᐊᖅᑕᐅᓕᒪᓂᕐᒥᑦ 

ᑖᓐᓇ ᐅᓂᒃᑳᓕᐊᖑᓯᒪᔪᖅ ᐊᕙᑎᓕᕆᔨᒃᑯᑦ ᐆᒪᔪᓕᕆᔨᒃᑯᑦ ᐱᓕᕆᕝᕕᖓᓂ ᐊᑐᐃᓐᓇᐅᑎᑦᓯᔪᖅ ᑕᒪᒃᑮᓐᓂᒃ ᒫᓐᓇᐅᔪᒥᑦ 
ᑕᑯᑎᑦᓯᓂᕐᒥᑦ ᐊᒻᒪᓗ ᐅᐊᑦᓯᐊᕈᓕᓴᕐᓂᑦ ᐅᓂᒃᑲᐅᓯᐅᓂᖓᓂ ᐆᒪᔪᓂᑦ ᐊᐅᓚᑦᓯᖃᑎᒌᓐᓂᕐᒧᑦ ᐊᒻᒪᓗ ᐱᔨᑦᓯᕋᕐᓂᕐᒥᑦ 
ᓄᓇᕗᒻᒥ. ᐊᕙᑎ ᐊᖏᔪᕐᔪᐊᖑᒻᒪᑦ, ᐆᒪᔪᐃᑦ ᐊᒥᓲᓂᖏᑦ ᖃᓄᐃᔾᔪᑕᐅᓲᑦ ᓯᓚ ᐃᒻᒥᓂ ᖃᓄᐃᑎᓪᓗᒍ ᐃᓄᓐᓄᑦ 
ᐊᐅᓚᑕᐅᒐᑦᓴᐅᙱᑦᑐᖅ. ᑕᐃᒪᐃᒻᒪᑦ, ᐆᒪᔪᓂᒃ ᐊᐅᓚᑦᓯᓂᖅ ᑲᔪᓰᓐᓇᖅᑐᒥᑦ ᐊᑦᓱᕉᑕᐅᔪᖅ, ᑲᔪᓯᔪᒥᑦ ᓱᖏᐅᑎᒋᐊᓖᑦ. 

ᓄᓇᓖᑦ ᐃᓄᒋᐊᓐᓂᖅᓴᐅᓕᖅᑎᓪᓗᒋᑦ ᐊᒻᒪᓗ ᐊᖑᓇᓱᓐᓂᕐᒧᑦ ᐱᓕᕆᔾᔪᓰᑦ ᐊᓯᔾᔨᖅᐸᓪᓕᐊᑎᓪᓗᒋᑦ, ᐊᕙᑎᓕᕆᓂᕐᒧᓪᓗ 
ᐊᑦᓱᕈᓐᓂᖅᓴᐅᓕᖅᓱᑎᒃ ᓲᕐᓗ ᓯᓚᐅᑉ ᐊᓯᔾᔨᖅᐸᓪᓕᐊᓂᖓ, ᐊᕙᑎᐅᑉ ᓱᕈᑉᐸᓪᓕᐊᓂᖓ, ᐅᖓᓯᑦᑐᒥᙶᖅᑐᑦ ᐆᒪᔪᐃᑦ, 
ᐊᒻᒪᓗ ᐱᕙᓪᓕᐊᑎᑦᓯᓂᖅ, ᐆᒪᔪᐃᑦ ᕿᑐᕐᖏᐅᙱᓐᓂᖅᓴᐅᕙᓪᓕᐊᑐᐃᓐᓇᕆᐊᓖᑦ. ᐱᒻᒪᕆᐅᕗᖅ ᐊᐅᓚᑦᓯᓂᕐᒥᑦ ᐊᒻᒪᓗ 
ᐱᓗᐊᖅᑕᐅᓕᒪᑎᑦᓯᓂᕐᒥᑦ ᑖᒃᑯᓂᖓ ᐊᑦᑐᐃᔪᓂᑦ ᖃᐅᔨᒪᑦᓯᐊᕆᐊᕐᓂᕐᒥᑦ ᐱᔭᐅᔭᕆᐊᓖᑦ ᖁᑦᓯᓐᓂᖏᑦ ᐆᒪᔪᓄᑦ 
ᑎᑭᐅᒪᔭᐅᒍᓐᓇᕐᓗᑎ ᕿᓚᒥᐅᔪᒃᑯᑦ ᐊᒻᒪᓗ ᐊᑯᓂᐅᔪᒃᑯᑦ.  

ᐊᕙᑎᓕᕆᔨᒃᑯᑦ ᐱᓕᕆᖃᑎᖃᕈᒪᔪᑦ ᓄᓇᕗᒻᒥᐅᓕᒫᓂᑦ ᖃᐅᔨᒪᑦᓯᐊᕆᐊᕐᓂᕐᒥᑦ ᐱᓯᒪᑦᓰᓐᓇᕐᓂᕐᒥᑦ ᐆᒪᔪᓕᕆᓂᕐᒧᑦ 
ᐃᑲᔫᑎᑦᓴᓂᑦ ᓄᓇᕗᒻᒥ. ᑕᒪᓐᓇ ᐊᖏᖅᓯᒪᓂᖅ ᑐᕌᑐᐃᓐᓇᖏᑦᑐᖅ ᑖᒃᑯᓂᖓ ᐃᑲᔫᑎᑦᓴᓂᑦ ᓂᕿᓄᑦ ᐊᒻᒪᓗ 
ᐆᒪᑦᓯᐊᕆᓂᕐᒧᑦ ᑭᓯᐊᓂ ᐱᓯᒪᑦᓯᓂᕐᒥᑦ ᐃᓄᐃᑦ ᐃᓕᖅᑯᓯᖓᓂ ᑭᓇᐅᒋᐊᑦᓴᖏᓐᓂᒃ ᐊᒻᒪᓗ ᐃᑲᔪᖅᑐᐃᓂᕐᒥᑦ ᓄᓇᓕᒻᒥ 
ᑮᓇᐅᔾᔭᕋᓱᐊᖅᑐᓂᑦ. 

ᓇᓐᓄᑦᑕᐅᔪᑦ 

ᐱᕈᖅᐸᓪᓕᐊᓂᖓ ᓄᓇᕐᔪᐊᕐᒥᑦ ᓇᓄᕐᓂᒃ ᐱᓗᐊᖅᑕᐅᓕᒪᓂᕐᒥᑦ ᐊᑦᓱᕈᖅᑎᑦᓯᔪᖅ ᓄᓇᕗᒻᒥ, ᐊᖏᕐᕋᕆᔭᐅᒻᒪᑦ 
ᐊᒥᓲᓂᖅᓴᓄᑦ ᓄᓇᕐᔪᐊᕐᒥᑦ ᓇᓄᐃᑦ ᐊᒥᓲᓂᖏᓐᓄᑦ. ᐱᒻᒪᕆᐅᔪᖅ ᐃᓕᓴᓂᕐᒥᑦ ᑭᖑᓂᑦᑎᓐᓂᒃ ᑎᑭᐅᒪᔭᐅᑦᓯᐊᖅᑐᓂᑦ 
ᐱᓗᐊᖅᑕᐅᓕᒪᓂᒃᑯᑦ ᓇᓄᕐᓂᒃ ᐊᐅᓚᑦᓯᓂᕐᒥᑦ ᑲᑐᔾᔨᖃᑎᒌᓐᓂᒃᑯᑦ ᐱᕙᓪᓕᐊᑎᑦᓯᓂᕐᒥᑦ ᓄᓇᕗᒻᒥ ᓇᓄᕐᓂᒃ 
ᐊᐅᓚᑦᓯᖃᑎᒌᓐᓂᕐᒧᑦ ᐸᕐᓇᐅᑎᒥᑦ. ᑖᓐᓇ ᐸᕐᓇᐅᑎ ᐊᑐᖃᓯᐅᑎᔪᖅ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᒻᒪᓗ 
ᑭᓱᑐᐃᓐᓇᕐᓂᒃ ᖃᐅᔨᓴᕐᓂᕐᒥᑦ ᖃᐅᔨᒪᔭᐅᔪᓂᑦ ᖃᐅᔨᒪᑦᓯᐊᕆᐊᕐᓂᕐᒥᑦ ᐊᑯᓂᐅᔪᒃᑯᑦ ᑲᔪᓯᑦᓯᐊᕐᓗᑎᑦ ᑖᒃᑯᐊ ᐱᒻᒪᕆᐅᔪᑦ 
ᐆᒪᔪᐃᑦ ᓱᒃᑯᓕᔪᒥᑦ ᐊᓯᔾᔨᖅᐸᓪᓕᐊᔪᒥᑦ ᐊᕙᑎᒥᑦ, ᓯᕗᓪᓕᐅᔾᔨᓯᓐᓈᑦ ᐃᓄᐃᑦ ᐊᑦᑕᕐᓇᖅᑐᒦᒋᐊᖃᙱᓐᓂᖏᓐᓂᒃ. 

ᐊᒃᖤᓂ ᐊᖑᓇᓱᓐᓂᕐᒥᑦ 

ᖃᐅᔨᒪᑦᓯᐊᕆᐊᕐᓂᕐᒥᑦ ᐱᓗᐊᖅᑕᐅᓕᒪᓂᒃᑯᑦ ᐊᖑᓇᓱᓐᓂᕐᒥᑦ ᐊᒃᖤᓂᑦ ᐃᓄᓐᓄᑦ ᓄᓇᕗᒻᒥ, ᐊᕙᑎᓕᕆᔨᒃᑯᑦ 
ᐊᑐᓕᖁᔨᓚᐅᖅᑐᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂᒃ ᐋᖅᑭᑦᓯᓂᕐᒥᑦ ᑭᓪᓕᐅᔪᒥᑦ ᐊᖑᓇᓱᒃᑎᓄᑦ ᑎᑭᑦᑐᓄᑦ 
ᐊᒃᓚᓂᑦ ᑕᒪᒃᑮᓐᓂᒃ ᕿᑎᕐᒥᐅᓂᑦ ᐊᒻᒪᓗ ᑭᕙᓪᓕᕐᒥᑦ. ᐱᒋᐊᙵᕐᓂᖓᓂ, ᑖᒃᑯᐊ ᑭᓪᓕᒋᔭᐅᔪᑦ ᑐᙵᕕᖃᓚᐅᖅᑐᑦ 
ᐱᐅᓯᑐᖃᕐᓂᒃ ᓄᓇᑦᓯᐊᕐᒥ ᒐᕙᒪᒃᑯᑦ ᓯᕗᓂᐊᒍᑦ ᓄᓇᕗᑦ ᓴᖅᑭᑕᐅᓚᐅᙱᑎᓪᓗᒍ. ᖄᒃᑲᓐᓂᐊᒍᑦ ᑭᓱᑐᐃᓐᓇᕐᓂᒃ 
ᖃᐅᔨᓴᕐᓂᕐᒥᑦ ᑐᑭᓯᒋᐊᕈᑎᑦᓴᑦ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᑦ ᓄᐊᑕᐅᕙᓪᓕᐊᑎᓪᓗᒋᑦ, ᑖᒃᑯᐊ ᐊᖑᓇᓱᓐᓂᕐᒧᑦ 
ᑭᓪᓕᐅᔪᑦ ᕿᒥᕐᕈᔭᐅᒍᓐᓇᖅᑐᑦ ᓇᓕᒧᒌᓐᓂᖅᓴᐅᓂᐊᕐᒪᑕ ᐃᓄᐃᑦ ᐊᖑᓇᓱᓐᓂᖏᑦ ᐊᒻᒪᓗ ᑎᑭᖃᑦᑕᖅᑐᑦ 
ᐊᖑᓇᓱᒋᖅᓱᑎᒃ. ᐆᒪᔪᓂᑦ ᕿᒫᑎᑦᓯᒐᓱᐊᕐᓂᕐᒧᑦ ᐱᓕᕆᐊᖑᔪᑦ ᐱᒻᒪᕆᐅᒻᒥᔪᑦ ᐱᑕᖃᙱᓐᓂᖅᓴᐅᓂᐊᕐᒪᑦ ᐃᓄᓐᓂᒃ-
ᐊᖅᖤᓂᑦ ᐅᐸᖃᑦᑕᐅᑎᖏᓪᓗᑎᒃ ᐊᒻᒪᓗ ᐊᑲᐅᙱᓕᐅᕈᑎᓂᑦ.  

ᖃᐅᔨᓴᕐᓂᕐᒥᑦ ᑐᑦᑐᐃᑦ ᐊᒻᒪᓗ ᐅᒥᒻᒪᐃᑦ ᐊᒥᓲᓂᖏᓐᓂᒃ ᐱᐅᓛᓄᑦ ᐱᓗᐊᖅᑕᐅᓕᒪᓂᕐᒧᑦ ᐱᓕᕆᔾᔪᓯᕐᓄᑦ 

ᑐᑦᑐᐃᑦ ᐊᒥᓲᓂᖏᑦ ᖃᐅᔨᓴᑦᑕᐅᖏᓐᓇᕆᐊᓖᑦ ᐊᒻᒪᓗ ᑐᑭᓯᐅᒪᓂᖅᓴᐅᓗᑎ ᐃᓛᒃᑰᓕᖓᓂᖏᑦ 
ᓇᔾᔨᓕᖃᑦᑕᕐᓂᖏᓐᓂᒃ, ᓅᓐᓂᕆᖃᑦᑕᖅᑕᖏᓐᓂᒃ, ᑎᒥᖓ ᖃᓄᐃᓐᓂᖓᓂ, ᐊᒻᒪᓗ ᐆᒪᔪᓄᑦ ᓂᕆᔭᐅᕙᓐᓂᖏᓐᓂᒃ 

ᓇᐅᒃᑯᓕᒫᖅ ᐊᑐᖅᐸᓪᓕᐊᔭᖏᓐᓂᒃ. ᐊᓯᐅᔨᑦᑕᐃᓕᒪᓂᕐᒥᑦ ᐃᓚᖏᓐᓂᒃ ᐃᕐᓂᐅᕕᐅᖃᑦᑕᖅᑐᓂᑦ ᓄᓇᓂᑦ ᐱᒻᒪᕆᐅᔪᖅ 
ᖃᐅᔨᒪᑦᓯᐊᕆᐊᕐᓂᕐᒥᑦ ᐃᓛᒃᑰᓕᖓᓂᖏᑦ ᑲᔪᓯᓂᖃᑦᓯᐊᕐᓂᐊᕐᒪᑕ. ᑲᔪᓯᔪᒥᑦ ᖃᐅᔨᓴᕐᓂᕐᒥᑦ ᐱᑕᖃᕐᓂᖓᓄᑦ, 
ᓯᕗᓕᖅᓱᕈᑎᖏᓐᓂᒃ, ᐊᒻᒪᓗ ᓅᓐᓂᕆᖃᑦᑕᖅᑕᖏᓐᓂᒃ ᑐᑦᑐᐃᑦ ᐊᒻᒪᓗ ᐅᒥᒻᒪᐃᑦ ᐱᒻᒪᕆᐅᔪᖅ ᖃᐅᔨᒪᑦᓯᐊᕆᐊᕐᓂᕐᒥᑦ 
ᐊᖑᓇᓱᓐᓂᐅᔪᑦ ᐊᐅᓚᑕᐅᑦᓯᐊᕐᓗᑎᒃ ᒪᑭᒪᑦᓯᐊᕐᓂᒃᑯᑦ ᓲᖃᐃᒻᒪ ᐃᓱᒪᓕᐅᖅᑕᐅᔪᑦ ᐊᑦᑐᐃᔪᑦ ᐊᑕᐅᓯᕐᒥᑦ 
ᐃᓛᒃᑰᓕᖓᔪᓂᑦ ᐊᑦᑐᐃᑐᐃᓐᓇᕆᐊᓕᒃ ᐊᓯᖏᓐᓂᒃ. ᐊᖑᓇᓱᓐᓂᕐᒧᑦ ᐱᓕᕆᔾᔪᓰᑦ ᐊᓯᔾᔨᕈᓐᓇᕆᐊᓖᑦ 
ᐃᓛᒃᑰᓕᖓᓂᖏᑦ ᐊᒥᓲᙱᓐᓂᖅᓴᐅᓕᖅᑎᓪᓗᒋᑦ. ᑖᒃᑯᐊ ᐆᒪᔪᑦ ᐊᐃᑦᑐᕐᓗᑦᑕᐅᒍᓐᓇᕐᒪᑕ ᓇᕆᐊᕐᓗᓐᓂᕐᒥᑦ, ᐊᒻᒪᓗ 
ᐱᓗᐊᖅᑕᐅᓕᒪᓂᕐᒧᑦ ᐃᓱᒫᓗᒋᔭᐅᔪᑦ ᓴᖅᑭᓲᑦ ᐊᒥᓲᓂᖏᑦ ᐊᑦᓯᓂᖅᓴᐅᑎᓪᓗᒋᑦ ᓄᓇᐃᑦ ᐃᓚᖏᓐᓂᒃ. 
ᐊᐅᓚᑦᓯᖃᑎᒌᓐᓂᕐᒧ ᑲᑐᔾᔨᖃᑎᒋᔭᐅᔪᑦ ᐋᖅᑭᑦᓱᐃᕙᓪᓕᐊᔪᑦ, ᓇᐅᑦᑎᖅᓱᖅᐸᓪᓕᐊᔪᑦ, ᐊᒻᒪᓗ ᐊᓯᔾᔩᕙᓪᓕᐅᔪᑦ 
ᐊᖑᓇᑦᑕᐅᔪᓂᑦ ᖃᑦᓯᓐᓂᖏᓐᓂᒃ ᑲᔪᓯᑎᑦᓯᓂᕐᒥᑦ ᐆᒪᑦᓯᐊᕆᑦᑐᓂᑦ ᐊᒻᒪᓗ ᕿᑐᕐᖏᐅᑦᓯᐊᖅᑐᓂᑦ ᐊᒥᓲᓂᖏᓐᓂᒃ, 
ᐱᒻᒪᕆᐅᔪᖅ ᐊᑐᖅᑕᐅᑦᓯᐊᓐᓂᖏᓐᓂᒃ ᓄᓇᕗᒻᒥᐅᓕᒫᓄᑦ ᐃᓄᓕᖅᑕᑐᖃᑦᑕᖅᑐᓂᑦ ᐊᒻᒪᓗ ᐱᓗᐊᖅᑕᐃᓕᒪᓂᒃᑯᑦ 
ᐊᖑᓇᓱᓐᓂᕐᒥᑦ. 

ᐅᒥᒻᒪᐃᑦ ᖁᑦᑎᑦᑐᒥᑦ ᐅᓗᕆᐊᓇᖅᑐᒦᑦᑐᑦ ᐊᓯᔾᔨᕐᓂᐅᑳᓪᓚᑦᑐᓂᑦ ᐊᒥᓲᓂᖏᓐᓂᒃ ᐊᖏᓂᖓᓂ ᐱᔾᔪᑎᒋᓪᓗᒍ 
ᑐᖁᖃᑦᑕᕐᓂᖏᑦ ᐊᒻᒪᓗ ᕿᑐᕐᖏᐅᙱᓐᓂᖅᓴᐅᓂᖏᑦ ᓯᓚ ᖃᓄᐃᕐᔪᐊᕐᓂᖓᓂ ᐱᔾᔪᑎᒋᓪᓗᒍ. ᐋᖅᑭᑦᓯᓂᕐᒥᑦ ᐊᒻᒪᓗ 
ᑲᒪᒋᔭᖃᑦᓯᐊᕐᓂᕐᒥᑦ ᓄᓇᓕᓐᓂᒃ ᑐᙵᕕᒋᔭᐅᔪᓂᑦ ᐊᒻᒪᓗ ᑭᓱᑐᐃᓐᓇᕐᓂᒃ ᖃᐅᔨᓴᕐᓂᕐᒥᑦ ᓇᐅᑦᑎᖅᓱᕐᓂᕐᒥᑦ 
ᐱᓕᕆᐊᖑᔪᓂᑦ ᐱᒻᒪᕆᐅᔪᑦ ᖃᐅᔨᓴᕐᓂᕐᒧᑦ ᐊᒥᓲᓂᖏᓐᓂᒃ ᖃᓄᐃᑉᐸᓪᓕᐊᔪᓂᑦ ᐊᒻᒪᓗ ᐊᓯᔾᔩᓂᕐᒥᑦ ᐊᐅᓚᑦᓯᓂᕐᒧᑦ 
ᖃᓄᐃᓕᐅᕆᐅᕈᑎᓂᑦ ᓈᒻᒪᑦᑐᒃᑯᑦ. 

ᓴᓇᔪᓕᕆᓂᕐᒧᑦ ᐱᕙᓪᓕᐊᑎᑦᓯᓂᕐᒥᑦ, ᓄᓇᒥ ᐊᑐᕐᓂᕐᒧᑦ ᐸᕐᓇᐃᓂᖅ ᐊᒻᒪᓗ ᐊᕙᑎᓕᕆᔨᒃᑯᑦ ᖃᐅᔨᓴᕐᓂᕐᒥᑦ 

ᑐᐊᕕᐅᔾᔭᐅᓂᖏᓐᓂᒃ ᓴᓇᔪᓕᕆᓂᕐᒧᑦ ᕿᓂᕐᓂᕐᒥᑦ ᐊᒻᒪᓗ ᐱᕙᓪᓕᐊᑎᑦᓯᓂᕐᒥᑦ, ᐊᒻᒪᓗ ᐊᖏᓪᓕᒋᐊᖅᑕᐅᓂᖏᑦ 
ᓄᓇᓖᑦ ᒪᑭᒪᔾᔪᑎᑦᓴᖏᑦ ᐊᑲᐅᓈᖅᑎᑦᓯᓂᕐᒥᑦ ᐱᕈᖅᐸᓪᓕᐊᔪᓂᑦ ᓄᓇᓕᓐᓂᑦ, ᐊᑑᑎᖃᖅᑐᑦ ᓄᓇᒥ ᐊᑐᕐᓂᕐᒧᑦ 
ᐸᕐᓇᐃᓂᖅ ᐃᓚᖃᕆᐊᓖᑦ ᐱᓗᐊᖅᑕᐅᓕᒪᓂᕐᒥᑦ ᐃᓱᒪᒋᔭᐅᔪᓂᑦ ᑕᐃᑲᙶᖅᑐᓂᑦ ᐊᕙᑎᓕᕆᔨᒃᑯᑦ 
ᖃᐅᔨᓴᕐᓂᕆᔭᖏᓐᓂᒃ. ᑲᔪᓯᔪᒥᑦ ᓇᐅᑦᑎᖅᓱᕐᓂᕐᒥᑦ ᐆᒪᔪᐃᑦ ᐊᒥᓲᓂᖏᓐᓂᑦ, ᓇᓗᓇᐃᖅᓯᒪᔪᓂᑦ ᐱᕈᖅᑐᑦ 
ᓄᓇᙳᐊᖏᓐᓂᒃ, ᐊᒻᒪᓗ ᓇᓗᓇᐃᖅᓯᓂᕐᒥᑦ ᐱᕐᔪᐊᓂᑦ ᐆᒪᔪᖃᕐᕕᐅᔪᓂᑦ ᐃᑲᔫᑎᑦᓴᐅᔪᑦ ᐆᒪᔪᓕᕆᓂᕐᒧᑦ ᐊᐅᓚᑦᓯᔨᓄᑦ 
ᐊᒻᒪᓗ ᐊᕙᑎᒥᑦ ᖃᐅᔨᓴᐅᑎᓂᑦ ᐱᓕᕆᐊᖑᔪᓂᑦ ᖃᐅᔨᓴᕈᒪᔪᓂᑦ ᐊᑦᑐᐃᓂᐅᑐᐃᓐᓇᕆᐊᓕᓐᓂᒃ ᓄᓇᒥ ᐊᑐᕐᓂᕐᒧᑦ 
ᖃᓄᐃᓕᐅᕈᑎᓂᑦ ᐆᒪᔪᓄᑦ. ᑲᑐᔾᔨᖃᑎᒌᓐᓂᖅ ᓴᓇᔪᓕᕆᓂᕐᒧᑦ ᐱᓕᕆᔨᐅᖃᑕᐅᔪᓂᑦ, ᐱᕙᓪᓕᐊᑎᑦᓯᓂᕐᒧᑦ 
ᑐᑦᑕᕐᕕᓐᓂᑦ, ᐊᒻᒪᓗ ᐆᒪᔪᓕᕆᓂᕐᒧᑦ ᐊᐅᓚᑦᓯᖃᑎᒌᓐᓂᕐᒧ ᑲᑐᔾᔨᖃᑎᒋᔭᐅᔪᑦ ᐱᒻᒪᕆᐅᔪᖅ ᑐᕌᕐᓂᖃᕐᓗᑎᒃ 
ᖃᐅᔨᓴᕐᓂᕐᒧᑦ ᐊᑦᓱᕉᑕᐅᔪᑦ ᑲᒪᒋᔭᖃᕐᓂᕐᒥᑦ ᐊᒥᒐᕆᔭᐅᔪᓂᑦ ᑐᑭᓯᐅᒪᓂᕆᔭᑦᑎᓐᓂ ᐊᑦᑐᐃᓂᐅᔪᓂᑦ 
ᐱᕙᓪᓕᐊᑎᑦᓯᓂᕐᒥᑦ ᐆᒪᔪᓂᑦ ᐊᒻᒪᓗ ᐆᒪᔪᖃᕐᕕᐅᔪᓂᑦ. 

ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᖃᓄᐃᓕᖓᕈᑕᐅᔪᑦ 

ᓯᓚᐅᑉ ᐊᓯᔾᔨᐸᓪᓕᐊᓂᖓ ᓄᓇᕗᒻᒥ ᐊᑦᓱᕉᑕᐅᔪᖅ ᓲᕐᓗ ᓄᓇ ᖁᐊᖑᒧᖅ ᒪᕐᖑᑉᐸᓪᓕᐊᓂᖓ, ᑰᓐᓂᖅᓴᐅᓕᖅᓱᑎᒃ 
ᒪᓴᐅᔪᑦ ᓄᓇᐃᑦ, ᐊᒻᒪᓗ ᐊᓯᐅᔨᓂᖏᓐᓂᒃ ᐃᔾᔪᒻᒥᑦ ᐊᒻᒪᓗ ᓄᓇᐅᑉ ᖄᖓᓃᑦᑐᒥᑦ. ᐃᓚᒃᑲᓐᓂᕐᓗᒍ, ᑐᕌᖓᓕᓲᖅ 
ᐊᓯᔾᔩᕐᔪᐊᕐᓂᕐᒥᑦ ᓄᓇᕗᒻᒥ ᐊᖏᔫᑎᓂᑦ ᐆᒪᔪᖃᕐᕕᓐᓂᑦ, ᐊᑦᑐᐃᓲᖅ ᐱᕈᖅᑐᖃᕐᓂᖓ ᖄᖓ, ᐊᔾᔨᒌᙱᓐᓂᐅᔪᓂᑦ, 
ᐊᒻᒪᓗ ᐱᑕᖃᕐᓂᖏᑦ ᖁᐱᕐᕈᐃᑦ, ᓴᖅᑮᓂᕐᒥᓪᓗ ᐆᒪᔪᓂᑦ ᑕᒫᓃᖃᑦᑕᙱᒃᑲᓗᐊᖅᑐᓂᑦ. ᑖᒃᑯᐊ ᐊᕙᑎᒥᑦ ᐊᓯᔾᔨᕐᓂᐅᔪᑦ 
ᐱᕚᓪᓕᕈᑕᐅᒍᓐᓇᖅᑐᑦ ᐃᓚᖏᓐᓄᑦ ᐆᒪᔪᓂᑦ ᐊᔾᔨᒌᙱᑦᑐᓂᑦ ᐊᑦᓱᐊᓗᒃ ᐊᑦᑐᐃᔪᓐᓇᖅᓱᑎᒃ ᐊᓯᖏᓐᓂᒃ. ᐱᒻᒪᕆᐅᔪᒥᑦ, 
ᑖᒃᑯᐊ ᐊᑦᑐᖅᑕᐅᔾᔪᑏᑦ ᐊᔾᔨᒌᙱᑦᑐᑦ ᓄᓇᕗᒻᒥ; ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᐅᓗᕆᐊᓇᑐᐃᓐᓇᕆᐊᓖᑦ ᐆᒪᔪᓂᑦ 
ᓄᓇᓕᖃᕐᕕᐅᔪᒥᑦ ᐱᐅᓯᕚᓪᓕᖅᑎᑦᓯᓗᑎᒃ ᐆᒪᔪᖃᕐᕕᐅᔪᓂᑦ ᖃᓄᐃᓐᓂᖏᓐᓂᒃ ᑖᒃᑯᓄᖓᑦᓴᐃᓐᓇᖅ ᐆᒪᔪᓄᑦ ᐊᓯᐊᓂ 
(ᓲᕐᓗ ᓄᓇᕗᑦ ᓂᒋᐊᓂ ᑕᑯᖃᓯᐅᑎᓗᒍ ᖁᑦᑎᑦᑐᖅ). ᐊᑕᐅᓯᐅᔪᖅ ᐊᑦᑐᐃᓂᐅᔪᖅ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ 
ᖃᐅᔨᓴᖅᑕᐅᕐᔪᐊᖅᑐᖅ ᐊᑦᑐᐃᓂᕆᔭᖓᓂ ᑕᕆᐅᑉ ᓯᑯᖓᓂ ᖃᓄᐃᓐᓂᖏᓐᓂᒃ ᖃᓄᕐᓗ ᐊᑦᑐᐃᒻᒪᖔᖅ ᓇᓄᕐᓂᒃ 
ᐊᓯᖏᓐᓂᓪᓗ ᐆᒪᔪᓂᑦ ᓯᑯᒥᑦ ᐊᑐᖃᑦᑕᖅᑐᓂᑦ ᐊᕐᕌᒍ ᐃᓚᖓᓂ ᓅᓐᓂᕐᒧᑦ ᓂᕆᔭᑦᓴᓄᓪᓗ. 



 

 
ᐆᒪᔪᓂᑦ ᐱᓗᐊᖅᑕᐅᓕᒪᓂᕐᒥᑦ 

ᓯᕗᓂᑦᓴᖓ ᓄᓇᕗᒻᒥ ᐆᒪᔪᓕᕆᓂᕐᒧᑦ ᐊᐅᓚᑦᓯᖃᑎᒌᓐᓂᕐᒥᑦ 

ᐱᐅᓯᕚᓪᓕᖅᑐᓂᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᒻᒪᓗ ᑭᓱᑐᐃᓐᓇᕐᓂᒃ ᖃᐅᔨᓴᕐᓂᕐᒥᑦ ᖃᐅᔨᒪᔭᐅᔪᓂᑦ ᐆᒪᔪᓂᑦ 
ᐊᒻᒪᓗ ᐆᒪᔪᖃᕐᕕᐅᔪᓂᑦ ᓄᓇᕗᒻᒥ, ᐱᔨᑦᓯᕋᕐᓂᕐᒥᑦ ᐊᒻᒪᓗ ᐊᐅᓚᑦᓯᓂᕐᒧᑦ ᖃᓄᐃᓕᐅᕆᐅᕈᑎᓂᑦ, ᐊᖅᑯᓯᐅᖅᑐᑦ 
ᓯᕗᓂᑦᓴᒥᑦ ᐆᒪᔪᐃᑦ ᐊᒥᓲᓂᖏᑦ ᒪᑭᒪᑦᓯᐊᕐᓗᑎ, ᐱᓗᐊᖅᑕᐅᓕᒪᓂᒃᑯᑦ, ᐊᒻᒪᓗ ᒪᑭᒪᑦᓯᐊᖅᑐᑦ. ᐱᓕᕆᕝᕕᐅᔪᖅ 
ᑲᔪᓯᓂᐊᖅᑐᑦ ᐱᒻᒪᕆᐅᒋᔭᐅᓗᑎᒃ ᐱᓕᕆᖃᑎᒌᓐᓂᒃᑯᑦ ᐊᐅᓚᑦᓯᖃᑎᒌᓂᕐᒥᑦ ᑲᑐᔾᔨᖃᑎᒋᔭᖏᓐᓂᒃ ᐊᐅᓚᑦᓯᓂᕐᒥᑦ 
ᓇᓕᒧᒌᓕᖅᑎᑦᓯᓂᕐᒥᑦ ᐃᓄᓐᓂᒃ ᐊᑦᑕᕐᓇᖅᑐᒦᑎᑦᓯᑦᑕᐃᓕᒪᓂᕐᒥᑦ, ᐊᕙᑎᒥᑦ ᐱᔨᑦᓯᕋᕐᓂᕐᒥᑦ, ᐆᒪᔪᓂᑦ 
ᐱᓗᐊᖅᑕᐅᓕᒪᓂᕐᒥᑦ, ᐊᒻᒪᓗ ᐱᕙᓪᓕᐊᑎᑦᓯᓂᒃᑯᑦ ᐱᕈᖅᑎᑦᓯᓂᕐᒥᑦ.  

ᓇᐃᓈᖅᓯᒪᔪᖅ ᐊᑐᖅᑕᐅᔪᑦ ᐅᓂᒃᑳᓕᐊᒥᑦ 

BQCMB ᑎᕝᔭᓕᐅᑉ ᐊᒻᒪᓗ ᖃᒪᓂᕐᔪᐊᖅ ᑐᑦᑐᖏᓐᓂᒃ ᐊᐅᓚᑦᓯᓂᕐᒧᑦ ᑲᑎᒪᔩᑦ  
CWHC  ᑲᓇᑕᒥ ᐆᒪᔪᓕᕆᓂᕐᒧᑦ ᖃᓄᐃᙱᑦᑎᐊᕐᓂᕐᒧᑦ ᑲᑐᔾᔨᖃᑎᒌᑦ 
CHM ᑐᑦᑐᐃᑦ ᑎᒥᖏᑦ ᖃᓄᐃᙱᒃᑲᓗᐊᕐᒪᖔᑦ ᓇᐅᑦᑎᖅᓱᕐᓂᕐᒥᑦ 
CGJC ᑲᓇᑕ-ᐊᑯᑭᑦᑐᖅ ᑲᑐᔾᔨᖃᑎᒌᑦᑐᑦ ᑲᒥᓴᓐ ᓇᓄᕐᓄᑦ 
CITES ᐆᒪᔪᓂᒃ ᓄᖑᑕᐅᑐᐃᓐᓇᕆᐊᖃᖅᑐᓂᑦ ᑕᐅᖅᓰᖃᑦᑕᕐᓂᕐᒧᑦ ᓄᓇᕐᔪᐊᕐᒥ ᑲᑎᒪᕕᔾᔪᐊᕐᓂᖅ 
CMR ᐱᔭᐅᓗᑎ-ᓇᓗᓇᐃᒃᑯᓯᖅᑕᐅᓗᑎ−ᐱᔭᐅᒃᑲᓐᓂᕐᓗᑎᑦ 
CO ᐆᒪᔪᓕᕆᔨ 
COSEWIC ᑲᑎᒪᔨᕋᓛᑦ ᖃᓄᐃᓕᖓᓂᖏᓐᓂᒃ ᐅᓗᕆᐊᓇᖅᑐᒦᑦᑐᓄᑦ ᐆᒪᔪᓄᑦ ᑲᓇᑕᒥ 
CWS ᑲᓇᑕᒥ ᐆᒪᔪᓕᕆᓂᕐᒧᑦ ᐱᔨᑦᓯᕋᖅᑏᑦ 
DFO ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ 
ENV ᐊᕙᑎᓕᕆᔨᒃᑯᑦ 
DU ᑎᑳᒍᓪᓖᑦ ᐊᒻᒪ ᔫᓐᔨᐊᓐ ᑐᑦᑐᐃᑦ ᐃᓛᒃᑰᓕᖓᓂᖏᑦ 
GN ᓄᓇᕗᑦ ᒐᕙᒪᒃᑯᑦ 
GNWT ᒐᕙᒪᒃᑯᑦ ᓄᓇᑦᓯᐊᕐᒧᑦ 
HTO ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ 
CIRNAC ᓄᓇᖃᖅᑳᖅᓯᒪᔪᓕᕆᔩᑦ ᐊᒻᒪᓗ ᐅᑭᐅᖅᑕᖅᑐᓕᕆᔨᒃᑯᑦ ᑲᓇᑕᒥ  
IQ ᐃᓄᐃᑦ ᖃᐅᔨᒪᔭᑐᖃᖏᑦ 
ITK ᐃᓄᐃᑦ ᑕᐱᕇᑦ ᑲᓇᑕᒥ 
KIA ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ 
KWB ᑭᕙᓪᓕᕐᒥ ᐆᒪᔪᓕᕆᔩᑦ ᑲᑎᒪᔨᖏᑦ 
MOU ᑐᑭᓯᐅᒪᖃᑎᒌᓐᓂᕐᒧᑦ ᐊᖏᖃᑎᒌᒍᑎ 
NIRB ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 
NQL ᖃᑦᓯᕌᕈᓐᓇᕐᓂᖏᓐᓄᑦ ᑭᓪᓕᑕᖃᙱᑦᑐᖅ 
NTI ᓄᓇᕗᑦ ᑐᙵᕕᒃ 
NWMB ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 
PBP ᓇᓄᓕᕆᓂᕐᒧᑦ ᐱᓕᕆᐊᑦᓴᖅ 
PBHP ᓇᓐᓄᓂᕐᒧᑦ ᐱᓕᕆᐊᖑᔪᖅ 
PBTC ᓇᓄᓕᕆᓂᕐᒧᑦ ᐱᔭᕆᐊᑐᓂᖓᓄᑦ ᑲᑎᒪᔨᕋᓛᑦ 
RWO ᐊᕕᑦᑐᖅᓯᒪᔪᑦ ᐆᒪᔪᓕᕆᓂᕐᒧᑦ ᑲᑐᔾᔨᖃᑎᒌᑦ 
SARA ᐆᒪᔪᐃᑦ ᐅᓗᕆᐊᓇᖅᑐᒦᑦᑐᑦ ᐱᖁᔭᖅ (ᒐᕙᒪᑐᖃᒃᑯᑦ) 
SOTI ᓇᐃᓈᕆᔾᔪᑎ ᐱᕋᔭᓐᓂᕐᒧᑦ ᐊᑭᓕᕆᐊᓕᒃ ᑐᑭᓯᒋᐊᕈᑎᑦᓴᑦ 
TAH ᑲᑎᓪᓗᒋᑦ ᐱᔭᐅᔪᓐᓇᖅᑎᑕᐅᔪᑦ ᐊᖑᓇᓱᐊᖅᑕᐅᔪᓐᓇᕐᓗᑎᒃ 
TEK ᐆᒪᔪᓕᕆᓂᕐᒧᑦ ᖃᐅᔨᒪᔭᐅᔪᑐᖃᐃᑦ 

WAPPRIITA ᐆᒪᔪᓂᑦ ᐊᒻᒪᓗ ᐱᕈᖅᓯᐊᕐᓂᑦ ᓴᐳᔾᔨᓯᒪᓂᕐᒧᑦ ᐊᒻᒪᓗ ᒪᓕᒐᑦ ᓄᓇᕐᔪᐊᕐᒥᑦ ᐊᒻᒪᓗ 
ᐊᕕᑦᑐᖅᓯᓂᐅᔪᓂᑦ ᑕᐅᖅᓰᓂᕐᒧᑦ ᐱᖁᔭᖅ (ᒐᕙᒪᑐᖃᒃᑯᑦ) 

ᐅᐃᒍᖓ 1 ᓄᓇᕗᒻᒥ ᓇᓄᐃᑦ  

ᐅᐃᒍᖓ 2 ᐅᒥᒻᒪᓂᒃ ᐊᐅᓚᑦᓯᓂᕐᒧᑦ ᖃᑦᓯᐅᓂᖏᓐᓂᒃ ᓄᓇᕗᒻᒥ

ᐅᐃᒍᖓ 2.1 ᐅᒥᒻᒪᓂᒃ ᐊᐅᓚᑦᓯᓂᕐᒧᑦ. ᑲᑎᓪᓗᒋᑦ ᐊᖑᓇᓱᑦᑕᐅᔪᓐᓇᖅᑐᑦ ᑕᐃᑲᓂ ᑎᓯᐱᕆ 2023 

ᐅᒥᒻᒪᕐᓂᒃ ᐊᐅᓚᑦᓯᓂᕐᒧᑦ ᑭᓪᓕᖓ ᐅᖃᐅᓯᕐᓄᑦ ᓇᐃᓈᕈᑎᖏᑦ 
ᑲᑎᓪᓗᒋᑦ ᐱᔭᐅᔪᓐᓇᖅᑎᑕᐅᔪᑦ 

ᐊᖑᓇᓱᐊᖅᑕᐅᔪᓐᓇᕐᓗᑎᒃ (TAH) 
ᓄᓇᓖᑦ ᐊᖑᓇᓱᖃᑦᑕᖅᑐᑦ 
ᐅᒥᒻᒪᓐᓂᒃ ᐊᐅᓚᑦᓯᓂᕐᒧᑦ 

ᐊᐅᓱᐃᑦᑑᑉ ᐅᐊᓐᓇᖓᓂ ᑲᑎᙵᔪᑦ ᐅᒥᒻᒪᓐᓂᒃ ᐊᐅᓚᑦᓯᓂᕐᒧᑦ-01 ᐱᑕᖃᙱᑦᑐᖅ ᐊᐅᓱᐃᑦᑐᖅ 

ᐅᒥᖕᒪᑦ ᓄᓈᑦ ᑲᑎᙵᔪᑦ ᐅᒥᒻᒪᓐᓂᒃ ᐊᐅᓚᑦᓯᓂᕐᒧᑦ-02 ᐱᑕᖃᙱᑦᑐᖅ ᐊᐅᓱᐃᑦᑐᖅ 

ᕆᓂᔅ ᑲᑎᙵᔪᑦ ᐅᒥᒻᒪᓐᓂᒃ ᐊᐅᓚᑦᓯᓂᕐᒧᑦ-03 ᐱᑕᖃᙱᑦᑐᖅ ᐊᐅᓱᐃᑦᑐᖅ 

ᑎᐊᕙᓐ ᑲᑎᙵᔪᑦ ᐅᒥᒻᒪᓐᓂᒃ ᐊᐅᓚᑦᓯᓂᕐᒧᑦ-04 100 

ᐊᐅᓱᐃᑦᑐᖅ 

ᖃᐅᓱᐃᑦᑐᖅ 

ᐃᒃᐱᐊᕐᔪᒃ 

ᒥᑦᑎᒪᑕᓕᒃ 

ᕿᖓᐅᑦ ᑲᑎᙵᔪᑦ ᐅᒥᒻᒪᓐᓂᒃ ᐊᐅᓚᑦᓯᓂᕐᒧᑦ-05 30 ᖃᐅᓱᐃᑦᑐᖅ  
ᑭᙵᐃᓚᖅ/ᓴᒧᓴᑦ ᑲᑎᙵᔪᑦ ᐅᒥᒻᒪᓐᓂᒃ ᐊᐅᓚᑦᓯᓂᕐᒧᑦ-06 ᐱᑕᖃᙱᑦᑐᖅ ᖃᐅᓱᐃᑦᑐᖅ 

ᑮᓕᓂᕐᒥᑦ ᑲᑎᙵᔪᑦ ᐅᒥᒻᒪᓐᓂᒃ ᐊᐅᓚᑦᓯᓂᕐᒧᑦ-07 400 
ᖁᕐᓗᖅᑐᖅ 

ᐃᖃᓗᒃᑑᑦᑎᐊᖅ 

ᐊᓚᕐᓈᕐᔪᒃ ᑲᑎᙵᔪᑦ ᐅᒥᒻᒪᓐᓂᒃ ᐊᐅᓚᑦᓯᓂᕐᒧᑦ-08 275 ᑕᓗᕐᔪᐊᖅ 
ᖁᕐᓗᖅᑑᒥ ᑲᑎᙵᔪᑦ 

ᐱᖓᓐᓇᖓᓂ 
ᐅᒥᒻᒪᓐᓂᒃ ᐊᐅᓚᑦᓯᓂᕐᒧᑦ-09 20 ᖁᕐᓗᖅᑐᖅ 

ᐅᐊᓐᓇᖅᐸᓯᒻᒥᑦ ᓄᓇᑉᐸᓯᒻᒥᑦ 
ᑲᑎᙵᔪᑦ 

ᐅᒥᒻᒪᓐᓂᒃ ᐊᐅᓚᑦᓯᓂᕐᒧᑦ-10 250 

ᑲᖏᖅᖠᓂᖅ 
ᐃᒡᓗᓕᒑᕐᔪᒃ 

ᓇᐅᔮᑦ 

ᓴᓪᓕᖅ 

ᖃᒪᓂ’ᑐᐊᖅ 
ᑰᒑᕐᔪᒃ 

ᐅᖅᓱᖅᑑᖅ 
ᕿᑭᖅᑖᓗᒃ 
ᓴᓂᕋᔭᒃ 
ᐃᒡᓗᓕᒃ 

ᕿᑎᐊᓂ ᕿᑎᕐᒥᐅᑦ ᐱᓕᕆᖃᑎᒌᑦ ᐅᒥᒻᒪᓐᓂᒃ ᐊᐅᓚᑦᓯᓂᕐᒧᑦ-11 225 

ᖁᕐᓗᖅᑐᖅ 

ᐃᖃᓗᒃᑑᑦᑎᐊᖅ 

ᐅᒥᖕᒪᒃᑑᖅ 

ᕘᓐᓴᐃᑦ 
ᓄᓇᑦᓯᐊᖅ/ᕿᑎᕐᒥᐅᑦ/ᑭᕙᓪᓕᕐᒥ 

ᑲᑎᙵᔪᑦ 
ᐅᒥᒻᒪᓐᓂᒃ ᐊᐅᓚᑦᓯᓂᕐᒧᑦ-12 ᐱᑕᖃᙱᑦᑐᖅ ᐱᑕᖃᙱᑦᑐᖅ 

ᓂᒋᐊᓂ ᐃᓗᐃᓪᓕᕐᒥᑦ ᑭᕙᓪᓕᕐᒥᑦ 
ᑲᑎᙵᔪᑦ 

ᐅᒥᒻᒪᓐᓂᒃ ᐊᐅᓚᑦᓯᓂᕐᒧᑦ-13 182 

ᐊᕐᕕᐊᑦ 
ᑎᑭᕋᕐᔪᐊᖅ 
ᑲᖏᖅᖠᓂᖅ 
ᐃᒡᓗᓕᒑᕐᔪᒃ 

ᓇᐅᔮᑦ 
ᓴᓪᓕᖅ 

ᖃᒪᓂ’ᑐᐊᖅ 

ᐅᐃᒍᖓ 3.1 ᓄᓇᕗᒻᒥ ᓄᓇᑦᑎᒍᑦ ᐅᒥᓲᓂᖏᑦ ᑐᑦᑐᐃᑦ ᐊᒻᒪᓗ ᑐᑦᑐᕋᓛᑦ  

 

ᑐᑦᑐᐃᑦ 
ᐃᓛᒃᑰᓕᖓᓂᖏᑦ 

ᑕᐃᒎᓯᖓ 

ᐊᒥᓲᓂᖏᓐᓄᑦ 
ᓇᓚᐅᑦᑖᖅᑕᐅᔪᑦ 

ᐊᕐᕌᒍᖓ 
ᑭᖑᓪᓕᖅᐹᒥᑦ 
ᐊᒥᓲᓂᖏᓐᓄᑦ 
ᖃᐅᔨᓴᕈᑎ 

ᑲᑎᓪᓗᒋᑦ 
ᐱᔭᐅᔪᓐᓇᖅᑎᑕᐅᔪᑦ 

ᐊᖑᓇᓱᐊᖅᑕᐅᔪᓐᓇᕐᓗᑎᒃ 

ᐊᕼᐃᐊᒃ 39,131 2021 
ᑲᑎᓪᓗᒋᑦ 

ᐊᖑᓇᓱᑦᑕᐅᔪᓐᓇᖅᑐᑦ 
ᐱᑕᖃᙱᑦᑐᖅ 

ᕿᑭᖅᑖᓗᒃ 4,652 2014 
350 (275 ᐊᖑᓴᓪᓗᑦ 
ᐊᒻᒪᓗ ᑎᑭᓪᓗᒍ 75 

ᐊᕐᓇᕐᓗᑦ) 

ᕿᖓᐅᑦ 6,243 2021 10 ᐊᖑᓴᓪᓗᑦ ᑭᓯᐊᓂ 

ᑎᕝᔭᓕᐅᑉ 103,372 2018 
ᑲᑎᓪᓗᒋᑦ 

ᐊᖑᓇᓱᑦᑕᐅᔪᓐᓇᖅᑐᑦ 
ᐱᑕᖃᙱᑦᑐᖅ 

ᑐᒃᑑᔮᖅᑑᑉ 
ᐃᓅᕕᐅᓪᓗ 
ᒥᑦᓵᓂ-ᑲᓇᓐᓇᖅ  

23,202  2021 170 

ᐊᒃᐸᑑᕐᔪᐊᖅ 1,304 2013 
ᑲᑎᓪᓗᒋᑦ 

ᐊᖑᓇᓱᑦᑕᐅᔪᓐᓇᖅᑐᑦ 
ᐱᑕᖃᙱᑦᑐᖅ 

ᓗᐃᓛᑦ 33,454 2021 
ᑲᑎᓪᓗᒋᑦ 

ᐊᖑᓇᓱᑦᑕᐅᔪᓐᓇᖅᑐᑦ 
ᐱᑕᖃᙱᑦᑐᖅ 

ᖃᒪᓂᕐᔪᐊᖅ 288,244 2017 
ᑲᑎᓪᓗᒋᑦ 

ᐊᖑᓇᓱᑦᑕᐅᔪᓐᓇᖅᑐᑦ 
ᐱᑕᖃᙱᑦᑐᖅ 

ᓴᓪᓖᑦ ᕿᑭᖅᑕᖓ 11,992 2019 1,000 

ᐅᒃᑯᓯᒃᓴᓕᐅᑉ 
ᑲᖏᖅᑐᐊ 45,005 2021 

ᑲᑎᓪᓗᒋᑦ 
ᐊᖑᓇᓱᑦᑕᐅᔪᓐᓇᖅᑐᑦ 

ᐱᑕᖃᙱᑦᑐᖅ 
ᑎᑳᒍᓪᓖᑦ ᐊᒻᒪ 
ᔫᓐᔨᐊᓐ 3,851 2020 105 

ᖁᑦᓯᓂᖅᐹᑦ 
ᑐᑦᑐᖏᑦ 

13 700 (ᐅᖓᓯᓐᓂᒃ, 
ᐊᕙᑎᓕᕆᔨᒃᑯᑦ ᐊᒻᒪ 

ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᓄᑦ 

ᑲᓇᑕᒥ) 

2021 
(ᕿᖓᐅᑦ 

ᕿᑭᖅᑕᖓᓂ 
ᐱᔭᕆᐊᑐᔪᓄᑦ 

ᑭᓯᐊᓂ) 

ᑲᑎᓪᓗᒋᑦ 
ᐊᖑᓇᓱᑦᑕᐅᔪᓐᓇᖅᑐᑦ 

ᐱᑕᖃᙱᑦᑐᖅ 

ᐱᐊᓪᑦᓱ ᕿᑭᖅᑕᖅ 
ᑐᑦᑐᕋᓛᑦ 

ᑲᑎᓪᓗᒋᑦ ᐊᖑᓇᓱᑦᑕᐅᔪᓐᓇᖅᑐᑦ ᐱᑕᖃᙱᑦᑐᖅ. ᐊᐅᓚᑕᐅᔪᑦ 
ᓴᓂᑭᓗᐊᖅ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᓐᓄᑦ. 

	ᑎᓯᔪᓂᑦ ᐃᓯᒐᓖᑦ ᐆᒪᑦᓯᐊᕆᓐᓂᖏᓐᓄᑦ ᓇᐅᑦᑎᖅᓱᕐᓂᕐᒧᑦ ᐱᓕᕆᐊᖑᔪᑦ
	ᓯᕗᓂᑦᓴᒥᑦ ᖃᐅᔨᓴᕐᓂᕐᒧᑦ ᑐᑭᒧᐊᕐᓂᖏᑦ
	ᓯᕗᓂᑦᓴᒥᑦ ᖃᐅᔨᓴᕐᓂᐅᑐᐃᓐᓇᕆᐊᓖᑦ ᖁᑦᓯᓂᖅᐹᑦ ᑐᑦᑐᖏᓐᓂᒃ ᐃᓚᖃᑐᐃᓐᓇᕆᐊᓕᒃ ᐆᒪᑦᓯᐊᕆᒐᓗᐊᕐᒪᖔᑦ ᓇᐅᑦᑎᖅᓱᕐᓂᕐᒥᑦ, ᐆᒪᔪᖃᕐᕕᐅᔪᓂᑦ ᖃᐅᔨᓴᕐᓂᕐᒥᑦ, ᓄᓇᒥᙶᖅᑐᓂᑦ ᓂᕈᐊᕐᓂᖏᓐᓂᒃ, ᐊᒻᒪᓗ ᐆᑦᑑᑎᓕᐅᕐᓂᕐᒥᑦ ᖃᐅᔨᓴᕐᓂᕐᒥᑦ ᐊᑦᑐᐃᓂᐅᔪᓂᑦ ᐊᖑᓇᑦᑐᓂᖏᓐᓄᑦ, ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ, ᐊᒻᒪᓗ ᐃᓛᓐᓂᒃᑯᑦ ᓯᑯᖃᑦᑕᕐᓂᐅᔪᓂᑦ. ᐃᓚᒃᑲᓐᓂᕐᓗᒍ, ᕿᓂᕐᓂᕐᒥᑦ ᐸᕝᕕᓴᙱᓐᓂᖅᓴᐅᔪᒥᑦ ᖃᐅ...
	ᖁᑦᓯᓂᖅᐹᑦ ᑐᑦᑐᖏᓐᓂᒃ ᐊᐅᓚᑦᓯᓂᕐᒧᑦ ᐸᕐᓇᐅᑎ
	ᐅᒥᒻᒪᕐᓂᒃ ᐊᐅᓚᑦᓯᓂᕐᒧᑦ ᐸᕐᓇᐅᑎ


	5.2 ᕿᑎᒻᒥᐅᑦ ᖃᐅᔨᓴᕐᓂᕐᒧᑦ ᐊᒻᒪᓗ ᐊᐅᓚᑦᓯᓂᕐᒧᑦ ᐱᓕᕆᐊᖑᔪᑦ
	ᐊᔾᔨᙳᐊᖅ 5.3: ᐅᒥᒻᒪᐃᑦ ᐱᑕᖃᕐᓂᖏᑦ ᕿᑎᐊᓂ ᕿᑎᕐᒥᐅᑦ ᐱᓕᕆᖃᑎᒌᑦ, ᐅᒥᒻᒪᓐᓂᒃ ᐊᐅᓚᑦᓯᓂᕐᒧᑦ-11, ᑕᐃᑲᙵᑦ 2013-ᒥᑦ 2023-ᒧᑦ.
	ᑐᑦᑐᐃᑦ ᐱᑕᖃᕐᓂᖏᑦ ᐊᒻᒪᓗ ᐊᐅᓚᑦᓯᓂᕐᒥᑦ
	ᑎᑳᒍᓪᓖᑦ ᐊᒻᒪ ᔫᓐᔨᐊᓐ ᑐᑦᑐᐃᑦ
	ᐊᔾᔨᙳᐊᖅ 5.4: ᑎᑳᒍᓪᓖᑦ ᐊᒻᒪ ᔫᓐᔨᐊᓐ ᑐᑦᑐᐃᑦ ᐊᕐᕌᒍᑕᒫᑦ ᓇᒦᓐᓂᖏᑦ (ᖁᖅᓱᖅᑕᖅ ᓇᓗᓇᐃᒃᑯᑕᖅ), ᑐᙵᕕᒋᓗᒋᑦ ᖃᐅᔨᓴᖅᑕᐅᓯᒪᔪᑦ ᖁᖓᓯᕈᐃᑦ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᑦ ᑕᐃᑲᙵᑦ 1996-2020.
	ᐊᔾᔨᙳᐊᖅ 5.5: ᑎᑳᒍᓪᓖᑦ ᐊᒻᒪ ᔫᓐᔨᐊᓐ ᑐᑦᑐᐃᑦ ᐃᓛᒃᑰᓕᖓᓂᖏᑦ ᐊᒥᓲᓂᖏᓐᓄᑦ ᓇᓚᐅᑦᑖᖅᑕᐅᓯᒪᔪᑦ 1997-ᒥᑦ 2020-ᒧᑦ.
	ᐊᔾᔨᙳᐊᖅ 5.6: ᐆᑦᑑᑎ ᑎᑳᒍᓪᓖᑦ ᐊᒻᒪ ᔫᓐᔨᐊᓐ ᖁᖓᓯᕈᕐᓄᑦ ᓄᓇᙳᐊᖅ ᑕᑯᑦᓴᐅᑎᑦᓯᔪᖅ ᖃᐅᑕᒫᑦ ᓇᒦᓐᓂᖏᓐᓂᒃ (ᐅᓪᓗᖓ ᐊᕐᕌᒍᒥᑦ) ᖁᖓᓯᕈᕐᓂᑦ ᐱᓇᓱᐊᕈᓰᓐᓄᑦ ᒪᕐᕉᓐᓄᑦ.
	ᐊᔾᔨᙳᐊᖅ 5.7: ᓇᓚᐅᑦᑖᖅᑕᐅᔪᑦ ᐊᖏᓂᖓ ᕿᖓᐅᑦ ᐃᓛᒃᑰᓕᖓᓂᖏᑦ ᐅᕙᖓᖅᑐ 2009-2022.

	ᑐᒃᑑᔮᖅᑑᑉ ᐃᓅᕕᐅᓪᓗ ᒥᑦᓵᓂ-ᑲᓇᓐᓇᖅ ᑐᑦᑐᐃᑦ
	ᐊᔾᔨᙳᐊᖅ 5.8: ᓇᓚᐅᑦᑖᖅᑕᐅᔪᑦ ᐊᖏᓂᖓ ᑐᒃᑑᔮᖅᑑᑉ ᐃᓅᕕᐅᓪᓗ ᒥᑦᓵᓂ-ᑲᓇᓐᓇᖅ ᐃᓛᒃᑰᓕᖓᓂᖏᑦ ᑕᐃᑲᙵᑦ 2009-2022.ᐊᒥᓲᓂᖏᓐᓄᑦ ᓇᓗᓇᐃᒃᑯᑕᖏᑦ ᑖᒃᑯᓄᖓ ᑐᒃᑑᔮᖅᑑᑉ ᐃᓅᕕᐅᓪᓗ ᒥᑦᓵᓂ-ᑲᓇᓐᓇᖅ (BNE) ᐃᓛᒃᑰᓕᖓᓂᖏᑦ ᓇᐃᓈᖅᑕᐅᒍᓐᓇᖅᑐᑦ ᐃᒪᐃᓕᖓᓗᑎ:

	ᐊᓚᕐᓈᕐᔪᒻᒥ ᖃᐅᔨᓴᕐᓂᖅ
	ᑎᓯᔪᓂᑦ ᐃᓯᒐᓖᑦ ᐆᒪᑦᓯᐊᕆᓐᓂᖏᓐᓄᑦ ᓇᐅᑦᑎᖅᓱᕐᓂᕐᒧᑦ ᐱᓕᕆᐊᖑᔪᑦ

	5.3 ᑭᕙᓪᓕᕐᒥᑦ ᖃᐅᔨᓴᕐᓂᕐᒧᑦ ᐊᒻᒪᓗ ᐊᐅᓚᑦᓯᓂᕐᒧᑦ ᐱᒋᐊᕈᑎᑦᓴᑦ
	ᑎᓯᔪᓂᑦ ᐃᓯᒐᓕᓐᓂᒃ ᓇᐅᑦᑎᖅᓱᕐᓂᕐᒥᑦ
	ᑎᑎᕋᒃᓯᒪᔪᖅ 5.4. ᖃᓄᐃᓕᖓᓂᖏᓐᓂᒃ ᑎᓯᔪᓂᑦ ᐃᓯᒐᓖᑦ ᐊᒥᓲᓂᖏᑦ ᐊᒻᒪᓗ ᐊᕕᑦᑐᖅᓯᒪᔪᓄᑦ ᑲᑎᙵᔪᓄᑦ ᑭᕙᓪᓕᕐᒥᑦ ᓄᓇᕗᒻᒥ.
	ᐊᔾᔨᙳᐊᖅ 5.9. ᓄᓇᒥ ᒪᓂᕋᕐᒥᐅᑕᐃᑦ ᑐᑦᑐᐃᑦ ᐅᐱᕐᖓᑦᓵᒃᑯᑦ ᐊᖅᑯᓵᕐᓂᕐᒧᑦ ᐊᖅᑯᑎᖏᑦ ᓄᓇᕘᓕᒫᒥᑦ.

	ᖃᒪᓂᕐᔪᐊᖅ ᑐᒃᑐᖏᑦ ᖃᐅᔨᓴᕈᑏᑦ
	ᐊᔾᔨᙳᐊᖅ 5.10. ᖃᐅᔨᓴᕐᓂᕐᒧᑦ ᓄᐊᑦᓯᒍᑎᑦ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᑦ ᖃᐅᔨᕐᓴᕐᓂᕐᒧᑦ ᓅᓐᓂᕆᖃᑦᑕᖅᑕᖏᓐᓂᒃ ᖃᒪᓂᕐᔪᐊᑉ ᑐᑦᑐᖏᑦ ᑖᕗᖓ ᑖᕙᙵᓗ ᐱᓪᓗᐊᑕᕐᓂᒃ ᐃᕐᓂᐅᕕᐅᖃᑦᑕᖅᑐᓂᑦ ᐃᓂᓂᑦ ᐊᒻᒪᓗ ᐱᓪᓗᐊᑕᕐᓂᒃ ᐊᖅᑯᓵᖅᑕᐅᖃᑦᑕᖅᑐᓂᑦ. ᑖᓐᓇ ᐆᑦᑑᑎᒋᓗᒍ, ᖁᖓᓯᕈᐃᑦ ᐊᑐᖅᑕᐅᓲᑦ ᖃᐅᔨᓴᕐᓂᕐᒧᑦ ᐅᓗᕆᐊᓇᖅᑐᖃᕐᒪᖔᖅ ᐱᕙᓪᓕᐊᕈᑕᐅᔪᓂᑦ ᐱᓪᓗᐊᑕᕐᓂᒃ ᐃᑳᕐᕕᐅᖃᑦᑕᖅᑐᓂᑦ ᐊᒻᒪᓗ ᐃᕐᓂᐅ...
	ᐊᔾᔨᙳᐊᖅ 5.11. ᖁᖓᓯᕈᑦᓯᒪᔪᖅ ᐊᕐᓇᕐᓗᒃ ᖃᒪᓂᕐᔪᐊᖅ ᑐᑦᑐᖏᓐᓂᒃ.
	ᐊᔾᔨᙳᐊᖅ 5.12. ᐅᐱᕐᖓᑦᓵᒃᑯᑦ ᖃᓄᐃᓕᖓᓂᖏᑦ ᖃᐅᔨᓴᕐᓃᑦ ᑕᑯᑦᓴᐅᑎᑦᓯᔪᑦ ᐅᑭᒃᑯᑦ ᓄᕐᕋᐃᑦ ᐆᒪᓂᖏᓐᓂᒃ. ᐊᐅᐸᖅᑐᖅ ᑎᑎᑯᑖᖅᓯᒪᔪᖅ ᒥᑦᓴᐅᓴᖅᑐᖅ ᓄᕐᕋᓂᑦ ᐊᕐᓇᕐᓗᓐᓄᑦ ᓈᓴᐅᑎᖏᑦ ᒪᓕᑦᓯᐊᖅᑐᓂᑦ ᐃᓛᒃᑰᓕᖓᔪᓂᑦ ᐊᒥᓲᓂᖏᓐᓄᑦ ᓈᒻᒪᓈᕐᓂᖏᓐᓂᒃ.
	ᐊᔾᔨᙳᐊᖅ 5.13. ᖃᒪᓂᕐᔪᐊᖅ ᑐᒃᑐᐃᑦ ᐃᓛᒃᑰᓕᖓᔪᓄᑦ ᔫᓂ 2022 ᖃᐅᔨᓴᕐᕕᐅᔪᖅ ᐃᓂᖓ, ᑲᑎᖅᓱᖅᓯᒪᔪᑦ ᐊᒻᒪᓗ ᖁᖓᓯᕈᖅᓯᒪᔪᑦ ᑐᑦᑐᐃᑦ ᓅᓐᓂᕆᔭᖏᑦ.
	ᐊᔾᔨᙳᐊᖅ 5.14. ᖃᒪᓂᕐᔪᐊᖅ ᐃᓛᒃᑰᓕᖓᓂᖏᑦ ᖃᓄᐃᑉᐸᓪᓕᐊᔪᓂᑦ ᑐᙵᕕᒋᓗᒋᑦ 4 ᐱᑕᖃᕐᓂᖏᑦ ᖁᑦᓯᓐᓂᖓᓂ ᖃᐅᔨᓴᕈᑎᓂᑦ 2008-2022.

	ᖃᒪᓂᕐᔪᐊᖅ ᑐᑦᑐᖏᓐᓂᒃ ᐊᐅᓚᑦᓯᓂᕐᒥᑦ
	ᐋᓐᓂᐊᑦ ᐊᒻᒪᓗ ᑎᒥᖏᑦ ᖃᓄᐃᙱᒃᑲᓗᐊᕐᒪᖔᑦ ᓇᐅᑦᑎᖅᓱᕐᓂᕐᒧᑦ ᐱᓕᕆᐊᖑᔪᖅ
	ᑎᕝᔭᓕᐅᑉ ᐊᒻᒪᓗ ᐊᕼᐃᐊᒃ ᑐᑦᑐᖏᓐᓂᒃ ᖃᐅᔨᓴᕐᓃᑦ
	ᐊᔾᔨᙳᐊᖅ 5.15 ᑕᑯᖃᓯᐅᑎᓂᕐᒥᑦ ᐃᓛᒃᑰᓕᖓᓂᖏᑦ ᐊᖏᓂᕆᔭᖏᓐᓂᒃ ᓇᓚᐅᑦᑖᕐᓂᕐᒥᑦ ᖃᐅᔨᓴᕐᓂᐅᓚᐅᖅᑐᓂᑦ ᔫᓂ 2011-ᒥᑦ ᐊᒻᒪᓗ 2018-ᒥᑦ ᑎᕝᔭᓕᐅᑉ ᓄᓇᒦᑦᑐᓂᑦ ᐊᖅᑯᓵᖃᑦᑕᖅᑐᓂᑦ ᓇᐹᖅᑐᖃᙱᑦᑐᕐᒥᐅᑕᕐᓄᑦ ᑐᑦᑐᓄᑦ ᐊᕕᑦᑐᖅᓯᒪᔪᓄᑦ ᑲᑎᙵᔪᓄᑦ. ᓇᓚᐅᑦᑖᖅᑕᐅᔪᑦ ᑕᐃᑲᙶᖅᑐᑦ ᑯᐃᓐ ᒪᐅᑦ ᐃᒪᖓᓂ (ᐃᖃᓗᒃᑑᑦᑎᐊᑉ ᑕᕆᐅᖓ, ᓴᐅᒥᐊᓂ) ᐊᒻᒪᓗ ᑲᑎᓪᓗᒋᑦ ᑯᐃᓐ ᒪᐅᑦ ᐃᒪᖓᓂ ᐊᒻᒪᓗ ᐊᑕᓚᐃᑦ...
	ᐊᔾᔨᙳᐊᖅ 5.16. ᔫᓂ 2018 ᑎᕝᔭᓕᐅᑉ ᐃᓛᒃᑰᓕᖓᓂᖏᑦ ᖃᐅᔨᓴᕐᓂᐅᔪᒥᑦ ᐃᓂᖓ ᐊᒻᒪᓗ ᐱᑕᖃᕐᓂᖏᑦ ᐅᔾᔨᕆᔭᐅᔪᑦ.
	ᐊᔾᔨᙳᐊᖅ 5.17. ᖃᐅᔨᓴᑦᓯᐊᕐᓂᕐᒥᑦ ᖃᐅᔨᓴᕐᓂᕐᒥᑦ ᐊᕕᑦᓯᒪᔪᓂᑦ ᐅᔾᔨᕆᔭᐅᓯᒪᔪᑦ 2011-ᒥᑦ 2018-ᒧᑦ. ᓇᓗᓇᐃᖅᑕᐅᓯᒪᔪᑦ ᐱᑕᖃᙱᓐᓂᖅᓴᐅᓂᖏᑦ ᐊᕕᑦᓯᒪᔪᑦ ᑲᑎᖓᓂᖏᑦ ᐊᒻᒪᓗ ᐊᓯᔾᔨᖅᐸᓪᓕᐊᓂᖏᑦ ᑲᓇᓐᓇᖓᓄᑦ.

	ᑎᕝᔭᓕᐅᑉ ᐊᒻᒪᓗ ᐊᕼᐃᐊᒃ ᑐᑦᑐᖏᓐᓂᒃ ᐊᐅᓚᑦᓯᓂᖅ
	ᐸᕐᓇᐅᑎ ᖃᐅᔨᓴᓲᖅ ᒪᑭᒪᑦᓯᐊᕐᓂᖓ ᒫᓐᓇᐅᔪᖅ ᐊᖑᓇᓱᓐᓂᕐᒧᑦ ᐱᐅᓯᕆᔭᐅᔪᓂᑦ ᐊᒻᒪᓗ ᐊᐅᓚᑦᓯᓂᕐᒧᑦ ᐊᑐᓕᖁᔭᓕᐊᑦ ᓄᓇᓕᖃᕐᕕᓕᒫᓂᑦ ᐊᖑᓇᓱᖃᑦᑕᖅᑐᓂᑦ ᑎᕝᔭᓕᐅᑉ ᑐᑦᑐᐃᑦ ᐃᓛᒃᑰᓕᖓᓂᖏᓐᓂᒃ. ᑖᒃᑯᐊ ᑎᕝᔭᓕᐅᑉ ᐊᒻᒪᓗ ᖃᒪᓂᕐᔪᐊᖅ ᑐᑦᑐᖏᓐᓄᑦ ᐊᐅᓚᑦᓯᓂᕐᒧᑦ ᑲᑎᒪᔩᑦ ᐋᖅᑭᑦᓱᐃᓲᑦ ᐃᓛᒃᑰᓕᖓᓂᖏᑦ ᐊᐅᓚᑕᐅᓂᖏᓐᓂᒃ, ᐊᑕᐅᓯᐅᓪᓗᑎᒃ ᐱᓕᕆᔪᑦ ᐊᐅᓚᑦᓯᓂᕐᒧᑦ ᐃᓱᒪᓕᐅᕆᓂᕐᒥᑦ ᐊᒻᒪᓗ ᐱᒍᓐᓇᖅᑎ...
	ᐊᔾᔨᙳᐊᖅ 5.18 ᑕᑯᑦᓴᐅᑎᑦᓯᔪᖅ ᑐᑦᑐᓂᑦ ᑕᑯᔭᐅᓯᒪᔪᓂᑦ ᑕᐃᑲᓂ ᔫᓂᒥᑦ ᖃᐅᔨᓴᕈᑎᒥᑦ ᑲᑎᖅᓱᖅᓯᒪᔪᑦ ᐅᐊᓐᓇᖅ ᑲᓇᓐᓇᖓᓂ ᐃᓗᐃᓪᓕᕐᒥᑦ ᐃᕐᓂᐅᕕᐅᖃᑦᑕᖅᑐᓂᑦ (ᐊᐅᐸᖅᑐᖅ = ᐊᕼᐃᐊᒃ ᐃᓛᒃᑰᓕᖓᓂᖏᑦ; ᑐᖑᔪᖅᑐᖅ = ᐅᒃᑯᓯᒃᓴᓕᐅᑉ ᑲᖏᖅᑐᐊᓂ ᐃᓛᒃᑰᓕᖓᓂᖏᑦ; ᐆᔭᐅᔭᖅ = ᓗᐃᓛᑦ ᐃᓛᒃᑰᓕᖓᓂᖏᑦ), ᐊᕕᑦᓯᒪᔪᓂᑦ ᐊᒻᒪᓗ ᖃᓄᐃᓕᖓᓂᖏᑦ ᓇᓗᓇᐃᖅᑕᐅᓯᒪᔪᑦ.
	ᐊᔾᔨᙳᐊᖅ 5.19. ᑐᑦᑐᓄᑦ ᐃᕐᓂᐅᕕᐅᖃᑦᑕᖅᑐᑦ ᓄᓇᐅᑉ ᑲᑎᙵᔪᓂᑦ ᑕᑯᔭᐅᓯᒪᔪᑦ ᖃᖓᑦᑕᖅᓱᑎᒃ ᖃᖓᑕᔫᒃᑯᑦ.
	ᐊᔾᔨᙳᐊᖅ 5.20. ᖃᐅᔨᓴᖅᑕᐅᑦᓯᐊᖅᑐᖅ ᐃᓛᒃᑰᓕᖓᓂᖏᑦ ᖃᓄᐃᓕᖓᓂᖏᓐᓂᒃ ᓂᒋᑉᐸᓯᐊᓂ ᓄᓇᑉᐸᓯᒻᒥᑦ ᓄᓇᒥ ᒪᓂᕋᕐᒥᐅᑕᐃᑦ ᑐᑦᑐᐃᑦ ᐃᓛᒃᑰᓕᖓᓂᖏᑦ ᐊᑐᕐᓗᑎᑦ ᖃᐅᔨᓴᕐᓂᕐᒧᑦ ᓄᐊᑦᓯᒍᑎᓂᑦ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᓂᑦ.
	ᐊᔾᔨᙳᐊᖅ 5.21 ᖃᐅᔨᓴᖅᑕᐅᔪᖅ ᐃᓂᖓ, ᑲᑎᖅᓱᖅᓯᒪᔪᑦ, ᐊᒻᒪᓗ ᖃᖓᑕᔫᒃᑯᑦ ᐊᒡᒍᖅᓯᒪᓂᖏᑦ ᓴᓪᓖᑦ ᕿᑭᖅᑕᖓᓂ ᑐᑦᑐᓂᑦ ᖃᐅᔨᓴᕐᓂᕐᒧᑦ ᑕᐃᑲᙵᑦ 2013 ᐊᒻᒪᓗ 2017. ᑕᒪᒃᑮᒃ 2019-ᒥᑦ ᐊᒻᒪᓗ 2023-ᒥᑦ ᖃᐅᔨᓴᕐᓂᐅᔪᑦ ᐊᔾᔨᒌᑦᑐᓂᑦ ᖃᐅᔨᓴᕐᓂᕐᒧᑦ ᐃᓂᖃᓚᐅᖅᑐᑦ ᐊᒻᒪᓗ ᖃᖓᑕᔪᒃᑯᑦ ᐊᒡᒍᖅᓯᒪᓂᖏᑦ.
	ᐊᔾᔨᙳᐊᖅ 5.22. ᐊᑐᖅᑕᐅᓯᒪᔪᑦ ᐅᕙᑦᓯᐊᕈ ᐱᑕᖃᕐᓂᖓᓂ ᓴᓪᓖᑦ ᕿᑭᖅᑕᖓᑕ ᓄᓇᒥ ᒪᓂᕋᑦᑐᒥᑦ ᐅᑭᐅᕐᕕᐅᓲᒥᑦ ᓄᓇᒥ ᒪᓂᕋᕐᒥᐅᑕᐃᑦ ᑐᑦᑐᐃᑦ ᐊᒥᓲᓂᖏᓐᓄᑦ.

	ᓴᓪᓖᑦ ᕿᑭᖅᑕᖓᓂ ᑐᑦᑐᐃᑦ ᐊᐅᓚᑕᐅᓂᖏᑦ
	ᑎᑎᕋᒃᓯᒪᔪᖅ 5.5. ᐊᓯᔾᔨᖅᐸᓪᓕᐊᓂᖓ ᓴᓪᓖᑦ ᕿᑭᖅᑕᖓᓂ ᐊᖑᓇᓱᓐᓂᕐᒧᑦ ᓴᓂᕐᕙᑦᑕᐅᓯᒪᔪᑦ ᓂᐅᕐᕈᑎᖃᕐᓂᕐᒧᑦ ᐊᒻᒪᓗ ᓂᕆᔭᑦᓴᓄᑦ ᖃᑦᓯᕆᐊᕈᓐᓇᕐᓂᖏᑦ (ᑲᑎᓪᓗᒋᑦ ᐱᔭᐅᔪᓐᓇᖅᑎᑕᐅᔪᑦ ᐊᖑᓇᓱᐊᖅᑕᐅᔪᓐᓇᕐᓗᑎᒃ, TAH) 1992-ᒥᑦ ᐅᓪᓗᒥᒧᑦ (ᓂᕆᔭᑦᓴᓄᑦ ᐊᖑᓇᓱᓐᓂᖅ ᓇᓚᐅᑦᑖᖅᑕᐅᔪᑦ ᐊᑐᖅᑐᑎᒃ ᒐᕙᒪᒃᑯᑦ ᐅᓂᒃᑳᓕᐊᖏᓐᓂᒃ, ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᑦ ᑎᑎᖅᑲᖏᓐᓂᒃ, ᐊᒻᒪᓗ ᓇᒻᒥᓂᖅ...

	ᐊᒃᐸᑑᕐᔪᐊᕐᒥᑦ ᑐᑦᑐᐃᑦ ᖃᐅᔨᓴᖅᑕᐅᓂᖏᑦ
	ᒫᓐᓇᐅᔪᖅ ᐸᕐᓇᐅᑎᑕᖃᙱᑦᑐᖅ ᖃᐅᔨᓴᕐᓂᕐᒧᑦ ᐱᓕᕆᐊᖑᔪᒥᑦ ᐊᒃᐸᑑᕐᔪᐊᖅ ᑐᑦᑐᐃᑦ ᐃᓛᒃᑰᓕᖓᓂᖏᓐᓄᑦ ᐱᔾᔪᑎᒋᓪᓗᒍ ᐊᔾᔨᒌᙱᓐᓂᐅᔪᓂᑦ ᑐᑦᑐᐃᑦ ᐱᑕᖃᕐᓂᖏᓐᓄᑦᕿᑭᖅᑕᕐᒥᑦ ᐊᒻᒪᓗ ᑐᑦᑐᑦᑕᐅᓗᐊᖃᑦᑕᙱᓐᓂᖏᑦ. ᑭᓯᐊᓂ, ᑕᐃᒪᐃᒐᐃᒻᒪᑦ ᐱᕕᖃᕐᓂᖏᑦ ᐊᒻᒪᓗ ᑮᓇᐅᔭᑦ ᐊᑐᖅᑐᑦᓴᑦ ᖃᐅᔨᓴᕐᓂᐅᔪᓄᑦ ᓴᓪᓖᑦ ᕿᑭᖅᑕᖓᓂ, ᐊᒃᐸᑑᕐᔪᐊᕐᒥᑦ ᖃᐅᔨᓴᖅᑕᐅᑎᓪᓗᒍᑦᑕᐅᖅ ᑐᑦᑐᐃᑦ ᐱᑕᖃᕐᓂᖏᓐᓄᑦ. ᐱᑕᖃᙱᑎᓪᓗᒍ...
	ᐋᓐᓂᐊᕐᓇᖅᑐᑦ ᐊᒻᒪᓗ ᖃᓄᐃᓕᖓᓂᖏᓐᓄᑦ ᖃᐅᔨᓴᕐᓃᑦ ᐊᒃᐸᑑᕐᔪᐊᕐᒥᑦ ᐱᒋᐊᖅᑕᐅᓯᒪᓕᖅᑐᑦ ᐊᔾᔨᒌᙱᑦᑐᓂᑦ ᑲᔪᓯᓂᖃᖅᓯᒪᓪᓗᑎ. ᐊᐅᒻᒥᑦ ᖃᐅᔨᓴᕐᓂᕐᒥᖅ ᓇᓗᓇᐃᖅᓯᓯᒪᙱᑦᑐᖅ ᐆᒪᔪᒥᑦ ᐃᓄᒻᒧᑦ ᐊᐃᑦᑐᕐᓗᑦᑕᐅᓲᓂᑦ. ᓄᓇᓕᓐᓂ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ (HTOs) ᐃᑲᔪᕈᓐᓇᖅᑐᑦ ᓄᐊᑦᓯᓂᕐᒥᑦ ᑕᒪᒃᑯᓂᖓ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᓂᑦ ᐃᓚᒋᔭᐅᓗᓂ ᓯᕗᓂᑦᓴᒥᑦ ᑎᒥᖓ ᖃᓄᐃᓐᓂᖓᓄᑦ ᓇᐅᑦᑎ...
	ᑭᕙᓪᓕᕐᒥ ᐅᒥᒻᒪᐃᑦ
	ᐊᔾᔨᙳᐊᖅ 5.23. ᖃᓄᐃᑉᐸᓪᓕᐊᔪᓂᑦ ᕿᑎᐊᓂ ᑭᕙᓪᓕᕐᒥ ᐅᒥᒻᒪᐃᑦ ᐊᒥᓲᓂᖏᓐᓄᑦ (ᐅᒥᒻᒪᓐᓂᒃ ᐊᐅᓚᑦᓯᓂᕐᒧᑦ-13) ᑕᐃᑲᙵᑦ 1985 ᑕᕝᕗᖓ ᔪᓚᐃ 2016.
	ᐊᔾᔨᙳᐊᖅ 5.24. ᐱᑕᖃᕐᓂᖏᑦ ᖃᓄᐃᑉᐸᓪᓕᐊᓂᖏᑦ ᐅᐊᓐᓇᖓᓂ ᑭᕙᓪᓕᕐᒥ ᐅᒥᒻᒪᐃᑦ ᐊᒥᓲᓂᖏᑦ  (ᔪᓚᐃ 1999-ᒥᑦ ᔪᓚᐃ 2017-ᒧᑦ).
	ᐊᔾᔨᙳᐊᖅ 5.25. ᖃᐅᔨᓴᖅᑕᐅᔫᑉ ᐃᓂᖓ ᐊᒻᒪᓗ ᐊᒡᒍᖅᓯᒪᓂᖏᑦ ᕿᑎᐊᓂ ᐊᒻᒪᓗ ᐅᐊᓐᓇᖓᓂ ᑭᕙᓪᓕᕐᒥᑦ ᐅᒥᒻᒪᐃᑦ ᖃᐅᔨᓴᕈᑎᓂᑦ. ᖃᐅᔨᒪᔭᐅᓕ ᐅᐊᓐᓇᖓᓂ ᑭᕙᓪᓕᕐᒥ ᖃᐅᔨᓴᕐᓂᐅᑉ ᐃᓂᖓ ᐃᓱᓕᓲᖅ ᐊᕕᑦᑐᖅᓯᒪᔪᒥᑦ ᑭᓪᓕᐅᔪᓂᑦ ᐊᒻᒪᓗ ᑐᕌᖓᖏᑦᑐᖅ ᐊᑕᖏᖅᑐᒧᑦ ᐅᒥᒻᒪᓐᓂᒃ ᐊᐅᓚᑦᓯᓂᕐᒧᑦ-10.
	ᐊᔾᔨᙳᐊᖅ 5.26. ᐅᖓᓯᓐᓂᖏᑦ ᐊᖏᓪᓕᒋᐊᕐᓂᖓ ᐊᒻᒪᓗ/ᐅᕝᕙᓘᓐᓃᑦ ᓇᒦᓐᓂᕆᔭᖏᓐᓂᒃ ᐊᓯᔾᔨᕐᓂᐅᔪᑦ ᐅᒥᒻᒪᐃᑦ ᐅᖓᓯᓐᓂᑦ ᐊᑐᖅᐸᓪᓕᐊᔪᑦ.

	ᑭᕙᓪᓕᕐᒥ ᐅᒥᒻᒪᐃᑦ ᐊᐅᓚᑕᐅᓂᖏᑦ
	ᓄᓇᒥ ᒪᓂᕋᕐᒥᐅᑕᐃᑦ ᑐᑦᑐᐃᑦ ᐊᕐᕌᒍ ᐃᓗᐊᓂ ᓇᒦᖃᑦᑕᕐᓂᖏᓐᓂᒃ ᖃᐅᔨᓴᖅᑕᐅᑦᓯᐊᖅᑐᖅ
	ᐊᖅᑯᑎᐅᑉ ᐊᑦᑐᐊᓂᖏᑦ ᑐᑦᑐᓄᑦ
	ᐊᔾᔨᙳᐊᖅ 5.27. ᐱᓪᓗᐊᑕᑦ ᐃᕐᓂᐅᕕᐅᖃᑦᑕᖅᑐᑦ ᓄᓇᕗᒻᒥ ᓄᓇᑉᐸᓯᒻᒥᑦ ᑎᑭᖃᑦᑕᖅᑐᓄᑦ ᓄᓇᒥ ᒪᓂᕋᕐᒥᐅᑕᐃᑦ ᑐᑦᑐᐃᑦ ᐃᓛᒃᑰᓕᖓᓂᖏᑦ ᑐᙵᕕᒋᓗᒋᑦ ᐊᕐᕌᒍᓄᑦ ᐊᒥᓱᓄᑦ ᖃᐅᔨᓴᕐᓂᕐᒧᑦ ᓄᐊᑦᓯᒍᑎᓂᑦ ᖃᐅᔨᓴᕐᓂᕐᒥᑦ. ᑭᕙᓪᓕᕐᒥᑦ ᐃᓛᒃᑰᓕᖓᓂᖏᑦ ᐃᓚᒋᓗᓂᒋᑦ ᑖᒃᑯᐊ ᖃᒪᓂᕐᔪᐊᖅ, ᓗᐃᓛᑦ, ᐊᒻᒪᓗ ᐅᒃᑯᓯᒃᓴᓕᐅᑉ ᑲᖏᖅᑐᐊᓂ ᑐᑦᑐᐃᑦ ᐃᓛᒃᑰᓕᖓᓂᖏᑦ ᑕᑯᑦᓴᐅᑎᑦᓯᔪᑦ ᐊᕐᕌᒍᓕᒫᓂᑦ (25 ᐊᕐᕌᒍ...
	ᐊᔾᔨᙳᐊᖅ 5.28. ᓇᒦᓐᓂᖏᑦ ᓇᐹᖅᑐᖃᙱᑦᑐᕐᒥᐅᑕᑦ ᑐᑦᑐᐃᑦ ᐊᐳᖅᑎᓈᑦᑐᖅ ᐊᕐᕌᒍᓕᒫᒥᑦ ᐊᖅᑯᑎᒥᑦ.


	5.4 ᓂᕿᑐᓵᓂᑦ ᖃᐅᔨᓴᕐᓂᕐᒧᑦ ᐊᒻᒪᓗ ᐊᐅᓚᑦᓯᓂᕐᒧᑦ ᐱᓕᕆᐊᖑᔪᑦ
	ᒫᓐᓇᐅᔪᖅ, ᓄᓇᕗᒻᒥ ᓂᕿᑐᓲᓂᑦ ᖃᐅᔨᓴᕐᓂᕐᒧᑦ ᐱᓕᕆᐊᖑᔪᖅ ᑲᒪᓂᖅᓴᐅᔪᑦ ᐊᒃᖤᓂᑦ, ᖃᕝᕕᓂᑦ, ᐊᒻᒪᓗ ᐊᒪᕈᕐᓂᒃ.
	ᓂᕿᑐᖅᑏᑦ ᐊᖑᓇᓱᑦᑕᐅᓂᖏᓐᓂᒃ ᓇᐅᑦᑎᖅᓱᕐᓂᕐᒥᑦ
	ᐊᒪᕈᒐᓱᐊᕐᓂᖅ
	ᖃᕝᕖᑦ ᐅᓄᕐᓂᖏᑦ ᓇᓚᐅᑦᑖᖅᑕᐅᓯᒪᔪᑦ
	ᑎᑎᕋᒃᓯᒪᔪᖅ 5.6. ᓇᓚᐅᑦᑖᖅᑕᐅᓯᒪᔪᑦ ᖃᕝᕖᑦ ᐊᒥᓲᓂᖏᓐᓄᑦ ᐅᓄᕐᓂᖏᑦ ᐱᔭᐅᖃᑦᑕᖅᑐᓂᑦ-ᐱᔭᐅᒃᑲᓐᓂᖃᑦᑕᖅᑐᓂᑦ ᖃᐅᔨᓴᕐᓂᐅᔪᓂᑦ. ᐱᓕᕆᔾᔪᓰᑦ ᐊᕕᑦᑐᖅᓯᒪᔪᓂᑦ ᐱᔭᐅᖃᑦᑕᖅᑐᑦ-ᐱᔭᐅᒃᑲᓐᓂᕐᓂᖏᑦ (SECR).

	ᐊᒃᖤᐃᑦ ᐅᓄᕐᓂᖏᓐᓄᑦ ᓇᓚᐅᑦᑖᖅᑕᐅᔪᑦ ᖃᐅᔨᓴᕈᑏᑦ
	ᒥᖅᑯᖏᓐᓂᒃ ᐲᖅᓯᓂᕐᒥᑦ ᐱᓕᕆᔾᔪᓯᖅ
	ᐊᔾᔨᙳᐊᖅ 5.29. ᐋᖅᑭᑦᓯᓂᕐᒥᑦ ᐊᒻᒪᓗ ᓇᐅᑦᑎᖅᓱᕐᓂᕐᒥᑦ ᒥᖅᑯᓂᑦ ᐲᖅᓯᓂᕐᒥᑦ ᓇᐸᔪᓂᑦ ᐊᕕᑦᑐᖅᓯᒪᔪᓂᑦ ᐃᓂᓂᑦ.

	ᕿᑎᒻᒥᐅᒻᒥ ᐊᒃᖤᓂᑦ ᖃᐅᔨᓴᕐᓂᖅ
	ᐊᔾᔨᙳᐊᖅ 5.30 ᐊᕕᑦᑐᖅᓯᒪᓂᖓ ᕿᑎᕐᒥᐅᑦ ᐃᓛᒃᑰᖓᔪᓂᑦ ᖃᐅᔨᓴᕋᑦᓴᖅᑖᕐᕕᐅᔪᓂᑦ ᖃᕐᕕᓐᓄᑦ 2021-ᒥ (ᐱᖓᓐᓇᖓᓂ; 54,200 ᑭᓛᒥᑕ2), 2022−ᒥ (ᕿᑎᐊᓂ; 51,500 ᑭᓛᒥᑕ2), ᐊᒻᒪᓗ 2023−ᒥ (ᑲᓇᓐᓇᖓᓂ; 50,800 ᑭᓛᒥᑕ2). ᐊᐅᐸᖅᑐᑦ ᓴᓐᓂᖓᔪᓖᑦ ᓇᓗᓇᐃᖅᓯᔪᑦ ᒫᓐᓇᐅᔪᒥᑦ ᐅᕝᕙᓘᓐᓃᑦ ᓂᕆᐅᒋᔭᐅᔪᓂᑦ ᐃᓂᓂᑦ ᒥᖅᑯᓂᑦ ᐲᖅᓯᓂᕐᒧᑦ ᐃᓂᐅᔪᓂᑦ (ᓇᐸᔪᑦ). ᐱᖓᓐᓇᖓᓂ ᐊᒻᒪ...

	ᐊᒃᖤᓂ ᐊᐅᓚᑦᓯᓂᕐᒥᑦ
	ᐅᑭᐅᖅᑕᖅᑐᒥᑦ ᐊᒻᒪᓗ ᑲᔪᐃᑦ ᑎᕆᒐᓂᐊᑦ

	5.5 ᓇᓄᓕᕆᓂᕐᒧᑦ ᐱᓕᕆᐊᑦᓴᖅ (PBP) ᖃᐅᔨᓴᕐᓂᕐᒧᑦ ᐱᒋᐊᕈᑎᑦᓴᐅᔪᑦ ᐊᒻᒪᓗ ᐊᐅᓚᑦᑎᓂᕐᒧᑦ
	ᑎᑎᕋᒃᓯᒪᔪᖅ 5.7. ᓇᓄᐃᑦ ᐊᕕᑦᑐᖅᓯᒪᔪᑦ ᖃᓄᐃᓕᖓᓂᖏᓐᓂᒃ ᐊᒻᒪᓗ ᖃᓄᐃᑉᐸᓪᓕᐊᔪᓂ ᓄᓇᕗᒻᒥ.
	ᐊᓯᐊᒎᖔᕈᑎ ᐱᓕᕆᔾᔪᓰᑦ ᐱᖅᑯᓯᑐᖃᒃᑯᑦ CMR
	ᐊᔾᔨᙳᐊᖅ 5.31. ᐆᑦᑑᑎᐅᔪᖅ ᐲᔭᖅᑕᐅᓯᒪᔪᒥᑦ ᐲᖅᓯᕕᐅᓯᒪᔪᒥᑦ ᑲᐴᑎᓕᒻᒧᑦ ᖁᑭᖅᑕᐅᔾᔪᑎᐅᑉ ᓄᕗᖓᓂ ᑕᑯᑦᓴᐅᑎᑦᓯᔪᖅ ᐲᖅᓯᒪᔪᒥᑦ ᐅᕕᓂᖓᓂ ᖃᐅᔨᓴᕋᑦᓴᐅᔪᒥᑦ ᖃᐅᔨᓴᕋᑦᓴᓂᑦ ᐱᓕᕆᑎᓪᓗᒋᑦ (ᐊᔾᔨᙳᐊᖅ ᓴ. ᐊᑦᑭᓐᓴᓐ ᐊᒻᒪᓗ ᓴ. ᓯᑕᐃᐳᓪᑕᓐ).

	ᕿᑭᖅᑖᓘᑉ ᐃᑭᕋᓴᖓ ᐊᒥᓲᓂᖏᓐᓄᑦ ᓈᓴᖅᑕᐅᓯᒪᔪᑦ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᖃᐅᔨᓴᕐᓂᖅ
	ᑲᖏᖅᓱᐊᓗᒃ ᐃᓗᐊ ᐱᖓᓐᓇᖓᓂ (WH) ᐊᒥᓲᓂᖏᑦ ᓈᓴᖅᑕᐅᓯᒪᔪᑦ/ᖃᖓᑕᔪᒃᑯᑦ ᖃᐅᔨᓴᕐᓂᖅ
	ᑲᖏᖅᓱᐊᓗᒃ ᐃᓗᐊ ᓂᒋᐊᓂ (SH) ᐊᒥᓲᓂᖏᑦ ᓈᓴᖅᑕᐅᓯᒪᔪᑦ/ᖃᖓᑕᔪᒃᑯᑦ ᖃᐅᔨᓴᕐᓂᖅ
	ᐃᑦᑐᐊᖅᑑᑦ (MC) ᐊᒥᓲᓂᖏᑦ ᖃᐅᔨᓴᖅᑕᐅᒃᑲᓐᓂᕐᓂᖏᑦ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᑦ ᐅᓂᒃᑳᓕᐊᖅ
	ᐃᑭᕋᓴᐅᑉ ᐃᒪᖓ (GB) ᐊᒥᓲᓂᖏᑦ ᖃᐅᔨᓴᖅᑕᐅᒃᑲᓐᓂᕐᓂᖏᑦ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐅᓂᒃᑳᓕᐊᖅ
	ᑕᓪᓗᕈᑎᐅᑉ ᐃᒪᖓ (LS) ᐊᒥᓲᓂᖏᓐᓄᑦ ᖃᐅᔨᓴᒃᑲᓐᓂᕐᓂᖅ
	ᓇᓐᓄᓂᕐᒧᑦ ᐱᓕᕆᐊᖑᔪᖅ (PBHP)
	ᖃᓄᐃᑉᐸᓪᓕᐊᔪᓂ ᓇᓐᓄᑦᑕᐅᖃᑦᑕᖅᑐᓂᑦ
	ᐊᔾᔨᙳᐊᖅ 5.32. ᐅᓂᒃᑲᐅᓯᐅᓂᖓ ᑖᒃᑯᓄᖓ ᓄᓇᕗᒻᒥ ᓇᓄᐃᑦ ᖃᑦᓯᕆᐊᕈᓐᓇᕐᓂᖏᑦ ᐊᒻᒪᓗ ᐊᖑ ᓇᓱᓐᓂᕐᒧᑦ ᐊᑯᓐᓂᖓᓂ 2000 ᐊᒻᒪᓗ 2022. ᑲᑎᓪᓗᒋᑦ ᐊᖑᓇᓱᑦᑕᐅᔪᑦ ᑕᐃᑲᓃᒐᔪᓚᐅᖅᑐᑦ ᑲᑎᓪᓗᒋᑦ ᐊᖑᓇᓱᑦᑕᐅᔪᓐᓇᖅᑐᓂᑦ ᑭᓪᓕᖏᓐᓂᒃ, ᐃᓛᓐᓂᒃᑯᑦ ᐊᓯᔾᔩᕆᐊᖃᖅᓱᑎᒃ ᐊᖑᓇᑦᑕᐅᓗᐊᖅᑐᓂᑦ ᐅᕝᕙᓘᓐᓃᑦ ᐃᓚᓯᓂᕐᒧᑦ ᑐᑦᓯᕋᐅᑎᓂᑦ.

	ᐊᓯᖏᑦ ᖃᐅᔨᓴᕐᓂᕐᒧᑦ/ᑲᑐᔾᔨᖃᑎᒌᓐᓃᑦ
	ᐊᒥᓲᓂᖏᑦ ᓈᓴᖅᑕᐅᓂᖏᑦ ᖃᖓᒃᑰᕐᓂᖏᑦ
	ᑎᑎᕋᒃᓯᒪᔪᖅ 5.8. ᐋᖅᑭᒃᓯᒪᔪᑦ ᓇᓄᐃᑦ ᓈᓴᖅᑕᐅᓯᒪᓂᖏᓐᓄᑦ ᓄᓇᕗᒻᒥ.

	ᓇᓄᕐᓂᒃ ᐊᐅᓚᑦᓯᓂᕐᒥᑦ

	5.6 ᐊᓯᖏᑦ ᐆᒪᔪᐃᑦ − ᐱᓕᕆᐊᖑᔪᑦ ᐊᒻᒪᓗ ᖃᓄᐃᓕᐅᕈᑏᑦ
	ᐊᔾᔨᙳᐊᖅ 5.33. ᐃᓚᓯᒋᐊᕐᓂᕐᒧᑦ ᖃᐅᔨᔭᐅᓚᐅᖅᑐᓂᑦ ᐱᑕᖃᕐᓂᖓᓂ ᐊᒻᒪᓗ ᐱᕙᓪᓕᐊᓂᖓᓂ ᑭᒡᒐᕕᐊᕐᔪᓐᓂ (PEFA) ᓇᐅᑦᑎᖅᓱᖅᑕᐅᔪᓂᑦ ᖃᓂᒋᔭᖓᓂ ᑲᖏᖅᖠᓂᖅ, ᓄᓇᕗᑦ ᑕᐃᑲᓂ 1982-2017. ᐆᑦᑑᑎ ᖃᐅᔨᔭᐅᓚᐅᖅᑐᓂᑦ ᓇᓗᓇᐃᖅᓯᓚᐅᖅᑐᑦ ᐱᑕᖃᕐᓂᖏᑦ ᓈᒻᒪᑦᑐᒦᓯᒪᔪᑦ ᓇᐅᑦᑎᖅᓱᖅᑕᐅᑎᓪᓗᒋᑦ.


	6.  ᐊᔪᙱᓐᓂᕆᔭᖏᑦ ᓄᓇᕗᒻᒥ ᐆᒪᔪᓕᕆᓂᕐᒧᑦ ᐱᔾᔪᑎᑦᓴᓂᑦ ᑎᑭᐅᑎᓂᕐᒧᑦ ᓂᕆᐅᒋᔭᐅᔪᓂᑦ ᐱᔭᐅᔭᕆᐊᓕᓐᓂᑦ
	ᑎᑎᕋᒃᓯᒪᔪᖅ 6.1 ᓇᓚᐅᑦᑖᖅᑕᐅᔪᑦ ᐱᔭᐅᒍᒪᓂᖏᑦ ᐊᖏᔫᑏᑦ ᐆᒪᔪᐃᑦ ᐊᒻᒪᓗ ᓂᕿᑐᖃᑦᑕᖅᑐᑦ ᐆᒪᔪᐃᑦ, ᐱᖃᓯᐅᑎᖏᓪᓗᒋᑦ ᓇᓄᐃᑦ ᐊᒻᒪᓗ ᑐᑦᑐᐃᑦ, ᐊᒻᒪᓗ ᓇᓚᐅᑦᑖᖅᑕᐅᔪᑦ ᖁᑦᓯᓐᓂᖏᑦ ᐱᑕᖃᕐᓂᖏᓐᓂᒃ ᑕᒃᑯᓂᖓ ᐆᒪᔪᓂᑦ ᑎᑭᐅᒪᔪᒥᑦ ᐱᔭᐅᒍᒪᓂᖏᓐᓂᒃ.
	ᑎᑎᕋᒃᓯᒪᔪᖅ 6.2 ᓇᓚᐅᑦᑖᖅᑕᐅᔪᑦ ᐱᔭᐅᒍᒪᓂᖏᑦ ᑐᑦᑐᓂᑦ, ᐃᓛᒃᑰᓕᖓᓂᖏᓐᓂᒃ, ᐊᒻᒪᓗ ᓇᓚᐅᑦᑖᖅᑕᐅᔪᑦ ᖁᑦᓯᓐᓂᖏᑦ ᐱᑕᖃᕐᓂᖏᓐᓂᒃ ᑕᒃᑯᓂᖓ ᐆᒪᔪᓂᑦ ᑎᑭᐅᒪᔪᒥᑦ ᐱᔭᐅᒍᒪᓂᖏᓐᓂᒃ.
	ᑎᑎᕋᒃᓯᒪᔪᖅ 6.3 ᓇᓚᐅᑦᑖᖅᑕᐅᔪᑦ ᐱᔭᐅᒍᒪᓂᖏᑦ ᓇᓄᐃᑦ, ᐊᕕᑦᑐᖅᓯᒪᔪᓂᑦ, ᐊᒻᒪᓗ ᓇᓚᐅᑦᑖᖅᑕᐅᔪᑦ ᖁᑦᓯᓐᓂᖓ ᐱᑕᖃᕐᓂᖏᓐᓂᒃ ᑎᑭᐅᒪᔪᒥᑦ ᐱᔭᐅᒍᒪᓂᖏᓐᓂᒃ.

	7.  ᖃᓄᐃᓕᖓᓕᕐᓂᖓ ᐊᔾᔨᒌᙱᓐᓂᐅᔪᓂᑦ ᓄᓇᕗᒻᒥ
	ᐆᒪᔪᐃᑦ ᐅᓗᕆᐊᓇᖅᑐᒦᑦᑐᑦ ᐊᒻᒪᓗ ᑲᑎᒪᔨᕋᓛᑦ ᖃᓄᐃᓕᖓᓂᖏᓐᓂᒃ ᐅᓗᕆᐊᓇᖅᑐᒦᑦᑐᓄᑦ ᐆᒪᔪᓄᑦ ᑲᓇᑕᒥ
	ᑎᑎᕋᒃᓯᒪᔪᖅ 7.1. ᐆᒪᔪᐃᑦ ᐅᓗᕆᐊᓇᖅᑐᒦᑦᑐᑦ ᐊᑖᒎᖓᔪᑦ ᓄᓇᕗᑦ ᒐᕙᒪᒃᑯᑦ ᐱᓇᓱᐊᒐᖓᓂ − ᒫᓐᓇᐅᔪᖅ ᒪᓕᒐᑦᑎᐳᑦ ᐆᒪᔪᐃᑦ ᐅᓗᕆᐊᓇᖅᑐᒦᑦᑐᑦ ᐱᖁᔭᖅ (SARA) ᖃᓄᐃᓕᖓᓂᖓ.

	ᒪᑭᒪᑎᑕᐅᓂᖏᑦ ᐆᒪᔪᐃᑦ ᐅᓗᕆᐊᓇᖅᑐᒦᑦᑐᑦ

	8. ᐆᒪᔪᓕᕆᓂᕐᒧᑦ ᐊᐅᓚᔾᔪᑎᖏᓐᓄᑦ ᐱᓕᕆᕝᕕᒃ ᐊᒻᒪᓗ ᐊᑐᓕᖅᑎᑦᓯᓂᕐᒥᑦ
	ᕿᒥᕐᕈᔭᐅᓂᖏᑦ
	ᑖᒃᑯᐊ ᐊᕙᑎᓕᕆᔨᒃᑯᑦ ᑲᔪᓯᑎᑦᓯᓲᑦ ᓄᓇᕗᑦ ᒐᕙᒪᒃᑯᑦ ᐊᑐᖁᔭᖏᓐᓂᒃ ᐊᑖᒍᑦ ᐊᔾᔨᒌᖏᑦᑐᑦ ᓄᓇᕗᑦ ᒪᓕᒐᖏᓐᓂᒃ, ᐃᓚᒋᓗᒍ ᐆᒪᔪᓕᕆᓂᕐᒧᑦ ᐱᖁᔭᖅ, ᐊᕙᑎᒥᑦ ᓴᐳᔾᔨᓂᕐᒧᑦ ᐱᖁᔭᖅ, ᓄᓇᕗᒻᒥ ᒥᕐᖑᐃᖅᓯᕐᕕᓐᓄᑦ ᐱᖁᔭᖅ, ᓇᐹᖅᑐᓕᓐᓂᒃ ᐊᐅᓚᑦᓯᓂᕐᒧᑦ ᐱᖁᔭᖅ, ᓇᐹᖅᑐᓕᓐᓂᒃ ᓴᐳᔾᔨᓯᒪᓂᕐᒧᑦ ᐱᖁᔭᖅ, ᐊᒻᒪᓗ ᐃᓛᒃᑰᓕᖓᓂᖏᑦ ᐊᒻᒪᓗ ᐊᕙᓗᑎᑦᓯᓂᕐᒥᑦ ᐱᖁᔭᖅ. ᐃᓚᒃᑲᓐᓂᕐᓗᒍ, ᐊᕕᑦᑐᖅᓯᒪᓂᖓ ᑲᔪ...
	ᒪᓕᑦᓯᐊᕋᓗᐊᕐᒪᖔᑦ ᐊᒻᒪᓗ ᐊᑐᓕᖅᑎᑦᓯᓂᕐᒥᑦ
	ᑎᑎᕋᒃᓯᒪᔪᖅ 8.1. ᓇᐃᓈᕆᔾᔪᑎ ᐊᑐᓕᖅᑎᑦᓯᓂᕐᒥᑦ ᖃᓄᐃᓕᐅᕆᐅᕈᑏᑦ 2018-2023 (ᑐᙵᕕᒋᓗᒋᑦ ᐱᐅᓛᖑᔪᑦ ᐊᑐᐃᓐᓇᐅᔪᓂᑦ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᐃᑦ ᑕᐃᑲᓂ ᐅᓂᒃᑳᓕᐅᖅᑎᓪᓗᒋᑦ)
	ᑎᑎᕋᒃᓯᒪᔪᖅ 8.2. ᖃᐅᔨᓴᕐᓂᐅᔪᑦ ᐅᓂᒃᑲᐅᓯᐅᓂᖓ 2018-2023 (ᑐᙵᕕᒋᓗᒋᑦ ᐱᐅᓛᖑᔪᑦ ᐊᑐᐃᓐᓇᐅᔪᓂᑦ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᐃᑦ ᑕᐃᑲᓂ ᐅᓂᒃᑳᓕᐅᖅᑎᓪᓗᒋᑦ)

	ᐆᒪᔪᓕᕆᔨ ᐊᒻᒪᓗ ᐆᒪᔪᓕᕆᓂᕐᒧᑦ ᐃᑲᔪᖅᑎᓂ ᐱᕙᓪᓕᐊᑎᑦᓯᓂᖅ
	ᓄᓇᓕᒻᒨᖓᔪᓕᕆᓂᖅ
	ᓯᕗᓂᑦᓴᒥᑦ ᐸᕐᓇᐅᑏᑦ ᐆᒪᔪᓕᕆᓂᕐᒧᑦ ᐊᐅᓚᔾᔪᑎᖏᓐᓄᑦ

	9. ᐆᒪᔪᓂᑦ ᕿᒫᑎᑦᓯᒐᓱᐊᕐᓂᕐᒧᑦ ᐱᓕᕆᐊᖑᔪᖅ
	ᐱᓕᕆᔾᔪᑎ ᓄᑖᕈᕆᐊᑦᑕᐅᓂᖏᑦ
	ᐊᔾᔨᙳᐊᖅ 9.1. ᐆᒪᔪᓄᑦ ᓱᕋᑦᑎᖅᑕᐅᓕᒪᓂᕐᒧᑦ ᐱᓕᕆᐊᖑᔪᖅ (WDPP) ᐊᒻᒪᓗ ᐊᑭᓕᖅᑕᐅᓂᕐᒧᑦ ᐱᓕᕆᐊᖑᔪᑦ (WDCP) – ᑐᓂᖅᑯᓯᐊᑦ ᐊᒻᒪᓗ ᐊᐃᑦᑑᓯᐊᑦ 2018-2023.

	ᓇᓄᕐᓂᑦ ᑐᖂᑦᑎᓂᖅ ᐃᓅᓯᕐᒥ ᓴᐳᑎᓇᓱᓐᓂᕐᒧᑦ ᐱᖁᑎᓂᓪᓗ (ᓇᓄᐃᑦ)
	ᐊᔾᔨᙳᐊᖅ 9.2. ᐊᑐᖅᑕᐅᕙᓪᓕᐊᔪᑦ ᑐᖂᑦᑎᓂᖅ ᐃᓅᓯᕐᒥ ᓴᐳᑎᓇᓱᓐᓂᕐᒧᑦ ᐱᖁᑎᓂᓪᓗ (DLPK) ᓇᓄᕐᓂᑦ ᓄᓇᕗᒻᒥ 2018-ᒥᑦ 2023-ᒧᑦ.
	ᐊᔾᔨᙳᐊᖅ 9.3. ᐊᑐᖅᑕᐅᕙᓪᓕᐊᔪᑦ ᑐᖂᑦᑎᓂᖅ ᐃᓅᓯᕐᒥ ᓴᐳᑎᓇᓱᓐᓂᕐᒧᑦ ᐱᖁᑎᓂᓪᓗ (DLPK) ᓇᓄᕐᓂᑦ ᐊᕕᑦᑐᖅᓯᒪᔪᓂᑦ ᓄᓇᕗᒻᒥ 2018-ᒥᑦ 2023-ᒧᑦ.

